
لە‌بری پێشه‌كی
خۆپیش���اندان‌و ناره‌زاییه‌تیه‌كانی 17ی شوبات‌و رۆژانی دوایی، قۆناغێكی نوێی لە‌ مێژووی 
سیاس���ی‌و كۆمه‌لایه‌تی هه‌رێمی كوردستاندا هێنایه‌ ئاراوه‌، به‌و پێیه‌ی ئه‌گه‌ر خۆپیشاندان‌و 
راپه‌رینی 6ی ئه‌یلولی 1930 ی به‌رده‌ركی س���ه‌رای سلێمانی، خاڵی وه‌رچه‌رخانی مێژووی 
جوڵانه‌وه‌ی رزگاری نیشتمانی كوردستان بێت، به‌وه‌ی بۆ یه‌كه‌م جار بوو، قورسایی شۆڕش‌و 
خه‌بات لە‌لادێوه‌ بگوازرێته‌وه‌ بۆ ش���ارو خه‌ڵكی رووناكبیر‌و رۆشنبیران‌و شاعیران پێشڕه‌وی 
شۆڕش‌و راپه‌ڕین بكه‌ن، ئه‌وا خۆپیشاندانی 17ی شوبات توانی فشاری سیاسی لە‌ گوتاری 
راگه‌یاندن‌و ره‌خنه‌وه‌ بگوازێته‌وه‌ بۆ ش���ه‌قام،‌و خۆپیش���اندان دژ به‌ گه‌نده‌ڵی‌و ناعه‌دالە‌تی 

بكاته‌ نه‌ریتی رووبه‌رووبوونه‌وه‌ی ده‌سه‌ڵاتی.
هه‌ربۆیه‌ ئه‌و رووداوه‌ پێویستی به‌ خوێندنه‌وه‌ی جدی‌و دۆكیۆمێنتكردنی رووداوه‌كه‌یه‌، ئه‌م 
كتێبه‌ش هه‌وڵێكه‌ بۆ به‌دیكۆمێنتكردنی خۆپیش���اندانه‌كان‌و خستنه‌ به‌رده‌سه‌تی خوێنه‌ری 

كورد تا ئه‌و رۆژانه‌ وه‌ك خۆیان بخوێننه‌وه‌. 
)كتێب���ی 17ی ش���وبات، لێكۆلێنه‌وه‌یه‌ك���ی به‌ڵگه‌نامه‌ی���ی – به‌راوردكاری(یه‌ لە‌س���ه‌ر 
خۆپیش���اندان‌و ناڕه‌زایه‌تیه‌كانی 17ی ش���وبات‌و رۆژانی دوایی، گرنگیه‌ك���ه‌ی لە‌وه‌دایه‌ كه‌ 
ئه‌م كتێبه‌ ده‌بێته‌ یه‌كه‌مین كتێب كه‌ لە‌س���ه‌ر خۆپیشاندانه‌كانی 17ی شوبات نوسرابێت‌و 
مێژووی 17ی شوبات‌و رووداوه‌كانی رۆژانی خۆپیشاندانه‌كان‌و شه‌هیدان وبرینداره‌كانی به‌ 
دۆكیۆمێن���ت بكات، كه‌ نزیكه‌ی )100( به‌یاننامه‌و به‌ڵگه‌ نامه‌ی ئه‌و رۆژانه‌ی لە‌ خۆگرتووه‌، 
لە‌گه‌ڵ خستنه‌ رووی هه‌ڵوێس���تی حكومه‌ت‌و په‌رلە‌مان‌و لایه‌نه‌ سیاسیه‌كان، سه‌باره‌ت به‌و 

رووداوانه‌.
كێشه‌و گرفتی لێكۆڵینه‌وه‌كه‌ لە‌وه‌دایه‌ كه‌ كتێب‌و نوسینی زانستی لە‌سه‌ر ئه‌و رووداوه‌ نیه‌و 
سایت‌و ماڵپه‌ره‌ ئه‌لكترۆنیه‌كانیش كه‌ به‌ته‌واوی پشتیان پێبه‌سراوه‌ بۆ ئه‌واڵ‌و روماڵكردنی 
رۆژانه‌ی خۆپیش���اندانه‌كان، زۆر لاوازن لە‌ سیس���تمی ئارش���یفكردنی هه‌واڵ‌و راپۆرته‌كان، 
كه‌مترینیان په‌یوه‌ستن به‌ بنه‌ماكانی ئه‌رشیفكردنی هه‌واڵ‌و راپۆرت‌و چالاكیه‌كانیانه‌وه‌، به‌و 
هۆیه‌شه‌وه‌ كۆكردنه‌وه‌ی رووداوی سه‌رجه‌م شاره‌كان لە‌ماوه‌ی 62 رۆژدا زۆر ماندووكه‌ره‌. 

كتێبی 17ی شوبات، لە‌ چوار به‌ندو ده‌ به‌ش پێكهاتووه‌، به‌ندی یه‌كه‌م كه‌ لە‌ پێنج به‌ش 
پێكهاتووه‌و، لە‌ به‌ش���ی یه‌كه‌مدا، ئه‌و هۆكاره‌ بنه‌ره‌تیانه‌ خراوه‌نه‌ته‌ روو كه‌ رۆڵیان هه‌بووه‌ 
لە‌ درووس���تبوونی خۆپیش���اندانه‌كان، به‌تایبه‌تیش لە‌ رووی بوونی گه‌نده‌ڵی وناعه‌دالە‌تی‌و 
كۆنترۆڵی حوكرانی لە‌لایه‌ن پارته‌ ده‌س���ه‌ڵاتداره‌كانه‌وه‌، هاوكات، خستنه‌ رووی به‌یاننامه‌ 7 

خاڵیه‌كه‌ی بزووتنه‌وه‌ی گۆران‌و كاریگه‌ری لە‌سه‌ر جوڵه‌ی شه‌قام‌و ناره‌زاییه‌تیه‌كان.
لە‌به‌شی دووه‌می كتێبه‌كه‌دا ئاماژه‌ به‌ هۆكاره‌ ده‌ره‌كیه‌كان كراوه‌ به‌تایبه‌تیش كاریگه‌ری 
شۆڕش���ه‌كانی به‌هاری عه‌ره‌بی لە‌س���ه‌ر هاوڵاتیانی هه‌رێمی كوردستان‌و به‌ وردی هۆكاره‌ 
س���ه‌ره‌كیه‌كانی شۆرش���ی تونس‌و میسر خراوه‌ته‌ روو، لە‌گه‌ڵ س���یما هاوبه‌شه‌كانی دۆخی 

سیاسی‌و ئابوری هه‌رێمی كوردستان‌و ئه‌و ولاتانه‌ی كه‌ به‌هاری عه‌ره‌بی گرتونیه‌تیه‌وه‌.
لە‌ به‌ش���ی س���ێیه‌می كتێبه‌كه‌دا به‌ وردی رووداوه‌كانی رۆژی 17ی ش���وباتی خس���تۆته‌ 
روو، به‌تایبه‌تی���ش، ئاماده‌كاریه‌كان بۆ 17ی ش���وبات‌و ده‌س���تپێكردنی خۆپیش���اندانه‌كه‌و 
كاردانه‌وه‌كانی هێزوو لایه‌نه‌ سیاسیه‌كان لە‌سه‌ر خۆپیشاندانه‌كان، هه‌ر لە‌ به‌شی سێیه‌مدا 

به‌ وردی باس لە‌ هاتنی زێره‌ڤانی بۆ سلێمانی‌و هه‌وڵی په‌لاماری گردی زه‌رگه‌ته‌ كراوه‌. 
به‌ڵام لە‌ به‌شی چواره‌مدا به‌راوردێكی ورد كراوه‌ لە‌ نێوان خۆپیشاندانه‌كانی 17ی شوبات‌و 
6ی ئه‌یلولی 1930 سه‌رای سلێمانی، به‌و پێیه‌ی چه‌ندین خاڵی هاوبه‌ش لە‌ نێوان ئه‌و دوو 
رووداوه‌دا هه‌یه‌و هه‌ریه‌كه‌یان قۆناغێكی نوێی لە‌ مێژووی سیاسی‌و كۆمه‌ڵایه‌تی هێناوه‌ته‌ 

ئاراوه‌، لە‌گه‌ڵ خاڵه‌ لێكچووه‌كانی نێوان هه‌ردوو خۆپیشاندانه‌كه‌. 
ل���ە‌ به‌ش���ی پێنجه‌می كیتێبی 17ی ش���وباتدا هه‌ڵوێس���ته‌ ك���راوه‌ لە‌س���ه‌ر به‌رده‌وامی 
خۆپیشاندانه‌كان، به‌تایبه‌تیش، ده‌س���تپێكردنه‌وه‌ی خۆپیشاندانه‌كان لە‌ رۆژی 19ی شوبات 
لە‌گه‌ڵ خس���تنه‌ رووی راپۆرتی ورد لە‌س���ه‌ر ره‌وش���ی میدیا‌و رۆژنامه‌نووس���ان لە‌ رۆژانی 
خۆپیش���اندانه‌كاندا، به‌تایبه‌تیش س���وتانی كه‌ناڵ���ی )NRT(‌و تاڵانكردن���ی رادیۆی ده‌نگ‌و 

راگه‌یاندنه‌كانی گۆڕان لە‌ هه‌ولێر.
لە‌ به‌ندی دووه‌می كتێبه‌كه‌دا باس لە‌ كاردانه‌وه‌كانی خۆپیشاندانه‌كان كراوه‌ به‌تایبه‌تیش 
كاردانه‌وه‌ نێوده‌وڵه‌تیه‌كان‌و ره‌نگدانه‌وه‌ی خۆپیش���اندانه‌كان لە‌ مێدیا جیهانیه‌كاندا، لە‌گه‌ڵ 

هاتنه‌ ده‌نگ‌و هه‌ڵوێست وه‌رگرتنی زانكۆ‌و خوێندكاران‌و مامۆستایانی زانكۆكان. 
لە‌ به‌ش���ی حه‌وته‌مدا، باس لە‌ درووسكردنی سه‌كۆی مه‌یدانی ئازادی‌و به‌رنامه‌ رێژی بۆ 
خۆپیشاندانی رۆژانه‌ی سه‌راو سرودی هونه‌رمه‌ندان‌و شیعری شاعیران‌و رۆڵی مامۆستایانی 
ئایینی خراوه‌ته‌ روو، به‌ڵام لە‌ به‌شی هه‌شته‌میدا باس لە‌ هه‌ڵوێست‌و بڕیاره‌كانی په‌رلە‌مان‌و 
حكومه‌ت كراوه‌ س���ه‌باره‌ت به‌ خۆپیش���اندانه‌كان‌و نه‌خش���ه‌ رێگاو په‌یمان���ی كۆمه‌ڵایه‌تی 
ئه‌نجومه‌نی كاتی مه‌یدانی ئازادی كه‌ سه‌رجه‌میان وه‌ك به‌ڵگه‌ نامه‌ خراونه‌ته‌روو، به‌تایبه‌تیش 

بریاری ژماره‌ یه‌ك‌و دووی په‌رلە‌مان‌و بریاره‌كانی حكومه‌ت سه‌باره‌ت به‌ خۆپیشانده‌ران. 
به‌ڵام لە‌ به‌ندی چواره‌مدا ش���ێوازی كۆتاییهێنان به‌ خۆپیشاندانه‌كان خراوه‌ته‌ روو لە‌گه‌ڵ 
توندووتیژیه‌كانی هێزه‌ ئه‌منیه‌كان‌و بلاوكردنه‌وه‌ی هێزی سه‌ربازی لە‌ شاروشارۆچكه‌كانی 

كوردس���تان، لە‌ به‌شی هه‌شته‌مدا، باس لە‌ شه‌هیدانی 17ی شوبات‌و رۆژانی دوایی كراوه‌و 
ژیاننامه‌كه‌یان خراوه‌ته‌ روو، لە‌گه‌ڵ ئاماری شه‌هیدان‌و برینداره‌كانی 17ی شوبات.

لە‌ به‌ش���ی نۆیه‌میش���دا باس لە‌ ته‌واوی پێش���ێلكاریه‌كانی به‌رامبه‌ر به‌ رۆژنامه‌نووسان 
كراوه‌لە‌ماوه‌ی دوو مانگی خۆپیشاندانه‌كان، لە‌گه‌ڵ خستنه‌ رووی رۆژمێری خۆپیشاندانه‌كانی 
17ی ش���وبات‌و رۆژان���ی دوایی كه‌ ب���ه‌وردی‌و رۆژ ب���ه‌رۆژی رووداوه‌كانی 17ی ش���وبات‌و 
رۆژان���ی دوای���ی خراوه‌ته‌ روو، لە‌گه‌ڵ ژماره‌یه‌ك بابه‌تی نوس���ه‌ران كه‌لە‌و س���ه‌رده‌مه‌دا بۆ 
خۆپیشاندانه‌كانیان نوسیوه‌، به‌ خستنه‌ رووی ئه‌نجام‌و پێشنیازه‌كان‌و پاشكۆكان، كۆتایی به‌ 

لێكۆڵینه‌وه‌كه‌ هاتووه‌.
 دیاره‌ رووداوێكی گه‌وره‌ی وه‌ك 17ی شوبات‌و رۆژانی دوایی به‌ ئاسانی‌و به‌ ته‌نها كه‌سێك 
ناتوانرێت خوێندنه‌وه‌ بۆ س���ه‌رجه‌م ره‌هه‌نده‌كانی بكرێت‌و ت���ه‌واوی چالاكی‌و رووداوه‌كانی 
بخرێته‌ روو، به‌ڵام ئه‌وه‌ی لە‌م كتێبه‌دا خراوه‌ته‌ روو هه‌وڵدراوه‌ سه‌رجه‌م ره‌هه‌نده‌ گرنگه‌كانی 

خۆپیشاندانه‌كان بخرێته‌ روو، دیاره‌ هیچ شتێكیش بێ كه‌م‌و كۆڕی نابێت.

					 محه‌مه‌د ره‌ئوف   
					 سلێمانی    
 2014 					   

به‌ندی یه‌كه‌م

به‌شی یه‌كه‌م
هۆكاره‌ ناوخۆییه‌كان 

- یه‌كه‌م/ هۆكاره‌ بنه‌ڕه‌تیه‌كان 	

- دووه‌م/ خۆپیشاندان‌و ناره‌زاییه‌كان  	
	

- سێیه‌م/ به‌یاننامه‌كه‌ی بزووتنه‌وه‌ی گۆڕان 	

- یه‌كه‌م/ هۆكاره‌ بنه‌ڕه‌تیه‌كان

دۆخی سیاس���ی‌و ئاب���وری‌و كۆمه‌لایه‌تی هه‌رێمی كوردس���تان، لە‌دوای به‌ه���اری ‌1991و 
رزگاربوونی به‌شێكی باشوری كوردستان، به‌ زنجیره‌یه‌ك قۆناغی دژوارو سه‌ختدا تێپه‌ڕیوه‌ 
به‌تایبه‌تیش بۆ هاوڵاتیان، ئه‌گه‌ر لە‌ قۆناغێكدا هاوڵاتیانی كوردستان هه‌موو جۆره‌ فشارێكی 
نێوده‌وڵه‌تی‌و هه‌رێمایه‌ت���ی‌و رژێمی به‌غدادیان قبوڵ بووبێت، ئ���ه‌وا لە‌دوای دامه‌زراندنی 
حكومه‌تی هه‌رێم‌و پارلە‌مان‌و جۆرێك لە‌س���ه‌ربه‌خۆیی سیاس���ی‌و ئابوری، ئیدی هاوڵاتیانی 
كوردس���تان، رق‌و توڕه‌ی���ی‌و ناره‌زایه‌تیه‌كانی���ان لە‌به‌رامبه‌ر رژێمی به‌ع���س‌و داگیركاریدا 
گواس���ته‌وه‌ بۆ نیگه‌رانی‌و تۆره‌بوونیان لە‌ حكومه‌تی هه‌رێم‌و حیزبه‌ باڵاده‌سته‌كان، به‌وه‌ی 
هاوڵاتیانی كوردس���تان به‌ ئاش���كرا دركیان ب���ه‌ ناعه‌دالە‌تی‌و گه‌نده‌ڵ���ی‌و خراپی ئیداری‌و 
خزمخزمێنه‌ ده‌كردو پێشیان وابوو، شۆڕشگێرانی دوێنی لە‌ ئامانجه‌كانی ئازادی‌و عه‌دالە‌تی 
كۆمه‌ڵایه‌تیدا پاش���گه‌ز بوونه‌ته‌وه‌و لە‌گه‌ڵ گرتنه‌ ده‌ستی ده‌سه‌ڵاتدا، سه‌رجه‌م دام‌و ده‌زگا‌و 

فه‌رماگه‌كانی حكومه‌تیان كرده‌ قوربانی به‌رژه‌وه‌ندیه‌ شه‌خسیه‌كانی خۆیان.
لە‌دوای كاره‌ساته‌كانی شه‌ری ناوخۆ‌و دوو ئیداره‌یی‌و ناعه‌دالە‌تی لە‌ دابه‌شكردنی بودجه‌دا، 
به‌تایبه‌تیش لە‌ دوای پرۆس���ه‌ی ئازادی عێراق لە‌ 2003، ئیدی ناره‌زایه‌تیه‌كان لە‌ ش���ێوازی 
بەڕێوە‌بردنی حوكمرانی كوردس���تان، رۆژ لە‌دوای رۆژ ل���ە‌ زیاد بووندا بوو، به‌تایبه‌تیش لە‌ 
2009/7/25دا هاوڵاتیان لە‌ رێی س���ندوقه‌كانی ده‌نگدان���ه‌وه‌، ناره‌زاییه‌تیه‌كانیان گه‌یانده‌ 
ده‌سه‌ڵاتی كوردی، به‌وه‌ی ئه‌گه‌ر ده‌سه‌ڵات )یه‌كێتی‌و پارتی( لە‌ هه‌ڵبژاردنی 1992/5/19 دا 
)89%( ده‌نگی هه‌رێمی كوردستانیان هێنابێت، ئه‌وا لە‌ هه‌ڵبژاردنی 2009/7/25 دا ئاستی 
ده‌نگه‌كانی���ان بۆ )57%( دابه‌زی، ئه‌مه‌ش ده‌رخه‌ری ئه‌و راس���تیه‌ بوو كه‌ دۆخی سیاس���ی‌و 
ئابوری‌و كۆمه‌ڵایه‌تی هه‌رێمی كوردستان‌و سیستمی حوكمرانی ته‌ندرووست نیه‌و پێویستی 

به‌ گۆرانكاری هه‌یه‌.
هه‌ربۆیه‌ لە‌ سه‌روبه‌ندی به‌هاری عه‌ره‌بی‌و جۆشدانی شه‌قامی ولاتانی ناوچه‌كه‌، هاوڵاتیانی 
هه‌رێمی كوردس���تانیش كه‌وتنه‌ خۆ ب���ۆ ناره‌زاییه‌تی‌و رووبه‌رووبونه‌وه‌ی دەس���ەڵاتدارانی 
هه‌رێمی كوردستان‌و داوكاری چاكسازی ریشه‌یی، هه‌موو ئه‌و دۆخه‌ ناهه‌مواره‌ی كوردستان 
وای كرد كه‌ خۆپیش���اندان‌و ناره‌زایی���ه‌كان به‌وپه‌ری رق‌و توره‌یی���ه‌وه‌ ده‌رببڕن، به‌و پێیه‌ی 
ناعه‌دالە‌ت���ی كۆمه‌ڵایه‌تی‌و سیاس���ی‌و گه‌نده‌ڵی‌و به‌فیرۆدانی س���ه‌روه‌ت‌و س���امان‌و كه‌می 
خزمه‌تگوزاری ده‌یان ساڵه‌ی حه‌كمرانی لە‌ هه‌رێمی كوردستان، رقێكی په‌نگ خواردووی لای 
تاكی كورد درووس���تكرد، لێره‌وه‌ ده‌كرێت هۆكاره‌ ناوخۆییه‌كان دابه‌شبكرێت به‌سه‌ر چه‌ند 

بوارێكدا لە‌وانه‌:

1- فاكته‌ری سیاسی 

دۆخی سیاسی لە‌ هه‌رێمی كوردستان لە‌دوای ساڵی ‌1992و یه‌كه‌م هه‌ڵبژاردنی په‌رلە‌مانی 
كوردس���تان‌و درووستكردنی حكومه‌تی هه‌رێم، به‌ دۆخێكی ناجێگیرو پڕ لە‌ كێشه‌و قه‌یرانی 
ی���ه‌ك لە‌دوای یه‌كدا هاتووه‌، به‌جۆرێك ئه‌گه‌ر لە‌و ولاتانه‌ی به‌هاری عه‌ره‌بی گرتونیه‌تیه‌وه‌ 
تاكه‌ سه‌رۆك‌و تاكه‌ حیزبێك حوكمی ولاتیان كردبێت، ئه‌وا لە‌ هه‌رێمی كوردستان شێوازه‌كه‌ 

هه‌مان فۆرم‌و شێوازی ئه‌و وڵاتانه‌یه‌ به‌ڵام به‌ سیستمی جوت حیزبی.

أ‌- كۆنترۆڵی حوكمرانی 
ل���ە‌دوای یه‌كه‌م هه‌ڵبژاردنی 1992/5/19 ی هه‌رێمی كوردس���تانه‌وه‌و به‌ده‌س���تهێنانی 
زۆربه‌ی كورس���ی‌و ده‌نگه‌كان لە‌لایه‌ن یه‌كێتی نیش���تیمانی كوردستان‌و پارتی دیموكراتی 
كوردس���تانه‌وه‌ به‌ده‌س���تهات ئه‌م دوو هێزه‌ كه‌ رێژه‌ی ده‌نگه‌كانیان نزی���ك بوو لە‌یه‌كه‌وه‌ 
به‌جۆرێك، پارتی )45.05%(‌و یه‌كێتی )43.6%( ی ده‌نگه‌كانی به‌ده‌ستهێناو به‌هه‌ردوكیشیان 
)89.1%( ی ده‌نگه‌كانیان به‌ده‌ستیهێنا، دواترو لە‌ رێكه‌وتنێكدا كه‌ لە‌ 1992/5/22 لە‌ نێوان 
مه‌كته‌بی سیاسی هه‌ردوولادا واژووكرا، رێكه‌وتن لە‌سه‌ر دابه‌شكردنی ته‌واوی پۆسته‌كانی 
پارلە‌مان‌و حكومه‌ت، لێره‌وه‌ قۆناغی )په‌نجا به‌ په‌نجا( هاته‌كایه‌وه‌، لەهه‌رێمی‌ كوردس���تان 
هه‌ر لە‌سه‌ره‌تاوه‌ پرۆسه‌ی سیاسی به‌بێ ئۆپۆزسیۆن ده‌ستی پێكرد، ئه‌م رێكه‌وتنه‌ سه‌ره‌تای 

كۆنترۆلكردنی حوكمرانی كوردستان بوو لە‌بری تاك حیزبی بووه‌ جوت حیزبی. 
ئه‌گه‌رچی سیس���تمی سیاس���ی لە‌ هه‌رێمی كوردس���تان، به‌هۆی نه‌بوونی ده‌ستوره‌وه‌ به‌ 
روونی دیاری نیه‌ ش���ه‌ری ناوخۆو دوو ئیداره‌یی‌و ئه‌و دۆخه‌ دژواره‌ی لە‌ هه‌رێمی كوردستان 
هاته‌ ئاراوه‌‌و هه‌ڵبژاردنی 2005، كه‌ جارێكی‌ تر یه‌كێتی‌و پارتی پێكه‌وه‌ توانیان )85.2%( ی 
ده‌نگه‌كان بهێنن، به‌ڵام رێكه‌وتننامه‌ی ستراتیژی نێوان یه‌كێتی‌و پارتی لە‌ ته‌مووزی 2007 
به‌ته‌واوی حوكمرانی لە‌ هه‌رێمی كوردستان لە‌سه‌ر ئه‌و دۆهێزه‌ تاپۆكرد، به‌ جۆرێك ئه‌گه‌ر 
قۆناغی یه‌كه‌می كۆنترۆڵكردنی حوكمرانی جوت حیزبی لە‌ س���اڵی 1992 ره‌گی داكوتابێت 
ئه‌وا لە‌ ‌2007و لە‌ رێكه‌وتننامه‌ی س���تراتیژیدا ئه‌و سیستمی جوت حیزبیه‌ به‌ته‌واوی ره‌گی 
داكوتا، ئه‌مه‌ش به‌ته‌وای توێژی نوسه‌ران‌و رۆشنبیرانی نائومێد كرد به‌وه‌ی هیچ ئۆمێدێكی 

بۆ ئاڵوگۆری ده‌سه‌ڵات‌و گۆرانی سیستمی حوكمرانی نه‌هێشته‌وه‌.
ب���ه‌لام هه‌ڵبژاردن���ی 2009/7/25، كه‌ بووه‌ هۆی ده‌ركه‌وتنی هێزی ئۆپۆزس���یۆنی‌ كارا 
لە‌ هه‌رێمی كوردس���تان، نه‌خشه‌ی سیاس���ی هێزه‌كانی لە‌ هه‌رێم گۆڕی به‌و پێیه‌ی رێژه‌ی 
ده‌نگ���ی یه‌كێتی‌و پارتی لە‌ )89.1%( وه‌ دابه‌زاند بۆ )57.37%( هه‌رچه‌نده‌ ئه‌م هه‌ڵبژاردنه‌ 
نه‌خشه‌ی سیاسی هێزه‌كانی لە‌ هه‌رێم گۆڕی، به‌ڵام نه‌یتوانی سیستمی حوكمرانی هه‌رێم 
بگۆرێت، سیس���تمی جوت حیزبی وه‌ك خۆی مایه‌وه‌، ئه‌مه‌ش ناره‌زایی‌و تۆره‌یی لای به‌شێك 

لە‌ هاوڵاتیان زیاتر كرد .

ب‌- كۆنترۆڵكردنی دام‌و ده‌زگاكان
لە‌دوای س���اڵی 1992 وه‌ سه‌رجه‌م پۆس���ت‌و دام‌و ده‌زگاكانی حكومه‌ت لە‌لایه‌ن یه‌كێتی‌و 
پارتیه‌وه‌ قۆرخ كران به‌ جۆرێك ئه‌م دابه‌ش���كاریه‌ تا ئاس���تی بەڕێوە‌ب���ه‌رو فه‌رمانبه‌رێكی 
ئاس���اییش هاته‌ خواره‌وه‌، ته‌نانه‌ت دامه‌زراندنی فه‌رمانبه‌ران لە‌دام‌و ده‌زگاكانی حكومه‌تدا 
به‌بێ ته‌زكیه‌ی حیزبی نه‌ده‌كرا، ئه‌مه‌ش وای كرد س���ه‌رجه‌م دام‌و ده‌زگاكانی حكومه‌ت به‌ 
حیزبی بكرێ‌و رێگه‌ی خۆش كرد بۆ دانانی كه‌س���ی نه‌شیاو لە‌ شوێنی شیاودا، ئه‌م شێوازه‌ 
ل���ە‌ حوكمرانیه‌ دام‌و ده‌زگاكانی حكومه‌تی روبه‌رووی گه‌نده‌ڵی‌و رۆتین كرده‌وه‌، تا ئه‌مرۆش 
ئه‌و شێوازه‌ كاریگه‌ری لە‌سه‌ر سیستمی حوكمرانی هه‌یه‌و سه‌رجه‌می بەڕێوە‌به‌رو به‌رپرسه‌ 

باڵاكانی ژێر دەسەڵاتی پارتی، پارتین‌و ئه‌وانه‌ی ژێر ده‌سه‌ڵاتی یه‌كێتیش یه‌كێتین .
ئه‌مه‌ سه‌ره‌رای ئه‌وه‌ی زۆربه‌ی پۆسته‌ هه‌ستیارو كاریگه‌ره‌كانی هه‌رێمی كوردستان، وه‌ك 
زۆرێك لە‌ ولاتانی عه‌ره‌بی، لە‌س���ه‌ر خزم‌و كه‌س���ه‌ نزیكه‌كان تاپۆكران‌و خزم خزمێنه‌ رۆڵی 
هه‌بووه‌ لە‌ دیاریكردن‌و دانانی كه‌س���ه‌كان بۆ پۆس���ته‌كان، ئه‌مه‌ش رێگه‌ خۆشكه‌ره‌ بۆ به‌ 

بنه‌ماڵه‌یی كردنی سیستمی حوكمرانی لە‌ هه‌رێم.

ج- پێشلكاری مافه‌كانی مرۆڤ
س���ه‌ره‌رای هه‌موو ئه‌و پێش���ێلكاریانه‌ی كه‌ لە‌ دوای حوكمرانی كوردیه‌وه‌ لە‌ 1992 وه‌ لە‌ 
هه‌رێمی كوردس���تان كراوه‌ به‌تایبه‌تیش لە‌ ش���ه‌ری ناوخ���ۆو دوو ئیداره‌یی، به‌ڵام لە‌ دوای 
س���اڵی 2003 وه‌‌و به‌پێی راپۆرتی رێكخراوه‌ نێو ده‌وڵه‌تیه‌كان پێیشێلكاری گه‌وره‌ به‌رامبه‌ر 
به‌ مافی مرۆڤ كراوه‌ به‌تایبه‌تیش لە‌ ش���ێوازی ده‌ستگیركردن‌و ئه‌شكه‌نجه‌دانی زیندایان‌و 

پێشێلكاری به‌رامبه‌ر به‌ رۆژنامه‌نووسان.
كۆشتن‌و تیرۆركردنی رۆژنامه‌نووسان ناره‌زایی گه‌وره‌ی درووستكرد به‌تایبه‌تیش )سۆرانی 
مامه‌ حه‌مه‌و سه‌رده‌ش���ت عوسمان( كه‌ هاوڵاتیان به‌ پلانی حیزبه‌ باڵاده‌سته‌كانیان ده‌زانی‌و 

خۆپیشاندان‌و ناره‌زایی گه‌وره‌ی به‌دوای خۆیدا هێنا.



شوبات ی٧

18

2- فاكته‌ره‌ ئابوریه‌كان
فاكته‌ری ئابوری‌و ناش���ه‌فافی لە‌ دابه‌ش���كردنی بودجه‌دا‌و بردنی به‌شێكی زۆری بودجه‌ 
ل���ە‌ لایه‌ن حزیبه‌كانه‌وه‌، ه���ۆكاری گه‌ریكه‌ری ناره‌زایی هاوڵاتیان‌و خۆپیش���اندانه‌كان بوو، 

به‌تایبه‌تیش:

ا- به‌فیرۆدانی بودجه‌
 گه‌ر به‌‌وردی لە‌ دابه‌ش���كردنی بودجه‌ ‌وردبینه‌وه‌، زۆر به‌ئاس���انی بۆمانده‌رده‌كه‌وێت، كه‌ 
پش���كی گه‌وره‌ی بودجه‌ی هه‌رێمی كوردس���تان، بۆ حیزب بووه‌ نه‌ك فه‌رمانبه‌ران، لە‌ ساڵی 
‌2004وه‌ تا س���ه‌ره‌تای س���اڵی 2010، یه‌كێتی نیشتیمانی كوردس���تان‌و پارتی دیموكراتی 
كوردستان مانگانه‌ هه‌ریه‌كه‌ی 35 ملیۆن دۆلاریان بۆخۆیان بردووه‌،)دیاره‌ به‌‌ ته‌ی ئه‌ندامێكی 
مه‌كته‌بی سیاس���ی یه‌كێتی‌و دواتریش سه‌رۆكی پێشووی پارلە‌مانی كوردستان پشتراستی 
كرده‌وه‌(‌ واتا به‌ هه‌ردوو پارته‌كه‌ مانگانه‌ 70 ملیۆن دۆلاریان بۆخۆیان بردووه‌، به‌و پێیه‌ش 
ساڵی 840 ملیۆن دۆلاریان بۆخۆیان بردوه‌، هه‌روه‌ها، لە‌ساڵی 2004، كه‌بودجه‌ی هه‌رێمی 
كوردس���تان 2 ملیارو 330 ملیۆن دۆلار بووه‌، یه‌كێتی‌و پارتی لە‌ كۆی بودجه‌ی ئه‌وس���اڵه‌، 
لە‌36%ی بودجه‌كه‌یان بۆخۆیان بردووه‌، ئه‌گه‌ر كۆی ئه‌و ش���ه‌ش ساڵه‌ بخه‌ینه‌ڕو‌و، واته‌ لە‌ 
س���اڵی 2004 تا 2010، یه‌كێتی‌و پارتی 5 ملیارو 40 ملیۆن دۆلاریان بۆخۆیان بردووه‌، كه‌ 
نزیك���ه‌ لە‌ بودجه‌ی هه‌ندێك لە‌‌و ڵاتانی ده‌وروبه‌ر، س���ه‌ره‌ڕای ئه‌وه‌ی كۆی بودجه‌ی س���اڵی 

‌2004و 2005ی هه‌رێمی كوردستان 5 ملیارو 454 ملیۆن دۆلار بووه‌.

ب- كۆنترۆڵكردنی بازار 
بازه‌ره‌كانی كوردستان لە‌لایه‌ن كۆمپانیاكانی سه‌ربه‌ یه‌كێتی‌و پارتیه‌وه‌ كۆنترۆڵكرابوون، 
لە‌ ناو حیزبه‌كانیش���دا به‌رپرسه‌كان ده‌ستیان خستبوه‌ كاروباری بازاره‌وه‌و زۆربه‌ی كۆمپانیا‌و 
كارگه‌كان یان موڵكی به‌رپرسانن یاخود پشكی به‌رپرسانیان تێدا هه‌یه‌، ئه‌مه‌ش راسته‌وخۆ 
كاریگه‌ری لە‌س���ه‌ر جموجۆڵ���ی بازرگانی‌و پ���رۆژه‌ خزمه‌تگوزاریه‌كان ك���ردووه‌ به‌و پێیه‌ی 
كۆمپانیایه‌ك پرۆژه‌كه‌ی به‌ كوالێتی خراپ‌و لە‌ كاتی خۆیدا ته‌واو ناكات، به‌ڵام لە‌به‌ر ئه‌وه‌ی 

به‌رپرسێكی حیزبی لە‌ پشته‌وه‌بووه‌، لێپرسینه‌وه‌ی لە‌گه‌ڵ نه‌كراوه‌.

ج‌- گه‌نده‌ڵی 
گه‌نده‌ڵی‌و به‌ فیرۆدانی س���امانی ولات لە‌ هه‌رێمی كوردس���تان لە‌ ئاس���تێكی به‌رزدایه‌و 
ته‌نانه‌ت به‌رپرسانیش جه‌خت لە‌ بوونی گه‌نده‌ڵی ده‌كه‌نه‌وه‌ لە‌ دام‌و ده‌زگاكانی حكومه‌تی 
هه‌رێمی كوردس���تاندا، كه‌ حكومه‌تی هه‌رێم نه‌ك هه‌ر پلان���ی بۆی نه‌بووه‌ به‌ڵكو به‌هۆی 
لێپنه‌پرس���ینه‌وه‌و هه‌وڵنه‌دان بۆ رووبه‌رووبونه‌وه‌ی ب���ه‌رده‌وام رووی لە‌ زیادبوونكردووه‌، به‌ 
جۆرێك لە‌ س���اڵی 2011 به‌ پێی ئام���اری رێكخراوی س���ه‌فافیه‌تی نێوده‌وڵه‌تی، عێراق به‌ 

هه‌رێمی كوردستانیشه‌وه‌ لە‌كۆی 182 ده‌وڵه‌ت لە‌ پلە‌ی 175 مین ده‌وڵه‌تی جێهاندابووه‌ بۆ 
گه‌نده‌ڵی، به‌و پێیه‌ش دۆخی گه‌نده‌ڵی لە‌ هه‌رێمی كوردس���تان لە‌ پارێزگاكانی تری عێراق 

باشتر نه‌بووه‌.

د- بێكاری‌و هه‌ژاری
لە‌گ���ه‌ڵ ئه‌و بودجه‌ زه‌به‌لاحه‌ی كه‌ س���اڵانه‌ دێته‌ هه‌رێمی كوردس���تانه‌وه‌ لە‌ به‌غد‌و ئه‌و 
هه‌موو گومرگ‌و داهاته‌ زۆره‌ی لە‌به‌رده‌س���تدایه‌، به‌ڵام لە‌ هه‌رێمی كوردس���تان رێژه‌یه‌كی 
زۆری هاوڵاتیان بێكارن، به‌تایبه‌تیش گه‌نجان‌و ئه‌وانه‌ی كه‌ لە‌ زانكۆو په‌یمانگاكان ده‌رده‌چن. 
هه‌رچه‌ن���ده‌ به‌رپرس���انی هه‌رێم هاماژه‌ به‌ رێ���ژه‌ی )7%( ده‌كه‌ن بۆ بێ���كاری لە‌ هه‌رێمی 
كوردستان به‌ڵام ئاسۆس نه‌جیب وه‌زیری كاروباری كۆمه‌لایه‌تی لە‌ 2011 رایگه‌یاند، رێژه‌ی 
بێكاری )15%( یه‌‌و به‌پێی وته‌ی س���ه‌رۆكی مونته‌دای ئابوری كوردستانیش، رێژه‌ی بێكاری 
)18%( ی���ه‌، هاوكات رێژه‌ی هه‌ژاری لە‌ هه‌رێمی كوردس���تان ده‌گات���ه‌ )10% بۆ 12%(‌و لە‌ 
هه‌ندێك پارێزگای عێراقیش زیاتر لە‌ )50%(ه‌. به‌پێی‌ ناوه‌ندی‌ داهاتی‌ مانگانه‌ی‌ تاكه‌ كه‌س 
لە‌ هه‌رێمی‌ كوردستاندا، رێژه‌ی‌ 10% زیاتری‌ خه‌ڵكی‌ كوردستان لە‌ ژێر هێلی‌ هه‌ژارییه‌وه‌ن، 
ك���ه‌ تێیدا )9،8%( داهاتی‌ مانگانه‌یان لە‌ )60 هه‌زار( دینار كه‌متره‌. رێژه‌ی‌ )8،4%( ناوه‌ندی‌ 

داهاتی‌ مانگانه‌ی‌ لە‌ )60تاكو 80( هه‌زار دیناره‌.
ئه‌مه‌ لە‌ كاتێكدایه‌ ژماره‌ی‌ كرێنشینان ته‌نها لە‌ سنوری‌ پارێزگای‌ هه‌ولێر به‌ پێی‌ ئاماری‌ 
)كۆمه‌ڵه‌ی‌ داكۆكیكه‌ران لە‌ مافی‌ كرێنش���ینان( گه‌یش���تۆته‌ )20 ه���ه‌زار( ئه‌ندام ئه‌وانه‌ی‌ 
وه‌ك���و كرێچی‌ خۆیان ناونوس كردوه‌‌و ئه‌ندامن، لە‌و كۆمه‌ڵه‌یه‌داو لە‌ س���لێمانیش نزیكه‌ی 
)22 ه���ه‌زار(ه‌، هاوكات ژماره‌ی‌ ئه‌و خێزانان���ه‌ی‌ كه‌ دوان به‌یه‌كه‌وه‌ لە‌ خانویه‌كدا ده‌ژین لە‌ 
هه‌رێمی‌ كوردستاندا ژماره‌یان )108 هه‌زارو 810( خێزانه‌. ئه‌وانه‌ی‌ سێ به‌یه‌كه‌وه‌ ده‌ژین 
لە‌ خانویه‌كدا )23742( خێزانه‌‌و ئه‌وانه‌ی‌ چوار به‌یه‌كه‌وه‌ لە‌ خانویه‌كدا ده‌ژین ژماره‌یان )5 

هه‌زارو 550( خێزانه‌.

3- نه‌بوونی عه‌دالە‌تی كۆمه‌ڵایه‌تی

أ‌- به‌هۆی باڵا ده‌ستی حیزبه‌وه‌و لە‌ ناو حیزبیشدا كۆمه‌ڵه‌ كه‌سانێك، هه‌رێمی كوردستانی‌ 
دابه‌شكردووه‌ به‌سه‌ر دوو توێژی كۆمه‌لایه‌تی، كه‌مینه‌یه‌كی ده‌وڵه‌مه‌ند كه‌ ده‌ستیان به‌سه‌ر 
ده‌سه‌ڵات‌و ساماندا گرتووه‌ لە‌گه‌ل زۆرینه‌یه‌كی هه‌ژار كه‌ به‌رده‌وام لە‌لایه‌ن كه‌مینه‌ ده‌ست 

رۆیشتووه‌كه‌وه‌ ده‌چه‌وسێنرانه‌وه‌.
ب‌- به‌رزبوون���ه‌وه‌ی رێژه‌ی بێ���كاری به‌تایبه‌ت لە‌ناو توێژی گه‌نج���ان‌و ده‌رچوانی زانكۆو 
په‌یمان���گاكان، وه‌ بڵاوبوون���ه‌وه‌ی هه‌ژاری، ئه‌مه‌ش كاریگه‌ری لە‌س���ه‌ر دۆخی كۆمه‌ڵایه‌تی 

هه‌رێمی كوردستان درووستكردووه‌.



شوبات ی٧

20

ج- نه‌بوونی عه‌دالە‌تی كۆمه‌ڵایه‌تی لە‌ دابه‌ش���كردنی س���امان‌و پۆس���ت‌و هه‌وڵنه‌دان بۆ 
چاكسازی لە‌ بواری ئابوریدا. 

4- فاكته‌ری مێدیا‌و ته‌كنه‌لۆجی

لە‌ دوای س���اڵی ‌2003و روخانی رژێمی به‌عسه‌وه‌، هه‌رێمی كوردستان به‌ته‌واوی به‌رووی 
مێدیاو ته‌كنه‌لۆجیادا كرایه‌وه‌‌و رووداوه‌كانی جیهان كاریگه‌ری راسته‌وخۆیان لە‌سه‌ر هاوڵاتیانی 
كوردستان جێده‌هێشت، به‌تایبه‌تیش لە‌ بواری ئینته‌رنێت‌و كه‌نالە‌ ئاسمانیه‌كان، به‌ تایبه‌تی 
تریش تۆره‌ كۆمه‌لایه‌تیه‌كان به‌و پێیه‌ی تۆره‌ كۆمه‌ڵایه‌تیه‌كان هیچ سانس���ۆرێكیان لە‌سه‌ر 
نه‌بوو بۆیه‌ هاوڵاتیان ره‌خنه‌و گلە‌یی‌و گازه‌نده‌كانیان لە‌وێوه‌ بڵاوده‌كردووه‌و تا ناره‌زاییه‌كی 

گشتی درووستكرد . 

دووه‌م/ خۆپیشاندان‌و ناره‌زاییه‌كان 

لە‌سه‌روبه‌ندی شۆڕشی ولاتانی عه‌ره‌بی‌و ئه‌و ناره‌زایانه‌ی كه‌ هاوڵاتیانی ناوچه‌كه‌ هه‌یان 
بوو لە‌ ده‌سه‌ڵاتی سیاس���یان، به‌ته‌واوی كاریگه‌ری لە‌سه‌ر هه‌رێمی كوردستان جێهێشتبوو، 
رۆژانه‌ هاوڵاتیانی كوردستان ناره‌زاییو خۆپیشاندانیان ده‌كرد بۆ كه‌می خزمه‌تگوزاری‌و ئاوو 
كاره‌ب���ا‌و چه‌ندین بواری دیكه‌ خۆ ئه‌گه‌ر ته‌نها مانگی 1ی 2011 وه‌رگرین یه‌ك واتا مانگی 

پێش 17ی شوبات زیاتر لە‌ 40 خۆپیشاندان‌و ناره‌زایی لە‌ شاره‌كانی كوردستاندا كراوه‌. 

خۆپیشاندانه‌كانی مانگی كانوونی دووه‌م: 
 2011/1/1

خورماڵ: دژی‌ ئیمزاكردنی‌ یاسای‌ خۆپیشاندان لە‌لایه‌ن سه‌رۆكی‌ هه‌رێمه‌وه‌، خۆپیشاندانێكی‌ 
بێ‌ مۆڵه‌ت رێكخرا لە‌ ناحیه‌ی خۆرماڵ رێكخرا، یاس���ای ژماره‌ )11( ی ساڵی 2010ی یاسای 
رێكخس���تنی خۆپیشاندان كه‌ لە‌ )17( ماده‌ پێكهاتووه‌و لە‌ رۆژی 2010/11/3 لە‌ په‌رلە‌مانی 
كوردستان په‌سه‌ندكراو لە‌ 2010/12/12 لە‌لایه‌ن سه‌رۆكی هه‌رێمی كوردستانه‌ووه‌ واژووی 
لە‌سه‌ر كرا، ئه‌م یاسایه‌ زۆرترین ناره‌زایی شه‌قامی لێكه‌وته‌وه‌ به‌تایبه‌تیش لە‌سه‌ر مۆلە‌ت 
وه‌رگرتن بۆ خۆپیشاندان، ماده‌ی سێه‌م كه‌ لە‌ برگه‌ی دووه‌میدا هاتووه‌: نابێت خۆپیشاندان 
بكرێت، هه‌تا داوایه‌ك پێشكه‌ش به‌ وه‌زیر یان سه‌رۆكی یه‌كه‌ی كارگێری نه‌كرێ‌و ره‌زامه‌ندی 

نوسراو به‌ده‌ست نه‌هێندرێت. 
 )بڕوانه‌ وێنه‌ی ژماره‌ 1(

2011/1/4
عه‌رب���ه‌ت: ل���ە‌دژی‌ ئیمزاكردنی یاس���ای‌ خۆپیش���اندان لە‌لای���ه‌ن س���ه‌رۆكی هه‌رێمه‌وه‌، 

خۆپیشاندانێكی‌ بێ‌ مۆڵه‌ت بەڕێوە‌چو
هه‌ولێر: هاوڵاتیانی ش���اری هه‌ولێر لە‌ خۆپیشاندانێكی جه‌ماوه‌ریدا، ئیدانه‌ی ئیمزاكردنی 

یاسای خۆپیشاندانیان كرد
2011/1/5

‌هه‌ولێر: دژی س���وكایه‌تیكردن به‌ ژماره‌ی���ه‌ك چالاكوانی‌ بواری‌ ژن���ان، ئه‌مڕۆ لە‌هه‌ولێر 
خۆپیشاندانێك ده‌كرێت.

وێنه‌ی ژماره‌ 1 	

دهۆك: گه‌نجێن دهۆكێ‌ ل دژی‌ وه‌زاره‌تا رۆشه‌نبیری یا حكومه‌تا هه‌رێمێ‌ خۆنیشاندانه‌كێ‌ 
ساز دكه‌ن.

ده‌ربه‌ندیخان: خۆپیش���اندانێك بۆ پشتگیری‌ كردن لە‌نوس���ه‌ران‌و روناكبیران رێكخرا، كه‌ 
سكاڵایان لە‌سه‌ر تۆمار كرابو.

2011/1/6
پێنجوێن: به‌به‌شداری‌ سه‌رجه‌م چین‌و توێژه‌كان، خۆپیشاندان لە‌دژی‌ یاسای‌ خۆپیشاندان 

ئه‌نجامدرا.
سلێمانی: ته‌قه‌ لە‌ قوتابیانی به‌ش���ه‌ناوخۆییه‌كانی قلیاسان كرا، كه‌ بۆ داواكارییه‌كانیان 

شه‌قامی سلێمانی – دوكانیان داخستبو.
2011/1/7

ته‌قته‌ق: دژی‌ ئیمزاكردنی‌ یاس���ای‌ رێكخستنی‌ خۆپیشاندان، به‌به‌شداری‌ سه‌دان هاوڵاتی‌ 
خۆپیشاندانێكی‌ جه‌ماوه‌ری‌ لە‌ ته‌ق ته‌ق به‌ڕێوه‌چو.

2011/1/8
هه‌ولێ���ر: كه‌س���وكاری ش���ه‌هیدانی چه‌مچه‌م���اڵ خۆپیش���اندانیان كرد، ب���ۆ داواكردنی 

مافه‌كانیان.
دهۆك: ژ لاێن لاوێن دهوكێ خرڤه‌بونه‌ك هاته‌ ئه‌نجام دان‌و خۆنیش���اندان هاته‌ سازكرن 

دژا وه‌زاره‌تا ره‌وشه‌نبیری.
2011/1/10

چۆمان: دژی‌ یاسای‌ خۆپیشاندان، خه‌ڵكی‌ باڵه‌كایه‌تی‌ خۆپیشاندانیانكرد.
2011/1/13

كه‌لار: خوێندكارانی ئاماده‌یی گه‌رمیان دژ به‌ سیس���ته‌می‌ نوێی خوێندن خۆپیشاندانیان 
ئه‌نجامدا.

2011/1/15
س���لێمانی: خوێندكاران���ی ئاماده‌ییه‌كانی س���لێمانی خۆپیش���اندانێكیان دژی بڕیارێكی 
وه‌زاره‌تی پ���ه‌روه‌رده‌ ئه‌نجامدا، بڕیاره‌كه‌ی وه‌زاره‌تی پ���ه‌روه‌رده‌، كه‌ بڕیاریدابو 25 نمره‌ی 
قۆناغی )12(ی ئاماده‌یی لە‌س���ه‌ر پۆلە‌كانی )‌10و 11( ئه‌ژم���ار بكرێت، ئه‌مه‌ش ناڕه‌زایی 
به‌رفروانی خوێندكاران���ی لێكه‌وته‌وه‌و وه‌ك لە‌ خۆپیش���اندانه‌كانیش ئاماژه‌یان پێكرد، ئه‌و 
بڕیاره‌ ره‌تده‌كه‌نه‌وه‌ كه‌ به‌ناوی سیسته‌می سویدیه‌وه‌ به‌سه‌ریاندا سه‌پێنراوه‌و یه‌كێكیش لە‌ 

دروشمه‌كانیان )سیسته‌ممان سویدیه‌، ژیانمان ئه‌فریقیه‌(.2011/1/17
س���لێمانی: دژی بڕیارێكی وه‌زاره‌تی په‌روه‌رده‌، جارێكی تر خوێندكارانی ئاماده‌یی شاری 

سلێمانی خۆپیشاندانیان سازكرد.
هه‌ڵه‌بج���ه‌: خوێندكارانی خوێندن���گا ئاماده‌ییه‌كانی ش���اری هه‌ڵه‌بجه‌ خۆپیش���اندانیان 

ئه‌نجامدا.

پردێ: به‌هۆی‌ كه‌می كاره‌با، دانیشتوانی‌ ناحیه‌كه‌ خۆپیشاندانیان رێكخست.
2011/1/18

سلێمانی‌: خۆپیشاندانی خوێندكارانی )10(ی ئاماده‌یی لە‌ سلێمانی به‌رده‌وامی هه‌یه‌.
2011/1/20

كۆیه‌: دژی بڕیارێكی وه‌زاره‌تی په‌روه‌رده‌ خوێندكارانی ناحیه‌ی ئاش���تی‌ خۆپیشاندانێكیان 
ئه‌نجامدا.

كه‌لار: لە‌خۆپیش���اندانی‌ خوێندكاراندا، دژی بریارێكی په‌روه‌رده‌، پێكدادان‌و توندوتیژی‌ لە‌ 
نێوان خۆپیشانده‌ران هێزه‌كانی‌ پۆلیس رویدا.

ده‌ربه‌ندیخ���ان: قوتابیانی ئاماده‌ییه‌كانی ده‌ربه‌ندیخان خۆپیش���اندانێكیان دژی یاس���ای 
تاقیكرنه‌وه‌كان‌و كه‌موكورتییه‌كانی قوتابخانه‌كان سازدا.

2011/1/22
چۆمان: خوێندكارانی‌ ئاماده‌یی‌ به‌ دروشمی »سیسته‌ممان سویدیه‌، توانای‌ گۆڕانیان نیه‌» 

دژی بڕیارێكی وه‌زاره‌تی په‌روه‌رده‌ وه‌ستانه‌وه‌
2011/1/23

سلێمانی: خۆپیش���اندانی خوێندكارانی ئاماده‌ییه‌كانی سلێمانی دژی بڕیارێكی وه‌زاره‌تی 
په‌روه‌رده‌، به‌رده‌وامی هه‌یه‌

سلێمانی: وه‌ك ناڕه‌زاییه‌ك لە‌به‌رامبه‌ر نه‌بونی‌ كاره‌با، خوێندكارانی‌ به‌شه‌ ناوخۆییه‌كانی‌ 
گه‌ڕه‌كی‌ مه‌جیدبه‌گ خۆپیشاندانیان ساز كرد

س���ۆران: لە‌به‌رامبه‌ر بێسه‌روشوێنبونی‌ مامۆس���تایه‌ك لە‌ قوتابخانه‌كه‌یان، مامۆستایانی‌ 
قوتابخانه‌ی‌ گۆڤه‌ندی‌ بنه‌ڕه‌تی‌ خۆپیشاندانێكیان سازكرد

2011/1/24
هه‌ولێر: به‌هۆی دابین نه‌كردنی به‌شه‌ ناوخۆیی، خوێندكارانی كه‌مپی مه‌خمور لە‌ زانكۆی 

سه‌لاحه‌دین خۆپێشاندانێكیان ئه‌نجامدا
سۆران: خوێندكارانی‌ به‌شه‌ ناوخۆییه‌كانی‌ كچان‌و كوڕان خۆپیشاندانێكیان ئه‌نجامدا

 س���لێمانی: به‌هۆی نه‌بونی خزمه‌تگوزاریی، ئاواره‌كانی كه‌مپی 2ی مه‌عه‌سه‌كه‌ر سه‌لام 
خۆپیشاندانیان كرد.

2011/1/25
س���لێمانی‌: خوێندكارانی ئاماده‌ییه‌كانی س���لێمانی به‌رده‌وامن لە‌خۆپیشاندان‌و ئیدانه‌ی 

بڕیاره‌كه‌ی وه‌زاره‌تی په‌روه‌رده‌ ده‌كه‌ن
سلێمانی: گروپی )400( خۆپیش���اندانیان سازكرد، دژی ته‌واونه‌كردنی نه‌خۆشخانه‌ 400 

قه‌ره‌وێلە‌ییه‌كه‌.
2011/1/26

ق���ه‌ڵادزێ: دژی بڕیاره‌كه‌ی وه‌زاره‌تی پ���ه‌روه‌رده‌، خوێندكاران���ی ئاماده‌ییه‌كانی ده‌ڤه‌ری 
پشده‌ر خۆپیشاندانیان ئه‌نجامدا

ئاغجه‌ل���ە‌ر: لە‌خۆپیش���اندانێكدا دانیش���توانی‌ ژماره‌یه‌ك گوندی‌ ئاغجه‌ل���ە‌ر ماوه‌ی‌ چه‌ند 
سه‌عاتێك رێگای‌ سه‌ره‌كی‌ ئاغجه‌لە‌ر - ته‌قته‌قیان داخست.

2011/1/27
هه‌ولێر: قوتابیانی ئاماده‌ییه‌كانی شاری هه‌ولێر خۆپیشاندان ئه‌نجامده‌ده‌ن

2011/1/29
سلێمانی: خوێندكارانی پۆلی )12(ی ئاماده‌یی خۆپیشاندانێكیان ئه‌نجامدا

چواقوڕنه‌: دژی‌ بڕیارێكی‌ وه‌زاره‌تی‌ په‌روه‌رده‌ خوێندكارانی‌ ئاماده‌ییه‌كان خۆپیشاندانێكیان 
سازكرد

2011/1/30
سه‌یدسادق: دژی بڕیاره‌كه‌ی وه‌زاره‌تی په‌روه‌رده‌، خوێندكارانی‌ ئاماده‌یی خۆپیشاندانێكیان 

سازكرد
ته‌قت���ه‌ق: ل���ە‌ كاتی‌ خۆپیش���اندانی‌ خوێن���دكاران، هێزه‌كانی‌ ئاس���ایش 3 خوێندكاریان 

ده‌ستگیركرد
هه‌ولێ���ر: لە‌خۆپیش���اندانێكدا خوێندكاره‌ یه‌كه‌م���ه‌كان داوای‌ س���ودمه‌ندبون لە‌ پڕۆژه‌ی‌ 

تواناسازی‌ ده‌كه‌ن
2011/1/30

رانیه‌: خوێندكارانی ئاماده‌ییه‌كانی رانیه‌ دژی بڕیاره‌كه‌ی په‌روه‌رده‌ خۆپیشاندانیان كرد.1 

 

 1 ده‌شتی سالار، هه‌رێم مانگێك لە‌خۆپیشاندان‌و ناڕه‌زایی، سایتی سبه‌ی، 2011/2/9/

http://www.sbeiy.com/ku/Inter_Report_Detail.aspx?id=542&cat=1&title=1 

سێیه‌م/ به‌یاننامه‌ 7 خاڵیه‌كه‌ی بزووتنه‌وه‌ی گۆڕان

س���ه‌ره‌رای ئه‌و كێش���ه‌و قه‌یرانه‌ ناوخۆییانه‌ی هه‌رێمی كوردستان، ناره‌زایی‌و توره‌ی زۆری 
هاوڵاتیان لە‌ ناعه‌دالە‌ت���ی كۆمه‌ڵایه‌تی‌و گه‌نده‌ڵی‌و كه‌م���ی خزمه‌تگوزاری، دۆخێكی چه‌ق 
به‌س���تووی سیاسیش لە‌ هه‌رێمی كوردستاندا هه‌بوو به‌وه‌ی سیستمی سیاسی‌و حه‌كمرانی 
لە‌لای���ه‌ن هه‌ردوو حیزبی باڵاده‌س���تی )یه‌كێتی‌و پارتی( یه‌وه‌ بەڕێوە‌ده‌ب���را، هه‌رچه‌نده‌ لە‌ 
هه‌ڵبژاردنی 2009/7/25 به‌جۆرێك لە‌ جۆره‌كان هێزی دیكه‌‌و ئۆپۆزسیۆنی كارا لە‌دایك بوو 
هاوكات نه‌خشه‌ی سیاسی هێزه‌كان گۆڕا، به‌ڵام هیچ گۆڕانكاریه‌ك لە‌ سیستمی حوكمرانی 

هه‌رێمی كوردستاندا رووی نه‌دا.
لە‌گه‌ڵ هه‌موو ئه‌و دۆخه‌ پڕ لە‌ كێشه‌و قه‌یرانانه‌ی ناوخۆدا، هاوڵاتیانی تونس‌و میسر به‌ 
خۆپیشاندان‌و ناره‌زایی توانیان رژێمه‌كانیان بروخێنن‌و شۆڕشه‌كانیش ورده‌ ورده‌ ده‌گه‌یشته‌ 
وڵاتانی دیكه‌، ئه‌م هۆكارانه‌ رێگه‌ خۆشكه‌ر بوون بۆ ده‌ركردنی به‌یاننامه‌یه‌كی توند لە‌لایه‌ن 
بزووتن���ه‌وه‌ی گۆڕانه‌وه‌ لە‌ 29ی كانونی دووه‌م���ی 2011، لە‌ به‌یاننامه‌كه‌دا به‌روونی داوای 
گۆرینی ده‌س���ه‌ڵاتی سیاسی‌و هه‌ڵوه‌ش���اندنه‌وه‌ی حكومه‌ت‌و په‌رلە‌مان ده‌كات، لە‌ به‌شێكی 
به‌یاننامه‌كه‌دا هاتووه‌ )ئێمه‌ لە‌ بزوتنه‌وه‌ی گۆڕان چه‌ندین جار به‌ گوتاری نوسراو‌و زاره‌كی، 
چه‌ندین جار لە‌ رێگه‌ی فراكسیۆنه‌كانمانه‌وه‌ لە‌ كوردستان‌و به‌غدا، ده‌سه‌ڵاتدارانی هه‌ردوو 
حیزبی فه‌رمانڕه‌وامان لە‌ مه‌ترس���ی‌و په‌ره‌سه‌ندنی ئه‌م دۆخه‌ ئاگادار كردۆته‌وه‌، به‌ڵام جار 
ل���ە‌ دوای جار رووبه‌ڕوی خه‌مس���اردیی زیاتر‌و بێباكیی زیاتر بوینه‌ته‌وه‌. بۆیه‌ ئێس���تا كاتی 
ئه‌وه‌ هاتووه‌ بزوتنه‌كه‌مان به‌ راش���كاوی‌و به‌ ئاگاداری ئێوه‌ ئه‌م داواكاریانه‌‌ پێش���كه‌ش به‌ 
ده‌سه‌ڵاتداران‌و هه‌موو هێزه‌ سیاسیه‌كانی كوردستان بكات وه‌ك رێگه‌چاره‌یه‌كی راسته‌قینه‌ 
بۆ كۆتاییهێنان به‌م سیس���ته‌مه‌ حیزبسالاریه‌‌و دامه‌زراندنی سه‌ره‌تایه‌كی تازه‌ی حوكمڕانی 

كه‌ جێی ره‌زامه‌ندی ئێوه‌‌و شانازی هه‌موان بێت:
1- مه‌نعی س���ه‌ركردایه‌تی پارتی‌و یه‌كێتی لە‌ هه‌مو جۆره‌ ده‌س���تێوه‌ردانێ لە‌ كاروباری: 

حكومه‌ت‌و دائیره‌كانی، پارلە‌مان، دادگا، ئاسایش، پێشمه‌رگه‌.
2- مه‌نعی دامه‌زراوه‌كانی ئاس���ایش، زانیاری‌و پاراس���تن‌و پێش���مه‌رگه‌ ل���ە‌ هه‌مو جۆره‌ 
ده‌ستێوه‌ردانێ لە‌ كاری سیاس���ی خه‌ڵك‌و چالاكیه‌ جه‌ماوه‌ریه‌كان، گۆڕینی به‌ڕێوه‌به‌ره‌كانی 

ئه‌م ده‌زگایانه‌ به‌ كه‌سانی بێلایه‌نی پیشه‌یی.
3- هه‌ڵوه‌ش���اندنه‌وه‌ی حكومه‌ت���ه‌ حیزبیه‌ك���ه‌ی ئیس���تای یه‌كێتی‌و پارت���ی‌و پێكهێنانی 

حكومه‌تێكی ئینتیقالی ته‌كنۆكراتی بێلایه‌ن.
4- هه‌ڵوه‌شاندنه‌وه‌ی ئه‌م پارلە‌مانه‌ی ئێستا.

5- ئاماده‌كردنی زه‌مینه‌ی هه‌ڵبژاردنێكی نه‌زیهی بێ ته‌زویر بۆ پارلە‌مانی كوردستان كه‌ 
لە‌3 مانگ تێ نه‌په‌ڕێ.

6- گێڕان���ه‌وه‌ی موڵ���ك‌و ماڵ���ی داگیرك���راوی حكومه‌ت‌و خه‌ڵ���ك لە‌ لای���ه‌ن حیزبه‌كان‌و 
كاربه‌ده‌سته‌كانیه‌وه‌.

7- كێش���انه‌وه‌ی ره‌شنوسی ده‌ستوری هه‌رێم‌و هه‌مو ئه‌و یاس���ایانه‌ی په‌یوه‌ندیدارن به‌ 
سیسته‌می حوكمڕانی وڵاته‌و‌ه‌‌و حه‌واڵه‌كردنیان بۆ پارلە‌مانی داهاتو. 

)بڕوانه‌ پاشكۆی ژماره‌ 1 به‌یاننامه‌كه‌ی بزووتنه‌وه‌ی گۆڕان(
ئه‌م به‌یاننامه‌یه‌ لە‌س���ه‌ر ئاس���تی س���ه‌رۆكایه‌تی هه‌رێمی كوردس���تان‌و حیزب‌و لایه‌نه‌ 
سیاس���یه‌كانه‌وه‌ رووبه‌رووی وه‌ڵامی توند بۆوه‌، به‌لام لە‌لایه‌ن به‌ش���ێكی زۆری ش���ه‌قامی 

كوردیه‌وه‌ پێشوازی كراو گفتوگۆو راگوڕینه‌وه‌ی زۆری درووستكرد.
لە‌یه‌كه‌م كاردانه‌وه‌دا س���ه‌رۆكایه‌تی هه‌رێمی كوردس���تان وه‌ڵامێكی هه‌ره‌ش���ه‌ ئامێزی 
به‌یاننامه‌كه‌ی بزووتنه‌وه‌ی گۆڕانی دایه‌وه‌و رایگه‌یاند: لە‌ هیچ لایه‌كی قبوڵناكه‌ین ره‌وشی 
هه‌رێم‌و ژیان���ی خه‌ڵكه‌كه‌ی تێكبدات، هاوكات به‌یاننامه‌كه‌ی به‌ پیلانێك بۆ لە‌ده‌س���تدانی 
ده‌س���تكه‌وته‌كان هه‌رێمی كوردس���تان دایه‌قه‌ڵه‌م، لە‌ رونكرده‌وه‌كه‌دا كه‌ راس���ته‌وخۆ دوای 
به‌یاننامه‌كه‌ی بزووتنه‌وه‌ی گۆران بڵاویكرده‌وه‌ لە‌ شه‌وی 2011/1/29 بڵاویكردووه‌و ده‌قی 

روونكردنه‌وه‌كه‌ به‌م جۆره‌یه‌:

رونكردنه‌وه‌یه‌ك لە‌سه‌رۆكایه‌تی هه‌رێمی كوردستانه‌وه‌
گۆڕان لە‌ رێگه‌ی )knn( ه‌وه‌ به‌ شێوه‌یه‌كی نایاسایی داوای گۆڕانی په‌رلە‌مان‌و حكومه‌تی 
كوردستان‌و هه‌موو وه‌زعه‌كه‌ ده‌كات. هه‌ر گۆڕانكارییه‌كیش لە‌وه‌زعی هه‌رێمی كوردستاندا 
بكرێت، ده‌بێت لە‌ رێگای سندوقی ده‌نگدانه‌وه‌ بێت، نه‌ك به‌ شێوه‌ی نا ده‌ستوری‌و نا قانونی. 
ئه‌م وه‌زع���ه‌ی هه‌رێم ئه‌نجامی هه‌ڵبژاردنێكی ئازاد بووه‌و ه���ه‌ر گۆڕانكاریه‌كیش بێت لە‌ 

رێگای سندوقی ده‌نگدانه‌وه‌ ده‌بێت. 
لە‌هیچ لاییه‌نێكیش قبوڵ ناكرێت ره‌وش���ی هه‌رێ���م‌و ژیانی خه‌ڵكه‌كه‌ی تێكبدات. داوا لە‌ 
هه‌موو جه‌ماوه‌ری كوردس���تان‌و لایه‌نگران‌و ئه‌ندامانی هه‌موو حزب‌و لایه‌نه‌ سیاس���یه‌كانی 
كوردس���تان ده‌كه‌ین كه‌ وریا‌و ئاگاداری ئه‌م پیلانه‌ بن كه‌ به‌مه‌به‌س���تی لە‌ ده‌س���تچوونی 
هه‌موو ئه‌و ده‌س���كه‌وتانه‌یه‌ كه‌ به‌ خوێنی ش���ه‌هیدان به‌ده‌ستهاتوون. به‌ زووترین كاتیش 

وه‌ڵامی ئه‌و بانگه‌وازه‌ تێكده‌رانه‌یه‌ ده‌درێته‌وه‌( 
لە‌لایه‌ن خۆشیانه‌وه‌ یه‌كێتی نیش���تیمانی كوردستان‌و پارتی دیموكراتی كوردستان وه‌ك 
دوو هێزی حوكمران لە‌ هه‌رێمی كوردس���تان كه‌ ته‌واوی پۆسته‌ گرنگه‌كان لە‌ سه‌رۆكایه‌تی 
حكومه‌ت‌و پارلە‌مان‌و كومرانی كوردس���تانیان لە‌ده‌ستدابوو، لە‌به‌یاننامه‌یه‌كدا كه‌ به‌توندی 
به‌یاننامه‌ك���ه‌ی بزووتن���ه‌وه‌ی گۆڕانی���ان ره‌تكرده‌وه‌و ب���ه‌ به‌یاننامه‌یه‌كی نا به‌رپرس���انه‌و 
ئاژاوه‌گێری ناویانبردوو راش���یانگه‌یاند: هه‌ر رووداوێكی گ���ه‌وره‌و بچوك رووبدات یه‌كێتی‌و 
پارتی راسته‌وخۆ سه‌رانی گۆڕان به‌ به‌رپرسیار ده‌زانن‌و رووبه‌ڕووی سزای یاسایی ئاشكرایان 
ده‌كه‌نه‌وه‌، لە‌ ناوه‌رۆكی به‌یاننامه‌كه‌دا كه‌ لە‌ ش���ه‌وی 201/1/29 بڵاویانكردۆته‌وه‌ هاتووه‌ 

)هه‌ردوو مه‌كته‌بی سیاسی پارتی دیموكراتی كوردستان‌و یه‌كێتیی نیشتمانیی كوردستان، 
رایده‌گه‌یه‌نین كه‌وا:

یه‌كه‌م: س���ه‌رانی گۆڕان، ب���ه‌ تاقی ته‌نها، ئۆباڵ���ی ئه‌م به‌یاننامه‌یه‌و ئه‌م هه‌ڵوێس���ته‌ 
سیاس���ییه‌ی دژایه‌تی شه‌رعیه‌تی په‌رلە‌مان‌و حكومه‌تی كوردستان، ته‌حه‌مول ده‌كه‌ن، هیچ 

لایه‌نێكی تر، لە‌ هێزه‌ كوردستانیه‌كان، لە‌گه‌ڵیاندا نین.
دووه‌م: یه‌كێتیی نیش���تمانیی كوردس���تان‌و پارتی دیموكراتی كوردستان، رایده‌گه‌یه‌نین 
كه‌وا، به‌ته‌واوی توانامان، توانای فراكس���یۆنه‌كه‌مان لە‌ په‌رلە‌م���ان، توانامان لە‌ حكومه‌تی 
كوردس���تان، توانای حزبی، جه‌ماوه‌ری، سیاس���ی‌و په‌یوه‌ندی نێونه‌ته‌وه‌ییمان، دژی هه‌موو 
پیلانێكی ئاژاوه‌گێڕی ده‌وه‌س���تین‌و رێگه‌ ناده‌ین هێزێك���ی كوده‌تاچی، دۆخی ئارامی بازاڕو 
كاس���بی خه‌ڵك، گوزه‌رانی خه‌ڵك، ئاسوده‌یی خه‌ڵك، خۆشبه‌ختی خه‌ڵك.. لە‌سایه‌ی ئه‌زمونی 

دیموكراسی‌و ئازادی‌و ئاسایشی كوردستان تێكبده‌ن.
سێهه‌م: به‌رپرسیارێتی هه‌موو رووداوێكی گه‌وره‌و بچوكی كوردستان، لە‌ناو خه‌ڵك، لە‌ناو 
داموده‌زگاكان، باره‌گاكان، بانكه‌كان، میوان‌و دۆستانی كوردستان، هه‌ر رووداوێك، راسته‌وخۆ، 
یان ناڕاسته‌وخۆ، رووبدات، یه‌كێتی‌و پارتی، راسته‌وخۆ، سه‌رانی گۆڕان به‌ به‌رپرسیار ده‌زانن‌و 

رووبه‌ڕووی سزای یاسایی ئاشكرایان ده‌كه‌ین(. 
)بڕوانه‌ پاشكۆی ژماره‌ 2 به‌یاننامه‌كه‌ی یه‌كێتی نیشتیمانی كوردستان‌و پارتی دیموكراتی 

كوردستان(
هه‌رچه‌ن���ده‌ لە‌ هه‌رێمی كوردس���تان س���ێ هێزی ئۆپۆزس���یۆن بوونی���ان هه‌بوو به‌ڵام 
به‌یاننامه‌ك���ه‌ی بزووتنه‌وه‌ی گ���ۆڕان ته‌نها ته‌عبیر بوو لە‌ روانین���ی بزووتنه‌وه‌ی گۆڕان بۆ 
دۆخه‌كه‌و هه‌رزوو یه‌كگرتووی ئیسا�ل�می كوردس���تان‌و كۆمه‌ڵی ئیسلامی كوردستان، بێ 
ئاگای���ی خۆیان لە‌ به‌یاننامه‌كه‌ ده‌رب���ڕی، هاوكات رۆژی دواتر وات���ا 2011/1/30 جگه‌ لە‌ 
بزووتنه‌وه‌ی گۆڕان 19 حیزبی كوردس���تانی دوای كۆبوونه‌وه‌یان راگه‌یه‌نراوێكیان ده‌ركردو 
ل���ە‌ راگه‌یاندنێك���دا ته‌ئكید لە‌وه‌ ده‌كه‌نه‌وه‌ كێش���ه‌و گه‌نده‌ڵی‌‌و كه‌موكورت���ی لە‌ هه‌رێمی‌ 
كوردس���تاندا واقیعه‌و خوازیارن س���ه‌رجه‌م لایه‌نه‌كان هه‌وڵی‌ چاره‌سه‌ركردنی بده‌ن، به‌ڵام 
هه‌موو ش���ێوازێك لە‌ ه���ه‌ر لایه‌كه‌وه‌ بێت ره‌تی ده‌كه‌ینه‌وه‌ ك���ه‌ ببێته‌ هۆی تێكدانی باری 
ئاس���ایش‌و هێمن���ی‌و به‌یه‌كه‌وه‌ ژیانی ئاش���تی خوازان���ه‌ی نێوان هێز‌و لایه‌ن‌و س���ه‌رجه‌م 

پێكهاته‌كانی گه‌لی كوردستان .

لە‌ به‌یاننامه‌ی 19 حیزبه‌كه‌دا هاتووه‌: 
1- ئێم���ه‌ وه‌ك حزب‌و لایه‌ن���ه‌كان دووباره‌ی ده‌كه‌ینه‌وه‌ كه‌ هه‌ر هه‌ولێك بۆ چاكس���ازی‌و 
گۆرانكاری ده‌بێت لە‌ چوارچێوه‌ی پرۆس���ه‌‌و ش���ه‌رعیه‌تی سیاسی‌و یاسایی بێت،‌و پارێزگاری 
لە‌و دام‌و ده‌زگایانه‌ش بێت كه‌ ده‌رئه‌نجامی هه‌لبژاردن‌و ئیراده‌ی ده‌نگده‌رانی كوردس���تانه‌. 
وه‌ هه‌م���وو ش���ێوازێك لە‌ هه‌ر لایه‌كه‌وه‌ بێ���ت ره‌تی ده‌كه‌ینه‌وه‌ كه‌ ببێت���ه‌ هۆی تێكدانی 

باری ئاس���ایش‌و هێمنی‌و به‌یه‌كه‌وه‌ ژیانی ئاش���تی خوازانه‌ی نێوان هێز‌و لایه‌ن‌و سه‌رجه‌م 
پێكهاته‌كانی گه‌لی كوردستان .

2- جه‌خت ده‌كه‌ینه‌وه‌ لە‌س���ه‌ر بایه‌خی نه‌ته‌وه‌یی‌و سیاسی‌و نیشتمانی‌و كار‌و تێكۆشانی 
هاوبه‌ش لە‌ پێناو پاراستنی ده‌س���تكه‌وته‌ نه‌ته‌وه‌یه‌كان‌و مه‌سه‌لە‌ چاره‌نووس سازه‌كان‌و به‌ 

دی هێنانی ئه‌رك‌و ئامانجه‌ نیشتمانیه‌ به‌دیهێنراوه‌كان.
3- جه‌خت ده‌كینه‌وه‌ لە‌سه‌ر بایه‌خی سیاسی‌و نه‌ته‌وه‌یی بوونی موعارزه‌ی یاسایی‌و ئاشتی 
خ���واز‌و په‌رلە‌مانی لە‌ هه‌رێم���دا‌و دانانی به‌یه‌كێ لە‌ دی���ارده‌ پۆزه‌تیڤه‌كانی ئه‌م قۆناغه‌ی 

هه‌رێمی كوردستان .
4- .بوونی كه‌م‌و كورتی‌و كێش���ه‌‌و گه‌نده‌لی‌و نات���ه‌واوی لە‌ بارو دۆخی هه‌رێمدا واقیعه‌‌و 
خوازیاری ئه‌وه‌ین كه‌ حكومه‌ت‌و معارزه‌‌و كۆمه‌لگای مه‌ده‌نی‌و سه‌رجه‌م هێزه‌كان هه‌ریه‌كه‌‌و 
لە‌ پێگه‌ی خۆیه‌وه‌ به‌ش���دار بێت لە‌ به‌ره‌و پێش بردنی ره‌وتی چاكس���ازی‌و كه‌م كردنه‌وه‌ی 
كه‌م‌و كورتیه‌كان‌و باشتر كردنی ئاستی ژیانی هاوڵاتیانی هه‌رێم‌و په‌ره‌پێدان به‌ ئه‌زموونه‌ 

حكومرانی‌و دیموكراسیه‌كه‌ی.
)بڕوانه‌ پاشكۆی ژماره‌ 3 راگه‌یه‌نراوی 19 حیزبی كوردستانی(

به‌ده‌ر لە‌وه‌ی لە‌چوارچێوه‌ی )19( حیزب‌و لایه‌ندا، به‌ش���داریان ل���ە‌ كۆبونه‌وه‌یه‌كدا كردو 
هه‌ڵوێستی جه‌معیان راگه‌یاند، هه‌ردو لایه‌نه‌كه‌ی دیكه‌ی ئۆپۆزسیۆنی هه‌رێمی كوردستانیش 
هه‌ر یه‌كه‌و به‌ راگه‌یه‌ندراوێكی تایبه‌ت هه‌ڵوێستی خۆیان لە‌سه‌ر به‌یاننامه‌كه‌ی بزوتنه‌وه‌ی 

گۆڕان راگه‌یاند.
كۆمه‌ڵی ئیسا�ل�می كوردس���تان لە‌ به‌یاننامه‌یه‌كدا رۆژی )2011/1/30( رایانگه‌یاند كه‌ 
به‌په‌رۆش���ه‌وه‌ چاوه‌ڕوانی راماڵینی ئه‌و رژێم���ه‌ دیكتاتۆرانه‌ ده‌كه‌ن لە‌ناوچه‌كه‌داو ئاماژه‌یان 
به‌وه‌دابو، كه‌ هه‌ر چه‌نده‌ روداوه‌كانی جیهان پێكه‌وه‌ به‌ستراون‌و لە‌سه‌ر یه‌كتری كاریگه‌رییان 
هه‌یه‌، به‌ڵام سه‌باره‌ت به‌ بارودۆخی ئه‌مڕۆی كوردستان بێگومان ئێمه‌ چه‌ندین جار‌و لە‌بۆنه‌ 
جیاجیاكان���دا ره‌خنه‌مان لە‌و نا عه‌دالە‌تی‌‌و گه‌نده‌ڵیه‌ گرت���وه‌ كه‌ بونه‌ته‌ دیارده‌و جه‌ماوه‌ری 

گه‌لە‌كه‌مانی بێزار كردوه‌.
لە‌به‌ش���ێكی دیكه‌ی به‌یاننامه‌كه‌یدا كۆمه‌ڵی ئیسا�ل�می رایگه‌یاندبو كه‌: »سه‌باره‌ت به‌و 
داواكارییه‌ی بزوتنه‌وه‌ی گۆڕان، كه‌هه‌ڵوێس���ت‌و پش���تیوانی لایه‌نه‌ سیاسیه‌كان داوا ده‌كات، 
لە‌سه‌ر ئه‌و خاڵانه‌ی كه‌ بڵاویان كردوه‌ته‌وه‌، بێگومان هه‌ڵوێستێكی وه‌ها پێش بڵاوكردنه‌وه‌ی 

پێویستی به‌راگۆڕینه‌وه‌و گفتوگۆ‌و قسه‌ لە‌سه‌ر كردنی لایه‌نه‌كانی ئۆپۆزسیۆن ده‌كرد«.
هه‌رچی یه‌كگرتوی ئیسا�ل�می كوردستانه‌، لە‌ به‌یاننامه‌یه‌كدا رایگه‌یاند: كه‌ یه‌كگرتو لە‌ 
قۆناغه‌ جۆراوجۆره‌كانی خه‌باتی سیاسی خۆیدا هه‌وڵیداوه‌ به‌ ره‌خنه‌گرتن لە‌ كه‌موكورتی‌و 
كێشه‌كانی هه‌رێم‌و دواتریش هه‌ڵبژاردنی ریزی موعاڕه‌زه‌ رۆڵی چاكسازی‌و راستكردنه‌وه‌ی 
خۆی بگێڕێت‌و په‌نجه‌ بخاته‌ س���ه‌ر ئه‌و كێشه‌و كه‌م‌و كورتیانه‌ی كه‌ ئه‌گه‌ر بێت‌و چاره‌سه‌ر 
نه‌كرێت گیرو گرفت بۆ كۆی ژیانی سیاس���ی‌و ئابوری‌و كۆمه‌ڵایه‌تی لە‌ هه‌رێمی كوردستان 

دروست ده‌كه‌ن.
یه‌كگرتو ته‌ئكیدی لە‌س���ه‌ر رێب���ازی ره‌خنه‌ گرتن‌و موعاره‌زه‌ب���ون‌و به‌هێزكردنی ره‌وتی 
ئیسا�ڵ�حخوازی‌و باوه‌ڕبونمان به‌وه‌ی هه‌رێم پێویستی به‌ چاكسازیه‌كی هه‌مه‌لایه‌نه‌ هه‌یه‌: 
»به‌ڵام لە‌هه‌مان كاتدا باوه‌ڕی خۆمان به‌ به‌شێ لە‌نه‌گۆڕه‌ سیاسی‌و نه‌ته‌وه‌ییه‌كانی خۆمان 
دوپاتده‌كه‌ینه‌وه‌، لە‌وانه‌ش پارێزگاریكردن‌و گه‌ش���ه‌دان به‌ ئه‌زمونی هه‌رێمی كوردس���تان‌و 
كاركردن لە‌ چوارچێوه‌ی یاس���ا‌و شه‌رعیه‌تی سیاسی‌و یاسایی هه‌رێم‌و به‌هێزكردنی پێگه‌ی 

خه‌باتی نیشتیمانی گه‌لی كوردستان«. 

 )12( رێكخراوی ناحكومی لە‌ س���لێمانی، دوا ب���ه‌دوای به‌یاننامه‌كه‌و كاردانه‌وه‌ی حیزب‌و 
لایه‌نه‌ سیاس���ی‌و فه‌رمیه‌كان به‌یاننامه‌یه‌كیان بڵاوكرده‌وه‌و ده‌ستپێش���خه‌ری‌ دروستكردنی‌ 
گروپێكیانك���رد بۆ هێنانه‌دی‌ كه‌ش���ێكی‌ ئ���ارام‌و دور لە‌ توندوتیژی‌، بۆ ئه‌م مه‌به‌س���ته‌ش 

بڕیاریاندا سه‌ردانی‌ هه‌مو پارته‌ سیاسیه‌كان بكه‌ن.
رێكخراوه‌كان لە‌ به‌یاننامه‌یه‌كدا به‌پێویس���تیانزانی چاكس���ازی‌ راس���ته‌قینه‌ لە‌ سیستمی‌ 
سیاسیدا بكرێته‌ ئه‌ولە‌ویاتی‌ ده‌سه‌ڵاتی‌ سیاسی هه‌رێمی‌ كوردستان و... ده‌بێت ده‌ستێوه‌ردانی‌ 
حیزب���ی لە‌ كاروباری‌ په‌رلە‌مانی‌‌و حكومی نه‌هێڵرێت، هاوكات ئاماژه‌یان به‌وه‌دا: كاتی‌ ئه‌وه‌ 
هاتوه‌ كه‌ گفتوگۆ جدی لە‌ نێوان هه‌مو هێزه‌ سیاسیه‌كاندا بكرێت لە‌سه‌ر بنه‌مای‌ رێزگرتن 

لە‌ رای یه‌كتر نه‌ك په‌راوێزخستن.
لە‌به‌رامبه‌ردا )10( رێكخراوی س���نوری هه‌ولێر كه‌مپینێكیان راگه‌یاند‌و لە‌ به‌یاننامه‌یه‌كدا 
ئاماژه‌یان به‌وه‌ كردبو كه‌ »ئێمه‌ پێمانوایه‌ ئه‌و هه‌وڵانه‌ی‌ گۆڕان مه‌رام‌و مه‌به‌ستی‌ شاراوه‌ی‌ 
لە‌ پاڵه‌‌و ده‌یانه‌وێ‌ لە‌و رێگایه‌وه‌ خه‌ونی‌ چه‌ندین س���اڵه‌ی‌ دوژمنان بكه‌نه‌ واقیع. بۆیه‌ ئێمه‌ 
وه‌ك رێكخراوه‌كان لاوان‌و كۆمه‌ڵگای‌ مه‌ده‌نی‌ هه‌میشه‌ هه‌ڵوێستی‌ نه‌گۆڕمان ده‌بێ سه‌باره‌ت 
ب���ه‌ داخوازییه‌كانی‌ خه‌ڵك، به‌تایبه‌تی‌ توێژی‌ لاوان، بۆی���ه‌ پێمانوایه‌ ته‌نیا لە‌ رێگا دیالۆگ‌و 

زمانی‌ لە‌ یه‌كتر گه‌یشتن لە‌سایه‌ی‌ ئارامی‌‌و ئاسایشدا خواسته‌كانمان به‌دی‌ بهێنین«. 2

 

2 به‌یاننامه‌كه‌ی )1/29( ی گۆران چی به‌دوای خۆیدا هێنا، سایتی سبه‌ی/ 2012/1/28/

http://www.sbeiy.com/Detail.aspx?id=3297&LinkID=14

یه‌كه‌م/ به‌هاری عه‌ره‌بی

ش���ۆرش‌و خۆپیش���اندانه‌كانی وڵاتانی عه‌ره‌بی كه‌ به‌ )به‌هاری عه‌ره‌ب���ی( نابرا‌و زۆرێك لە‌ 
ولاتانی عه‌ره‌بی گرته‌وه‌، كاریگه‌ری زۆری لە‌س���ه‌ر ئه‌و وڵاتانه‌ هه‌بوو كه‌ ش���ێواز‌و فۆرمی 
سیس���تمی بەڕێوە‌بردنیان هاوش���ێوه‌ی وڵاتانی عه‌ره‌بی بوو، هه‌رێمی كوردس���تانیش كه‌ 
لە‌س���ه‌روبه‌ندی به‌هاری عه‌ره‌بیدا لە‌لایه‌ن دوو هێزی بالاده‌س���ته‌وه‌ حوكمده‌كراو سه‌رجه‌م 
جومگه‌كانی حوكمرانیان كۆنترۆڵكردبوو، بۆیه‌ لێره‌دا هه‌وڵ ده‌ده‌ین هۆكارو ئه‌نجامه‌كانی 
سه‌رهه‌ڵدانی شۆرش‌و خۆپیشاندانه‌كانی ولاتانی عه‌ره‌بی بخه‌ینه‌ روو لە‌گه‌ڵ به‌راوردكردنی 

به‌ دۆخی سیاسی‌و ئابوری وكۆمه‌ڵایه‌تی هه‌رێمی كوردستان.
سیس���تمی سیاس���ی لە‌ وڵاتانی عه‌ره‌بیدا به‌گش���تی مۆدێلێكی چه‌قبه‌ستووی دواكه‌وتوو 
بووه‌، كه‌مترین بواری بۆ كرانه‌وه‌ی دیموكراس���ی‌و ئازادییه‌كان نه‌هێشتبووه‌وه‌ كه‌ مه‌رجی 
بنه‌ڕه‌تین بۆ بنیاتنانی ده‌وڵه‌تێكی مه‌ده‌نی دیموكراس���ی به‌شێوه‌یه‌ك زامنی گه‌شه‌پێدانی 
ئابووری‌و كۆمه‌ڵایه‌تی بێت، سه‌ره‌ڕای جه‌ور‌و سته‌می دیكتاتۆری‌و ده‌سه‌ڵاتی ره‌گه‌زپه‌رستی 
رژێمه‌كان، گه‌لانی ناوچه‌كه‌ به‌ده‌س���ت چه‌ندین كێش���ه‌‌و قه‌یرانی قووڵ���ه‌وه‌ گیرۆده‌بوون، 
لە‌س���ه‌رووی هه‌موویانه‌وه‌ پێش���ێلكاری به‌رده‌وامی مافه‌كانی مرۆڤ‌و به‌رزبوونه‌وه‌ی رێژه‌ی 

هه‌ژاری‌و نه‌خوێنده‌واری‌و كێشه‌ كۆمه‌ڵایه‌تییه‌كان(. 
ده‌ره‌نجام���ی كه‌ڵه‌كه‌بوونی قه‌یرانه‌كان لە‌ناو ف���ه‌زای فراوانی ناعه‌دالە‌تی كۆمه‌ڵایه‌تی‌و 
گه‌نده‌ڵییه‌كان���ی ده‌س���ه‌ڵاتدا ناڕه‌زایه‌تی چین���ه‌ فراوانه‌كانی گه‌ل تاده‌ه���ات زیاتر ده‌بوو. 
ئه‌گه‌رچی لە‌ زۆربه‌ی سیستمه‌ سیاسییه‌ عه‌ره‌بییه‌كاندا هێزی ئۆپۆزیسیۆن وه‌ك دیارده‌یه‌كی 
سرووشتی زاده‌ی ناكۆكی‌و ململانێ‌ كۆمه‌ڵایه‌تی‌و سیاسییه‌كان شوێنی نه‌ده‌بووه‌وه‌، به‌ڵام 
ئه‌مه‌ هه‌رگیز به‌مانای ئه‌وه‌ نه‌ده‌هات كه‌ ئه‌و سیستمه‌ سیاسییانه‌‌و رژێمه‌ ده‌سه‌ڵاتداره‌كانیان 
ل���ە‌ دڵنیایی‌و س���ه‌قامگیریدا ده‌ژیان. بێئومێدی خه‌ڵك لە‌ گه‌م���ه‌ی هه‌ڵبژاردنه‌كان‌و به‌ڵێنه‌ 
به‌رده‌وامه‌كانی ده‌س���ه‌ڵاتداران بۆ چاكسازی سیاسی‌و باش���تركردنی گوزه‌رانی خه‌ڵك، رۆژ 
لە‌دوای رۆژ حاڵه‌تی په‌نگخواردن���ه‌وه‌ی ناڕه‌زایه‌تییه‌كانی چڕتڕده‌كرده‌وه‌، وه‌ك گڕكانێك كه‌ 
لە‌دیمه‌ندا سارد‌و بێجووڵه‌ بێته‌ پێش چاو به‌ڵام به‌هۆی زیادبوونی پاڵه‌په‌ستۆی ناوه‌كییه‌وه‌ 
مه‌س���ه‌لە‌ی هه‌ڵچوونی ته‌نیا په‌یوه‌ندی به‌ كاته‌وه‌ ده‌بێت كه‌ لە‌ ئه‌گه‌ری ده‌س���ته‌به‌ربوونی 

فاكته‌ره‌ ده‌ره‌كییه‌ یارمه‌تیده‌ره‌كاندا سه‌عاتی سفری ته‌قینه‌وه‌ بێ‌ گومان ده‌ستپێده‌كات.

1- به‌هاری عه‌ره‌بی‌و سیستمی‌ كۆماری 
پۆلێنكردنێك���ی گش���تی دوڵه‌ت���ه‌ عه‌ره‌بییه‌كان لە‌رووی سیس���تمی حوكمڕانی‌و ش���ێوازی 
ده‌س���ه‌ڵاته‌وه‌، ره‌نگه‌ به‌رچاوڕوونی زیاترمان بداتێ‌ بۆ تێگه‌یشتن لە‌ فاكته‌ره‌ كاریگه‌ره‌كان 
)وه‌ك باری ئابووری‌و ئاس���تی قه‌یرانه‌ ناوخۆییه‌كان( لە‌ پرۆسه‌ی گۆڕان لە‌و كۆمه‌ڵگه‌یانه‌دا، 
سیستمه‌ سیاس���ییه‌كان لە‌ ناوچه‌ی عه‌ره‌بیدا به‌شێوه‌یه‌كی گش���تی دابه‌ش ده‌به‌ن به‌سه‌ر 
كۆماری‌و پاشایه‌تیدا )یاخود میرنشین(. لە‌ناو هه‌شت ده‌وڵه‌تی پادشایی‌و میرنشینیدا، )ئوردن‌و 
مه‌غریب( به‌ده‌س���ت چه‌ندین كێشه‌ی ئابووری‌و قووڵبوونه‌وه‌ی جیاوازییه‌ چینایه‌تییه‌كانه‌وه‌ 
گیرۆده‌ن كه‌ ره‌نگدانه‌وه‌‌و كاردانه‌وه‌یان لە‌س���ه‌ر واقیعی سیاسی‌و ناره‌زایه‌تییه‌كانی شه‌قام 
به‌ئاش���كرا ده‌ركه‌وتووه‌ بێجگه‌ لە‌ كێش���ه‌ی سیاس���ی په‌یوه‌ست به‌ سیس���تمی ده‌سه‌ڵات‌و 

داواكارییه‌كان بۆ هه‌مواركردن‌و داڕشتنه‌وه‌ی ده‌ستوور. 
ش���ه‌ش ده‌وڵه‌ته‌ شانشینه‌كه‌ی تر)سه‌عودیه‌، ئیمارات، قه‌ته‌ر، به‌حره‌ین، عومان‌و كوه‌یت( 
ك���ه‌ پێكهێنه‌ری “ئه‌نجومه‌نی هاریكاری كه‌نداون” لە‌ڕووی ئابوورییه‌وه‌ ده‌وڵه‌مه‌ندن به‌وه‌ی 
خاوه‌نی زۆرترین یه‌ده‌گی نه‌وتن لە‌ جیهاندا، بۆیه‌ ئاس���تی گوزه‌ران‌و ژیان به‌گش���تی لە‌م 
وڵاتانه‌دا باش���ه‌، به‌ڵام به‌ده‌ر نین لە‌ كێش���ه‌ی سیاس���ی‌و كۆمه‌ڵایه‌تی به‌تایبه‌تی لە‌رووی 

مافه‌كانی ژنان‌و ئازادییه‌كانی تاك‌و مافی پێكهاته‌ مه‌زهه‌بییه‌كانی تر. 
سیستمه‌ كۆمارییه‌كانی ناوچه‌ی عه‌ره‌بی كه‌ لە‌رووی ژماره‌ی دانیشتوان‌و رووبه‌ره‌وه‌ نزیكه‌ی 
لە‌ س���ه‌دا حه‌فتای ناوچه‌كه‌ پێكده‌هێنن، لە‌ڕووی كێش���ه‌ی سیاس���ی‌و قه‌یرانی ئابوورییه‌وه‌ 

)بێجگه‌ لە‌ لیبیا( به‌ پلە‌ی جیاجیا لە‌ ناو نیگه‌رانی‌و ناسه‌قامگیرییدا ده‌ژین. 
خاڵی جیاكه‌ره‌وه‌ی ئه‌م سیستمانه‌ لە‌گه‌ڵ وڵاتانی كه‌نداو لە‌وه‌دایه‌ كه‌ تا راده‌یه‌ك كۆمه‌ڵگه‌ی 
مه‌ده‌نی كراوه‌ت���رن‌و به‌ جۆرێك لە‌ ئازادی كاری رێكخراوه‌یی‌و میدیایی‌و س���ه‌ربه‌خۆیی لە‌ 
بڕیاری سیاسیدا ده‌ناسرێنه‌وه‌ )مه‌به‌ست لە‌ په‌یوه‌ندییه‌ دیپلۆماسییه‌ ده‌ره‌كییه‌كانه‌(. لە‌ناو 
كۆی ئه‌و سیس���تمانه‌دا وڵاتی میسر لە‌ڕووی به‌رزی ئاستی هه‌ژاری‌و بێكاری‌و په‌نگخواردنی 
كێش���ه‌ سیاس���ی‌و كۆمه‌ڵایه‌تییه‌كاندا لە‌پێش���ه‌وه‌دابوو، به‌ڵام باهۆزی راپه‌ڕین‌و گۆڕان لە‌ 
تونسه‌وه‌ ده‌ستیپێكرد، ئه‌مه‌ش بۆخۆی پرسیارێكی گرنگه‌ كه‌ پێویستی به‌ وه‌ڵامدانه‌وه‌یه‌. 

2- ئامرازه‌كانی شۆڕش‌و گۆڕان 
لە‌ س���اڵی 2010 ماڵپه‌ڕی ویكیلیكس كه‌ لە‌لایه‌ن هاوڵاتییه‌كی به‌ ره‌گه‌ز سویدی به‌ناوی 
“جولیان ئاسانج” ه‌وه‌ سه‌رپه‌رشتی ده‌كرا، شوڕشێكی لە‌ بواری راگه‌یاندن وده‌سته‌به‌ركردنی 
زانیاری���دا به‌رپاك���رد به‌وه‌ی ده‌یان ه���ه‌زار به‌ڵگه‌نامه‌ی نهێنی‌و تایبه‌تی ده‌زگا سیاس���ییه‌ 
باڵاكانی ویلایه‌ته‌ یه‌كگرتووه‌كانی ئه‌مه‌ری���كای بڵاوكرده‌وه‌. لە‌ناو بڵاوكراوه‌كاندا چه‌ندین 
به‌ڵگه‌نامه‌ی���ان تیادابوو س���ه‌باره‌ت به‌ ژیانی تایبه‌ت���ی‌و نهێنی پڕ ل���ە‌ گه‌نده‌ڵی دارایی‌و 
ره‌وشتیی سه‌ركرده‌ عه‌ره‌به‌كان، به‌تایبه‌تی سه‌رۆكه‌كانی تونس‌و میسر‌و لیبیا‌و هه‌ندێكیش 
تایب���ه‌ت بوون به‌ پاش���ا‌و میره‌كانی كه‌ن���داو. ئه‌و هه‌واڵانه‌ ش���ه‌قامی عه‌ره‌بییان هه‌ژاند‌و 

به‌دوای خۆیاندا چه‌ندین پرسیار‌و به‌دواداچوونیان لە‌ نێوه‌نده‌كانی راگه‌یاندندا هێنا‌و قسه‌ی 
زیاتریان ورووژاند لە‌باره‌ی ئاس���تی گه‌نده‌ڵی‌و ئه‌ن���دازه‌ی ناعه‌دالە‌تی لە‌ كۆمه‌ڵگه‌دا كاتێ‌ 
چینی ده‌س���ه‌ڵاتدار لە‌وپه‌ڕی خۆش���گوزه‌رانیدان‌و زۆرینه‌ی ره‌های خه‌ڵك به‌ده‌ست هه‌ژاری‌و 

بێكارییه‌وه‌ گیرۆده‌ن. 
نێوه‌ندێك���ی ت���ر كه‌ پاش���ان شۆڕش���ه‌كانی عه‌ره‌بی به‌ناوه‌وه‌ك���را بریتی ب���وو لە‌ تۆڕه‌ 
كۆمه‌ڵایه‌تییه‌كان���ی ئینته‌رنێت، به‌تایبه‌تی فه‌یس���بوك‌و یوتیوب، كه‌ ئێستاش���ی لە‌گه‌ڵدا 
بێت كاریگه‌ری ئه‌م نێوه‌نده‌ به‌ڕاده‌یه‌كه‌ كه‌ به‌ڕاس���تی ده‌كرێت به‌ یه‌كێك لە‌ ئامرازه‌كانی 
ش���ۆڕش‌و راپه‌ڕین ناوببرێت. لە‌ته‌ك ئه‌مانه‌دا كه‌ناڵه‌كانی راگه‌یاندنی جیهانی، به‌تایبه‌تی 
كه‌ناڵه‌ ته‌لە‌فزیۆنییه‌كانی ئه‌لجه‌زیره‌‌و ئه‌لعه‌ره‌بیه‌‌و بی بی سی، وه‌ك زمانحاڵی شۆڕشه‌كان‌و 

ئامرازی خێراكه‌ر لە‌ پرۆسه‌ی رووخانی رژێمه‌كان رۆڵی زۆر گرنگ ده‌بینن. 

3- سیما هاوبه‌شه‌كانی راپه‌ڕینه‌كانی به‌هاری عه‌ره‌بی
لە‌ڕووماڵك���ردن‌و خوێندنه‌وه‌یه‌كی ورد بۆ كۆی ئه‌و رووداوانه‌ی لە‌ س���اتی س���ه‌رهه‌ڵدانی 
خۆپیش���اندان‌و شۆڕش���ه‌كانی ناوچه‌ی عه‌ره‌بیدا هاتنه‌پێش‌و هێش���تا به‌رده‌وامن، چه‌ندین 
خه‌س���ڵه‌ت وس���یمای هاوبه‌ش به‌دیده‌كه‌ین كه‌ جێی رامان‌و لێكدانه‌وه‌ن‌و پرس���یاری جیدی 

ده‌وڕوژێنن لە‌باره‌یانه‌وه‌ كه‌ دیارترینیان بریتین لە‌:
- هه‌موو شۆڕشه‌كان به‌ناوی لاوانه‌وه‌ لە‌ فه‌یسبوكه‌وه‌ راده‌گه‌یه‌نرێن.

- هه‌موو شۆرش���ه‌كان ن���اوی رۆژ هه‌ڵده‌گ���رن نموونه‌ی 14ی یه‌نای���ه‌ری تونس، 25ی 
یه‌نایه‌ری میسر، 17 شوباتی لیبیا. كه‌ هێمایه‌ بۆ نه‌بوونی خه‌سڵه‌تی نه‌ته‌وه‌یی‌و مه‌زهه‌بی‌و 

نیشتمانی بۆ ناوه‌كان.
- سه‌ره‌تای خۆپیشاندان به‌ داواكاری دیاریكراو ده‌ستپێده‌كات وه‌ك چاكسازی‌و هه‌ڵبژاردن‌و 
هه‌مواركردنی ده‌ستوور‌و نه‌هێشتنی گه‌نده‌ڵی، به‌ڵام لە‌گه‌ڵ به‌رده‌وام بووندا هیچ بوارێك 
بۆ گفتوگۆ‌و رێككه‌وتن نامێنێته‌وه‌‌و درووش���م‌و داواكاری سه‌ره‌كی‌و ته‌نیا بریتی ده‌بێت لە‌ 

)ارحل( واته‌ رووخانی رژێم‌و دادگاییكردنی.
- هه‌موویان یه‌ك درووش���م، به‌ یه‌ك ریتم، وش���ه‌ به‌ وشه‌ ده‌ڵێنه‌وه‌ “الشعب یرید اسقاط 

النضام”.
- توندكردنه‌وه‌ی چالاكییه‌كانی راپه‌ڕین لە‌ رۆژانی جومعه‌دا لە‌ ژێر ناوی جیاجیادا. 

- به‌جیاوازی كه‌یسه‌كان، نه‌ته‌وه‌ یه‌كگرتووه‌كان یه‌ك میكانیزم پیاده‌ ده‌كات بۆ مامه‌ڵه‌كردن 
لە‌ته‌كیان���دا كه‌ لە‌ چوار قوناغ پێ���ك دێت، نیگه‌رانی لە‌ئاس���ت بارودۆخه‌كه‌، ئیدانه‌كردنی 

ره‌فتاره‌كانی ده‌سه‌ڵات، سه‌پاندنی سزا، ده‌ستوه‌ردانی راسته‌وخۆ تا رووخانی رژێم. 3 

٣ ئ���اوات محه‌مه‌د ئه‌می���ن، به‌هاری عه‌ره‌بی، زریانێك لە‌ هه‌ڵكردندا، گۆڤ���اری كه‌وانه‌، ژماره‌ )7(، 

شوباتی 2012، لا 28 – 45 . 

دووه‌م/ شۆرشی تونس 2011

فلا بد أن یستجیب القدر  		 إذا الشعب یوما أراد الحیاه‌ ......  		
ولابد للقید أن ینكسر  		 ولا بـــد للیل أن ینجلی ...........  		

ئه‌گه‌ر گه‌ل رۆژێك لە‌ رۆژان ویستی بژی
ئه‌بی قبوڵی هه‌موو ئه‌و شتانه‌ به‌كات كه‌ قه‌ده‌ر ده‌یهێنێت 	 	

ئه‌بی تاریكی شه‌و لابه‌ریت‌و
به‌ربه‌سته‌كانیش تێكبشكێنێت  	

ئه‌بوقاسم شابی،،، شاعیری گه‌وره‌ی تونس 1909 - 1934 
 

س���ه‌رهه‌ڵدان‌و ده‌ستپێكردنی شۆڕشی به‌هاری عه‌ره‌بی لە‌ وڵاتی تونسه‌وه‌ سه‌ری هه‌ڵدا، 
كه‌ بۆ زۆرێك لە‌ چاودێران ئه‌و سه‌رهه‌ڵدان‌و شۆڕشه‌ جێگای پرسیاری گه‌وره‌بوو به‌و پێیه‌ی 
ئه‌گه‌ر لە‌ زۆرێك لە‌ وڵاتانی تری عه‌ره‌بی خۆپیشاندان‌و ناره‌زایی‌و رووبه‌رووبوونه‌وه‌ هه‌بوبێت 
ئه‌وا ئه‌و جۆره‌ ده‌نگهه‌ڵبڕین‌و خۆپیش���اندان‌و تۆره‌بوونه‌ كه‌متر لە‌شه‌قامی تونسدا بینراوه‌، 
ب���ه‌ڵام دواتر ده‌ركه‌وت كه‌ لە‌ ماوه‌ی حوكمرانی بن عه‌لیدا زۆرترین گه‌نده‌ڵی، ناعه‌دالە‌تی‌و 

به‌رته‌سك كردنه‌وه‌ی ئازادی‌و دیموكراتی هه‌بووه‌.
تونس ده‌كه‌وێته‌ باكوری قاره‌ی ئه‌فریقاوه‌و لە‌ باكورو رۆژهه‌ڵاتیه‌وه‌ ده‌ریای ناوه‌راس���ته‌‌و 
لە‌ باش���وری رۆژهه‌ڵاتیه‌وه‌ لیبیایه‌و لە‌ رۆژئاوایه‌وه‌ جه‌زائیره‌، ژماره‌ی دانیش���توانی لە‌ ساڵی 
2011 دا )10 ملیۆن‌و 432 هه‌زارو 500( كه‌س بووه‌و رووبه‌ری خاكه‌كه‌شی )163 هه‌زارو 
610 كیلۆمه‌تر دووجا( یه‌، لە‌ رووی مێژووی سیاس���یه‌وه‌ تونس لە‌ ساڵی 1881 وه‌ تا ساڵی 
1956 لە‌ژێر داگیركاری فه‌ره‌نس���ادابووه‌و لە‌ س���اڵی 1956 دا رژێمی پاشایه‌تی لە‌و وڵاته‌ 
روخاو لە‌ 1957 سیس���تمی حوكمرانی لە‌پاش���ایه‌تیه‌وه‌ گۆڕا بۆ سیستمی كۆماری، زه‌عیم 
حه‌بیب بورقێبه‌ بووه‌ یه‌كه‌م س���ه‌رۆكی كۆماری تونس‌و تا س���اڵی 1987 به‌رده‌وام بوو لە‌ 
سه‌رۆكایه‌تی، به‌ڵام به‌هۆی نه‌خۆشیه‌وه‌و لە‌ كوده‌تایه‌كی سپیدا زه‌ین ئه‌لعابدین بن عه‌لی 

بووه‌ به‌ سه‌رۆكی وڵات.

1- دەسەڵاته‌كانی سه‌رۆك 
 زه‌ینلعابدین بن عه‌لی لە‌ مانگی 3 ی ئه‌یلولی‌ 1936 لە‌ شاری حه‌مام سوسه‌ی تونس لە‌ 
دایك بوه‌. خاوه‌نی كۆمه‌ڵێك بڕوانامه‌ی سه‌ربازیه‌‌و چه‌ندین پۆستی سه‌ربازیشی وه‌رگرتوه‌. 
س���ه‌رۆكی ده‌زگای هه‌واڵگری س���ه‌ربازی بوه‌ لە‌ س���اڵه‌كانی‌ 1964 بۆ 1974 پاشان بو به‌ 
س���ه‌رۆكی ئاسایشی نه‌ته‌وه‌یی، لە‌ماوه‌ی‌ 1977 بۆ 1980 لە‌ ساڵی 1980 بوه‌ به‌ باڵیۆزی 
تونس لە‌ پۆڵه‌ندا‌و پاشان لە‌ ساڵی‌ 1987 ده‌بێته‌ سه‌رۆك وه‌زیران. بن عه‌لی هه‌ر لە‌ساڵی‌ 
1987 دا س���وێندی یاس���ایی خوارد وه‌ك سه‌رۆكی وڵات دوای ئه‌وه‌ی حه‌وت پزیشك بڕیاری 
ئه‌وه‌یاندا كه‌ س���ه‌رۆكی وڵات »ئه‌لحبیب بورقێبه‌» توش���ی خه‌ڵه‌فان ب���وه‌و چیتر ناتوانێت 

سه‌رۆكایه‌تی وڵات بكات. 
 )بڕوانه‌ وێنه‌ی ژماره‌ 2(

 

دوای گرتنه‌ ده‌س���تی ده‌س���ه‌ڵات ته‌واوی بواره‌كانی خسته‌ ژیر ركێفی خۆیه‌وه‌و به‌ته‌واوی 
ده‌س���ه‌ڵاتی چه‌س���پاند، هه‌ربۆیه‌ لە‌ یه‌كه‌م هه‌ڵبژاردنی په‌رلە‌مانی‌و سه‌رۆكایه‌تی تونسدا 
لە‌ س���اڵی 1989 دا بن عه‌لی رێژه‌ی )99.2%( ده‌نگه‌كانی به‌ده‌س���تهێنا هاوكات لە‌ دووه‌م 
هه‌ڵبژاردنی سه‌رۆكایه‌تیدا لە‌ ساڵی 1994 بن عه‌لی )99.91%( ی ده‌نگه‌كانی به‌ده‌ستهێنا، 
كه‌ جگه‌ لە‌ سه‌دام حسین لە‌ عێراق‌و كیم ئایل سۆنگ لە‌ كۆریای باكور هیچ سه‌ركرده‌یه‌كی 
تر نه‌یتوانیوه‌ به‌و ش���ێوه‌یه‌ ده‌س���ه‌ڵات قۆرخ بكات‌و گه‌ل ناچار ب���كات به‌ به‌ڵی ده‌نگی بۆ 

بده‌ن. 

وێنه‌ی ژماره‌ 2



شوبات ی٧

37

لە‌ س���ێیه‌م خولی هه‌ڵبژاردندا بۆ س���ه‌رۆكی تونس كه‌ لە‌ ساڵی 1999دا بەڕێوە‌چوو بن 
عه‌لی )99.44%( ی ده‌نگه‌كانی به‌ده‌ستهێنا. هه‌رچه‌نده‌ ده‌بوو بن عه‌لی لە‌ساڵی‌ 2004 دا 
خانه‌نش���ین ببێت به‌ڵام لە‌ ئایاری‌ 2002 دا لە‌ رێگه‌ی راپرس���یه‌وه‌ توانی ده‌ستوور هه‌موار 
بكات به‌وه‌ی ئه‌توانێت سه‌رۆك چه‌ند ده‌وره‌ بیه‌وێت خۆی بۆ سه‌رۆكایه‌تی كاندید بكاته‌وه‌، 
هه‌ربۆیه‌ لە‌ س���اڵی 2004 لە‌ هه‌ڵبژاردنی س���ه‌رۆكایه‌تیدا جارێكی تر بن عه‌لی )%94.49( 
ی ده‌نگه‌كانی به‌ده‌س���تهێناو لە‌ دواین هه‌ڵبژاردنیش���دا كه‌ لە‌ 2009 بەڕێوە‌چوو بن عه‌لی 

)89.62%( ی ده‌نگه‌كانی‌ به‌ده‌ست هێنا.
 )بروانه‌ خشته‌ی ژماره‌ 1(

 

خشته‌ی ژماره‌ 1

هه‌میش���ه‌ رێكخراوه‌كانی مافی مرۆڤ‌و ئۆپۆزس���یۆنی تونس سیس���تمی حوكمڕانی بن 
عه‌لیان به‌ دیكتاتۆر وه‌س���فكردوه‌‌و رایانگه‌یاندوه‌ كه‌ بن عه‌لی به‌رهه‌ڵستكاره‌كانی ده‌خاته‌ 
زیندانه‌وه‌‌و ئازادیه‌كانیش به‌رته‌سك ده‌كاته‌وه‌، قۆرخ كردنی بازارو بازرگانی‌و كۆنترۆلكردنی 
س���ه‌رمایه‌داری لە‌ده‌س���تی خزمه‌ نزیكه‌كانی بن عه‌لی‌و به‌رزبوونه‌وه‌ی رئاس���تی گه‌نده‌ڵی 
به‌جۆرێك به‌پێی راپرس���ی )سه‌نته‌ری ش���ه‌فافیه‌تی نێوده‌وڵه‌تی( رێژه‌ی گه‌نده‌ڵی لە‌ ساڵی 

2011 لە‌ تونس لە‌ )80%( بووه‌.4

2- بێكاری‌و هه‌ژاری 
به‌رزبوون���ه‌وه‌ی رێژه‌ی بێكاری‌و هه‌ژاری به‌تایبه‌تیش لە‌ن���او توێژی گه‌نجان‌و ده‌رچوانی 
زانكۆ‌و په‌یمانگاكاندا به‌جۆرێك بووه‌، به‌پێی خستنه‌ رووی ئاماری په‌یمانگای نیشتیمانی بۆ 
ئامار رێژه‌ی بێكاری لە‌ تونس لە‌ ساڵی 2010 دا )18.3%( به‌ڵام به‌ڵام لە‌ ویلایه‌تی سه‌یدی 
بوزه‌ید شوێنی نیش���ته‌جێووبنی )بوعه‌زیز( به‌رزترین رێژه‌ی بیكاری هه‌بووه‌ كه‌ رێژه‌كه‌ی 
)24.4%( ب���ووه‌، ه���اوكات لە‌ناو ئه‌وانه‌ی هه‌ڵگ���ری بروانامه‌ن رێژه‌ی بێكاری گه‌یش���تۆته‌ 
)34.2%(‌و لە‌ناو توێژی گه‌نجاندا رێژه‌ی بێكاری گه‌یشتۆته‌ لە‌ )37.8%(، سه‌باره‌ت به‌ رێژه‌ی 
هه‌ژاریش لە‌ تونس لە‌ س���اڵی 2010 دا گه‌یش���تۆته‌ )24.7%( لە‌كۆی وڵاتی تونس به‌ڵام 
لە‌ هه‌ندێك ویلایه‌تدا گه‌یش���تۆته‌ نزیكه‌ی )50%( به‌پێی ئاماری په‌یمانگای نیشتیمانی بۆ 
ئامار رێژه‌ی هه‌ژاری لە‌ ویلایه‌تی قه‌فسه‌ )46%( بووه‌ لە‌ ویلایه‌تی سه‌یدی بوزه‌ید شوێنی 

نیشته‌جێبوونی )محه‌مه‌د بوعه‌زیزی( دا لە‌ )40%( بووه‌.
 خراپی دۆخی كۆمه‌لایه‌تی‌و سیاس���ی‌و ئابوری گه‌یش���ته‌ ئاس���تی ته‌قینه‌وه‌‌و س���ه‌ره‌تای 
ناڕه‌زایه‌تیه‌كانیش به‌ خۆس���ووتاندنی محه‌مه‌د بوعزی���زی )ده‌رچوویه‌كی زانكۆ كه‌ بژێوی 
لە‌سه‌ر عه‌ره‌بانه‌یه‌كی ده‌ستی بوو( لە‌ 17ی دێسه‌مبه‌ری 2010دا ناره‌زایه‌تییه‌كان گه‌یشتنه‌ 
ئاس���تی ته‌قینه‌وه‌ی كۆمه‌ڵایه‌تی‌و قه‌یرانی سیاس���ی، كه‌ هه‌رچه‌نده‌ داواكارییه‌كانی خه‌ڵك 
بۆ باش���تركردنی باری گوزه‌ران‌و چاره‌س���ه‌ركردنی بێكاری‌و وه‌س���تانه‌وه‌ی لە‌دژی گه‌نده‌ڵی 
بوو به‌ڵام دواتر گۆڕا بۆ )ئیرحه‌ل(‌و گۆرینی ریش���ه‌یی لە‌ سیستمی سیاسی‌و كۆمه‌لایه‌تی 

ولات.

4 زه‌ینه‌لعابدین بن عه‌لی، ماڵپه‌ری ویكیپیدیا

http://ar.wikipedia.org/wiki/%D8%B2%D98%A%D986%_%D8%A7%D984%%D8%B9%D8%
A7%D8%A8%D8%AF%D98%A%D986%_%D8%A8%D986%_%D8%B9%D984%%D98%A

خۆسوتانی )محه‌مه‌د بوعه‌زیزی( بووه‌ سه‌ره‌تای شۆڕشێكی گه‌وره‌ كه‌ ده‌كرێت به‌ سه‌ره‌تای 
درووستبوونی قۆناغێكی نوێ لە‌ مێژووی ولاتانی عه‌ره‌بی سه‌یر بكرێت، محه‌مه‌د بوعه‌زیزی 
كه‌ ناوی )تارق ته‌یب محه‌مه‌د بوعه‌زیزیه‌( لە‌ ساڵی )1984( لە‌ ویلایه‌تی )سه‌یدی بوزه‌ید(
ی تون���س ل���ە‌ دایك بووه‌‌و لە‌ خانه‌واده‌یه‌كی هه‌ژاردا ژیاوه‌ كه‌ )9( س���ه‌ر خێزان بوونه‌و لە‌ 
ته‌مه‌نی 3 س���اڵیدا باوكی مردووه‌و دایكی شوی به‌ مامی كردۆته‌وه‌، دوای ئه‌وه‌ی خوێندنی 
زانك���ۆ ته‌واو ده‌كات‌و دانامه‌زرێت، هاوكات بۆ هاوكاریكردنی براو خوش���كه‌كانی بۆ ئه‌وه‌ی 
خوێندن ته‌واو بكه‌ن، رۆژانه‌ س���ه‌وزه‌واتی لە‌س���ه‌ر عه‌ره‌بانه‌ فرۆش���تووه‌ ل���ە‌ به‌یانی رۆژی 
هه‌ین���ی 17ی كانوونی یه‌كه‌می 2010 دوای ئه‌وه‌ی هێزه‌كان���ی پۆلیس رێگری لێده‌كه‌ن 
لە‌ كاركردنی، بۆیه‌ لە‌به‌رده‌م ش���اره‌وانی ئاگر لە‌جه‌س���ته‌ی حۆی به‌رده‌دات‌و به‌هۆی زۆری 
س���وتاویه‌كه‌یه‌وه‌ دوای 18 رۆژو لە‌ 4ی كانوونی دووه‌می 2011 گیانی لە‌ده‌ستدا. توره‌یی‌و 
بێزاری هاوڵاتیان هیچ ئاس���ۆیه‌كی بۆ لێكتێگه‌یشتن‌و دانوس���تان لە‌گه‌ڵ حكومه‌ت‌و حزبی 
ده‌سه‌ڵاتداردا نه‌هێشتنه‌وه‌ س���ه‌ره‌ڕای به‌ڵێنه‌كانی سه‌رۆكی وڵات بۆ چاكسازی‌و پێكهێنانی 
حكومه‌ت���ی ن���وێ‌‌و هه‌ڵبژاردنه‌وه‌ی په‌رلە‌مانی پێش���وه‌خت . داواكاری‌و درووش���می ته‌نیا‌و 
س���ه‌ره‌كی خۆپیش���انده‌ران لە‌ یه‌ك وش���ه‌دا كۆكرابووه‌وه‌ )ارحل( واته‌ ل���ە‌ وازهێنانی )زین 
العابدین بن علی( لە‌ ده‌س���ه‌ڵات كه‌ لە‌گه‌ڵ توندبوونه‌وه‌‌و فراوانبوونی خۆپیش���اندانه‌كان، 
پشتگیری بۆ شۆڕش‌و فشاری كۆمه‌ڵی نێوده‌وڵه‌تی‌و ناوچه‌یی لە‌سه‌ر ده‌سه‌ڵات زیاتر ده‌بوو 
تا گه‌یش���ت به‌ ناچاركردنی بن عه‌لی به‌ به‌جێهێشتنی كورسی ده‌سه‌ڵات‌و هه‌ڵاتن لە‌ وڵات 
لە‌ رۆژی 14ی یه‌نایه‌ر )كانونی دووه‌م(ی 2011دا. پاش چه‌ندین س���ه‌عات به‌ ئاس���مانه‌وه‌، 
كاتێ‌ دۆسته‌كانی دوێنێی )به‌تایبه‌تی فه‌ره‌نسا( ته‌نانه‌ت رێگه‌ی نیشتنه‌وه‌ی فرۆكه‌كه‌شیان 
پێنه‌دا سه‌ره‌نجام لە‌ میوانداری شای سه‌عودیه‌دا گیرسایه‌وه‌. سه‌ركه‌وتنی راپه‌ڕینی خه‌ڵكی 
تونس ئه‌زموونێكی پڕ واتا‌و وه‌رچه‌رخانێكی گرنگ بوو لە‌ مێژووی هاوچه‌رخی ئه‌و وڵاته‌دا، 

لە‌ هه‌مان كاتدا بوو به‌ سه‌رمه‌شقی راپه‌ڕین‌و شۆڕش لە‌ ناوچه‌كه‌دا.
 )بروانه‌ وێنه‌ی 3( 

3- هۆكاره‌كانی سه‌رهه‌ڵدانی شۆرش
 ده‌كرێت فاكته‌رو س���ه‌رهه‌ڵدانی شۆرش���ی گه‌لی تونس لە‌ چه‌ند خاڵێك���دا كورتكه‌ینه‌وه‌ 

لە‌وانه‌:
1- زوڵم‌و سته‌م‌و سه‌ركوتكردنی‌ دەسەڵات به‌رامبه‌ر به‌ هاوڵاتیان .

2- به‌رزبوونه‌وه‌ی رێژه‌ی بێكاری‌و هه‌ژاری لە‌ وڵاتدا . 
3- بڵاوبوونه‌وه‌ی گه‌نده‌ڵی به‌شێوه‌یه‌كی به‌رچاو .

4- به‌رته‌سكركدنه‌وه‌ی ئازادیه‌ مه‌ده‌نی‌و دینیه‌كان.
5- به‌كارهێنانی ده‌سه‌ڵات‌و ده‌ستكاریكردنی ده‌ستور‌و یاسا بۆبه‌رژه‌وه‌ندی ناشه‌رعی. 

وێنه‌ی ژماره‌ 3

6- گوێنه‌گرتن لە‌ داواكاری گه‌ل.
7- درووستبوونی روحی تۆلە‌كردنه‌وه‌ لای میللە‌ت .

8- لە‌به‌رچاونه‌گرتنی به‌رژه‌وه‌ندیه‌كانی میللە‌ت لە‌لایه‌ن كاربه‌ده‌ستانه‌وه‌
به‌ڵام هۆكاره‌كانی شۆڕش���ی تونس دابه‌ش ده‌بن به‌س���ه‌ر چه‌ندی���ن ره‌هه‌ندا به‌تایبه‌تی 

ره‌هه‌ندی سیاسی، كۆمه‌ڵایه‌تی، ئابوری بوو.

أ‌- فاكته‌ره‌ سیاسیه‌كان
سیستمی سیاسی لە‌ زۆربه‌ی وڵاته‌ عه‌ره‌بیه‌كاندا پاشایه‌تی یاخود كۆماریه‌، كه‌ تایبه‌تمه‌ندی 
سیاسی ئه‌و سیستمه‌ حوكمرانانه‌، ژینگه‌یه‌كی لە‌بارن بۆ درووست بوونی شۆرش‌و راپه‌رین‌و 
خۆپیشاندانی ناره‌زایی، لە‌ گرنگترین فاكته‌ره‌ سیاسیه‌كانیشی نه‌بوونی به‌شداری سیاسی، 
گه‌نده‌ڵی توێژی كاربه‌ده‌ستان، چاكسازی نه‌كركردن، لە‌ناوبردنی هیواكانی گۆران، پاڵپشتی 

ده‌ره‌كی بۆ سه‌ركوتكردن .

1- نه‌بوونی به‌شداری سیاسی
به‌ش���داری سیاس���ی كارای هاوڵاتیان س���ه‌رچاوه‌ی ش���ه‌رعیه‌تدانه‌ به‌ سیستمی سیاسی، 
ش���ه‌رعیه‌تدانیش به‌ سیس���تمی سیاس���ی لە‌ رازی بوونی هاوڵاتیاندایه‌ به‌و سیس���تمانه‌، 
مه‌به‌ستیش لە‌ به‌ش���داری هاوڵاتیان به‌ش���داریكردنێكه‌ كه‌ هاوڵاتیان كاریگه‌ریان هه‌بێت 
لە‌ دیاریكردنی س���ه‌ركرده‌ سیاسیه‌كانیان‌و كاریگه‌ری لە‌ درووس���تكردنی بریاری سیاسیدا، 
به‌ڵام سیستمی سیاسی تونس هه‌موو دامه‌زراوه‌ سیاسیه‌كانی ده‌خسته‌ خزمه‌تی ژماره‌یه‌ك 
كه‌س���ه‌وه‌ هاوكات پرۆس���ه‌ی هه‌ڵبژاردنی وه‌ك میكانیزمێك بۆ خزمه‌تی به‌رپرس���ان به‌كار 

ده‌هێنا نه‌ك به‌شداریه‌كی كارای هاوڵاتیان لە‌ پرۆسه‌ی سیاسیدا.

2- گه‌نده‌ڵی بنه‌ماڵه‌ی فه‌رمانره‌وا 
گش���ه‌كردنی سیس���تمی كۆماری س���ه‌ركوتكه‌ر لە‌ وڵاتان���ی عه‌ره‌بیدا، په‌یوه‌س���ت بوو 
به‌كه‌مینه‌یه‌كی فه‌رمانبه‌روا لە‌ هه‌موو هه‌وڵ‌و هه‌نگاوێكیان پاراس���تنی به‌رژه‌وه‌ندیه‌كانی 
خۆیان بوو، به‌دوور لە‌ به‌رژه‌وه‌ندی گش���تی ئه‌و جۆره‌ رژیمه‌ كۆماریانه‌ لە‌س���ه‌ر په‌یوه‌ندی 
خزمایه‌تی‌و نزیكایه‌تی درووستبوون‌و سه‌رجه‌م بواره‌ ئابوری‌و بازرگانی‌و پۆسته‌ سیاسیه‌كانیان 

بۆخۆیان مۆنۆپۆل ده‌كردوو هاوڵاتیانیش ده‌بوونی قوربانی سیاسیه‌ته‌كانیان.

3- پێشلكاری مافه‌كانی مرۆڤ
1- شێوازی سیستمی فه‌رمانره‌وای تونس، رێگه‌ی به‌ ئۆپۆزسیۆنی سیاسی نادا‌و به‌شێكی 

زۆری كاره‌كته‌ره‌ ئۆپۆزسیۆنه‌كان وڵاتیان جێهێشتبوو لە‌ مه‌نفا كاری سیاسیان ده‌كرد. 

2- رێگریكردن‌و به‌رته‌س���كركردنه‌وه‌ی ئ���ازادی‌و ده‌ربرینی بیرورای جی���اواز، رژێمه‌كه‌ی 
بن عه‌لی هه‌وڵی س���ه‌ركوتكردنی ه���ه‌ر ده‌نگێكی نارازیان ده‌دا كه‌ دژیان بوه‌س���تێته‌وه‌و 
زیندانه‌كان پڕ بوون لە‌ كه‌سانی ئازادی خوازو ئۆپۆزسیۆن. ئه‌شكه‌نجه‌دان‌و ده‌ستگیركردن 
لە‌سه‌ر بیرورای ئازاد، هه‌ره‌شكردن‌و ترس���اندنی پارێزه‌ران‌و مافناسان به‌رته‌سككردنه‌وه‌ی 

چالاكیه‌كانیان .
3-  سه‌ركوتكردن‌و به‌رته‌سكردنه‌وه‌یه‌كی زۆری میدیا هه‌بوو، چاودێریكردنی په‌یوه‌ندیه‌كان 
لە‌رێگه‌ی وه‌زاره‌تی په‌یوه‌ندیه‌كانه‌وه‌ گوێگرتن لە‌ لێدوان‌و قسه‌كردنیان، ته‌ركیزی راگه‌یاندن 
لە‌س���ه‌ر وه‌رزش‌و هه‌ندی به‌رنامه‌ی كۆمه‌لایه‌تی تۆمارك���راو بووه‌ هیچی تر رێگه‌ به‌ هیچ 

به‌رنامه‌و پرۆگرامێك نه‌دراوه‌ كه‌ باس لە‌ بیرورای ئازاد‌و ژیانی سیاسی بكات. 

ب‌- فاكته‌ره‌ ئابوریه‌كان
فاكته‌ری ئابوری به‌ گه‌وره‌ترین‌و كاریگه‌رترین شۆرش���ه‌كانی به‌هاری عه‌ره‌بی داده‌نرێت، 
به‌تایبه‌تیش ل���ە‌ تونس‌و میصر، لە‌به‌ر ئه‌وه‌ی بارودۆخی گ���وزه‌ران‌و به‌رزبوونه‌وه‌ی نرخی 
ش���تومه‌ك هۆكاری س���ه‌ره‌كی شورش���ه‌كان بوو، به‌وهۆی���ه‌ی پركردنه‌وه‌ی پێداویس���تیه‌ 
سه‌ره‌كیه‌كانی ژیان سه‌رچاوه‌ی دووه‌می شه‌رعیه‌تی سیستمی‌ سیاسیه‌، شكست هێنانیش لە‌ 
پركردنه‌وه‌ی ئه‌و پێداویستیانه‌ شكستهێنانی سیستمی حه‌كمرانیه‌، هاوكات كۆنترۆڵكردنی 
كاروباری بازرگانی‌و بازارو س���ه‌رمایه‌داری لە‌لایه‌ن به‌رپرسانه‌وه‌و به‌كارهێنانی دەسەڵاتی 
خۆیان ب���ۆ كۆنترۆلكردنی ب���واری بازرگانی بازار، هۆكاری زیادبوون���ی توره‌یی وناره‌زایی 
هاوڵاتیان بوو دژ به‌و سیس���تمانه‌، به‌تایبه‌تیش زیادبوون���ی رێژه‌ی بێكاری به‌جۆرێك اه‌ناو 
توێ���ژی خاوه‌ن بروانامه‌و گه‌نجاندا )37.8%( ب���ووه‌و هه‌ژاریش لە‌ هه‌ندی ویلایه‌تی تونس 

گه‌شتبووه‌ نزیكه‌ی )%50( .

لە‌ دیارترین تایبه‌تمه‌ندیه‌كانی گه‌نده‌ڵی ئیداری‌و سیاسی‌و ئابوری ده‌سه‌ڵاتی تونس:

1- به‌رتیل‌و خزمخزمێنه‌
به‌هۆی خزمخزمێنه‌و بوار نه‌ره‌خساندن بۆ سه‌رجه‌م تاكه‌كانی كۆمه‌ڵگه‌ وه‌ك یه‌ك‌و دانانی 
كه‌س���ی نه‌گونجاو لە‌ شوێنێك كه‌ شیاوی نیه‌، ئه‌مه‌ رێگه‌ی بۆ به‌رتیل وه‌رگرتن خۆشكرد‌و 
به‌وه‌ش رێژه‌ی گه‌نده‌ڵی لە‌ دام‌و ده‌زگاكاندا زیادی كرد به‌جۆرێك به‌پێی راپرسی )سه‌نته‌ری 
ش���ه‌فافیه‌تی نێوده‌وڵه‌تی( رێژه‌ی گه‌نده‌ڵی لە‌ تونس لە‌ )80%( بووه‌. به‌وه‌ش زۆربه‌ی دامو 
ده‌زگاكانی ده‌وڵه‌ت متمانه‌یان لە‌ده‌س���ت دابوو به‌تایبه‌تیش، لە‌ بواری ئه‌من‌و ئاس���اییش‌و 

دادوه‌ری‌و كارگێری.

2- درووستبوونی باندی مافیا لە‌ نزیكانی بن عه‌لی
مافیاكان���ی نزیك لە‌ خانه‌واده‌ی بن عه‌لی به‌تایبه‌تیش لە‌ نزیكانی هاوس���ه‌ری بن عه‌لی 
كه‌ یاساكانی ده‌وڵه‌تیان بۆ به‌رژه‌وه‌ندی خۆیان به‌كار ده‌هێناو به‌تایبه‌تیش لە‌ ده‌ستخستنی 
قه‌رزی گه‌وره‌و، گۆرینی دام‌و ده‌زگاو كارگه‌و كۆمپانیای گش���تی بۆ شه‌خسی‌و تاپۆكردنیان 
لە‌س���ه‌ر خۆیان، به‌جۆرێك خانه‌واده‌ی بن عه‌لی كۆنترۆڵی ته‌واوی بواری سیاس���ی‌و ئابوری 

تونسیان كردبوو.

3- دورخستنه‌وه‌ی بازرگانه‌كان 
درووس���ت كردنی كێشه‌و لە‌مپه‌ر لە‌به‌رده‌م بازار‌و بازرگاناندا به‌وه‌ی سه‌رجه‌م پرۆژه‌كانی 
ده‌وڵه‌ت لە‌لایه‌ن حۆیانه‌وه‌ جێبه‌جێده‌كراو هه‌ر كۆمپانیاو بازرگانێكی ده‌ره‌وه‌ی خۆیان ئه‌گه‌ر 
پرۆژه‌و بازرگانیش���ی بكردایه‌ قازانجی نه‌ده‌كرد، ئه‌مه‌ س���ه‌ره‌رای درووس���تكردنی كێشه‌و 

دووبه‌ره‌كی لە‌ نێوان بازرگانانی ناوخۆ دورخستنه‌وه‌ی ده‌ستی كاری ناوخۆ لە‌ پرۆژه‌كاندا.

4- گه‌شه‌كردنی ناهاوسه‌نگ لە‌ نێوان ناوچه‌كاندا 
حكومه‌ت جیاوازیه‌كی زۆری ده‌كرد لە‌ جێبه‌جیكردنی پرۆژه‌ خزمه‌تگوزاریه‌كاندا، به‌جۆرێك 
بایه‌خێك���ی زۆری ده‌دا به‌ ناوچه‌ گه‌ش���تیاره‌كان‌و ناوچه‌كانی دیكه‌ش���ی په‌راوێز خس���تبوو، 
ئه‌م���ه‌ش وای ده‌كرد كه‌ رێژه‌ی بێكاری‌و هه‌ژاری لە‌و ناوچانه‌ زیادبكات‌و پش���ت به‌ ئابوری 
خۆیان ببه‌س���تنب ه‌تایبه‌تیش لە‌ناوچه‌كانی س���نوری لیبیاو جه‌زائیر، بۆ نمونه‌ لە‌ ویلایه‌تی 
سه‌یدی بوزه‌ید ش���وێنی نیش���ته‌جێووبنی )بوعه‌زیز( به‌رزترین رێژه‌ی بیكاری هه‌بووه‌ كه‌ 

رێژه‌كه‌ی )24.4%( بووه‌، هاوكات رێژه‌ی هه‌ژاری لە‌و ویلایه‌ته‌دا لە‌ )40%( بووه‌.

5- نه‌بوونی چاره‌سه‌ری ئابوریه‌كی باش
تا ئێستاش تونسیه‌كان ئابوریان لە‌سه‌ر هه‌مان به‌رنامه‌ی بورقیبه‌ كه‌ پشتی به‌ گه‌شتیاری‌و 
كارگه‌ی رستن‌و چنین ورۆنی زه‌یتوون، هه‌ندی پیشه‌سازی دیكه‌ ده‌به‌ست، حكومه‌ت به‌هۆی 
س���ه‌رقاڵ بوون به‌ پرۆژه‌و كاری شه‌خس���یه‌وه‌ بیری لە‌ سه‌رچاوه‌ی تری داهات بۆ هاوڵاتیان 
نه‌كردۆته‌وه‌و هه‌وڵی نه‌داوه‌ به‌هۆی درووستكردنی كارگه‌و پیشه‌سازی زۆره‌وه‌ فرسه‌ی كار 

بۆ هاوڵاتیان بره‌خسێنێت.

ج- فاكته‌ری كۆمه‌لایه‌تی
1- دابه‌شبوونی كۆمه‌لایه‌تی بۆ كه‌مینه‌یه‌كی ده‌وڵه‌مه‌ند كه‌ ده‌ستیان به‌سه‌ر ده‌سه‌ڵات‌و 
س���اماندا گرتب���وو، لە‌گ���ه‌ل زۆرینه‌یه‌كی ه���ه‌ژار كه‌ ب���ه‌رده‌وام لە‌لایه‌ن كه‌مینه‌ ده‌س���ت 

رۆیشتووه‌كه‌وه‌ ده‌چه‌وسێنرانه‌وه‌.
2- به‌رزبوون���ه‌وه‌ی رێژه‌ی بێ���كاری به‌تایبه‌ت لە‌ناو توێژی گه‌نج���ان‌و ده‌رچوانی زانكۆو 

په‌یمانگاكان، بڵاوبوونه‌وه‌ی هه‌ژاری.
نه‌بوونی عه‌دالە‌تی كۆمه‌ڵایه‌تی لە‌ دابه‌شكردنی سامان‌و هه‌وڵنه‌دان بۆ چاكسازی  	-3

لە‌ وباری ئابوریدا. 
د- فاكته‌ری ته‌كنه‌لۆجی

گه‌وره‌ترین ش���ۆرش لە‌ سه‌دساڵی رابردوودا كه‌ مێژووی مرۆڤایه‌تی به‌خۆیه‌وه‌ بینی بێت 
ل���ە‌ بواری ته‌كنه‌لۆجیای په‌وه‌ندی‌و زانیاریدا بوو، به‌تایبه‌تیش لە‌ بواری ئینته‌رنێت‌و كه‌نالە‌ 
ئاس���مانیه‌كان، به‌ تایبه‌تی تریش تۆره‌ كۆمه‌لایه‌تیه‌كان كه‌ هاوڵاتیان چالاكیه‌كانی خۆیان 
نمای���ش ده‌كرد، لە‌ زولم‌و س���ته‌م‌و لە‌وێوه‌ بیرورای خۆیان ده‌خس���ته‌ روو هه‌ربۆیه‌ زۆربه‌ی 

شۆڕشه‌كان به‌ )شۆرشی فه‌یس بووك( ناسرا.

 سێیه‌م/ شۆڕشی میسر )25ی یه‌نایه‌ر( 

دوای س���ه‌ركه‌وتنی شۆرش���ی گه‌لی تون���س‌و هه‌ڵهاتنی بن عه‌ل���ی، ژماره‌یه‌ك هاولاتی 
میسریش هاوشێوه‌ی )محه‌مه‌د بوعه‌زیزی( ئاگریان لە‌جه‌سته‌ی خۆیان به‌ردا، به‌و پێوه‌دانگه‌ی 
هۆكاره‌كانی سه‌رهه‌ڵدانی شۆرشی تونس، هه‌مان ئه‌و هۆكارانه‌بوون كه‌ گه‌لانی میسریش 
به‌ده‌ستیه‌وه‌ ده‌یان نالان، لە‌ رووی به‌رته‌سكردنه‌وه‌ی ئازادی‌و بیرای ئازاد‌و به‌شداری سیاسی 
ئۆپۆزس���یۆن‌و گه‌نده‌ڵی‌و بێكاری‌و هه‌ژاری، هه‌ربۆیه‌ هه‌مان ئه‌و هۆكارانه‌ی كه‌ لە‌ تونس 
شۆرش���یان لە‌ پێناودا كرا لە‌ میسریش هاوشێوه‌ن بۆیه‌ نامانه‌وێت لێره‌دا به‌و شێوه‌ وردیه‌ 
هۆكاره‌كانی شۆرشی میسری بخیه‌نه‌ روو به‌ڵام ئه‌وه‌ی شۆرشی میسر لە‌ شورشی وڵاتانی 

تری به‌هاری عه‌ره‌بی جیاده‌كاته‌وه‌ ئه‌وه‌یه‌:
1- میس���ر گه‌وره‌ترین وڵاتی عه‌ره‌بیه‌ لە‌ڕوی دانیش���توانه‌وه‌، كۆمه‌ڵگاكه‌ش به‌ره‌و گه‌نج 
بونه‌وه‌ ده‌چو‌و رێژه‌یه‌كی زۆر لە‌ لاوانی كوڕ‌و كچی هه‌بوو كه‌ ژێرخانی ئابوریی‌و سیاس���ی 

نه‌یتوانی لە‌خۆی بگرێت.
 2- میسر لە‌ كوده‌تاكه‌ی )جه‌مال عه‌بدولناسره‌وه‌( تا كۆتایی دەسەڵاتی موباره‌ك ئه‌گه‌ر 
س���ه‌رۆكییش چاك���ه‌ت‌و پانتۆڵ لە‌به‌ر بكات هه‌ر لە‌لایه‌ن س���وپاوه‌ هاتۆته‌ س���ه‌ركار، دوای 
عه‌بدولناس���ر میسر 2 س���ه‌رۆك كۆماری به‌خۆوه‌ بینیوه‌، سادات‌و حوسنی موباره‌كی ئێستا، 
هه‌ردوكیان پێش���ینه‌ی سه‌ربازیان هه‌بوه‌‌و لە‌لایه‌ن س���وپاوه‌ پشتگیری كراون، بۆیه‌ دواجار 

سوپا رۆلی هه‌بوو لە‌ دیاریكردنی چاره‌نوسی رژێمه‌كه‌دا.
3- میس���ر، خاوه‌نی گه‌وره‌ترین رێكخراوی ئیسا�ل�میه‌ لە‌ جیهاندا ك���ه‌ بریتیه‌ لە‌ ئیخوان 

ئه‌لموسلمین، ئه‌م رێكخراوه‌ چه‌ندین لقی لە‌ زۆر وڵات‌و هه‌رێمی جیهاندا هه‌یه‌.
4- لە‌ رێكه‌وتنی )كامپ دێڤید(ه‌وه‌ لە‌نێوان )ئه‌نوه‌ر س���ادات‌و مه‌ناحیم بیگن(دا، میس���ر 
په‌یوه‌ندیه‌ك���ی پته‌وی لە‌گه‌ڵ ئیس���رائیلدا هه‌ی���ه‌‌و بۆته‌ یه‌كێك ل���ە‌ میانه‌ڕه‌وترین وڵاتی 
عه‌ره‌بی لە‌ هاوكێش���ه‌ی رۆژهه‌ڵاتی ناوه‌ڕاس���تدا، رۆڵێكی گرنگی بینی���وه‌ لە‌ گفتوگۆكانی 

نێوان فه‌لە‌ستینی‌و ئیسرائیلیه‌كاندا.
5- وه‌ك یه‌كێك لە‌ گه‌وره‌ترین وڵاتی سوننه‌‌و بونی )ئه‌لئه‌زهه‌ر( لە‌م وڵاته‌دا، زۆرجار میسر 

لە‌بری وینه‌ی ئیسلام بوه‌ لە‌گفتوگۆی نێوان ئاینه‌كان‌و ته‌نانه‌ت شارستانیه‌كانیشدا.5 

 5 میسر، لە‌ لێواری ئاڵوگۆڕدا، خالیدی حاجی ئه‌حمه‌د، سایتی سبه‌ی2011/1/29 /
http://www.sbeiy.com/(S(3ws4ui3ayhbbwbgt0rjon5d5))/ku/inter_report_detail.
aspx?id=536&cat=1&title=

میس���ر به‌هۆی پێگه‌ سیاس���ی‌و جۆگرافیه‌كه‌یه‌وه‌ هاوكات به‌هۆی مێژووی شارستانیه‌وه‌ 
ب���ه‌ یه‌كێك لە‌ وڵاته‌ گرنگ‌و جێبایه‌خه‌كانی عه‌ره‌بی داده‌نرێت، لە‌ مێژووی نوێدا لە‌ میس���ر 
چه‌ندین ش���ۆڕش هه‌ڵگیرساوه‌، كه‌ هاوشانی ئه‌و شۆرش���انه‌ی جیهان بووه‌ كه‌ گۆرانكاری 
گه‌وره‌یان درووس���تكردووه‌، تا دوایین ش���ۆڕش كه‌ شۆرش���ی 25 ی یه‌نایه‌ری 2011یه‌ كه‌ 
به‌ كۆتایی هێنانی حوكمی 30 س���اڵه‌ی موباره‌ك كۆتایی هات لە‌ گرنگرتین شۆڕش���ه‌كانی 

میسر:. 
1- )شۆڕشی گه‌ل( به‌ سه‌ركردایه‌تی ئه‌نجومه‌نی شه‌رع كه‌ پێكهاتبوو لە‌ زانایانی ئه‌زهه‌ر 
لە‌ ساڵی 1805 زاینی دژی والی توركی )خورشید پاشا(و لە‌سه‌ر ته‌خت هێنایانه‌ خواره‌وه‌.

2- شۆڕشێكی تری به‌سه‌ركردایه‌تی ئه‌حمه‌د عه‌ڕڕابی هه‌ڵگیرساند لە‌ ساڵی )1881ز(دژ 
به‌ خدێوی تۆفیق به‌ رێبه‌ری سوپا‌و جه‌ماوه‌ر.

3- شۆڕشێكی تری میصرییه‌كان لە‌ ساڵی 1919ز به‌ سه‌ركردایه‌تی سه‌عد زه‌غلول پاشا 
بوو، ئه‌م شۆڕشه‌یان دژی ئینگلیزی بوو كه‌ زیاتر لە‌ 2 ساڵی خایاند.

4- چواره‌مین شۆڕشی میصر لە‌ سه‌رده‌می نوێدا لە‌ ساڵی 1952ز بوو به‌ سه‌ركردایه‌تی 
)ئه‌فس���ه‌ررانی ئازاد(‌و س���وپای میصری كه‌ لە‌ پشتیش���یانه‌وه‌ گه‌ل پشتگیری لێكردن دژی 

گه‌نده‌ڵی‌و ئه‌و سته‌مه‌ كۆمه‌ڵایه‌تییه‌ی كه‌ ده‌كرا.
5- شۆڕش���ی پێنجه‌م لە‌ 25/ 2011/2 شۆڕش���ی گه‌نجان بوو، ئه‌م شۆڕشه‌ شۆرشێكی 
جه‌ماوه‌ری بوو، به‌شێوه‌یه‌كی ئاشتییانه‌ لە‌ رۆژی سێشه‌ممه‌ لە‌ 25ی یه‌نایه‌ری 2011 به‌رامبه‌ر 
به‌ ده‌س���تی پێكرد، ئه‌و رۆژه‌ لە‌لایه‌ن هه‌موو لایه‌نه‌ ئۆپۆزسیۆنه‌كان‌و هێزه‌سه‌ربه‌خۆكانه‌وه‌ 
دیاری كرابوو، لە‌ نێوانیاندا بزووتنه‌وه‌ی كفایه‌‌و گه‌نجانی ئیخوان موس���لیمین‌و بزوتنه‌وه‌ی 
گه‌نجانی 6 ئیبریل‌و هه‌موو ئه‌و گروپه‌ ئه‌لیكترۆنیانه‌ی كه‌ لە‌ رێگه‌ی فه‌یسبووكه‌وه‌ گروپیان 

دروست كردبوو .
 شۆڕش���ی 25ی یه‌نایه‌ر چه‌ندین ناوی لێنراوه‌ به‌تایبه‌تیش خه‌ڵكی میصرو چاودێران لە‌ 
وڵاتانی عه‌ره‌بیدا چه‌ندین ناویان ناوه‌ لە‌م شۆڕش‌و خۆپیشاندانانه‌، دیارترین ناوه‌كانی ئه‌م 
شۆڕشه‌ كه‌ پێی ناسرابوو )شۆڕشی 25ی یه‌نایه‌ر(،)شۆڕشی تووڕه‌یی( هه‌ندێكجار ناوده‌برا 
به‌)شۆڕشی گه‌نجان(، یان )شۆڕشی سپی( هه‌ندێك لە‌ رۆژنامه‌و راگه‌یاندنه‌كان ناویان نابوو 

)شۆڕشی 18 رۆژه‌(

1- هۆكاره‌ ناڕاسته‌وخۆكانی شۆڕشی 25ی یه‌نایه‌ر 
أ‌-  یاسای باری نائاسایی )قانون ته‌واری( 

سیس���ته‌می حوكم لە‌ میصردا كۆمارییه‌‌و لە‌ ژێر به‌ندی یاسای باری نائاساییدابوو، یاسای 
ژماره‌ )162ی س���اڵی 1957( به‌ هه‌مواركراوی لە‌ س���اڵی 1967دا، به‌ گوێره‌ی ئه‌م یاسایه‌ 
هه‌موو ده‌سه‌ڵاته‌كانی پۆلیس فراوان كراون به‌شێوه‌یه‌ك هه‌موو مافه‌ ده‌ستورییه‌كانی تری 

هه‌ڵواس���یوه‌، به‌وهۆیه‌وه‌ چاودێریكردنی تووندی س���ه‌پاندووه‌ به‌سه‌ر هه‌موو شتێكدا، ئه‌م 
یاس���ایه‌ هه‌موو چالاكیه‌كی سیاس���ی به‌ ته‌واوی مانا كورتكردووه‌ته‌وه‌ كه‌ هه‌موو چلاكی‌و 
خۆپیشاندانێك پێویسته‌ لە‌ رێگه‌ی حكومه‌ته‌وه‌ بێت‌و ئه‌و رێگه‌ بدات‌و سنووره‌كه‌ی دیاری بكات! 
بۆ نمونه‌: رێكخستنی خۆپیشاندان، رێكخستنێكی سیاسی ،كۆكردنه‌وه‌ی هه‌ر ته‌به‌روعاتێكی 
ماددی، كه‌ پێویس���ته‌ لە‌لایه‌ن حكومه‌ته‌وه‌ تۆمار كرابێت، به‌هۆی ئه‌م یاس���ایه‌وه‌ زیاتر لە‌ 
)17 هه‌زار( كه‌س زیندانی كرابوون، هه‌روه‌ها ژماره‌ی زیندانیه‌ سیاس���ییه‌كان گه‌یشتبووه‌ 
زیات���ر لە‌ )30 هه‌زار( كه‌س هه‌ر به‌ گوێره‌ی ئه‌م یاس���ایه‌ حكوم���ه‌ت بۆی هه‌بوو هه‌موو 
كه‌س���ێك ده‌ستگیر بكات بۆ هه‌رماوه‌یه‌ك كه‌ خۆی بیه‌وێت لە‌ زینداندا بیهێلێته‌وه‌ ته‌نانه‌ت 
به‌بێ هیچ هۆكارێكی رۆشن لە‌ هه‌مانكاتتدا بانگه‌شه‌ی دیموكراتیان ده‌كردو حزبه‌كه‌شیان 
به‌ناوی دیموكراتیه‌وه‌ ناو نابوو، بانگه‌ش���ه‌ی ئه‌وه‌یاند ئه‌كرد كه‌ هه‌مووكه‌سێك بۆی هه‌یه‌ 
خۆی كاندید بكات بۆ هه‌ر پۆس���تێك كه‌ بیه‌وێت ئه‌مه‌ش هه‌مووی لە‌ رێگه‌ی سندوقه‌كانی 
ده‌نگدانه‌وه‌ ده‌بێت بۆ ئه‌وه‌ی لە‌و رێگه‌یه‌وه‌ بتوانێت خزمه‌ت به‌ نیشتمانه‌كه‌ی بكات، به‌ڵام 

چ جۆره‌ هه‌ڵبژاردنێك؟ هه‌ڵبژاردنێك لە‌ ژێر به‌نده‌كانی ئه‌م یاسایه‌دا به‌ڕێوه‌ بچێت!!.

ب- گه‌نده‌ڵی‌و خراپی دۆخی ئابوری
گه‌نده‌ڵی‌و خراپی دۆخی ئابوری‌و كۆمه‌ڵایه‌تی‌و سیاسی ئه‌مه‌ش مانشێتێك بوو به‌ده‌ست 
خۆپیش���انده‌رانه‌وه‌، كه‌ به‌پێی ئاماری رێكخراوی ش���ه‌فافیه‌تی نێوده‌وڵه‌تی رێژه‌ی گه‌نده‌ڵی 
لە‌ میس���ر لە‌ س���اڵی 2011 دا )64%( بووه‌،، هاوكات میسر لە‌ پلە‌ی )98( مین وڵاتی جیهان 
بووه‌ لە‌ ك���ۆی )178( وڵات بۆ پلە‌ی گه‌نده‌ڵی، ئه‌م گه‌نده‌ڵیانه‌ش هۆكاره‌كانی روون بوون 
ئه‌ویش بریتی بوون لە‌ هه‌ژاری‌و ده‌س���تكورتی.. چونكه‌ به‌پی راپۆرتی سه‌لمێندراوی ساڵی 
2010 لە‌ 40% خه‌ڵكی میصر لە‌ ژێر هێڵی هه‌ژارییه‌وه‌ بوون! كه‌ رۆژانه‌یان نزیكی 2 دۆلار 
ئ���ه‌كات بۆ هه‌ر تاكێكی میصری، هاوكات رێژه‌ی هه‌ژاری لە‌ هه‌ندێك پارێزگای نزیكه‌ی لە‌ 
)70%( بووه‌ بۆنمونه‌ لە‌ پارێزگای ئاسیوت رێژه‌ی هه‌ژاری )69%( بووه‌و لە‌ پارێزگای سوهاج 
)59%( بووه‌، هه‌ربۆیه‌ لە‌ س���اڵی 2008وه‌ كه‌ ناڕه‌زایه‌كان به‌رانبه‌ر به‌ به‌رزبونه‌وه‌ی نرخ‌و 

به‌رزی باج‌و كه‌می موچه‌ سه‌ریهه‌ڵدا. 

ج- زیاد بوونی ژماره‌ی دانیشتووان‌و زۆربوونی هه‌ژاری 
میسر دووه‌م وڵاتی گه‌وره‌یه‌ لە‌ رووی دانیشتوانه‌وه‌ لە‌ ئه‌فریقادا پاش نێجیریا، گه‌وره‌ترین 
ده‌وڵه‌تیشه‌ لە‌ رۆژهه‌ڵاتی ناوه‌ڕاستدا ،به‌پێی راپۆرتی ده‌زگای ئاماری میسر لە‌ ساڵی 2011 
دا دانیش���توانی میس���ر )80 ملیۆن‌و 963 هه‌زارو 424( كه‌س بووه‌، لە‌گه‌ڵ ئه‌وه‌ی ساڵانه‌ 
ب���ه‌ هه‌زاران گه‌نج لە‌ زانكۆو په‌یمانكاكان ده‌رده‌چوون به‌ڵام بێكار ده‌بوون س���اڵانه‌ رێژه‌ی 
بیكاری رووی لە‌ زیادبوون ده‌كرد، ئه‌مه‌ س���ه‌ره‌رای ئه‌وه‌ی كه‌ رێژه‌ی هه‌ژاری به‌رز بۆیه‌وه‌ 
ب���ۆ نزیك���ه‌ی )80%( لە‌ناو خه‌ڵكدا كه‌ لە‌ 40% یان ته‌واو ل���ە‌ ژێر هێڵی هه‌ژارییه‌وه‌ ده‌ژیان 

بۆیه‌ لە‌ ناویاندا چینی مامناوه‌ند بوونی نه‌بوو هه‌ر ئه‌و دوو چینه‌ هه‌بوو یه‌كێكیان هه‌ژاران 
بوون كه‌ لە‌)80%( بوو لە‌ )20%(ی تر ده‌س���تی به‌س���ه‌ر هه‌موو شتێكی ئه‌و وڵاته‌دا گرتبوو 
كه‌ به‌ هۆی ئه‌و س���ه‌روه‌ت‌و سامانه‌شیانه‌وه‌ ده‌س���تیان به‌سه‌ر هه‌موو شتێكی ئه‌و لە‌ %80 

یه‌شدا گرتبوو. 

د- ناردنی گازی سروشتی میسر بۆ ئیسرائیل:
لە‌ ساڵی 2004 وه‌ میصر چوار به‌ڵێننامه‌ی لە‌گه‌ڵ ئیسرائیلدا ئیمزا كرد بۆ ناردنی گازی 
سروش���تی بۆ ئیسرائیل به‌ نرخێك كه‌ زۆر لە‌ نرخی بازاڕ هه‌رزانتر بوو، ئه‌و به‌ڵێننامانه‌ش 
تا س���اڵی 2030 به‌رده‌وام ده‌بێت، ئه‌م گرێبه‌س���تانه‌ش بوونه‌ هۆی زیاتر گرژبوونی باری 
سیاس���ی لە‌ میسردا، چونكه‌ ئه‌و كه‌س���انه‌ی لە‌م بواره‌دا كاریان كردووه‌ ئه‌وه‌ را ده‌گه‌یه‌نن 
ده‌بێت شتێك كاتێك بنێردرێته‌ ده‌ره‌وه‌ كه‌ ئه‌و شته‌ لە‌ خۆیان زیاد بێت نه‌ك وه‌ك میسر خۆی 
پێویس���تی به‌و گازه‌ هه‌یه‌، جگه‌ لە‌وه‌ی كه‌ هیچ ش���ه‌فافیه‌تێكیش نه‌بوو لە‌و گرێبه‌ستانه‌دا 
وه‌ك داهات‌و وه‌ك خه‌رجیش! هه‌موو ئه‌م كارانه‌ش ته‌نها لە‌ رێگه‌ی بنه‌ماڵه‌‌و داروده‌س���ته‌ی 
حوس���نی موباره‌كه‌وه‌ به‌ڕێوه‌ ده‌برا كه‌ چه‌نده‌ها كۆمپانیای زه‌به‌لاحیان دروست كردبوو بۆ 
لوش���دانی سه‌روه‌ت‌و سامانی ئه‌و وڵاته‌، لە‌و س���ه‌رو به‌نده‌دا دادگای میصری داوای كرد كه‌ 
چاو بخشێندرێته‌وه‌ به‌نرخی ئه‌و گازه‌دا كه‌ ره‌وانه‌ ده‌كرێت بۆ ئیسرائیل كه‌ بۆ هه‌رمه‌ترێك 
)2.5%( دۆلار بوو لە‌ جیاتی ئه‌وه‌ی كه‌)10 دۆلار( بێت كه‌ ئه‌وه‌ نرخی جیهانییه‌تی، ئه‌مه‌ش 
هه‌مووی لە‌ دوتوێی ئه‌و ئاشتینامه‌یه‌دا دێت كه‌ لە‌ ساڵی 1979 لە‌ نێوان میسر‌و ئیسرائیلدا 
روویدا، ئه‌نوه‌ر سادات‌و ئیسرائیل لە‌سه‌ری پێكهاتبوون، به‌ڵام حكومه‌ت وه‌ڵامی بڕیاره‌كه‌ی 
دادگای نه‌دایه‌وه‌، ئه‌مه‌ش یه‌كێكه‌ لە‌و هۆكاره‌ سه‌ره‌كیانه‌ی كه‌ زیاتر هه‌ژاری گه‌لی میصری 

لێده‌كه‌وته‌وه‌.
 

2- هۆكاره‌ راسته‌وخۆكان

أ‌- هه‌ڵبژاردنه‌كانی ئه‌نجومه‌نی گه‌ل
هه‌ڵبژاردنه‌كان���ی ئه‌نجومه‌نی گ���ه‌ل پێش دوومانگ لە‌ خۆپیش���اندانه‌كان كرا كه‌ حزبی 
ده‌س���ه‌ڵاتدار لە‌ 97% كورس���ییه‌كانی ئه‌نجومه‌نه‌كه‌ی به‌ده‌ستهێنا، س���ه‌رجه‌م لایه‌نه‌كانی 
پۆزس���یۆن ته‌نها )3%(ی كورس���یه‌كانیان هه‌بوو، ،ئه‌مه‌ش بووه‌ هۆی ئه‌وه‌ی كه‌ خه‌ڵکێكی 
زۆر تووش���ی پیش���خواردنه‌وه‌ ب���وون‌و به‌ته‌واوه‌تی ئ���ه‌و هه‌ڵبژاردنه‌ به‌ س���اخته‌ لە‌ لایه‌ن 
هه‌موولایه‌كه‌وه‌ وه‌صف ده‌كرا لە‌گ���ه‌ڵ ئه‌وه‌ی ئه‌مه‌ كارێكی ته‌واو پێچه‌وانه‌ی واقعی حاڵی 
ش���ه‌قامی میصری‌و لە‌ ده‌س���تدانی متمانه‌ی قه‌زاو دادگاكان بوو، كه‌ حیزبی ده‌س���ه‌ڵاتدار 

چووبوه‌ نێو هه‌موو جومگه‌كانیه‌وه‌ .

ب‌- كوژارنی خالد محمد سعید
خالد محمد س���عید كه‌ هاوڵاتییه‌كی میس���ریه‌، پاش ئه‌وه‌ی لە‌ رۆژی 6ی یونیوی 2010 
لە‌ ئه‌س���كه‌ندره‌یه‌دا لە‌ سه‌رده‌ستی دووان لە‌ هه‌واڵگره‌كانی پۆلیسدا ئه‌شكه‌نجه‌یه‌كی زۆر 
ئه‌كرێت‌و گیانی لە‌ده‌س���ت ئه‌دات، ب���ه‌لام دوای لێكۆڵینه‌وه‌ش لە‌ دۆس���یه‌كه‌ی دادگا هیچ 
حوكمێكی ده‌رنه‌كرد بۆ بكوژانی ئه‌و گه‌نجه‌، ئه‌مه‌ بوویه‌ هۆی نانه‌نه‌وه‌ی هه‌ڵایه‌كی گه‌وره‌ 

لە‌ ناو خه‌ڵكدا كه‌ پێشه‌كییه‌ك بوو بۆ هه‌ڵگیرساندنی ئه‌م شۆڕشه‌ .

ج-سه‌ركه‌وتنی شۆڕشی گه‌لی تونسی
شۆڕش���ی تونس كه‌ لە‌ 17ی دیسه‌مبه‌ری ساڵی 2010 هه‌ڵگیرسا واته‌ پێش 38 رۆژ لە‌ 
هه‌ڵگیرس���انی شۆڕشی توڕه‌یی میسری، كاریگه‌ری راس���ته‌وخۆی لە‌سه‌ر هاوڵاتیانی میسر 
هه‌بوو، كه‌ میس���ریش وه‌ك ناڕه‌زاییه‌ك ل���ە‌و دۆخه‌ نالە‌باره‌ی كه‌ ل���ە‌ رووی كۆمه‌ڵایه‌تی‌و 
سیاسی‌و ئابورییه‌وه‌ تووشی هاتووبوون‌و وه‌ك پشتگیریكردنێكیش بۆ )محه‌مه‌د بوعه‌زیزی( 
ك���ه‌ ئاگری لە‌ خۆی به‌ردا، چه‌ندین هاولاتیش لە‌ میس���ر گڕیان لە‌جه‌س���ته‌ی خۆیان به‌ردا، 
هه‌ریه‌ك لە‌ )محه‌مه‌د فاروق، س���ه‌ید عه‌لی، محه‌مه‌د عاش���ور( لە‌قاهیره‌ خۆیان س���وتاند‌و 

لە‌ئه‌سكه‌نده‌ریه‌ش )ئه‌حمه‌د هاشم( خۆی سوتاند. 

د-سایت‌و تۆره‌ ئه‌لكترۆنیه‌ كۆمه‌ڵایه‌تیه‌كان 
دووگه‌نجی میسری هه‌ستان به‌ دروستكردنی ژوورێك لە‌ فه‌یسبوك به‌ ناوی »هه‌موومان 
خالد س���عیدین« ئه‌وانیش: وائیل غه‌نیم‌و عه‌بدولره‌حمان مه‌نس���ور( بوون كه‌ هه‌ستان به‌ 
دیاریكردن���ی 2/25 ب���ه‌ رۆژی توڕه‌یی میس���ر ئه‌مه‌ش ژماره‌یه‌ك���ی زۆری هاولاتی به‌ده‌م 
داواكه‌یه‌وه‌ چوون، سه‌ره‌تا ئه‌و رۆژی 25 ی مانگه‌ ته‌نها ئه‌و كه‌سانه‌ هاتن به‌ده‌میانه‌وه‌ كه‌ 
لە‌ رێگه‌ی فه‌یسبووكه‌وه‌ به‌ڵێنیان به‌ یه‌كدابوو كه‌ بێن بۆ خۆپیشاندانه‌كان ،پاشان سه‌رجه‌م 
چین‌و توێژه‌كانی تری میصر لە‌گه‌ڵیان تێكه‌ڵ بون ئه‌وه‌ بووه‌ سه‌ره‌تای ده‌ستپێكی شۆرشی 

گه‌وره‌ی میسر.

هـ- سه‌رۆكی وڵات حوسنی موباره‌ك 
یه‌كێ���ك ل���ە‌ هۆكاره‌كانی هه‌ڵگیرس���انی شۆرش���ی میس���ر، خراپ���ی ئه‌داو سیاس���ه‌ته‌ 
س���ه‌ركوتكه‌ریه‌كانی محه‌مه‌د حوسنی موباره‌كی سه‌رۆكی میسر بوو، حوسنی موباره‌ك كه‌ 
ماوه‌ی 30 س���اڵ حوكمرانی میسری كرد‌و لە‌ 14ی ئۆكتۆبه‌ری 1981 لە‌دوای تیرۆركردنی 
ئه‌نوه‌ر ساداته‌وه‌ س���ه‌رۆكایه‌تی میس���ری وه‌رگرت‌و لە‌ 26ی یه‌نایه‌ری 1982 هه‌ڵبژێردرا 
به‌سه‌رۆكی )حیزبی نیشتیمانی دیموكراتی(، موباره‌ك كه‌ لە‌ ساڵی 1949 كۆلیجی زانستی 
س���ه‌ربازی ته‌واوكردووه‌ هاوكات به‌كالۆریۆسی لە‌ زانس���تی فرۆكه‌وانی به‌ده‌ستهێناوه‌، لە‌ 

ساڵی 1972 دا بووه‌ فه‌رمانده‌ی هێزه‌ ئاسمانیه‌كان.  )بڕوانه‌ وێنه‌ی ژماره‌ 4( 



شوبات ی٧

50

 

لە‌س���ه‌رجه‌م هه‌ڵبژاردنه‌كانی س���ه‌رۆكایه‌تیدا زۆرینه‌ی ره‌های ده‌نگه‌كانی به‌ده‌ستهێناوه‌ 
به‌جۆرێك لە‌ دوا هه‌ڵبژاردنی سه‌رۆكایه‌تیدا لە‌ ساڵی 2005 دا رێژه‌ی )88.57%( ی ده‌نگه‌كانی 
به‌ده‌س���تهێناوه‌ . سه‌ره‌رای ش���ێوازی ئیستبدادی موباره‌ك لە‌به‌رته‌س���كردنه‌وه‌ی به‌شداری 
سیاس���ی‌و رێگری‌و ئاسته‌نگ درووستكردن بۆ ئۆپۆزسیۆن، كه‌سه‌نزیكه‌كانی موباره‌ك رۆڵی 
گه‌وره‌یان هه‌بوو لە‌ گه‌نده‌ڵی ئیداری‌و سیاس���ی‌، لە‌م س���اڵانه‌ی دوایدا كه‌ نه‌خۆشی ته‌نگی 
پێهه‌ڵچنیبو، موباره‌ك لە‌ هه‌وڵدا بو، هاوشێوه‌ی به‌شار ئه‌لئه‌سه‌دی سوریا، رێگا بۆ )جه‌مال(
ی كوڕی بكاته‌وه‌ تا لە‌ رێگه‌ی حیزبی ده‌سه‌ڵاتداره‌وه‌ به‌ره‌و سه‌رۆكایه‌تی هه‌نگاوی پێبنێت، 
هه‌ریه‌ك لە‌ )جه‌مال‌و عه‌لای موباره‌ك( به‌ته‌واوی ده‌س���تیان خس���تبووه‌ كاروباری بازرگانی 
وئابوریه‌وه‌ به‌جۆرێك لە‌ )25% بۆ 50%( سویان لە‌ سه‌رمایه‌دارو كارگه‌و كۆمپانیا بازرگانی‌و 
پیشه‌س���ازیه‌كان وه‌رده‌گرت. هاوكات حوسنی موباره‌ك خۆی به‌ پێی بریارێكی ئه‌نجومه‌نی 
گه‌لی میسری خۆی سه‌رپشك بوو لە‌ هه‌ر گرێبه‌ستێكی كرینی چه‌ك‌و كه‌ره‌سته‌ی سه‌ربازی 
بۆ میس���ر، هه‌ربۆیه‌ گرێبه‌ستی لە‌گه‌ڵ گه‌وره‌ترین كۆمپانیا نایاسایه‌كانی سه‌ربازی ده‌كرد 
لە‌ جیهاندا. به‌جۆرێك لە‌ دوایین ئاماری ناره‌س���میدا ده‌رده‌كه‌وێت كه‌ موباره‌ك خاوه‌نی )70 

ملیار دۆلار( ه‌.   
)بروانه‌ خشته‌ی ژماره‌ 2( 

 

وێنه‌ی ژماره‌ 4

3-  رووداوه‌كانی ناو شۆڕشه‌كه‌

ئاماره‌كان ئه‌وه‌ ده‌خه‌نه‌ روو، كه‌ سه‌رجه‌می ئه‌وانه‌ی كوژران 365 كه‌س بوون به‌ڵام باسی 
كوژرانی چه‌نده‌ها كه‌س���ی تر ده‌كرێت كه‌ هێزه‌ ئه‌منی���ه‌كان فڕأندوویانه‌‌و كوژراون یاخود 
دی���ار نه‌ماوون به‌پێی هه‌ندێك س���ه‌رچاوه‌ی ناوخۆیی كوژراوه‌كان خۆیان ئه‌ده‌ن لە‌ نزیكه‌ی 
500 ك���ه‌س به‌جۆرێك لە‌قاهیره‌ )232( كه‌س‌و لە‌ پارێزگای ئه‌س���كه‌نده‌ریه‌ )52( كه‌س‌و 
لە‌ س���وه‌یس )18( كه‌س كوژران‌و به‌هه‌زارانیش بریندار بوون، به‌ڵام س���وپا لە‌ شۆرش���ی 
25ی یه‌نایه‌ردا بێلایه‌نی خۆی پاراس���ت، هه‌روه‌ك محه‌مه‌د حسین هه‌یكه‌ل، سیاسه‌تمه‌دارو 
ئه‌دیبی گه‌وره‌ی میس���ر لە‌ چاوپێكه‌وتنێكدا رایگه‌یاند، لە‌ موشیر ته‌نتاوی وه‌زیری به‌رگری 
میسرم پرسی بۆچی، رێگه‌ت نه‌دا سوپا رووبه‌رووی خۆپیشانده‌ران ببێته‌وه‌ رێگریان لێبكات، 
وت���ی لە‌به‌ر ئه‌وه‌ی ئه‌و س���وپایه‌ بۆ رووبه‌رووبوونه‌وه‌ی هی���زی ده‌ره‌كی‌و به‌رگری دوژمنی 

خشته‌ی ژماره‌ 2

ده‌ره‌كی ئاماده‌كراوه‌، هیچ لە‌ ش���ێوازی رووبه‌رووبوونه‌وه‌ی خۆپیش���اندانی مه‌ده‌نی ناوخۆ 
نازانێ���ت، خۆ ئه‌گه‌ر رێگه‌مان بدایه‌ س���وپا رووبه‌روویان ببوایه‌ت���ه‌وه‌ ئه‌زانی چی لافاوێكی 

خوێن درووست ده‌بوو. 
 لە‌ كاتژمێر شه‌ش���ی ئێواره‌ی رۆژی هه‌ینی 2011/3/11 جێگری س���ه‌رۆك كۆمار عومه‌ر 
س���ولە‌یمان لە‌ به‌به‌یاننامه‌یه‌كدا رایگه‌یان كه‌: موباره‌ك وازی لە‌ سه‌رۆكایه‌تی وڵات هێناوه‌ 

ده‌قی به‌یانه‌كه‌ش به‌م شێوه‌یه‌ بوو :
به‌ناوی خوای به‌خشنده‌و میهره‌بان

)ئه‌ی هاوڵاتیانی خۆشه‌ویست! لە‌ چوارچێوه‌ی ئه‌و دۆخه‌ی وڵاته‌كه‌مانی پێدا تێده‌په‌رێت، 
س���ه‌رۆك حوسنی موباره‌ك بڕیاریدا وه‌ك سه‌رۆك كۆمار واز لە‌ ده‌سه‌ڵاته‌كه‌ی بێنێت‌و هێزی 
عه‌سكه‌ری راس���پێردرا بۆ به‌ڕێوه‌بردنی وڵات، خوای په‌روه‌ردگار پشت وپه‌نای هه‌موولایه‌ك 

بێت( .
لە‌گ���ه‌ڵ بڵاوكردن���ه‌وه‌ی ئه‌و هه‌واڵه‌دا، به‌ ملیۆنه‌ها خه‌ڵك رژانه‌ س���ه‌ر ش���ه‌قامه‌كان لە‌ 
هه‌موو ش���ارو ش���ارۆچكه‌كانی میسردا ده‌س���تكرا به‌ ئاهه‌نگگێران به‌و بۆنه‌یه‌وه‌ كه‌سی وا 
هه‌بوو لە‌ خۆش���ی هه‌واڵه‌كه‌ لە‌ ه���ۆش خۆی ده‌چوو هه‌ر ئه‌وه‌نده‌ی نه‌برد ئه‌م خۆش���ی‌و 
ئاهه‌نگان���ه‌ هه‌موو وڵاتانی عه‌ره‌بیش���ی گرته‌وه‌، هه‌ر لە‌گه‌ڵ ئه‌و واز هێنانانه‌ ده‌س���تكرا 
به‌ زنجیره‌ ده‌ستلە‌كاركێش���انه‌وه‌ی وه‌زیره‌كانی حكومه‌ت ب���ه‌ تایبه‌ت وه‌زیری ناوخۆ حبیب 
العدلی‌و وه‌زیری گه‌ش���توگوزار‌و دانیش���توان‌و زۆربه‌ی وه‌زیرو داروده‌سته‌كانیان لە‌ هه‌مان 
كاتدا رێگری س���ه‌فه‌ركردنیان لێكرا تا بهێڵرێنه‌وه‌ بۆ دادگایكردن لە‌سه‌ر ئه‌و هه‌مووه‌ زوڵم 

وبه‌هه‌ده‌ردانه‌یان كه‌ لە‌ سه‌روه‌ت‌و سامانی گشتیدا ئه‌نجامیان داوه‌.
ئه‌وه‌ی گرنگ بوو لە‌م شۆڕش���ه‌دا ئه‌وه‌بوو كاردانه‌وه‌ی زۆرب���ه‌ی زۆری چین‌و توێژه‌كانی 
گه‌ل بوو هه‌رچه‌نده‌ حكومه‌ت س���ه‌ره‌تا ویس���تی خۆپیش���اندانێكی ده‌ستكرد دروست بكات 
بۆ هێنانه‌وه‌ی باره‌كه‌ به‌لای خۆیدا، كه‌چی ئه‌و ش���انۆگه‌رییه‌ زیاتر رس���وای كردن‌و زاراوه‌ی 
»به‌ڵته‌جی« هێنایه‌ ناو راگه‌یاندنه‌كان، زۆرێك لە‌و به‌ڵته‌جییانه‌ هێزه‌كانی ئاسایش بوون جلو 
به‌رگی مه‌ده‌نیان لە‌ به‌ركردبوو، ب���ه‌ڵام ئه‌وه‌نده‌ی پێنه‌چوو پێكدادان لە‌ نێوانیاندا روویداو 
خه‌ڵكێك���ی زۆر لە‌وێدا كوژران‌و بریندار بوون، ئ���ه‌وه‌ی جێگه‌ی تێڕامان بوو ئه‌وه‌بوو تاوه‌كو 
ئه‌و پێكدادانه‌ رووی نه‌دا خه‌ڵكه‌كه‌ ئه‌وه‌نده‌ س���ورنه‌بوون لە‌ سه‌ر رووخانی ده‌سه‌ڵات به‌ڵام 
كه‌ ده‌س���ه‌ڵات ئه‌وه‌ی ئه‌نجامدا به‌ ده‌ستی خۆی گۆڕی بۆخۆی هه‌ڵكه‌ند چونكه‌ ئه‌و خه‌ڵكه‌ 
به‌جارێك ته‌قیه‌وه‌ به‌ رووی ده‌س���ه‌ڵاتدا، هه‌ربه‌و هۆیه‌شه‌وه‌ هه‌موو بۆچوونی نێوده‌وڵه‌تی‌و 

ئیقلیمی گۆڕا لە‌ قازانجی شۆڕشگێران. 6 

6حه‌كی���م ئه‌بوبه‌كر، راپۆرتێكی مه‌یدانی لە‌ مه‌یدانی ته‌حریری میصره‌وه‌ چۆنیه‌تی س���ه‌ركه‌وتنی 

ئه‌و شۆڕشه‌ ده‌گێڕێته‌وه‌، سایتی ناوه‌ندی ئه‌یوبی
 http://aubyc.com/mezhunasi/155-mezhuy-hawcharkhy-islamy/321-maedani-tahrer

چواره‌م/ سیما هاوبه‌شه‌كانی 
هه‌رێمی كوردستان‌و وڵاتانی به‌هاری عه‌ره‌بی 

لە‌گ���ه‌ڵ ئه‌وه‌ی دۆخ‌و ژینگه‌ی سیاس���ی‌و كۆمه‌ڵایه‌تی هه‌رێمی‌و كوردس���تان جیاوازه‌ لە‌ 
بارودۆخی سیاس���ی‌و كۆمه‌ڵایه‌تی ولاتان���ی عه‌ره‌بی، به‌ڵام لە‌ نێ���وان بارودۆخی ئابوری‌و 
كۆمه‌ڵایه‌تی‌و سیستمی حوكمرانی هه‌رێمی كوردستان‌و ره‌فتاری كاره‌كته‌ره‌ سیاسیه‌كانی، 
ده‌یان خاڵی لێكچوون هه‌یه‌ لە‌گه‌ڵ بارودۆخی ئه‌و وڵاتانه‌ی به‌هاری عه‌ره‌بی گرتونیه‌تیه‌وه‌ 

لە‌ رووی ژیانی سیاسی‌و سیستمی حوكمرانی‌و كاره‌كته‌ره‌ سیاسیه‌كانی لە‌وانه‌ش :.
1- سیس���تمی حوكمرانی لە‌ ولاته‌ عه‌ره‌بیه‌كاندا سیس���تمێكی ئیستبدادی تاكره‌وی تاك 
حزبی���ه‌، كه‌ حیزبی حوكمران ل���ە‌ هه‌ڵبژاردنه‌كاندا زۆرینه‌ی ره‌های ده‌نگه‌كانی به‌ده‌س���ت 
ده‌هێنا، به‌هۆی به‌رته‌س���كردنه‌وه‌ی ئازادی‌و دیموكراس���یه‌وه‌، لە‌ هه‌رێمی كوردستانیش لە‌ 
س���ه‌روبه‌ندی خۆپیش���اندانه‌كانی 17ی شوباتدا هه‌رێمی كوردس���تان لە‌لایه‌ن دوو حیزبی 
باڵاده‌س���ته‌وه‌ بەڕێوە‌ده‌ب���راو ت���ه‌واو جومگه‌ گرنگه‌كان���ی حوكمرانیان لە‌ نێ���وان خۆیاندا 

به‌شكردبوو.
2- لە‌ هه‌ڵبژاردنه‌كاندا به‌هۆی ره‌خس���اندنی بارودۆخێكی تایبه‌ت لە‌به‌رژه‌وه‌ندی حیزبی 
فه‌رمانره‌وادا سه‌رۆك زۆرینه‌ی ده‌نگه‌كانی به‌ده‌ست ده‌هێنا، به‌جۆرێك لە‌ دواین هه‌ڵبژاردندا 
ك���ه‌ ل���ە‌ 2009 بەڕێوە‌چوو بن عه‌لی )89.62%( ی ده‌نگه‌كانی‌ به‌ده‌س���ت هێنا وحوس���نی 
موباره‌كی س���ه‌رۆكی میس���ریش ل���ە‌ هه‌ڵبژاردنی س���ه‌رۆكایه‌تی س���اڵی 2005 دا رێژه‌ی 
)88.57%( ی ده‌نگه‌كانی به‌ده‌ستهێناوه‌، هاوكات لە‌ هه‌رێمی كوردستانیش لە‌ هه‌ڵبژاردنی 
س���ه‌رۆكایه‌تیدا لە‌ 2009/7/25 مه‌سعود بارزانی س���ه‌رۆكی هه‌رێمی كوردستان، نزیكه‌ی 

)70%( ده‌نگه‌كانی به‌ده‌ستهێنا.
3- ل���ە‌ وڵاتان���ی به‌هاری عه‌ره‌بیدا خزم‌و كه‌س���ه‌ نزیكه‌كانی س���ه‌رۆك ته‌واوی پۆس���ته‌ 
باڵاكانیان كۆنترۆڵكردووه‌و ده‌س���تیان گرتووه‌ به‌س���ه‌ر سامان‌و بازرگانی وڵاتدا، به‌ نمونه‌ی 
تونس لە‌یلا ته‌رابلوسی هاوسه‌ری بن عه‌لی‌و براو كه‌سه‌ نزیكه‌كانی خاوه‌نی سه‌رمایه‌یكی 
گه‌وره‌بوون‌و ده‌س���تیان گرتبوو به‌س���ه‌ر ت���ه‌واوی بازرگانی وئابوری‌و س���ه‌ربازی ولاتدا، لە‌ 
هه‌رێمی كوردس���تانیش كورو براو برازای سه‌رۆك‌و به‌رپرسه‌ باڵاكان ته‌واوی پۆسته‌كانیان 

لە‌ده‌ست خۆیاندا كۆكردۆته‌وه‌و كۆنترۆڵی بازارو كۆمپانیا‌و بازرگانیان كردووه‌. 
4- بڵاوبوون���ه‌وه‌ی گه‌نده‌ڵی به‌ رێژه‌یه‌كی به‌رز لە‌ ولاتانی تونس‌و میس���رو وڵاتانی تری 
به‌هاری عه‌ره‌بی به‌هۆی خراپ به‌كارهێنانی ده‌س���ه‌ڵاته‌وه‌ لە‌لایه‌ن بنه‌ماڵه‌و كه‌سه‌كانه‌وه‌، 
به‌جۆرێك به‌پێی راپرس���ی رێكخراوی)ش���ه‌فافیه‌تی نێوده‌وڵه‌تی( رێژه‌ی گه‌نده‌ڵی لە‌ ساڵی 
2011 ل���ە‌ تون���س لە‌ )80%( بووه‌، لە‌ میس���ریش رێژه‌ی لە‌ س���اڵی 2011 دا )64%( بووه‌، 
هاوكات میسر لە‌ پلە‌ی )98( مین وڵاتی جیهان بووه‌ لە‌ كۆی )178( وڵات بۆ پلە‌ی گه‌نده‌ڵی، 

لە‌ هه‌رێمی كوردستانیش گه‌نده‌ڵی گه‌یشتبوه‌ ئاستێك كه‌ ته‌واوی دام‌و ده‌زگاكانی گرتبووه‌ 
به‌ جۆرێك لە‌ س���اڵی 2011 به‌ پێی ئاماری رێكخراوی س���ه‌فافیه‌تی نێوده‌وڵه‌تی عێراق به‌ 
هه‌رێمی كوردستانیشه‌وه‌ لە‌كۆی 182 ده‌وڵه‌ت لە‌ پلە‌ی 175 مین ده‌وڵه‌تی جێهاندایه‌، به‌و 

پێیه‌ش دۆخی گه‌نده‌ڵی لە‌ هه‌رێمی كوردستان لە‌ پارێزگاكانی تری عێراق باشتر نیه‌.
5- س���ه‌باره‌ت به‌ رێژه‌ی بێكاریش كه‌ به‌شێك لە‌ هۆكاره‌كانی شۆرشی ولاتانی عه‌ره‌بی 
به‌هۆی بێكاریه‌وه‌ بووه‌، به‌ جۆرێك به‌پێی خس���تنه‌ رووی ئاماری په‌یمانگای نیش���تیمانی بۆ 
ئام���اری تونس، رێژه‌ی بێ���كاری لە‌ تونس لە‌ س���اڵی 2010 دا )18.3%( بووه‌، به‌ڵام لە‌ناو 
توێ���ژی گه‌نجاندا رێژه‌ی بێكاری گه‌یش���تۆته‌ لە‌ )37.8%(، لە‌ میس���ریش رێژه‌ی بیكاری لە‌ 
)34%( بووه‌، لە‌ هه‌رێمی كوردستایش به‌پێی وته‌ی سه‌رۆكی مونته‌دای ئابوری كوردستان، 

رێژه‌ی بێكاری )18%( یه‌.
6- لە‌و وڵاتانه‌ی كه‌ شۆرشی عه‌ره‌بی گرتونیه‌وه‌ رێژه‌ی هه‌ژاری لە‌ ئاستێكی به‌رزدا بووه‌، 
به‌ جۆرێك لە‌ تونس رێژه‌ی هه‌ژاری لە‌ س���اڵی 2010 دا گه‌یشتۆته‌ )24.7%(‌و به‌ڵام رێژه‌ی 
هه‌ژاری لە‌ ویلایه‌تی سه‌یدی بوزه‌ید شوێنی نیشته‌جێبوونی )محه‌مه‌د بوعه‌زیزی( لە‌ )%40( 
بووه‌، هاوكات لە‌ میس���ر لە‌ س���اڵی 2010 لە‌ 40% خه‌ڵكی میسر لە‌ ژێر هێڵی هه‌ژارییه‌وه‌ 
ب���وون! ه���اوكات رێژه‌ی هه‌ژاری لە‌ هه‌ندێك پارێزگا نزیكه‌ی ل���ە‌ )70%( بووه‌، لە‌ هه‌رێمی 
كوردس���تانیش رێژه‌ی هه‌ژاری لە‌ )10% بۆ 12%( بووه‌وو لە‌ هه‌ندێك پارێزگای عێراق زیاتر 

لە‌ )50%(یه‌.
7- ته‌واوی ئه‌و حزبه‌ حوكمران‌و سه‌ركردانه‌ی كه‌ ده‌سه‌ڵاتیان كۆنترۆڵكردووه‌، لە‌ ولاتانی 
عه‌ره‌بی كه‌ به‌هاری عه‌ره‌بی گرتونیه‌تیه‌وه‌، لە‌ رێی شۆرش‌و خه‌باته‌وه‌ ده‌سه‌ڵاتیان گرتۆته‌ 
ده‌س���ت‌و وه‌ك‌و شۆرشگێری سه‌رده‌می خۆیان بوون‌و به‌ناوی شۆرشه‌وه‌ ده‌سه‌ڵاتیان گرتۆته‌ 
ده‌ست، لە‌ هه‌رێمی كوردستانیش هه‌ردوو حیزبی باڵاده‌ست به‌ناوی شۆرشگیری‌و خه‌باته‌وه‌ 

ده‌سه‌ڵاتیانگرتۆته‌ ده‌ست‌و هه‌میشه‌ شۆرش‌و خه‌بات به‌ خه‌ڵك ده‌به‌خشتنه‌وه‌.
8- توندووتیژی‌و رووبه‌رووبونه‌وه‌ی شه‌قام‌و خۆپیشاندانه‌كان لە‌لایه‌ن هێزه‌ ئه‌منیه‌كانه‌وه‌ 
به‌ گوللە‌و كوشتنی خۆپیشانده‌ران به‌ جۆرێك لە‌شۆرشی تونسدا زیاتر لە‌ 300 كه‌س كوژران‌و 
به‌ سه‌دانیش بریندار بوون‌و لە‌ میسریش به‌پێی ئاماری ره‌سمی 360 كه‌س كوژران‌و زیاتر 
لە‌ 2 هه‌زار كه‌س���یش برینداربوون، لە‌ هه‌رێمی كوردستانیش لە‌ خۆپیشاندانه‌كانی 17ی 

شوباتدا 10 كه‌س كوژران‌و زیاتر لە‌ هه‌زار كه‌سیش بریندار بوون.
9- س���ایت‌و ماڵپه‌ره‌ ئه‌لكترۆن���ی‌و تۆره‌ كۆمه‌ڵایه‌تیه‌كان سه‌رمه‌ش���ق‌و رێنیش���انده‌ری 
شۆرشه‌كانی به‌هاری عه‌ره‌بی كه‌ زۆرجار به‌ شۆرشی فه‌یس بووك یاخود شۆرشی گه‌نجان 
ده‌ناسران، لە‌ هه‌رێمی كوردستایش ئه‌وه‌ی خۆپیشاندانی كردوو سه‌رمه‌شقی خۆپیشانده‌ران 

بوو گه‌نجان بوون‌و چالاكیه‌كانیان لە‌ ماڵپه‌ره‌ كۆمه‌لایه‌تیه‌كانه‌وه‌ ده‌خسته‌ روو .

یه‌كه‌م/ رێگه‌ خۆشكردن بۆ 17ی شوبات 

دوای ئ���ه‌وه‌ی ل���ە‌ 11ی ئازاری 2011 حوس���نی موباره‌كی س���ه‌رۆكی میس���ر ده‌س���تی 
لە‌كاركێش���ایه‌وه‌، ئه‌م رووداوه‌ كاریگه‌ری گه‌وره‌ی لە‌س���ه‌ر هاوڵاتیانی هه‌رێمی كوردستان 
درووس���تكرد‌و جموجوڵی ناره‌زایی ش���ه‌قامی هه‌رێمی كوردس���تانی گرته‌وه‌، به‌و هۆیه‌وه‌ 
لە‌چه‌ند ش���وێنێكی گشتی لافیته‌ی پیرۆزبایی هه‌ڵده‌واس���راو لە‌ یه‌كێك لە‌ لافیته‌كاندا كه‌ 
لە‌ س���لێمانی هه‌ڵواس���رابوو هاتبوو )پیرۆزبێت روخانی دیكتاتۆرێكی تر، نوخش���ه‌ بێت لە‌ 

دیكتاتۆره‌كانی تر(.
هاوكات لە‌ تۆره‌ كۆمه‌ڵایه‌تیه‌كانیش به‌تایبه‌ت فه‌یس بووك، چه‌ندین گرووپ درووس���ت 
ب���ون كه‌ هانی گه‌نجانیان ده‌دا بۆ خۆپیش���اندان‌و ناره‌زایی وه‌ك)گروپ���ی راپه‌رینی نێرگز، 

توره‌بوونی كورد، خۆپیشاندانی سه‌رتاسه‌ری(
لە‌ په‌یامه‌كانیاندا گروپ‌و په‌ڕه‌كانی‌ فه‌یسبوك لە‌ هه‌رێمی‌ كوردستان كه‌ بۆ ئه‌و مه‌به‌سته‌ 
دروس���تكراون، ناڕه‌زایی‌‌و بێزاری‌ خۆیان ده‌ربڕیوه‌ لە‌ به‌رامبه‌ر به‌رته‌سككردنه‌وه‌ی‌ مه‌ودای‌ 
ئازادی راده‌ربڕین‌و گه‌نده‌ڵی‌و نایه‌كسانی‌و نه‌بونی خزمه‌تگوزاریه‌ بنه‌ڕه‌تیه‌كان لە‌ هه‌رێمی‌ 
كوردستان‌و هاوكات دو حیزبه‌ ده‌سه‌ڵاتداره‌كه‌ی‌ هه‌رێمی‌ كوردستان به‌ به‌رپرسیاری‌ یه‌كه‌م 

ده‌زانن لە‌ ئاست سه‌رجه‌م ئه‌و حاڵه‌ت‌و دیارده‌ دزێوانه‌ی‌ هاتونه‌ته‌ ئاراوه‌.
یه‌كێك لە‌ ده‌س���ته‌ی‌ دامه‌زرێنه‌رانی‌ ئه‌و گروپانه‌ لە‌س���ه‌ر ماڵپه‌ڕی‌ فه‌یسبوك، كه‌ بۆ ئه‌و 
مه‌به‌س���ته‌ دامه‌زراوه‌‌و نه‌یویست ناوی‌ ئاش���كرابكرێت، راگه‌یاندووه‌:‌ لە‌گه‌ڵ دروستكردنی 
گروپه‌كه‌ی���ان، لە‌لای���ه‌ن هه‌زاره‌ها كه‌س���ه‌وه‌ پش���تیوانی‌ ل���ە‌ داواكه‌یان ك���راوه‌‌و به‌ده‌م 

بانگهێشته‌یانه‌وه‌ هاتون بۆ خۆپیشاندان. 7 
لە‌نێ���و ئه‌و ناره‌زایی‌و نیگه‌رانیه‌ی هاوڵاتیاندا، لە‌ به‌رواری 2011/2/14 تۆری به‌رگری لە‌ 
ماف‌و ئازادییه‌كانی خه‌ڵك )كه‌ لە‌ ساڵی 2004 لە‌لایه‌ن ژماریه‌ك چالاك وان‌و رۆژنامه‌نوس‌و 
یاساناسه‌وه‌ دامه‌زراوه‌( لە‌ راگه‌یه‌نراوێكدا پیرۆزبایی خۆیان ئاراسته‌ی هه‌ردو گه‌لی تونس‌و 
میسر ده‌كه‌ن‌و رایده‌گه‌یه‌نن كه‌ رۆژی پێنج شه‌ممه‌ رێكه‌وتی 2011/2/17 كۆبونه‌وه‌یه‌كی 

جه‌ماوه‌ری لە‌ به‌رده‌ركی سه‌رای سلێمانی سازده‌كرێت.
لە‌په‌یامه‌كه‌دا هاتوه‌: پاش چه‌ند رۆژێكی كه‌م لە‌ ناره‌زایه‌تی جه‌ماوه‌ری‌و هاتنه‌سه‌رشه‌قامی 
گه‌لی تونس‌و میس���ر دژ به‌ دیكتاتوره‌كانیان، س���ه‌ره‌نجام ده‌سه‌ڵاتی س���ته‌مكارو پڕچه‌ك 
لە‌به‌رامبه‌ر توڕه‌بون‌و فشاری مه‌ده‌نیانه‌ی خه‌ڵك چۆكی داداو سه‌رۆكه‌كانیان شاربه‌ده‌ركران‌و 
خۆری ده‌سه‌ڵاتی سته‌مكاریان ئاوابو، بۆیه‌ ئێمه‌ وێڕای پیرۆزبایی گه‌رممان لە‌و سه‌ركه‌وتنه‌، 

7 شۆڕشی فه‌یس بووك، سایتی سبه‌ی، 2011/2/14 / 

http://www.sbeiy.com/ku/newsDetail.aspx?id=33869&cat=1

پشتیوانی لە‌ ئیراده‌‌و داخوازیه‌كانی ئه‌و گه‌لە‌ ئه‌كه‌ین، چونكه‌ ئێمه‌ی خه‌ڵكی كوردستانیش 
دوچاری هه‌مان قه‌یرانی سیاس���ی‌و ئابوری‌و كۆمه‌ڵایه‌تی هاوشێوه‌ی میسری‌و تونسیه‌كان 

بوینه‌ته‌وه‌«.
هاوكات هۆشداریش ده‌ده‌نه‌ ده‌سه‌ڵات، كه‌ »هه‌رچی زوتره‌ بكه‌ونه‌ خۆتان بۆ ئه‌نجامدانی 
چاكس���ازی ریشه‌یی لە‌ ته‌واوی كایه‌ سیاسی‌و ئابوری‌و كۆمه‌ڵایه‌تیه‌كانداو لە‌ماوه‌یه‌كی زۆر 
كورتدا به‌عه‌مه‌لی وه‌ڵامی داخوازی‌و پرسیاره‌ چاره‌نوسسازه‌كانی خه‌ڵك بده‌نه‌وه‌، كه‌ رۆژانه‌ 

ئاراسته‌ی ده‌سه‌ڵاتی حاكم‌و حكومه‌ته‌كه‌ی ئێوه‌ی ئه‌كه‌ن«.
به‌یاننامه‌كه‌ ئه‌وه‌شی خستۆته‌ رووكه‌ هه‌ر لە‌وچوارچێوه‌یه‌دا به‌هۆی سه‌ركه‌وتنی ئیراده‌ی 
تونس‌و میس���ریه‌كان به‌س���ه‌ر دیكتاتوره‌كانیاندا، بۆ هۆش���داری دان‌و به‌خه‌به‌رهێنانه‌وه‌ی 
ده‌س���ه‌ڵاتداران لە‌ هه‌ڵكردنی ره‌شه‌بای توڕه‌ی خه‌ڵك لە‌س���ه‌ر هه‌مان قه‌یران كه‌ به‌رۆكی 
خه‌ڵكی كوردس���تانی گرتوه‌، بۆ نه‌فره‌ت كردن لە‌جه‌نگ‌و ئه‌گه‌ری دوباره‌ ده‌ستپێكردنه‌وه‌ی 
ش���ه‌ڕی ناوخۆ لە‌ ئه‌نجام���ی ململانێی حیزبه‌ سیاس���یه‌كانی كوردس���تان، وا بڕیاره‌ رۆژی 
)پێنجش���ه‌ممه‌( 2011/2/17 سه‌عات 2ی پاش���نیوه‌ڕۆ لە‌به‌رده‌ركی سه‌رای شاری سلێمانی 
كۆبونه‌وه‌یه‌كی جه‌ماوه‌ری مه‌ده‌نی بۆ راگۆڕینه‌وه‌‌و فشارخس���تنه‌ سه‌ر ده‌سه‌ڵات وسه‌رجه‌م 

پارته‌ سیاسیه‌كان سازده‌كرێت.
 )بروانه‌ پاشكۆی ژماره‌ 4 ده‌قی راگه‌یه‌نراوی تۆڕی به‌رگری لە‌ماف‌و ئازادییه‌كانی خه‌ڵك( 

ئاك���ۆ خه‌لیزاد، ئه‌ندامی تۆڕی به‌رگری لە‌ماف‌و ئازادییه‌كانی خه‌ڵك به‌ س���ایتی خه‌ندانی 
رایگه‌یاند: ئێمه‌ مه‌به‌ستمان خۆپیشاندان نییه‌، به‌ڵكو ته‌نها مه‌به‌ستمان گردبوونه‌وه‌یه‌كی 

مه‌ده‌نیانه‌ی جه‌ماوه‌رییه‌، دوور لە‌هه‌موو توندوتیژییه‌ك.
هه‌روه‌ها وتیش���ی: »ئێمه‌ سێ ئامانجمان هه‌یه‌ لە‌ گردبوونه‌وه‌كه‌، یه‌كه‌م پیرۆزباییكردن 
لە‌گه‌لانی تونس‌و میسر، كه‌ لە‌ڕێگه‌ی مایكێكی ئازاده‌وه‌ هه‌موو كه‌سێك ده‌توانێت بۆچوونی 
خۆی بڵێت، لە‌گه‌ڵ ئاگاداركردنه‌وه‌ی به‌رپرس���انی هه‌رێمی كوردسان به‌وه‌ی كه‌ چاكسازی 
بنه‌ڕه‌تی ئه‌نجامبده‌ن، پێشئه‌وه‌ی كێشه‌كان گه‌وره‌تر بن، ئامانجی سێیه‌میشمان داواكردنه‌ 
لە‌هه‌موو هێزه‌ سیاس���ییه‌كان كه‌ به‌ش���ێوه‌یه‌كی مه‌ده‌ن���ی‌و دوور لە‌توندوتیژی، ململانێی 

سیاسیی بكه‌ن‌و جارێكی تر په‌نا بۆ شه‌ڕی ناوخۆ نه‌به‌ن‌و به‌ئاشتییانه‌ بژین«.
ئه‌و ئه‌ندامه‌ی ت���ۆڕی به‌رگری لە‌ماف‌و ئازادییه‌كانی خه‌ڵك، داواش لە‌س���ه‌رجه‌م لایه‌ن‌و 
كه‌س‌و ریكخراوه‌كان ده‌كات، كه‌س خۆی نه‌كات به‌خاوه‌نی چالاكییه‌ مه‌ده‌نییه‌كه‌و هه‌ركه‌س 
خۆی به‌خاوه‌نی بكات، س���ه‌ركۆنه‌ی ده‌كه‌ین‌و سكاڵای یاسایی لە‌سه‌ر تۆمار ده‌كه‌ین، داواش 
لە‌هه‌موو لایه‌ن‌و رێكخراوه‌كان ده‌كه‌ین كه‌ به‌شدارییه‌كی مه‌ده‌نیانه‌ لە‌چالاكییه‌كه‌دا بكه‌ن، 

دوور لە‌هه‌ر توندوتیژییه‌ك. 8

8 به‌یاننامه‌ی تۆڕی به‌رگری لە‌ ماف‌و ئازادیه‌كانی خه‌ڵك، سایتی خه‌ندان، 2011/2/16/ 

http://xendan.org/dreja.aspx?=hewal&jmara=21710&Jor=1 

لە‌و س���ه‌روبه‌نده‌دا وه‌ك ناره‌زاییه‌ك به‌رامبه‌ر به‌ دۆخی هه‌رێمی كوردستان‌و چاولێكردنی 
شۆرشه‌كانی تونس‌و میسر كه‌ به‌ خۆسوتانی هاوڵاتیان ده‌ستی پێكرد، لە‌ شاری سلێمانیش 
پێش���مه‌رگه‌یه‌كی دیرین بریاریدا لە‌ رۆژی 16ی شوبات لە‌ س���ه‌رای سلێمانی‌و لە‌به‌رچاوی 
كامێرادا خۆی بسوتێنێ، به‌ڵام دوای ئه‌وه‌ی‌ نه‌وشیروان مسته‌فا به‌ ته‌لە‌فۆن قسه‌ی‌‌ لە‌گه‌ڵ 
ده‌كات كه‌ خۆی‌ نه‌سووتێنێ، ئه‌ویش داواكه‌ی قوبوڵده‌كات‌و ده‌ست لە‌ بریاره‌كه‌ هه‌ڵگرت.

حه‌كیم مه‌حمود، ناسراو به‌ حه‌كیم ژه‌نگژی ته‌مه‌ن )43( ساڵ كه‌ لە‌ ساڵی 1989-1981 
پێش���مه‌رگه‌ی دێرینی یه‌كێتی بووه‌و وازی لە‌و حیزبه‌ هێناوه‌‌و خاوه‌نی 6 منداڵه‌و دانیشتوی‌ 
ش���ارۆچكه‌ی‌ بازیانه‌، دو برای لە‌ پێش���مه‌رگایه‌تیدا ش���ه‌هیدبون‌و برایه‌كیش���ی‌ به‌هه‌مان 
ش���ێوه‌ لە‌كاتی پێش���مه‌رگایه‌تیدا كه‌م ئه‌ندام بوه‌، راگه‌یاند: ئێمه‌ پێشمه‌رگایه‌تیمان كرد 
ب���ۆ دیموكراس���ی‌و ئازادی‌و دادپه‌روه‌ری‌ لە‌ كوردس���تان، به‌ڵام به‌هۆی‌ ئ���ه‌و زوڵم‌و زۆر‌و نا 
دادپه‌روه‌ری‌و گه‌نده‌ڵیه‌ی‌ لە‌ هه‌رێمداو لە‌ ئێس���تادا ده‌یبینین‌و ده‌س���ه‌ڵاتدارانی هه‌رێم لێی 
به‌رپرس���یارن، گه‌شتمه‌ ئه‌و بڕوایه‌ی‌ خۆم بسوتێنم‌و ببمه‌ مه‌ش���خه‌ڵی‌ ئازادی لە‌ هه‌رێم‌و 

ناڕه‌زایه‌تیه‌كانی‌ جه‌ماوه‌ری‌ كوردستان.9
هاوكات لە‌به‌رامبه‌ر هه‌وڵی خۆس���وتاندنی ئه‌و هاولاتیه‌ لە‌ رۆژی 16ی شوبات كۆمه‌ڵێك 
رۆژنامه‌نووس به‌یاننامه‌یه‌ك بڵاوده‌كه‌نه‌وه‌و داواده‌كه‌ن لایه‌نه‌كانی‌ دەس���ەڵات‌و ئۆپۆسیۆن 
واز لە‌ هێرشكردنی‌ سه‌ر یه‌كتری بهێنن‌و به‌رپرسیارێتی‌ ئه‌و رووداوانه‌ش ده‌خه‌نه‌ ئه‌ستۆی‌ 

هه‌رسێ سه‌رۆكایه‌تیه‌كه‌ی‌ هه‌رێم. 
لە‌ به‌یاننامه‌كه‌دا كه‌ به‌ناوی خۆ س���وتاندن رێگه‌ چاره‌ نیه‌، تكایه‌ سه‌رۆكی هه‌رێم وه‌ڵام، 

هاتووه‌:
 1. هه‌رچ���ی زووت���ره‌ رێگه‌ ل���ە‌ هه‌رجۆره‌ كارێك���ی وه‌ها بگیرێت‌و به‌ ش���ێوه‌یه‌كی دور 
لە‌توند‌وتیژی‌و گوێ لە‌ هاوڵاتیانی كوردس���تان‌و خواس���ته‌كانیان بگیرێت‌و به‌ ده‌م كێش���ه‌ 

هه‌نوكه‌ییه‌كانی هاوڵاتیانی كوردستانه‌وه‌ بێن.
2. پێویسته‌ هه‌ردوو لایه‌نی ده‌س���ه‌ڵات‌و ئۆپۆزسیۆن رێگه‌ نه‌ده‌ن هێرشی راگه‌یاندن بۆ 
س���ه‌ر یه‌كتری به‌و راده‌یه‌ چر بكه‌نه‌وه‌ كه‌ دانیش���توانی هه‌رێم بیر لە‌ دووباره‌ كردنه‌وه‌ی 

سیناریۆكانی میسر‌و تونس بكه‌نه‌وه‌.
3. هه‌رێمی كوردس���تان موڵكی هه‌موو دانیش���توانه‌كه‌یه‌تی‌و پارتی ویه‌كێتی كارێكیان 
ك���ردووه‌ كه‌ خه‌ڵكانێك لە‌م وڵات���ه‌دا لە‌ ده‌ره‌وه‌ی ئه‌و دوو ده‌س���ه‌ڵاته‌وه‌ن خۆیان به‌ ناومۆ 
ده‌زانن‌و بێ به‌ش كراون لە‌ هه‌موو داهات‌و س���ه‌رچاوه‌یه‌كی ئه‌م هه‌رێمه‌، ده‌بێت ئه‌و دوو 
هێزه‌ رێگه‌چاره‌یه‌ك بگرنه‌ به‌ر كه‌ هه‌موو هاوڵاتیان خۆیان به‌ هاونیشتیمانی ئه‌م هه‌رێمه‌ 

بزانن.

9 ئه‌و پێشمه‌رگه‌ دێرینه‌ی بریاری خۆسوتانیدا، سایتی سبه‌ی، 2011/2/16/ 
http://www.sbeiy.com/ku/newsDetail.aspx?id=33924&cat=1



شوبات ی٧

59

4. ده‌بێت لێكۆڵینه‌وه‌ بكرێت بۆ كێش���ه‌كانی ئه‌و هاوڵاتیه‌‌و هه‌موو هاوشێوه‌كانی‌و رێگه‌ 
نه‌درێت به‌ هۆی جیاوازی حیزبایه‌تی‌و بیركردنه‌وه‌ی سیاس���یه‌وه‌ قوت‌و بژێوی هیچ كه‌سێك 

ببڕرێت.
5. لێپرس���راوی یه‌كه‌م لە‌به‌رامبه‌ر هه‌ر روداوێكدا كه‌ لە‌كوردس���تاندا بكه‌وێته‌وه‌ هه‌ر سێ 
سه‌رۆكایه‌تیه‌كه‌ی هه‌رێم‌و ئه‌نجومه‌نی وه‌زیران‌و په‌ڕلە‌مان ولایه‌نه‌كانی ئۆپۆزسیۆنه‌‌و ده‌بێت 
به‌ زوترین كات ئه‌و باره‌ گرژه‌ی كوردستان كۆتایی پێ بێت‌و كار نه‌كاته‌ سه‌ر ژیانی رۆژانه‌ی 

خه‌ڵك‌و په‌كخستنی پرۆسه‌ی سیاسی لە‌كوردستان‌و رێگه‌ی توند‌و چه‌ك نه‌گیرێته‌ به‌ر.
 )بروانه‌ پاشكۆی ژماره‌ 5 ده‌قی به‌یاننامه‌كه‌ی رۆژنامه‌نووسان( 

لە‌ سه‌رلە‌ ئێواره‌ی رۆژی 16ی شوبات ژماره‌یه‌كی زۆری گه‌نج لە‌به‌رده‌ركی سه‌رای سلێمانی 
كۆده‌بنه‌وه‌و هۆتاف دژی ده‌س���ه‌ڵاتی ك���وردی ده‌ڵێنه‌وه‌، به‌پێی هه‌واڵێك���ی ماڵپه‌ری لڤین 
سه‌رلە‌ئێواره‌ی‌ رۆژی‌ چوارشه‌ممه‌، به‌ هه‌زاران كه‌س لە‌ دانیشتوانی‌ سلێمانی‌ لە‌ به‌رده‌ركی 
سه‌رای‌ ش���ار كۆبوونه‌وه‌و به‌ هوتافكێشان داوای‌ ده‌ستلە‌كاركێش���انه‌وه‌ی‌ به‌رپرسانیانكردو 
به‌رده‌ركی سه‌راش���یان ناو ناوه‌ مه‌یدانی‌ ته‌حریر، ب���ه‌وه‌ی ده‌ڵێن »ئێره‌ مه‌یدانی‌ ته‌حریره‌.. 
موباره‌كتان لە‌ بیره‌..؟« وه‌كو ئاماژه‌یه‌ك بۆ مه‌یدانی‌ ته‌حریری قاهیره‌ كه‌ خۆپیش���انده‌رانی‌ 

میسری تێدا كۆده‌بوونه‌وه‌.
شایه‌تحاڵێك لە‌ ناو خۆپیش���انده‌رانه‌وه‌ راگه‌یاند »خۆپیشانده‌ران به‌ زۆری گه‌نجن‌و ده‌ڵێن 
چۆڵی‌ كه‌ن ئه‌و كورس���ییه‌ میللە‌ت هه‌موو برسییه‌«. هه‌روه‌ها ئه‌وه‌ی روونكرده‌وه‌ هۆكاری‌ 
ئه‌و ناڕه‌زایه‌تییه‌ بۆ ده‌گه‌ڕێته‌وه‌ كه‌ بڕیاربووه‌ ئه‌مڕۆ سه‌عات چوار هاولاتییه‌ك‌ لە‌ به‌رده‌ركی 
س���ه‌رای‌ سلێمانی‌ خۆی‌ بستووتێنێت، وتیشی »خۆپیشانداران به‌رده‌وامن لە‌ هوتاف كێشان‌و 

خۆپیشاندانه‌كه‌ به‌ره‌و گه‌رمبوون ده‌چێت«.
هه‌روه‌ها ئاسایشی سلێمانی‌ لە‌ناو ئاپۆڕای‌ خۆپیشانده‌راندا ده‌ستیكردووه‌ به‌ ده‌ستگیركردنی‌ 
ژماره‌یه‌ك خۆپیش���انده‌ر، به‌ پێ زانیاریه‌كان لڤین پرێس ژماره‌یه‌ك گه‌نج ده‌س���تگیكراوان‌و 

ئێستا لای ئاسایشن. 10 
ب���ه‌ڵام به‌ وته‌ی نزار محه‌مه‌د، ئه‌ندام���ی تۆڕی به‌رگری لە‌ ماف‌و ئازادیه‌كانی خه‌ڵك، ئه‌و 
گردبوونه‌وه‌یه‌ دوای هه‌ڵواس���ینی لافیته‌یه‌ك هات لە‌ س���ه‌رای سلێمانی لە‌لایه‌ن )كۆمه‌ڵێك 
لاوی نه‌ته‌وه‌ی���ی( كه‌ لە‌ناو تۆڕی به‌رگ���ری لە‌ ماف‌و ئازادیه‌كانی خه‌ڵ���ك بوون، كه‌ تیایدا 
نوس���رابوو، پیرۆزبایی لە‌ راپه‌ڕینه‌كه‌ی میس���رو تونس‌و ئازادیخوازانی جیهان ده‌كه‌ین، لە‌ 
ناوه‌ڕاس���تی لافیته‌كه‌شدا نوس���رابوو، با دوای سه‌ربه‌خۆیی باش���وری سودان، سه‌ربه‌خۆیی 
باشوری كوردستان ده‌وڵه‌تی ژماره‌ 194ی جیهان‌و تێكشاندنێكی په‌یمانی سایكس – بیكۆ 

بێت. )بڕوانه‌ وێنه‌ی ژماره‌ 5( 

10  لە‌سلێمانی جوڵه‌ی شه‌قام په‌ره‌ده‌ستێنێ، سایتی لڤین، 2011/2/16 / 

http://www.lvinpress.com/newdesign/Dreje.aspx?Jimare=2609 

هه‌ڵواس���ینی ئه‌و لافیته‌یه‌ گردبوونه‌وه‌یه‌كی خۆرس���كی درووس���تكرد، س���ه‌رلە‌ ئێواره‌ی 
16ی ش���وبات، كه‌ ب���ه‌ وته‌ی نزار محه‌م���ه‌د، گردبوونه‌وه‌كه‌ چه‌ندین درووش���می توندیان 
وتۆته‌وه‌و ئه‌وانیش خه‌ڵكه‌كه‌یان ئاگادر كردۆته‌وه‌ كه‌ خۆپیش���اندانه‌كه‌ سبه‌ی 17ی شوبات 

خۆپیشاندانه‌كه‌یه‌.
به‌ڵام ئه‌وه‌ی به‌ته‌واوی گردبوونه‌وه‌و ناره‌زاییه‌كانی درووس���ت كرد، مانش���ێتی رۆژنامه‌ی 
هاوڵاتی بوو كه‌ نوس���رابوو )پێنج شه‌ممه‌ لە‌ سلێمانی خۆپیش���اندانه‌(، رۆژنامه‌ی هاوڵاتی 
لە‌ ژماره‌ )706( چوارش���ه‌ممه‌ 2011/2/16 دا لە‌ مانشێتی سه‌ره‌كی‌و لە‌ هه‌واڵی سه‌ره‌كیدا 
گرنگی به‌ خۆپیش���اندانه‌كه‌ دابوو، سه‌ره‌رای مانش���ێته‌كه‌ی كه‌ رایگه‌یاندبوو پێنج شه‌ممه‌ 
خۆپیشاندانه‌، لە‌ ناوه‌ڕۆكی هه‌واڵه‌كه‌یدا په‌یامێكی تۆری به‌رگری لە‌ ماف‌و ئازادیه‌كانی خه‌ڵكی 
خس���تبووه‌ روو كه‌ لە‌ په‌یامه‌كه‌دا ئاماژه‌ به‌وه‌ كرابوو: بۆ هۆشداریدان‌و به‌خه‌به‌رهێنانه‌وه‌ی 
ده‌س���ه‌ڵاتداران لە‌ هه‌ڵكردنی ره‌شه‌با لە‌س���ه‌ر هه‌مان قه‌یرانی میسرو تونس كه‌ به‌رۆكی 
خه‌ڵكی كوردستانی گرتووه‌، كۆبوونه‌وه‌یه‌كی جه‌ماوه‌ری مه‌ده‌نی بۆراگۆڕینه‌وه‌و فشارخستنه‌ 

سه‌ر ده‌سه‌ڵات سازده‌كه‌ین.
ئه‌و هه‌واڵه‌ی رۆژنامه‌ی هاولاتی كاردانه‌وه‌یه‌كی گه‌وره‌ی درووس���ت كردوو به‌تایبه‌تیش 

گه‌نجان زۆر به‌ په‌رۆشه‌وه‌بوون بۆ خۆپیشاندان. )بڕوانه‌ وێنه‌ی ژماره‌ 6( 

وێنه‌ی ژماره‌ 5

دووه‌م/ ئاماده‌كاری بۆ خۆپیشاندانه‌كه‌
دوای ئه‌وه‌ی تۆڕی به‌رگری لە‌ ماف‌و ئازادیه‌كانی خه‌ڵك، نوسراوێكی ئاگاداركردنه‌وه‌یان دایه‌ 
پارێزگاری سلێمانی‌و بڕیاریاندا گردبوونه‌وه‌یه‌ك بۆ پشتگیری لە‌ سه‌ركه‌وتنی شۆڕشه‌كانی 
تونس‌و میس���ر بكه‌ن، به‌رپرس���انی یه‌كێتی نیش���تیمانی كوردس���تان ئه‌ندامانی تۆڕه‌كه‌ 
ئاگادارده‌كه‌نه‌وه‌ كه‌ نابێت خۆپیشاندان بكه‌ن، به‌ بیانووی ئه‌وه‌ی دۆخی هه‌رێمی كوردستان 
لە‌بار نیه‌‌و لایه‌نه‌كانی ئۆپۆزسیۆن ده‌یقۆزنه‌وه‌، دواتر ئێواره‌ی رۆژی 16ی شوبات مه‌كته‌بی 
سیاسی یه‌كێتی، ئه‌ندامانی تۆری به‌رگری ئاگادار ده‌كه‌نه‌وه‌ كه‌ سه‌ردانیان بكه‌ن، بریاربوو 
لە‌لایه‌ن كۆسره‌ت ره‌سوڵ جێگری سكرتێری گشتی‌و حاكم قادر كارگێری مه‌كته‌بی سیاسی 
یه‌كێتیه‌وه‌ پێش���وازیان لێبكرێت‌و گفتوگۆبكه‌ن، به‌ڵام دوای ئه‌وه‌ی لە‌ مه‌كته‌بی رێكخستنی 
یه‌كێتی لە‌ س���ه‌هۆڵه‌كه‌ كۆده‌بنه‌وه‌ به‌ بیانووی ئیش���و كار كۆسره‌ت ره‌سول ئاماده‌ نابێت، 
ته‌نها حاكم قادر لە‌گه‌ڵیان داده‌نیشێت، به‌ڵام لە‌ رێی ته‌لە‌فۆنه‌وه‌ كۆسره‌ت ره‌سوڵ لە‌سه‌ر 
خه‌ت ده‌بێت، به‌ وته‌ی ن���زار محه‌مه‌د ئه‌ندامی تۆری به‌رگری لە‌ ماف‌و ئازادیه‌كانی خه‌ڵك، 
حاكم قادر پێیان ده‌ڵێت كه‌ نابێت خۆپیشاندان بكه‌ن چونكه‌ كاته‌كه‌ی لە‌ بار نیه‌و دۆخه‌كه‌ 
هه‌س���تیاره‌ وبزووتنه‌وه‌ی گ���ۆران دۆخه‌كه‌ ده‌قوازێت���ه‌وه‌، به‌ڵام ئ���ه‌و ئه‌ندامانه‌ی تۆڕه‌كه‌ 
س���ورن لە‌س���ه‌ر ئه‌نجامدانی خۆپیش���اندانه‌كه‌، دواتر حاكم قادر پێیان ده‌ڵێت: ئێمه‌ هێزی 
پۆلیس‌و ئاس���ایش نانێرین بۆ پارێزگاریتان، به‌ڵام كه‌ ده‌زانێت هه‌رس���وورن لە‌سه‌ركردنی 

وێنه‌ی ژماره‌ 6

خۆپیشاندانه‌كه‌، پێیان ده‌ڵێت: ئێوه‌ هه‌ر ده‌یكه‌ن ده‌یكه‌ن، ئه‌وانیش ده‌ڵێن به‌ڵێ، حاكم قادر 
ب���ۆ ماوه‌یه‌ك ده‌چێته‌ ده‌ره‌وه‌و ته‌لە‌فۆن ده‌كات دواتر ده‌گه‌رێته‌وه‌ بۆلای ئه‌ندامانی تۆره‌كه‌و 
مۆبایلە‌كه‌ی به‌ گوێوه‌ ده‌بێت‌و به‌ده‌م گه‌رانه‌وه‌وه‌ ته‌لە‌فۆن ده‌كات‌و ده‌ڵێت: نه‌ ئاساییش، نه‌ 
دژه‌ تیرۆر، نه‌ پێشمه‌رگه‌، نه‌ پۆلیس ......هتد، به‌و مانایه‌ی هیچ یه‌ك لە‌و هێزانه‌ هاوكاریان 
نه‌كات‌و نه‌یان پارێزێت )هه‌رواش بوو رۆژی خۆپیش���اندانه‌كه‌ هیچ یه‌ك لە‌و هێزانه‌ ئاماده‌ 
نه‌بوون لای خۆپیش���اندانه‌كه‌(، دواتر حاكم قادر داویان لێده‌كات بچنه‌ پارێزگای س���لێمانی 
مۆڵه‌ت وه‌رگرن پێش���یانی وتووه‌ ئه‌وه‌ی ئێوه‌ كردووتانه‌ ئاگادر كردنه‌وه‌یه‌، هه‌ربۆیه‌ دواتر 
ئه‌وانی���ش رازی ده‌بن‌و به‌یانی 17ی ش���وبات ده‌چنه‌ پارێزگای س���لێمانی‌و داوا لە‌ پارێزگار 
ده‌كه‌ن مۆڵه‌تیان پێ بده‌ن، هه‌رچه‌ند ئه‌مان داوای مۆڵه‌تیان نه‌كردووه‌ به‌و پێیه‌ی پێش���تر 
ده‌یان خۆپیش���اندان كرا دژ به‌ یاسای خۆپیش���اندان به‌تایبه‌تیش ئه‌و بڕگه‌یه‌ی تایبه‌ته‌ به‌ 
مۆڵ���ه‌ت وه‌رگرتن، به‌ وته‌ی نزار محه‌م���ه‌د ئه‌ندامی تۆره‌كه‌ لە‌وێ هیچی���ان ئاماده‌ نابێت 
نوس���ینێك به‌ناوی مۆڵه‌ته‌وه‌ بنوسێت، هه‌ربۆیه‌ فه‌رمانبه‌ره‌كه‌ی پارێزگار خۆی ده‌ینوسێت‌و 

پارێزگاریش ره‌زامه‌ندی لە‌سه‌ر ده‌دات به‌ڵام مۆڵه‌ته‌كه‌ لە‌ سه‌عات 2 بۆ 4 ده‌بێت. 
كاتژمێر 10ی س���ه‌رلە‌به‌یانی رۆژی 17ی ش���وبات پارێزگاری سلێمانی رونكردنه‌وه‌یه‌كی 
سه‌باره‌ت به‌ خۆپیش���اندانه‌كه‌ی كاتژمێر 2 ی 17ی شوبات بڵاوكرده‌وه‌ كه‌ بریاره‌ لە‌ سه‌را 
ئه‌نجامبدرێت، لە‌ رونكردنه‌وه‌كه‌ی پارێزگاری سلێمانیدا هاتووه‌: ئێمه‌ لە‌ پارێزگای‌ سلێمانی‌ 
به‌ هاوڵاتییانی‌ خۆمانی‌ راده‌گه‌یه‌نین كه‌ لە‌گه‌ڵ خۆپیش���اندان‌و مانگرتن‌و هه‌ر چالاكییه‌كی‌ 
ترداین، كه‌ به‌پێی‌ یاس���ا ده‌بێت مۆڵه‌ت وه‌ربگرن تاوه‌كو ئێمه‌ش هاوكاربین بۆ به‌دیهێنانی‌ 
ئامانج���ی‌ خۆپیش���اندانه‌كان‌و بتوانین كاری‌ پێویس���ت بكه‌ین بۆ پاراس���تی‌ س���ه‌لامه‌تیی‌ 
خۆپیشانده‌ران، به‌ڵام پێویسته‌ خۆپیشاندانه‌كان هێمنانه‌و لە‌پێناو به‌رژه‌وه‌ندیی‌ گشتیدا بن، 
هه‌روه‌ها پێكه‌وه‌ ئارامی‌‌و ئاسایشی‌ شاره‌كه‌مان بپارێزین‌و به‌هه‌موو لایه‌كمان رێگه‌ نه‌ده‌ین 
هیچ كه‌سێك ئاراسته‌ی‌ خۆپیشاندانه‌كان به‌ره‌و كاری‌ ئاژاوه‌گێڕیی‌‌و مه‌به‌ستی‌ تر به‌رن، كه‌ 

زیانی‌ هه‌موومانی‌ تێدایه‌.
 )بروانه‌ پاشكۆی ژماره‌ 6 رونكردنه‌وه‌یه‌ك لە‌ پارێزگاری سلێمانیه‌وه‌( 

 سێیه‌م/ ده‌ستپێكردنی خۆپیشاندانه‌كان
لە‌سه‌رای سلێمانی كاتژمێر 2 خۆپیشاندانه‌كه‌ ده‌ستی پێكردو جه‌ماوه‌رێكی زۆر كۆبوونه‌وه‌، 
س���ه‌رتا ئاكۆی خه‌لیل زاد، كه‌ مایكه‌كه‌ی لە‌ ده‌س���تدابوو به‌خێرهاتن���ی هاوڵاتیانی كردوو، 
پیرۆزبایی لە‌ گه‌لانی میسرو تونس كرد، دواتر وتاری تۆری به‌رگری لە‌ ماف‌و ئازادییه‌كانی 
خه‌ڵكی لە‌لایه‌ن مامۆستا ئارامه‌وه‌ خوێنده‌وه‌و لە‌ وتاره‌كه‌یدا رایگه‌یاند: ئێمه‌ وه‌ك به‌شێكی 
زۆری خه‌ڵك���ی كوردس���تان ،جگه‌ لە‌ پیرۆزبای گه‌رممان لە‌و س���ه‌ركه‌وتنه‌ گه‌وره‌یه‌ی گه‌لی 
راپه‌ریوی تونس‌و میس���ر ،پش���تیوانی‌ لە‌ ئیراده‌‌و داخوازیه‌كان���ی ئه‌وگه‌لە‌ئه‌كه‌ین .چونكه‌ 
ئێمه‌ی خه‌ڵكی كوردس���تانیش دوچاری هه‌مان قه‌یرانی سیاس���ی‌و ئاب���وری‌و كۆمه‌ڵایه‌تی 
هاوشێوه‌ی میسری‌و تونس���یه‌كان بوینه‌ته‌ووه‌، گه‌ر ته‌واو لێكچونێكیش نه‌بێت ئه‌وا بێشك 
خاڵی هاوبه‌ش���ی پر لە‌ مه‌ینه‌تی‌و نه‌خۆشی سیاس���ی به‌رۆكی ئه‌م ده‌سه‌ڵات‌و حكومه‌ته‌ی 

گرتوه‌ته‌وه‌.
لە‌ وتاره‌كه‌یدا كه‌ به‌یاننام���ه‌ی تۆری به‌رگری لە‌ مافو ئازادیه‌كانی خه‌ڵك بوو وتی: ئه‌ی 
ده‌سه‌ڵاتدارانی هه‌رێمی كوردستان، لە‌سه‌روبه‌ندی ئه‌م گۆرانكاییه‌ گه‌ورانه‌ی كه‌ رۆژهه‌ڵاتی 
ناوه‌راس���تی گرتوه‌ته‌وه‌، ئێمه‌ وه‌ك چالاكوانانی مه‌ده‌ن���ی‌و خه‌ڵكانی ئازادیخواز‌و خه‌مخۆری 
ئه‌م وڵاته‌ هۆش���داری به‌په‌لە‌ ئه‌ده‌ینه‌ ئێوه‌ی ده‌س���ه‌ڵاتدار‌و حكومران���ی ئه‌م هه‌رێمه‌، كه‌ 
هه‌رچی زوتره‌ بكه‌ونه‌ خۆتان بۆ ئه‌نجامدانی چاكس���ازی ریشه‌یی لە‌ ته‌واوی كایه‌ سیاسی‌و 

ئابوری‌و كۆمه‌ڵایه‌تیه‌كاندا.
 دوات���ر نزار محه‌مه‌د ئه‌ندامی تۆری به‌رگری وتارێكی خوێنده‌وه‌و لە‌ وتاره‌كه‌یدا ئاماژه‌ی 
به‌وه‌دا : باهۆزێك ناوچه‌كه‌ی گرتۆته‌وه‌و كوردستانیش به‌ده‌ر نیه‌ لە‌و باهۆزه‌و چاكسازیش 
داواكاری س���ه‌ره‌كی خه‌ڵكی كوردستانه‌، پاشان چه‌ند دروشمێكی وته‌وه‌و خۆپیشانده‌رانیش 
لە‌دوایه‌وه‌ به‌ حه‌ماس���ه‌وه‌ ده‌یان وته‌وه‌، وه‌ك )بودجه‌ بۆ خه‌لكی كوردستان..... نه‌ك بۆ چه‌ن 

كه‌سیكی مه‌كته‌ب سیاسیه‌كان(....)ئیره‌ كوردستانه‌ مه‌رگی گه‌نده‌لكاران( 
دوات���ر چه‌ندین وتاری تر خوێندران���ه‌وه‌و گه‌رم‌و گوریه‌كی زۆر به‌ خۆپیش���انده‌ران دیار 
بوو، دوای ته‌وابوونی خۆپیش���اندانه‌كه‌و كۆتای���ی پێهێنانی لە‌لایه‌ن تۆڕی به‌رگری لە‌ ماف‌و 

ئازادیه‌كانی خه‌ڵك.
 )بڕوانه‌ وێنه‌ی ژماره‌ 7( 

چواره‌م/ ته‌قه‌كردن لە‌خۆپیشانده‌ران 
 دوای كۆتایی هێنانی خۆپیش���اندانه‌كه‌ی س���ه‌راو كۆتایی هێنانی خۆپیشاندانه‌كه‌ لە‌لایه‌ن 
ت���ۆڕی به‌رگریه‌وه‌ راگه‌یه‌ن���راو به‌و وته‌ی نزار محه‌مه‌د ئه‌ندامی تۆڕه‌كه‌ ئه‌وان س���ه‌رقاڵی 

كۆكردنه‌وه‌ی كه‌ره‌سته‌كانی گردبوونه‌وه‌كه‌ بوون لە‌ سه‌رای سلێمانی.
ب���ه‌ڵام ژماره‌یه‌ك���ی زۆری گه‌نجان به‌ره‌و ش���ه‌قامی س���الم به‌ڕیكه‌وتن ب���ه‌ده‌م رێگه‌وه‌ 
درووش���م ده‌ڵێنه‌وه‌، دوای ئه‌وه‌ی گه‌نجه‌كان باره‌گای لقی 4ی پارتی دیموكراتی كوردستان 
جێده‌هێڵ���ن‌و ده‌گه‌نه‌ به‌رده‌م مه‌كته‌بی رێكخراوه‌ دیموكراتیه‌كانی یه‌كێتی، وه‌ك ئه‌وه‌ی لە‌ 
وێنه‌ ڤیدیۆیه‌كاندا ده‌رده‌كه‌وێت گه‌نجێك ده‌گه‌ڕێته‌وه‌ به‌س���ه‌ر ش���كاوی‌و قسه‌ به‌و كه‌سانه‌ 
ده‌ڵێت كه‌ لە‌سه‌ر بینای لقی چوار وه‌ستاون، كه‌ هه‌ندێكیان مه‌ده‌نین‌و هه‌ندێكیشیان چه‌ك 
به‌ده‌ستن، گه‌نجه‌كه‌ رایده‌گه‌یه‌نێت: لە‌وێوه‌ لە‌ناو ئه‌و بینایه‌وه‌ به‌ردیان هاویشت‌و سه‌ریان 

شكاندم، به‌ده‌م گه‌ڕانه‌وه‌وه‌ ده‌ڵێت: ئه‌وه‌ ئه‌خلاقتانه‌... ئه‌وه‌ ئه‌خلاقتانه‌.
 )بڕوانه‌ وێنه‌ی ژماره‌ 8( 

 

وێنه‌ی ژماره‌ 7

دواتر گه‌نجه‌كان كه‌ به‌رده‌م لقی 4ی پارتیان جێهێشتبوو ده‌گه‌رێنه‌وه‌و به‌رد ده‌گرنه‌ لقی 
چوار‌و جامه‌كانی ده‌شكێنن‌و دوای زیاتر لە‌ 20 خولە‌ك لە‌سه‌ر بینای لقی چواره‌وه‌ ده‌سترێژی 
گوللە‌ ل���ە‌ خۆپیش���انده‌ران ده‌كرێت، به‌تایبه‌تیش ته‌قه‌كان به‌ بیكه‌یس���ی‌و كڵاش���ینكۆف 

راسته‌وخۆ ئاراسته‌ی خۆپیشانده‌ران ده‌كرێت.
دیاره‌ سه‌ربانی لقی چوار ژماره‌یه‌كی زۆری هێزی لێبووه‌و كه‌ دیاره‌ خۆیان ئاماده‌ كردبوو، 
چونكه‌ جۆره‌ها چه‌كی س���وك‌و قورسیان پێبووه‌، به‌هۆیه‌وه‌ 54 كه‌س ده‌بنه‌ قوربانی، دواتر 
رووبه‌رووبونه‌وه‌ی نێوان هێزه‌كه‌ی ناو بینانی لقی چوار‌و خۆپیش���انده‌ران تا كاتێكی دره‌نگ 

به‌رده‌وام ده‌بێت.
به‌ وته‌ی د. رێكه‌وت حه‌مه‌ڕه‌شید، به‌ڕێوه‌به‌ری‌ گشتی‌ ته‌ندروستی‌ سلێمانی‌ لە‌ ئه‌نجامی‌ 
توندوتیژییه‌كانی‌ 17ی ش���وباتی ش���اری‌ س���لێمانی‌ 54 كه‌س بریندارب���وون، د. رێكه‌وت 
وتیش���ی‌: لە‌و رێژه‌یه‌ یه‌كێكیان ك���وژراوه‌ به‌ناوی رێژوان عه‌لی‌و 53كه‌س���ی‌ تر بریندارن، 
لە‌ نێوبرینداره‌كاندا رۆژنامه‌نوس���ێك‌و كارمه‌ندێكی ئاساییش هه‌یه‌و دووانیشیان پۆلیسی‌ 
چالاكییه‌ مه‌ده‌نییه‌كانن. ئه‌مه‌ سه‌ره‌رای ده‌ستگیركردنی نزیكه‌ی 60 كه‌سی دیكه‌ به‌تۆمه‌تی 

به‌شداریكردن لە‌ خۆپیشاندانه‌كه‌دا.11

وێنه‌ی ژماره‌ 8

11 هه‌واڵی خۆپیشاندانه‌كان، سایتی خه‌ندان، 2011/2/17/ 

http://xendan.org/dreja.aspx?=hewal&jmara=21745&Jor=1

 گێرانه‌وه‌كان سه‌باره‌ت به‌ بریاردانی ته‌قه‌كردن لە‌ خۆپیشانده‌ران، دوو جۆره‌، هه‌ندێكیان 
ئام���اژه‌ به‌وه‌ ده‌كه‌ن لە‌و كاته‌دا چه‌ن���د جارێك هیوا ئه‌حمه‌د مس���ته‌فا په‌یوه‌ندی به‌ فازل 
میرانی ئه‌ندامی مه‌كته‌بی سیاسی پارتی كردووه‌ )دواتر لە‌ 2011/2/23 كرا به‌ سكرتێری 
مه‌كته‌بی سیاس���ی پارتی واتا ته‌نها دوای 6 رۆژ لە‌ 17ی شوبات( هه‌واڵی خۆپیشانده‌رانی 
پێداوه‌، كه‌ هیوا ئه‌حمه‌د پێی راگه‌یاندووه‌ هاتنه‌ س���ه‌رمان، ئه‌ویش فه‌رمانی پێكردووه‌ كه‌ 

ته‌قه‌ لە‌ خۆپیشانده‌ران بكرێت.
لێكدان���ه‌وه‌ی دووه‌م ئه‌وه‌یه‌ لە‌و كاته‌دا هیوا ئه‌حمه‌د ته‌لە‌فۆنی به‌ گوێوه‌ بووه‌و قس���ه‌ی 
لە‌گ���ه‌ڵ فازل میرانی كردووه‌، به‌ڵام به‌رپرس���ێكی ده‌زگای پاراس���تن لە‌ لقی چواری پارتی 
فه‌رمانی ته‌قه‌كردنی كردووه‌و ته‌قه‌كراوه‌ لە‌و كاته‌دا هیوا ئه‌حمه‌د ته‌لە‌فۆنه‌كه‌ی لە‌ده‌ست 

ده‌كه‌وێته‌ خواره‌وه‌. 
به‌ڵام لە‌ چاوپێكه‌وتنێكی لە‌گه‌ڵ به‌رنامه‌ی نه‌رینی كه‌ناڵی ئاسمانی زاگرۆز هیوا ئه‌حمه‌د 
رایگه‌یاند، یه‌كه‌م ده‌سترێژی گوللە‌ لای خۆپیشانده‌رانه‌وه‌ ئاراسته‌ی لقی چوار كراوه‌، به‌ڵام 
كاتێ���ك بێژه‌ره‌كه‌ لێی ده‌پرس���ێت، به‌ڵگه‌تان لایه‌، هیوا ئه‌حمه‌د ده‌ڵێ���ت، نه‌خێر به‌ڵگه‌مان 

لانیه‌.
 سه‌باره‌ت به‌و كه‌سانه‌ی كه‌ لە‌لقی چواردا بوون به‌ وته‌ی هیوا ئه‌حمه‌د، زیاتر لە‌ )600( 
كه‌س بوون، چونكه‌ پێش���تر شه‌وه‌كه‌ی ئاساییشی سلێمانی ئاگاداریان كردین كه‌ سبه‌ینێ 
خۆپیش���اندانه‌و وه‌ك باس ده‌كرێ���ت هێرش تان بۆ ده‌كرێت، به‌ڵام ئاس���اییش پێیان وتین 
خه‌م���ی هیچتان نه‌بێت ده‌تان پارێزین، ئێم���ه‌ش جه‌ماوه‌ری خۆمان ئاگادار كرده‌وه‌ كه‌ بێنه‌ 
لقی چوار‌و پشتێنه‌ی ئه‌منی درووست بكه‌ن، ئه‌و رۆژه‌ زیاتر لە‌ )400( گه‌س‌و هه‌مبرگرمان 

كڕی بۆ ئه‌و كه‌سانه‌ی هاتبوونه‌ لق . 
س���ه‌باره‌ت به‌ هاتنی خۆپیشانده‌ران بۆس���ه‌ر لقی چواری پارتی‌و تێپه‌رینیان لە‌ لقی چوار 
هیوا ئه‌حمه‌د دان به‌ راستیه‌كدا ده‌نێت‌و ده‌ڵێت: به‌شێكی زۆری خۆپیشانده‌ران لە‌ لقی چوار 

ره‌ت بووبوون دواتر گه‌ڕانه‌وه‌.
هیوا ئه‌حمه‌د، راش���یگه‌یاند: به‌ردبارانه‌كه‌ 27 ده‌قه‌ی خایاندووه‌، لە‌و ماوه‌یه‌دا به‌رده‌وام 
په‌یوه‌ندیم���ان ده‌كرد به‌ هه‌موو دام‌و ده‌زگاكانه‌وه‌،هه‌ندێكیان داخرابوون‌و هه‌ندێكیش���یان 
وتیان هێزتان بۆ ده‌نێرین، س���ه‌باره‌ت به‌ هه‌ڵوێس���تی ئه‌وانه‌ی لە‌ناو لقی چواردابوون هیوا 
ئه‌حمه‌د ده‌ڵێت: به‌شێك لە‌وانه‌ی لە‌ ناو لقی چوار بوون ترسان هه‌ندێك ژنمان لە‌گه‌ل بوون 
خۆیان كردبووه‌ ژێر مێزه‌كانه‌وه‌و ده‌گریان چه‌ندین هونه‌رمه‌ند‌و ته‌نانه‌ت س���ێ مامۆستای 

ئایینیمان لە‌گه‌ڵ بوو.
هیوا ئه‌حمه‌د ئاماژه‌ به‌وه‌ش ده‌كات كه‌، پاس���ه‌وانێكی لقی چوار ترس���اوه‌و توشی ئه‌عساب 
بووه‌و تا ئێستاش زمانی نیه‌و كه‌سو كاره‌كه‌ی نایانه‌وێت باسی بكرێت، سه‌باره‌ت به‌وه‌ی بۆچی 
لقتان چۆڵنه‌كرد، هیوا ئه‌حمه‌د به‌ وته‌ی خۆی كه‌ 8 مانگ‌و 17 رۆژ به‌رپرسی لقی چوار بووه‌، 

ئاماژه‌ به‌وه‌ ده‌كات، ئه‌گه‌ر حیزبیش پێی بوتمایه‌ لق چۆڵ بكه‌ چۆڵم نه‌ده‌كرد لە‌و كاته‌دا.

لە‌ وه‌ڵامی پرسیاری بێژه‌ره‌كه‌ی زاگرۆس كه‌ بۆ ناچنه‌ به‌رده‌م دادگا، هیوا ئه‌حمه‌د ده‌ڵێت 
ئه‌وه‌ فه‌رمانی ده‌ستگیركردنه‌كه‌ هه‌یه‌‌و ئه‌مرۆنا سبه‌ی هه‌رده‌چینه‌ به‌رده‌م دادگا. 

به‌ڵام ئه‌وه‌ س���ێ س���اڵه‌ خۆپیش���اندانه‌كان كراوه‌و هاولاتی كوژراوه‌ به‌ڵام تا ئێستا هیوا 
ئه‌حمه‌د به‌رپرس���ی لقی چواری پارتی وه‌ك به‌رپرسی یه‌كه‌می ئه‌و شوێنه‌ی كه‌ ته‌قه‌كانی 
لێك���راوه‌و هاولاتی كوژراون‌و بریندارب���وون، نه‌چۆته‌ ب���ه‌رده‌م دادگاو دادگاش نه‌یتوانیوه‌ 

لێپرسینه‌وه‌ی لە‌گه‌ڵ بكات. 12
 )بروانه‌ وێنه‌ی ژماره‌ 9( 

 

12 ماڵپه‌ری یوتیوب
 http://www.youtube.com/watch?feature=player_embedded&v=RmQFc0X9uNo

وێنه‌ی ژماره‌ 9

هاوكات لە‌به‌رامبه‌ر درووستبوونی ئه‌و بارگرژی‌و ئاڵۆزییانه‌ی لە‌كۆبوونه‌وه‌ جه‌ماوه‌رییه‌كه‌ی 
ش���اری سلێمانی كه‌وته‌وه‌، پارێزگای سلێمانی لیژنه‌ی لێكۆڵینه‌وه‌ی پێكهێنا‌و لە‌ سه‌عات 7ی‌ 
ئێواره‌وه‌ تا س���ه‌عات 7ی‌ به‌یانی‌ هاتوچۆش���ی‌ قه‌ده‌غه‌كرد، ل���ە‌ به‌یاننامه‌یه‌كدا پارێزگاری 
س���لێمانی رایگه‌یاندووه‌: به‌هۆی ئه‌و بارگرژی‌و ئاڵۆزییانه‌ی لە‌كۆبوونه‌وه‌ جه‌ماوه‌رییه‌كه‌ی 
ئه‌مڕۆی ش���اری س���لێمانی روویاندا، پارێ���زگای س���لێمانی لیژنه‌ی لێكۆڵین���ه‌وه‌ی پێكهێنا 
به‌مه‌به‌ستی لێكۆڵینه‌وه‌ لە‌چۆنیه‌تی دروستبوونی ئه‌و بارگرژییانه‌و دۆزینه‌وه‌ی هه‌موو ئه‌و 
كه‌س���انه‌ی كه‌بوونه‌ته‌ هۆی ئاژه‌وه‌گێڕی‌و كاری تێكده‌رانه‌و تێكدانی باری ئاسایشی شاری 

سلێمانی. 
ئه‌وه‌ش خراوه‌ته‌ڕوو كه‌: لە‌پێناو ئارامبوونه‌وه‌ی‌ بارودۆخه‌كه‌و گێڕانه‌وه‌ی‌ س���ه‌قامگیریی‌، 
بڕیارماندا لە‌س���ه‌عات )7(ی ئێواره‌ی ئه‌م���ڕۆ )2011/2/17( تاوه‌كو )7(ی س���ه‌رلە‌به‌یانی 
رۆژی هه‌ینی )2011/2/18( هاتوچۆ لە‌ناو ش���اری س���لێمانی قه‌ده‌غه‌ بكرێت‌و ته‌نیا رێگه‌ 
به‌ئۆتۆمبێلی هێزه‌كانی پۆلیس‌و ئاسایشی‌ ناوخۆو ئه‌مبوڵانسه‌كانی فریاكه‌وتن‌و هاتوچۆی 
ئۆتۆمبێلی حكومی ده‌درێت، داوا لە‌هاووڵاتیانی خۆشه‌ویس���ت‌و لایه‌ن���ه‌ په‌یوه‌ندیداره‌كان 
ده‌كه‌ین پابه‌ندبن به‌م بڕیاره‌وه‌‌و داواش لە‌سه‌رجه‌م هێزه‌ ئه‌منییه‌كان ده‌كه‌ین ئه‌م بڕیاره‌ 

جێبه‌جێ بكه‌ن.13

 

13  هاتوچۆ لە‌ سلێمانی‌ قه‌ده‌غه‌كرا، سایتی خه‌ندان، 2011/2/17

 http://xendan.org/dreja.aspx?=hewal&jmara=21752&Jor=1

پێنجه‌م/ كاردانه‌وه‌كانی 17ی شوبات 
لە‌كاردان���ه‌وه‌ی ئ���ه‌و خۆپیش���اندان‌و توندوتیژیانه‌ی 17ی ش���وبات‌و قوربانیانی ده‌س���تی 
پاسه‌وانه‌كانی لقی چواری پارتی دیموكراتی كوردستان، چه‌ندین به‌یاننامه‌ی جیاجیا لە‌لایه‌ن 
حیزب‌و لایه‌نه‌ سیاسیه‌كانه‌وه‌ بڵاوكرایه‌وه‌و هه‌ڵوێستی خۆیان سه‌باره‌ت به‌ رووداوه‌كه‌ خسته‌ 

روو. 

1- پارتی دیموكراتی كوردستان 
پارتی دیموكراتی كوردس���تان وه‌ك ئه‌وه‌ی كاره‌س���ات‌و كوشتن‌و خوێنڕشتنه‌كان لە‌لایه‌ن 
لقی 4ی ئه‌و حیزبه‌وه‌ كراوه‌، بۆیه‌ لە‌س���ه‌ره‌تای رووداوه‌كه‌دا به‌ نه‌غمه‌یه‌كی توندوو هێرش 
به‌ر قس���ه‌ی ده‌كرد، لە‌ به‌یاننامه‌یه‌كدا هه‌ڵوێستی پارتی دیموكراتی كوردستان خراوه‌ته‌وه‌ 
كه‌ لە‌ 17ی ش���وبات‌و دوای رووداوه‌كه‌ بڵاوكراوه‌ته‌وه‌ لە‌ به‌ش���ێكی به‌یاننامه‌كه‌دا هاتووه‌ 
: ئاڕاس���ته‌ی خۆپیش���انده‌ران به‌ رێنوێنی هه‌ندێك ئاژاوه‌ گێڕ لە‌ دژی باره‌گای لقی چواری 
پارتی دیموكراتی كوردس���تان گۆڕدرا‌و لە‌ناو خۆپیش���انده‌رانه‌وه‌ چه‌ك���دار هه‌بوون‌و دوای 

به‌ردبارانكردنی باره‌گاكه‌‌و په‌لاماری باره‌گای لقی چواریان داوه‌، 
به‌یاننامه‌كه‌ ئه‌وه‌شی خستۆته‌ روو، لە‌به‌ر ئه‌وه‌ی داموده‌زگا ئه‌منییه‌كانی به‌رپرس رۆڵی 
خۆیان وه‌ك پێویس���ت نه‌گێڕاوه‌، ئه‌و هێزه‌ پاساوانه‌ ئاسایشه‌ بچوكه‌ی كه‌ بۆ پارێزگاری لق 

دانراوه‌ ناچار بوون به‌رگری لە‌ باره‌گاكه‌ بكه‌ن. 
 لە‌ن���او ئاژاوه‌گێڕه‌كاندا لایه‌نگرانی حزب‌و رێكخراوی ناس���را‌و هه‌ن‌و ئه‌وه‌ی جێگای داخه‌،ـ 
هێزه‌كانی ئاس���ایش‌و پۆلیسی ناو ش���اری س���لێمانی هیچ به‌رگرییان لە‌ باره‌گای لقی4ی 
پارتیمان نه‌كرد‌و لێگه‌ڕان ئاڕاسته‌ی خۆپیشاندانه‌كه‌ به‌ حه‌زی ئاژاوه‌گێڕان بڕوات‌و كۆنتڕۆڵی 

رێڕه‌وی خۆپیشاندانه‌كه‌یان نه‌كرد.
 )بڕوانه‌ پاشكۆی ژماره‌ 7 به‌یاننامه‌ی پارتی دیموكراتی كوردستان(

ئه‌م به‌یاننامه‌یه‌ كه‌ چه‌ند سه‌عاتێك دوای ته‌قه‌كردنه‌كه‌ی به‌رده‌م لقی 4 هات، به‌جۆرێك 
لە‌ جۆره‌كان گلە‌یی وگازه‌نده‌یه‌ لە‌ یه‌كێتی نیش���تیمانی كوردس���تان به‌وه‌ی دەس���ەڵاتداری 
ناوچه‌كه‌ی���ه‌و نه‌یتوانیوه‌ به‌رگری لە‌ باره‌گاكانی پارتی بكات‌و دیوێكی تری به‌یاننامه‌كه‌ش 
س���ه‌ره‌رای برینداركردن‌و كوش���تنی ئه‌و ژماره‌ گه‌نجه‌، پارتی خۆی ب���ه‌ مه‌غدوور‌و بێتاوان 
ده‌داته‌ قه‌ڵه‌م به‌وه‌ی هیچ كه‌س���ێك نه‌كوژرابێت، كه‌ ره‌نگه‌ ئه‌مه‌ ته‌كتیكی جه‌نگی پارتی 
بوبێت به‌وه‌ی هێرش بكات‌و كه‌س بیری به‌لای ئه‌وه‌دا نه‌چێت كه‌ زیانی پارتی ته‌نها )48( 

جامی شوشه‌ بووه‌، به‌ڵام پارتی خه‌ڵكی كوشتووه‌و خوێنی رشتووه‌ لە‌ سلێمانی.

لە‌لایه‌ن خۆشیه‌وه‌ فازل میرانی، سكرتێری مه‌كته‌بی سیاسی پارتی دیموكراتی كوردستان 
ل���ە‌ كۆنگره‌یه‌كی رۆژنامه‌گه‌ری���دا رایگه‌یاند: فێرنه‌بووینه‌ ته‌ع���دا لە‌كه‌س بكه‌ین‌و ته‌عدا 
لە‌كه‌س���یش قبوڵ بكه‌ین، بۆیه‌ ئه‌وان���ه‌ی په‌لاماری باره‌گاكانمان ب���ده‌ن تا بۆمان بكرێت 

ده‌سته‌كانیان ده‌بڕینه‌وه‌. 
میران���ی ئاماژه‌ به‌وه‌ ده‌كات، به‌داخه‌وه‌ ئێمه‌ ئیداره‌ی س���لێمانیمان ئاگاداركرده‌وه‌ لە‌وه‌ی 
به‌نیازن بێ رێزییه‌ك لە‌ش���اره‌كه‌دا به‌رامبه‌ر باره‌گای لقی 4 یان باره‌گایه‌كی دیكه‌ی پارتی 
دیموكراتی كوردس���تان بكرێت. به‌ڵام پۆلیس‌و ئاسایشی س���لێمانی پاراستنی باره‌گاكانی 
ئێمه‌یان به‌ئه‌س���تۆی خۆیان گرت كه‌ كۆنتڕۆڵی خۆپیش���انده‌ره‌كان ده‌كه‌ن، هه‌ر لە‌شوێنی 
ده‌س���تپێكردن تاوه‌كو ش���وێنی كۆتایی، هه‌روه‌ها ئاماژه‌یدا ك���ه‌ په‌لاماردانی باره‌گای لقی 
چواری پارتی پیلانێكی پێش���وه‌خته‌ داڕێ���ژراوه‌‌و روونیكرده‌وه‌، ك���ه‌ به‌ردبارانی لقیان كرد، 
لە‌گه‌ڵ به‌رپرس���ی لقی چوار قس���ه‌م كرد‌و وتم ته‌حه‌مولی میللە‌تی خۆمان بكه‌ین ئه‌گه‌ر 
منداڵێك یا گێره‌ش���وێنێك، به‌ به‌ردێك رای خۆیان ده‌رده‌بڕن ئه‌وا كێش���ه‌یه‌ك نابێت، دواتر 
وتی ئه‌وا ده‌یانه‌وێت لە‌س���ه‌ر دیوار ئاودیوی ناو بارگای لق بن‌و لە‌وكاته‌ ده‌ستڕێژی گولـلە‌ 

ده‌ستی پێكرد. 
 ئ���ه‌م وتانه‌ی میرانی ئ���ه‌وه‌ ده‌خاته‌ روو كه‌ میرانی ئاگاداری ت���ه‌واوی رووداوه‌كه‌ بووه‌و 
لە‌س���ه‌ر خه‌ت بووه‌ لە‌گه‌ڵ به‌رپرسی لق، یه‌كێتیش به‌ به‌رپرسیار‌و كه‌مته‌رخه‌م داده‌نێت لە‌ 

رووداوه‌كه‌.14
لە‌لایه‌ن خۆشیه‌وه‌ هیوا ئه‌حمه‌د مسته‌فا، به‌رپرسی لقی 4ی پارتی دیموكراتی كوردستان 
دوای كاتژمێرێك ل���ە‌ رووداوه‌كه‌ی به‌رده‌م لقی چوار، به‌ردبارانكردنی لقی 4 به‌ پیلانگێڕی 
ناوده‌بات‌و پێشی وایه‌ ئه‌و خه‌ڵكه‌ی‌ به‌ردبارانی لقی چواری پارتیان كرد لە‌لایه‌ن بزووتنه‌وه‌ی 

گۆڕانه‌وه‌ هاندراون.
هیوا ئه‌حمه‌د مس���ته‌فا، به‌ ئاژانس���ی په‌یامنێ���ری راگه‌یاندووه‌: گ���ۆڕان خه‌ڵكێكی زۆری 
بۆ په‌لاماردانی لقی 4 هانداوه‌و هه‌ر لە‌ش���وێنی ده‌س���تپێكردنی خۆپیش���اندانه‌كه‌ی ئه‌مڕۆ 
لە‌به‌رده‌م ده‌ركی س���ه‌را لە‌ناوجه‌رگه‌ی س���لێمانییه‌وه‌ به‌و خه‌ڵكه‌یان وتبوو هێرش بۆ سه‌ر 
لقی چواری پارتی‌و به‌گه‌یش���تنیان بۆ به‌رده‌م ده‌رگای لق ده‌س���تیان به‌هوتاف كێشان كرد، 
ئێمه‌ وتمان زۆر ئاساییه‌و ئه‌مه‌ ش���تێكی مه‌ده‌نییانه‌یه‌، دواتر ده‌ستیان به‌به‌رد بارانكردنی 
لق كرد، هیوا ئه‌حمه‌د وتیش���ی: لە‌راستیدا ئه‌م جۆره‌ كارانه‌ خزمه‌ت به‌ به‌رژه‌وه‌ندی شاری 
س���لێمانی ناكات‌و جگه‌ لە‌مه‌ش پارتی دیموكراتی كوردس���تان پاروێكی هێنده‌ بچووك نییه‌ 

بۆیان قوت بدرێت. 

14  فازل میرانی، ئاژانسی په‌یامنێر، 2011/2/18 /

 http://www.peyamner.com/PNAnews.aspx?ID=224045

به‌ڵام دوای ساڵێك‌و لە‌ چاوپێكه‌وتنه‌كه‌ی كه‌ناڵی زاگرۆسدا هیوا ئه‌حمه‌د ده‌ڵێت، ناتوانم 
كه‌س تۆمه‌تبار بكه‌م به‌ پاڵپشتی ئه‌و رووداوه‌، به‌و پێیه‌ی‌ ره‌نگه‌ تۆمه‌تباركردنی بزووتنه‌وه‌ی‌ 
گۆران بۆ ئه‌وه‌ بگه‌ڕێته‌وه‌، كه‌ گۆڕان لە‌ به‌رگریدا بێت نه‌ك هێرش، چونكه‌ پارتی ده‌زانێت 

چ كاره‌ساتێكی خوڵقاندووه‌.15 
ئه‌م لێدوانه‌ی هێوا ئه‌حمه‌د كه‌ كاتژمێر )5:47 خولە‌كی( ئێواره‌ واتا نزیكه‌ی یه‌ك كاتژمێر 
دوای كاره‌ساته‌كه‌ی به‌رده‌م لقی 4، لە‌ سایتی په‌یامنێری سه‌ربه‌ پارتیه‌وه‌ دابه‌زی، هاندانێكی 
گه‌وره‌بوو بۆ لایه‌نگرانی پارتی لە‌ س���نوری هه‌ولێر‌و دهۆك كه‌ په‌لاماری باره‌گاكانی گۆڕان 
بده‌ن، هه‌ربۆیه‌ لە‌ دوای ئه‌و لێدوانه‌وه‌ باره‌گاكانی بزووتنه‌وه‌ی گۆڕان لە‌ هه‌ولێر‌و س���ۆران 

لە‌لایه‌ن لایه‌نگرانی پارتیه‌وه‌ سوتێنران. 
لە‌ لایه‌ن خۆش���یه‌وه‌ لە‌ كۆنگره‌یه‌كی رۆژنامه‌وانیدا لە‌ ش���اری هه‌ولێر نێچیرڤان بارزانی، 
جێگری سه‌رۆكی پارتی دیموكراتی كوردستان رایگه‌یاند: پێشتر ده‌زگا ئه‌منییه‌كانی پارتی 
لە‌وه‌ ئاگادار بوونه‌، كه‌ خۆپیشاندانه‌كه‌ی به‌رده‌ركی سه‌را نیازی خراپی هه‌بووه‌، بۆ هێرش 
كردنه‌ سه‌رباره‌گاكانی پارتی لە‌ شاری سلێمانی‌و ئیداره‌ی ئه‌و شاره‌یان لە‌وه‌ ئاگاداركردووته‌وه‌، 

به‌ڵام ئیداره‌ی سلێمانی كه‌مته‌رخه‌مبووه‌، لە‌پاراستنی لقی چواری پارتی. 
نێچیرڤان بارزانی ئاماژه‌ی به‌وه‌ش���كرد، پێمانوایه‌ ئه‌وانه‌ی‌ ئه‌م كاره‌یان كردووه‌، سه‌ر به‌ 
لایه‌نی‌ سیاس���ی نین، به‌ڵكو گروپن‌و ویس���توویانه‌ كاری تێكدری بكه‌ن‌و ته‌سه‌ورمان نییه‌ 
حزبه‌ سیاسییه‌كان ئه‌و كاره‌ بكه‌ن، وتیشی ئیتیهامی‌ كه‌س ناكه‌ین‌و داوا ده‌كه‌ین حكومه‌ت 
لێكۆڵینه‌وه‌ بكات، ئاماژه‌ی به‌وه‌شكرد، گۆڕان به‌رپرس نییه‌‌و په‌نجه‌ی‌ تۆمه‌ت بۆ كه‌س درێژ 

ناكه‌ین‌و لە‌گه‌ڵ هه‌موویان حه‌ز به‌ په‌یوه‌ندییه‌كی‌ باش ده‌كه‌ین‌و هه‌وڵیشی بۆ ده‌ده‌ین.
به‌ڵام ئ���ه‌و وته‌یه‌ی نێچیرڤان بارزان���ی لە‌ كاتێكدا بوو كه‌ فه‌رمان���ی جولانی زێره‌ڤانی 
كردبوو لە‌ هه‌ولێره‌وه‌ بۆ س���لێمانی‌و په‌لاماردانی باره‌گای سه‌ره‌كی بزووتنه‌وه‌ی گۆران لە‌ 

گردی زه‌رگه‌ته‌.16

15 به‌رپرسی لقی چوار، ئاژانسی په‌یامنێر، 2011/2/17/ 

http://www.peyamner.com/PNAnews.aspx?ID=223957

16 نێچیرڤان بارزانی، ئاژانسی په‌یامنێر، 2011/2/18 /

 http://www.peyamner.com/PNAnews.aspx?ID=224083

2- بزووتنه‌وه‌ی گۆڕان 

ب���ه‌و پێوه‌ دانگه‌ی به‌یاننامه‌ 7 خاڵیه‌كه‌ی بزووتن���ه‌وه‌ی گۆڕان كه‌ 2011/1/29 ده‌رچوو، 
كاریگه‌ری گه‌وره‌ی هه‌بوو لە‌س���ه‌ر شه‌قامی كوردی‌و درووستكردنی ئه‌و ده‌نگه‌ ناره‌زاییه‌ی 
كه‌ لە‌ ش���ه‌قامی كوردیدا هه‌بوو، بۆیه‌ هه‌رجوڵه‌و گردبوونه‌وه‌ی���ه‌ك به‌ كاری بزووتنه‌وه‌ی 
گۆران ده‌درایه‌ قه‌ل���ە‌م لە‌لایه‌ن )یه‌كێتی‌و پارتیه‌وه‌(، به‌ڵام ب���ه‌رده‌وام بزووتنه‌وه‌ی گۆڕان 
جه‌ختی لە‌س���ه‌ر ئه‌وه‌ ده‌كرده‌وه‌ كه‌ ئه‌و په‌یامه‌كه‌ی خۆی لە‌ڕێگه‌ی به‌یاننامه‌ 7 خاڵیه‌كه‌وه‌ 
خس���تۆته‌ روو، بۆیه‌ به‌ته‌مای هیچ جوڵه‌یه‌كی شه‌قام نیه‌، ته‌نانه‌ت زۆرێك لە‌ سه‌رچاوه‌كان 
ئاماژه‌ به‌وه‌ ده‌كه‌ن كه‌ نه‌وشیروان مسته‌فا رایگه‌یاندووه‌، ئه‌و هه‌رگیز پلانی خۆپیشاندانی 
نه‌بووه‌ لە‌ س���لێمانی به‌ڵكو ده‌یویست لە‌ رێگه‌ی خۆپیش���اندانی ناره‌زاییه‌وه‌ لە‌سه‌ر كه‌می 
خزمه‌تگوزاری، بازنه‌ی خۆپیش���اندانه‌كان لە‌ هه‌ولێر‌و سنوری دەسەڵاتی پارتی فراون بكات 

نه‌ك سلێمانی.

أ‌- گۆڕان‌و خۆپیشاندانی 17ی شوبات
لە‌ زاری زۆرێك لە‌ س���ه‌ركرده‌كانی بزووتنه‌وه‌ی گۆرانه‌وه‌ ئه‌وه‌ خراوه‌ته‌ روو كه‌ ئه‌وان نه‌ 
به‌شداری خۆپیشاندانه‌كه‌ی رۆژی 17ی شوباتیان كردوه‌و نه‌ پشتیوانی، چونكه‌ لە‌ به‌یاننامه‌ 
7 خاڵیه‌كه‌دا به‌ روونی هه‌ڵوێستی خۆیان خستۆته‌ روو به‌رامبه‌ر به‌ دۆخی سیاسی هه‌رێم، 
به‌پێی س���ه‌رچاوه‌كان رۆژی 16ی ش���وبات مه‌س���عود بارزانی‌و نیچیرڤان بارزانی لە‌ رێگه‌ی 
س���ه‌لام عه‌بدولا به‌رپرس���ی پێش���وی لقی چواری پارتیه‌وه‌، په‌یام بۆ نه‌وش���یروان مسته‌فا 
ده‌نێرن به‌وه‌ی ئایا نیه‌تی هێرش���كردنه‌ سه‌ر لقی چوار‌و خۆپیشاندانیان هه‌یه‌، نه‌وشیروان 
مسته‌فاش پێی راده‌گه‌یه‌نێت ئه‌وان هه‌رگیز نیه‌تی وایان نیه‌و به‌شداری ئه‌و خۆپیشاندانه‌ی 

17ی شوباتیش ناكه‌ن.
لە‌یه‌ك���ه‌م كاردانه‌وه‌ی بزووتنه‌وه‌ی گۆڕان س���ه‌باره‌ت به‌ رووداوه‌كه‌ی 17ی ش���وبات، لە‌ 
لێدوانێك���دا بۆ KNN، محه‌م���ه‌د تۆفیق ره‌حیم، وته‌بێ���ژی‌ بزوتنه‌وه‌ی‌ گ���ۆڕان رایگه‌یاند: 
بزوتنه‌وه‌ی‌ گۆڕان لە‌ خۆپیش���اندانه‌كه‌ی‌ ئه‌مڕۆی‌ سلێمانیدا به‌شداری‌ نه‌كردو جه‌ماوه‌ریشی‌ 

هان نه‌داوه‌ بۆ به‌شداریكردن تێیدا.
س���ه‌باره‌ت به‌و كه‌س���انه‌ش ئاڵاو دروش���می‌ بزوتنه‌وه‌ی‌ گۆڕانیان لە‌ ناو خۆپیشاندانه‌كه‌ 
به‌رزكردبوه‌وه‌، وته‌بێژی‌ گۆڕان وتی: ئه‌و كه‌س���انه‌ی‌ ئاڵاو دروش���می بزوتنه‌وه‌ی‌ گۆڕانیان 

به‌رزكردوه‌ته‌وه‌ لە‌ ناو خۆپیشاندانه‌كه‌دا، پێده‌چێت سه‌ر به‌ حیزبه‌كانی‌ ده‌سه‌ڵات بوبن. 17

17 محه‌مه‌د تۆفیق ره‌حیم، سایتی سبه‌ی، 2011/2/17 / 

http://www.sbeiy.com/ku/newsDetail.aspx?id=33954&cat=1

دوابه‌دوای ئه‌و كاردانه‌وه‌یه‌ش لە‌ به‌یاننامه‌یه‌كدا نه‌وش���یروان مسته‌فا رێكخه‌ری گشتی 
بزووتن���ه‌وه‌ی گ���ۆڕان، وێرای ئیدانه‌كردن���ی رووداوه‌كه‌ ئاماده‌یی بزووتن���ه‌وه‌ی گۆرانی بۆ 

هاوكاریكردنی ده‌زگا فه‌رمیه‌كان ده‌ربڕیوه‌و لە‌ ده‌قی روونكردنه‌وه‌كه‌یدا هاتووه‌: 
ئاماژه‌ی به‌وه‌شكردووه‌: ئێمه‌ بزووتنه‌وه‌یه‌كی‌ سیاسی‌ مه‌ده‌نین‌و به‌هیچ شێوه‌یه‌ك بڕوامان 
به‌ توندوتیژی‌‌و هێرشكردنه‌س���ه‌ر هیچ باره‌گا‌و شوێنێكی‌ فه‌رمی‌ نییه‌‌و پاراستنی‌ ئاسایش‌و 
ئارام���ی‌ وڵات به‌ یه‌كێك ل���ە‌ ئه‌ولە‌ویاتی‌ خۆمان ده‌زانین، لە‌م���ڕووه‌وه‌ بزووتنه‌وه‌ی‌ گۆڕان 
ئاماده‌یی خۆی‌ بۆ هاوكاری‌ ده‌زگا فه‌رمییه‌كان راده‌گه‌یه‌نێت، داوا لە‌ هاوڵاتییانی‌ كوردستان 
ده‌كه‌ین به‌ گیانێكی‌ به‌رپرس���یارانه‌وه‌ كاربكه‌ن‌و رێگه‌نه‌ده‌ن هه‌ندێك كه‌سی‌ گێره‌شێوێن 

ئاسایش‌و ئارامی‌ وڵات بخه‌نه‌ مه‌ترسییه‌وه‌. 
 )بڕوانه‌ پاشكری ژماره‌ 8 رونكردنه‌وه‌یه‌ك لە‌نه‌وشیروان مسته‌فاوه‌( 

به‌كارهێنانی وش���ه‌ی گێره‌ ش���ێوێن كاردان���ه‌وه‌و نیگه‌رانی زۆری لێكه‌وت���ه‌وه‌، لە‌لایه‌ن 
ش���ه‌قامه‌وه‌، به‌ڵام دواتر رێبین هه‌ردی نوسه‌رو روناكبیری‌ نزیك لە‌ نه‌وشیروان مسته‌فا لە‌ 
دیدارێكی كه‌ناڵی ئێن ئاڕتیدا رایگه‌یاند: ئه‌و به‌یاننامه‌یه‌و به‌كار هێنانی وش���ه‌ی ئاژاوه‌گێر 

تیادا لە‌لایه‌ن ئه‌وه‌وه‌ پێشنیاز كراوه‌و نوسراوه‌، نه‌ك خودی نه‌وشیروان مسته‌فا.
لە‌گه‌ڵ ئه‌و رونكردنه‌وه‌یه‌ی نه‌وش���یروان مسته‌فا‌و وته‌بێژی بزووتنه‌وه‌ی گۆران، كه‌ ته‌نها 
نی���و كاتژمێر دوای ته‌قه‌كردنه‌ك���ه‌ی لقی چوار ده‌ریانكرد، جه‌ختیان لە‌س���ه‌ر ئه‌وه‌ كرده‌وه‌ 
كه‌ ئه‌وان به‌ش���داری خۆپیش���اندانه‌كه‌یان نه‌كردووه‌و ئیدانه‌ی توندووتیژیه‌كانیش ده‌كه‌ن، 
)هه‌رچه‌نده‌ دوو رۆژ دواترو لە‌ 19 ش���وبات بزووتنه‌وه‌ی گۆران به‌فه‌رمی پش���تیوانی خۆی 
بۆ داوای خۆپیش���انده‌ران راگه‌یاند‌و داوای‌ دادگاییكردنی‌ ئه‌و كه‌س���انه‌ ده‌كات كه‌ ده‌ستیان 
ل���ە‌ ته‌قه‌كردن لە‌ هاوڵاتیان هه‌بووه‌( به‌لام لە‌دوای لێدوانه‌كه‌ی به‌رپرس���ی لقی 4ی پارتی 
كه‌ بزووتنه‌وه‌ی گۆرانی تۆمه‌تباركرد به‌ هاندانی خۆپیش���انده‌ران‌و په‌لاماردانی لقی چوار، 
لایه‌نگرانی پارتی دیموكراتی كوردس���تان لە‌ شاری هه‌ولێر‌و سۆران‌و بنه‌سڵاوه‌ باره‌گاكانی 

بزووتنه‌وه‌ی گۆرانیان سوتاند.
لە‌ به‌یاننامه‌یه‌ك���دا بزووتنه‌وه‌ی گۆڕان لە‌ پارێزگای هه‌ولێ���ر رایگه‌یاندووه‌: به‌ پلانێكی‌ 
پێش���وه‌خت‌و نه‌خشه‌ بۆ كێشراو، گوشارخرایه‌ س���ه‌ر باره‌گای‌ ناوه‌ندی‌ بزوتنه‌وه‌ی‌ گۆڕان لە‌ 
ش���اری‌ هه‌ولێر، لە‌ كاتژمێر 2ی‌ پاش���نیوه‌ڕۆ وه‌ هێزه‌كانی‌ ئاس���ایش به‌ بیانوی‌ پاراس���تن‌و 
پارێزگاریكردنه‌وه‌، ب���اره‌گای‌ بزوتنه‌وه‌ی‌ گۆڕان ئابلوقه‌ ده‌ده‌ن‌و دواتریش لە‌ كاتژمێر 5 به‌ 
دواوه‌، لە‌ به‌رچاوی‌ هێزه‌كانی‌ ئاسایش���ه‌وه‌، لە‌ لای���ه‌ن ژماره‌یه‌ك ئۆتۆمۆبیلی‌ مۆنیكای‌ جام 
ره‌ش‌و به‌ پش���تیوانی‌ هه‌وادارانی‌ پارتی‌ دیموكراتی‌ كوردس���تانه‌وه‌، هێرش ده‌به‌نه‌ س���ه‌ر 
ب���اره‌گای‌ هه‌ولێرو كه‌ناڵی‌ ته‌لە‌فزیۆنی‌ گۆران، ئاگر لە‌ ماتۆری‌ كاره‌با به‌رده‌ده‌ن‌و كه‌لوپه‌لو 
ئامێره‌كانی‌ باره‌گاكه‌ تێكده‌ش���كێنن، لە‌ ئاست گشت ئه‌و روداوانه‌ بزوتنه‌وه‌ی گۆڕان داوای‌ 
لە‌ ئه‌ندام‌و لایه‌نگرانی‌ خۆی‌ كرد ئارامی‌ بپارێزن‌و به‌ ش���ێوازێكی‌ مه‌ده‌نی‌‌و دایه‌لۆگ كردن 
هه‌ڵس���وكه‌وت لە‌گه‌ڵ ئ���ه‌و روداوه‌ بكه‌ن، به‌ڵام جێگای‌ نیگه‌رانییه‌، كه‌ ئه‌و س���یناریۆیه‌ لە‌ 

شارۆچكه‌ی‌ سۆران‌و كۆمه‌ڵگه‌ی‌ بنه‌سڵاوه‌ش دوباره‌ بۆوه‌، هه‌روه‌ك لە‌ زنجیره‌ی‌ ئه‌و روداوانه‌ 
باره‌گای‌ گۆڕان لە‌ شاری‌ دهۆكیش تاڵانكرا.

 )بروانه‌ پاشكۆی ژماره‌ 9 ده‌قی راگه‌یاندنی‌ بزوتنه‌وه‌ی‌ گۆڕان لە‌ پارێزگای‌ هه‌ولێر(
دوو رۆژ دواترو لە‌ 19ی ش���وبات، به‌ وته‌ی به‌رپرسانی‌ گۆڕان لە‌ شه‌قڵاوه‌ سه‌عات 7:20 
ده‌قیقه‌ كادران‌و لایه‌نگرانی‌ پارتی‌ هێرش���یانكردۆته‌ س���ه‌ر مه‌ك���ۆی‌ بزوتنه‌وه‌ی‌ گۆڕان لە‌ 

شه‌قڵاوه‌و باره‌گاكه‌یان سوتاندوه‌.
هه‌رچه‌ن���ده‌ بزووتنه‌وه‌ی گۆڕان لە‌ راگه‌یه‌نراوه‌كانیه‌وه‌ بایه‌خێكی ئه‌و تۆی به‌ س���وتانی 
باره‌گاكان���ی نه‌دا، به‌ڵام نێچیرڤان بارزانی لە‌ كۆنگ���ره‌ رۆژنامه‌وانیه‌كه‌یدا رایگه‌یاند: ئێمه‌ 
پش���تگیری لە‌وه‌ ناكه‌ین باره‌گاكانی گۆڕان لە‌ هه‌ولێر یاخود لە‌ سۆران بسوتێنرێ ئه‌مه‌ به‌ 
كارێكی ناڕوا ده‌زانین، وتیشی دوا لە‌ هه‌موو هه‌وادارانی پارتی ده‌كه‌م په‌نا نه‌به‌نه‌ به‌ر ئه‌م 

كاره‌ چونكه‌ زه‌ره‌ر مه‌ندی یه‌كه‌م پارتی ده‌بێت.
 )بڕوانه‌ وێنه‌ی ژماره‌ 10( 

 

 
وێنه‌ی ژماره‌ 10

ب‌- پیلانی په‌لاماری گردی زه‌رگه‌ته‌ 
س���ه‌ره‌رای ئه‌وه‌ی به‌هۆی ته‌قه‌ی پاس���ه‌وانه‌كانی پارتی دیموكراتی كوردستانه‌وه‌ ده‌یان 
ك���ه‌س بوونه‌ قوربانی‌و باره‌گاكانی بزووتنه‌وه‌ی گۆران لە‌ هه‌ولێر‌و س���ۆران‌و بنه‌سا�ڵ�وه‌‌و 
دهۆك س���وتێنران‌و تاڵانكران، پارتی هێز ره‌وانه‌ی س���لێمانی ده‌كات ب���ۆ لێدان لە‌ باره‌گای 

سه‌ره‌كی بزووتنه‌وه‌ی گۆڕان.
بیرۆكه‌ی لێ���دان‌و كپكردنی ده‌نگی بزووتنه‌وه‌ی گۆران‌و مه‌كۆی س���ه‌ره‌كی بزووتنه‌وه‌ی 
گۆران لە‌ گردی زه‌رگه‌ته‌ی ش���اری س���لێمانی، پێش 17ی ش���وبات بووه‌، لە‌دوای به‌یاننامه‌ 
7 خاڵیه‌ك���ه‌ی بزووتنه‌وه‌ی گۆڕان لە‌ 2011/1/29 واتا 18 رۆژ پێش 17ی ش���وبات، كاتێك 
هه‌واڵ���ی به‌یاننامه‌كه‌ ده‌ده‌ن به‌ جه‌لال تاڵه‌بانی، س���كرتێری گش���تی یه‌كێتی لە‌ به‌غداد‌و 
هه‌واڵی ئه‌وه‌ی پێ���ده‌ده‌ن كه‌ گۆران لە‌ به‌یاننامه‌یه‌كدا، داوای هه‌ڵوه‌ش���انه‌وه‌ی‌ پارلە‌مان‌و 
حكومه‌ت ده‌كات، ئه‌ویش راس���ته‌وخۆ په‌یوه‌ندی به‌ مه‌س���عود بارزانی سه‌رۆكی هه‌رێمه‌وه‌ 
ده‌كات، پێی ده‌ڵێت ئه‌مه‌ی گۆران داوای ده‌كات كوده‌تایه‌و قبوڵ ناكرێت، نابێت به‌ ئاسانی 
بهێڵین ئه‌مه‌یان به‌سه‌ردا بروات، چونكه‌ یه‌ك هه‌نگاو سازش بۆ گۆران بكرێت، ده‌بێت ئه‌و 
هه‌نگاوه‌ بكرێته‌ ده‌یان هه‌نگاو، بۆیه‌ ده‌بێت س���نورێك بۆ هه‌نگاوو هه‌ڵوێسته‌كانی گۆڕان 
دابنرێت، بارزانیش هاورا ده‌بێت لە‌گه‌ڵ تاڵه‌بانی، پێی ده‌ڵێت هه‌ر هه‌نگاوێك ده‌نێن لە‌گه‌ڵ 
نێچیرڤ���ان بارزانیدا بینێن، دوای په‌یوه‌ندی تاڵه‌بانی به‌ نیچیرڤان بارزانیه‌وه‌، ئه‌ویش رازی 
ده‌بێ���ت‌و لە‌ دوای هه‌ل‌و بیانووی���ه‌ك ده‌گه‌ڕێن بۆ گۆران، بۆیه‌ ده‌كرێ���ت ئه‌و هه‌نگاوه‌ به‌ 
هه‌نگاوی یه‌كه‌می هه‌وڵ���ی لێدانی بزووتنه‌وه‌ی گۆڕان بدرێته‌ قه‌ڵه‌م، كه‌ زیاتر لە‌ 18 رۆژ 

پێش 17ی شوبات ئه‌و بیرۆكه‌یه‌ لە‌ ئارادا بووه‌.
دواتر هێزه‌كه‌ی زێره‌ڤانی پارتی، لە‌ هه‌ولێره‌وه‌ به‌ فه‌رمانی نێچرڤان بارزانی‌و ره‌زامه‌ندی 
مه‌سعود بارزانی جوڵێندراوه‌، هه‌رچه‌نده‌ سه‌باره‌ت به‌ هاتنی ئه‌و هێزه‌ بۆ سلێمانی، نێچیرڤان 
بارزانی جێگری سه‌رۆكی پارتی رۆژی 18ی شوبات لە‌ كۆنگره‌یه‌كی رۆژنامه‌وانیدا رایگه‌یاند 
: پارتی هیچ هێزێكی ره‌وانه‌ی س���لێمانی نه‌كردووه‌، به‌ڵكو هێزێكی پێشمه‌رگه‌ی زێره‌ڤانی 
به‌ رێنمایی دكتۆربه‌رهه‌م س���اڵح، سه‌رۆكی حكومه‌تی هه‌رێمی كورستان‌و كه‌ریم شنگاڵی، 
وه‌زیری ناوخۆ، چۆنه‌ته‌ سلێمانی ئه‌ویش بۆ پاراستنی باره‌گای گشت حزبه‌ كورستانییه‌كان‌و 

گێڕانه‌وه‌ی سه‌روه‌ری بۆ ده‌زگا ئه‌منییه‌كانی ئه‌وشاره‌. 18
به‌ڵام دووای زیاتر لە‌ دوو س���اڵ د.به‌رهه‌م س���اڵح، لە‌ رونكردنه‌وه‌یه‌كدا رایگه‌یاند: نه‌ك 
هه‌ر داوای هێزی زێره‌فانی نه‌كردووه‌ بێنه‌ سلێمانی، به‌ڵكو ئاگاداری جوڵه‌شیان نه‌بووه‌. لە‌ 
رونكردنه‌وه‌كه‌دا ئاماژه‌ی به‌وه‌شكردووه‌ كه‌: سه‌ره‌تای رووداوه‌كانی 17 ی شوبات د.به‌رهه‌م 

18  نێچیرڤان بارزانی، ئاژانسی په‌یامنێر، 2011/2/18 / 

http://www.peyamner.com/PNAnews.aspx?ID=224083 

س���اڵح لە‌ هه‌ولێر بوو، به‌په‌لە‌ گه‌ڕایه‌وه‌ بۆ س���لێمانی كاتێك لە‌ڕێگا بوو هه‌واڵی جوڵاندنی 
هێزی زێره‌ڤانی بۆ س���لێمانی پێگه‌یش���ت هه‌ر ئه‌وكات ده‌ستبه‌جێ د.به‌رهه‌م به‌ ته‌لە‌فۆن 
په‌یوه‌ن���دی كرد به‌ به‌رێ���زان كاك نێچیرڤان بارزانی جێگری س���ه‌رۆكی پارتی دیموكراتی 
كوردس���تان‌و كاك كه‌ریم سنجاری وه‌زیری ناوخۆ بۆ دڵنیابوون لە‌راستی جوڵاندنه‌كه‌ پاشان 
راس���ته‌وخۆ په‌یوه‌ندی كرد ب���ه‌ جه‌نابی مام جه‌لال كه‌ ئه‌وكات لە‌ به‌غدا بوو لە‌ هه‌رس���ێ 

په‌یوه‌ندییه‌كه‌دا د.به‌رهه‌م ناڕه‌زایی خۆی لە‌م بریاره‌ ده‌ربڕیوه‌و داوای راگرتنی كردووه‌.
ئ���ه‌وه‌ش هاتووه‌ ك���ه‌ د.به‌رهه‌م دژایه‌تی خۆی بۆ ناردنی هێز بۆ س���لێمانی‌و ئاڵۆزبونی 

دۆخی شاره‌كه‌‌و گه‌وره‌تربوونی گرفته‌كه‌ ده‌ربریوه‌. 19
هه‌رچۆنێ���ك بێ���ت لە‌ كاتژمێر 7 ب���ۆ 8 هێزی زێره‌ڤان���ی لە‌و هه‌ولێره‌وه‌ بۆ س���لێمانی 
ده‌جوڵێنرێت، به‌شێك لە‌ هێزه‌كه‌ لە‌ رێی دوكانه‌وه‌و به‌شێكیشی لە‌ رێی چه‌مچه‌ماڵه‌وه‌ دێن 
بۆ س���لێمانی، به‌ نزیكه‌ی )5 هه‌زار( كه‌س مه‌زه‌نده‌ده‌كرێن‌و چه‌كی قورسیشیان پێده‌بێت، 
هاتنی هێزی زێره‌ڤانی بۆ ش���اری س���لێمانی به‌ بڕوای هه‌ندێك لە‌ سه‌ركرده‌كانی یه‌كێتی 
ش���كاندنی ش���كۆو هه‌یبه‌تی یه‌كێتی‌و هێزه‌كانی یه‌كێتیه‌، بۆیه‌ دوای ناره‌زایی هه‌ندێك لە‌ 
س���ه‌ركرده‌كانی یه‌كێتی بۆ هاتنی هێزی زێره‌ڤانی بۆناو ش���اری س���لێمانی، هێزه‌كه‌ دێنه‌ 

نوسینگه‌ی مه‌كته‌بی سیاسی پارتی لە‌ راپه‌رین‌و لە‌وێ جێگیر ده‌كرێن.
لە‌و كاته‌دا مه‌كته‌بی سیاس���ی یه‌كێتی لە‌ بینای پاریزگار كۆده‌بنه‌وه‌و هه‌ندێكیان لە‌گه‌ڵ 
ئه‌وه‌ن لە‌ گرده‌كه‌ بدرێت‌و هه‌ندێكیشیان به‌ تووندی دژایه‌تی ده‌كه‌ن، زۆرێك لە‌ كه‌سایه‌تیه‌ 
س���ه‌ربازیه‌كانی یه‌كێتی په‌یوه‌ندی به‌ س���ه‌ركرده‌كانی گۆرانه‌وه‌ ده‌ك���ه‌ن كه‌ كه‌ ئاماده‌ن 
به‌رگری لە‌ گرده‌كه‌ بكه‌ن، ته‌نانه‌ت لە‌ كۆبوونه‌وه‌كه‌ی مه‌كته‌بی سیاسی یه‌كێتیدا كۆسره‌ت 
ره‌س���وڵ پێی باش نابێت ل���ە‌ گرده‌كه‌ بدرێت، هه‌ندێك ئاماژه‌ ب���ه‌وه‌ ده‌كه‌ن كه‌ ئاماده‌یی 
ده‌ربڕی���وه‌ چه‌ك‌و هێزیش بنێرێت بۆ گردی زه‌رگه‌ده‌ بۆ پش���تیوانی گۆڕان، هه‌ندێكیش بۆ 
ئه‌وه‌ی‌ ده‌گه‌رێننه‌وه‌ كه‌ فه‌رمانده‌ی هه‌ردوو فه‌وجه‌كه‌ی كۆسره‌ت ره‌سوڵ پێی راده‌گه‌یه‌نن 
كه‌ ئه‌وان ئاماده‌نین لە‌ گردی زه‌رگه‌ته‌ بده‌ن، ته‌نانه‌ت یه‌كێك لە‌ ئامر فه‌وجه‌كانی كۆسره‌ت 
ره‌سوڵ هه‌ڕه‌شه‌ی ئه‌وه‌ ده‌كات ئه‌گه‌ر زێره‌ڤانی لە‌ گردی زه‌رگه‌ته‌ بده‌ن ئه‌ویش لە‌ هێزی 
زێره‌ڤانی ده‌دات، ته‌نانه‌ت ئاماده‌یی ئه‌وه‌ش���ی ده‌ربڕی���وه‌ كه‌ لە‌ رێی دووكان لە‌ هێزه‌كه‌ی 

پارتی بدات یان لە‌ نزیك گردی زه‌رگه‌ته‌. 
ب���ه‌ڵام به‌پێی س���ه‌رچاوه‌كان لە‌ كۆبوونه‌وه‌كه‌دا وه‌زیری پێش���مه‌رگه‌ كه‌ زۆر س���وربووه‌ 
لە‌س���ه‌ر لێدانی گرده‌كه‌، لە‌ كۆبوونه‌وه‌كه‌دا زوو زوو هه‌ستاوه‌و به‌ حه‌ماسه‌وه‌ ته‌لە‌فۆنی بۆ 
فه‌رمانده‌ی هێزه‌كه‌ی زێره‌ڤانی كردووه‌ كه‌ هێزه‌كان گه‌یش���توون یان نا، به‌وه‌ی زۆر په‌لە‌ی 

بووه‌ هێزه‌كان بگه‌ن‌و كاره‌كه‌ جێبه‌جێ بكه‌ن.

19 روونكردنه‌وه‌كه‌ی‌ د. به‌رهه‌م ساڵح، سایتی خه‌ندان، 2013/7/31 /

 http://xendan.org/dreja.aspx?=hewal&jmara=64133&Jor=1

به‌ڵام ئه‌وه‌ی لە‌و ساته‌دا بێده‌نگ ده‌بێت تاڵه‌بانیه‌، كه‌ هه‌م سكرتێری یه‌كێتیه‌ هه‌م سه‌رۆك 
كۆماری عێراقه‌، كه‌ به‌پێی لێكدانه‌وه‌كان هیچ بڕیارێك به‌بێ ئه‌و لە‌ س���نوری س���لێمانیدا 
نادرێ، ئایا تاڵه‌بانی ده‌كرێت لە‌ رووداوێكی وا گه‌وره‌دا ئاگادار نه‌بێت، ده‌كرێت پارتی بریاری 

لێدانی گردی زه‌رگه‌ته‌ بدات‌و هێز بۆ سلێمانی بجوڵێنێت، تاڵه‌بانی ئاگادرنه‌بووبێت؟
به‌ڵام به‌پێی س���ه‌رچاوه‌كان ل���ە‌ كۆبوونه‌وه‌كه‌ی مه‌كته‌بی سیاس���ی یه‌كێتی لە‌پارێزگای 
س���لێمانیدا جۆرێك لە‌ ش���ڵه‌ژاوی درووس���ت ده‌بێت، ئه‌ندامانی مه‌كته‌بی سیاسی یه‌كێتی 
ده‌یانه‌وێت په‌یوه‌ندی به‌ تاڵه‌بانیه‌وه‌ بكه‌ن‌و كه‌سیان جورئه‌ت ناكه‌ن په‌یوه‌ندی پێوه‌ بكه‌ن، 
دواتر داوا لە‌ د. به‌رهه‌م س���اڵح، ده‌كه‌ن په‌یوه‌ندی پێوه‌ بكات، هه‌م وه‌ك جێگری س���كرتێر‌و 
هه‌م وه‌ك سه‌رۆكی حكومه‌ت، هه‌ر لە‌ كۆبوونه‌وه‌كه‌ی بینای پارێزگادا د. به‌رهه‌م په‌یوه‌ندی 
به‌ تاڵه‌بانیه‌وه‌ ده‌كات، به‌پێی س���ه‌رچاوه‌كان د. به‌رهه‌م ب���ه‌ تاڵه‌بانی ده‌ڵێت لێدانی گردی 
زه‌رگه‌ته‌ دۆخه‌كه‌ زۆر ده‌ئاڵۆزێنێت، به‌ڵام تاڵه‌بانی زۆر توڕه‌ ده‌بێت، به‌ د. به‌رهه‌م ده‌ڵێت، 
تۆ ئه‌وه‌ت لە‌س���ه‌ره‌ وه‌ك سه‌رۆكی حكومه‌ت كاره‌كانت جێبه‌جێ بكه‌یت. وه‌ك ئاماژه‌یه‌ك بۆ 

بێده‌نگ بوون لە‌سه‌ر لێدانی مه‌كۆی سه‌ره‌كی بزووتنه‌وه‌ی گۆڕان.
لە‌و نێوه‌نده‌دا هه‌ر یه‌ك لە‌ )ملازم عومه‌ر عه‌بدوڵا، دلێری س���ه‌ید مه‌جید، نه‌وزادی نوری 
به‌گ( نێوه‌ندگێ���ری نێوان گۆڕان‌و یه‌كێتیان ده‌كرد‌و لە‌ هه‌وڵی ئارامكردنه‌وه‌ی ره‌وش���ه‌كه‌ 
بوون، چوبوونه‌ كۆبوونه‌وه‌كه‌ی مه‌كته‌بی سیاس���ی‌و س���ه‌ركرده‌ سه‌ربازیه‌كانی یه‌كێتی لە‌ 
پارێزگاو لە‌وێ���وه‌ په‌یوه‌ندیان به‌ بزووتنه‌وه‌ی گۆڕانه‌وه‌ ده‌كردو هه‌ڵوێس���تی هه‌ردوولایان 

ده‌گه‌یاند. 
دواترو لە‌كۆبوونه‌وه‌كه‌دا عیماد ئه‌حمه‌د ئه‌ندامی مه‌كته‌بی سیاس���ی یه‌كێتی په‌یوه‌ندی 
به‌ سه‌ركرده‌كانی گۆرانه‌وه‌ ده‌كات‌و ده‌ڵێت: بریاری كۆتایی ئه‌وه‌یه‌ كه‌ لێتان ده‌درێت‌و كه‌ی 
ئێن ئێنیش ده‌س���وتێنرێت، س���ه‌عاتی سفریش 12ی شه‌وه‌، ئه‌و س���ه‌ركرده‌یه‌ی گۆرانیش 
ده‌ڵێت مه‌گه‌ر به‌س���ه‌ر لاش���ه‌ی ئێمه‌دا بچنه‌ گرده‌كه‌وه‌، بفه‌رموون وه‌رن، ئه‌و هه‌ڕه‌شه‌یه‌ی 
س���ه‌ركرده‌كه‌ی گۆڕان عیماد ئه‌حمه‌د توشی شۆك ده‌كات، به‌وه‌ی گۆڕان ئاماده‌ی به‌رگریه‌و 
ده‌شیزانێت كه‌ به‌ش���ێكی سه‌ركرده‌كانی گۆڕان كه‌سانی س���ه‌ربازی‌و ئه‌منی‌و جه‌ماوه‌رین 

هێزی زۆریان لە‌گه‌ڵدایه‌.
هه‌ره‌شه‌كانی گۆڕان به‌ جۆرێك بووه‌، كه‌ په‌یامیان بۆ یه‌كێتی‌و پارتی ناردووه‌ كه‌ دڵنیابن 
نایه‌ڵین یه‌ك زێره‌ڤانی به‌ س���ه‌لامه‌تی بگه‌ڕێته‌وه‌، ئه‌م هه‌ره‌ش���انه‌ی به‌رپرس���انی گۆران 
ته‌واو س���ه‌ركرده‌كانی یه‌كێتی دوچاری ش���ڵه‌ژان ده‌كات‌و پێیان وایه‌ لە‌گه‌ڵ لێدانی گۆراندا، 
یه‌كێتی���ش زیانی پێده‌گات‌و دۆخی ده‌ڤه‌ری س���لێمانی به‌ته‌واوی تێك ده‌چێت، بۆیه‌ هه‌موو 
هه‌وڵێ���ك ده‌خه‌نه‌ گه‌ر، بۆ رازی كردنی پارتی به‌ پاشه‌كش���ه‌ی هێزه‌كانی‌و لێنه‌دانی گردی 

زه‌رگه‌ته‌.
ئه‌مه‌ سه‌ره‌رای ئه‌وه‌ی ژماره‌یه‌كی زۆری پێشمه‌رگه‌ی دێرینی‌ یه‌كێتی ئاماده‌یی ده‌رده‌بڕن 

كه‌ بێنه‌ گردی زه‌رگه‌ته‌وه‌و به‌رگری بكه‌ن، لە‌ هه‌رهێرشێك كه‌ بكرێته‌ سه‌ر گۆڕان.

دواتر سه‌ركرده‌كانی گۆران ته‌واوی باڵیۆزو قونسوڵیه‌و سه‌ركرده‌كانی عێراق‌و حكومه‌تی 
عێراق���ی ئ���اگادار ده‌كه‌نه‌وه‌، به‌ڵام ئه‌مریكی���ه‌كان وتویانه‌ ئێمه‌ چاودێ���ری ده‌كه‌ین، نه‌ك 
رێگریكردن، به‌ڵام ئه‌وه‌ی هه‌ڵوێس���تی توندوو بووه‌ ره‌وتی س���ه‌در ب���ووه‌ كه‌ به‌ نێچیرڤان 
بارزانی���ان راگه‌یاندووه‌ ئه‌گه‌ر لە‌ گۆڕان بده‌ن، به‌رژه‌وه‌ندیه‌كانتان ده‌خه‌ینه‌ مه‌ترس���یه‌وه‌و 

ته‌نانه‌ت هه‌ره‌شه‌ی بڕینی بودجه‌شه‌یان كردووه‌ لە‌ به‌غداد.
ته‌نان���ه‌ت به‌پێی هه‌ندێك س���ه‌رچاوه‌، كاتژمێر 11:50 خولە‌كی ش���ه‌و 10 خولە‌ك پێش 
س���ه‌عاتی س���فری لێدانی گردی زه‌رگه‌ته‌، به‌ها ئه‌عره‌جی سه‌ركرده‌ی دیاری ره‌وتی سه‌در 
لە‌ به‌غداوه‌ ته‌لە‌فۆن بۆ موقته‌دا س���ه‌دری س���ه‌رۆكی ره‌وته‌كه‌ی ده‌كات، لە‌ ش���اری قومی 
ئێران، كاتێك پاسه‌وانه‌كانی لە‌وخه‌و هه‌ڵی ئه‌ستێنن ئه‌عره‌جی رووداوه‌كه‌ی پێراده‌گه‌یه‌نێت 
ئه‌ویش لە‌و ش���ه‌وه‌دا ته‌لە‌فۆن بۆ نێچیرڤان بارزان���ی ده‌كات‌و پێی ده‌ڵێت ئێمه‌ رازی نابین 
په‌لاماری بزووتنه‌وه‌ی گۆڕان بدرێت، دواتریش س���ه‌ركرده‌كانی ره‌وتی سه‌در لە‌ به‌غداد به‌ 
نوێنه‌رانی پارتی‌و یه‌كێتی ده‌ڵێ���ن، ئه‌گه‌ر لە‌ بزووتنه‌وه‌ی گۆڕان بده‌ن به‌رژه‌وه‌ندیه‌كانتان 
لە‌ به‌غداد ده‌خه‌ینه‌ مه‌ترس���یه‌وه‌و ته‌نانه‌ت هه‌ره‌شه‌ی برینی بودجه‌شیان كردووه‌، هاوكات 
ئه‌یاد عه‌لاوی‌و زۆرێكی تر لە‌ س���ه‌ركرده‌كانی دیكه‌ی عێراق به‌هه‌مان شێوه‌ لە‌ په‌یوه‌ندیدا 

ده‌بن.
كات لە‌ 12 ی شه‌و نزیك ده‌بێته‌وه‌ سه‌ركرده‌كانی گۆڕان ده‌چنه‌ گردی زه‌رگه‌ته‌ بۆ به‌رگری 
كردن، پارتی‌و به‌شێك لە‌ سه‌ركرده‌كانی یه‌كێتی به‌ تاڵه‌بانیه‌وه‌ سورن لە‌سه‌ر لێدانی گرده‌كه‌، 
گۆڕانیش لە‌ رێی كه‌ی ئێن ئێنه‌وه‌ زوو زوو به‌په‌لە‌ ده‌ینوسێت، پاش كه‌مێكی تر بزووتنه‌وه‌ی 
گ���ۆڕان به‌یاننامه‌یه‌كی گرنگ بڵاو ده‌كاته‌وه‌، ك���ه‌ هه‌رچه‌نده‌ به‌یانه‌كه‌ بڵاو نه‌كرایه‌وه‌، به‌ڵكو 
زیاتر بۆ هه‌ڕه‌ش���ه‌ بوو، به‌ڵام به‌پێی زانیاریه‌كان لە‌ ناوه‌ڕۆكه‌كه‌ی���دا بانگه‌واز بوو بۆخه‌ڵكی 
بۆ پش���تیوانی ل���ە‌ گردی زه‌رگه‌ته‌ به‌جۆرێك ل���ە‌ جۆره‌كانیش ته‌حریزی تیاب���وو بۆ ئاماده‌یی 
رووبه‌رووبونه‌وه‌و پشتیوانی لە‌ بزووتنه‌وه‌ی گۆڕان، به‌رده‌وامیش لە‌ڕێی ملازم عومه‌ر‌و دلێری 
سه‌ید مه‌جیدو نه‌و‌زادی نوری به‌گه‌وه‌، به‌رده‌وام لە‌گفتوگۆ‌و په‌یوه‌ندیدا بوون، لە‌نێوان گۆڕان‌و 
یه‌كێتی، ته‌نانه‌ت لە‌كۆبونه‌وه‌كه‌دا مه‌لا به‌ختیار به‌رپرسی ده‌سته‌ی كارگێری مه‌كته‌بی سیاسی 
یه‌كێتی رایگه‌یاندبوو، ئاماده‌م بۆ گفتوگۆ بچمه‌ گردی زه‌رگه‌ته‌. لە‌كاتی نزیك بوونه‌وه‌ لە‌لێدانی 
گردی زه‌رگه‌ته‌ كه‌ كاتژمێر 12ی ش���ه‌وه‌، دلێری س���ه‌ید مه‌جید په‌یوه‌ندی به‌س���ه‌ركرده‌كانی 
گۆرانه‌وه‌ ده‌كات كه‌ بۆ ماوه‌ی ته‌نها 2 كاتژمێر په‌خشی كه‌ی ئێن ئێن راگرن، بۆ ئه‌وه‌ی دڵی 
پارتی پێ رازی بكه‌ن، به‌ڵام سه‌ركرده‌كانی گۆران رایانگه‌یاندووه‌ بۆ یه‌ك ده‌قه‌ش رایناگرین، 
به‌پێی س���ه‌رچاوه‌كان پارتی س���وربووه‌ لە‌س���ه‌ر لێدانی گ���ردی زه‌رگه‌ته‌، ب���ه‌ڵام هه‌ندێك لە‌ 
س���ه‌ركرده‌كانی یه‌كێتی نیشتیمانی كوردستان رازی نه‌بوون‌و دژایه‌تیان كردووه‌، كه‌ به‌شێكی 
زۆری بۆ ئه‌وه‌ ده‌گه‌ڕێته‌وه‌ سه‌ركرده‌كانی یه‌كێتی ده‌یانزانی كه‌ سه‌ركرده‌كانی گۆڕان خه‌ڵكی 
جدی‌و چاونه‌ترس���ن‌و ئاماده‌ی گیان به‌خش���ینن، بۆیه‌ دوای گفتوگۆو ته‌لە‌فۆنێكی زۆر لە‌گه‌ڵ 

سه‌ركرده‌كانی گۆڕاندا، كاتی لێدانی گردی زه‌رگه‌ته‌ بۆ سبه‌ی كاتژمێر 10 دواده‌خرێت.



شوبات ی٧

79

به‌ڵام ئه‌وه‌ی پارتی ناچاركرد لە‌ بریاره‌كه‌ی بكش���ێته‌وه‌، ملنه‌دانی س���ه‌رانی بزووتنه‌وه‌ی 
گۆڕان بوو بۆ داواكانی پارتی‌و هه‌ڕه‌شه‌ جدیه‌كانی سه‌ركرده‌كانی گۆران بوو به‌وه‌ی پێیان 
وتبوون فه‌رموون وه‌رن دڵنیابن ته‌نها به‌ خه‌ڵكی مه‌ده‌نی نایه‌ڵین یه‌ك كه‌ستان بگه‌رێته‌وه‌ 
بۆ هه‌ولێر، پارتی به‌ ناچاری لە‌ بریاره‌كه‌ی په‌شیمان ده‌بێته‌وه‌، دواتر لە‌ لە‌به‌رامبه‌ر ترس لە‌ 
بزوتنه‌وه‌ی گۆران كه‌ خاوه‌نی بنكه‌یه‌كی جه‌ماوه‌ری گه‌وره‌و ته‌نانه‌ت لە‌ناو هێزی ئاساییش‌و 
پێشمه‌رگه‌ش كه‌سیان هه‌یه‌، هاوكات ناره‌زایی چه‌ند سه‌ركرده‌یه‌كی یه‌كێتی لە‌ بریاره‌كه‌و 
فش���اری ده‌ره‌كی پارتی ناچار به‌ پاشه‌كش���ه‌ ده‌كات، هه‌رچه‌نده‌ هێزه‌كانی زێره‌ڤانی دێنه‌ 

سلێمانی‌و لە‌ مه‌كته‌بی سیاسی پارتی لە‌ راپه‌رین جێگیر ده‌كرێن.*
به‌ڵام پرس���ی لێدانی گردی زه‌رگه‌ته‌ به‌ كراوه‌ی���ی ده‌مێنێته‌وه‌، كه‌ ره‌نگه‌ جوڵانی هێزی 
پێش���مه‌رگه‌و دانانی ده‌بابه‌ به‌رامبه‌ر به‌ گردی زه‌رگه‌ته‌ لە‌ رۆژانی دواتری خۆپیشاندانه‌كان 
)وه‌ك وه‌زیری پێش���مه‌رگه‌ رایگه‌یاند ئه‌وانه‌ ده‌بابه‌ نه‌بوون به‌ڵكو ناقیلە‌ی ئه‌شخاس بوون( 

به‌شێك بوبێت، لە‌و پیلانه‌ بۆ لێدانی گردی زه‌رگه‌ته‌.
هاوكات بۆ رۆژی دواتریش 18ی شوبات سه‌رلە‌به‌یانیه‌كه‌ی لە‌ كۆنگره‌یه‌كی رۆژنامه‌وانیدا 
نێچیرڤان بارزانی جێگری س���ه‌رۆكی پارتی رایگه‌یاند: گ���ۆڕان به‌رپرس نییه‌ لە‌و رووداوه‌‌و 
په‌نج���ه‌ی‌ تۆمه‌ت بۆ كه‌س درێژ ناكه‌ین‌و لە‌گه‌ڵ هه‌مووی���ان حه‌ز به‌ په‌یوه‌ندییه‌كی‌ باش 

ده‌كه‌ین‌و هه‌وڵیشی بۆ ده‌ده‌ین.
به‌ڵام لە‌گه‌ڵ ئه‌وه‌ی شه‌و بڕیاردرا كاتی لێدانی گردی زه‌رگه‌ته‌ دوابخرێت بۆ كاتژمێر 10ی 
به‌یانی، بۆیه‌ بزوتنه‌وه‌ی گۆڕان هه‌وڵه‌كانی خۆی به‌رده‌وام ده‌بێت بۆ به‌رگری‌و پاراس���تنی 
گ���ردی زه‌رگه‌ته‌، هه‌ربۆیه‌ لە‌ به‌یاننامه‌یه‌كدا وته‌بێژی بزوتنه‌وه‌ی گۆڕان رۆژی دواتر 18ی 
ش���وبات داوای لە‌لایه‌نگرانی گۆرانكرد لە‌به‌رده‌م گردی زه‌رگه‌ته‌ كۆببنه‌وه‌و رایگه‌یاند: كه‌ 
هێزێكی زۆری پارتی دیموكراتی كوردستان لە‌زۆر شوێنه‌وه‌ كۆكراونه‌ته‌وه‌و ئاماده‌كراون تا 

به‌ره‌و شاری سلێمانی بهێنرێن.
محه‌مه‌ تۆفیق ره‌حیم،. لە‌ڕوونكردنه‌وه‌یه‌كدا، ده‌ڵێ »پاش روداوه‌كانی‌ دوێنێ‌و دروستبونی‌ 
باری‌ نائارامی‌‌و گرژی‌ لە‌ سه‌رئه‌نجامی‌ هه‌ڵه‌شه‌یی‌‌و وه‌ڵامدانه‌وه‌ی‌ خه‌ڵكی‌ سیڤیل به‌چه‌ك‌و 
لێكه‌وتن���ه‌وه‌ی‌ ك���وژران‌و بریندارێكی‌ زۆر، هه‌ر دوێن���ێ هێزێكی‌ چه‌ك���داری‌ زۆری‌ پارتی‌ 

دیموكراتی‌ كوردستان لە‌ هه‌مو لاكانه‌وه‌ به‌ره‌و شاری‌ سلێمانی‌ هاتون«.
وته‌بێ���ژی بزوتنه‌وه‌ی گ���ۆڕان داوا لە‌لایه‌نگران‌و ئه‌ندامانی گ���ۆڕان ده‌كات كه‌ لە‌به‌رده‌م 
باره‌گای سه‌ره‌كی بزوتنه‌وه‌كه‌ به‌شێوه‌یه‌كی هێمنانه‌ كۆببنه‌وه‌، هاتن تان بۆ به‌رده‌م گردی‌ 
زه‌رگه‌ته‌،‌ كارێكی‌ شه‌ره‌فمه‌ندانه‌یه‌‌و مافی‌ ره‌وای‌ هه‌مو تاكێكی‌ ئه‌م وڵاته‌یه‌وه‌، كه‌ به‌رێگای‌ 

ئاشتی‌‌و هێمنانه‌‌و سیڤیل داوای‌ چاكسازی‌‌و ئازادی‌‌و بژێوی‌ ژیان بكات. 
)بڕوانه‌ پاشكۆی ژماره‌ 10 رونكردنه‌وه‌یه‌ك لە‌ وته‌بێژی بزووتنه‌وه‌ی گۆڕانه‌وه‌(

* تەواوی ئەم زانیارییانە لەسەرچاوەی تایبەتەوە وەرگیراوە، نەیانویستووە ناویان بڵاوبکرێتەوە

3- یه‌كێتی نیشتیمانی كوردستان

رووداوه‌ك���ه‌ بۆ یه‌كێتی نیش���تیمانی كوردس���تان ئیحراجیه‌كی گه‌وره‌بوو، ب���ه‌وه‌ی ته‌واوی 
مه‌لە‌فی ئه‌منی‌و ئاساییش لە‌ س���لێمانی لە‌ده‌ستی ئه‌ودابووه‌و ده‌بوو به‌ته‌واوی پارێزگاری 
لە‌ باره‌گای حیزبه‌ سیاس���یه‌كان بكردایه‌، هه‌رچه‌نده‌ لە‌و س���ه‌رو به‌نده‌دا پارتی دیموكراتی 
كوردس���تان جموجوڵێكی چالاكی به‌رفراوانی لە‌ رێگه‌ی رێكخراو‌و س���ه‌نته‌ره‌كانیه‌وه‌ ده‌ست 
پێكردبوو لە‌ س���لێمانی، ئ���ه‌وه‌ش به‌ته‌واوی یه‌كێتی نیگه‌ران كردب���وو، به‌جۆرێك لە‌ كاتی 
به‌ردبارانكردنی لقی 4ی پارتیدا نه‌ك هه‌ر هێزی ئه‌منی پارێزگاری نه‌كردن به‌ڵكو ژماره‌یه‌ك 
هێزی چالاكیه‌مه‌ده‌نیه‌كان هه‌بوون لە‌وێ ئه‌وانیش س���ه‌رقاڵی گواس���تنه‌وه‌ی برینداره‌كان 
ب���وون وه‌ك لە‌وێنه‌ ڤیدیۆییه‌كاندا ده‌رده‌كه‌وێت، )ه���ه‌روه‌ك حاكم قادر ئه‌ندامی مه‌كته‌بی 
سیاس���ی یه‌كێتی لە‌به‌رده‌م نوێنه‌رانی تۆڕی به‌رگری لە‌ ماف‌و ئازادیه‌كانی خه‌ڵك، وتی نه‌ 
ئاس���اییش، نه‌ پۆلیس، نه‌ دژه‌ تیرۆر، نا بێ بچن بۆ پارێزگاری خۆپیش���انده‌ران( هاوكات لە‌ 
لێدوانی به‌رپرسانی پارتیشدا نیگه‌رانی خۆیان لە‌ هێزه‌ ئه‌منیه‌كانی سلێمانی ده‌رده‌بریبوو، 
به‌تایبه‌تیش دوای ئه‌وه‌ی پێیان راگه‌یاندوون كه‌ ترسمان لە‌ په‌لاماردان هه‌یه‌و به‌رپرسانی 
یه‌كێتیش دڵنیاییان پێداون، هه‌روه‌ك هیوا ئه‌حمه‌د رایگه‌یاندووه‌ كه‌ شه‌وی پێشتر به‌رپرسانی 

یه‌كێتی دڵنیایان كردوونه‌ته‌وه‌ لە‌وه‌ی ده‌یان پارێزن.
یه‌كێتی نیشتیمانی كوردستان لە‌لایه‌ك په‌لاماری حیزبه‌ هاوپه‌یمانه‌كه‌ی دراوه‌و لە‌لایه‌كیش 
هێزه‌كانی پارتی هاوڵاتیانی سڤیلی ژێر دەسەڵاتی ئه‌ویان گوللە‌ باران كردووه‌، رووبه‌رووی 
ئیحراجیه‌ك���ی زۆر ب���وون به‌ڵام هه‌رزوو ل���ە‌ نزیكه‌ی كاتژمێر 5ی ئێواره‌ی 17ی ش���وبات 
به‌یاننامه‌یه‌كیان راگه‌یاندوو تیایدا هاتووه‌: سه‌رئه‌نجام لە‌ كۆتایی كۆبوونه‌وه‌كه‌دا ئاراسته‌‌و 
ئامانجی كۆبوونه‌وه‌كه‌ لە‌شوێنی رێگه‌ پێدراوی خۆی گۆڕدرا‌و به‌ره‌و گێره‌شێوێنی‌و ئاژاوه‌گێڕی 
ب���را‌و چوونه‌ به‌رده‌می لقی 4 ی پارتی دیموكراتی كوردس���تان‌و بینای مه‌كته‌بی رێكخراوه‌ 
دیموكراتیه‌كانی یه‌كێتیی نیش���تمانیی كوردستان، ره‌فتاری نامه‌ده‌نیانه‌‌و گێره‌شێوێنانه‌یان 
نواند به‌تایبه‌ت به‌رامبه‌ر باره‌گای لقی پارتی هاوپه‌یمانمان‌و هه‌روا ئه‌یانویست هه‌ڵبكوتنه‌ 
ن���او باره‌گاكه‌‌و ئازاری كادران‌و پاس���ه‌وانانی بده‌ن، پاس���ه‌وانانی لقیش ناچاربوون به‌رگری 
لە‌خۆیان بكه‌ن‌و به‌داخه‌وه‌ لە‌ ئه‌نجامی په‌ره‌س���ه‌ندنی رووداوه‌كه‌دا ژماره‌یه‌ك لە‌هێرشبه‌ران 

بۆسه‌ر لقی چوار بریندار بوون‌و خۆپیشانده‌رێكیش گیانی لە‌ده‌ستدا.
لە‌به‌ش���ێكی تری به‌یاننامه‌كه‌دا هاتووه‌: داوا لە‌ هه‌موولایه‌ك ئه‌كه‌ین، كه‌ هۆش���یارانه‌‌و 
كوردس���تان ویستانه‌، مامه‌ڵه‌ لە‌گه‌ڵ ئه‌و بارودۆخه‌ هه‌س���تیاره‌ بكه‌ین‌و هه‌موومان پێكه‌وه‌ 
هه‌وڵ بده‌ین‌و به‌ گیانی پاراستنی یه‌كڕیزی گه‌لە‌كه‌مان‌و ئه‌زموونه‌كه‌ی هاوكار بین‌و رێگه‌ 

نه‌ده‌ین بارودۆخه‌كه‌ ئاڵۆزترببێت‌و كاره‌سات‌و قوربانی تری لێبكه‌وێته‌وه‌. 
)بروانه‌ پاشكۆی ژماره‌ 11 به‌یاننامه‌ی مه‌كته‌بی سیاسی یه‌كێتیی نیشتمانیی كوردستان( 



شوبات ی٧

81

هاوكات بۆ رۆژی دواتر 18ی ش���وبات هه‌ردوو مه‌كته‌بی سیاس���ی یه‌كێتی نیش���تیمانی 
كوردستان‌و پارتی دیموكراتی كوردستان كۆبوونه‌وه‌و لە‌ دوای كۆبوونه‌وه‌كه‌ راگه‌یه‌نراوێكیان 
بڵاوك���رده‌وه‌و تیایدا خۆپیش���انده‌رانیان به‌ ئاژاوه‌گێرو ش���ێواندنی ك���ه‌ش‌و هه‌وای هێمنی 
كوردس���تان ناوبرد، لە‌ راگه‌یه‌نراوه‌كه‌دا هات���ووه‌: رۆژی 2011/2/17 ژماره‌یه‌ك ئاژاوه‌گێڕ 
لە‌ ش���اری س���لێمانی بۆ ش���ێواندن‌و لە‌ بار بردنی ئه‌و كه‌ش‌و هه‌وایه‌ هێمنه‌ی كوردستان‌و 
دروست كردنی بارودۆخێكی نالە‌بار كه‌ كاریگه‌ری هه‌بێ لە‌سه‌ر بواری كۆمه‌ڵایه‌تی‌و ئاشتی 
كۆمه‌ڵایه‌تی بخه‌نه‌ مه‌ترس���یه‌وه‌، هه‌روه‌ها بواری ئابوری‌و بازاری كوردستان به‌ شێوه‌یه‌ك 
نیش���ان بدرێ كه‌ ترس‌و دڵه‌راوكێ لە‌ نێو بارزگان‌و وه‌به‌هێنه‌ران دروس���ت بكات لە‌ رووی 
سیاس���یه‌وه‌ ناس���ه‌قامگیری نیش���انی ناوخۆو وڵاتانی بیانی بده‌ن، به‌ پیلانێكی پێشوه‌خته‌ 
په‌لاماری باره‌گای لقی 4ی پارتی دیموكراتی كوردس���تانیان دا به‌ نیازی بێ حورمه‌تی پێ 
كردن‌و س���ووتاندنی كه‌ به‌ داخه‌وه‌ لە‌ ئاكامی ئه‌م په‌لاماره‌ی ئاژاوه‌گێڕان ژماره‌یه‌ك خه‌ڵك 

لە‌ ناو باره‌گای لقی ‌4و سه‌ر جاده‌ كوژران‌و بریندار بوون.
لە‌ كۆتاییش���دا ئام���اژه‌ به‌وه‌كراوه‌ : جه‌م���اوه‌رو یه‌كێتی نیش���تیمانی‌و پارتی دیموكراتی 
كوردستان‌و گشت لایه‌نی سیاسی‌و رێكخراوه‌كانی كۆمه‌ڵگای مه‌ده‌نی رێگا نه‌ده‌ن ناحه‌زان‌و 
پلانگێڕان درز بخه‌نه‌ نێو یه‌ك رێزی‌و ته‌بایی نێو ماڵی كوردس���تان. ده‌بێ پیلانگێڕان ئه‌وه‌ 
بزانن بۆ پاراس���تنی ئه‌زمون‌و ده‌س���كه‌وته‌كانی گه‌لی كوردس���تان رێگه‌‌و شوێنی پێویست 

لە‌به‌ر چاو ده‌گیرێ.
)بڕوانه‌ پاشكۆی ژماره‌ 12 راگه‌یه‌نراوی كۆبوونه‌وه‌ی مه‌كته‌بی سیاسی یه‌كێتی‌و پارتی(

ل���ە‌م به‌یاننامه‌یه‌دا به‌ روون���ی ده‌رده‌كه‌وێت یه‌كێت���ی به‌ته‌واوی كه‌وتۆته‌ ژێر فش���ار‌و 
توڕه‌یی پارتیه‌وه‌و كه‌ ره‌نگه‌ فش���اره‌كانی پارتی ته‌كیتیكی بوون به‌ تایبه‌تیش تۆره‌بوون‌و 
هه‌ڕه‌شه‌كردنیان، چونكه‌ گه‌ر لە‌ رووداوه‌كان وردببیته‌وه‌ ئه‌وه‌ی قوربانیه‌ خه‌ڵكی سلێمانی‌و 
هاوڵاتیانه‌ نه‌ك پارتی، كه‌ پارتی خۆی به‌ قوربانی ده‌زانی كه‌ ره‌نگه‌ هۆكاره‌كه‌ش���ی ئه‌وه‌ 

بووبێت بۆ ئه‌وه‌ی ئه‌و كاره‌ساته‌ی خوڵقاندوویه‌تی بشارێته‌وه‌.

4- یه‌كگرتووی ئیسلامی‌و كۆمه‌ڵی ئیسلامی كوردستان 

هه‌ریه‌ك لە‌ یه‌كگرتووی ئیسا�ل�می كوردس���تان‌و كۆمه‌ڵی ئیسا�ل�می كوردستان كه‌ دوو 
حیزبی ئیسا�ل�مین‌و لە‌دوای هه‌ڵبژاردن���ی 2009/7/25 لە‌پاڵ بزووتن���ه‌وه‌ی گۆراندا وه‌ك 
دوو هێزی ئۆپۆزس���یۆن مانه‌وه‌، ب���ه‌و پێیه‌ی ژماره‌یه‌كی دیار ل���ە‌ لایه‌نگرانیان به‌ لافیته‌و 
درووشمه‌وه‌ به‌شداری خۆپیشاندانه‌كه‌ی 17ی ش���وباتی به‌رده‌ركی سه‌رایان كردبوو، بۆیه‌ 
رووبه‌رووی ره‌خنه‌ی پارتی ببونه‌وه‌ بۆیه‌ هه‌رزوو به‌ به‌یاننامه‌ هه‌ڵوێستی خۆیان راگه‌یاند، 
لە‌ رونكردنه‌وه‌یه‌كدا مه‌كته‌بی‌ سیاس���ی‌ یه‌كگرتووی‌ ئیسا�ل�می‌ كوردستان، به‌ توندی ئه‌و 
رووداوه‌ ئیدانه‌ ده‌كه‌ن‌و دژی‌ به‌كارهێنانی‌ هه‌ر جۆره‌ توندوتیژییه‌كین كه‌ ئارامی‌‌و ئاسایشی‌ 
هه‌رێمی‌ كوردس���تان تێك بدات‌و ببێته‌ هۆی‌ ش���ێوانی‌ باری‌ سه‌قامگیری‌‌و بێ حورمه‌تی‌ به‌ 

داموده‌زگا فه‌رمیه‌كانی‌ هه‌رێم.
ل���ە‌ روونكردنه‌وه‌كه‌دا هاتووه‌: به‌داخه‌وه‌ گردبون���ه‌وه‌ جه‌ماوه‌ریه‌كه‌ی‌ ئه‌مڕۆی‌ به‌رده‌ركی‌ 
س���ه‌رای‌ سلێمانی‌ پاش س���ه‌عاتێك لە‌ كۆتایی‌ هاتنی‌ گردبونه‌وه‌كه‌ ژماره‌یه‌ك كه‌سی‌ گێره‌ 
ش���ێوێن بونه‌ هۆی‌ كه‌وتنه‌وه‌ی‌ توندوتیژی‌‌و هێرش كردنه‌ سه‌ر باره‌گای‌ لقی‌ چواری‌ پارتی‌ 

دیموكراتی‌ كوردستان‌و كوژران‌و برینداربونی‌ ژماره‌یه‌ك هاوڵاتی‌ لێ كه‌وته‌وه‌.
لە‌لایه‌ن خۆشیه‌وه‌ كۆمه‌ڵی ئیسلامی كوردستان لە‌ به‌یاننامه‌یه‌كدا رایانگه‌یاندووه‌: وێڕای 
ده‌ربڕین���ی نیگه‌رانی لە‌و رووداوان���ه‌ لە‌وباره‌یه‌وه‌، ئێمه‌ هه‌موو لایه‌ك ئ���اگادار ده‌كه‌ینه‌وه‌ 
كه‌ وه‌كو پێش���تر رێنمایمان دابوی���ه‌ ته‌واوی ئۆرگانه‌كانمان كه‌هیچ جۆره‌ به‌ش���داریه‌كیان 

لە‌خۆپیشاندانه‌كه‌دا نه‌بێ‌ . 
لە‌ به‌ش���ێكی به‌یاننامه‌كه‌دا هاتووه‌: لە‌گه‌ڵ ئه‌وه‌ی بڕوامانوایه‌ خۆپیشاندانی مه‌ده‌نییانه‌ 
مافی هه‌ر هاوڵاتییه‌كی ئه‌م هه‌رێمه‌یه‌، به‌ڵام هه‌رگیز لە‌گه‌ڵ كاری تیكده‌رانه‌و هه‌ڵكوتانه‌ 
س���ه‌ر بنكه‌و باره‌گا حكومی‌و حزبییه‌كاندا نین‌و سه‌ركۆنه‌ی ئه‌و جۆره‌ كارانه‌ش ده‌كه‌ین كه‌ 
داواكاری هاوڵاتیان به‌ ئاقارێكی ناته‌ندروستدا ده‌به‌ن، هه‌روه‌ك داواكاریشین حیزب‌و لایه‌نه‌ 
سیاس���ییه‌كان به‌رپرس���انه‌ مامه‌ڵه‌ لە‌ گه‌ڵ رووداوه‌كاندا بكه‌ن‌و به‌ ته‌نگ پاراستنی گیانی 

هاووڵاتیانه‌وه‌ بن.

5- سه‌رۆكایه‌تی هه‌رێم‌و حكومه‌ت 

هه‌ریه‌ك لە‌ سه‌رۆكایه‌تی هه‌رێمی كوردستان‌و حكومه‌تی هه‌رێمی كوردستان كه‌ لە‌لایه‌ن 
سه‌رۆكی پارتی‌و جێگری سكرتێری گشتی یه‌كێتیه‌وه‌ سه‌رۆكایه‌تی ده‌كرێن، لە‌ دوو به‌یاننامه‌ی 

جیاوازدا ئیدانه‌ی رووداوه‌كه‌یان كردوو داوای به‌سزاگه‌یاندنی تۆمه‌تبارانیانكرد.
لە‌به‌یاننامه‌ك���ه‌ی مه‌س���عود بارزانی س���ه‌رۆكی هه‌رێمی كوردس���تاندا داوای پێكهێنانی 
لیژنه‌یه‌كی لێكۆڵینه‌وه‌ ده‌كات بۆ به‌دواداچوونی رووداوه‌كه‌‌و دۆزینه‌وه‌ی ئه‌و تاوانبارانه‌ی لە‌ 

پشت نانه‌وه‌ی ئه‌و فیتنه‌یه‌ بوون
لە‌ به‌یاننامه‌كه‌دا هاتووه‌ : داوا لە‌ هه‌موو لایه‌ك ده‌كه‌ین هێمنانه‌ مامه‌ڵه‌ لە‌گه‌ڵ رووداوه‌كه‌ 
بك���ه‌ن‌و ئارامیی كوردس���تان بپارێزن‌و داوا لە‌ حكوومه‌تی هه‌رێمی���ش ده‌كه‌م به‌ زووترین 
كات لیژنه‌یه‌ك���ی لێكۆڵینه‌وه‌ پێكبێنی بۆ به‌دواداچوونی رووداوه‌كه‌‌و دۆزینه‌وه‌ی تاوانباران‌و 
ئه‌وانه‌ی لە‌ پشت نانه‌وه‌ی ئه‌م فیتنه‌یه‌ بوون، بۆ ئه‌وه‌ی به‌ زووترین كات تاوانباران بدرێنه‌ 

دادگا‌و به‌ سزای عادیلانه‌ی خۆیان بگه‌ن.
هاوكات داوا لە‌ حكومه‌ت ده‌كات به‌ ئه‌ركی سه‌رش���انی خۆی هه‌ڵس���ێت لە‌ به‌یاننامه‌كه‌دا 
هاتووه‌: داوا لە‌ گه‌لی كوردس���تان‌و حكوومه‌تی هه‌رێمی كوردس���تان ده‌كه‌م كه‌ به‌ ئه‌ركی 
س���ه‌ر شانی خۆیان هه‌ڵبستن‌و هێزه‌ ئه‌منییه‌كانیش كۆنترۆڵی ته‌واوی بارودۆخه‌كه‌ بكه‌ن‌و 
باره‌گای سه‌رجه‌م حزب‌و هێز‌و لایه‌نه‌كان‌و داموده‌زگاكانی حكوومه‌ت بپارێزن، لە‌ به‌ر ئه‌وه‌ی 
به‌هیچ ش���ێوه‌یه‌ك رێگا ناده‌ین فه‌وزا‌و فیتنه‌‌و ئاژاوه‌گێڕیی لە‌ كوردس���تان س���ه‌رهه‌ڵ بدا‌و 

ئه‌من وئاسایشی هه‌رێم‌و ژیان‌و گوزه‌رانی هاوڵاتیانی كوردستان بكه‌وێته‌ مه‌ترسییه‌وه‌. 
 )پاشكۆی ژماره‌ 14 ده‌قی به‌یاننامه‌ی سه‌رۆكی هه‌رێمی كوردستان(

لە‌لایه‌ن خۆش���یه‌وه‌ لە‌ به‌یاننامه‌یه‌كدا حكومه‌تی هه‌رێمی كوردس���تان، داوا ده‌كات رێگه‌ 
نه‌درێ���ت خه‌ڵكی گێره‌ ش���ێوێن گیان‌و ئاس���ایش‌و ئارامی هاووڵاتییان بخه‌نه‌ مه‌ترس���ی‌و 

ناوبانگی كوردو كوردستانیش لە‌كه‌دار بكه‌ن.
لە‌ به‌یاننامه‌كه‌دا هاتووه‌ : ئه‌گه‌رچی ش���وێنی دیاركراوی پێش���وه‌خت بۆ خۆپیشاندانه‌كه‌ 
به‌گوێره‌ی ئه‌و مۆڵه‌ته‌ ره‌س���مییه‌ی لە‌پارێزگای سلێمانی وه‌ریان گرتبوو، به‌رده‌ركی سه‌رای 
ش���اری سلێمانی بوو، بۆیه‌ش���ه‌ لایه‌نه‌ ئه‌منییه‌كانی حكومه‌تی هه‌رێم رێوشوێنی ئه‌منیی 
پێویستیان لە‌شوێنی راگه‌یانراوی ئه‌و خۆپیشاندانه‌ گرته‌ به‌ر، به‌ڵام به‌شێك لە‌خۆپیشانده‌ره‌ 
گێره‌ ش���ێوێنه‌كان هێرش���یان كرده‌ س���ه‌ر باره‌گای لقی4 ی پارتی دیموكراتی كوردستان‌و 

لە‌ئاكامدا كوژراوو چه‌ندین برینداری لێ كه‌وته‌وه‌.
هاوكات به‌یاننامه‌كه‌ ئه‌وه‌شی خستۆته‌ روو كه‌ پشتیوانی هه‌موو خۆپیشاندانێكی مه‌ده‌نی 

یاسایی ده‌كات به‌ڵام رێگه‌ به‌ هیچ كه‌سێك نادات ئاساییش‌و ئارامی تێكبدات .
 )پاشكۆی ژماره‌ 15 ده‌قی به‌یاننامه‌ی سه‌رۆكی حكومه‌تی هه‌رێمی كوردستان(

جی���اواز لە‌ وڵاتان���ی دوونیا، لە‌ كاتی ه���ه‌ر رووداو گۆڕانكاری‌و خۆپیش���اندانێكدا، لە‌بری 
به‌ده‌مه‌وه‌ چوونی داواكاری هاوڵاتیان هه‌میشه‌ سه‌رۆكایه‌تی هه‌رێم‌و حكومه‌ت، به‌یاننامه‌ی 
ناره‌زای���ی ده‌رده‌كه‌ن‌و ئیدانه‌ی ده‌كه‌ن، كه‌ ده‌بوو س���ه‌رۆكایه‌تی هه‌رێم‌و حكومه‌ت بۆ ئه‌و 
كاره‌س���ات‌و رژانی خوێنی زیاتر لە‌ 50 كه‌س، لە‌ داواكاری خۆپیشانده‌رانیان بكۆڵیایه‌ته‌وه‌و 
به‌ده‌م داوای هاوڵاتیانه‌وه‌ بچونایه‌ نه‌ك هه‌ڕه‌شه‌كردن‌و په‌نا بردن بۆ هێز، كه‌ ئه‌مه‌ بۆخۆی 

دۆخه‌كه‌ هێنده‌ی تر ده‌ئاڵۆزێنێت. 

 به‌شی چواره‌م
لە‌نێوان 17ی شوبات‌و 6ی ئه‌یلولی 1930دا 

 

- یه‌كه‌م/ 6ی ئه‌یلولی 1930  	

- دووه‌م/ لێكچونه‌كانی 17ی شوبات‌و 6ی ئه‌یلول 	

یه‌كه‌م/ 6ی ئه‌یلولی 1930 

به‌رده‌ركی س���ه‌رای س���لێمانی كه‌ لە‌ مێژووی كوردا بۆته‌ جێگه‌ی دوو رووداوی گه‌وره‌و كه‌ 
هه‌ریه‌كه‌یان رۆڵی گه‌ره‌یان لە‌ گواستنه‌وه‌ی قۆناغی پێش خۆیان هه‌بووه‌و دۆخی سیاسی‌و 
كۆمه‌ڵایه‌تیان گۆریوه‌، به‌و پێیه‌ی ئه‌گه‌ر 17ی شوبات توانیبێتی فشاری سیاسی لە‌ گوتاری 
راگه‌یاندن���ه‌كان‌و ئۆپۆزس���یۆنه‌وه‌ بگوازێته‌وه‌ بۆ ش���ه‌قام‌و خۆپیش���اندان دژ به‌ گه‌نده‌ڵی‌و 
ناعه‌دالە‌تی بكاته‌ نه‌ریتی رووبه‌رووبوونه‌وه‌ی ده‌سه‌ڵاتی كوردی، ئه‌وا خۆپیشاندان‌و راپه‌رینی 
6ی ئه‌یلولی به‌رده‌ركی س���ه‌را، به‌خاڵ���ی وه‌رچه‌رخان ده‌ژمێردرێ���ت لە‌مێژووی جوڵانه‌وه‌ی 
رزگاری نیشتمانی كوردستاندا، چونكه‌ بۆ یه‌كه‌م جار بوو، قورسایی شۆڕش‌و خه‌بات لە‌لادێ 
وه‌ بگوازرێته‌وه‌ بۆ ش���ار،‌و خه‌ڵكی رووناكبیر‌و بازرگان‌و گه‌وره‌پیاوانی ش���اره‌كان، پێشڕه‌وی 
ش���ۆڕش‌و راپه‌ڕین بكه‌ن. ئه‌مه‌ش بۆ خ���ۆی گۆڕانكارییه‌كی قووڵی جوڵانه‌وه‌ی كوردایه‌تی 
پێك ده‌هێنا. لە‌و كاته‌وه‌ده‌سته‌ی خوێندكار‌و رووناكبیری كورد هاتنه‌نێو ریزه‌كانی پێشه‌وه‌ی 
جوڵانه‌وه‌ی كوردایه‌تی، جگه‌لە‌وش لە‌م راپه‌ڕینه‌دا، یه‌كه‌م جار بوو لە‌سلێمانیدا‌و لە‌مێژووی 
بزاڤی كوردایه‌تیدا، لە‌كوردس���تانی باشور، خۆپیشاندان لە‌ناو ش���اره‌كاندا ئه‌نجام بدرێت‌و 

خه‌ڵك داواكاریه‌كان‌و دروشمه‌كانیان، لە‌سه‌ر قوماش بنوسن‌و به‌رزی بكه‌نه‌وه‌.
هه‌ربۆیه‌ جه‌مال بابان كه‌ خاوه‌نی چه‌ند به‌رگێكی كتێبی س���لێمانی شاره‌ گه‌شاوه‌كه‌مه‌، 
رۆژی 6ی ئه‌یلول به‌ رۆژی گه‌شی شه‌شی ئه‌یلول ناوده‌بات‌و لە‌به‌رامبه‌ر ئه‌و خاڵه‌ ئیجابی‌و 
ده‌س���تكه‌وته‌ دوورو نزیكانه‌ی لە‌ مێژووی سلێمانی‌و لە‌ پاش���ه‌رۆژی گه‌لی كوردا هێناوه‌ته‌ 

ئاراوه‌.20
به‌ڵام زۆرێك لە‌ مێژوو نوسان‌و رۆشنبیران 6ی ئه‌یلول به‌ رۆژی ره‌ش ناو ده‌به‌ن، هه‌روه‌ك 
عه‌لادین س���جادی لە‌ كتێبه‌كه‌یدا )شۆرش���ه‌كانی ك���ورد، كوردو كۆماری عێ���راق( ئاماژه‌ی 
به‌وه‌كردووه‌: به‌هۆی ئه‌وه‌ی لە‌و خۆپیشاندانه‌دا )45( كه‌س كوژران‌و 195 كه‌سی دیكه‌ش 

برینداربوون، بۆیه‌ ئه‌و رۆژه‌ لە‌ سولە‌یمانیدا ناونرا به‌ رۆژی ره‌شی 6ی ئه‌یلول .21
رووداوی 6ی ئه‌یلول‌و 17ی ش���وبات هه‌ردووكیان لە‌ سه‌رای سلێمانی هه‌ڵگیرسا، سه‌رای 
س���لێمانی مه‌یدانێكی فراوانی ش���اری س���لێمانییه‌‌و ده‌كه‌وێته‌ ناوه‌ڕاس���تی شاره‌وه‌. شه‌ش 
شه‌قامی س���ه‌ره‌كیی دێته‌وه‌ سه‌ر. ئه‌وانیش ش���ه‌قامه‌كانی )مه‌ولە‌وی، كاوه‌، سابونكه‌ران، 

گۆران، بێكه‌س‌و پیره‌مێرد(ن.

20 جه‌مال بابان، رۆژی گه‌شی شه‌شی ئه‌یلول )شه‌ری به‌رده‌ركی سه‌را( رۆژنامه‌ی كوردستانی نوێ، 

ژماره‌ )5375( دووشه‌مه‌ 2010/9/6 .
21 عه‌لادین سجادی، شۆرشه‌كانی كورد، كوردو كۆماری عێراق،چاپخانه‌ی مه‌عالایف، چاپی یه‌كه‌م، 

1959، لا84 .

لە‌به‌ر ئه‌وه‌ی لێكچوونێكی زۆر لە‌ خۆپیشاندانه‌كانی 17ی شوبات‌و 6ی ئه‌یلولی 1930ی 
سه‌رادا به‌دێده‌كرێت، كه‌ ته‌نها جیاوازیه‌ك ئه‌وه‌یه‌ كه‌ 6ی ئه‌یلول دژ به‌ حكومه‌تی عێراق‌و 
17ی شوبات دژ به‌ حكومه‌تی هه‌رێم بووه‌، بۆیه‌ ئه‌و دوو رووداوه‌ پێویستی به‌ به‌راودكردنی 

خاڵه‌ لێكچووه‌كان هه‌یه‌.
 )بڕوانه‌ وێنه‌ی ژماره‌ 11( 

ا- هۆكاره‌كانی خۆپیشاندانی 6ی ئه‌یلولی 1930 
ره‌نگه‌ خۆپیش���اندان‌و ناره‌زایی هاوڵاتی���ان لە‌ 6ی ئه‌یلولدا ته‌نها ی���ه‌ك هۆكارو تایبه‌ت 
نه‌بووبێت به‌ پرسێكی دیاری كراوه‌وه‌، به‌ڵكو ده‌یان هۆكار رۆڵیان هه‌بووه‌ لە‌ خوڵقاندنی ئه‌و 
رووداوه‌دا، به‌وه‌ی ئه‌گه‌ر هۆكاری راسته‌وخۆی خۆپیشاندانه‌كه‌ پشتگوێخستنی داواكانی كورد 
بووبێت لە‌ په‌یمانی عێراق – به‌ریتانی، به‌لام ناعه‌دالە‌تی‌و خراپی گوزه‌ران‌و سه‌ركوتكردنی 

شۆرشه‌كانی كوردو ده‌یان هۆكاری دیكه‌ رۆڵیان هه‌بوو لە‌ خوڵقاندنی ئه‌و رووداوه‌دا.
حكومه‌تی عێراق تا ده‌هات زیاتر پش���تی لە‌به‌ڵێنه‌كانی خۆی ده‌كرد، س���ه‌باره‌ت به‌كورد، 
كه‌ده‌بوایه‌ به‌پێی راسپارده‌كانی لیژنه‌كه‌ی )كۆمه‌ڵه‌ی گه‌لان( بۆی ده‌سته‌به‌ر بكرادایه‌. به‌م 
ش���ێوه‌یه‌جارێكی دیكه‌ هه‌ل‌و مه‌رجێكی وا هاته‌كایه‌وه‌ كه‌ گه‌لی كورد به‌گش���تی‌و خه‌ڵكی 
سلێمانی به‌تایبه‌تی بێده‌نگ نه‌بن لە‌ئاستیدا‌و بكه‌ونه‌گه‌ڕ. هه‌رچه‌نده‌ لە‌ئه‌نجامی راوه‌دونان‌و 
چاودێ���ری به‌رده‌وام یه‌ك لە‌دوای یه‌ك كۆمه‌ڵه‌و رێكخراوه‌ كوردیه‌كانی س���لێمانی ئاش���كرا 
ده‌بوون‌و هه‌ڵده‌وه‌ش���ێنرانه‌وه‌، ل���ە‌و رۆژانه‌دا، )ئه‌حمه‌د به‌گی تۆفیق به‌گ( موته‌س���ه‌ریفی 
س���لێمانی بوو، بارودۆخی ش���اره‌كه‌باش نه‌بوو. وا پێده‌چێت كه‌ناوبراو نه‌یاری زۆر بووبێت، 
چونكه‌خه‌ڵك���ی لە‌كۆڕ‌و كۆبونه‌وه‌كانی خۆیاندا به‌خراپه‌باس���یان ده‌كرد‌و ئیداره‌كه‌یان به‌دڵ 

وێنه‌ی ژماره‌ 11

نه‌بوو، س���ه‌باره‌ت به‌بێ به‌ڵێنی حكومه‌تی عێراقیش، ئه‌وا لە‌كاتێكدا ده‌بووایه‌فه‌مانبه‌ران‌و 
موچه‌خۆران���ی نێوچه‌كوردیه‌كان، لە‌كورده‌كان خۆیان بێت، كه‌چی لە‌كۆی )731( فه‌رمانبه‌ر 

ته‌نها )324(یان كورد بوون، ئه‌وانی دی كه‌عه‌ره‌ب‌و توركمان‌و ئاسوری بوون. 22
هه‌ر ئه‌مه‌ش وایكرد په‌رلە‌مانتاره‌ كورده‌كان چه‌ند جارێك یاداش���ت پێشكه‌ش به‌سه‌رۆك 
وه‌زیران���ی عێراق‌و نوێنه‌ری باڵای به‌ریتانیا لە‌عێراق بكه‌ن‌و تیایدا داوای جێ به‌جێ كردنی 
راسپارده‌كانی )كۆمه‌ڵه‌ی گه‌لان( بكه‌ن، به‌ڵام داواكه‌یان پشت گوێ داخرا،بۆ نمونه‌لە‌ڕێكه‌وتی 
4ی نیسانی 1929 دا شه‌ش په‌رلە‌مانتاری كورد، لە‌ئه‌نجومه‌نی عێراقدا یاداشتێكی گرنگیان 

دا به‌سه‌ره‌ك وه‌زیرانی عێراق، ده‌رباره‌ی مافه‌كانی كورد.
جارێكی دیكه‌لە‌ساڵی 1930 دا دووباره‌نوێنه‌رانی كورد، راپۆرتێكیان پێشكه‌شی نوێنه‌ری 
باڵا كرد، به‌ڵام دووباره‌ ئاوڕیان لێنه‌درایه‌وه‌. بۆ جاری سێیه‌م لە‌مانگی ئازاری 1930دا هه‌مان 
ده‌س���ته‌ راپۆرتێكی دیكه‌یان پێشكه‌ش به‌س���ه‌رك وه‌زیرانی عێراق كرد‌و داوای جێ به‌جێ 
كردن���ی بڕیاره‌كانی كۆمه‌ڵه‌ی گه‌لانیان ده‌كرد. ناوه‌ڕۆك���ی راپۆرته‌كه‌ چه‌ند داواكارییه‌كی 

تێدا بوو كه‌بریتی بوو لە‌: 
1- دروستكردنی لیوایه‌كی نوێ، كه‌دهۆك مه‌ڵبه‌نده‌كه‌ی بێت.

2- دامه‌زراندنی به‌ڕێوبه‌رایه‌تی مه‌عاریفی كوردستان، كه‌به‌ڕێوبه‌ره‌كه‌ی كورد بێت.
3- یه‌كخستنی ئیداره‌ی هه‌ر چوار لیواكه‌)سلێمانی، كه‌ركوك، هه‌ولێر، دهۆك(.

4- ته‌رخانكردنی بودجه‌ی تایبه‌ت بۆ كوردستان. 23
 جه‌مال بابان، رۆژی گه‌شی شه‌شی ئه‌یلو )شه‌ری به‌رده‌ركی سه‌را( رۆژنامه‌ی كوردستانی 

نوێ، ژماره‌ )5376( دووشه‌مه‌ 2010/9/7 .
لە‌و سه‌روبه‌نده‌دا گفتوگۆ لە‌نێوان حكومه‌تی عێراق‌و به‌ریتانیادا ده‌ستیپێكرد به‌مه‌به‌ستی 
مۆركردنی په‌یماننامه‌یه‌كی نوێ، كه‌ده‌بێت به‌پێی ئه‌و په‌یماننامه‌ نوێیه‌ ئینتیدابی ئینگلیز 

لە‌عێراقدا كۆتایی پێبێت‌و عێراق ببێت به‌ئه‌ندام لە‌)كۆمه‌ڵی گه‌لان( دا، 
بۆیه‌ لە‌ رۆژی 1930/4/1 ده‌س���تكرا ب���ه‌ گفتوگۆ بۆ په‌یمان���ی 1930/6/30 كه‌ به‌پێی 
ئ���ه‌م په‌یمانه‌ ئه‌بو عێراق س���ه‌ربه‌خۆ بێت، نوری س���ه‌عید رایگه‌یان���د رۆژ به‌ رۆژ خه‌ڵكی 
ل���ە‌ ره‌وتی وتووێژ ئاگادار ده‌كات، نوری س���ه‌عید ئه‌و ماوه‌یه‌ ل���ە‌ لە‌نده‌ن خه‌ریكی گفتوگۆ 
بوو، جه‌عفه‌ر عه‌س���كه‌ری وه‌كیلی س���ه‌رۆك وه‌زیران بوو، لە‌ رۆژی 1930/7/8 به‌نده‌كانی 
په‌یماننامه‌كه‌ به‌ره‌س���می لە‌لایه‌ن )ملاحضیه‌ المطبوعات(ه‌وه‌ درا به‌ رۆژنامه‌كان كه‌ به‌بێ 
لێدوان بلاوكرایبكه‌نه‌وه‌، لە‌ دوورو نزیكه‌وه‌ باس���ی مافه‌كانی كورد لە‌م په‌یمانه‌دا نه‌بوو، لە‌ 
زۆر شوێنی عێراق لە‌ خوارو ناوه‌راست‌و سه‌رو دژی به‌نده‌كانی ئه‌م په‌یمانه‌ راوه‌ستان، به‌ڵام 

22  لە‌ 1930/9/6 لە‌ به‌رده‌ركی سه‌را چی رویدا؟، په‌یجی سلێمانی شاره‌ حه‌یاته‌كه‌، 2011/9/6/ 

https://www.facebook.com/slemani1/posts/276871622418661

بارودۆخی سلێمانی لە‌ هه‌موو شوێنه‌كان ئاڵۆزتر بوو هۆی دژایه‌تیكردنی ئه‌م په‌یمانمه‌یه‌ 
لە‌لای���ه‌ن ك���ورده‌وه‌ جیاواز بوو، لە‌ ه���ی دژایه‌تی عه‌ره‌ب، عه‌ره‌ب پێی���ان وابوو ئه‌مه‌ نه‌ك 
س���ه‌ره‌بخۆی بۆ عێراق دابین ناكات به‌ڵكو جۆرێكه‌ ل���ە‌ به‌ندایه‌تی، هه‌رچی كوردیش بوو، 
پێیان وابوو ئ���ه‌م په‌یمانه‌ چونكه‌ ناوی كوردی نه‌هێناوه‌، لە‌ن���او عێراقی عه‌ره‌بی دوارۆژدا 
مافه‌كانی كورد پایه‌ماڵ ئه‌بێ هه‌ربۆیه‌ بریاری گش���تی لە‌ سلێمانی ئه‌وه‌بوو كه‌ به‌شداری 

هه‌ڵبژاردن نه‌كه‌ن. 24
دوای بڵاوبوونه‌وه‌ی ناوه‌ڕۆكی په‌یمانامه‌كه‌و ده‌ركه‌وت كه‌به‌هیچ شێوه‌یه‌ك باس لە‌كورد‌و 
مافه‌كانی ناكات، ده‌س���تكرا به‌ مه‌بزبه‌ته‌و بروسكه‌ لێدان بۆ )كۆمه‌ڵه‌ی گه‌لان( واتا )عصبه‌ 
الامم( هه‌روه‌ها برووس���كه‌ لێدا بۆ )مه‌ندووبی س���امی ئینگلیز( ل���ە‌ به‌غداد، به‌ڵام روویان 

ئه‌كرده‌ هه‌ر لایه‌ك لە‌ نائومێدی زیاتر وه‌لام نه‌بوو. 25
جه‌مال بابان، سلێمانی شاره‌ گه‌شاوه‌كه‌م، به‌رگی دووه‌م، ده‌زگای رۆشنبیری‌و بڵاوكردنه‌وه‌ی 

كوردی، ساڵی 1998، لاپه‌ره‌ 129 . 
جگه‌لە‌مانه‌ش چه‌ندین بروس���كه‌و یاداش���تی دیكه‌لە‌لایه‌ن گه‌وره‌ پی���اوان‌و رووناكبیرانی 
كوردی خه‌ڵكی س���لێمانیه‌وه‌ ئاراس���ته‌ی )كۆمه‌ڵه‌ی گه‌لان( كراو، تیایدا داوای ده‌س���ته‌به‌ر 
كردنی مافه‌كانی گه‌لی كوردیان ده‌كرد. لە‌م هه‌ڵمه‌ته‌ش���دا )حه‌پس���ه‌خانی نه‌قیب( رۆڵی 
به‌رچاوی هه‌بووه‌و لە‌ س���اڵی 1930دا نامه‌یه‌كی رامیاری مێژووی بۆ رێكخراوی »كۆمه‌ڵه‌ی 
گه‌لان« لە‌ »جنێف« نووسی‌و به‌ راشكاوی داوای مافی چاره‌نووسی كوردی كرد لە‌سه‌ر خاكی 

كوردستان‌و ئه‌و داوا كارییه‌ی ده‌نگێكی باشی دایه‌وه‌.
ل���ە‌و كاته‌دا جموجۆل���ی سیاس���ی روناكبیرانی كورد ده‌س���تی پێك���ردو به‌روونی داوای 
به‌ده‌س���تهێنانی مافه‌كان���ی گه‌لی كوردی���ان ده‌كرد، )لە‌م ماوه‌یه‌دا جوڵان���ه‌وه‌ی كورد، لە‌و 
شكسته‌ی كه‌ به‌هۆی شكانی جه‌نگی شێخ مه‌حموده‌وه‌ توشی هات بوو هه‌ستابووه‌وه‌، گیانی 
نه‌ته‌وه‌یی سه‌رلە‌نوێ بوژابوه‌وه‌ سه‌رانی كورد كه‌وتبوونه‌ جموجوڵ ...... پیاوه‌ ناسراوه‌كانی 
سلێمانی لە‌ناو خۆیاندا جۆره‌ كۆمیته‌یه‌ك به‌ناوی )هه‌یئه‌ی وه‌ته‌نیه‌( ه‌وه‌ پێك ئه‌هێنن، ئه‌م 
هه‌یئه‌ته‌ باوه‌ری ب���ه‌ به‌كارهێنانی توندووتیژی نه‌بوو، وه‌ك‌و عیزه‌ت به‌گی جاف وتوویه‌تی 
)ئه‌مجاره‌ س���یلاح‌و تفه‌نگمان، قه‌ڵه‌م‌و موراجه‌عاته‌( ئه‌مانه‌ په‌یوه‌ندیه‌كی فراونیان لە‌گه‌ڵ 

كه‌سایه‌تیه‌ ناسراوه‌كانی كورد‌و سه‌رانی عه‌شیره‌ته‌كاندا درووستكرد(. 26

25 نه‌وشیروان مسته‌فا ئه‌مین، كوردستانی عێراق، سه‌رده‌می قه‌ڵه‌م‌و موراجه‌عات، 1928- 1931، چاپ‌و 

بڵاوكردنه‌وه‌ی، مه‌ڵبه‌ندنی ئاوه‌دانی كوردستان به‌رلین – ئه‌ڵمانیا، ساڵی 2000، لاپه‌ره‌، 58-57.
26 نه‌وشیروان مسته‌فا ئه‌مین، هەمان سەرچاوە، لاپه‌ره‌، 58-57.

لە‌دیارترین كه‌س���ایه‌تیه‌كانی ناو ئه‌و ده‌سته‌یه‌)س���ه‌رۆكی هه‌یئ���ه‌ عه‌زمی به‌گی بابان، 
ئه‌ندامه‌كانی : حه‌مه‌ ئاغای ئه‌وره‌حمان ئاغا، شێخ قادری حه‌فید، میرزا تۆفیق قه‌زاز، ره‌مزی 
فه‌تاح، ش���ێخ محه‌مه‌دی گوڵانی، محه‌مه‌د ئه‌فه‌ندی كانیسكانی، حه‌مه‌ صاڵح به‌گ، محه‌مه‌د 

عه‌لی به‌گ، عیزه‌ت به‌گی وه‌سمان پاشا(. 27
ئ���ه‌م روداوه‌ گۆرانێكی چۆنایه‌ت���ی بوو لە‌ جوڵانه‌وه‌ی نه‌ته‌وه‌یی ك���وردا ئه‌وه‌ یه‌كه‌مین 

جاربوو:
1- لە‌باتی ئاریس���تۆكراتی لادێ )ش���ێخی ته‌ریقه‌ت‌و سه‌رۆكی عه‌ش���یره‌ت( هه‌ڵبژارده‌ی 

شاری )ئه‌شراف، تیجار، رۆشنبیر( سه‌ركردایه‌تی بگرنه‌ ده‌ست.
2- لە‌باتی ئه‌وه‌ی په‌نا بۆ شۆرش���ی چه‌كداری ببه‌ن، رێگه‌ی كاری سیاسی )خۆپیشاندان، 

مانگرتن، نوسینی به‌یان‌و مه‌زبه‌ته‌، گفتوگۆ( بگرن.
3- لە‌باتی ئه‌وه‌ی ناوچه‌ی ش���اخاوی عاسی بكه‌ن به‌ مه‌ڵبه‌ندی جموجوڵ، شار)قوتابخانه‌، 

بازار، دائیره‌كان( بكه‌ن به‌ مه‌یدانی چالاكی . 28 
هه‌روه‌ك )هه‌یئه‌ی وه‌ته‌نییه‌( به‌هیچ شێوه‌یه‌ك په‌یوه‌ندیان به‌)شێخ مه‌حمود(ه‌و نه‌كردووه‌، 
ك���ه‌ ئه‌و كات لە‌ پیران دانیش���تبوو، هۆكاری په‌یوه‌ندی نه‌كردن به‌)ش���ێخ مه‌حمود(ه‌وه‌، بۆ 
ئه‌وه‌ده‌گه‌ڕێته‌وه‌ كه‌ ئه‌ندامانی )هه‌یئه‌ی وه‌ته‌نییه‌(، نه‌یان ویستووه‌ ئه‌م مه‌سه‌لە‌یه‌ ته‌شه‌نه‌ 
بكات بۆ شۆڕشی چه‌كداری‌و خۆشیان بڕوایان به‌توندوتیژی نه‌بووه‌. بۆیه‌ ده‌توانرێت بوترێت 
كه‌ ئه‌و قۆناغه‌ قۆناغێكی نوێ بووه‌ لە‌ خه‌باتی رزگاری نیشتیمانی لە‌ خه‌باتی چه‌كداریه‌وه‌ 

گواستراوه‌ته‌وه‌ بۆ خه‌باتی مه‌ده‌نی .
ڕۆژگاری پێش 6 ی ئه‌یلول، بارودۆخی سلێمانی زۆر نائارام بووه‌و خه‌ڵكی زۆر نیگه‌رانی‌و 
په‌س���ت بوون لە‌و دۆخه‌ سیاسیه‌ی كه‌ درووست بووه‌و نه‌ حكومه‌تی عێراق‌و نه‌ به‌ریتانیا لە‌ 

په‌یمانی 1930 دانیان به‌ مافه‌كانی كوردا نه‌ناوه‌و مافی كوردیان فه‌رامۆش كردبوو.
جگه‌لە‌وه‌ش فاكته‌رێكی دیكه‌ی ناهه‌مواری بارودۆخی س���لێمانی بۆ ئه‌و قه‌یرانه‌ ئابووریه‌ 
گه‌ڕاوه‌ته‌وه‌ كه‌ كوردس���تان‌و عێراقیش���ی گرتبۆوه‌. لە‌ئاكامی كێش���ه‌ ئابووریه‌كانی جیهان 
كه‌لە‌س���اڵی 1929 به‌دواوه‌جیهان گیرۆده‌ی ببوو. بێگوم���ان لە‌هه‌مووان زیاتر چینی هه‌ژار 
رووب���ه‌ڕوی نه‌هامه‌تیه‌كانی ببۆوه‌، بازاڕی كوردس���تان كزببوو، نرخی توتن لە‌كوردس���تان 
ش���ه‌ش هێنده‌ی جاران دابه‌زیبوو. ئه‌م حاڵه‌ته‌ش زۆر به‌خراپی به‌س���ه‌ر گوزه‌رانی خه‌ڵكیدا 

شكابووه‌وه‌.

 27 جه‌مال بابان، رۆژی گه‌ش����ی شه‌شی ئه‌یلول )ش����ه‌ری به‌رده‌ركی سه‌را( رۆژنامه‌ی كوردستانی نوێ، 
ژماره‌ )5376( دووشه‌مه‌ 2010/9/7 .

28 نه‌وشیروان مسته‌فا ئه‌مین، سەرچاوەی پێشوو، لاپه‌ره‌، 60. 



شوبات ی٧

91

لە‌و رۆژگاره‌دژواره‌دا، حكومه‌تی عێراق لە‌ڕێكه‌وتی 11ی مایسی 1930 دا )تۆفیق وه‌هبی( 
كرد به‌موته‌س���ه‌ریفی سلێمانی لە‌شوێنی )ئه‌حمه‌د عوس���مان هه‌ولێری(، خه‌ڵكی سلێمانی 
هاتنی )تۆفیق وه‌هبی( یان زۆر لا خۆشبوو، خه‌ڵكانێكی زۆریش چوون بۆ پێشوازی كردنی، 
ئه‌و ماوه‌یه‌ش كه‌س���لێمانی بوو رۆلێكی به‌رچاوی بینی لە‌بره‌وپێدانی چالاكی رۆش���نبیری‌و 

سیاسی بۆ داواكردنی مافه‌كانی كورد.
بۆی���ه‌ ئینگلیزه‌كان‌و حكومه‌ت���ی عێراقیش پێیان وابوو، ناوبراو رۆڵێكی س���ه‌ره‌كی هه‌یه‌ 
لە‌هاندان���ی خه‌ڵكی س���لێمانی بۆ به‌ش���داری نه‌كردن ل���ە‌و هه‌ڵبژاردن���ه‌ی به‌نیازبوون بۆ 
پێكهێنان���ی په‌رلە‌مانی نوێ لە‌عێراقدا ئه‌نجامی بده‌ن، ئ���ه‌و كاته‌ش حكومه‌تی عێراق ئه‌و 
هه‌ڵبژارنه‌ی زۆر لا مه‌به‌س���ت بوو، چونكه‌به‌پێی فه‌رمانێكی )فه‌یس���ه‌ڵ( لە‌1930/7/1 دا . 
په‌رلە‌مان هه‌ڵوه‌ش���ێندرا بۆوه‌. ده‌بوایه‌ لە‌ماوه‌ی دوو مانگدا په‌رلە‌مانی نوێ هه‌ڵبژێردرێت‌و 
په‌یماننام���ه‌ی نوێ مۆر بكات. هه‌ر بۆیه‌لە‌1930/8/21 دا لە‌س���ه‌ر كار لایان بردوو بانگیان 
كرده‌وه‌بۆ به‌غدا‌و لە‌شوێنی ئه‌و )گاون( ی موفه‌تیشی ئینگلیز كرایه‌ وه‌كیلی موته‌سه‌ریف.

لە‌مانگ���ی ته‌م���وزی 1930دا، ئه‌می���ر )غازی(س���ه‌ردانی س���لێمانی كرد، به‌مه‌به‌س���تی 
هێوركردنه‌وه‌ی خه‌ڵكه‌ك���ه‌ی. به‌ڵام به‌ر لە‌وه‌ی بگاته‌س���لێمانی )هه‌یئه‌تی وه‌ته‌نییه‌( به‌م 
بۆنه‌یه‌وه‌ به‌یاننامه‌یه‌كی ده‌ركرد‌و تیایدا مافه‌كانی گه‌لی كوردی خستبووه‌پێش چاو وداوای 
خۆ ئاماده‌كردنی كرد بۆ خۆپیش���اندانێكی هێمنانه‌. كاتێك ئه‌میر )غازی(گه‌یش���ته‌ناو شار‌و 
پێش���وازی لێكرا لە‌لای���ه‌ن حكومه‌ته‌وه‌، جه‌ماوه‌ر به‌ڕێپێوانێكی هێمنانه‌و لە‌س���ه‌رخۆ‌و ئارام 

لە‌به‌رده‌ركی سه‌رادا كۆبونه‌وه‌و داوای مافی كوردیان ده‌كرد. 
ل���ە‌م كاته‌دا حكومه‌ت په‌لە‌ی بوو، ده‌بوایه‌ لە‌10ی ئه‌یلولی 1930، پرۆس���ه‌ی هه‌ڵبژاردن 
كۆتایی پێ بێنێت، تاوه‌كو په‌یماننامه‌كه‌مۆر بكات. هه‌ر ئه‌م بارودۆخه‌ نالە‌باره‌لە‌به‌رژه‌وه‌ندی 
حكومه‌ت���دا نه‌بوو. هه‌ر هه‌ربۆیه‌ ئه‌نجومه‌نی وه‌زیران���ی عێراق لە‌ كۆبوونه‌وه‌ی 5 ی ئابی 
1930 بڕیاری���دا وه‌فدێكی وه‌زاری هاوری لە‌گه‌ڵ وه‌كیلی مه‌ندوبی س���امی، كاپتن هۆڵت، 
ره‌وانه‌ی كوردستان بكات به‌و هیوایه‌ی ئه‌و ئاڵۆزیه‌ی كه‌ به‌هۆی به‌ستنی په‌یمانی بریتانی 
– عیراقی‌و فه‌رامۆش���كردنی مافه‌كانی كورده‌وه‌ درووس���ت بوب���و بره‌وێنێته‌وه‌و زه‌مینه‌ی 
هه‌ڵبژاردنی داهاتوو خۆش بكات، وه‌فده‌ وه‌زاریه‌كه‌ پێكهاتبوو لە‌ : وه‌كیلی سه‌ره‌ك وه‌زیران 
)جه‌عفه‌ر عه‌سكه‌ری( وه‌زی عه‌دل جه‌مال بابان وه‌زیری كاروباری ناوخۆ جه‌میل مه‌دفه‌عی، 
وه‌كیلی مه‌ندوبی س���امی، لە‌وكاته‌دا هێشا نوری سه‌عید س���ه‌رۆكی ئه‌نجومه‌نی وه‌زیرانی 

عێراق، لە‌ به‌ریتانیا نه‌گه‌رابووه‌وه‌. 29

29 نه‌وشیروان مسته‌فا ئه‌مین، سەرچاوەی پێشوو، لاپه‌ره‌، 61. 

 به‌یاوه‌ری )میجه‌ر یانگ( ی وه‌كیلی نوێنه‌ری باڵای ئینگلیز لە‌عێراقدا، گه‌یشتنه‌كوردستان‌و 
س���ه‌ره‌تا چونه‌كه‌ركوك. دوای بیس���تنی بیروباوه‌ڕی خه‌ڵكه‌كه‌ی، ئینجا روویان كرده‌هه‌ولێر، 
لە‌وێش به‌هه‌مان شێوه‌، دیده‌نی خه‌ڵكی ش���اره‌كه‌یان كرد‌و گوێیان لە‌بیروبۆچونیان گرت. 
لە‌دوا وێس���تگه‌دا گه‌یشته‌سلێمانی لە‌ڕێكه‌وتی 10 ی ئابی 1930 خه‌ڵكێكی لە‌پێشوازیاندا 
راوه‌ستابوون، داوای سه‌ربه‌خۆییان ده‌كرد لە‌ژێر س���ایه‌ی به‌ریتانیادا. )هه‌یئه‌تی وه‌ته‌نییه‌( 
ئاماده‌بوون‌و )ڕه‌مزی فه‌تاح(یان ده‌ستنیشان كرد كه‌لە‌بری ئه‌وان لە‌گه‌ڵ وه‌فده‌كه‌دا بدوێت. 
یه‌كه‌م جار س���ه‌ره‌ك وه‌زیرانی عێراق قس���ه‌ی كرد‌و دوای ئه‌ویش )مێجه‌ر یانگ(، به‌هه‌مان 
ش���ێوه‌ وته‌یه‌كی خوێنده‌وه‌، دواتریش بۆ جاری دووه‌م جه‌عفه‌ر عه‌س���كه‌ری قسه‌ی كردوو، 
به‌ڵێن���ی دا كه‌حكومه‌ت���ی عێراق گفته‌كانی خ���ۆی لە‌پێش چاو ده‌گرێت، به‌ڵام ئه‌وه‌ش���ی 
به‌ئاماده‌بووه‌كان راگه‌یاند كه‌دژی هه‌موو ویس���ت‌و داخوازیه‌كیشن، كه‌مه‌ترسی هه‌بێت بۆ 

سه‌ر یه‌كێتی خاكی عێراق.
به‌ڵام لە‌ناو خه‌ڵكه‌كه‌دا ده‌نگی ره‌مزی فه‌تاح به‌رزبوه‌وه‌و وتی )پاشا ئه‌م قسانه‌ بخه‌ره‌وه‌ 
توره‌كه‌كه‌ی خۆت‌و بیان به‌ره‌وه‌ بۆ به‌غداد جاریكی كه‌ ئێمه‌ به‌م قس���انه‌ هه‌ڵناخه‌ڵه‌تێین‌و 

ئه‌و جۆره‌ فرمێسكانه‌ دڵمان فێنك ناكاته‌وه‌(. 30 
س���ه‌باره‌ت به‌ هاتنی وه‌فدی حكومه‌تی عێراق بۆ ش���اره‌كانی كوردستان رۆژنامه‌ی ژیان 
لە‌ ژماره‌ )257( ی رۆژی ‌14و 28ی ئوگستوس���ی 1930 دا بڵاویكردۆته‌وه‌ به‌ناونیش���انی 
)تشریف هێنانی فخامتی وكیلی مه‌ندوبی سامی‌و وكیلی رئیس الوزرای عیراق بۆ كه‌ركوك‌و 

هه‌ولێرو سلێمانی‌و مجادلە‌ی كوردان(
رۆژنام���ه‌ی ژیان كه‌ لە‌ س���لێمانی ده‌رده‌چوو نوس���یویه‌تی )رۆژی ١٩٣٠/٨/١٠ فخامتی 
مندوب‌و ره‌ئیس الوزراو هه‌ئیه‌ته‌كه‌ هاتنه‌ سلێمانی‌و زۆر به‌گه‌رمی لە‌لایه‌ن اشراف‌و اهالی‌و 
قوتابی‌و مه‌كته‌به‌وه‌ پێش���وازی‌و گوڵ باران كران، دوكان هه‌موو داخرا خه‌ڵك لە‌به‌ر ده‌رگای 
س���ه‌را كۆبونه‌وه‌، ئه‌و شه‌وه‌ مانه‌وه‌و بۆ سبحه‌ینێ كۆبوونه‌وه‌ لە‌دیوانی متصرفیه‌ت لە‌گه‌ڵ 

رٶساء عشائر واشراف كرا( 
لە‌ س���ه‌ره‌تادا جه‌عفه‌ر عه‌سكه‌ری وتارێكی خوێنده‌وه‌و تیایدا هاتبوو )من بۆتان ته‌سریح 
ده‌كه‌م كه‌ حكومه‌تی عێراق به‌ صوره‌تێكی ئه‌كیده‌ قه‌راریداوه‌ كه‌ به‌نه‌زه‌ری اعتبار ته‌ماشای 

ئه‌و وه‌عدانه‌ بكات كه‌ بۆ كه‌ بۆ ته‌ئمینی ئاره‌زووی براكورده‌كانمانی دابوو(
پاش���ان وه‌كیلی مه‌ندووب���ی س���امی به‌ریتانیا وتارێك���ی خویچنده‌وه‌و وتی )ت���ازه‌ ئه‌وا 
موعاهه‌ده‌ی���ه‌ك ئیمزاك���راوه‌ كه‌ ئه‌م دوو مه‌ملە‌كه‌ته‌ بۆ 25 س���اڵی تر لە‌گه‌ڵ یه‌كتری به‌ 
ته‌حالوفێكی صه‌میمی ره‌بت ده‌كات...... غایه‌ی یه‌كه‌مینیان ئه‌وه‌یه‌ كه‌ ته‌ئمینی ته‌ئسیسی 

30 جه‌مال بابان، سەرچاوەی پێشوو، لاپه‌ره‌ 129 . 

ده‌وڵه‌تێكی عێراق بكات كه‌ ئازادوو س���ه‌ربه‌خۆ بێ���ت..... هه‌رچی حه‌ره‌كه‌تێك لە‌گه‌ڵ ئه‌م 
سیاسه‌ته‌ ته‌وافوق نه‌كات حكومه‌ت به‌باشی سه‌یری ناكات، وه‌كو جیابوونه‌وه‌ كوردان( 

لە‌دوای وتاری مه‌ندوبی حكومه‌تی عێراق‌و به‌ریتانیا لە‌ دانیشتنه‌كه‌دا ره‌مزی فتاح، به‌ناوی 
هه‌موانه‌وه‌ داوكاریه‌كانی خسته‌ڕوو كه‌ خۆی لە‌چه‌ند خاڵێكدا ده‌بینێته‌وه‌: 

1- اعت���اء حقوقی مقدس���ه‌ واس���تقلالی كوردان بێ به‌س���ببـی اتح���ادی عنصری كوردو 
عه‌ره‌ب.

2- م���ادام عصبه‌ الامم انتدابی عیراقی داوه‌ به‌انگلیزو لە‌و قراره‌دا وتویه‌تی هه‌روه‌ختێك 
عی���راق صالح بوو اس���تقلالی بدرێتێ، لە‌عه‌ین���ی وه‌ختا لازمه‌ حكومه‌تی���ش بۆ كورده‌كان 

ته‌شكیل بكرێ.
3-حكومه‌تی عیراق كورده‌كانی به‌قوتی توب‌و تفه‌نگ استیلا نه‌كردوه‌ لە‌ اعقابی متاره‌كه‌دا 
كورد به‌و شرته‌ خۆیان خس���ته‌ حلقه‌ی رابته‌ی انگلیز كه‌حكومه‌تێكی كوردی مستقلمان بۆ 

ته‌شكیل بكرێ.
 لە‌ هه‌ر سێ شاره‌كه‌دا گفتوگۆی گه‌رم لە‌ نێوان نوێنه‌رانی كورد‌و وه‌فدی حكومه‌تدا كرا 
نوێنه‌رانی كورد به‌ راشكاوانه‌ ده‌یان وت لە‌گه‌ڵ عه‌ره‌بدا ناژین‌و داوای حكومه‌تی سه‌ربه‌خۆ 

ده‌كه‌ن لە‌ ژێر ئینتیدابی ده‌وڵه‌تێكدا كه‌ كۆمه‌ڵه‌ی گه‌لان دیاری بكات.
بۆ زیاتر به‌رچاوروونی هاوڵاتیانی كوردستان هه‌یئه‌ی وته‌نی به‌یاننامه‌یه‌كی سه‌باره‌ت به‌ 

داواكاریه‌كانی هاوڵاتیان بڵاوكرده‌وه‌، ده‌قی به‌یاننامه‌كه‌:
ئه‌ی میلە‌تی كورد!

به‌ دیقه‌ته‌وه‌ گوێبگرن، ویجدانی میللی، رووحی پێش���ینان‌و پاش���ینان خیگابتان ئه‌كاتی، 
داوای تێكۆشین‌و تێهه‌ڵچونتان لێده‌كات.

 ئه‌ی كورد!
ل���ە‌م عه‌صری میللە‌ت‌و ئازادیه‌دا، ل���ە‌م عه‌صری نرو سه‌ربه‌س���تیه‌دا ته‌نها هه‌ر كوردی 
بێچاره‌ زه‌لیل‌و بێ به‌ش ماوه‌ته‌وه‌، وه‌ته‌نی كورد وه‌ك ماڵی مناڵیمی ناباڵق به‌سه‌ر بێگانه‌دا 

دابه‌شكراوه‌.
مه‌علە‌م���ی هاوخوێنه‌ خۆشه‌ویس���ته‌كانمانه‌ ل���ە‌م چه‌ندانه‌دا موعاهه‌ده‌ی���ه‌ك لە‌ بیه‌نی 
حكومه‌ت���ی به‌ریتانیا‌و عێراقدا به‌س���تراوه‌ هه‌نرچه‌نده‌ مه‌وفیق���ی موقه‌ره‌راتی عیصبه‌تول 
ئومه‌م‌و سائیری وعودی به‌ینه‌لده‌ولی ئه‌بوایه‌ مه‌سئه‌لە‌ی كوردستان بخرایه‌ ئه‌وه‌ل به‌ندی 
ئه‌م موعاهه‌ده‌یه‌، فه‌قه‌ت به‌ كه‌ماڵی ته‌ئه‌س���وف‌و عه‌جوبه‌وه‌ ئه‌بینین كه‌ ئه‌مه‌ هاتووه‌ كه‌ 

لە‌و حاڵه‌دا لازمه‌ عیصبه‌تول ئومه‌م لە‌ خصوصی كورده‌كانه‌وه‌ حه‌رفیه‌ن ته‌تبیق بكرێ .
بینائه‌ن عه‌لە‌یهی ئێمه‌ به‌ پش���تیوانی ئێوه‌ هه‌تا ئێس���تا به‌ وه‌س���ائیلی موخته‌لیفه‌، بۆ 
موحافه‌زه‌ی حقوقی كورد لە‌ جه‌هدو موراجه‌عه‌ت غافڵ نه‌بوین‌و هه‌تا ئاغر نه‌فه‌س ده‌وام 
ئه‌كه‌ین، هه‌ده‌ف‌و غایه‌ی ته‌شكیلی حكومه‌تێكی كوردیه‌ لە‌ ژێر نه‌زاره‌تی عیصبه‌تول ئومه‌مدا، 

بۆ مه‌شروعیه‌تی ئه‌م ته‌لە‌به‌یه‌ دوو ده‌لیلی غه‌یره‌ قابیلی ره‌دمان به‌ده‌سته‌وه‌یه‌.

1- ق���ه‌راری عیصبه‌تول ئومه‌م صه‌راحه‌ته‌ن ئه‌ڵ���ێ: وه‌قتێ كه‌ ئینتیداب نیهایه‌تی هات 
ئه‌بێ بۆ كورده‌كان موافیقی ره‌غائیبی خۆیان حكومه‌تێكیان بۆ ته‌شكیل بكرێ.

2- به‌یانێكی ره‌س���می موشته‌ره‌ك كه‌ لە‌ رۆژی 24ی كانونی ئه‌وه‌ڵی 1922 دا لە‌ ته‌ره‌ف 
حكومه‌تی به‌ریتانیا‌و عێراقه‌وه‌ نه‌شركراوه‌، ئه‌م به‌یانه‌ به‌ر وه‌جهی ئاتیه‌:

حكومه‌تی صاحێب جه‌لالە‌تی به‌ریتانیا‌و عێراق ئیعتارف ئه‌كه‌ن به‌ حقوقی ئه‌و كوردانه‌ی 
لە‌ داخلی حدودی عێراقا ساكنن، بۆ ته‌شكیلی حكومه‌تێكی كوردیه‌ لە‌ داخلی ئه‌و حدوده‌دا‌و 
حكومه‌ت���ی به‌ریتانیاو عێراق ئومێدیان هه‌یه‌ كه‌ عه‌ناص���ری موخته‌لیفه‌ی كورد لە‌ به‌ینی 
خۆیاندا رێ ئه‌كه‌ون بۆ خصوصی حدودو شكڵی ئه‌و حكومه‌ته‌ كوردیه‌و بۆ ناردنی موفاوزینی 
مه‌س���ئول بۆ به‌غداد كه‌ موزاكه‌ره‌ بكه‌ن لە‌ بابه‌ت موناسه‌باتی ئیقتیصادیه‌و سیاسیانه‌وه‌ 

لە‌گه‌ڵ حكومه‌تی ئینگلته‌ره‌و عێراقدا.
ئه‌ی میللە‌تی نه‌جیب

پاش ئه‌م ته‌فصیلاته‌ ئیخباریان ئه‌كه‌ین كه‌ رۆژی یه‌كشه‌ممه‌ 10ی ئاغوستوسی 1930 
مه‌ندوبی سامی‌و ره‌ئیسه‌ل وزرای عێراق بۆ موزاكه‌ره‌كردنی ئه‌م مه‌سه‌لە‌یه‌ دێن بۆ سلێمانی، 
قه‌ناعه‌ت���ی تاممه‌مان هه‌یه‌ كه‌ هه‌موو كورده‌واری یه‌ك دڵ‌و یه‌ك زبان لە‌ته‌لە‌بكردنی ئه‌م 

حه‌قه‌ مه‌شروعه‌دا پشتیوانمانن.
ئه‌ی كورد! 

تاریخ لاپه‌ره‌كانی كردۆته‌وه‌ حه‌ره‌كاتمان ته‌سجیل ئه‌كات، موحافه‌زه‌ی شه‌ره‌فی رابوردو‌و 
ناموسی ئاینده‌مان به‌ده‌ست نه‌سلی حازره‌یه‌ ئێوه‌ش خۆتان‌و غیره‌تتان.

عه‌زمی بابان، عه‌بدولقادر حه‌فیدزاده‌، حه‌مه‌ ئاغا عه‌بدولره‌حمان ئاغا، عیزه‌ت عوس���مان 
پاشا، حه‌مه‌ صاڵح محه‌مه‌ عه‌لی به‌گ، شێخ محه‌مه‌د گولانی، عه‌بدولره‌حمان ئه‌حمه‌د پاشا، 

فائیق بابان، تۆفیق قه‌زاز، ره‌مزی حاجی فه‌تاح.31

ب‌- رۆژی 6ی ئه‌یلول 
حكومه‌ته‌كه‌ی نوری س���ه‌عید گوێی نه‌دای���ه‌ هیچ جۆره‌ ناره‌زاییه‌ك���ی كوردوو عه‌ره‌ب‌و 
س���ور بوو لە‌سه‌ر ئه‌نجامدانی هه‌ڵبژاردن‌و ئیمزاكردنی رێكه‌وتننامه‌ی به‌ریتانی – عێراقی، 
هه‌ربۆیه‌ وه‌زاره‌تی ناوخۆ س���ه‌رجه‌م لیواكانی ئاگاداركرده‌وه‌ ده‌س���ت بكه‌ن به‌ هه‌ڵبژاردنی 

هه‌یئه‌تی ته‌فتیش بۆ هه‌ڵبژاردنی نائیبه‌كان.

31 نه‌وشیروان مسته‌فا ئه‌مین، سەرچاوەی پێشوو، لاپه‌ره‌، 112. 

لە‌و س���ه‌روبه‌نده‌دا هه‌یئه‌تی وه‌ته‌نیه‌ لە‌ شه‌وی 4ی ئه‌یلول لە‌ ماڵی عه‌زمی به‌گی بابان 
دانیش���تن‌و بریاریاندا لە‌ هه‌ڵبژاردندا به‌ش���داری نه‌كه‌ن، رۆژی 5ی ئه‌یلول فایه‌ق بێكه‌س 
قوتابیه‌كانی زانستی لە‌ گه‌ره‌كی صابوونكه‌ران هێنایه‌ خواره‌وه‌و به‌ده‌وری سه‌رادا دانیشتن، 
س���رودی نیشتیمانیان ئه‌خوێند‌و هوتافیان ئه‌كێشا لە‌ پڕ س���ه‌یاره‌كه‌ی موفه‌تیشی ئیداری 

ده‌ركه‌وت دایانه‌ به‌ر به‌رد. 32
ئیبراهیم ئه‌حمه‌د لە‌زاری ره‌ش���ۆڵی گۆرانیبێژه‌وه‌ ده‌یگێڕێته‌وه‌و ده‌ڵێت: »ره‌شۆڵ ئێواره‌ی 
5ی ئه‌یلول هات بۆ ماڵمان‌و پرسیاری )فایه‌ق بێكه‌س(ی لێكردم، منیش وتم بۆچیته‌؟ وتی 
ئه‌م ئێواره‌یه‌ لای سه‌راوه‌ هاتمه‌خواره‌وه‌، )بابا شێخ(ی باشچاوشی پۆلیس بانگی كردم، وتی: 
ره‌ش���ۆڵ، هه‌ر ده‌ڵێن هه‌ڵبژاردنمان ناوێ‌و ئێمه‌كوردی���ن كوردمان ئه‌وێ، ئه‌وا ئێمه‌به‌یانی 
هه‌ڵب���ژاردن ده‌كه‌ین، ئه‌گ���ه‌ر پیاون به‌یانی وه‌رن وابكه‌ن بزان���ن چیتان لێده‌كه‌ین، منیش 
ده‌مه‌وێ لە‌گه‌ڵ فایه‌ق دا به‌یانی خۆپیشاندانێك بكه‌ین‌و نه‌هێڵین هه‌ڵبژاردن بكرێت«. به‌م 
شێوه‌یه‌بۆ سبه‌ینێ به‌یانی 6 ی ئه‌یلول، ره‌شۆڵ‌و فایه‌ق بێكه‌س كه‌وتنه‌خۆ بۆ كۆكردنه‌وه‌ی 
خه‌ڵك‌و خۆپیش���ان، ئه‌وانه‌ش كه‌ده‌سته‌ڕاستی فایه‌ق بێكه‌س بوون لە‌م كاره‌دا، سێ كه‌س 

بوون به‌ناوی )حه‌مه‌سه‌عیدی دارتاش، محێدینی سالە‌سور، مه‌جیدی حه‌مامچی(.
به‌ڵام لە‌س���ه‌ره‌تادا خه‌ڵكێكی كه‌میان لێ كۆبۆوه‌كه‌ژماره‌یان هه‌ر په‌نجا كه‌سێك ده‌بوون، 
به‌ڵام دواتر كاتێك دوكانداره‌كانی بازاڕ هاتنه‌پاڵیان ئینجا ژماره‌یان زیادیكرد‌و گه‌یشته‌)400( 
كه‌س���ێك، )به‌ڵام خۆپێشاندان دژی هه‌ڵبژاردن لە‌ س���ه‌ره‌تادا ژماره‌یان زۆر نه‌بو، تاگه‌یشته‌ 
»1000 تا 2300« كه‌س، هوتافیان ئه‌كێش���ا »بروخێ‌ هه‌ڵبژاردن« لە‌ناوخۆیاندا ئه‌یانوت: 
هه‌ڵبژاردنه‌ك���ه‌ ئ���ازاد نیه‌. كۆمه‌ڵانی خرۆش���ا‌و س���ه‌عات 11ی به‌یانی ده‌س���تیان كرد به‌ 
به‌ردبارانی پۆلیس وس���ه‌را. زۆر لە‌ خۆنیشانده‌ره‌كان ده‌مانچه‌‌و خه‌نجه‌ر‌و تێڵایان پێ‌ بو، لە‌ 

به‌رده‌ركی سه‌رادا( . 33
كاتێك خۆپیشانده‌ران گه‌یشتنه‌به‌رده‌ركی سه‌را‌و كه‌وتنه‌هوتاف كێشان دژی هه‌ڵبژاردن‌و 
په‌یمانی 1930، خه‌ڵكی ناو بازاڕ وروژابوون‌و چایخانه‌كان پڕیبوون لە‌خه‌ڵك‌و به‌)گرامافۆن( 
سروودی نیش���تمانی لێئه‌درا، خوێنكارانی قوتابخانه‌ی زانستی شه‌وان خه‌ڵكیان كۆكرده‌وه‌و 
زیات���ر جۆش���یان ده‌دان. به‌ڵام لە‌م خۆپیش���اندانه‌دا ئه‌ندامانی )هه‌ئی���ه‌ی وه‌ته‌نییه‌( هیچ 

كه‌سێكیان به‌دی نه‌ده‌كران، لە‌به‌رئه‌وه‌ی لە‌گه‌ڵ توندوتیژیدا نه‌بوون.

32 نه‌وش����یروان مسته‌فا ئه‌مین، چه‌ند راستی‌و به‌ڵگه‌ نامه‌یه‌ك، لە‌بڵاوكراوه‌كانی هه‌فته‌نامه‌ی سلێمانی 

نوێ، شاره‌وانی سلێمانی، 2002، لاپه‌ره‌ 9. 
33 محه‌م����ه‌د مێرگه‌س����ۆری، یاخیبوونی مه‌ده‌نی )6(ی ئه‌یلول‌و راگه‌یاندن، به‌ش����ێك ل����ە‌ توێژینه‌وه‌ی 

ئه‌كادیمی، سایتی پوك هۆشیاری، 2011/9/20
http://www.pukhoshiari.com/(A(KLVOkiR_zgEkAAAANTBiODVmMDUtODg5Yy00MDY4LTljOW
EtMjdmMzg2NGMyNDdjwjRvf9dDovxaUAo7mVOKREphWgc1))/Detail.aspx?id=1398&LinkID=3

س���ه‌باره‌ت به‌و هوتافانه‌ش كه‌لە‌خۆپیش���اندانه‌كه‌دا ده‌وترایه‌وه‌، زیاتر گوزارش���ت كردن 
ب���وون لە‌مافه‌كانی ك���ورد‌و ره‌ت كردنه‌وه‌ی په‌یماننامه‌كه‌، به‌ڵام كه‌س���انێكیش لە‌و ناوه‌دا 
هوتافی���ان دژ به‌عه‌ره‌ب ده‌كێش���ا به‌ڵام زوو بێده‌نگ كران. ئ���ه‌و جه‌ماوه‌ره‌ی لە‌به‌ر ده‌ركی 
س���ه‌رادا ئاپوڕه‌یان به‌ستوو، مه‌به‌ستی هه‌ره‌س���ه‌ره‌كیان رگه‌نه‌دان بوو، به‌وانه‌ی كه‌ده‌یان 

ویست بچنه‌سه‌را بۆ ده‌نگان‌و بۆ ئه‌م مه‌به‌سته‌بانگهێشت كرابوون.
ئه‌وانه‌ی كه‌ده‌یان ویست بچن بۆ ده‌نگدان )30(كه‌سێك ده‌بوون، لە‌كاتی خۆپیشاندانه‌كه‌دا 
هه‌ندێك كه‌س به‌نیاز بوون هه‌ڵكه‌وتنه‌سه‌ر زیندانه‌كه‌ی سه‌را‌و زیندانیه‌كان به‌ڕه‌ڵا بكه‌ن، 

به‌ڵام رابه‌ڕانی ناو خه‌ڵكه‌، رێگایان نه‌دان‌و سنورێكیان بۆ دانابوون.
به‌ڵام هێن���ده‌ی پێنه‌چوو جه‌ماوه‌ره‌كه‌كه‌وتنه‌به‌ردباران كردنی پۆلیس���ه‌كان‌و س���ه‌رایان 
دابووه‌به‌ر به‌رد‌و پۆلیس���ه‌كانیش خۆیان كوتایه‌وه‌ناو حه‌وش���ه‌ی س���ه‌را لە‌ترس���ی خه‌ڵك، 
چونكه‌پێشتر پۆلیسه‌كان كه‌وتبوونه‌پاڵنان به‌خه‌ڵكه‌كه‌وه‌و چه‌ند جارێك )بێكه‌س(یان رفاند‌و 

ویستیان، بیگرن‌و بیبه‌ن بۆ سه‌را، به‌ڵام لە‌لایه‌ن خه‌ڵكه‌كه‌وه‌ رزگار ده‌كرا.
هه‌رچه‌نده‌به‌گشتی خه‌ڵكه‌كه‌دار‌و تێڵایان پێ بوو، به‌ڵام هه‌ندێكیان تفه‌نگ‌و ده‌مانچه‌شیان 
لە‌گه‌ڵ خۆیان بردبوو. حكومه‌ت كه‌زانی لە‌توانایدا نیه‌ بارودۆخه‌كه‌ هێور بكاته‌وه‌و ناتوانێت 
ئه‌و جه‌ماوه‌ره‌ كۆنترۆڵ بكات، داوای تیپێك س���ه‌ربازیان كرد بۆ پارێزگاری كردن لە‌خۆیان. 
به‌ڵام س���ه‌ربازه‌كان لە‌گه‌ڵ گه‌یشتنیاندا لە‌سه‌ربانی سه‌را‌و ناو باخه‌كه‌دا خۆیان دامه‌زراند‌و 
ده‌ستیان كرد به‌ته‌قه‌كردن لە‌خه‌ڵكه‌كه‌و ژماره‌یه‌كیان پێكا، لە‌و كاته‌دا سه‌بازه‌كان به‌فه‌رمانی 

ئه‌فسه‌رێكی عه‌ره‌بی توندڕه‌وی دژ به‌كورد به‌)مه‌ترالیۆز( ده‌ستڕێژیان لە‌لە‌خه‌ڵك كرد. 
به‌م شێوه‌یه‌ده‌س���تڕێژی حكومه‌ت بڵاوه‌ی به‌خه‌ڵكه‌كه‌كرد‌و ئه‌و رۆژه‌لە‌پۆلیس‌و س���ه‌رباز 
بترازێت كه‌س لە‌س���ه‌ر ش���ه‌قامه‌كان نه‌ده‌بینرا، لاش���ه‌ی كوژراوه‌كان لە‌حه‌وشه‌ی سه‌رادا 
كه‌ڵه‌كه‌كراب���وو، كه‌لە‌ب���اره‌ی ژم���اره‌ی ئه‌وانه‌وه‌قس���ه‌و بۆچوون���ی زۆر هه‌ی���ه‌، هه‌ندێك 

سه‌رچاوه‌ژماره‌یه‌كی خه‌یاڵی داده‌نێن.  )بڕوانه‌ وێنه‌ی ژماره‌ 12(

ج- شه‌هیدانی 6ی ئه‌یلول 
س���ه‌باره‌ت به‌ ژماره‌ی كوژراوان‌و بریندارانی خۆپیشاندانه‌كه‌ی به‌رده‌ركی سه‌را لە‌ رۆژی 
6ی ئه‌یلول���ی 1930 دا كرا، ژماره‌ی جۆراوجۆر خراوه‌ته‌وه‌ روو نوس���ه‌رانی كورد ژماره‌یه‌ك 
ده‌حه‌نه‌ روو هاوكات به‌رپرسان‌و بڵاوكراوه‌كانی حكومه‌تی عێراقیش ژماره‌ی جیاواز ده‌خه‌نه‌ 

روو. 
عه‌لادین س���جادی لە‌كتێبه‌كه‌یدا )شۆرشه‌كانی كورد، كوردو كۆماری عێراق( ئاماژه‌ به‌وه‌ 
ده‌كات به‌ه���ۆی ئ���ه‌وه‌ی لە‌و خۆپیش���اندانه‌دا )45( كه‌س كوژران‌و 195 كه‌س���ی دیكه‌ش 

برینداربوون، بۆیه‌ ئه‌و رۆژه‌ لە‌ سولە‌یمانیدا ناونرا به‌ رۆژی ره‌شی 6ی ئه‌یلول . 
هاوكات جه‌مال بابان لە‌ كتێبه‌یدا )س���لێمانی ش���اره‌ گه‌ش���اوه‌كه‌م(، ئاماژه‌ به‌وه‌ده‌كات، 
سه‌ربازانی سه‌را بێره‌حمانه‌و بێ ده‌ست پاراستن لە‌ خه‌ڵكه‌كه‌یان داو ده‌سترێژیان لێده‌كرد، 
ل���ە‌ ئه‌نجامدا 25 كه‌س كوژران‌و 35 كه‌س���یش بریندار ك���ران‌و نزیكه‌ی 300 كه‌س زیاتر 
گیران. كوژراوانی رۆژی 6 ی ئه‌یلولی 1930 بریتی بوون لە‌: حه‌مه‌ چاوشین، حه‌مه‌ی قالە‌ 
ئاغا، محه‌مه‌دی خولە‌، عه‌زیزی كورتان دروو، عه‌ول محه‌مه‌دی چایچی )عه‌ولە‌ سیس(، عه‌لی 
س���یوجگه‌ر فرۆش )عه‌لە‌ گون سووتاو(، ئه‌حه‌ ره‌شی حه‌سه‌نی ده‌روێشی شیرگه‌ر، عه‌زیزی 

پینه‌چی، مسته‌فای فه‌تاحی، حاجی ئه‌حمه‌دی كه‌ریم ئاغای روقێ، 34
لە‌ هه‌ندێك س���ه‌رچاوه‌ی تردا تردا ناوی محه‌ی خولە‌ درێژ، حه‌س���ه‌نی ده‌روێش، سه‌عید 

حه‌مه‌ی ئامێ، عه‌زیزی مامه‌ حه‌مه‌، عه‌لی سیوجگه‌ر، هه‌لۆ به‌گ. 
هه‌روه‌ها رۆژنامه‌ی )بغداد تایمز(یش، یه‌كێكی تره‌، لە‌و رۆژنامانه‌ی باسی لە‌ خۆپێشاندان‌و 
رووداوه‌كه‌ی شه‌ش���ی ئه‌یلولی كردووه‌.كه‌ لە‌ یه‌كێك لە‌ ژماره‌كانی به‌مش���ێوه‌ی خواره‌وه‌ی 

بڵاویكردۆته‌وه‌.
وا ده‌رئه‌كه‌وێ‌ بارودۆخی ناوش���اری س���لێمانی ولیواكه‌ش هێمن بێ‌ وحكومه‌ت كاروباری 
گرتۆته‌وه‌ ده‌س���ت.ئه‌و هه‌واڵانه‌ی به‌ ش���ێوه‌یه‌كی تایبه‌تی بۆمان هاتون ئه‌لێن: ئاژاوه‌كه‌ 
ته‌واو بو، به‌ كوشتنی »13« كه‌س، كه‌ یه‌كێكیان سه‌ربازێكی عیراقیه‌‌و »35«بریندار، كه‌ 4 

یان سه‌رباز و9 یان پۆلیسن. 35

34 جه‌مال بابان، سلێمانی شاره‌ گه‌شاوه‌كه‌م، سەرچاوەی پێشوو، لاپه‌ره‌ 129 -130.

35 محه‌مه‌د مێرگه‌سۆری، سەرچاوەی پێشوو

http://www.pukhoshiari.com/(A(KLVOkiR_zgEkAAAANTBiODVmMDUtODg5Yy
00MDY4LTljOWEtMjdmMzg2NGMyNDdjwjRvf9dDovxaUAo7mVOKREphWgc1))/
Detail.aspx?id=1398&LinkID=3

به‌ڵام به‌پێی راگه‌یه‌نراوی ره‌س���می حكومه‌تی عێراق كه‌ لە‌ رۆژی 1930/9/21 لە‌ ژماره‌ 
)261(ی رۆژنامه‌ی زه‌مان كه‌ یه‌كێك بووه‌ لە‌ رۆژنامه‌كانی ئه‌و سه‌رده‌مه‌ی عیراق‌و هه‌فته‌ی 

چه‌ند ژماره‌یه‌كی لێده‌رچووه‌ هاتووه‌:
روداوه‌ك���ه‌ی س���لێمانی: لە‌به‌ر بلاوبوون���ه‌وه‌ی زۆر واته‌واتی درۆ ده‌رب���اره‌ی ئه‌و رووداوه‌ 
ناخۆش���ه‌ی كه‌ لە‌ 6ی ئه‌م مانگه‌دا لە‌ سلێمانی قه‌وما لە‌لایه‌ن كه‌سانێكه‌وه‌ كه‌ ئه‌یانه‌وێت 
ترس‌و نائومێدی بخه‌نه‌ دڵه‌وه‌............... دوای ئه‌وه‌ی هه‌واڵ گه‌یشت كه‌ نزیكه‌ی 50 كه‌س 
ل���ە‌ قوتابی‌و هه‌رچی‌و په‌رچی لە‌ بازار كۆبونه‌ته‌وه‌و خه‌ریكن به‌زۆر دووكانیان پێدائه‌خه‌ن‌و 
خه‌ڵك كۆئه‌كه‌نه‌وه‌، ئینحا رویانكرده‌ سه‌رای حكومه‌ت.... فه‌رمان به‌ سه‌ربازه‌كانی سه‌راكرا 
كه‌ بڵاوه‌یان پێ بكه‌ن به‌ڵام ئاژاوه‌چیه‌كان به‌و به‌ردانه‌ی بۆ به‌رد رێژی جاده‌كان دانرابوون، 
به‌ كورس���ی وش���تی تر تێیان به‌ربوون، لە‌م كاته‌دا گوللە‌یه‌ك ته‌قی‌و سه‌ربازێكی‌ عێراقی 
كوژرا، به‌دوای ئه‌وه‌دا چه‌ند گوللە‌ی ده‌مانچه‌یه‌ك ته‌قی‌و دوو سه‌ربازیش برینداربوون.......
لە‌ پۆلیس‌و س���ه‌رباز 10 پۆلیس برینداربوون‌و 9 یان به‌به‌ردوو تێڵاو یه‌كێكیان به‌خه‌نجه‌ر، 
153 په‌نجه‌ره‌ی س���ه‌راو 18 گڵۆپی جاده‌ شكاوه‌، لە‌ جه‌یشی عێراقی یه‌ك سه‌رباز كوژراوه‌و 

دوو سه‌ربازیش برینداربووه‌، یه‌كێكیان به‌به‌رد.
لە‌ ئه‌هالی: 3 كوژراوو 23 بریندار

گی���راوه‌كان: ئه‌م كه‌س���انه‌ی ناویان لە‌خواره‌وه‌ هاتووه‌ دوای ئاژاوه‌كه‌ گیراون: 1- ش���ێخ 
قادری برای ش���ێخ مه‌حمود 2- میرزا تۆفیق 3-ره‌مزی ئه‌فه‌ندی 4- حه‌مه‌ ئاغا 5- عه‌زمی 
به‌گی بابان 6- عیزه‌ت به‌گی عوسمان پاشا 7- ئه‌وره‌حمان ئاغای ئه‌حمه‌د پاشا 8- محه‌مه‌د 
صاڵح به‌گ 9- مه‌جید ئه‌فه‌ندی كانێس���كان 10- فایه‌ق به‌گی بابان 11- ش���ێخ محه‌مه‌دی 

گوڵانی . 36
دواتر حكومه‌ت ده‌س���تبه‌جێ ژماره‌یه‌ك لە‌گیراوه‌كانی ره‌وانه‌ی كه‌ركوك كرد، به‌تایبه‌تی 
پێشه‌نگه‌كانی رووداوه‌كه‌كه‌ئه‌ندامانی )هه‌یئه‌ی وه‌ته‌نییه‌( بوون، به‌ڵام دوای ره‌وانه‌ كردنی 
ئه‌وان���ه‌ش حكومه‌ت هه‌ر س���ه‌رقاڵی راونان‌و گرتن���ی خه‌ڵك بوون. لە‌نێو به‌ندیخانه‌ش���دا 
بارودۆخیان زۆر خراپ بوو، لە‌كاتی لێپرسینه‌وه‌دا فشاریان ده‌خسته‌سه‌ریان، ته‌نانه‌ت كاپتن 
)گاون( ده‌مانچه‌ی لە‌فایه‌ق بێكه‌س راكێش���ابوو، به‌زۆر قسه‌ی پێكردبوو، ماوه‌یه‌كی زۆریش 
لە‌زینداندا هێش���تبویاننه‌وه‌، هه‌ندێكیان دوای )3( مانگ به‌ربوون، وه‌ك ده‌وترێت بێكه‌س���ی 
ش���اعیر شیعری )ئه‌ی وه‌ته‌ن(ی لە‌به‌ندیخانه‌دا وتووه‌ دوای ده‌ستگیركردنی لە‌ 6ی ئه‌یلولی 

سه‌را.

36 نه‌وشیروان مسته‌فا ئه‌مین، سەرچاوەی پێشوو، لاپه‌ره‌ 14. 

لە‌نێو شاریشدا بارودۆخه‌كه‌یه‌كجار گرژ ببوو، حكومه‌تی عێراق هێزێكی ره‌وانه‌ی سلێمانی 
كرد، به‌فه‌رمانی )به‌كر صدقی(، كه‌هه‌ندێكیان لە‌چه‌ند شوێنێكی ناوشار‌و ده‌وروبه‌ری بنكه‌و 
ره‌بایه‌یان دروستكردبوو، وه‌ك )گۆڕه‌جولە‌كه‌كان،‌و كارێزی دایكی پاشا(، باره‌گای فه‌وجه‌كه‌ش 
لە‌كانێس���كان بوو. ته‌نانه‌ت حكومه‌ت لە‌ترسی جه‌ماوه‌ر، سه‌ربانی مزگه‌وت‌و ته‌كیه‌كانیشی 
كردبوو به‌مۆڵگه‌ی س���ه‌ربازه‌كانی، وه‌ك مزگه‌وتی)ته‌كیه‌ڕووته‌( لە‌گۆیژه‌و نزیك مزگه‌وتی 
گاوران. س���ه‌ربازه‌كانی حكومه‌ت داوای ناس���نامه‌یان لە‌خه‌ڵكی ده‌ركرد‌و سوكایه‌تیش���یان 

پێده‌كردن، ئه‌گه‌ر پێیان نه‌بووایه‌.
 )بڕوانه‌ وێنه‌ی ژماره‌ 13( 

د- خۆپێشاندانی 6ی ئه‌یلول لە‌ رۆژنامه‌كانی بریتانیا وده‌ره‌وه‌
خۆپێشاندانی جه‌ماوه‌ری شاری سلێمانی ولێكه‌وتنه‌وه‌ی رووداوێكی خوێناوی وه‌ك شه‌شی 
ئه‌یلول، كاریگه‌ریه‌كی راسته‌وخۆی هه‌بووه‌، به‌س���ه‌ر بارودۆخی گشتی كوردستان‌و عێراق 
به‌ گشتی‌و ش���اری سلێمانی‌و ده‌وروبه‌ری، كه‌ ماوه‌یه‌ك بوو، كوردستان‌و شاری سلێمانی به‌ 
تایبه‌ت لە‌ دۆخێكی ئارام وجێگیر ده‌ژیا.بۆیه‌ لە‌گه‌ڵ ئه‌و رووداو‌و ئه‌و كوشتاره‌ی لێیكه‌وته‌وه‌، 
زۆر لە‌ رۆژنامه‌ وكه‌ناڵه‌كانی ئه‌و سه‌رده‌مه‌ لە‌ رێی چه‌ند په‌یامنێر وسه‌رچاوه‌یه‌كی جوداوه‌، 
باسیان لە‌ خۆپێشاندانی شه‌شی ئه‌یلول كردووه‌ وبڵاویانكردۆته‌وه‌، كه‌ هه‌ندێ‌ لە‌و رۆژنامانه‌‌و 
گۆڤار وسه‌رچاوانه‌ی ده‌ره‌وه‌، جێگه‌ی متمانه‌ی به‌شێكی زۆری جه‌ماوه‌ری‌و هاوڵاتیانی وڵاتی 
خۆیانن‌و خوێنه‌رێكی زۆریان هه‌یه‌‌و خاوه‌ن پێگه‌یه‌كی باوه‌رپێكراو وناوه‌رۆكێكی راستگۆن. 
خۆپێش���اندانی شه‌ش���ی ئه‌یلول لە‌رۆژنامه‌ی )تایمس( ورۆژنامه‌ی)رۆژهه‌ڵاتی نزیك‌و....( 

ئینگلیزی. 
گه‌وره‌یی شه‌ری به‌رده‌ركی سه‌را، گه‌وره‌یی خۆی به‌سه‌ر زۆر بواردا نواند،یه‌كێ‌ لە‌و بوار 
ودیاردان���ه‌، بایه‌خپێدانی گۆڤار‌و رۆژنامه‌ جیهانیه‌كانه‌، لێره‌دا ته‌نها دوو نمونه‌ی س���ه‌ره‌كی 

ده‌هێنینه‌وه‌.
یه‌كه‌میان: رۆژنامه‌ی )تایمس(ی لە‌نده‌نی به‌ناوبانگه‌، كه‌ لە‌دوای ته‌نها شه‌ش رۆژ به‌سه‌ر 
خۆپێشاندان وشه‌ری به‌رده‌كی سه‌را‌و یه‌ك رۆژ لە‌ ناردنی ئه‌و هه‌واڵه‌ به‌ رۆژانه‌كه‌، لە‌ ژماره‌ی 
رۆژی 1930/9/12، باس���ی خونیشاندان‌و شه‌ری به‌رده‌ركی سه‌رای كردووه‌‌و بڵاوكردۆته‌وه‌.

به‌ سه‌ردێر‌و هاتووه‌ :
 Kurds battle with – شه‌ری كورد لە‌گه‌ڵ هێزه‌ چه‌كداره‌كانی عێراقدا، سیانزه‌ كوژراو(
Iraq Troops .Thirteen killed(. ئه‌م���ه‌ی خواره‌وه‌ش پوخته‌ی باس‌و هه‌واڵه‌كه‌یه‌. به‌غدا، 

یانزه‌ی ئه‌یلول.
لە‌ ش���ه‌رێكی قورسدا لە‌ نێوان پۆلیس‌و سوپای عێراقی خۆنیشانده‌رانی كورددا لە‌ شاری 
سلێمانی، كه‌ زۆرینه‌ی دانیشتوانی كوردن، سیانزده‌ كه‌س كوژران كه‌ یه‌كێكیان پۆلیسه‌،25 

كه‌سیش برینداربوون، چواریان سه‌رباز‌و نۆیان پۆلیسن.
هه‌راك���ه‌ به‌ خۆپێش���اندانێكی دووهه‌زار كه‌س���ی دژی ئه‌و كوردانه‌ ده‌س���تی پێكرد، كه‌ 
به‌ش���داریی ئه‌و هه‌ڵبژاردنه‌ گش���تیه‌ی ئێس���تای عێراقیان كردووه‌.چه‌كی خۆنیش���انده‌ران 
بریت���ی بوو لە‌ ده‌مانچه‌‌و خه‌نجه‌ر، ئه‌وان ئابڵوقه‌ی دایه‌ره‌كانی حكومه‌تیان دابوو، هاواریان 
ده‌كرد«بڕووخێت هه‌ڵبژاردن« ،«هه‌ڵبژاردنێكی ئ���ازاد لە‌ ناوچه‌ كورده‌وارییه‌كاندا مه‌حاڵه‌».
پۆلیس به‌ دار به‌ربوونه‌ گیانی خۆنیش���انده‌ران، به‌ڵام كاتێك كاربه‌ده‌ستان لە‌وه‌ دڵنیابوون، 
كه‌ چاره‌س���ه‌ری بارودۆخه‌كه‌ لە‌ وێزه‌ی پۆلیس���دا نییه‌ داوای لە‌شكریان كرد، لە‌شكر ناچاری 

ده‌سرێژ بوو.
حاڵی حازر ده‌ست به‌سه‌ر وه‌زعدا گیراوه‌، نۆ لە‌ ره‌هبه‌ره‌ نه‌ته‌وه‌ییه‌كانی كورد گیراون‌و بۆ 

لێكۆلینه‌وه‌ لە‌گه‌ڵیاندا نێردراونه‌ته‌ كه‌ركوك.

ئه‌و س���ه‌رچاوه‌ ئینگلیزی وبیانییه‌ی باس���ی لە‌و رووداوه‌ كردووه‌.كه‌ ب���ه‌ ژماره‌ دووه‌میان 
دانرا: گۆڤاری »رۆژهه‌ڵاتی نزیك‌و هندستان« ئه‌و رۆژنامه‌یه‌لە‌ ژماره‌ی رۆژی پێنج شه‌ممه‌، 
1930/10/16یدا، وتار ێكی به‌م ناو ونیشانه‌ تێدایه‌)عێراق‌و ناوچه‌ی باكور(، كه‌ سه‌رجه‌می 
ده‌رب���اره‌ی هه‌ڵوێس���تی هه‌ردوو حكومه‌تی عێ���راق‌و بریتانیایه‌، به‌رامبه‌ر كێش���ه‌ی كورد‌و 

په‌یوه‌ندی نێوان كورد‌و ئاشوورییه‌كان، كه‌ هه‌بوون كنه‌یان تێدا ده‌كرد. 37 

ه- 6ی ئه‌یلول لای شاعیرانی كورد 
خۆپیشاندان‌و ناره‌زایه‌تیه‌كانی 6ی ئه‌یلولی به‌ر سه‌را‌و ئه‌و قوربانیانه‌ی لێكه‌وته‌وه‌و كاریگه‌ری 
گه‌وره‌ی لە‌ ش���ه‌قامی كوردیدا درووستكرد به‌تایبه‌تیش لای شاعیران، زۆربه‌ی شاعیرانی ئه‌و 

كات لە‌ رێی شیعره‌وه‌ هه‌ڵوێست‌و ناره‌زایی خۆیان به‌رامبه‌ر به‌و رووداوه‌ ده‌ربری .
)حه‌مدی به‌گی ساحێبقڕان( 

بۆ هه‌واڵ ئاڵۆزه‌، بۆچی لێڵ‌و سووره‌ ئاسمان؟
گێژه‌ڵووكه‌ی نه‌گبه‌ته‌، یا فیتنه‌یی ئاخر زه‌مان؟

هه‌وری قه‌هری مه‌وجی ده‌ریایی غه‌زه‌ب دێنێته‌ جۆش
یافغان‌و دوكه‌ڵی ئاهی هه‌ناسه‌ سارده‌كان 

ره‌نگی گوڵ بۆچی په‌ری بولبول دڵی بۆچی شكا
ناكرێ ئه‌وه‌ڵ به‌هاری شادمانی بێ خه‌زان 

به‌فره‌ باریوه‌ لە‌سه‌ر به‌ختی ره‌شی خاكی وه‌ته‌ن
یا به‌ده‌م شه‌ستیره‌وه‌ مێشكی هه‌ژارانه‌ پژان

بۆ وه‌ته‌ن زه‌رد هه‌ڵگه‌راوه‌ به‌رگی سوره‌ شین ئه‌كا
ره‌نگه‌ ئه‌شكالی شه‌هیدی بێنه‌وامان دا نیشان 
ئه‌م هه‌موو لاوه‌ نه‌مامن نێژران لە‌م باخچه‌یه‌
ریشه‌یی كوردایه‌تی بوو یه‌عنی بۆمان نێژران

جه‌ژنی قوربانه‌ سلێمانی به‌مه‌زبه‌ح دانرا
كورد مه‌رن بۆیه‌ به‌جاری هه‌ر لە‌وێدا سه‌ربڕان
ره‌بی موی لێبێ زمانی په‌نجه‌كانی هه‌ڵوه‌رێ 

هه‌ركه‌سێ گوڵشه‌ن به‌ده‌ردی گوڵخه‌نی دۆزه‌خ به‌رێ 38

37 محه‌مه‌د مێرگه‌سۆری، سەرچاوەی پێشوو

http://www.pukhoshiari.com/(A(KLVOkiR_zgEkAAAANTBiODVmMDUtODg5Yy00MDY4LTljOWEt
MjdmMzg2NGMyNDdjwjRvf9dDovxaUAo7mVOKREphWgc1))/Detail.aspx?id=1398&LinkID=3
38 ئه‌حمه‌د حه‌مدی به‌گی ساخێبقڕان، دیوان، چاپخانه‌ی ئه‌سعه‌د به‌غداد 1957، لاپه‌ره‌ )96، 98( 

 شه‌هید ... گۆرانی شاعیر 
هه‌زارو نۆسه‌د‌و سی بوو شه‌شی ئه‌یلول كه‌ رۆژ هه‌ڵهات

غری‌و ویستنی حه‌ق كه‌وته‌ ناوشاری سلێمانی
هه‌ڵۆ به‌گ، ئه‌و جوانه‌، پڕ دڵی بوو، بۆ وه‌ته‌ن ئاوات

لە‌پێش جه‌معیه‌كه‌وه‌، تابه‌ر سه‌را رووی هه‌ڵمه‌تی هانیی
شه‌قه‌ی شه‌ستیر‌و قرچه‌ی ده‌سترێژو هه‌ڵمه‌تی سۆنگی

به‌خوێنی وردی بێتاوان شه‌پۆلی خسته‌ سه‌رجاده‌
نه‌ما جوانێ كه‌ سونگی نه‌یسمیبێ سه‌د كه‌ره‌ت سنگی 

نه‌ما پیرێ لە‌ ریزی گوللە‌ بوبێ قه‌لبی ئازاده‌ 
بڵێ به‌ بوكی تازه‌ی یه‌كشه‌وه‌م گه‌ر هاته‌ سه‌ر نه‌عشم 
نه‌ڵێ خۆی بۆ وه‌ته‌ن كوشت‌و لە‌رێی عه‌شقی منا نه‌ژیا 

وه‌زیفه‌م بوو لە‌ پێناوی وڵاتێكا سه‌رم به‌خشم 
كه‌تۆی په‌روه‌رده‌كرد بۆ من لە‌ داوێنی چیاو كه‌ژیا

ئه‌گه‌ر خوای گه‌وره‌، به‌خشی بێت هه‌تیوێ پێی بڵێ رۆڵه‌
لە‌من فرمێسكی ویست باوكت، لە‌تۆش داوا ئه‌كا تۆڵه‌ 39

	
وه‌فدی كوردستان 193/9/6 پیره‌مێرد

وه‌فدی كوردستان، میللە‌ت فرۆشان
 هه‌رزه‌و كیلی شاری خامۆشان

ده‌سكێ لە‌گوڵه‌كه‌ی باخچه‌كه‌ی سه‌را
كه‌ به‌خوێناوی میللە‌ت ئاودرا

بیبه‌نه‌ خزمه‌ت، عه‌رشی عیراقی
بڵێین یار باقی، هه‌م سوحبه‌ت باقش

تارای خوێنی سوور، به‌رن بۆ ئه‌میر
بڵێن پاش كوشتار هێشتا تۆی دڵگیر؟
ده‌ك خه‌جاڵه‌ت بن لە‌ڕووی مه‌حشه‌را
ئێمه‌ش خاكی غه‌م ئه‌كه‌ین به‌سه‌را

خه‌یاڵتان خاوه‌، كورد نه‌فه‌وتاوه‌

39 دیوان���ی گۆران، ئاماده‌كردنی محه‌مه‌دی مه‌لا كه‌ریم، لە‌ چاپخانه‌ی كۆڕی زانیاری عێراق، چاپی 

به‌غداد، لاپه‌ره‌كانی)266، 267( .

به‌راتی نه‌جات به‌خوێن نووسراوه‌
من ره‌نگی سوورم بۆیه‌ خۆش ئه‌وێ

مژده‌ی شه‌فه‌قی لێ ده‌رئه‌كه‌وێ 40

 ئه‌ی وه‌ته‌ن .... فایه‌ق بێكه‌س 1930
ئه‌ی وه‌ته‌ن مه‌فتونی تۆم‌و شێوه‌تم بیركه‌وته‌وه‌
وه‌ختی به‌ندیی‌و ئه‌ساره‌ت، پێ به‌ته‌وق‌و كۆته‌وه‌

من لە‌ زیكرو فیكری تۆ غاقڵ نه‌بووم وا تێنه‌گه‌ی 
حه‌بس‌و تێهه‌ڵدان‌و زیللە‌ت تۆی لە‌بیر بردۆته‌وه‌

به‌و خودایه‌ی بێشه‌ریك‌و لامه‌كان‌و واحیده‌ 
عه‌شقی تۆ نه‌وعێ لە‌ دڵما ئاگری كردۆته‌وه‌
ئاگرێكی وا هه‌زار ساڵ ئاوی برژێنیته‌ سه‌ر

قه‌د گرو گڵپه‌و بڵێسه‌ی تا ئه‌به‌د نه‌كوژێته‌وه‌
به‌سیه‌ ته‌عنه‌م لێمه‌ده‌ هه‌ر رۆڵه‌كه‌ی جارانتم 

هێنده‌ حیلمت بێ هه‌تاكو ده‌ست‌و پێم ئه‌كرێته‌وه‌
شه‌رته‌ شه‌رتی پیاوه‌تی بێ، گه‌ر خوا ده‌ستم بدا

دوژمن په‌ت كه‌م وه‌كو سه‌گ، بیخه‌مه‌ ژێر پێته‌وه‌ 
)بێكه‌س لە‌به‌ندیخانه‌دا ئه‌م شیعره‌ی وتووه‌ دوای ده‌ستگیركردنی لە‌ 6ی ئه‌یلولی سه‌را(41

40 ئومێد ئاشنا، دیوانی پیره‌مێرد‌و پێداچوونه‌وه‌یه‌كی نوێ به‌ ژیان‌و به‌رهه‌مه‌كانی، به‌رگی یه‌كه‌م، 

چاپی هه‌ولێر، 2001 . لاپه‌ره‌كانی )160، 176، 177( 
41 دیوانی بێكه‌س، ئومێد ئاشنا رێكی خستووه‌و لێی زیادكردووه‌و پاشكۆی بۆ داناوه‌، چاپی دووه‌م، 

هه‌ولێر، 2005، لاپه‌ره‌، 15 . 

 شێوه‌ن ................. قانع 
 

لە‌كزی كوردان گلاراومه‌
رۆژه‌كه‌ی ئه‌یلول، تانه‌ی چاوومه‌

لە‌بیرت نه‌چێ، باخچه‌ی سه‌ر سه‌را
به‌خوێنی كوردی مه‌زڵوم ئاودرا 

به‌ گوللە‌ی مه‌تره‌لۆز ئاوپرژێن كراین 
لە‌سه‌ر حه‌ق خۆمان به‌ناحه‌ق كوژراین

با پێی تێنه‌خه‌ین ئه‌و خوێنه‌ گه‌شه‌
چونكه‌ یادگاری رۆژێكی ره‌شه‌

سوێندی پێ بخۆین تا رۆژی مردن 
كۆتایی نه‌كه‌ین لە‌ تۆڵه‌ سه‌ندن 

ئه‌و خاك‌و خوێنه‌ كه‌ینه‌ نمونه‌
بۆ ئه‌و میللە‌ته‌ی ئه‌مرۆ زه‌بوونه‌

با لە‌ناو په‌ڕه‌ی مێژوو بمێنێ 
كورد تۆڵه‌ی خوێنی به‌ خوێن ئه‌سێنێ 42

شێخ نوری شێخ صاڵح
دووباره‌ دڵ لە‌ داغی وه‌ته‌ن پڕ لە‌ میحنه‌ته‌

لە‌م مه‌نزه‌ره‌ی فه‌لاكه‌ته‌ لە‌م ده‌ردوو حه‌سه‌ره‌ته‌
حه‌قیه‌ فه‌لە‌ك به‌جاری سه‌ری خۆی لە‌ خۆم بنێ

بگری فه‌لە‌ك به‌شینه‌وه‌ بۆ ئه‌م موسیبه‌ته‌
به‌رقاپی سه‌را بۆته‌ ده‌شتی كه‌ربه‌لا

 یا مه‌زبه‌حه‌ی گروهی وه‌ته‌ خواهی ئومه‌ته‌
ماهی موحره‌مه‌ ئه‌مه‌ شینی حوسه‌ینه‌ یا

ئه‌یلولە‌ رۆژی شیوه‌نه‌ ماهی فه‌لاكه‌ته‌
هه‌رنه‌عشی لاوی كوردی سته‌مدیده‌ی غه‌مه‌

42  دیوانی قانع، كۆكردنه‌وه‌ی بورهان قانع، چاپی چواره‌م، سلێمانی 2001، لاپه‌ره‌)284(.

خه‌ڵتانی خوێنی نائیلی روتبه‌ی شه‌هاده‌ته‌
هه‌ر ئه‌وینهالی كورده‌ به‌خوێناوی ئاڵه‌وه‌

گه‌وزانی خاك‌و خوێنه‌ شه‌هیدی شه‌جاعه‌ته‌
هه‌ر ناڵه‌ ناڵی لاوه‌ به‌ده‌م گوللە‌وه‌ ئه‌ناڵێ

یاره‌بی كه‌ی نیهایه‌تی دێ ئه‌م موسیبه‌ته‌ 43

ئه‌یلولی خوێناوی...............ئه‌خۆل، ئه‌حمه‌د ده‌روێش 

به‌جارێ ماڵی وێرانم سلێمانی خرۆشاوه‌
به‌سه‌ر هیچ كه‌س نه‌یه‌ خوایه‌ ئه‌وه‌ی لە‌م شاره‌ قه‌وماوه‌

به‌یانی بوو شه‌شی ئه‌یلول لە‌ناكاو گوللە‌ وه‌ك باران
ئه‌بارێ بۆ قڕه‌ی میللە‌ت ئه‌وه‌ی پیرو ئه‌وه‌ی لاوه‌

به‌ده‌م شه‌ستیره‌وه‌ لاشه‌ وه‌كو زۆربه‌ی گه‌ڵا رێزان
لە‌رێدا عه‌ینی ئه‌توت به‌رده‌ بازی جۆگه‌لە‌ی ئاوه‌

لە‌به‌رده‌ركی سه‌را دیاره‌ لە‌هه‌ر لایه‌ك ته‌ماشاكه‌ی
سه‌راسه‌ر پڕ لە‌لاشه‌ی مردووه‌ شێلراوه‌، كوژراوه‌

چ قینێكه‌، چ زوڵمێكه‌، چ كوشتارو برینێكه‌؟
ئه‌بێ قه‌ت بیر نه‌چی، هه‌تاكو كورد زیندووه‌و ماوه‌ 44

	
 
 

43 دیوانی ش���یخ نوری شێخ ساڵح، ئاماده‌كردن‌و ساغكردنه‌وه‌ی ئازاد عه‌بدولواحد، به‌رگی یه‌كه‌م، 

چابخانه‌ی جاحز به‌غداد 1989، لاپه‌ره‌ 389 .
44 دیوانی ئه‌خۆل، چاپی سێیه‌م، سلێمانی، 2000، لاپه‌ره‌ 139.

دووه‌م/ لێكچونه‌كانی 17ی شوبات‌و 6ی ئه‌یلول

لە‌گ���ه‌ڵ ئه‌وه‌ی ماوه‌ی نێوان 6ی ش���ه‌یلولی ‌1930و 17ی ش���وباتی 2011 نزیكه‌ی 81 
س���اڵه‌، به‌ڵام زۆر خاڵی لێكچوون هه‌یه‌ لە‌ نێوان ئه‌و دوو روداوه‌ گرنگه‌دا كه‌ هه‌ریه‌كه‌یان 

وه‌رچه‌رخانێكی گرنگ بوون لە‌ مێژووی گه‌لی كوردا.
1- لە‌ هه‌ردوو روداوه‌كه‌دا سه‌رای سلێمانی ده‌بێته‌ سه‌نته‌ری هه‌ڵبڕینی ده‌نگی ناره‌زایی‌و 

رووبه‌رووبونه‌وه‌ی سته‌م‌و زوڵم‌و ناعه‌دالە‌تی.

2- 17ی ش���وبات توانی فش���اری سیاس���ی لە‌ گوتاری راگه‌یاندنه‌كان‌و ئۆپۆزس���یۆنه‌وه‌، 
بگوازێت���ه‌وه‌ ب���ۆ ش���ه‌قام‌و خۆپیش���اندان دژ ب���ه‌ گه‌نده‌ڵ���ی‌و ناعه‌دالە‌تی ك���رده‌ نه‌ریتی 
رووبه‌رووبوونه‌وه‌ی ده‌س���ه‌ڵاتی كوردی، راپه‌رینی 6ی ئه‌یلولی به‌رده‌ركی س���ه‌راش خاڵی 
وه‌رچه‌رخان بوو لە‌مێژووی جوڵانه‌وه‌ی رزگاری نیش���تمانی كوردس���تاندا، چونكه‌ بۆ یه‌كه‌م 
جار بوو، قورس���ایی شۆڕش‌و خه‌بات لە‌لادێ وه‌ بگوازرێته‌وه‌ بۆ ش���ار،‌و خه‌ڵكی رووناكبیر‌و 

گه‌وره‌پیاوانی شاره‌كان، پێشڕه‌وی شۆڕش‌و راپه‌ڕین بكه‌ن
3- ئه‌گه‌ر هۆكاری راسته‌وخۆی خۆپیشاندانه‌كه‌ی 6ی ئه‌یلول پشتگوێخستنی داواكانی كورد 
بووبێت لە‌ په‌یمانی عێراق – به‌ریتانی، به‌لام ناعه‌دالە‌تی‌و خراپی گوزه‌ران‌و سه‌ركوتكردنی 
شۆرش���ه‌كانی كوردو ده‌یان هۆكاری دیكه‌ رۆڵیان هه‌بوو لە‌ خوڵقاندنی ئه‌و رووداوه‌دا، ئه‌وا 
17ی شوباتیش ئه‌گه‌ر بۆ پشتگیری‌و پیرۆزبایی سه‌كه‌وتنی شۆڕشیی‌ میسر‌و تونس بووبێت 
ئه‌وا، ناعه‌دالە‌تی‌و خراپی گوزه‌ران‌و گه‌نده‌ڵی‌و پشتگوێخستن‌و زوڵم‌و سته‌می ده‌یان ساڵه‌ی 

ده‌سه‌ڵاتی كوردی رۆڵی هه‌بوو لە‌ درووستكردنی ئه‌و خۆپیشاندانه‌دا. 
4- ئه‌وانه‌ی رێبه‌رایه‌تی خۆپیش���اندانه‌كه‌ی 6ی ئه‌یلولیان كرد، روناكبیران‌و ش���اعیران‌و 
گه‌نجان‌و خوێندكاران بوون، به‌ هه‌مان ش���ێوه‌ ئه‌وه‌ی پش���تگیری خۆپیش���اندانه‌كانی 17ی 

شوباتی كرد نوسه‌ران‌و رۆشنبیران‌و شاعیران‌و گه‌نجان‌و خوێندكاران بوو.
5- بێكه‌س لە‌ 6ی ئه‌یلولدا لە‌ پێش���ی خۆپیشانده‌رانه‌وه‌ی شیعری ده‌خوێنده‌وه‌و شیعری 
ئ���ه‌ی وه‌ته‌ن مه‌فتونی تۆمی بۆ ئه‌و روداوه‌ گوتووه‌، لە‌ دوای 81 س���اڵ‌و لە‌ 17ی ش���واتدا 
شێركۆ بێكه‌س به‌رده‌وام ده‌چێته‌ سه‌را‌و لە‌یه‌كه‌م لە‌حزه‌شدا شیعری لە‌گه‌ڵتانم‌و لە‌ناوتنمی 

وت.
6- وه‌ڵام���ی پۆلی���س‌و هێزی عێراقی لە‌ بینای س���ه‌رای س���لێمانی ل���ە‌ 6ی ئه‌یلولدا بۆ 
خۆپیشانده‌ران گوللە‌ بوو به‌هۆیه‌وه‌ ده‌یان كه‌س كوژران‌و بریندار بوون، لە‌ 17ی شوباتیشدا 

هێزه‌كانی لقی 4 به‌ گوللە‌ وه‌ڵامی خۆپیشانده‌رانیان داوه‌و ده‌یان كه‌س بوونه‌ قوربانی.

7- ش���ه‌هیدانی 6ی ئه‌یلول هه‌موویان كه‌س���ی هه‌ژارو بێكار‌و چایچی‌و دوكاندار بوون، 
به‌هه‌مان ش���ێوه‌ ئه‌وانه‌ی لە‌ 17ی ش���وبات‌و رۆژانی دوایی شه‌هید بوون كه‌سانی هه‌ژارو 

كه‌مده‌رامه‌ت بوون. 
8- لە‌ به‌یاننامه‌ی ره‌س���می حكومه‌تی عێراقی‌و وه‌زاره‌تی ناوخ���ۆی عێراقدا ئاماژه‌ به‌وه‌ 
كراوه‌ كه‌ نزیكه‌ی 50 كه‌س ل���ە‌ قوتابی‌و هه‌رچی‌و په‌رچی لە‌ بازار كۆبونه‌ته‌وه‌و خه‌ریكی 
ئاژاوه‌نان���ه‌وه‌ن، لە‌ 17ی شوباتیش���دا وه‌زیری پێش���مه‌رگه‌ رایگه‌یاند، ئه‌وانه‌ی لە‌ س���ه‌ران 

هه‌ندێك كه‌سی چه‌قۆ وه‌شێن‌و هه‌رچی‌و په‌رچین. 
9- لە‌ 6ی شه‌شی ئه‌یلولدا نێو شاری سلێمانی بارودۆخه‌كه‌ یه‌كجار گرژ ببوو، حكومه‌تی 
عێراق هێزێكی ره‌وانه‌ی س���لێمانی كرد، به‌فه‌رمانی )به‌كر صدقی(، كه‌هه‌ندێكیان لە‌چه‌ند 
شوێنێكی ناوش���ار‌و ده‌وروبه‌ری بنكه‌و ره‌بایه‌یان دروس���تكردبوو، وه‌ك )گۆڕه‌جولە‌كه‌كان،‌و 
كارێزی دایكی پاش���ا(، باره‌گای فه‌وجه‌كه‌ش لە‌كانێس���كان بوو. ته‌نانه‌ت حكومه‌ت لە‌ترسی 
جه‌ماوه‌ر، س���ه‌ربانی مزگه‌وت‌و ته‌كیه‌كانیش���ی كردب���وو به‌مۆڵگه‌ی س���ه‌ربازه‌كانی، وه‌ك 
مزگه‌وتی)ته‌كیه‌ڕووته‌(، هاوكات لە‌ 17ی شوباتیش���دا ده‌س���ه‌ڵات هێزی ره‌وانه‌ی سلێمانی 

كردوو دواتریش ده‌وره‌به‌ری شاری كرده‌ مۆڵگه‌ی سه‌ربازی‌و ره‌بیه‌ .
لە‌دوای خۆپیش���اندانه‌كه‌ی 6ی ئه‌یلول هێزه‌كانی پۆلیس���ی عێراق ده‌ستیان كرد  	-10
ب���ه‌ گرت‌و راوه‌دوونان���ی ئه‌وانه‌ی كه‌ خۆپیش���اندانیان كردبوو كه‌ زۆربه‌ی���ان روناكبیران‌و 
ش���اعیران بوون، لە‌ 17ی شوباتیشدا هێزه‌كانی دەسەڵات ده‌ستیان كرد به‌ ده‌ستگیركردنی 
خۆپیش���انده‌ران‌و ل���ە‌ دوا رۆژیش���دا ده‌یان رۆژنامه‌نووس‌و مامۆس���تای زانكۆو نوس���ه‌ریان 

ده‌ستگیركرد .
11- خۆپیشاندانه‌كه‌ی 6ی ئه‌یلول لە‌لایه‌ن حكومه‌تی عێراقیه‌وه‌ به‌ هێز كۆتایی پێهێنراو 
س���ه‌ركوتكرا، به‌ هه‌مان شێوه‌ لە‌ خۆپیش���اندانه‌كانی 17ی شوباتیشدا به‌ هێز كۆتایی به‌ 

خۆپیشاندانه‌كان هێنراو كپ كران.

 به‌شی پێنجه‌م
به‌رده‌وامی خۆپیشاندانه‌كان

	 

- یه‌كه‌م/ خۆپیشاندانی 19ی شوبات  	

- دووه‌م/ خۆپیشاندانه‌كانی 20ی‌و 21ی شوبات 	 
- سێیه‌م/ ره‌وشی میدیا لە‌ 4 رۆژی خۆپیاندانه‌كاندا 	 
- چواره‌م/ رۆڵ‌و هه‌ڵوێستی میدیا لە‌خۆپیشاندانه‌كاندا 	 

 یه‌كه‌م/ خۆپیشاندانی 19ی شوبات 
لە‌دوای خۆپیشاندانی 17ی شوبات‌و ئه‌و قوربانیانی لێی كه‌وته‌وه‌ به‌هۆی ته‌قه‌ی هێزه‌كانی 
لقی 4ی پارتی دیموكراتی كوردس���تانه‌وه‌، جۆرێك لە‌ بێده‌نگی‌و حه‌په‌سانی لای هاوڵاتیان 
درووس���تكرد به‌ جۆرێك لە‌ رۆژی 18ی ش���وباتدا بێده‌نگیه‌كی گه‌وره‌ باڵی كێش���ا به‌س���ه‌ر 
شاری س���لێمانیدا، وه‌ك ده‌وترا ش���ار بۆنی خوێنی لێده‌هات‌و هاوڵاتیان توشی شۆك ببون، 
كه‌ ره‌نگه‌ هۆكاری س���ه‌ره‌كی ئ���ه‌وه‌ بووبێت به‌یاننامه‌و كاردانه‌وه‌ی س���ه‌رجه‌م لایه‌نه‌كان 
هێرش بوو بۆس���ه‌ر خۆپیش���انده‌ران‌و ئیدانه‌كردنیان، پارتی س���ه‌ره‌رای ئه‌وه‌ی 54 كه‌سی 
ب���ه‌ گولل���ە‌ی هێزه‌كانی كردبووه‌ قوربانی خۆی به‌ قوربان���ی ده‌زان، به‌بێ ئه‌وه‌ی بیر لە‌وه‌ 
بكرێته‌وه‌ ئه‌وه‌ی قوربانیه‌ هاوڵاتیان‌و خۆپیشانده‌رانه‌، ته‌نانه‌ت به‌شێك لە‌ برینداران نه‌یان 
وێرابوو خۆیان كه‌ش���ف بكه‌ن‌و لە‌ ترسی ده‌س���تگیركردن نه‌چوبونه‌ نه‌خۆشخانه‌، هه‌ربۆیه‌ 
دوای رامان‌و بیركردنه‌وه‌ی قوڵ‌و درووس���تكردنی پرسیاری جدی لە‌سه‌ر دۆخه‌، رۆشنبیران‌و 

نوسه‌ران‌و چالاكان كه‌وتنه‌ جوڵه‌.
لە‌ ئێواره‌ی 19ی شوبات‌و دوو رۆژ دوای خۆپیشاندانه‌كه‌ی 17ی شوبات، د. فاروق ره‌فیق‌و 
ناس���ك قادری هاوسه‌ری ژماره‌یه‌كی زۆر لە‌ نوس���ه‌ران‌و رۆشنبیران، به‌ تووره‌یه‌كی زۆره‌وه‌ 
چونه‌ به‌رده‌ركی سه‌راو لە‌ناو توره‌یی‌و ناره‌زای گه‌نجه‌ بێ سه‌ركرده‌و رێنیشانده‌ره‌كاندا، زۆر 
به‌ راشكاوانه‌ داوای راپێچكردنی لێپرسراوی لقی چواری پارتی دیموكراتی كوردستان ده‌كه‌ن 
بۆ به‌رده‌م دادگاو كشانه‌وه‌ی سه‌رجه‌م ئه‌و هێزه‌ سه‌ربازیانه‌ی هێنراونه‌ته‌ سلێمانی لە‌گه‌ڵ 
ئازادكردكردنی گیراوانی 17ی شوباتیان كرد، دیاره‌ ده‌قی به‌یاننامه‌كه‌ به‌ ده‌ستوخه‌تی د. 

فاروق ره‌فیق هه‌ر لە‌سه‌راو به‌په‌لە‌ نوسراوه‌. 
)بروانه‌ پاشكۆی ژماره‌ 16 ده‌قی ده‌ستنوسی داواكاریه‌كانی خۆپیشانده‌ران( 

خۆپیشاندانی‌ جه‌ماوه‌ری شاری‌ سلێمانی‌، داواكارییه‌كانی‌ خۆی‌ لە‌ دوو به‌یاننامه‌دا راگه‌یاندووه‌، 
ئه‌مه‌ ده‌قی هه‌ردوو به‌یانامه‌كه‌یه‌:

كۆبونه‌وه‌ی »مه‌یدانی ئازادی« )سه‌را(ی شاری سلێمانی
 دوای نیوه‌ڕۆی 2011/2/19

به‌یاننامه‌ی یه‌كه‌م: 
داواكاری خه‌ڵكی شاری سلێمانی بۆ به‌رده‌م ده‌سته‌ڵاتدارانی كوردستان پاش هێرشكردنه‌ 

سه‌ر هاونیشتمانیان لە‌سلێمانی لە‌ رێكه‌وتی 2011/2/17:
1.كشاندنه‌وه‌ی ئه‌و هێزه‌ سه‌ربازیه‌ی كه‌ هێنراونه‌ته‌ سه‌ر سلێمانی.

2. راگه‌یاندنی ئه‌وه‌ی كه‌ خوێنی هاونیش���تمانیانی كوردستان بۆ هه‌موان هێڵی سووره‌ 
هیچ هێزێك نابێت بیبه‌زێنێت.

3. راپێچكردنی لێپرسراوی لقی چواری پارتی دیموكراتی كوردستان بۆ به‌رده‌م دادگایه‌كی 
جه‌ماوه‌ری عادل.

4. دادگاییكردن���ی ئه‌و چه‌كدارانه‌ی پارتی كه‌ بێباكانه‌و نا لێپرس���راوانه‌ لاوان‌و گه‌نجانی 
بێچه‌كی ئه‌م شاره‌یان خه‌ڵتانی خوێن كرد.

5. پێویسته‌ پارتی دیموكراتی كوردستان داوای لێبوردن لە‌ خه‌ڵكی سلێمانی‌و كوردستان 
بكات بۆ ئه‌و هه‌ڵوێسته‌ نا مه‌ده‌نی‌و نا شارستانیه‌ی به‌رامبه‌ر شاره‌كانی كوردستان نواندیان 

بۆ ترساندنی خه‌ڵك.
6. پێویس���ته‌ بۆ هێوركردنه‌وه‌ی بارودۆخه‌كه‌ لە‌ زووترین كاتدا س���ه‌رجه‌م باره‌گا حیزبیه‌ 

چه‌كداره‌كان ببرێنه‌ ده‌ره‌وه‌ی شار.
7. پاش هێور بوونه‌وه‌ی هه‌لومه‌رجه‌كه‌ پێویس���ته‌ كۆتایی به‌ میلیشیای حیزبی بهێنرێت 
واته‌ ئیدی حیزب نابێت خاوه‌نی هێزی چه‌كداری بێت كه‌ هه‌ركات حیزب خواس���تی هێرش 

بكرێته‌ سه‌ر ركابه‌ر یان نه‌یاره‌كانی.
8. پێویس���ته‌ حكومه‌تی هه‌رێم لێپرس���راوێتی خ���ۆی رابگه‌یه‌نێت به‌رامبه‌ر س���ه‌رجه‌م 
كرژییه‌كان‌و په‌یمانی ئه‌وه‌ بده‌ن كه‌ ئیدی نابێته‌ ئامڕاز به‌ ده‌ستی هیچ حیزبێكی سیاسیه‌وه‌ 
بۆ س���ه‌ركوتی خه‌ڵك، به‌ڵكو نوێنه‌ری سه‌رجه‌م هاونیش���تمانیانه‌و داكۆكی لە‌ سه‌لامه‌تی‌و 

مافی سه‌رجه‌م هاونیشتمانیان ده‌كات. 
9. ئازادكردن���ی گی���راوه‌كان‌و راگه‌یاندنی ژم���اره‌ی راس���ته‌قینه‌ی قوربانیه‌كانی 2/17/ 

2011

به‌یاننامه‌ی دووهه‌م:

ئێمه‌ كۆمه‌ڵێك هاونیش���تمانیانی شاری س���لێمانی ئه‌مڕۆ 2011/2/19لە‌ كاتژمێر یه‌كی 
پاش���نیوه‌ڕۆ لە‌ به‌ر ده‌ركی سه‌را »مه‌یدانی ئازادی« لە‌ هه‌نگاوێكی جه‌ماوه‌ری خۆڕسكدا ده‌ 
خاڵمان خس���ته‌ به‌رده‌م ده‌سته‌ڵاتدارانی كوردس���تان‌و لە‌ به‌رده‌م جه‌ماوه‌ری شاری سلێمانی 

خوێندرایه‌وه‌. 
ل���ە‌و كۆبونه‌وه‌یه‌داو ئێس���تاش رای ده‌گه‌یه‌نین كه‌ ئێمه‌ باوه‌ڕمان ب���ه‌ ملكه‌چنه‌كردنی 
مه‌ده‌نیانه‌ هه‌یه‌ لە‌وانه‌ كۆبونه‌وه‌و خۆپیش���اندانی جه‌م���اوه‌ری ناتوندوتیژ، به‌ توندی دژی 
تون���دو تیژین چ لە‌ لایه‌ن خۆپیش���انده‌ران یان لە‌ لای���ه‌ن فه‌رمانڕه‌وایانی كوردس���تانه‌وه‌ 
ئه‌نجامبدرێ���ت. ئه‌مڕۆ ئه‌گه‌رچ���ی به‌ ئاماده‌بوان راگه‌یه‌ندرا كه‌ ئێمه‌ هه‌ر ئێس���تا بڵاوه‌ی 
لێده‌كه‌ین‌و چاوه‌ڕێی هه‌ڵوێس���تی لایه‌نه‌ لێپرسراوه‌كان ده‌كه‌ین، به‌ڵام به‌ داخه‌وه‌ كۆمه‌ڵێك 
لە‌ ئاماده‌بوان خۆویستانه‌ به‌ره‌و شه‌قامی مه‌ولە‌وی به‌ڕێكه‌وتبوون‌و لە‌وێ‌ لە‌ ته‌ك ئاسایش‌و 
پۆلیسدا ده‌رگیری دروستده‌بێت‌و دووباره‌ هێزه‌كانی ده‌سته‌ڵات چه‌ند كه‌سێك بریندار ده‌كه‌ن 

)12(‌و ژماره‌یه‌كیش ده‌ستگیر ده‌كه‌ن. 
 ئێمه‌ لێره‌دا لە‌ پاڵ داواكاریه‌كانی به‌یاننامه‌ی یه‌كه‌مدا چه‌ند داواكاریه‌كی نوێ‌ ده‌خه‌ینه‌ 

روو. 
زۆر راش���كاوانه‌‌و به‌ ده‌نگێكی زوڵاڵ رایده‌گه‌یه‌نین كه‌ خواست‌و داواكاری هاونیشتمانیان 
داواكاری مه‌ده‌نیان���ه‌و یاس���اییانه‌یه‌‌و ده‌بێت به‌گوێره‌ی عورف‌و گش���ت پرنس���یپ‌و ئازادیه‌ 
مه‌ده‌ن���ی‌و سیاس���یه‌كان كه‌ لە‌ جیهانی پێش���كه‌وتودا په‌یره‌ویان لێده‌كرێ���ت لە‌وانه‌ وتاری 
مافه‌كانی مرۆڤ مامه‌ڵه‌یان لە‌ته‌كدا بكرێت، داوا لە‌ ده‌س���ته‌ڵاتدارانی سیاس���ی كوردستان 
ده‌كه‌ین گوێ لە‌ داواكاریه‌ ره‌واكانی هاونیشتمانیانی كوردستان بگرن‌و هه‌رئێستا پاشه‌كشه‌ 

به‌ هێزه‌ سه‌ربازیه‌كانی حیزبه‌ ده‌سته‌ڵاتداره‌كان بكه‌ن.
داواكارین ئیراده‌ی خۆیان نیش���انبده‌ن بۆ به‌س���ه‌ر رێگا خستنی گۆڕانكاری لە‌ سیاسه‌ت‌و 
شێوازی حوكومكردنیاندا، لە‌م رووه‌شه‌وه‌ داواكارین به‌ زووترین كات ئه‌و كه‌سانه‌ی به‌هۆی 
خۆپیش���اندانه‌كانی ‌17و 19 ی 2 ه‌وه‌ ده‌ستگیركراون بێ‌ هیچ قه‌ید‌و به‌ندێك ئازاد بكرێن‌و 

به‌ڵێنمان پێبده‌ن كه‌ ئیدی به‌ چه‌ك وه‌ڵامی داواكاریه‌ ره‌واكانی هاونیشتمانیان نه‌ده‌نه‌وه‌.
گردبوونه‌وه‌و توره‌یی هاوڵاتیان لە‌ 19ی ش���وبات لە‌ س���ه‌رای س���لێمانی، به‌ س���ه‌ره‌تای 
به‌رده‌وامی خۆپیش���اندانه‌كانی 17ی ش���وبات‌و دوپاتكردنه‌وه‌ی داواكاری خۆپیش���انده‌ران 
ده‌ژمێردرێت، هه‌روه‌ك گردبوونه‌وه‌كه‌ی 19ی شوبات به‌ روونی ئه‌وه‌ی به‌به‌رپرسانی پارتی 

وت كه‌ ئێوه‌ قوربانی نین به‌ڵكو جه‌لادن ئه‌وه‌ی قوربانیه‌، هاونیشتیمانیانه‌.
 )بڕوانه‌ وێنه‌ی ژماره‌ 14( 

لە‌گ���ه‌ڵ دووباره‌ س���ه‌رهه‌ڵدانه‌وه‌ی خۆپیش���انده‌ران‌و زیادبوونی توره‌ی���ی هاوڵاتیان، به‌ 
پێچه‌وانه‌ی هه‌ڵوێستی پێشویان بزووتنه‌وه‌ی گۆران به‌ره‌سمی‌و لە‌ به‌یاننامه‌یه‌كدا پشتیوانی 

خۆی بۆ خۆپیشانده‌ران راگه‌یاند:
لە‌ به‌یاننامه‌كه‌دا هاتووه‌: لە‌ كاتێكدا بزوتنه‌وه‌ی‌ گۆڕان ئیدانه‌ی‌ هه‌ر جۆره‌ ده‌ستدرێژییه‌ك 
ده‌كات بۆ س���ه‌ر موڵك‌و ماڵی‌ گش���تی‌‌و تایبه‌ت، بۆ س���ه‌ر ه���ه‌ر داموده‌زگایه‌كی‌ فه‌رمی‌‌و 
حزبیش..، به‌ڵام هیچ پاساوێك لە‌به‌رده‌م ده‌سه‌ڵاتداراندا نییه‌ بۆ سه‌ركوتكردنی‌ هاوڵاتیان 
به‌ش���ێوه‌ی‌ خوێناوی‌‌و به‌كارهێنانی‌ چه‌ك ده‌رهه‌ق به‌ خۆپیش���انده‌ران. ئه‌وه‌ی‌ لە‌ سێ‌ رۆژی‌ 
راب���ردوودا بینیم���ان په‌نابردنی‌ ده‌س���ه‌ڵاتدارنی‌ هه‌رێم بوو بۆ: ته‌قه‌كردن���ی‌ ره‌مه‌كی‌ لە‌ 
خۆپیشانده‌ران‌و ش���ه‌هید‌و برینداركردنی‌ ده‌یان هاوڵاتی‌ بێدیفاع، ره‌شبگیری‌‌و راوه‌دوونان‌و 
تۆقاندنی‌ هاوڵاتیان، به‌خش���ینه‌وه‌ی‌ تۆمه‌تی‌ بێبنه‌ما‌و ته‌خوین به‌سه‌ر هێزه‌ سیاسییه‌كاندا 

به‌ تایبه‌تی‌ بزوتنه‌وه‌ی‌ گۆڕان.

 وێنه‌ی ژماره‌ 14

به‌یاننامه‌كه‌ ئاماژه‌ی به‌وه‌ش���داوه‌ : پێویس���ته‌ لە‌سه‌ر ده‌س���ه‌ڵاتداران ده‌سبه‌جێ‌ هه‌موو 
هێماكانی‌ گرژیی‌ دۆخه‌كه‌ هێور بكه‌نه‌وه‌، به‌:

- كش���اندنه‌وه‌ی‌ هه‌موو هێ���زه‌ چه‌كداره‌ جوڵه‌ پێك���راوه‌كان بۆ باره‌گاكانی���ان پێش رۆژی‌ 
.2/17

- ئازادكردن���ی‌ هه‌م���وو ئ���ه‌و هاوڵاتیان���ه‌ی‌ ك���ه‌ زیندان���ی‌‌و ده‌سبه‌س���ه‌ركراون ل���ە‌ 
خۆپیشاندانه‌كاندا.

- دادگاییكردن���ی‌ هه‌موو ئه‌و فه‌رمان���ده‌‌و چه‌كدارانه‌ی‌ كه‌ ته‌قه‌یان لە‌ هاوڵاتیان كردووه‌، 
یان فه‌رمانی‌ ته‌قه‌كردنیان داوه‌.

- پێكهێنان���ی‌ لیژنه‌یه‌ك���ی‌ لێكۆڵینه‌وه‌ی‌ س���ه‌ربه‌خۆ ب���ۆ به‌دواداچوونی‌ ئاش���كرای‌ ئه‌و 
ده‌س���تدرێژیانه‌ی‌ كرانه‌ س���ه‌ر باره‌گا حزبییه‌كان لە‌ هه‌ر سێ‌ پارێزگای‌ سلێمانی‌‌و هه‌ولێر‌و 

دهۆك.
- گوێگرتن بۆ داواكانی‌ خۆپیش���انده‌ران‌و ده‌س���تكردن ب���ه‌ جێبه‌جێكردنی‌ داواكانیان بێ‌ 

دواكه‌وتن.
)بڕوان���ه‌ پاش���كۆی ژم���اره‌ 17 به‌یاننام���ه‌ی بزووتن���ه‌وه‌ی گ���ۆڕان ب���ۆ پش���تیوان ل���ە‌ 

خۆپیشانده‌ران( 

لە‌گه‌ڵ هه‌ڵوێس���ت وه‌رگرتنی رۆش���نبیران‌و چالاكان به‌رامبه‌ر به‌ توندوتیژی‌و كوش���تن‌و 
برینداركردنی خۆپیشانده‌ران، جارێكی تر ناره‌زایی‌و خۆپیشاندانی گه‌نجان ده‌ستی پێكرده‌وه‌‌و 
توندوتیژی لێكه‌وته‌وه‌، به‌پێی دوا ئاماری‌ فه‌رمانگه‌ی‌ ته‌ندروس���تی‌ س���لێمانی‌، بریندارانی 
خۆپیشاندانه‌ جه‌ماوه‌ریه‌كه‌ی‌ 19ی شوباتی سلێمانی‌، گه‌شتوه‌ته‌ 14 بریندار، كه‌ یه‌كێكیان 

به‌ فیشه‌ك برینداركراوه‌.
دكتۆر رێكه‌وت حه‌مه‌ ره‌ش���ید، س���ه‌رۆكی فه‌رمانگه‌ی‌ ته‌ندروستی‌ س���لێمانی‌ رایگه‌یاند: 
به‌پێ���ی‌ دوا ئامار، 14 كه‌س لە‌ خۆپیش���اندانه‌كانی‌ 19ی ش���وباتدا برینداربون‌و یه‌كێك لە‌ 

برینداره‌كانیش به‌ فیشه‌ك برینداركراوه‌. 45
هه‌ر لە‌ رۆژی 19ی ش���وباتدا خوێندكارانی زانكۆی‌ س���لێمانی‌ ل���ە‌ هه‌وڵی‌ كۆكردنه‌وه‌ی‌ 
پاره‌دابوون بۆ قه‌ره‌بوكردنه‌وه‌ی‌ شوشه‌ شكاوه‌كانی‌ لقی 4ی‌ پارتی، كه‌ رۆژی‌ 17ی‌ شوبات 

به‌ به‌ردی‌ جه‌ماوه‌ری‌ سڤیلی‌ خۆپیشانده‌ر شكێنران.
 

45 سلێمانی: ژماره‌ی برینداره‌كانی خۆپیشاندانه‌كه‌، سایتی سبه‌ی، 2011/2/19/

 http://www.sbeiy.com/ku/newsDetail.aspx?id=34021&cat=1

 دووه‌م/ خۆپیشاندانه‌كانی 20ی‌و 21ی شوبات
لە‌دوای ده‌ستپێكردنه‌وه‌ی خۆپیشاندانه‌كان لە‌ 19ی شوبات لە‌به‌رده‌ركی سه‌رای سلێمانی، 
بڕیاردرا تا ته‌واوی داواكاری خۆپیشانده‌ران جێبه‌جێنه‌كرێت واز لە‌ خۆپیشاندان نه‌هێنرێت‌و 
رۆژانه‌ لە‌دوای كاتژمێر 2ی پاش نیوه‌رۆوه‌، لە‌ سه‌رای سلێمانی كۆده‌بنه‌وه‌، به‌ڵام به‌ ئاسانی 
ناتوانرا كۆنترۆڵی گه‌نج���ه‌كان بكرێت، هه‌ربۆیه‌ گه‌نجان ب���ه‌رده‌وام لە‌ رووبه‌رووبونه‌وه‌ی 
هێزه‌كاندابوون، لە‌ خۆپیش���اندانی رۆژی 20ی ش���وبات زیاتر گه‌نجان لە‌ شه‌قامی خانه‌قاوه‌ 
بۆ به‌رده‌م نه‌خۆشخانه‌ی س���لێمانی ئه‌هلی ده‌ستی پێكردوو كه‌ زۆربه‌یان خوێندكار بوون، 
لە‌به‌رده‌م نه‌خۆش���خانه‌ی س���لێمانی ئه‌هلی لە‌گه‌ڵ هێزه‌ ئه‌منیه‌كان كه‌ زۆربه‌یان به‌ جلی 
مه‌ده‌نی���ه‌وه‌ بوون رووب���ه‌روو بونه‌وه‌و لە‌ ئه‌نجامی ته‌قه‌ی هێ���زه‌ ئه‌منیه‌كاندا هه‌ریه‌ك لە‌ 
)س���وركێو زاهد محه‌مه‌د( خوێندكاری‌ پۆلی چواره‌می‌ ئاماده‌یی لە‌ قوتابخانه‌ی دواناوه‌ندی 
س���لێمانی كوڕان‌و موالیدی‌ 1994ه‌، به‌سه‌ختی بریندار كراو دواتر كاتژمێر 10:20 ی شه‌و 
گیانی لە‌ده‌س���تداو )شێرزاد ته‌ها(ی ته‌مه‌ن 23 ساڵ كه‌ كاس���ب بووه‌ سه‌ختی‌ برینداربوو 
بۆ رۆژی دواتر 2/21/ گیانی لە‌ده‌س���تدا، به‌ گیان لە‌ ده‌س���تدانی )سوركێو‌و شێرزاد( ژماره‌ 
كوژراوانی چوار رۆژی خۆپیشاندانه‌كان گه‌یشته‌ سێ كه‌س )لە‌به‌شه‌كانی كۆتاییدا ژیاننامه‌ی 

تایبه‌تی شه‌هیده‌كان ده‌خرێته‌ روو(. 
هاوكات لە‌ رۆژی 20ی ش���وبات لە‌ ئه‌نجامی توندووتیژیه‌كانه‌وه‌ ژماره‌یه‌ك خۆپیشانده‌ر‌و 
هێزه‌كانی پۆلیس برینداربوون، د.رێكه‌وت حه‌مه‌ ره‌ش���ید، به‌ڕێوه‌به‌ری‌ گشتیی فه‌رمانگه‌ی 
ته‌ندروستیی س���لێمانی راگه‌یاند: ژماره‌ی‌ برینداره‌كانی‌ خۆپیشاندانه‌كه‌ی‌ شاری‌ سلێمانی‌ 
)48( كه‌س بووه‌، كه‌ )19(یان س���ه‌ر به‌ هێزه‌ ئه‌منیی���ه‌كان‌و پیاوانی ئاگركوژێنه‌وه‌ بوون، 
به‌ڕێوه‌به‌ری گشتی فه‌رمانگه‌ی ته‌ندروستی سلێمانی باسی لە‌وه‌شكرد، )28( لە‌ برینداره‌كان 
به‌هۆی گازی فرمێس���ك رێژه‌وه‌ بووه‌و )11(یان به‌هۆی فیش���ه‌ك‌و )9(ش���یان به‌هۆی دار‌و 

به‌رده‌وه‌ بووه‌. 46
به‌ڵام لە‌ ماوه‌ی‌ 5 رۆژی‌ رابوردوی‌ خۆپیشاندانه‌كان، 131 كه‌س بون به‌ قوربانیسه‌رچاوه‌یه‌ك 
ل���ە‌ نه‌خۆش���خانه‌ی‌ فریاكه‌وتنی س���لێمانی‌ راگه‌یاند: لە‌ م���اوه‌ی‌ 5 رۆژی‌ خۆپیش���اندان‌و 
ناڕه‌زاییه‌كانی‌ جه‌ماوه‌ری‌ خۆپیش���انده‌ری‌ س���لێمانی‌، 131 كه‌س بون ب���ه‌ قوربانی كه‌ لە‌ 
ناویاندا 3 كوژراو‌و 128 بریندار هه‌یه‌و 106 خۆپیشانده‌ریش لە‌ ناو قوربانیه‌كاندا به‌هۆی‌ 

فیشه‌كه‌وه‌ كوژراون‌و برینداربون.

46  لە‌خۆپیشاندانه‌كانی‌ دوێنێدا 48 كه‌س برینداربوون، سایتی خه‌ندان، 2011/2/20/ 

http://xendan.org/dreja.aspx?=hewal&jmara=21835&Jor=1

لە‌ لێدوانه‌كه‌یدا س���ه‌رچاوه‌كه‌ ئاماژه‌ی به‌وه‌دا: لە‌ خۆپیش���اندانه‌كه‌ی‌ 17ی‌ شوباتدا )كه‌ 
لە‌لایه‌ن پاسه‌وانه‌كانی‌ لقی 4ی‌ پارتیه‌وه‌ ته‌قه‌ لە‌ خۆپیشانده‌ران كرا(، 57 كه‌س برینداربون‌و 

1 كوژراویش هه‌بوه‌.
وتیشی: لە‌ خۆپیش���اندانه‌كه‌ی‌ 19ی‌ مانگیشدا 16 خۆپیش���انده‌ر برینداربون، كه‌ 9 یان 

به‌هۆی‌ فیشه‌كه‌وه‌ بو.
س���ه‌باره‌ت به‌ ژماره‌ی‌ كوژراو‌و برینداره‌كانی‌ دوێنێ‌ )یه‌كش���ه‌ممه‌(ش، س���ه‌رچاوه‌كه‌ لە‌ 
نه‌خۆش���خانه‌ی‌ فریاكه‌وتنی سلێمانی‌ وتی: لە‌ خۆپیش���اندانه‌كه‌ی‌ دوێنێدا 57 خۆپیشانده‌ر 
برینداربون‌و تا ئێس���تاش 2 كه‌س���یان گیانیان لە‌ ده‌س���تداوه‌، 38 كه‌س���یش به‌ كوژراو‌و 

برینداره‌كانه‌وه‌، به‌ فیشه‌ك پێكراون. 47

 

47 روداوه‌كانی شاری سلێمانی، سایتی سبه‌ی، 2011/2/21 /

 http://www.sbeiy.com/ku/newsDetail.aspx?id=34084&cat=1

سێیه‌م/ ره‌وشی میدیا لە‌ 4 رۆژی خۆپیشاندانه‌كاندا

NRT 1- سوتانی كه‌ناڵی ئاسمانی

لە‌گه‌ڵ توندبوون‌و به‌رده‌وامبوونی خۆپیش���اندانه‌كان‌و رووماڵكردنی لە‌لایه‌ن ده‌زگاكانی 
راگه‌یاندنه‌وه‌، دەس���ەڵات هه‌وڵێكی زۆریدا تا ئه‌و كه‌ناڵانه‌ خامۆش بكات، هه‌ربۆیه‌ كاتژمێر 
)2:30( خولە‌كی شه‌وه‌ی 20/19 شوباتی 2011 كه‌ناڵی ئاسمانی )NRT( كه‌ سه‌ربه‌ گروپی 

كۆمپانیاكانی نالیا، لە‌ گوندی ئه‌ڵمانی شاری سلێمانی سوتێنرا.
س���ه‌باره‌ت به‌ ش���ێواز‌و هۆكاری سوتانی كه‌ناڵه‌كه‌، توانا عوس���مان به‌ڕێوه‌به‌ری‌ گشتیی‌ 
كه‌ناڵ���ی‌ )NRT( ل���ە‌ كۆنگره‌یه‌كی رۆژنامه‌وانی���دا رایگه‌یاند: ئه‌مڕۆ ب���ه‌ رۆژێكی‌ ره‌ش بۆ 
رۆژنامه‌گه‌ری���ی‌ ك���وردی‌ داده‌نێین، لە‌كاتێك���دا كه‌ناڵه‌كه‌مان ته‌نها ماوه‌ی‌ )72( س���ه‌عات 
كرایه‌وه‌و )15( كاتژمێر په‌خش���ی كرد، وه‌ك یه‌كه‌م كه‌ناڵی‌ ئاس���مانیی‌ ئه‌هلیی‌ سه‌ربه‌خۆ 
ده‌ستمان به‌ په‌خش���ێكی‌ پانۆرامی‌ كردبوو، به‌ڵام لە‌ ئێواره‌ی‌ دوێنێوه‌ به‌ چه‌ند ژماره‌یه‌كی‌ 
ته‌لە‌فۆن په‌یوه‌ندیمان پێوه‌ ده‌كرا تاوه‌كو په‌خش���ه‌كه‌مان بوه‌س���تێنین، به‌ڵام ئێمه‌ لە‌سه‌ر 
ئه‌و رێگه‌ی‌ گرتبو‌ومانه‌به‌ر به‌رده‌وامبو‌وین‌و راس���ته‌وخۆ دوای‌ ئه‌و په‌یوه‌ندییانه‌ به‌رپرس���ی‌ 
ئاسایش���ی‌ سلێمانی‌‌و سه‌رۆكی‌ حكومه‌تی‌ هه‌رێممان ئاگاداركرده‌وه‌و دڵنیایان كردینه‌وه‌ كه‌ 
هی���چ كارێك روونادات‌و ئێمه‌ش لە‌ كاركردنی‌ خۆمان به‌رده‌وام بین، به‌ڵام دوای‌ ئه‌وه‌ی‌ كه‌ 
ماوه‌ی‌ په‌خش���ه‌كه‌مان ته‌واوبوو‌و كارمه‌نده‌كانمان كاری‌ خۆیان ته‌واوكرد دواتر لە‌ كاتژمێر 
2:30ی‌ خولە‌كی‌ نیوه‌ شه‌و لە‌ رێگه‌ی‌ هێزێكی‌ چه‌كداره‌وه‌ كه‌ نزیكه‌ی‌ )50( چه‌كدار ده‌بوون 
هه‌ڵیانكوتاوه‌ت���ه‌ س���ه‌ر باره‌گاو دواتر پاس���ه‌وانێكیان برینداركردووه‌‌و ب���ه‌ به‌نزین ته‌واوی‌ 
كه‌ناڵه‌كه‌و س���تۆدیۆی‌ هه‌واڵیان س���و‌وتاندووه‌و ئینجا گوللە‌ڕێژیان ده‌ستپێكردووه‌، لە‌دوای‌ 
خۆشیان چه‌ند پۆستاڵێك‌و ده‌ستێكیشی‌ عه‌سكه‌ری جێماوه‌، به‌پێی زانیارییه‌كانیشمان دو‌وان 

لە‌و ژماره‌ چه‌كدارانه‌ برینداربوون. 
توانا عوسمان وتیشی‌: لای‌ خۆمانه‌وه‌ لایه‌نی‌ په‌یوه‌ندیدار لە‌ شاری‌ سلێمانی‌ به‌ كه‌مته‌رخه‌م 
ده‌زانی���ن لە‌م رووداوه‌و داواش ده‌كه‌ین كه‌ قه‌ره‌بووی‌ ته‌واوی‌ ش���مه‌ك‌و ئه‌و كه‌لوپه‌لانه‌مان 

بكرێته‌وه‌، كه‌ به‌ نزیكه‌ی‌ )10( ملیۆن دۆلار ده‌خه‌مڵێندرێت. 48 
 )بڕوانه‌ وێنه‌ی ژماره‌ 15( 

48 زیانه‌كانی‌ كه‌ناڵی‌ نالیا، سایتی خه‌ندان، 2011/2/20 /

 http://xendan.org/Print.aspx?=Hewa&Jmara=21802&Jor=1

أ‌- چۆن‌و كێ كه‌ناڵی NRT ی سوتاند 
س���ه‌باره‌ت به‌ شێوازی س���وتانی كه‌ناڵه‌كه‌ش هه‌ندێك لە‌س���ه‌رچاوه‌كان ئاماژه‌یان به‌وه‌ 
كردووه‌، كه‌ به‌شێك لە‌و كه‌سانه‌ی كه‌ناڵه‌كه‌یان سوتاندووه‌ چونه‌ته‌ قاتی دووه‌می كه‌ناڵه‌كه‌و 
به‌رل���ە‌وه‌ی ئه‌وان بێنه‌ خواره‌وه‌، ئه‌و كه‌س���انه‌ی لە‌قاتی خواره‌وه‌ بوون پێش���تر به‌نزینیان 
ب���ه‌ كه‌ناڵه‌كه‌دا كردووه‌و ئاگریان تێبه‌رداوه‌ بۆیه‌ ئه‌وانه‌ی س���ه‌ره‌وه‌ فریا نه‌كه‌وتوون بێنه‌ 

خواره‌وه‌و 6 كه‌سیان سوتاون.
رۆژنامه‌ی رووداو ژماره‌ )151( رۆژی 21ی ش���وباتی 2011 نوسیویه‌تی، دوای‌ سوتاندنی‌ 
ته‌لە‌ڤزیۆنی‌ نالیا 6 كه‌س���ی‌ سوتاو لە‌ س���لێمانییه‌وه‌ هێنرانه‌ته‌ نه‌خۆشخانه‌ی ئێمرجنسی‌ 
هه‌ولێ���ر، پاش س���وتاندنی‌ ته‌لە‌ڤزیۆنی‌ نالی���ا )NRT( لە‌ كاتژمێر 2:30 خولە‌كی‌ ش���ه‌وی‌ 
2011/2/20 لە‌ سلێمانی‌، به‌ره‌به‌یانی‌ دوێنێ‌ )یه‌كشه‌ممه‌( 6 كه‌سی‌ سوتاو به‌ ئۆتۆمبێلی‌ 
فریاگوزاری‌ لە‌ س���لێمانیه‌وه‌ گوس���تراونه‌ته‌وه‌ نه‌خۆشخانه‌ی‌ ئێمرجنس���ی‌ لە‌ هه‌ولێر، باری‌ 

ته‌ندروستی‌ دو لە‌و سوتاوانه‌ش ناجێگیره‌‌و ئه‌مڕۆ ده‌نێردرێنه‌ توركیا.
به‌پێی‌ زانیارییه‌كانی‌ رۆژنامه‌ی )روداو(، ئه‌و 6 كه‌س���ه‌ لە‌ نێو بینایه‌كدا س���وتاون، به‌ڵام 
هیچ سه‌رچاوه‌یه‌كی‌ فه‌رمی‌ ئه‌وه‌ی‌ پشتڕاست نه‌كردوه‌ته‌وه‌ كه‌ ئه‌وانه‌ لە‌ كاتی‌ هێرشكردنه‌ 

سه‌ر بینای‌ ته‌لە‌ڤزیۆنی‌ نالیا سوتابن.
س���ه‌رچاوه‌یه‌ك لە‌ نه‌خۆشخانه‌ی‌ ئێمرجنس���ی‌ به‌ )روداو(ی‌ راگه‌یاند »سه‌عات 8ی‌ به‌یانی‌ 
رۆژی‌ 2011/2/20 چه‌ند ئۆتۆمبێلێكی‌ فریاكه‌وتن لە‌ س���لێمانی‌ 6 كه‌س���ی‌ س���وتاویان بۆ 
نه‌خۆشخانه‌ی‌ ئێمرجنسی‌ شاری‌ هه‌ولێر گواستوه‌ته‌وه‌، كه‌ دو لە‌و سوتاوانه‌ جلی‌ سه‌ربازییان 

لە‌ به‌ردابو، به‌هۆی‌ رێژه‌ی‌ سوتانه‌كه‌یان یه‌كسه‌ر براون بۆ هۆڵی‌ نه‌شته‌رگه‌ری‌«.
رۆژنامه‌ك���ه‌ ئاماژه‌ی بۆ ئه‌وه‌ش���كردوه‌، كه‌ دو ئۆتۆمبێلی‌ ج���ۆری‌ لاندكرۆزه‌ر، كه‌ تابلۆی‌ 

وێنه‌ی ژماره‌ 15

سلێمانییان پێوه‌بوه‌ یاوه‌ری‌ ئه‌و سوتاوانه‌ بون، یه‌كێك لە‌وانه‌ی‌ كه‌ لە‌ ناو دو ئۆتۆمبێلە‌كه‌دا 
بو، كه‌ نه‌یویست ناوی‌ بڵاوبكرێته‌وه‌، گوتی‌ »ئه‌وانه‌ به‌ سۆپا سوتاون، ئه‌ویش لە‌ ئه‌نجامی‌ 

هه‌ڵه‌ به‌كارهێنان بوه‌ لە‌ ژێر زه‌میندا، خه‌ریكی‌ یاریكردن بون«.
سه‌رباره‌ت به‌ ناسنامه‌ی‌ سوتاوه‌كانیش وتی‌ »هه‌ندێك لە‌وانه‌ كارمه‌ندی‌ ده‌زگای‌ زانیاری 

یه‌كێتین«.
توانا عوسمان، به‌ڕێوه‌به‌ری‌ ته‌لە‌ڤزیۆنی‌ نالیا، لە‌ پرێس كۆنفرانسێكدا رایگه‌یاند كه‌ ئه‌و 
به‌ڵگانه‌ی‌ لە‌به‌ر ده‌ستی ئه‌واندان زۆر رونن‌و پێویست به‌ لیژنه‌ی‌ لێكۆڵینه‌وه‌ ناكات، وتیشی‌: 

پێكهێنانی‌ لیژنه‌ بۆ په‌رده‌پۆشكردنی‌ روداوه‌كه‌یه‌».
ته‌لە‌ڤزیۆنه‌كه‌ لە‌ به‌یاننامه‌یه‌كدا كه‌ چه‌ند سه‌عاتێك پاش روداوه‌كه‌ به‌ زمانی‌ ئینگلیزی‌ 
بڵاویكرده‌وه‌ ده‌ڵێ‌ »یه‌كێك لە‌ چه‌كداره‌كان كه‌ بریندارببو، به‌پێ لە‌ گوندی‌ ئه‌ڵمانی‌ ده‌رچون‌و 
به‌ره‌و گردی‌ ده‌باشان رۆیشتون‌و خه‌تی‌ خوێنی‌ لە‌ پاش خۆی‌ به‌جێهێشتوه‌،‌ كه‌ به‌ره‌و گردی‌ 

ده‌باشان ده‌ڕوات، ئه‌وه‌ش ئه‌و شوێنه‌یه‌ كه‌ ماڵی‌ مام جه‌لالی‌ لێیه‌ لە‌ سلێمانی«.
 )بڕوانه‌ وێنه‌ی ژماره‌ 16( 

ب���ۆ به‌دواداچوونی ئه‌و هه‌واڵ���ه‌ش ژماره‌یه‌ك لە‌ ئه‌ندامانی لیژن���ه‌ی ناوحۆی په‌رلە‌مانی 
كوردستان سه‌ردانی نه‌خۆشخانه‌كه‌ ده‌كه‌ن به‌ڵام رێگه‌یان پێنادرێت، دۆسێی ئه‌و 6 كه‌سه‌ 

ببینن. 
 NRT دوای‌ بڵاوبونه‌وه‌ی‌ هه‌واڵی‌ هه‌بونی‌ شه‌ش كه‌س لە‌ سوتێنه‌رانی‌ كه‌ناڵی‌ ئاسمانی‌
پێش نیوه‌ڕۆی‌ ئه‌مڕۆ )چوارشه‌ممه‌( 23ی شوبات حه‌وت ئه‌ندامی‌ لیژنه‌ی‌ ناوخۆی‌ په‌رلە‌مانی‌ 
كوردستان سه‌ردانی‌ نه‌خۆشخانه‌ی‌ )ئێمرجنسی‌( شاری‌ هه‌ولێریان كرد به‌مه‌به‌ستی‌ دڵنیابون 
لە‌ دروس���تی‌ ئه‌و هه‌واڵه‌، ئه‌ندامێك���ی‌ لیژنه‌ی‌ ناوخۆ رایده‌گه‌یه‌نێت لە‌لایه‌ن پاس���ه‌وانانی‌ 
كه‌سه‌ سوتاوه‌كان نه‌یانهێشت دۆسیه‌كانیان ببینین‌و سه‌رۆكی‌ په‌رلە‌مانی‌ كوردستانیش لە‌ 

رێگه‌ی‌ وه‌زیری‌ ناوخۆ فه‌رمانی‌ ده‌ستگیركردن بۆ ئه‌و پاسه‌وانانه‌ ده‌رده‌كات.
نه‌ریم���ان عه‌ب���دوڵا ئه‌ندامی‌ لیژن���ه‌ی‌ ناوخۆ لە‌ په‌رلە‌مانی‌ كوردس���تان ل���ە‌ لێدوانێكی‌ 
رۆژنامه‌وانیدا رایگه‌یاند: پێش نیوه‌ڕۆی‌ ئه‌مڕۆ س���ه‌ردانی‌ نه‌خۆشخانه‌ی‌ ئیمرجنسی‌ شاری‌ 
 ،NRT هه‌ولێرمان كرد به‌ مه‌به‌س���تی‌ دڵنیابون لە‌ هه‌واڵی‌ هه‌بونی‌ س���وتێنه‌رانی‌ كه‌ناڵی‌
لە‌س���ه‌ردانه‌كه‌دا بۆمان ده‌ركه‌وت شه‌ش كه‌س لە‌ س���وتێنه‌رانی‌ كه‌ناڵه‌كه‌ لە‌ نه‌خۆشخانه‌ 
خه‌وێنراون‌و باسی‌ لە‌وه‌شكرد پێنج كه‌س لە‌ لیژنه‌ی‌ ناوخۆ‌و جێگر‌و بڕیارده‌ری‌ لیژنه‌ی‌ ناوبراو 
سه‌ردانی‌ نه‌خۆش���خانه‌كه‌مان كرد، دڵنیابوین لە‌ هه‌بونی‌ ئه‌م كه‌سانه‌ لە‌ به‌شی‌ سوتاوی‌‌و 
بڕبڕه‌ی‌ پش���ت به‌ش���ی‌ ژنان، به‌ڵام پاس���ه‌وانانی‌ ئه‌م كه‌سانه‌ نه‌یانهێش���ت گفتوگۆیه‌كی‌ 
پێویس���تیان لە‌گ���ه‌ڵ بكه‌ین‌و زۆر هه‌وڵماندا دۆس���یه‌ی‌ نه‌خۆش���ه‌كان هه‌ڵبده‌ینه‌وه‌، به‌ڵام 
پاسه‌وانانی‌ ئه‌م نه‌خۆشانه‌یه‌ نه‌یانهێشت‌و دۆسیه‌ی‌ ئه‌م سوتاوانه‌یان لە‌ ژێر ده‌ستی‌ ئێمه‌‌و 

پزیشكان ده‌رهێناو نه‌یانهێشت لە‌گه‌ڵ خۆمان بیهێنین. 49
دواتر‌و لە‌ رۆژی 9ی مارتی 2011 س���ه‌رۆكی حكومه‌تی هه‌رێمی كوردستان، لە‌ناو هۆڵی 
په‌رلە‌مان‌و لە‌به‌رده‌م په‌رلە‌مانتاراندا رایگه‌یاند: دوو كه‌س لە‌وانه‌ی‌ فه‌رمانی‌ ده‌ستگیركردنیان 
)به‌ تۆمه‌تی سوتاندنی كه‌ناڵی‌ نالیا( بۆ ده‌رچوه‌ ناسراون؛ یه‌كێكیان سه‌ر به‌ هێزه‌كانی‌ )دژه‌ 

تیرۆره‌و ئه‌وی‌ دیكه‌شیان سه‌ر به‌ وه‌زاره‌تی پێشمه‌رگه‌یه‌(
 لە‌ دانیش���تنی )9ی مارتی 2011( په‌رلە‌مانی‌ كوردس���تان، كه‌ دكتۆر به‌رهه‌م، سه‌رۆكی‌ 
حكومه‌ت بۆ لێپێچینه‌وه‌ لە‌و پێشێلكاریانه‌ی‌ لە‌ خۆپیشاندان‌و كۆبونه‌وه‌ جه‌ماوه‌ریه‌كانی‌ رۆژانی‌ 
رابوردو بانگهێش���تكراوبوو، ناوبراو ئه‌نجامده‌رانی سوتاندنی كه‌ناڵی‌ نالیای‌ ئاشكراكردوه‌و 

هێزه‌ ئه‌منیه‌كانی‌ لە‌ روداوه‌كه‌ی‌ 17ی‌ شوباتدا به‌ كه‌مته‌رخه‌م لە‌ قه‌ڵه‌مداوه‌.
لە‌ به‌ش���ێكی رونكردنه‌وه‌كانیدا ناوب���راو وتویه‌تی: یه‌كێك لە‌ مه‌ترس���یه‌كان لە‌ هه‌رێم 
بونی‌ دو هێزی‌ چه‌كداره‌و تێبینیمان هه‌یه‌ لە‌س���ه‌ر ئه‌دای‌ هێزه‌ ئه‌منیه‌كان لە‌ رۆژی‌ 17ی‌ 

شوبات.

49  ئه‌ندامێكی لیژنه‌ی ناوخۆ، سایتی سبه‌ی،2011/2/23/

 http://www.sbeiy.com/ku/newsdetail.aspx?id=34182&cat=1

ده‌رباره‌ی‌ سوتاندنی كه‌ناڵی‌ )نالیا(ش، سه‌رۆكی حكومه‌ت ئاماژه‌ی‌ به‌وه‌داوه‌: لە‌و روداوه‌دا 
8 كه‌س فه‌رمانی‌ ده‌ستگیركردنیان بۆ ده‌رچوه‌، دو كه‌س لە‌وانه‌ی‌ فه‌رمانی‌ ده‌ستگیركردنیان 
بۆ ده‌رچوه‌ ناس���راون؛ یه‌كێكیان س���ه‌ر به‌ هێزه‌كانی‌ دژه‌ تیرۆره‌و ئه‌وی‌ دیكه‌شیان سه‌ر به‌ 

وه‌زاره‌تی پێشمه‌رگه‌یه‌. 50
 

 NRT ب- كاردانه‌وه‌كانی سوتانی كه‌ناڵی 
 س���وتانی كه‌ناڵی نالیا كاردانه‌وه‌ی توندی‌ میدیاكاران‌و رێكخراوه‌كان‌و ش���ه‌قامی كوردی 
لێكه‌وتۆه‌وه‌، هه‌روه‌ك لە‌ به‌یاننامه‌یه‌كدا 15 ده‌زگای‌ راگه‌یاندن، ئیدانه‌ی‌ ده‌ستدرێژیكردنه‌ 
س���ه‌ر ته‌لە‌فزیۆن‌و رادیۆی‌ نالیا ده‌كه‌ن‌و پێیانوایه‌ وه‌ها كارێك هه‌ڕه‌شه‌یه‌كی راسته‌وخۆیه‌ 

لە‌سه‌ر ئازادی‌ راده‌بڕین‌و میدیا لە‌ هه‌رێمی‌ كوردستان.
به‌یاننامه‌ك���ه‌ ئاماژه‌ی به‌وه‌ش���داوه‌: ئ���ه‌م روداوه‌ وه‌رچه‌خانێكی‌ مه‌ترس���یداره‌ لە‌ ژیانی‌ 
دیموكراس���ی‌ ئه‌م هه‌رێمه‌داو ده‌س���تدرێژییه‌كی‌ راس���ته‌خۆ‌و ئاش���كرایه‌ بۆ سه‌ر سه‌رجه‌م 
رۆژنامه‌نوس���ان به‌ئه‌هلی‌‌و حیزبییه‌وه‌‌و بۆس���ه‌ر ئه‌و په‌راوێزه‌ ئازادیی���ه‌ رۆژنامه‌گه‌رییه‌ی‌ 
لە‌كوردستاندا هه‌یه‌، ئه‌وه‌ی‌ جێگه‌ی‌ سه‌رنجیش���ه‌ هێرشكردنه‌ سه‌ر ئه‌م كه‌ناڵه‌ ئیعلامییه‌ 
لە‌لایه‌ن هێزێكی‌ زۆر‌و رێكخراوه‌وه‌ كراوه‌ كه‌ هه‌مو ئاماژه‌كان ئه‌و راس���تییه‌مان بۆ ئاشكرا 
ده‌كه‌ن، كه‌ ئه‌و ده‌س���ته‌ی‌ به‌و كاره‌ هه‌ستاون جێگه‌ی‌ پرس���یاره‌ كه‌ چۆن لە‌ناو ئه‌م هه‌مو 

هێزه‌دا ئه‌م كاره‌ كراوه‌.
 )بڕوانه‌ پاشكۆی ژماره‌ 18 ده‌قی به‌یاننامه‌كه‌ی 15 ده‌زگای راگه‌یاندن(

 لە‌لایه‌ن خۆش���یه‌وه‌ س���ه‌نته‌ری میت���رۆ بۆ داكۆكیك���ردن لە‌ رۆژنامه‌نوس���ان به‌ توندی 
سوتاندنی ئۆفیسه‌كانی ته‌لە‌فزیۆنی نالیا سه‌ركۆنه‌ ده‌كات‌و داوای ده‌ستبه‌جێ كۆتاییهێنان 

به‌ هێرشكردنه‌ سه‌ر رۆژنامه‌نوسان ده‌كات. 
ل���ە‌ راگه‌یه‌ن���راوی س���ه‌نته‌ری میت���رۆدا كه‌ تایب���ه‌ت بوو ب���ه‌ پێش���ێلكاری به‌رامبه‌ر به‌ 
رۆژنامه‌نووس���ان‌و ده‌زگاكانی راگه‌یاندندا هاتووه‌، كاتژمێر 2:30 ش���ه‌وی )شه‌ممه‌( لە‌سه‌ر 
)یه‌كش���ه‌ممه‌(، نزیكه‌ی 50 چه‌كدار هه‌ڵیانكوتایه‌ س���ه‌ر كه‌ناڵی ئاسمانی نالیا، كه‌ لە‌لایه‌ن 
كۆمپانیای نالیاوه‌ بەڕێوە‌ده‌برێت. چه‌كداره‌كان ته‌قه‌یان كردوه‌ لە‌ ئامێره‌كانی په‌خش‌و پاشان 
ئاگریان لە‌ ته‌واوی بینا س���ێ قاتییه‌كه‌ به‌رداوه‌. یه‌كێك لە‌ پاس���ه‌وانه‌كانی ته‌لە‌فزیۆنه‌كان 
برینداربوه‌. رۆژێك پێش روداوه‌كه‌، توانا عوس���مان، بەڕێوە‌به‌ری كه‌ناڵه‌كه‌ به‌ س���ه‌نته‌ری 

میترۆی راگه‌یاند كه‌ فشاریان لە‌سه‌ربوه‌ بۆ وه‌ستاندنی په‌خشی كه‌ناڵه‌كه‌. 

50 متمانه‌ به‌ كابینه‌كه‌ی‌ دكتۆر به‌رهه‌م ساڵح درایه‌وه‌، سایتی خه‌ندان،2011/3/9/

 http://xendan.org/dreja.aspx?=hewal&jmara=22563&Jor=1

لە‌مباره‌یه‌وه‌ سه‌نته‌ری میترۆ رایگه‌یاندووه‌: ئه‌مڕۆ رۆژێكی ره‌شه‌ لە‌ مێژوی رۆژنامه‌گه‌ری 
كوردی���دا. ئه‌م تاوانه‌ دژی هاوكارانمان لە‌ ته‌لە‌فزیۆنی نالیا س���ه‌ركۆنه‌ده‌كه‌ین. دیاره‌ ئه‌م 
كاره‌ دڕندانه‌یه‌ به‌ به‌رنامه‌بوه‌ چونكه‌ پێش���تر كه‌ناڵه‌كه‌ روبه‌ڕوی هه‌ڕه‌ش���ه‌و فشاربوه‌ته‌وه‌ 
بۆ وه‌س���تاندنی په‌خ���ش‌و چه‌كداره‌كانیش پاش ئ���ه‌وه‌ی به‌ گوللە‌ ئامێره‌كانی په‌خش���یان 
شكاندوه‌ ئاگریان لە‌ ته‌واوی بیناكه‌ به‌رداوه‌. پێویسته‌ لیژنه‌یه‌كی سه‌ربه‌خۆ پێكبهێنرێت بۆ 

لێكۆڵینه‌وه‌و شه‌فانه‌ كاربكات‌و تۆمه‌تباران روبه‌ڕوی دادگابكرێنه‌وه‌. 51
لە‌لایه‌ن خۆشیه‌وه‌ سه‌رۆكی‌ حكومه‌تی هه‌رێم لە‌ راگه‌یه‌نراوێكدا كه‌ لە‌ رۆژی 20ی شوبات 
بڵاوكراوه‌ته‌وه‌ س���وتاندنی‌ كه‌ناڵی‌ نالیا مه‌حكوم ده‌كات، لە‌ به‌یاننامه‌كه‌دا هاتووه‌: به‌ناوی‌ 
حكومه‌تی‌ هه‌رێمی‌ كوردس���تانه‌وه‌ نیگه‌رانی خۆمان ده‌رده‌بڕی���ن به‌رامبه‌ر به‌په‌لاماردان‌و 
ده‌ستدرێژی‌ كردنه‌سه‌ر كه‌ناڵی‌ سه‌ته‌لایتی‌ نالیا‌و به‌توندی‌ ئه‌و تاوانه‌ بۆ سه‌ر رۆژنامه‌گه‌ری‌ 
ئ���ازاد ئیدانه‌و مه‌حكوم ده‌كه‌ین، رایده‌گه‌یه‌نین هه‌ر كه‌س‌و لایه‌نێك لە‌پش���ت ئه‌نجامدانی‌ 
ئه‌م تاوانه‌وه‌ بێت كه‌هه‌ره‌شه‌یه‌ بۆس���ه‌ر ئاینده‌ی‌ خه‌ڵكی‌ كوردستان‌وپانتایی‌ دیموكراسی‌ 
حوكمرانی‌ كوردس���تان ئێمه‌ وه‌ك حكومه‌تی‌ هه‌رێمی‌ كوردستان ئیجرائی‌ قانونی‌ پێویستی‌ 
وه‌رده‌گری���ن به‌رامبه‌ر ئه‌وتاوانه‌‌و‌و ئه‌نجام ده‌رانی‌ رووبه‌ڕووی‌ توندترین س���زای‌ یاس���ایی‌ 

ده‌كه‌ینه‌وه‌. 52
هه‌رچه‌ن���ده‌ لە‌ رۆژانی دواتردا هه‌وڵدرا كه‌ناڵی نالیا ب���ه‌ هاوكاری ده‌زگاكانی راگه‌یاندن 
بخرێته‌وه‌ كار به‌ڵام جارێكی تر رووبه‌رووی هه‌ڕه‌شه‌ بوه‌وه‌و رێگه‌یان نه‌دا ده‌ست به‌ په‌خشی 
خۆی بكات، لە‌ شه‌وی 22ی شوبات‌و دوای دو رۆژ لە‌ سوتاندنی كه‌ناڵه‌كه‌ لە‌لایه‌ن ژماره‌یه‌ك 
چه‌كداره‌وه‌ به‌جلی س���ه‌ربازییه‌وه‌، جارێكی تر به‌ ته‌قه‌ هێرش���كرایه‌وه‌ سه‌ر كه‌ناڵی)NRT(ـ 
هه‌روه‌ك توانا عوسمان، به‌ڕێوه‌به‌ری كه‌ناڵی)NRT( ئاماژه‌ی بۆكردووه‌، ده‌وروبه‌ری سه‌عات 
11:00 ی ش���ه‌و جارێكی تر هێرشكرایه‌وه‌ سه‌ر كه‌ناڵه‌كه‌مان‌و چه‌ند چه‌كدارێكی نه‌ناسراو 
به‌ ته‌قه‌ هێرش���یان كرده‌‌‌ سه‌ر باره‌گای كه‌ناڵه‌كه‌مان، كه‌ خۆشبه‌ختانه‌ هیچ زیانێكی گیانی 

به‌دواوه‌ نه‌بو. 

51 سه‌نته‌ری میترۆ، سایتی خه‌ندان، 2011/2/20/

 http://xendan.org/Print.aspx?=Hewa&Jmara=21828&Jor=1
52 سه‌رۆكی‌ حكومه‌ت سوتاندنی‌ كه‌ناڵی‌ نالیا مه‌حكوم ده‌كات، سایتی خه‌ندان،2011/2/20/ 

http://xendan.org/dreja.aspx?=hewal&jmara=21825&Jor=1

لە‌لایه‌ن خۆش���یه‌وه‌ رێكخراوی‌ په‌یامنێرانی‌ بێس���نور ئیدانه‌ی‌ هێرش���كرنه‌ سه‌ر كه‌ناڵی‌ 
نالیا‌و س���وتاندنی‌ ب���اره‌گای‌ ته‌لە‌فزیۆن‌و رادی���ۆی‌ نالیا ده‌كات‌و حكومه‌ت���ی‌ هه‌رێمیش به‌ 
به‌رپرسیار ده‌زانێت لە‌ لێكۆڵینه‌وه‌‌و ده‌س���تگیركردنی‌ تاوانباران‌و ته‌سلیمكردنیان به‌ دادگا، 
لە‌راگه‌یه‌ندراوێكدا رێكخراوی‌ په‌یامنێرانی‌ بێس���نوری‌ رایده‌گه‌یه‌نێت: ئه‌و هێرش���ه‌ی‌ كرایه‌ 
سه‌ر كه‌ناڵی‌ نالیا كارێكی‌ زۆر ناپه‌سه‌ند بو، ده‌چێته‌ چوارچێوه‌ی‌ كار‌و چالاكییه‌كانی‌ دوژمنانی‌ 
ئازادی‌ راده‌ربڕین لە‌ كوردستان‌و عێراق لە‌ كاتێكدا كه‌ ئه‌م ناوچه‌یه‌ پێویستییه‌كی‌ زۆری‌ به‌ 

راگه‌یاندنی‌ سه‌ربه‌خۆ هه‌یه‌.
راش���یگه‌یاندوه‌: ئێم���ه‌ داوا لە‌ ده‌س���ه‌ڵاتداران ده‌كه‌ی���ن لێكۆڵینه‌وه‌ ل���ە‌و تاوانه‌ بكه‌ن‌و 

ئه‌نجامده‌رانی‌ بدۆزنه‌وه‌‌و ته‌سلیم به‌ دادگای‌ بكه‌ن. 53
 دواتر لە‌ به‌رواری 17ی مارتی 2011 یه‌كه‌م دانیش���تنی دادگایی كردنی دو تۆمه‌تباری 
س���وتاندنی‌ كه‌ناڵی نالیا لە‌ دادگای س���لێمانی بەڕێوە‌چوو، ئه‌ویش دوای ئه‌وه‌ی س���ه‌رۆكی 
حكومه‌تی هه‌رێم لە‌ڕێكه‌وتی 2011/3/9دا لە‌كاتی لێپرسینه‌وه‌یدا لە‌ په‌رلە‌مانی كوردستان، 
رایگه‌یاندبو، دو كه‌س لە‌وانه‌ی‌ فه‌رمانی‌ ده‌س���تگیركردنیان )به‌ تۆمه‌تی سوتاندنی كه‌ناڵی‌ 
نالیا( بۆ ده‌رچوه‌ ناسراون؛ یه‌كێكیان سه‌ر به‌ هێزه‌كانی‌ دژه‌ تیرۆره‌و ئه‌وی‌ دیكه‌شیان سه‌ر 

به‌ وه‌زاره‌تی پێشمه‌رگه‌یه‌.
 به‌هۆی س���وتاندنی كه‌ناڵی نالیاوه‌ لە‌ رێكه‌وتی 2011/2/20دا لە‌ س���لێمانی، س���ه‌عات 
09:30 خولە‌كی )پێنجشه‌ممه‌( 2011/3/17 دو كه‌س به‌ تۆمه‌تی به‌رپرسیارێتی به‌رامبه‌ر 
ئ���ه‌و روداوه‌، لە‌ دادگای س���لێمانی‌ لێكۆڵینه‌وه‌یان لە‌گه‌ڵدا ك���راوه‌و لێكۆڵینه‌وه‌ لە‌م روداوه‌ 

به‌رده‌وامیشی ده‌بێت.
سه‌رچاوه‌كه‌ وتیشی: هه‌ر یه‌كه‌ لە‌ )عه‌مید جه‌لال ناجی‌ قادر به‌ڕێوه‌به‌ری‌ گشتی‌ هه‌واڵگری‌ 
وه‌زاره‌تی‌ پێش���مه‌رگه‌ی‌ كوردس���تان‌و رۆژ به‌هجه‌ت عه‌ونی‌ ل���ە‌ ده‌زگای‌ دژه‌ تیرۆر( ئه‌و دو 

كه‌سه‌ن كه‌ ئه‌مڕۆ لە‌ دادگای سلێمانی لێكۆڵینه‌وه‌یان لە‌گه‌ڵدا كراوه‌. 54
 

53 په‌یامنێرانی‌ بێسنور، سایتی سبه‌ی، 2011/2/22/

 http://www.sbeiy.com/ku/newsDetail.aspx?id=34151&cat=1
54 دادگاییكردنی تۆمه‌تبارانی كه‌ناڵی نالیا، سایتی سبه‌ی، 2011/3/17/ 

http://www.sbeiy.com/ku/newsDetail.aspx?id=34874&cat=1

2- هێرشكردنه‌ سه‌ر رادیۆی ده‌نگ

به‌رپرس���ی رادیۆی ده‌نگ لە‌قه‌زای كه‌لار، رایگه‌یاند كه‌ شه‌وی رابردوو هێزێكی چه‌كداری 
به‌جلوبه‌رگ���ی س���ه‌ربازییه‌وه‌، هێرش���یان كردوه‌ته‌ س���ه‌ر ب���اره‌گای رادیۆكه‌ی���ان زۆربه‌ی 

كه‌ره‌سته‌كانیان تاڵانكردوه‌.
ئازاد عوس���مان، به‌ماڵپه‌ری NRT وت »رووداوه‌كه‌ كاتژمێر 2:15 ش���ه‌وی رابردوو بووه‌و 
به‌وته‌ی پاسه‌وانی ناوچه‌كه‌، چه‌كداره‌كان جلوبه‌رگی سه‌ربازییان لە‌به‌ردابووه‌، دوای بردنی 

به‌شێكی زۆر لە‌ئامێره‌كان، ئه‌وانی تریان شكاندوه‌«.
هه‌روه‌ها وتیش���ی: ئێمه‌ ئه‌مڕۆ س���كاڵای یاس���اییمان تۆمارك���ردو داوای لێكۆڵینه‌وه‌مان 

كردوه‌. 
به‌پیێ وته‌ی به‌رپرسی رادیۆكه‌، زیانه‌كان ده‌گاته‌ 10 هه‌زار دۆلاری ئه‌مریكی.

رادی���ۆی ده‌نگ، رادیۆیه‌كی س���ه‌ربه‌خۆییه‌و لە‌ناوچه‌ی گه‌رمیان په‌خش���ی رۆژانه‌ی خۆی 
ده‌كردو ره‌خنه‌ی لە‌ده‌سه‌ڵادارانی هه‌رێم ده‌گرت. 55

 )بڕوانه‌ وێنه‌ی ژماره‌ 17( 
 

55 كه‌لار: رادیۆی ده‌نگ هێرشی كرایه‌ سه‌ر، سایتی ئێن ئاڕتی، 2011/3/6/

 http://nrttv.com/dreje.aspx?jimare=224

وێنه‌ی ژماره‌ 17

3- سوتانی ته‌لە‌فزیۆن‌و رادیۆی گۆران لە‌هه‌ولێر

 لە‌دوای رووداوه‌كانی 17ی ش���وبات‌و كوش���تن‌و گیان لە‌ده‌س���تدانی ده‌یان كه‌س،‌و دوای 
ئه‌وه‌ی هیوا ئه‌حمه‌د مس���ته‌فا به‌رپرس���ی لقی چواری پارتی رایگه‌یان���د: كه‌ بزووتنه‌وه‌ی 
گ���ۆڕان خه‌ڵكی هانداوه‌ كه‌ په‌لاماری لقی بده‌ن، لایه‌نگرانی پارتی دیموكراتی كوردس���تان 
لە‌ شاری هه‌ولێر، په‌لاماری مه‌كۆی سه‌ره‌كی گۆرانیان لە‌ پارێزگای هه‌ولێر داو مه‌كۆكه‌یان 
س���وتاند، لە‌ ناو مه‌كۆی هه‌ولێری بزووتنه‌وه‌ی گۆڕان هه‌ری���ه‌ك لە‌ )ته‌لە‌فزیۆنی ناوخۆیی 
گۆڕان، په‌خشی رادیۆی گۆڕان، په‌خشی ناوخۆیی كه‌ی ئێن ئین( هه‌بوون، لە‌ كاتی سوتانی 
باره‌گای مه‌كۆی بزووتنه‌وه‌ی گۆڕان لە‌ هه‌ولێر، س���ه‌رجه‌م ده‌زگا راگه‌یاندنه‌كانی گۆڕانیش 
لە‌و مه‌كۆیه‌دا سوتان، لە‌وانه‌ )ته‌لە‌فزیۆنی ناوخۆیی گۆڕان، په‌خشی رادیۆی گۆڕان، په‌خشی 
ناوخۆیی كه‌ی ئێن ئین(، واتا لە‌ كاتی س���وتانی باره‌گاكه‌ی گۆڕاندا لە‌ هه‌ولێر سێ ده‌زگای 

راگه‌یاندنی گۆڕان سوتان.

4- چۆڵكردنی رۆژنامه‌ی هاوڵاتی 

به‌هۆی به‌و باره‌ ناجێگیره‌ ئه‌منیه‌ی باڵی به‌س���ه‌ر ش���اری س���لێمانیدا كێشابوو، دۆخێكی 
ناجێگی���ری بۆ رۆژنامه‌نووس���ان‌و ده‌زگاكانی راگه‌یاندن درووس���تكردبوو، به‌و پێیه‌ی بینای 
رۆژنامه‌ی هاوڵاتی نزیك بوو لە‌ لقی 4ی پارتی دیموكراتی كوردس���تان، به‌هۆی‌ هه‌ڕه‌ش���ه‌ 
لە‌س���ه‌ر ستافی رۆژنامه‌و س���ایتی‌ )هاوڵاتی(، رۆژنامه‌نوس���انی ئه‌و ده‌زگایه‌ لە‌ رۆژی 18ی 

شوبات نوسینگه‌كه‌یان چۆڵكرد.
كاژاو جه‌مال، جێگری‌ سه‌رنوسه‌ری‌ رۆژنامه‌ی‌ )هاوڵاتی( لە‌ لێدوانێكدا به‌ )سبه‌ی‌( راگه‌یاند: 
به‌هۆی‌ ئه‌وه‌ی‌ شه‌وی‌ رابوردو لە‌لایه‌ن پاسه‌وانه‌كانی‌ لقی‌ 4ی‌ پارتی دیموكراتی كوردستان 
دوجار ته‌قه‌ به‌سه‌ر باره‌گای‌ رۆژنامه‌و سایته‌كه‌ماندا كرا، ناچاربوین ستافی رۆژنامه‌و ‌سایتی‌ 

)هاوڵاتی(‌ نوسینگه‌كه‌ چۆڵبكه‌ین.
وتیش���ی: هێزی‌ پێشمه‌رگه‌ پاس���ه‌وانی‌ باره‌گاكه‌مان ده‌كات‌و ئه‌وه‌شیان پێ راگه‌یاندوین 
‌گه‌ر ئه‌وان پاس���ه‌وانی‌ باره‌گاكه‌مانیان نه‌كردایه‌، هه‌ڵده‌كوترایه‌ س���ه‌ر باره‌گاكه‌مان‌و تاڵان 

ده‌كرا. 56

56 رۆژنامه‌و ‌سایتی‌ )هاوڵاتی(‌ نوسینگه‌كه‌یان چۆڵكرد، سایتی سبه‌ی، 2011/2/18/

 http://www.sbeiy.com/ku/newsDetail.aspx?id=33971&cat=1

5- پێشێلكاری به‌رامبه‌ر رۆژنامه‌نووسان )17، 18، 19(ی شوبات

لە‌ رۆژانی خۆپیشاندانه‌كاندا زۆرترین پێشێلكاری به‌رامبه‌ر به‌ رۆژنامه‌نووسان‌و ده‌زگاكانی 
راگه‌یاندنكرا، بۆ خستنه‌ رووی سه‌رجه‌م ئه‌و پێشێلكاریانه‌، پشت به‌ ئاماری سه‌نته‌ری میترۆ 
ده‌به‌ستین كه‌ لە‌ راگه‌یاندنێكدا سه‌رجه‌م ئه‌و ده‌ستدرێژی‌‌و هێرشانه‌ی‌ لە‌ ‌17و ‌18و 19 ی‌ 
شوبات كراونه‌ته‌ سه‌ر رۆژنامه‌نوسان‌و ده‌زگاكانی‌ راگه‌یاند تۆماركردوه‌و لە‌ راگه‌یاندنه‌كه‌دا 

ئاماژه‌ به‌ ده‌یان حاڵه‌تی هێرش‌و لێدان‌و برینداركردن كراوه‌.

 ده‌قی راگه‌یاندنه‌كه‌:
س���ه‌نته‌ری میترۆ بۆ داكۆكیكردن لە‌ رۆژنامه‌نوس���ان به‌ توندی سوتاندنی ئۆفیسه‌كانی 
ته‌لە‌فزیۆنی نالیا س���ه‌ركۆنه‌ ده‌كات‌و داوای ده‌س���تبه‌جێ كۆتاییهێنان به‌ هێرشكردنه‌ سه‌ر 

رۆژنامه‌نوسان ده‌كات. 
كاتژمێر 2:30 ش���ه‌وی )شه‌ممه‌( لە‌سه‌ر )یه‌كشه‌ممه‌(، نزیكه‌ی 50 چه‌كدار هه‌ڵیانكوتایه‌ 
س���ه‌ر كه‌ناڵی ئاس���مانی نالیا، كه‌ لە‌لایه‌ن كۆمپانیای نالی���اوه‌ بەڕێوە‌ده‌برێت. چه‌كداره‌كان 
ته‌قه‌ی���ان كردوه‌ ل���ە‌ ئامێره‌كانی په‌خش‌و پاش���ان ئاگریان لە‌ ته‌واوی بینا س���ێ قاتییه‌كه‌ 
به‌رداوه‌. یه‌كێك لە‌ پاسه‌وانه‌كانی ته‌لە‌فزیۆنه‌كان برینداربوه‌. رۆژێك پێش روداوه‌كه‌، توانا 
عوس���مان، بەڕێوە‌به‌ری كه‌ناڵه‌كه‌ به‌ سه‌نته‌ری میترۆی راگه‌یاند كه‌ فشاریان لە‌سه‌ربوه‌ بۆ 

وه‌ستاندنی په‌خشی كه‌ناڵه‌كه‌. 
لە‌مباره‌یه‌وه‌ س���ه‌نته‌ری میترۆ رایگه‌یاند، »ئه‌مڕۆ رۆژێكی ره‌شه‌ لە‌ مێژوی رۆژنامه‌گه‌ری 
كوردی���دا. ئه‌م تاوانه‌ دژی هاوكارانمان لە‌ ته‌لە‌فزیۆنی نالیا س���ه‌ركۆنه‌ده‌كه‌ین. دیاره‌ ئه‌م 
كاره‌ دڕندانه‌یه‌ به‌ به‌رنامه‌بوه‌ چونكه‌ پێش���تر كه‌ناڵه‌كه‌ روبه‌ڕوی هه‌ڕه‌ش���ه‌و فشاربوه‌ته‌وه‌ 
بۆ وه‌س���تاندنی په‌خ���ش‌و چه‌كداره‌كانیش پاش ئ���ه‌وه‌ی به‌ گوللە‌ ئامێره‌كانی په‌خش���یان 
شكاندوه‌ ئاگریان لە‌ ته‌واوی بیناكه‌ به‌رداوه‌. پێویسته‌ لیژنه‌یه‌كی سه‌ربه‌خۆ پێكبهێنرێت بۆ 

لێكۆڵینه‌وه‌و شه‌فانه‌ كاربكات‌و تۆمه‌تباران روبه‌ڕوی دادگابكرێنه‌وه‌. 
لە‌ رۆژی سه‌رهه‌ڵدانی خۆپیشاندانه‌كانی سلێمانییه‌وه‌ لە‌ 17ی شوبات، هه‌تا ئه‌مڕۆ سه‌نته‌ری 
میترۆ بۆ داكۆكیكردن لە‌ رۆژنامه‌نوسان ده‌یان حاڵه‌تی برینداركردن‌و ده‌ستگیركردن‌و لێدان‌و 

رێگریكردن‌و شكاندنی كامێراو ده‌سبه‌سه‌رداگرتنی كه‌لوپه‌لی رۆژنامه‌وانیدا تۆماركردوه‌. 

 ئه‌و پێشێلكارییانه‌ی كه‌ رۆژی 17ی شوبات دژ به‌ رۆژنامه‌نوسان ئه‌نجامدراون:
• رۆژی 17ی ش���وبات، كارمه‌ندانی رۆژنامه‌ی هاوڵاتی بینای رۆژنامه‌كه‌یان چۆڵكرد پاش 

ئه‌وه‌ی ستافه‌كه‌ چه‌ندین هه‌ڕه‌شه‌یان لێكرا. 
• ش���وان موحه‌مه‌د، سه‌رنوس���ه‌ری رۆژنامه‌ی ئاوێنه‌، وتی كه‌ كۆمه‌ڵێك چه‌كدار چه‌ندین 

جنێویان ئاراسته‌كردوه‌. 

• رۆژی 17ی ش���وبات لە‌كاتی خۆپیش���اندانه‌كه‌ی به‌رده‌م لقی چواری پارتی دیموكراتی 
كوردس���تاندا، هێمن عه‌بدولە‌تیف، په‌یامنێری ماڵپه‌ری هه‌واڵی ده‌ستورو ئاری محمد نوری 
په‌یامنێری ئاژانسی وێنه‌ی میترۆگرافی برینداربون كاتێ كه‌ پاسه‌وانانی باره‌گاكه‌ ته‌قه‌یان 

لە‌ خۆپشانده‌رانكرد.
• لە‌ هه‌مان خۆپیش���انداندا، كۆمه‌ڵی چه‌كداری ده‌مامك كه‌وتنه‌ لێدانی ره‌حمان غه‌ریب، 

رێكخه‌ری سه‌نته‌ری میترۆو په‌یامنێری ئاژانسی هه‌واڵی سۆمه‌رییه‌نیوز. 
• هه‌مان ش���ه‌و، كاتژمێ���ر 10، نامۆ نامی���ق، ده‌رهێنه‌ر لە‌ كه‌ناڵ���ی ‌KNNو هاوكارێكی 
ده‌ستگیركراون. دواتر هاوكاره‌كه‌ی كه‌ ناوی هه‌ژاره‌ ئازادكراوه‌، به‌ڵام به‌پێی زانیارییه‌كانی 

سه‌نته‌ری میترۆ تائێستا نامۆ ئازادنه‌كراوه‌. 
• ل���ە‌ هه‌م���ان رۆژدا، به‌پێی وته‌ی كارمه‌ندان���ی كه‌ناڵه‌كه‌،‌و لە‌ ش���اری هه‌ولێر، هێزێك 
په‌لاماری په‌خشی ‌KNNو رادیۆی گۆڕانیان لە‌ هه‌ولێرداو په‌خشی ئه‌و دو كه‌ناڵه‌یان راگرت. 
هه‌روه‌ها كارمه‌ندان وتیان كه‌ ئه‌و هێزانه‌ نه‌یانیشهێش���توه‌ په‌یامنێری KNN وێنه‌ی باره‌گا 

سوتاوه‌كه‌یان بگرن.
• لە‌ هه‌مان رۆژدا چه‌ندین رۆژنامه‌نوس���ی تر پێش���ێلكارییان به‌رامبه‌ر ئه‌نجامدرا، ئه‌مه‌ 
ناوی ئه‌و رۆژنامه‌نوس���انه‌یه‌ كه‌ په‌یوه‌ندیان به‌ س���ه‌نته‌ری میترۆوه‌ كردوه‌ بۆ تۆماركردنی 

پێشێلكارییه‌كان:
• بڕیار نامق‌و تیشكۆ سدیق، په‌یامنێرو وێنه‌گری كه‌ناڵی ئاسمانی KNN لە‌لایه‌ن كۆمه‌ڵێ 

چه‌كداری لقی چوار كامێركه‌یان لێده‌سه‌ندراو دواتر درایه‌وه‌.
• هون���ه‌ر جه‌م���ال، په‌یامنێ���ری كه‌ناڵی ئاس���مانی KNN لە‌به‌رده‌م لقی چ���واری پارتی 

هێرشیكرایه‌سه‌ر.
• بیلال محمد، په‌یامنێری رادیۆی نه‌وا، وتی لە‌ لایه‌ن چوار چه‌كداره‌وه‌ به‌ زۆر كامێراكه‌ی 

لێسه‌ندراوه‌و پاشان بۆی گه‌ڕێنراوه‌ته‌وه‌. 
• سامان مه‌جید، وێنه‌گری كه‌ناڵی ئاسمانی گه‌لی كوردستان، وتی كه‌ لە‌ لایه‌ن چه‌كداره‌كانی 
لقی چواری پارتی دیموكراتی كوردستانه‌وه‌ بۆ ماوه‌یكی كاتی ده‌ستگیركراوه‌و‌و لێیدراوه‌. 

• بوار جه‌لال، په‌یامنێری كه‌ناڵی ئاس���مانی گه‌لی كوردس���تان، وتی كه‌ چه‌ند چه‌كدارێك 
رێگرییان لێكردوه‌ روماڵی خۆپیشاندانه‌كان بكات. 

• هه‌رێ���ز جه‌مال، په‌یامنێری رۆژنامه‌ی ئاس���ۆ، وتی كه‌ كۆمه‌ڵێ���ك چه‌كدرا هه‌وڵیانداوه‌ 
ده‌ستبه‌سه‌ر كامێراكه‌یدا بگرن. 

• رۆژنامه‌نوس���ان مه‌حم���ود كه‌مال‌و هاوڕێ قادر وتیان كه‌ لە‌لای���ه‌ن هێزه‌كانی ناوخۆوه‌ 
هێرشیانكراوه‌ته‌سه‌ر. 

• بێستون موحه‌مه‌د، په‌یامنێری رادیۆی گۆڕان، وتی كه‌ لە‌لایه‌ن چه‌ند چه‌كدارێكی پارتی 
دیموكراته‌وه‌ هێرشكراوه‌ته‌سه‌ری‌و ئازاردراوه‌. 

• ش���ێركۆ س���اڵه‌یی، په‌یامنێ���ری CNN عه‌ره‌بی، وت���ی كه‌ لە‌ لایه‌ن چه‌ند كه‌س���ێكه‌وه‌ 
هێرشكراوه‌ته‌سه‌ری‌و كامێراو لاپتۆپه‌كه‌ی بردراون. 

• س���امان كه‌ریم، په‌یامنێری كه‌ناڵی سپێده‌، وتی كه‌ لە‌لایه‌ن چه‌ند چه‌كدارێكه‌وه‌ رێگری 
لێكراوه‌ لە‌ روماڵكردنی خۆپیشاندانه‌كان. 

• كه‌مال نوری، په‌یامنێری كه‌ناڵی س���ه‌حه‌ر‌و رادیۆی ك���وردی تاران، وتی كه‌ هێزه‌كانی 
ئاسایش رێگرییان لێكردوه‌ لە‌ روماڵكردنی خۆپیشاندانه‌كان. 

• خالید حس���ین، په‌یامنێری كه‌ناڵی ئاسمانی كوردستان، وتی كه‌ كۆمه‌لێك خۆپیشانده‌ر 
هێرشیانكردوته‌سه‌ری. 

• عه‌دنان ئه‌حم���ه‌د، په‌یامنێری كه‌ناڵی عێراقییه‌، وتی ك���ه‌ كۆمه‌لێك چه‌كدار رێگرییان 
لێكردوه‌ وێنه‌ ده‌وروبه‌ری لقی چواری پارتی دیموكرات بگرێت. 

• رێباز یونس، نه‌به‌ز موحه‌مه‌د شوكور، سۆران حه‌مه‌كه‌ریم، دانا عه‌بدولخالق، وێنه‌گران‌و 
په‌یامنێران���ی كه‌ناڵی ئاس���مانی زاگرۆس وتیان كه‌ هه‌ندێكیان به‌ به‌ردی خۆپیش���انده‌ران 

برینداربون‌و چه‌ند كامێرایه‌كیشیان زیانیان پێگه‌یشتوه‌. 
• مه‌ریوان عه‌لی، یادگار نه‌وزاد، خالید ئه‌ش���كه‌نه‌یی، تیمی كه‌ناڵی ئاسمانی كوردستان‌و 

یاریده‌ده‌ری میدیایی سه‌ركۆ كه‌مال، وتیان به‌ به‌ردی خۆپیشانده‌ران ئازاریان پێگه‌یشتوه‌.

 ئه‌و پێشێلكارییانه‌ی كه‌ رۆژی 18ی شوبات دژ به‌ رۆژنامه‌نوسان ئه‌نجامدراون:

• لوتف���ی دۆس���كی، په‌یامنێ���ری كه‌ناڵی ئاس���مانی KNN لە‌ دهۆك، وت���ی كه‌ لە‌كاتی 
گه‌مارۆدان���ی باره‌گای بزوتنه‌وه‌ی گۆڕان لە‌ دهۆك هێزێكی چه‌كدار رێگه‌یان نه‌داوه‌ وێنه‌ی 

باره‌گا گه‌مارۆدراوه‌كه‌ بگرێت. 
• هاوكار محمد، محمد مسته‌فا، مه‌ریوان حه‌سه‌ن، تیمێكی كه‌ناڵی نالیا، وتیان كه‌ هێزێكی 

چالاكییه‌ مه‌ده‌نییه‌كان رێگه‌یاننه‌داوه‌ روماڵی خۆپیشاندانه‌كان بكه‌ن. 
• ئاراس عوسمان كاروان سالار، په‌یامنێرو سه‌نوسه‌ری رۆژنامه‌ی چه‌تر، وتیان كۆمه‌لێك 
چه‌كدار لە‌به‌رده‌م لقی چواری پارتی دیموكراتدا رایانگرتون‌و ناچاریانكردون هه‌مو وێنه‌كانی 

ناو كامێراكانیان بسڕنه‌وه‌. 
• ئاڵا لە‌تیف‌و ئارا ئیبراهی���م، په‌یامنێرانی رۆژنامه‌ی هاوڵاتی، وتیان رێگه‌یان پێنه‌دراوه‌ 

لە‌به‌رده‌م نه‌خۆشخانه‌ی فریاكه‌وتنی سلێمانی روماڵی روداوه‌كان بكه‌ن.
 ئه‌و پێشێلكارییانه‌ی كه‌ رۆژی 19ی شوبات دژ به‌ رۆژنامه‌نوسان ئه‌نجامدراون: 

• ئارا ئیبراهیم، په‌یامنێرانی رۆژنامه‌ی هاوڵاتی، وتی لە‌ گه‌ره‌كی كانێس���كان هێزه‌كانی 
پاراس���تنی چالاكی مه‌ده‌نی هێرش���یانكرده‌ س���ه‌ر ئارا ئیبراهیم‌و به‌ دار لە‌ ده‌ست‌و قاچیان 

داوه‌و رێگه‌یان لێگرتوه‌ وێنه‌بگرێت.

• كاوه‌ ئه‌حمه‌د‌و رێگا ئه‌حمه‌د، په‌یامنێرانی كه‌ناڵی ئاسمانی نالیا، وتیان كه‌ لە‌ شه‌قامی 
مامۆس���تایان لە‌ گه‌ره‌كی كانیسكانی شاری سلێمانی هێزه‌كانی پاراستنی چالاكی مه‌ده‌نی 

هێرشیانكردوه‌ته‌سه‌ریان. 
• ئاراس موحه‌مه‌د، ئه‌ندامی ده‌س���ته‌ی نوس���ه‌رانی گۆڤاری ئاراسته‌‌و په‌یامنێری ردایۆی 
ده‌نگ لە‌ كه‌لار، وتی هێزه‌كانی ئاسیاش داویانه‌ته‌به‌ر ده‌ستڕێژی گوللە‌و كامێراو باجه‌كه‌یان 

بردوه‌ دواتر بۆی گه‌ڕێندراوه‌ته‌وه‌. 
• هه‌ردی س���ه‌لامی، په‌یامنێری كه‌ناڵی گه‌لی كوردس���تان، لە‌گه‌ڕه‌گی كانێس���كان قاچی 

برینداربوه‌ لە‌ ئه‌نجامی به‌ركه‌وتنی به‌رده‌وه‌. 
• وریا ئه‌حمه‌د، په‌یامنێری كه‌ناڵی ئاس���مانی په‌یام، وتی كه‌ لە‌ ش���ه‌قامی مامۆس���تایان 
ل���ە‌ گه‌ره‌ك���ی كانیس���كانی ش���اری س���لێمانی هێزه‌كان���ی پاراس���تنی چالاك���ی مه‌ده‌نی 

هێرشیانكردوه‌ته‌سه‌ری‌و به‌ دار لە‌ده‌ست‌و قاچیان داوه‌. 
سه‌نته‌ری میترۆ بۆ داكۆكیكردن لە‌ رۆژنامه‌نوسان، رێكخراوێكی سه‌ربه‌خۆیه‌ بۆ به‌رگری 
لە‌ رۆژنامه‌نوسان‌و مافه‌كانیان. ئه‌م رێكخراوه‌،لە‌ هه‌رێمی كوردستان، نوێنه‌رایه‌تی روانگه‌ی 

ئازادییه‌ رۆژنامه‌نوسییه‌كان )JFO( ده‌كات كه‌ نوسینگه‌ی سه‌ره‌كی لە‌ به‌غدایه‌. 57

 

 

57 سه‌نته‌ری میترۆ، سایتی خه‌ندان، 2011/2/20/

 http://xendan.org/Print.aspx?=Hewa&Jmara=21828&Jor=1

چواره‌م/ رۆڵی میدیا لە‌خۆپیشاندانه‌كاندا

لە‌ دوای خۆپیشاندانه‌كانی 17ی شوباته‌وه‌ میدیای كوردی به‌سه‌ر چه‌ند به‌ره‌یه‌كدا دابه‌ش 
بوو، به‌ره‌یه‌كیان به‌ره‌ی میدیای ده‌س���ه‌ڵات‌و میدیا س���ێبه‌ره‌كانی بوو، كه‌ به‌س���ه‌ر میدیای 
زه‌به‌لاحه‌كان���ی پارتی‌و یه‌كێتیدا دابه‌ش بوبون، كه‌ لە‌ ده‌یان كه‌ناڵی ئاس���مانی‌و رادیۆی‌و 

رۆژنامه‌و گۆڤارو سایته‌ ئه‌لكترۆنیه‌كان پێكهاتبوو.
هه‌رچی میدیای ئۆپۆزسیۆنیش���ه‌ كه‌ ئه‌وانیش لە‌ میدیاكانی گۆران‌و كۆمه‌ڵ‌و یه‌كگرتوو 
پێكهاتبوو، به‌سه‌رجه‌م كه‌ناڵه‌كانی ئاسمانی، رادیۆی‌و رۆژنامه‌كان‌و سایته‌ ئه‌لكترۆنیه‌كانیانه‌وه‌، 

روماڵی راسته‌وخۆی خۆپیشاندانه‌كان‌و چالاكیه‌كانی خۆپیشاندانه‌كانیان ده‌كرد.
به‌ڵام لە‌و نێوه‌نده‌دا میدیای ئه‌هلی‌و ئازاد ئه‌وانیش دابه‌ش بووبون به‌س���ه‌ر دوو به‌ره‌دا 
به‌ره‌كیان راس���ته‌وخۆ پاڵپشتی خۆپیش���اندانه‌كانیان ده‌كرد‌و بونه‌ به‌شێك لە‌ پاڵشتیه‌كانی 
خۆپیش���انده‌ران، به‌ نمونه‌ی گۆڤاری لڤین‌و س���ایتی لڤین پرێس كه‌ ل���ە‌ بابه‌تێكدا به‌ناوی 
)ئێمه‌ لە‌كوێی ئه‌م بارودۆخه‌داین( كه‌ هێمن باقر جێگری سه‌رنوسه‌ری لڤین لە‌ سه‌روتاری‌ 
گۆڤ���اری‌ لڤین ژم���اره‌ )157( لە‌ 2011/4/1دا ئاماژه‌ی به‌وه‌ كردووه‌ كه‌ ئه‌وه‌ی‌ كه‌ ئێس���تا 
لە‌ش���ه‌قامی‌ كوردیدا ده‌گوزه‌رێت په‌یامێكه‌ ده‌مێكه‌ میدیای‌ ئازاد لە‌پێناویدا خه‌بات ده‌كات. 
بۆیه‌ به‌ئه‌وپه‌ڕی راشكاوی‌ ئاماژه‌ بۆ ئه‌وه‌ ده‌كه‌م كه‌ ئێمه‌ وه‌كو كۆمپانیایه‌كی‌ راگه‌یاندنی‌ 
ئازاد هه‌ر لە‌سه‌ره‌تاوه‌ لە‌به‌ره‌ی‌ شه‌قام بووین‌و پێمان وایه‌ كه‌ ناكرێت هیچ مرۆڤێكی‌ جدی‌و 
ره‌خنه‌گر لە‌م بارودۆخه‌دا كه‌ كوردس���تان پێیدا تێپه‌ڕده‌بێت بێ هه‌ڵوێس���ت بین‌و دژی‌ ئه‌و 
بۆچونه‌ین كه‌پێی وایه‌ ده‌بێت رۆژنامه‌نوسی ئازاد شه‌قام چۆڵ بكات‌و لە‌دووره‌وه‌ بوه‌ستێت. 
راس���ته‌ میدیای‌ ئازاد لە‌ململانێی هێزه‌ سیاسیه‌كاندا ئه‌ركی‌ سه‌رشانێتی‌ لایه‌نداری‌ نه‌كات‌و 
به‌ی���ه‌ك دووری‌ بۆ هێزه‌ سیاس���یه‌كان بڕوانێت، به‌ڵام ئه‌وه‌ی‌ ئێس���تا ده‌گوزه‌رێت ش���ه‌ڕی 

هێزه‌كان نیه‌، شه‌ڕی شه‌قامه‌. 
لە‌به‌رامبه‌ردا به‌ش���ێكی میدیای ئازاد‌و ئه‌هل���ی لە‌گه‌ڵ ئه‌وه‌دان كه‌ ده‌بێت میدیا بێلایه‌ن 
بێ وه‌ك ده‌س���ته‌ی نوسه‌رانی رۆژنامه‌ی ئاوێنه‌ لە‌ كۆبونه‌وه‌یه‌كی دو سێ رۆژی دوای 17ی 
ش���وبات بریاریان داوه‌ كه‌ بێلایه‌ن بن، ش���وان محه‌مه‌د سه‌رنوس���ه‌ری ئه‌وكاتی رۆژنامه‌ی 
ئاوێنه‌ رایگه‌یاند، بریارماندا روماڵێكی بێلایه‌ن بكه‌ین‌و حه‌كه‌م بین نه‌ك ببین به‌ به‌شێك لە‌ 
رووداوه‌كان، كه‌ لە‌ مه‌حزه‌ری كۆبوونه‌وه‌كانی رۆژنامه‌ی ئاوێنه‌دا ماوه‌و به‌ روونی رێكه‌وتین 

لە‌سه‌ر ئه‌وه‌ی كه‌ حه‌كه‌م بین نه‌ك به‌شێك بین لە‌ رووداوه‌كان.58

58 ئێم���ه‌ لە‌كوێی ئ���ه‌م بارودۆخه‌داین، جێگری سه‌رنوس���ه‌ری لڤین، گۆڤاری‌ لڤی���ن، ژماره‌ 157، 

   .2011/4/1

به‌ندی دووه‌م
 كاردانه‌وه‌ی خۆپیشاندانه‌كان 

 به‌شی شه‌شه‌م
 دروستكردنی فشار لە‌سه‌ر دەسەڵات

- یه‌كه‌م/ گروپی سپی  	
	            بۆ پاراستنی خۆپیشانده‌ران 

- دووه‌م/ هاتنه‌ده‌نگی زانكۆ  	
- سێیه‌م/ كاردانه‌وه‌ی نێوده‌وڵه‌تی  	 

- چواره‌م/ كاردانه‌وه‌ی خۆپیشاندانه‌كان  	
                  لە‌میدیا جیهانیه‌كان 

- پێنجه‌م / خۆپیشاندانی خوێناوی  	 
 



شوبات ی٧

133

یه‌كه‌م/ گروپی سپی بۆ پاراستنی خۆپیشانده‌ران 
لە‌گه‌ڵ به‌رده‌وامی خۆپیشاندانه‌كاندا به‌رده‌وامیش رووبه‌رووبوونه‌وه‌و توندووتیژی لە‌نێوان 
خوپیش���انده‌ران‌و هێزه‌كانی پۆلیس‌و ئاساییش درووس���ت ده‌بوو، به‌هۆیه‌وه‌ ده‌یان كوژراو 
برینداری لێكه‌وته‌وه‌، بۆ رێگریكردن لە‌و توندووتیژیانه‌، رێكخراوه‌كانی كۆمه‌ڵگه‌ی مه‌ده‌نی 
په‌رژینی ئاش���تیان بۆ پاراس���تنی خۆپیش���انده‌رانی سلێمانی دروس���تكرد، كه‌ سه‌رجه‌میان 
په‌ڕۆیه‌كی سپییان به‌ستبوه‌ به‌ قۆڵیانه‌وه‌‌و به‌ ستنگایانه‌وه‌و نوسیوبویان )په‌رژینی ئاشتی(‌و 

به‌ربه‌ستێكیان لە‌نێوان خۆپیشانده‌ران‌و هێزه‌ ئه‌منییه‌كاندا دروستكردبو. 
 )بڕوانه‌ وێنه‌ی ژماره‌ 18( 

 

وێنه‌ی ژماره‌ 18

به‌مه‌به‌س���تی‌ رێگرتن لە‌توندوتیژی‌و دووباره‌نه‌بوونه‌وه‌ی‌ رووداوه‌ خوێناوییه‌كانی‌ رۆژانی‌ 
رابردوو، گروپێكی‌ ئاشتی‌ كه‌ لە‌چه‌ند رۆشنبیر‌و هونه‌رمه‌ندێكی‌ شاری سلێمانی‌ پێكهاتووه‌، 

په‌رژینێكی‌ سپییان دروستكردووه‌.
ئه‌و گروپه‌ لە‌ لە‌شه‌ش���ه‌م رۆژی خۆپیشاندانه‌كانی‌ شاری س���لێمانی‌، لە‌به‌رده‌ركی سه‌را 
وه‌ك گروپێكی‌ ئاش���تیخواز كۆبوونه‌ته‌وه‌‌و به‌نێرگز‌و گوڵه‌وه‌ وه‌ستاون‌و ده‌یانه‌وێت ره‌وشه‌كه‌ 

به‌ئارامیی بهێڵنه‌وه‌‌و گوڵ‌‌و شیرینی‌ ده‌ده‌نه‌ هێزه‌ ئه‌منییه‌كان.
گروپه‌كه‌ لە‌هه‌وڵی به‌رده‌وامدان، خۆپیش���انده‌ران نه‌چنه‌ ناو شه‌قامی‌ مه‌ولە‌وییه‌وه‌، ئارام 
جه‌مال سه‌رپه‌رش���تیاری گروپی په‌رژینی‌ ئاش���تی‌ رایگه‌یاند: ده‌بێ���ت كۆمه‌ڵگه‌ فێری ئه‌وه‌ 
بكه‌ین خۆی خۆی به‌ڕێوه‌به‌رێت، هه‌روه‌ها توندوتیژی دروست نه‌بێت‌و نامانه‌وێت قه‌تره‌یه‌ك 

خوێن بڕژێت.
وتیشی: »ده‌مانه‌وێت دۆخێك بێته‌ ئاراوه‌، هه‌م خه‌ڵك خۆپیشاندان بكات‌و هه‌م قوربانیش 

نه‌دات، ده‌ستدرێژیش نه‌كرێته‌ سه‌ر هیچ لایه‌نێك«.
ئ���ه‌م كاره‌ی گروپه‌ك���ه‌ ت���ا چه‌ن���د رۆژێك ب���ه‌رده‌وام بوو ب���ه‌ڵام به‌ه���ۆی به‌رده‌وامی 
خۆپیش���اندانه‌كان‌و كۆنترۆڵنه‌كردنی گه‌نجان‌و خۆپیشانده‌ران ئه‌و گرووپه‌ نه‌یتوانی درێژه‌ 

به‌ كاره‌كانی بدات. 1
 )بڕوانه‌ وێنه‌ی ژماره‌ 19( 

 

 

1 سلێمانی‌: خۆپیشانده‌ران گوڵ‌‌و شیرینی‌ ده‌ده‌نه‌ هێزه‌ ئه‌منییه‌كان، سایتی خه‌ندان، 2011/2/22/ 

http://xendan.org/dreja.aspx?=hewal&jmara=21928&Jor=1

به‌ڵام زۆرێك له‌ڕێكخه‌رانی خۆپیشاندانه‌كه‌ خوازیاری ئه‌وه‌بوون كه‌ خۆپیشانده‌ران له‌سه‌رای 
سلێمانی دوورنه‌كه‌ونه‌وه‌، بۆ ئه‌وه‌ی به‌ده‌ستی هێزه‌ ئه‌منیه‌كان نه‌بنه‌ قوربانی، هه‌ندێكیش 
پێیان وابوو كه‌ ئه‌و توندووتیژیانه‌، كاریگه‌ری راس���ته‌وخۆی له‌س���ه‌ر سایكۆلۆجیه‌تی تاكی 
كوردی دروس���تده‌كات، هه‌ربۆیه‌ له‌به‌یاننامه‌یه‌كدا كۆمه‌ڵه‌ی كۆمه‌ڵناس���ان‌و ده‌رونناسانی 
كوردس���تان كه‌ ل���ه‌ 2011/2/20دا بڵاوی���ان كردۆت���ه‌وه‌ رایانگه‌یاندووه‌ ك���ه‌: ئێمه‌ وه‌ك 
كۆمه‌ڵناسان‌و ده‌رونناسانی‌ كوردستان، له‌روانگه‌ی‌ هه‌ستكردنمانه‌وه‌ به‌ گرنگی‌ سه‌قامیگری‌ 
كۆمه‌ڵگه‌‌و له‌روانگه‌ی‌ هه‌س���تكردنمان به‌و ده‌ره‌نجامه‌ خراپانه‌ی‌ كه‌له‌و جۆره‌ توندوتیژیانه‌ 
ده‌كه‌وێته‌وه‌ له‌سه‌ر لایه‌نی‌ ده‌رونی‌‌و كۆمه‌ڵایه‌تی‌‌و سیاسی‌ كۆمه‌ڵگه‌، هه‌مو جۆره‌ شێوازێكی‌ 
توندوتیژی‌‌و زه‌بروزه‌نگ‌و كوش���تن‌و ته‌قه‌كردن‌و خوێنڕش���تن مه‌حك���وم‌و ئیدانه‌ده‌كه‌ین‌و 

وێنه‌ی ژماره‌ 19

ره‌تیده‌كه‌ینه‌وه‌‌و،داواده‌كه‌ین بكوژه‌كان‌و تاوانباران بدرێن به‌دادگاو به‌سزای‌ یاسایی‌ خۆیان 
بگه‌ن.

 )بڕوانه‌ وێنەی ژماره‌ 20( 
 

 

دووه‌م/ هاتنه‌ده‌نگی زانكۆ 

بۆ پش���تگیری لە‌خۆپیشاندانه‌كانی 17ی ش���وبات‌و ئیدانه‌كردنی شه‌هید‌و برینداركردنی 
خۆپیش���انده‌ران، ل���ە‌ رۆژی 19ی ش���وبات خوێن���دكاران ل���ە‌ ب���ه‌رده‌م زانكۆی س���لێمانی 
گردبوونه‌وه‌یه‌كیان ئه‌نجامدا‌و تی���ادا ناره‌زایی خۆیان ده‌ربری، هاوكات خوێندكاران پاره‌یان 
كۆكرده‌وه‌ بۆ قه‌ره‌بوكردنه‌وه‌ی‌ شوش���ه‌ شكاوه‌كانی‌ لقی 4ی‌ پارتی، كه‌ رۆژی‌ 17ی‌ شوبات 

به‌ به‌ردی‌ جه‌ماوه‌ری‌ سڤیلی‌ خۆپیشانده‌ر شكێنران.
خوێندكاران ئاماژه‌یان به‌وه‌كرد كه‌ پاره‌كه‌ راده‌س���تی‌ لقی‌ 4ی‌ ده‌كه‌ن‌و لە‌ به‌رامبه‌ریشدا 

داوای‌ چاككردنه‌وه‌ی‌ سه‌رجه‌م خۆپیشانده‌ره‌ كوژراو‌و برینداره‌كانیان لێده‌كه‌ین. 
ه���اوكات ب���ۆ رۆژی دواتر ل���ە‌ 20ی ش���وبات خوێندكاران���ی زانكۆ ب���ه‌ رێكخراوه‌یی تر 
خۆپیش���اندانیانكرد‌و گروپ���ی زانكۆیان راگه‌یان���د‌و به‌یاننامه‌ی یه‌كه‌می���ان بڵاوكرده‌وه‌، لە‌ 
به‌یاننامه‌كه‌دا هاتووه‌: جگه‌لە‌وه‌ی‌ ئه‌مڕۆ )گروپی‌ زانكۆ( وه‌ك گروپێكی‌ فشار راده‌گه‌یه‌نین، 
هاوكات ده‌س���ته‌به‌جێ‌ داوا لە‌ س���ه‌رۆكایه‌تی‌ هه‌رێم‌و په‌رلە‌مانی‌ كوردس���تان‌و حكومه‌تی‌ 

هه‌رێم ده‌كه‌ین، به‌پیر داواكارییه‌كانی‌ خه‌ڵكه‌وه‌ بێن‌و گیانی‌ خۆپیشانده‌ران بپارێزن.
ل���ە‌ داواكاری گروپی زانك���ۆدا هاتووه‌: جگه‌ ل���ە‌ هێزه‌ ئه‌منیه‌ فه‌رمییه‌كانی‌ س���لێمانی‌، 
داواده‌كه‌ین هێزه‌كانی‌ زێره‌ڤانی‌‌و هێزه‌كانی‌ تری‌ س���ه‌ر به‌ پارتی‌ دیموكراتی‌ كوردس���تان 
لە‌س���نوری‌ پارێزگاكه‌ بكش���ێنه‌وه‌، ه���اوكات راگرتنی‌ هه‌ڵس���وكه‌وتی‌ نامرۆڤانه‌، به‌رامبه‌ر 

خۆپیشانده‌رانی‌ سلێمانی‌، به‌تایبه‌تی‌ به‌كارهێنانی‌ گوللە‌ی‌ زیندوو.

وێنەی ژماره‌ 20

 )پاشكۆی ژماره‌ 19 به‌یاننامه‌ی یه‌كه‌می گروپی زانكۆ(
هاوكات لە‌گه‌ڵ ناره‌زایی خوێندكارانی زانكۆ مامۆس���تایانی زانكۆش پشتیوانیان بۆ داوای 

خۆپیشانده‌ران راگه‌یاند، 
لە‌یاداشتێكدا مامۆستایانی زانكۆی سلێمانی ئیدانه‌ی روداوه‌كه‌ی 17ی شوباتی سلێمانی 
رۆژانی دواتر ده‌كه‌ن‌و رایده‌گه‌یه‌نن؛ رش���تنی‌ خوێنی‌ كورد به‌ده‌ستی‌ كورد، به‌هێڵی‌ سور‌و 

گه‌وره‌ترینی‌ حه‌رامه‌كان ده‌زانین.
لە‌یاداش���ته‌كه‌دا هاتوه‌: هه‌ر ترس‌و تۆقاندن‌و ته‌قه‌كردن‌و باره‌گا س���وتاندن‌و نائارامیی 
خس���تنه‌وه‌یه‌كیش لە‌لایه‌ن هه‌ر ك���ه‌س‌و لایه‌ن‌و هێزێكه‌وه‌ بێت ئیدانه‌ ده‌كه‌ین‌و رش���تنی‌ 

خوێنی‌ كورد به‌ده‌ستی‌ كورد، به‌هێڵی‌ سوور‌و گه‌وره‌ترینی‌ حه‌رامه‌كان ده‌زانین.
ئه‌وه‌شی تێدا هاتوه‌: مافی‌ راده‌بڕین‌و كۆڕو كۆبونه‌وه‌و خۆپیشاندانی‌ مه‌ده‌نیانه‌، به‌مافێكی‌ 
سروش���تیانه‌ی‌ هه‌ر كه‌س‌و گروپێك ده‌زانین‌‌و داواخوازی���ن هه‌مو لایه‌ك به‌گیانێكی‌ به‌رزی‌ 

كوردانه‌ی‌ هه‌ست به‌به‌رپرسیارێتییه‌وه‌ مامه‌ڵه‌ لە‌گه‌ڵ‌ بارودۆخه‌كاندا بكه‌ن‌.

هاوكات مامۆستایانی زانكۆی سلێمانی چه‌ند خاڵێكیان خستوه‌ته‌ڕو، داوا ده‌كه‌ن لیژنه‌یه‌كی‌ 
بێلایه‌ن بۆ لێكۆڵینه‌وه‌ لە‌ هه‌مو روداوه‌كانی‌ سلێمانی‌‌و هه‌ولێرو دهۆك پێكبهێنرێت‌و روداو‌و 
كاره‌ساتی‌ تریان بۆ زیاد نه‌كرێت، ده‌ستبه‌جێ‌ هه‌ر بارگرژیی‌و هێزجوڵاندن‌و داگیركردنێك 
رویانداوه‌ كۆتاییان پێبهێنرێت‌و هه‌ر هاوڵاتییه‌ك لە‌س���ه‌ر خۆپیشاندان ده‌ستگیركراوه‌ ئازاد 

بكرێت.
 )پاشكۆی ژماره‌ 20 یاداشتی یه‌كه‌می مامۆستایانی زانكۆ( 

رۆژی دواتر 21ی شوبات مامۆستایانی زانكۆی سلێمانی یاداشتی دووه‌میان بڵاوكرده‌وه‌و 
داوای ئاشكراكردنی ئاماری راس���ته‌قینه‌ی‌ كوژراو‌و بریندارو بێسه‌روشوێنكراوانی سلێمانی 
ده‌كه‌ن‌و ته‌ئكید ده‌كه‌نه‌وه‌، گ���ه‌ر لە‌ ماوه‌یه‌كی‌ خێرادا وه‌ڵامی‌ داواكارییه‌كانیان نه‌درێته‌وه‌، 

هه‌ڵویستی‌ مه‌ده‌نیانه‌ی‌ تر ده‌گرینه‌به‌ر.
لە‌و یاداش���ته‌دا هاتووه‌: ئێمه‌ وه‌ك به‌رپرس���یارێتی‌ مێژویی‌و ئه‌ركی مه‌ده‌نیمان به‌رامبه‌ر 
كورده‌واری���ی، ب���ه‌ پێویس���تی‌ ده‌زانین لە‌م یاداش���تنامه‌یه‌دا به‌ش���ێك لە‌ نه‌خش���ه‌ڕێگای‌ 
چاره‌س���ه‌ركردنی‌ قه‌یرانه‌كانی‌ ئێس���تاو لە‌مه‌ودوای‌ هه‌رێمی‌ كوردس���تان لە‌ چه‌ند خاڵێكدا 

بخه‌ینه‌ به‌رده‌م په‌رلە‌مان‌و حكومه‌تی‌ هه‌رێمی‌ كوردستان‌و رای‌ گشتی‌.
هاوكات لە‌چه‌ند خاڵێكداو بۆ چاره‌س���ه‌ری دۆخه‌كه‌ ئ���ه‌وه‌ خراوه‌ته‌ڕو: راگه‌یاندنی‌ ئاماری‌ 
راسته‌قینه‌ی‌ كوژراو‌و بریندارو بێسه‌روشوێنكراوان‌و قه‌ره‌بوكردنه‌وه‌یان، لە‌لایه‌ن لیژنه‌یه‌كی‌ 
بێلایه‌ن‌و پیش���ه‌ییه‌وه‌ به‌تایبه‌تی‌ به‌پشت به‌ستن به‌ ده‌سته‌ی‌ داواكاری‌ گشتیی به‌دواداچون 
بۆ روداوه‌كان بكرێت‌و هه‌مو ئه‌و كه‌س���انه‌ بدرێنه‌ دادگا كه‌ ته‌قه‌یان لە‌ خۆپیش���انده‌رانی‌ 

سیڤیل كردوه‌و ئه‌وانه‌شی‌ كه‌ فه‌رمانی‌ ته‌قه‌كردنیان داوه‌.
 )پاشكۆی ژماره‌ 21 یاداشتی دووه‌می مامۆستایانی زانكۆ( 

 رۆژانه‌ گروپی زانكۆ به‌ به‌شداری‌ ژماره‌یه‌كی‌ زۆری‌ خوێندكاران‌و مامۆستابان خۆپیشاندانیان 
ك���ردوو لە‌ كۆبوون���ه‌وه‌ی رۆژی چواره‌مدا رێبین هه‌ردی‌، وتارێك���ی به‌ناوی‌ خۆی‌‌و مه‌ریوان 
وری���ا قانع‌و به‌ختیار عه‌لی‌و ئاراس فه‌تاح���ه‌وه‌ خوێنده‌وه‌و تێیدا داوایكرد، كوڕان‌و كچان بێ 
جیاوازی‌ تا ده‌سته‌به‌ركردنی مافه‌ ره‌واكانی‌ جه‌ماوه‌ری‌ كوردستان، درێژه‌ی‌ به‌ خۆپیشاندانه‌ 

مه‌ده‌نیه‌كانیان بده‌ن. 
 بڕوانه‌ وێنه‌ی ژماره‌ 21

 

لە‌په‌یامێكیش���دا د. مه‌ریوان وریا قانیع، بۆ خوێندكاران‌و مامۆس���تایان‌و كادرانی زانكۆی 
س���لێمانی داوایان لێده‌كات خۆیان رزگار بكه‌ن لە‌ده‌س���تی حیزب پێی وایه‌ خوێندكاران به‌ر 
لە‌وه‌ی ماڵی ده‌ره‌وه‌ی زانكۆ چاكبكه‌ن، پێویس���ته‌ زانكۆ چاكبكه‌ن لە‌به‌ش���ێكی په‌یامه‌كه‌یدا 
هاتووه‌: لە‌سه‌روبه‌ری دروستبونی ئه‌و وزه‌ سیاسییه‌ نوێ‌و عه‌قڵیه‌ته‌ ره‌خننه‌ییه‌ی ئه‌مڕۆ لە‌ 
كوردوستاندا ئاماده‌یه‌، پێویسته‌ دروشمی یه‌كه‌می خوێندكاران‌و مامۆستایانی زانكۆ ھێنانه‌ 
ده‌ره‌وه‌ی ته‌واوه‌تی زانكۆ بێت لە‌ژێر كۆنترۆڵ‌و چنگی حیزبه‌ سیاس���ییه‌كان. س���ه‌ندنه‌وه‌ی 
ھه‌مو ئیمتیازێك لە‌ قوتابی حیزبی‌و لە‌ ئه‌ندامبون لە‌و رێكخراوانه‌دا كه‌ حیزب به‌ مه‌به‌ستی 

كۆنترۆڵكردن لە‌ناو خوێندكاران‌و زانكۆدا دروستیكردوه‌.
ره‌نگه‌ ئه‌ركێكی دیكه‌ی ئه‌مڕۆكه‌ بریتی بێت لە‌ پێداچونه‌وه‌ به‌ ھه‌ره‌می ئیداری‌و وه‌زیفی 
زانكۆدا‌و سه‌ندنه‌وه‌ی ئه‌و پۆستانه‌ی به‌ ته‌زكیه‌‌و ئینتیمای حیزبی به‌خشراون به‌ كادره‌كانی 

ناو زانكۆ‌و به‌خشینیان به‌ كه‌سانی شایسته‌‌و خاوه‌ن توانا. 

وێنه‌ی ژماره‌ 21

لە‌لایه‌ن گروپی زانكۆوه‌ لە‌ كۆبونه‌وه‌كه‌ی‌ 23ی شوباتدا ماوه‌ی‌ 72 سه‌عات بۆ ده‌سه‌ڵات 
دانراو به‌پێچه‌وانه‌وه‌ هه‌ڕه‌ش���ه‌ی‌ ئه‌وه‌یانكرد، دێنه‌ س���ه‌ر ش���ه‌قامه‌كان. لە‌ كۆبونه‌وه‌كه‌دا 
خوێندكاران دروشمی )خوێنمان رژا وه‌ك جۆگه‌، سه‌رۆكمان لە‌ كوێیه‌، نابۆ به‌حیزبی‌ كردنی‌ 

زانكۆ، سه‌رۆك چو بۆ ئیتاڵیا ئێمه‌ی‌ دا به‌ مه‌دالیا(یان به‌رزكردبوه‌وه‌.
لە‌لایه‌ن خۆشیه‌وه‌ وه‌زیری‌ خوێندنی‌ باڵا لە‌ وتارێكی‌ خوێنده‌وه‌و پاڵپشتی‌ خۆی بۆ گروپی‌ 

زانكۆ راگه‌یاند‌و وتی )ئێوه‌ ئاژاوه‌گێڕ نین( 
دكتۆر عه‌لی‌ س���ه‌عید، سه‌رۆكی‌ زانكۆی‌ سلێمانی‌ لە‌ كۆبوونه‌وه‌كه‌دا رایگه‌یاند: پێویسته‌ 
خوێندكارانی‌ زانكۆ به‌شێوه‌یه‌كی‌ مه‌ده‌نی‌و شارستانیانه‌ چالاكیه‌كانیان ئه‌نجام بده‌ن‌و خۆشم 

به‌ یه‌كێك لە‌ ئه‌ندامانی‌ گروپه‌كه‌ ده‌زانم‌و سه‌رۆكایه‌تی‌ زانكۆش به‌شێكه‌ لە‌ پرۆسه‌كه‌.
وتیش���ی: خۆپیشاندانی‌ خوێندكاران به‌ ئه‌ركێكی‌ نیشتیمانی‌‌و نه‌ته‌وه‌یی داده‌نێم‌و ده‌بێت 

كاریگه‌ری‌ خۆمان هه‌بێت به‌شێوه‌یه‌كی‌ مه‌ده‌نی‌‌و شارستانی‌. 
سه‌رۆكی زانكۆی‌ سلێمانی‌ ئاماژه‌ی‌ به‌وه‌دا: رۆژانه‌ لە‌ سه‌عات 12:30 بۆ 1:30، خوێندكاران 

ده‌توانن چالاكیه‌كانی‌ خۆیان ئه‌نجامبده‌ن بۆ ئه‌وه‌ی‌ كار نه‌كاته‌ سه‌ر وانه‌ی‌ خوێندن.
هاوكات رونیش���یكرده‌وه‌: لە‌وكاته‌دا خوێندن راده‌گرین‌و هه‌ڵده‌ستین به‌و ئه‌ركه‌ پیرۆزه‌ی‌ 

لە‌سه‌ر شانمانه‌.2
لە‌لایه‌ن خۆش���یانه‌وه‌ خوێندكارانی زانكۆی‌ سه‌لاحه‌ددین به‌یاننامه‌یه‌كیان ده‌ركرد، تیایدا 
پشتیوانی‌ خۆیان بۆ خۆپیشانده‌رانی‌ سلێمانی‌‌و ناوچه‌كانی‌ تر ده‌ربڕی‌‌و بڕیاریاندا ئه‌وانیش 
خۆپیش���اندان ده‌ست پێبكه‌ن، هاوكات به‌په‌لە‌ سه‌رۆكایه‌تی‌ زانكۆی‌ سه‌لاحه‌ددین بڕیارێكی‌ 

ده‌ركرد بڕیاری‌ دا كه‌ تا 1-4 بكرێت به‌پشو )عوتڵه‌(.
هاوكات چه‌ندین خوێندكاری‌ به‌ش���ه‌ ناوخۆییه‌كانی‌ زانكۆی‌ سه‌لاحه‌ددین راگه‌یانگه‌یاند، 
كه‌ ئه‌مڕۆ چونه‌ته‌ سه‌ر به‌شه‌ ناوخۆییه‌كان‌و خوێندكارانیان ئاگاداركردۆته‌وه‌ كه‌ ده‌بێت به‌ 

زوترین كات به‌شه‌ ناوخۆییه‌كان چۆڵ بكه‌ن‌و بگه‌ڕێنه‌وه‌ بۆ ناوچه‌كانی‌ خۆیان.
هاوكات پێش���یان وتون، كه‌ ته‌نها ئه‌مشه‌و ئاو‌و كاره‌با هه‌یه‌ لە‌ به‌شه‌ ناوخۆییه‌كان‌و ئیتر 

ئاو‌و كاره‌بای‌ به‌شه‌ ناوخۆییه‌كان ده‌بڕدرێت‌و نابێت كه‌سی‌ تێدابێت. 3
لە‌به‌رامب���ه‌ر ئه‌و هه‌ڵوێس���ته‌ی یه‌كێت���ی قوتابیان���ی كوردس���تان خوێندكارانی زانكۆی 
سه‌ڵاحه‌دین لە‌ بانگه‌وازێكدا ئه‌و هه‌ڵوێسته‌ قوتابیان سارد ناكاته‌وه‌ لە‌ داواكاریه‌ ره‌واكانیان، 

لە‌ بانگه‌وازه‌كه‌دا هاتووه‌،: 

2 سه‌رۆكی زانكۆی‌ سلێمانی‌، سایتی سبه‌ی، 2011/2/20/

http://www.sbeiy.com/ku/newsDetail.aspx?id=34052&cat=1
3 زانكۆی‌ سه‌ڵاحه‌دیین بڕیاریدا تا 1-4 بكرێت پشوی‌ زانكۆ، سایتی سبه‌ی، 2011/2/24/

http://www.sbeiy.com/ku/newsDetail.aspx?id=34203&cat=1

بانگه‌وازێك لە‌لایه‌ن قوتابیانی زانكۆی سه‌لاحه‌ددین/هه‌ولێر
دژی وه‌ڵام دانه‌وه‌ی به‌رد به‌ فیشه‌ك لە‌ لایه‌ن میلیشیاكانی حیزب، ئێمه‌ وه‌ك هه‌لوێستی 
به‌رده‌وامی قوتابیانی زانكۆی س���ه‌لاحه‌ددین پالپشتی خۆمان بۆ خۆپیشانده‌ران‌و گه‌نجانی 
س���لێمانی دوپات ده‌كه‌ین���ه‌وه‌ ،وه‌ك ناره‌زاییه‌ك دژی گه‌نده‌لی‌و پاوان كردنی س���ه‌رو مالی 
هاوڵاتیان لە‌لایه‌ن حیزبه‌ گه‌نده‌لە‌كانی دەسەڵات، په‌یامی خۆشمان به‌ رێكخراوی قوتابیانی 
پارتی رابگه‌یه‌نین كه‌ به‌ داخس���تنی ده‌رگاكانی مه‌عریفه‌ به‌س���ه‌رمان داخس���تنی ده‌رگای 
زانكۆ‌و به‌شه‌ ناوخۆییه‌كان لە‌سه‌رمان ساردمان ناكه‌نه‌وه‌ لە‌ داواكاریه‌ ره‌واكانی گه‌لە‌كه‌مان‌و 
گه‌نجانی توره‌ لە‌م دەس���ەڵاته‌ گه‌نده‌ڵە‌، لە‌هه‌مان كاتیشدا داواكارین هه‌رچی زووه‌ وه‌زیری 
خوێندنی باڵا وه‌كو هه‌ڵوێس���تی به‌رده‌وامی ئیجرائاتی پێویس���ت لە‌گه‌ڵ سه‌رۆكی زانكۆی 
سه‌لاحه‌دین‌و گشت راگری كۆلێژه‌كان‌و سكرتێری ئه‌و رێكخراوه‌ حیزبیه‌ بكات لە‌ رێكه‌وتنی 
ژێ���ر به‌ژێریان لە‌گه‌ل رێكخراوی قوتابیانی پارتی لە‌ بێبه‌ش كردنمان لە‌ خوێندن‌و معریفه‌ 
هه‌رچی زوشه‌ رێكخراوی قوتابیانی پارتی‌و هاوشێوه‌كانی لە‌ ناو هه‌ره‌می زانكۆ فرێبدرێنه‌ 

ده‌ره‌وه‌ هاوشێوه‌ی زانكۆی سلێمانی. 
نوێنه‌رایه‌تی قوتابیانی زانكۆی سه‌لاحه‌ددین/هه‌ولێر

2011/02/25 هه‌ولێر

هاوكات رۆژی 21ی شوبات سه‌رجه‌م خوێندكارانی‌ كۆلێژی‌ زانسته‌ مرۆڤایه‌تیه‌كانی شاری 
رانیه‌ خۆپیش���اندان كرد‌و ناره‌زایه‌تیان ده‌ربری دژی‌ ئه‌و خوێنڕێژییه‌ی‌ لە‌ش���اری‌ س���لێمانی‌ 
به‌رامبه‌ر به‌ خه‌ڵكی‌ س���ڤیل لە‌لایه‌ن پاسه‌وانانی‌ باره‌گای‌ لقی‌ )4(ی‌ پارتی‌ ده‌ستڕێژی‌ گولە‌ 

لە‌ خۆپیشانده‌ران كراوه‌، كه‌ چه‌ندین شه‌هید‌و برینداری‌ لێكه‌وته‌وه‌.
هه‌ر یه‌ك لە‌ زانكۆكانی سه‌ڵاحه‌دین‌و كۆیه‌و گه‌رمیان‌و هه‌ڵه‌بجه‌ش خۆپیشاندان رێكخرا‌و 

ئیدانه‌ی توندوتیژیه‌كانی ده‌سه‌ڵاتیان كرد به‌رامبه‌ر به‌ خۆپیشانده‌ران. 
لە‌لایه‌ن خۆشیانه‌وه‌ رۆژی 24ی شوبات سه‌دان قوتابی كۆلێژی په‌روه‌رده‌ی كه‌لار لە‌به‌شه‌ 
ناوخۆیی به‌رده‌سوور، به‌ دروش���می »چۆڵی‌ كه‌ن ئه‌و كورسییه‌، میللە‌ت هه‌مووی‌ برسییه‌» 

رژانه‌ سه‌ر شه‌قامی سه‌ركی‌و ده‌روازه‌ی‌ سه‌ره‌كی كه‌لاریان داخست.
خۆپیش���انده‌ران رایانگه‌یاند: ئامانجایان پش���تگیركردنی‌ خۆپیش���اندانه‌كه‌ی‌ س���لێمانی‌‌و 

ئیدانه‌كردنی‌ كوشتاره‌كه‌ی‌ 17ی‌ شوباته‌ كه‌ لە‌ لایه‌ن لقی چواره‌وه‌ ئه‌نجامدرا.



شوبات ی٧

141

سێیه‌م/ كاردانه‌وه‌ی نێوده‌وڵه‌تی 

توندووتیژیه‌كانی ده‌سه‌ڵات به‌رامبه‌ر به‌ خۆپیش���انده‌ران‌و كوژران‌و برینداربوونی ده‌یان 
خۆپیش���انده‌ر، ناره‌زایی رێكخ���راوه‌ نێوده‌وڵه‌تیه‌كان���ی لێكه‌وته‌وه‌، لە‌یه‌ك���ه‌م كاردانه‌وه‌دا 
لە‌یه‌ك���ه‌م كاردانه‌وه‌دا رێكخراوی‌ هیوم���ا‌ن رایتس ۆچ، باس لە‌و خۆپیش���اندان‌و ناڕه‌زاییه‌ 
جه‌ماوه‌ریان���ه‌ ده‌كات كه‌ لە‌ هه‌فته‌ی‌ رابوردو رویان���داوه‌و تێیدا ئاماژه‌ به‌ روداوه‌كه‌ی‌ 17ی‌ 
شوباتی س���لێمانیش كردوه‌و لە‌وێدا داوای‌ لە‌ ده‌سه‌ڵاتداران كردوه‌ رێز لە‌ بنه‌ماكانی‌ مافی 

مرۆڤ بگرن.
لە‌ راپۆرتێكدا كه‌ لە‌ س���ایتی‌ ره‌س���می‌ خۆیدا بڵاویكردوه‌ته‌وه‌، رێكخراوی‌ هیوما‌ن رایتس 
ۆچ، ك���ه‌ رێكخراویكی ناحكومی جیهانی س���ه‌ربه‌خۆیه‌‌و داكۆكی لە‌ مافه‌كانی‌ مرۆڤ ده‌كات، 
لە‌ باس���ی روداوه‌كه‌ی‌ 17ی‌ شوباتدا نوسیویه‌تی‌: پاس���ه‌وانه‌كانی باره‌گا‌یه‌كی حیزبه‌كه‌ی 
سه‌رۆكی هه‌ریم، ته‌قه‌ لە‌ خۆپیشانده‌ران ده‌كه‌ن‌و كوژراو‌و بریندار لە‌ روداوه‌كه‌ كه‌وتوه‌ته‌وه‌، 

ئه‌مه‌ش پێچه‌وانه‌ی مافه‌كانی مرۆڤ‌و رێكه‌وتننامه‌ نێوده‌وڵه‌تیه‌كان‌و ده‌ستوری عیراقه‌. 
لە‌ راپۆرته‌كه‌دا رێكخراوه‌كه‌ داوایكردوه‌، حكومه‌تی عیراق )به‌ هه‌رێمی كوردستانیشه‌وه‌(، 
رێ���ز لە‌ بنه‌ماكانی مافی م���رۆڤ بگرێت كه‌ لە‌ نه‌ته‌وه‌یه‌كگرتوه‌كاندا چه‌س���پاوه‌و هاوكات 

به‌ربه‌ست لە‌به‌رده‌م مافی ئازادی راده‌ربرین‌و خۆپیشاندان دروست نه‌كات.
لە‌ به‌شێكی راپۆرته‌كه‌دا رێكخراوی‌ هیوما‌ن رایتس ۆچ، ئه‌وه‌ی خستوه‌ته‌ڕو: به‌پێی بنه‌ما 

نێوده‌وڵه‌تیه‌كان هێزه‌ چه‌كداره‌كان ئه‌ركیان پاراستنی گیانی خه‌ڵكه‌ لە‌ مه‌ترسی. 4
هاوكات لە‌ نامه‌یه‌كدا 15 په‌رلە‌مانتاری‌ س���ویدی‌ هۆش���داری‌ ده‌ده‌نه‌ مه‌س���عود بارزانی‌ 
به‌وه‌ی‌ كه‌ شه‌پۆلی‌ ناڕه‌زایی‌‌و گۆڕانكاری‌ گه‌یشتۆته‌ هه‌رێمی‌ كوردستان، هاوكات كوشتن‌و 

برینداركردنی گه‌نجی خۆپیشانده‌ر مه‌حكوم ده‌كه‌ن. 
لەنامه‌ك���ه‌دا هات���ووه‌: رۆژێ 2011/2/17 پا�ل�ن واب���و خۆپیش���اندانێكی هێمنان���ه‌ ‌لە‌ 
گۆڕه‌پانی س���ه‌ره‌كی شاری س���لێمانی رێكخرابا بۆ ده‌ربڕینی ناڕه‌زایی دژی گه‌نده‌ڵی، پاش 
ئه‌وه‌ی خۆپیش���اندانه‌كه‌ ‌گه‌یش���ته‌به‌رده‌م باره‌گای پارتی دیموكراتی كوردستان، زۆرێك لە 
‌گه‌نجه‌كان ده‌س���تیان كرد به‌ ‌به‌ردگرتنه‌ باره‌گای پارتی دیموكراتی كوردستان كه‌ ‌یه‌كێكه‌ 
لەحیزب���ه‌ ‌ده‌س���ه‌ڵاتداره‌كانی هه‌رێم، به‌داخ���ه‌وه‌ چه‌كداره‌كانی ناو ئ���ه‌و باره‌گایه‌ ‌لە‌باتی 
ئه‌وه‌ی به‌شێوه‌یه‌ك لە‌ش���ێوه‌كان هه‌وڵ بده‌ن كه‌ ‌كێشه‌كه‌ ‌گه‌وره‌نه‌بێت‌و گه‌نجه‌كان هێور 
بكه‌نه‌وه‌، به‌ده‌س���تڕێژی گولە‌ وه‌ڵامی ب���ه‌ردی گه‌نجه‌كانیان دایه‌وه، ئه‌و روداوه‌ش به‌ڤیدیۆ 
گیراوه‌‌و به‌ئاش���كرا دیاره‌ كه‌ ‌لە‌باره‌گای پارتی دیموكراتی كوردس���تانه‌وه‌ ده‌ستدرێژی گولە‌ 

‌لە‌خۆپیشانده‌ران ده‌كرێت.

4 رێكخراوی‌ هیومان رایتس ۆچ، سایتی سبه‌ی، 2011/2/19/

http://www.sbeiy.com/ku/newsDetail.aspx?id=34014&cat=1

نامه‌كه‌ ئه‌وه‌ش���ی تیادا هات���ووه‌: داواتان لێده‌كه‌ین كه‌ تاوانبارانی ئه‌و كاره‌س���اته‌ی كه‌ 
لە‌ب���اره‌گای پارتییه‌وه‌ ‌ده‌س���تڕێژیان لە‌ خه‌ڵك ك���ردوه‌ بدرێن���ه‌ ‌دادگا، داوا ده‌كه‌ین پارتی 

دیموكراتی كوردستان‌و حكومه‌تی هه‌رێم زامنی سه‌لامه‌تی خۆپیشانده‌ران بكه‌ن. 
خه‌ڵك مافی خۆیه‌تی خۆپیش���اندان بكات‌و رای خۆی ده‌ربڕێت لە‌پێناوی مافه‌ گشتیه‌كاندا، 

‌ده‌بێت رێزیشیان لێبگیرێت لە‌لایه‌ن پارته‌كه‌تانه‌وه‌‌و حكومه‌تی كوردستانه‌وه‌.
 )بڕوانه‌ پاشكۆی ژماره‌ 23 ده‌قی نامه‌ی پارلە‌مانتاره‌ سویدییه‌كان(

لە‌لایه‌ن خۆش���یه‌وه‌، رێكخراوی په‌یامنێرانی بێسنوور لە‌ نامه‌یه‌كدا كه‌ ئاراسته‌ی مه‌سعود 
بارزانی، سه‌رۆكی هه‌رێمی كوردستانیان كردووه‌ رێكخراوی په‌یامنێرانی بێسنووری جیهانی 
نیگه‌ران���ی خۆیان لە‌ توندوتیژییه‌كانی چه‌ند رۆژی راب���ردوو ده‌ربڕیوه‌‌و داوای لێكۆڵینه‌وه‌ی 

جددی ده‌كه‌ن.
لەنامه‌ك���ه‌دا كه‌ ل���ە‌ ماڵپه‌ڕی فه‌رمی خۆی���ان بڵاویانكردۆته‌وه‌، رێكخ���راوی په‌یامنێرانی 
بێس���نووری جیهانی ئاماژه‌ به‌وه‌ ده‌كه‌ن كه‌ س���ه‌ره‌ڕای ئه‌وه‌ی لە‌ دوایین راپۆرتی خۆیان لە‌ 
3ی تش���رینی دووه‌می 2010 ئاماژه‌یان به‌ باش���تربوونی ره‌وش���ی رۆژنامه‌گه‌ری هه‌رێمی 
كوردس���تان ك���ردووه‌ به‌ به‌راورد به‌ وڵاتان���ی دیكه‌ی ناوچه‌كه‌، ب���ه‌ڵام رووداوای 10 رۆژی 
رابردوو رێكخراوه‌كه‌ ژمایه‌یه‌كی زۆری لە‌ پێشێلكاری‌و هه‌ڕه‌شه‌ی كوشتن‌و لێدانی جه‌سته‌یی 
رۆژنامه‌نووس���انی هه‌رێمه‌ك���ه‌ تۆمار كردووه‌، كه‌ لە‌لایه‌ن هێ���زه‌ ئه‌منییه‌كانی هه‌رێمه‌كه‌ 

ئه‌نجام دراون.
لە‌ راپۆرته‌ك���ه‌دا هاتووه‌: ئێمه‌ یه‌كجار نیگه‌رانین ل���ە‌ رووداوی چه‌ن رۆژی رابردوو‌و ئه‌و 

توندوتیژیانه‌ی به‌رامبه‌ر رۆژنامه‌نووسانی هه‌رێمی كوردستانی عێراق كراوه‌.
ریێكخراوی په‌یامنێرانی بێس���نوور لە‌ كۆتایی نامه‌كه‌یاندا بۆ سه‌رۆكی هه‌رێم داوای لێ 
ده‌كه‌ن كه‌ ئه‌وپه‌ڕی هه‌وڵی خۆی بخاته‌ گه‌ڕ بۆ پاراس���تنی گیانی رۆژنامه‌نووس���ان‌و داوای 
لێكۆڵینه‌وه‌ی جددی ده‌كات لە‌وباره‌وه‌، به‌تایبه‌ت لە‌ رووداوی س���وتاندنی كه‌ناڵی ئاس���مانی 

نالیا.
رێكخراوه‌كه‌ لە‌گه‌ڵ نامه‌كه‌دا لیستی ناو‌و جۆری هه‌ڕه‌شه‌‌و لێدانه‌كانیان نووسیوه‌.

په‌یامنێرانی بێسنووری جیهانی، رێكخراوێكی قازانج نه‌ویستی جیهاتییه‌‌و باره‌گای سه‌ره‌كی 
لە‌ پاریس���ی پایته‌ختی فه‌ره‌نس���ایه‌. كارده‌كات بۆ پاراستنی رۆژنامه‌نووسان لە‌سه‌رانسه‌ری 

جیهان. 5

5 رێكخراوی په‌یامنێرانی بێسنوور، سایتی ریپۆرته‌ر، 2011/2/28 /

 http://en.rsf.org/iraq-death-threats-and-targeted-282011،39637-02-.html

هاوكات رێكخراوی ئه‌منستی‌ ئینته‌رناشناڵ بۆ داكۆكیكردن لە‌ مافه‌كانی‌ مرۆڤ، رێكخراوی 
)لێبوردنی نێوده‌وڵه‌تی كه‌ رێكخراوێكی نێوده‌وڵه‌تیه‌و لە‌ ساڵی 1961 دامه‌زراوه‌و باره‌گاكه‌ی 
لە‌ لە‌نده‌نه‌( ئه‌و هێزانه‌ی ته‌قه‌یان لە‌ خۆپیشانده‌ران كردووه‌ به‌ میلیشیا ناده‌بات‌و كوشتن‌و 

برینداربونی‌ هاوڵاتیانی‌ مه‌ده‌نیشی‌ به‌ تراژیدیا ناوبردوه‌.
مالكۆم س���مارت نوێنه‌ری‌ تایبه‌تی‌ رێكخراوی‌ ئه‌منس���تی‌ ئه‌نته‌رناش���ناڵ لە‌ خۆرهه‌ڵاتی‌ 
ناوه‌ڕاس���ت ئاماژه‌ی‌ به‌ روداوه‌كانی‌ ش���اری‌ س���لێمانی‌ كردوه‌‌و نیگه‌رانی‌ خۆی‌ ده‌ربڕیوه‌ لە‌ 
تێكچونی‌ بارودۆخی‌ ئه‌منی‌‌و هه‌روه‌ها ئه‌و هێزانه‌ش���ی‌ به‌ میلیشیا ناوبردوه‌ كه‌ ده‌ستڕێژی‌ 
گولـلە‌یان ئاراسته‌ی‌ خۆپیش���انده‌ران كردوه‌‌و كوشتن‌و برینداربونی‌ هاوڵاتیانی‌ مه‌ده‌نیشی‌ 

به‌ تراژیدیا ناوبردوه‌.
مالكۆلم ئه‌وه‌شی‌ راگه‌یاندوه‌: پێویسته‌ به‌ زوترین كات رێگه‌ لە‌ كوشتنی خه‌ڵك‌و هێنانی 

میلیشیاكانی پارتی بگیرێت بۆ ناو شاری‌ سلێمانی‌. 
ئاماژه‌ی‌ به‌وه‌ش���كردوه‌ كه‌ میلیشیاكانی‌ سه‌ر به‌ هه‌ردو حیزبه‌ ده‌سه‌ڵاتداره‌كه‌ی‌ هه‌رێم، 
مافه‌كان���ی‌ مرۆڤیان پێش���ێل ك���ردوه‌‌و به‌بێ ئه‌وه‌ی‌ هیچ ترس���ێكیان هه‌بێ���ت لە‌وه‌ی‌ كه‌ 

لێپێچینه‌وه‌یان لە‌گه‌ڵدا بكرێت. 6
هاوكات رێكخراوی چاودێری كوردۆساید لە‌به‌یاننامه‌یه‌كدا، ئیدانه‌ی كرده‌وه‌ نامرۆڤانه‌كه‌ی 

شاری سلێمانی‌و ده‌كه‌ن‌و داواش ده‌كه‌ن لێكۆڵینه‌وه‌ بكرێت.
لە‌به‌یاننامه‌ك���ی رێكخراوه‌كه‌دا هاتووه‌: لە‌كاتێكدا هیواخوازبوین خۆپیش���انده‌ران به‌هیچ 
شێوه‌یه‌ك په‌نایان بۆ شێوازی توندو تیژی نه‌بردایه‌‌و رێره‌وی مه‌ده‌نیانه‌ی خۆیان په‌ره‌پێبدایه‌، 
هاوكات زۆر به‌توندی ئیدانه‌ی ئه‌و كاره‌ پڕ لە‌تاوانه‌ی لقی‌ 4ی‌ پارتی دیموكراتی كوردستان 
ده‌كه‌ین كه‌ به‌و ش���یوازه‌ نامرۆڤانه‌ مامه‌ڵه‌ی لە‌گه‌ڵ ره‌فتاری هه‌ڵه‌ی خۆپیش���انده‌ران كرد‌و 

كۆمه‌ڵكوژیه‌كی بۆ خه‌ڵكی قاره‌مانی شاری سلێمانی ئه‌نجامدا.
ئه‌وه‌شی تێدا هاتوه‌: ئێمه‌ به‌توندی ئه‌و ره‌فتارانه‌ ئیدانه‌ ده‌كه‌ین‌و داوا ده‌كه‌ین لیژنه‌یه‌كی 

بێلایه‌ن لە‌ده‌ره‌وه‌ی یه‌كێتی‌و پارتی بۆ به‌دواچون به‌رامبه‌ر ئه‌و تاوانانه‌ بێته‌ ئاراوه‌.
)پاشكۆی ژماره‌ 24 ده‌قی به‌یاننامه‌ی رێكخراوی كوردۆساید( 

لە‌س���ه‌ر ئاس���تی ره‌وه‌ندی كوردیش لە‌ ده‌ره‌وه‌ی ولات لە‌ رۆژی 18ی ش���وبات لە‌ لە‌نده‌ن 
گردبوونه‌وه‌یه‌كیان رێكخس���ت‌و به‌ توندی ئیدانه‌ی كرده‌وه‌ خوێناویه‌كانی س���لێمانیان كرد، 
ره‌وه‌ندی‌ كوردی‌ لە‌ لە‌نده‌نی‌ پایته‌ختی‌ به‌ریتانیا لە‌به‌رده‌م نوێنه‌رایه‌تی‌ حكومه‌تی‌ هه‌رێم 
كۆبونه‌ته‌وه‌‌و ئیدانه‌ی‌ ئه‌و كاره‌ خوێناوییه‌ی‌ دوێنێی‌ ش���اری‌ س���لێمانی‌ ده‌كه‌ن، هاوكات بۆ 
ماوه‌یه‌ك ده‌س���تیان به‌س���ه‌ر نوس���ینگه‌ی نوێنه‌رایه‌تیه‌كه‌دا گرت‌و دواتر لە‌لایه‌ن پۆلیسی 

به‌ریتانیاوه‌ لە‌ باره‌گاكه‌ دورخرانه‌وه‌. )بڕوانه‌ وێنه‌ی ژماره‌ 22( 

6 ئه‌منستی‌ ئینته‌رناشناڵ، سایتی سبه‌ی، 2011/2/22/

 http://www.sbeiy.com/ku/newsDetail.aspx?id=34149&cat=1

هاوكات لە‌به‌رواری 21ی شوباتیش جارێكی تر دژی‌ توندوتیژییه‌كانی‌ ناوخۆی‌ كوردستان، 
ره‌وه‌ندی‌ كوردی‌ لە‌ به‌ریتانیا خۆپیش���اندانێكیان بۆ به‌رده‌م په‌رلە‌مانی‌ ئه‌و وڵاته‌ ساز كرد، 
دوای‌ ئ���ه‌وه‌ی‌ ماوه‌ی‌ چوار رۆژه‌ ب���ه‌ به‌رده‌وامی‌ ره‌وه‌ندی‌ كوردی‌ لە‌ ئه‌وروپا خۆپیش���اندان 
س���از ده‌كه‌ن‌و ژماره‌یه‌ك لە‌ ره‌وه‌ندی‌ كوردیش مانگرتنیان راگه‌یاندوه‌، ئه‌مڕۆ )دوش���ه‌ممه‌( 
به‌به‌ش���داری‌ زیات���ر لە‌ هه‌زار كه‌س ل���ە‌ لە‌نده‌ن���ی‌ پایته‌ختی‌ به‌ریتانی���ا ره‌وه‌ندی‌ كوردی‌ 

خۆپیشاندانێكیان ئه‌نجامدا. 7

هاوكات لە‌ وڵاتی س���ویدیش خۆپیش���اندان دژی روداوه‌ خوێناوییه‌كه‌ی ش���اری سلێمانی 
بەڕێوە‌چوو، لە‌و خۆپیش���ادانه‌دا‌ كه‌ لە‌شاری ئوپسالاو لە‌لایه‌ن ره‌وه‌ندی كوردی‌و كورده‌كانی 
ئ���ه‌و وڵاته‌وه‌ به‌ڕێوه‌چو، خۆپیش���انده‌ران چه‌ندین دروش���می ناڕه‌زایی���ان به‌رزكردبویه‌وه‌‌و 
داواش���یان كرد، تاوانبارانی روداوه‌كه‌ی 17ی شوبات راپێچی به‌رده‌م دادگا بكرێن، بكوژانی 

رێژوان‌و ته‌قه‌كه‌رانی سه‌ر برینداره‌كان بۆ به‌رده‌م دادگا.

7 لە‌نده‌ن: خۆپیشاندانی‌ ره‌وه‌ندی‌ كورد، سایتی سبه‌ی، 2011/2/18/

http://www.sbeiy.com/ku/newsDetail.aspx?id=33976&cat=1

هاوكات لە‌ رۆژی 25ی شوبات، لە‌ ئۆسلۆی پایته‌ختی وڵاتی نه‌رویج به‌ به‌شداری سه‌دان 
كوردی دانیش���تووی ئه‌و وڵاته‌ خۆپیش���اندانێكی گه‌وره‌ بۆ پش���تگیری لە‌ خۆپیشانده‌رانی 

كوردستان ئه‌نجام درا.
خۆپیش���انده‌ران زۆر به‌ توندی ئیدانه‌ی به‌كاهێنانی توندوتیژی‌و كوشتن‌و برینداركردنی 
خۆپیش���انده‌رانیان كرد‌و پش���تگیری ته‌واوی خۆیان بۆ خواس���ته‌كانی خه‌ڵكی كوردس���تان‌و 

خۆپیشانده‌ران راگه‌یاند.
چه‌ند رۆژێك پێشتر لە‌لایه‌ن ره‌وه‌ندی كوردی ئه‌و لە‌ نه‌رویج ئاماده‌كاری بۆ خۆپیشاده‌ره‌كه‌ 
كرابوو. به‌گوێره‌ی وته‌ی شایه‌تحاڵه‌كان زیاتر لە‌ هه‌زار كوردی دانیشتووی نه‌رویج به‌شداری 

ئه‌و خۆپیشاندانه‌یان كرد. 8
لە‌لایه‌ن خۆش���یانه‌وه‌ ل���ە‌ راگه‌یه‌نراوێكدا یه‌كێتی لاوانی سۆس���یال دیموكراتی س���وید، 
مه‌حكوم���ی توندوتیژی‌و ته‌قه‌كردن لە‌ خۆپیش���انده‌ران ده‌كات لە‌ لایه‌ن چه‌كداره‌كانی لقی‌ 
4ی‌ پارتی دیموكراتی كوردس���تان‌و هێزه‌ ئه‌منیه‌كان لە‌ شاره‌كانی كوردستان لە‌ به‌رامبه‌ر 

خۆپیشانده‌رانی شاره‌كانی كوردستان.
لە‌ راگه‌یه‌نراوه‌كه‌دا ئاماژه‌ به‌وه‌ كراوه‌ كه‌: ئێمه‌ دژی هه‌ر ش���ێوه‌ توندوتیژییه‌كین كه‌ لە‌ 
هه‌ر لایه‌كه‌وه‌ بێت، داوا لە‌ حكومه‌تی هه‌رێمی كوردس���تان ده‌كه‌ین كه‌شێكی دیموكراییانه‌ 
ب���ۆ گفتوگۆ فه‌راهه‌م بكات، ئاماژه‌ به‌وه‌ش ده‌كه‌ن: لاوان هێزێكی بزوێنه‌ری پێش���كه‌وتنی 
كۆمه‌ڵگه‌ن‌و هه‌ر لاوانن كه‌ لە‌زۆر بارودۆخدا كاردانه‌وه‌ی خۆیان لە‌به‌رانبه‌ر بێكاری، هه‌ژاری‌و 

گه‌نده‌ڵیدا پیشانده‌ده‌ن.
 )پاشكۆی ژماره‌ 25 ده‌قی راگه‌یه‌نراوی یه‌كێتی لاوانی سۆسیال دیموكراتی سوید(

هاوكات لە‌ په‌یامێكدا كه‌ ناوو پیش���ه‌ی وشوێنی )321( كه‌سی لە‌سه‌ره‌ ره‌وه‌ندی كوردیی 
ده‌ره‌وه‌ی كوردستان سه‌باره‌ت به‌ روداوه‌كانی هه‌رێمی كوردستان په‌یامێكی بڵاوكرده‌وه‌، لە‌ 

به‌شێكی په‌یامه‌كه‌یاندا هاتووه‌: 
ئه‌و ئه‌زموونه‌ كه‌ هه‌موومان بۆی لە‌خه‌مداین، پێویستی به‌ رزگاركردنه‌، پێویستمان به‌وه‌یه‌ 

رێزو به‌هاو پێگه‌ی راسته‌قینه‌ بۆ په‌ڕلە‌مان‌و میری‌و ده‌سه‌ڵاتی دادوه‌ریی بگێڕینه‌وه‌. 
پێویستمان به‌وه‌یه‌، دادپه‌روه‌ری یاسایی به‌رقه‌رار بێت‌و یاسا به‌سه‌ر هه‌مووماندا وه‌كویه‌ك 
به‌بێ جیاوازیی جێبه‌جێ بكرێت. س���امان‌و داهاتی زۆروزه‌به‌ندی نیش���تیمانه‌كه‌مان به‌فیڕۆ 
نه‌چێ���ت‌؛ چۆن هه‌موو مرۆڤی ئازادیخوازی كورد قوربانییان بۆ دا، ئاواش لێی س���وودمه‌ند 

بن. 

8 خۆپیشاندانێكی گه‌وره‌ لە‌ ئۆسلۆ، سایتی لڤین،2011/2/25/

 http://www.lvinpress.com/newdesign/Dreje.aspx?Jimare=2834

ته‌ماشای ده‌وڵه‌تی میسر بكه‌ن، سه‌ره‌ڕای 30 ساڵ دیكتاتۆریی، هێشتا رژێمه‌كه‌ی هێنده‌ی 
ره‌وشت تێدا مابوو، كه‌ سوپا نه‌كاته‌ دوژمنی گه‌ل؛ ئێستاش لە‌ گه‌رمه‌ی مه‌زنترین شۆڕشی 
جه‌ماوه‌ری���ی ئه‌و وڵاته‌دا، بۆته‌ مایه‌ی رێزو خۆشه‌ویس���تی هه‌موو گه‌لانی ئازادیخوازو وه‌ك 

سوپایه‌كی بێلایه‌نی نیشتمانپه‌روه‌ر ستایشی ده‌كه‌ن. 
لای ئێمه‌ش پێشمه‌رگه‌، كه‌ جوانترین بوونه‌وه‌ری رۆژهه‌ڵاتی ناوه‌ڕاست بوو؛ ته‌نها ناوه‌كه‌ی 
به‌ ده‌یان رایه‌ڵ به‌ وشه‌ی ئازادیه‌وه‌ به‌سترابوو، ئێستا )پدك‌و ینك( كردوویانه‌ته‌ رمووزن‌. به‌ 
ده‌بابه‌و تۆپه‌كانی پێشمه‌رگه‌، هه‌وڵی تۆقاندنی جه‌ماوه‌رو ئۆپۆزیسیۆنی ئازادیخواز ده‌ده‌ن. 
پێویس���ته‌ لە‌ نیش���تمانه‌كه‌ماندا رێزو به‌ها بۆ وشه‌ی پێش���مه‌رگه‌و كاره‌كته‌ری پێشمه‌رگه‌ 
بگێڕین���ه‌وه‌. ده‌بێت پارت���ی رامیاری لە‌ میلیش���یاكانی وه‌ك )زێڕه‌ڤانی‌و...ت���د( داماڵه‌خاس 

بكرێت.9
 

9 په‌یامی ره‌وه‌ندی كوردیی، سایتی سبه‌ی،2011/2/21/ 

http://www.sbeiy.com/ku/newsDetail.aspx?id=34080&cat=1

چواره‌م/ كاردانه‌وه‌ی خۆپیشاندانه‌كان لە‌میدیا جیهانیه‌كان 

كوژران‌و برینداربونی هاوڵاتیانی شاری سلێمانی‌و سوتاندنی باره‌گا حیزبیه‌كان‌و كه‌ناڵه‌كانی 
راگه‌یان���دن ل���ە‌ چه‌ند رۆژی رابردودا، ب���ون به‌ جێگه‌ی باس‌و خواس���ی میدیا جیهانیه‌كان‌و 
لە‌وباره‌یه‌وه‌ چه‌نده‌ها راپۆرت‌و هه‌واڵی جیا جیا بڵاوكراوه‌ته‌وه‌ كه‌ به‌شێوه‌یه‌كی تایبه‌ت باس 

لە‌ به‌كارهێنانی هێز ده‌كه‌ن لە‌لایه‌ن هێزه‌ ئه‌منیه‌كان‌و پاسه‌وانانی‌ لقی 4ی‌ پارتیه‌وه‌.
لە‌لایه‌كی دیكه‌وه‌ ئاژانس���ی رۆیته‌رز به‌مش���ێوه‌یه‌ باس���ی لە‌ روداوه‌كه‌ كردوه‌: زیاتر لە‌ 
هه‌زار كه‌س خۆپیشاندانێكیان دژی گه‌نده‌ڵی‌و باشكردنی ژیان‌و هه‌ڵوه‌شانه‌وه‌ی حكومه‌تیان 
كردوه‌، پاشان خۆپیش���انده‌ران به‌ردیان گرتوه‌ته‌ باره‌گایه‌كی س���ه‌ر به‌پارته‌كه‌ی مه‌سعود 
بارزانی سه‌رۆكی هه‌رێم‌و هوتافیان دژیان كێشاوه‌، دواتر پاسه‌وانه‌كانی باره‌گاكه‌ ته‌قه‌یان 
لە‌ هاوڵاتیان كردوه‌‌و 2 كه‌س كوژراون‌و 47 كه‌سی دیكه‌ش برینداربون، هه‌روه‌ها لە‌شاری 
هه‌ولێر ئاگر به‌ردراوه‌ته‌ باره‌گای سه‌ره‌كی »بزوتنه‌وه‌ی گۆڕان« ركابه‌ری پارتی دیموكراتی 

كوردستان.
هاوكات رۆژنامه‌ی )قودس(ی عه‌ره‌بی نوس���یویه‌تی، لە‌ خۆپیش���اندانی زیاتر لە‌ 3 هه‌زار 
هاوڵاتی ش���اری س���لێمانی بۆ نه‌هێشتنی گه‌نده‌ڵی‌و چاره‌س���ه‌ركردنی بێكاری‌و باشكردنی 
ژیانیان‌و هه‌ڵوه‌ش���انه‌وه‌ی حكوم���ه‌ت، هاوڵاتییه‌ك كوژراوه‌‌و زیاتر لە‌ 30 كه‌س���ی دیكه‌ش 

برینداربون.
لە‌وباره‌یه‌وه‌ )رادیۆ س���ه‌وا( لە‌هه‌واڵێكی���دا رایگه‌یاندوه‌، ئ���ه‌وه‌ی ژماره‌یه‌ك لە‌هاوڵاتیانی 
شاری سلێمانی خۆپیشاندانیان دژی گه‌نده‌ڵی‌و ناعه‌دالە‌تی كرده‌وه‌و نزیكی هه‌ردو باره‌گای 

یه‌كێتی‌و پارتی بونه‌ته‌وه‌و داوای هه‌ڵوه‌شانه‌وه‌ی حكومه‌تیان كرده‌وه‌.
باسی لە‌وه‌ش���كردوه‌، »دواتر لە‌لایه‌ن پاس���ه‌وانه‌كانی باره‌گاكه‌ی پارتییه‌وه ته‌قه‌ به‌سه‌ر 

خۆپیشانده‌راندا كراوه‌و 2 كه‌س كوژراون‌و ژماره‌یه‌ك هاوڵاتی دیكه‌ش برینداربون«.
هاوكات ئاژانس���ی هه‌واڵی )CNN( ئام���اژه‌ی به‌وه‌داوه‌، ده‌یان كه‌س لە‌ خۆپیش���انده‌ران 
هێرش���یان كردوه‌ته‌ سه‌ر باره‌گایه‌كی پارتی لە‌سلێمانی، پاشان پاسه‌وانه‌كانی ئه‌و باره‌گایه‌ 
به‌ ته‌قه‌ وه‌ڵامیان داونه‌ته‌وه‌‌و هاوڵاتییه‌ك كوژراوه‌‌و 57 كه‌سی تریش برینداربون، ئه‌وه‌شی 
خس���توه‌ته‌ڕو: لە‌ خۆپیش���اندانه‌كاندا هێزه‌ ئه‌منیه‌كان ته‌قه‌یان لە‌ خۆپیشانده‌ران كردوه‌ لە‌ 

كاتێكدا، كه‌ خۆپیشانده‌ران چه‌كیان پێنه‌بوه‌و ته‌نها به‌ردیان تێگرتون.
لای خۆش���یه‌وه‌ ئاژانس���ی )BBC( هێمای بۆ ئه‌وه‌كردوه‌ لە‌خۆپیش���اندانێكی جه‌ماوه‌ریدا 
لە‌شاری سلێمانی، دژی گه‌نده‌ڵی‌و باشكردنی ژیانیان‌و ره‌خساندنی هه‌لی كار، خۆپیشانده‌رێك 

كوژراوه‌و زیاتر لە‌ 30 كه‌سی دیكه‌ش برینداربون.
ه���ه‌ر لە‌وباره‌یه‌وه‌ ماڵپ���ه‌ڕی‌ Asia Times، راپۆرتێكی بڵاوكردۆته‌وه‌و نوس���یویه‌تی: لە‌ 
رۆژی 2/17 دا خه‌ڵكی ش���اری س���لێمانی بۆ پشتگیریكردن لە‌ خۆپیش���اندانه‌كانی تونس‌و 

میس���ر كۆبوبونه‌وه‌، به‌ڵام ن���اڕه‌زای خه‌ڵك به‌هۆی بێكاری‌و گه‌نده‌ڵی���ه‌وه‌ بوه‌ هۆی ئه‌وه‌ی 
بچنه‌ به‌رده‌م باره‌گای لقی 4 پارتی دیموكراتی‌ كوردس���تان لە‌ ش���اری س���لێمانی، به‌هۆی‌ 
به‌ردهاویش���تنی چه‌ند گه‌نجێكیشه‌وه‌ پاسه‌وانه‌كان به‌ فیشه‌ك وه‌ڵامیاندانه‌وه‌و لە‌ ئه‌نجامدا 

ده‌یان قوربانی لێكه‌وته‌وه‌.
لە‌لایه‌كی دیكه‌وه‌ س���ایتی )ئیلاف( نوس���یویه‌تی، »پاش خۆپیش���اندانی س���ه‌دان كه‌س 
لە‌هاوڵاتیانی ش���اری س���لێمانی لە‌گۆڕه‌پانی )س���ه‌را( بۆ ئه‌نجامدانی چاكس���ازی حكومی‌و 
نه‌هێش���تنی گه‌نده‌ڵی، دواتر باره‌گایه‌كی پارتی لە‌و ش���اره‌ به‌ردب���اران كرا، به‌ڵام لە‌لایه‌ن 
پاس���ه‌وانه‌كانی پارتییه‌وه‌ ته‌قه‌ لە‌ خۆپیش���انده‌ران كراو 5 كه‌س ك���وژراون‌و زیاتر لە‌ 50 

كه‌سی دیكه‌ش برینداربون«. 10
 )بڕوانه‌ وێنه‌ی ژماره‌ 23( 

 

 

10  لینكی سایته‌كان:

-http://www.foxnews.com/world/20113-/17/02/iraqis-killed-protests-official-
says/?cmpid=cmty_fb_Gigya_Kurdish_guards_fire_on_protest_in_Iraq،_killing_2
- http://edition.cnn.com/2011/WORLD/meast/0217//iraq.protests/?hpt=T2
- http://en.rian.ru/world/20110218162657727/.html
- http://www.bbc.co.uk/news/world-middle-east-12493712 

وێنه‌ی ژماره‌ 23

پێنجه‌م / خۆپیشاندانی خوێناوی 

لە‌گه‌ڵ به‌رده‌وامی خۆپیش���اندانه‌كانی سه‌رای س���لێمانی، لە‌ شاروشارۆچكه‌كانی دیكه‌ی 
هه‌رێمی كوردس���تانیش خۆپیش���اندان ده‌ستی پێكرد، لە‌ 23ی ش���وبات، به‌هۆی‌ پێكدادان 
ل���ە‌ نێوان خۆپیش���انده‌ران‌و هێزه‌كانی‌ پۆلیس لە‌ قه‌زای‌ هه‌ڵه‌بجه‌ی‌ ش���ه‌هید، پۆلیس���ێك 
كوژراوه‌و 4كه‌س���ی دیكه‌ش برینداربوه‌، ئه‌و پۆلیس���ه‌ی‌ گیانی‌ لە‌ده‌س���تدا لە‌ئه‌نجامی‌ ئه‌و 
خۆپیش���اندانه‌ی‌ هه‌ڵه‌بجه‌ی‌ شه‌هیدی‌ گرته‌وه‌، ناوی‌ )مفه‌وه‌ز/ س���ه‌ركان حه‌مه‌ سه‌عید(ه‌‌و 
به‌فیش���ه‌ك گیانی‌ لە‌ده‌س���تداوه‌ دوو لە‌ برینداره‌كانیش ژنن، هاوكات سێ پۆلیسی تریش 
بریندارن. دوای‌ ئه‌و روداوه‌ش لە‌لایه‌ن هێزه‌كانی‌ پۆلیس‌و ئاساییشه‌وه‌ چه‌ندین خۆپیشانده‌ر 
ده‌ستگیركراوه‌، پێشتریش لە‌ 22ی شوبات لە‌ شاری هه‌ڵه‌بجه‌ خۆپیشاندانكراو به‌پێی سه‌چاوه‌ 
ته‌ندرووس���تیه‌كان 37 كه‌س برینداربوون كه‌ 30 كه‌س���یان لە‌ هێزه‌كانی‌ پۆیسی چالاكیه‌ 
مه‌ده‌نیه‌كانن. دوای كوشتنی پۆلیسه‌كه‌، به‌فه‌رمانی‌ دادگا بڕیاری‌ ده‌ستگیركردنی‌ 3 كه‌س 
لە‌رێكخه‌رانی‌ خۆپیشاندانه‌كه‌ ده‌ركرا، كه‌ بریتین ،ناسیح عبدالرحیم،د.فایه‌ق گوڵپی،كه‌یوان 

هه‌ورامی.
دوای ی���ه‌ك مانگ لە‌و رووداوه‌ لە‌ خۆپیش���اندان‌و ئاڵۆزیه‌كانی رۆژی 22/ 3 دا لە‌ ش���اری 

هه‌ڵه‌بجه‌ پۆلیسێك به‌ناوی )عه‌لی ره‌سوڵ نادر( كوژرا‌و چه‌ند كه‌سێكیش برینداركرا.
قوربانیانی‌ روداوه‌كه‌ 3/22ی ش���اری‌ هه‌ڵه‌بجه‌ به‌ ك���وژراو‌و برینداره‌وه‌ بریتین لە‌ )عه‌لی‌ 
ره‌س���وڵ نادر )پۆلی���س/ كوژراو(، ئیبراهی���م ئه‌حمه‌د )هاوڵاتی(، عه‌ل���ی كه‌ریم )پۆلیس(، 
حه‌سه‌ن محه‌مه‌د )ئه‌فسه‌ری پێشمه‌رگه‌(، ئه‌رسه‌لان محه‌مه‌د )هاوڵاتی(، مه‌ریوان عینایه‌ت 
)هاوڵاتی(، ئارام نه‌جیم )په‌یامنێری KNN(، هانا سدیق )كامێرامانی‌ KNN(، عه‌دنان عوسمان 

)هاوڵاتی(، ئیحسان هادی‌ )هاوڵاتی‌(. 11
 به‌ڵام لە‌ 25ی شوباتدا لە‌ زۆربه‌ی شاره‌كان خۆپیشاندانی خوێناوی بەڕێوە‌ چوو، لە‌ كه‌لار 
لە‌ رۆژی 25ی شوبات خۆپیشانده‌ران، لە‌ باخچه‌ی به‌رده‌م قوتابخانه‌ی‌ لە‌یلا قاسمی‌ بنه‌ڕه‌تی‌ 
كه‌ ده‌كه‌وێته‌ نزیك بازاڕی‌ كه‌لار ده‌س���تیان به‌ خۆپیشاندان كرد، لە‌ ده‌وری‌ خۆپیشانده‌ریش 
گروپێكی‌ ئاش���تی‌ په‌رژینی ئاش���تییان دروس���تكردووه‌ كه‌ لە‌ نزیكه‌ی‌ چ���ل كه‌س پێكدێن، 
خۆپیشاندانه‌كه‌ی‌ كه‌لار توندوتیژی‌ لێكه‌وته‌وه‌‌و به‌هۆیه‌وه‌ كه‌سێك كوژراو‌و )25(ی‌ دیكه‌ش 

برینداربوون.

11 خۆپیشاندانه‌كه‌ی هه‌ڵه‌بجه‌، سایتی سبه‌ی،2011/2/22/

 http://www.sbeiy.com/ku/newsDetail.aspx?id=35013&cat=1

لە‌میانی‌ شه‌ڕو پێكدادانه‌كانی‌ نێوان خۆپیش���انده‌ران‌و هێزه‌ ئه‌منییه‌كان‌و پاسه‌وانه‌كانی‌ 
لقی‌ 22ی پارتیدا لە‌ شارۆچكه‌ی‌ كه‌لار تاوه‌كو ئێستا 25 كه‌س بریندار بوه‌ كه‌ 13 كه‌سیان 
به‌ فیش���ه‌ك بریندار ك���راون، هاوكات گه‌نجێكی ته‌مه‌ن 16 س���اڵ به‌ناوی )بیلال ئه‌حمه‌د( 
كوژراوه‌، هاوكات پیره‌ مێردێكیش به‌ناوی )محه‌مه‌د ره‌شید( كه‌ بۆ هه‌واڵ پرسینی كوڕه‌كانی 

ده‌چێت لە‌ لقی 22ی پارتی به‌ گوللە بریندار ده‌بێت‌و گیان لە‌ده‌ست ده‌دات.
ه���اوكات هێزێكی گه‌وره‌ی چه‌ك���داری بۆ پارێزگاریكردن لە‌ ب���اره‌گای‌ لقی‌ 22ی پارتی‌‌و 

روبه‌ڕوبونه‌وه‌ی‌ خۆپیشانده‌ران، لە‌ خانه‌قینه‌وه‌ هێنراونه‌ته‌ كه‌لار. 12
به‌هه‌مان ش���ێوه‌ی ش���ار‌و ش���ارۆچكه‌كانی تری هه‌رێمی‌ كوردس���تان، هاوڵاتیانی شاری 
چه‌مچه‌ماڵ خۆپیش���اندانێكیان رێكخست لە‌ دژی گه‌نده‌ڵی‌و نا عه‌دالە‌تی‌و داوای چاكسازیان 
كرد لە‌ ده‌سه‌ڵاتداران، به‌ڵام به‌هۆی‌ ته‌قه‌كردنی‌ چه‌كداره‌كانی‌ لقی 19ی پارتیه‌وه‌‌ 5 كه‌س 

برینداربون‌و منداڵێی 13 سالیش به‌ناوی )گه‌رمیان ئه‌حمه‌د سابیر( كوژرا.
هه‌ندێك لە‌ خۆپیش���انده‌ران به‌ره‌و لقی‌ 19ی‌ پارتی‌ به‌ڕكه‌وتن‌و هێرش���یان كرده‌ س���ه‌ر 
باره‌گای‌ لقی‌ 19ی پارتی‌، به‌ڵام چه‌كداره‌كانی‌ لقی‌ پارتی‌ ته‌قه‌یان به‌ناو خۆپیش���انده‌راندا 

كرد‌و لە‌ ئه‌نجامدا 5 كه‌س بریندار بو منداڵێكی‌ ته‌مه‌ن 13 ساڵان كوژرا. 13
هاوكات هه‌ر لە‌ 25ی ش���وبات خۆپیش���اندان لە‌ عه‌ربه‌ت‌و سه‌ید س���ادق ده‌ستی پێكردو 
به‌هۆی‌ بارگرژی‌‌و كه‌وتنه‌وه‌ی‌ توندوتیژییه‌وه‌ )6( ش���ه‌ش كه‌س برینداربوون كه‌ یه‌كێكیان 
منداڵه‌. لە‌ شاری‌ قه‌ڵادزێش به‌ به‌شداری‌ جه‌ماوه‌رێكی به‌رفراوان خۆپیشاندن ده‌ستیپێكردوه‌و 
لە‌ خۆپیش���اندانه‌كه‌دا جه‌ماوه‌ری‌ ئاماده‌بو پش���تگیری خۆیان بۆ داوای‌ جه‌ماوه‌ری‌ سلێمانی‌ 

ده‌رده‌بڕن‌و ئیدانه‌ی‌ هه‌ر كرده‌یه‌كی توندوتیژی‌ ده‌كه‌ن به‌رامبه‌ر به‌ خۆپیشانده‌ران 
هاوكات خۆپیشاندان‌و گردبوونه‌وه‌ی ناره‌زایی لە‌ قه‌زاكانی پێنجوێن‌و كۆیه‌و رانیه‌و كفری‌و 

ده‌ربه‌ندیخان‌و زۆرێك لە‌ شاروشارۆچكه‌كانی دیكه‌ بەڕێوە‌چوو.
لە‌گه‌ڵ به‌رده‌وامی خۆپیشاندانه‌كانی شاروشارۆچكه‌كانی كوردستان لە‌ شاری هه‌ولێریش 
هه‌نگاوه‌كان بۆ ئه‌نجامدانی خۆپیش���اندان ده‌س���تیپێكرد، گروپی خۆپیش���اندانی خۆڕسكی 
هه‌ولێر: داوا لە‌ هاوڵاتیانی ش���اری قه‌ڵاو مناره‌ ده‌كات رۆژی )هه‌ینی( 25ی شوبات بڕژێنه‌ 

سه‌رشه‌قامه‌كان.

12 كه‌لار: خۆپیشاندان، سایتی خه‌ندان، 2011/2/25/

 http://xendan.org/dreja.aspx?=hewal&jmara=22069&Jor=1
13 خۆپیشاندان لە‌ چه‌مچه‌ماڵ، سایتی سبه‌ی، 2011/2/25/

 http://www.sbeiy.com/ku/newsDetail.aspx?id=34269&cat=1

لە‌ په‌یامی خۆپیشاندانی خۆرسكه‌وه‌ بازنه‌ی هه‌ولێر هاتووه‌: وه‌ك خۆپیشانده‌رانی خۆرسك 
به‌باش���مان زانی لە‌ نزیكتری���ن ده‌رفه‌ت لە‌ بازنه‌ی هه‌ولێرش ده‌س���ت بكه‌ین به‌ چالاكی‌و 
ش���ه‌رمه‌زاری به‌كار‌هێنانی فیش���ه‌ك به‌رامبه‌ر هاوخوێنه‌كانمان لە‌ سلێمانی بكه‌ین‌و رۆحی 
شه‌هید سۆران‌و سه‌رده‌شت‌و رێژوان‌و سوركێو ئاسوده‌ بكه‌ین، به‌ ئه‌نجامدانی خۆپیشاندانیك 

لە‌ شاری قه‌ڵاو مناره‌ شاره‌ سه‌ربه‌رزه‌كه‌ی هه‌ولێر.
بۆیه‌ تكامان وایه‌ لە‌ هه‌مو هاوڵاتیانی به‌ڕێز كه‌ رۆژی هه‌ینی س���ه‌عات 2 ی پاش���نیوه‌ڕۆ 
رێكه‌وتی 2011/2/25 لە‌به‌رده‌م )باخی شار( لە‌ناو بازار واته‌ لە‌به‌رده‌م )بازاری نیشتیمان( 

ئاماده‌بن.
)بڕوانه‌ پاش���كری ژماره‌ 25 په‌یامیك لە‌ هه‌ڵس���وڕاوانی خۆپیش���اندانی خۆرسكه‌وه‌ بازنه‌ی 

هه‌ولێر(

لە‌ترس���ی خۆپیش���اندان‌و گردبوونه‌وه‌ی ناره‌زایی لە‌ ش���اری هه‌ولێ���ر یه‌كێتی قوتابیانی 
كوردستان، سه‌رجه‌م قوتابیانی به‌شه‌ ناوخۆییه‌كانی نارده‌وه‌و به‌بێ ئاگاداری سه‌رۆكایه‌تی 
زانكۆی س���ه‌ڵاحه‌دین لە‌ 2/25 تا 4/11 ی كرده‌ پش���ووی ره‌س���می‌و به‌زوور ده‌رگای به‌شه‌ 

ناوخۆییه‌كانی داخست. 
هاوكات جموجوڵه‌كان بۆ ئه‌نجامدانی خۆپیش���اندان لە‌ شاری هه‌ولێر رووی لە‌ زیاد بوون 
كردوو لە‌ به‌یاننامه‌یه‌كدا 17 رێكخراوی‌و چالاكی مه‌ده‌نی لە‌ شاری هه‌ولێر به‌یاننامه‌یه‌كیان 
راگه‌یان���د كه‌ تیای���دا هاتووه‌: رێكخراوه‌كان���ی كۆمه‌ڵی مه‌ده‌نی خۆپیش���اندان به‌ مافێكی 
سروش���تی هاوڵاتیان ده‌زانن‌و داوا لە‌ به‌رپرس���ان ده‌كه‌ن لە‌بری‌ مۆڵه‌تدانی خوێنداكارانی 
زانكۆ‌و په‌یمانگاكان لە‌ ش���اره‌كه‌دا، به‌شێوه‌یه‌كی ره‌سمی ده‌وام بكرێت‌و رێگه‌ی‌ هاتوچۆش 
لە‌ بازگه‌كانی‌ هه‌ولێر لە‌به‌رده‌م هاوڵاتیانی‌ شوێنه‌كانی‌ دیكه‌ی‌ هه‌رێم ئاسایی بكرێته‌وه‌.

 )بڕوانه‌ پاشكۆی ژماره‌ 26 ده‌قی راگه‌یه‌نراوی 17ی رێكخراوو كه‌سایه‌تی هه‌ولێر(

لە‌لایه‌ن خۆش���یه‌وه‌ گرووپی سه‌رده‌شت عوسمان لە‌ راگه‌یه‌نراوێكدا وێرای داواكردنی بۆ 
خۆپیشاندان‌و پشتیوانی لە‌ داواكاری خۆپیشانده‌رانی شاره‌كانی كوردستان رایده‌گه‌یه‌نێت كه‌ 

ئه‌و شۆڕشه‌ی‌ دروستبوه‌ گه‌وره‌ترین هه‌لە‌ بۆ گه‌ڕاندنه‌وه‌ی‌ مافه‌ زه‌وتكراوه‌كانی‌ هه‌ولێر.
گرووپی سه‌رده‌شت عوسمان لە‌ راگه‌یه‌نراوه‌كه‌دا، لە‌به‌رئه‌وه‌ی‌ ئه‌م ده‌سه‌ڵاته‌ ماوه‌ی‌ بیست 
س���اڵه‌ به‌ درۆ ئێمه‌ی‌ راگرتووه‌ چیتر خۆمان پێ‌ هه‌ڵ ناخه‌ڵتێت گرنگترین ش���ت ئه‌وه‌یه‌ كه‌ 
پش���تگیری‌ خۆتان بۆ ئه‌م جه‌ماوه‌ره‌ دڵسۆزه‌ی‌ چاكسازی‌ رابگه‌یه‌نن چونكه‌ ده‌سه‌ڵات پشتی‌ 
بته‌كانی‌ خۆی‌ گرتووه‌ . ده‌نگی‌ زوڵم لێكراوی‌ شاری‌ هه‌ولێر به‌ تایبه‌تی‌ رووی لەبزووتنه‌وه‌ی‌ 

گۆرانه‌ تكایه‌ وه‌رن ببنه‌ پشت‌و په‌نا بۆ رۆژی‌ هه‌ینی لەبازاڕی‌ ئازادی‌ نیشتیمان.
راگه‌یه‌نراوه‌ك���ه‌ ئاماژه‌ی به‌وه‌ش���داوه‌: داوات���ان لێ‌ ده‌كه‌ین رۆژی‌ هه‌ین���ی‌ بێ‌ گوێدانه‌ 
ده‌وامی‌ زانكۆو وه‌هه‌روه‌ها بڵاوه‌پێكردنی‌ هێزه‌كانی‌ ئاسایشی‌ پارتی‌ لە‌نێو خۆپیشانده‌ران‌و 

رێنموونی‌ كردنیان بۆ دامركاندنه‌وه‌ی‌ ئه‌و شۆرشه‌ی‌ كه‌ دروستبووه‌ ئه‌مه‌ گه‌وره‌ترین هه‌لە‌ 
بۆ گه‌ڕاندنه‌وه‌ی‌ مافه‌ زه‌وت كراوه‌كانی‌ هه‌ولێر‌و گه‌ڕاندنه‌وه‌ی‌ ئه‌و موڵك‌و ماڵ‌و س���ه‌روه‌ت‌و 

سامانه‌ی‌ كه‌ لە‌ڕێگه‌ی‌ زه‌وییه‌كانی‌ ئه‌م شاره‌وه‌ بەده‌ستیان هێناوه‌.

)بروانه‌ پاشكۆی ژماره‌ 27 راگه‌یه‌نراوی‌ دوه‌می‌ گروپی‌ سه‌رده‌شت عوسمان( 
دوای‌ ئه‌وه‌ی‌ هاوڵاتیانی‌ هه‌ولێر ئاماده‌باش���یان كرد بۆ خۆپیش���اندان، سه‌ره‌ڕای‌ هێنانی‌ 
هێزێكی‌ زۆر بۆ ناو ش���اری‌ هه‌ولێر پارتی‌ ده‌س���تیكردوه‌ به‌ ره‌شبگیری‌‌و رفاندنی‌ هاوڵاتیان، 
چه‌ندین هاوڵاتی‌ دانیش���توی‌ ئه‌و شاره‌ ده‌س���تگیركران، هاوكات )د.پش���تیوان عه‌بدوڵا(ی‌ 
چالاكوانی‌ مه‌ده‌نی‌‌و دانیش���توی‌ ئوس���ترالیا دوای‌ گه‌ڕانه‌وه‌ی‌ ب���ۆ هه‌ولێر لە‌به‌رده‌م بازاری 

نیشتیماندا لە‌لایه‌ن ژماره‌یه‌كی زۆری هێزی مه‌ده‌نیه‌وه‌ لێی ده‌درێت‌و ده‌رفرێنرێت، 
لە‌دوای بریاری ئه‌نجامدانی خۆپیش���اندان، به‌شێوه‌یه‌كی ناڕاس���ته‌وخۆ باری نائاسایی لە‌ 
ش���اری هه‌ولێر راگه‌یه‌ندراوه‌و لە‌گه‌ڵ داخستنی ده‌وامی زانكۆ‌و په‌یمانگاكان، هێزێكی زۆری 
چه‌ك���دار لە‌كوچه‌و كۆڵانه‌كاندا بڵاوكراونه‌ته‌وه‌و س���ه‌رجه‌م ده‌روازه‌كانی ش���اریش به‌ڕوی 

هاوڵاتیاندا داخراون.

به‌شی حه‌وته‌م
به‌رنامه‌ دارێژی بۆ خۆپیشاندانه‌كان

 
- یه‌كه‌م / مه‌یدانی ئازادی  	

- دووه‌م/ سه‌كۆی مه‌یدانی ئازادی  	
- سێیه‌م/ هونه‌رمه‌ندان‌و شاعیران  	

- چواره‌م/ رۆڵی مامۆستایانی ئایینی 	
- پێنجه‌م/ ده‌ستگیركردنی مامۆستایانی ئایینی  	

یه‌كه‌م/ مه‌یدانی ئازادی 
لە‌گه‌ڵ ئه‌وه‌ی یه‌كه‌م خۆپیش���اندان‌و گردبوونه‌وه‌ی 17ی ش���وبات لە‌ به‌رده‌ركی س���ه‌رای 
س���لێمانی كراو دوات���ر خۆپیش���اندانه‌كان رۆژانه‌ لە‌و ش���وێنه‌ به‌رده‌وامی���ان هه‌بوو، بۆیه‌ 
ناوه‌كه‌یان گۆری بۆ )مه‌یدانی ئازادی(، كه‌ لە‌ نوس���ین‌و به‌یاننامه‌ ره‌سمیه‌كاندا ئه‌نجومه‌نی 
كاتی مه‌یدانی ئازادی وای ده‌نوس���ی، هه‌ندێك جاریش به‌ناوی س���ه‌رای ئازادیه‌وه‌ ناونراوه‌، 
س���ه‌رای س���لێمانی لە‌ مێژووی كوردا رۆڵی گه‌وره‌ی گێراوه‌و یه‌كه‌م خۆپیشاندانی مه‌ده‌نی 
كه‌ رۆش���نبیران‌و نوس���ه‌ران رێكیان خست لە‌ مێژووی شاری س���لێمانی لە‌ سه‌رای سلێمانی 
ب���وو لە‌ 6ی ئه‌یلولی 1930 كه‌ تیایدا ژماره‌یه‌كی زۆر لە‌ خۆپیش���انده‌ران ش���ه‌هید بوون‌و 
ده‌یانیش بریندار بوون، )لە‌به‌شه‌كانی پێشتردا به‌راوردی ورد كراوه‌ لە‌ نێوان خۆپیشاندانی 
17ی ش���وباتی ‌2011و 6ی ئه‌یلولی 1930( هه‌ربۆیه‌ س���ه‌رای س���لێمانی شوێنی گرنگی 
هه‌ی���ه‌ لە‌ كۆبوونه‌وه‌ جه‌ماوه‌ریه‌كاندا، لە‌دوای گردبوونه‌وه‌كه‌ی 17ی ش���وباته‌وه‌‌و لە‌ 19ی 
ش���وباتدا جارێكی دیكه‌ گردبوونه‌وه‌كان لە‌ سه‌رای س���لێمانی ده‌ستی پێكردوو ئیتر رۆژانه‌ 

گردبوونه‌وه‌كان لە‌ سه‌را به‌رده‌وام بوو.
دواتر بۆ رێكخس���تنی كاری خۆپیش���انده‌ران‌و گردبوونه‌وه‌كان‌و به‌رنامه‌ رێژه‌ی بۆ پلان‌و 
به‌رنامه‌ی خۆپیش���انده‌ران، )ئه‌نجومه‌نی كاتی مه‌یدانی ئ���ازادی( لە‌ به‌رواری 2011/2/21 
دامه‌زراو به‌ش���ێوه‌یه‌كی رانه‌گه‌یه‌نراو رێكخه‌ری ئه‌نجومه‌نه‌كه‌ )د. فاروق ره‌فیق( نوس���ه‌رو 
توێژه‌ری بواری فه‌لسه‌فه‌ بوو، هاوكات )ناسك قادر( بووه‌ وته‌بێژی ئه‌نجومه‌نه‌كه‌ كه‌ هه‌ڵگری 
بروانامه‌ی ماسته‌ره‌ لە‌بواری سۆسیۆلۆجیای سیاسی، رۆژانه‌ لە‌ دوای گردبوونه‌وه‌كانی سه‌را 
كه‌ ئاسایی لە‌ كاتژمێر )2 بۆ 5( ی ئێواره‌ بەڕێوە‌ ده‌چوو، لە‌دوای ته‌واو بوونی گردبوونه‌وه‌كان 
كاتژمێر 6ی ئێواره‌ ئه‌ندامانی ئه‌نجومه‌نه‌كه‌ لە‌ كافتریایه‌ك كۆده‌بوونه‌وه‌ كه‌ هه‌ندێ جار تا 
3ی شه‌وی ده‌خایاند بۆ دارشتنی پلان‌و ده‌ربرینی هه‌ڵوێستی خۆپیشانده‌ران دوایین هه‌نگاو 

بۆ جێبه‌جێكردنی داواكانیان.
ئه‌و پلان‌و به‌رنامه‌و هه‌ڵوێستانه‌ی ئه‌نجومه‌نی كاتی مه‌یدانی ئازادی لە‌ سه‌كۆی مه‌یدانی 

ئازادیه‌وه‌ ده‌خوێنرایه‌وه‌.

دووه‌م/ سه‌كۆی مه‌یدانی ئازادی 
سه‌كۆی مه‌یدانی ئازادی كه‌ لە‌دوای 2011/2/21 ه‌وه‌ درووست كرا لە‌لایه‌ن دلێری ئاسنگه‌ر 
)دلێ���ری به‌كری خاته‌( رۆژانه‌ به‌رنامه‌ی ئه‌نجومه‌نه‌كه‌و ئه‌و كه‌س���انه‌ی كه‌ وتارو ش���یعر‌و 
په‌خشانیان لە‌و سه‌كۆیه‌وه‌ ده‌خوێنده‌وه‌، سه‌كۆكه‌ لە‌لایه‌ن )ئیسماعیل عه‌بدوڵا، یه‌حیا نه‌وزه‌ر، 
یاد ره‌فیق(ه‌وه‌ بەڕێوە‌ده‌براو ستافی سه‌كۆكه‌ش لە‌لایه‌ن چه‌دین گه‌نجه‌وه‌ پارێزگاری ده‌كراو 
بەڕێوە‌ ده‌برا به‌ڵام به‌ وته‌ی ئیس���ماعیل عه‌بدوڵا ستافی سه‌كۆكه‌ بریتیبوون لە‌ )مامۆستا 
رزگار، عه‌لی حس���ین، س���ه‌ركه‌وت عه‌لی، دلێری به‌كری خات���ه‌، كاردۆ نه‌وزاد ...ژماره‌یه‌كی 

زۆری گه‌نجی دیكه‌ كه‌ به‌پێی 62 رۆژی خۆپیشاندانه‌كان گۆرانی به‌سه‌ردا هاتووه‌( 
رۆژانه‌ به‌رنامه‌كان لە‌ لایه‌ن بێژه‌رانی سه‌راوه‌ ده‌خوێندرایه‌وه‌، یه‌كێك لە‌ بێژه‌ره‌كانیش كه‌ 
دواتر به‌ بێژه‌ره‌كه‌ی مه‌یدانی ئازادی ناوی ده‌ركرد )ئیس���ماعیل عه‌بدوڵا( بوو كه‌ به‌رده‌وام 
به‌ خوێندنه‌وه‌ی ش���یعری )ئێوه‌ س���ه‌ربه‌رزن وه‌ك داری خلە‌ ..... خۆراگریتان مه‌دالیای ملە‌( 
خۆپیش���انده‌رانی جۆش‌و خرۆش ده‌دا، ئه‌و دێره‌ ش���یعره‌ كه‌ هی ش���عرێكی درێژی )ش���یخ 
عیسامه‌( خۆی یه‌كێك بووه‌ لە‌و پێشمه‌رگانه‌ی كه‌ لە‌ ساڵی 1988 دا‌و لە‌ گه‌رمیان ئه‌شكه‌وت 
به‌سه‌ریاندا رووخاو گیانیان لە‌ده‌ستدا، تاكه‌ رزگاربووی ئه‌و رووداوه‌ )شیخ عیسام( بووه‌، كه‌ 

لە‌ده‌ره‌وه‌ی ئه‌شكه‌وته‌كه‌ خواردنی بۆ ئاماده‌كردوون.
بڕوانە وێنه‌ی ژماره‌ 24 

ش���ێوازی بەڕێوە‌بردنی مه‌یدانی ئازادی لە‌سه‌ر گیرفان‌و پاره‌ی كۆكراوه‌ی خۆپیشانده‌ران 
بوو، هه‌ركات پێویستیان به‌ مایك‌و میكسه‌رو مۆتۆربۆو‌و پێداویستیه‌كانی تر بوایه‌ سه‌ره‌رای 
هاوكاری كه‌سه‌كان، لە‌ناوخۆپیشانده‌راندا پاره‌ كۆده‌كرایه‌و پێداویستیه‌كانیان دابین ده‌كرد، 
مه‌یدانی ئازادی بووه‌ ش���وێنی كۆبوونه‌وه‌ی رۆژانه‌ی هاوڵاتیان به‌ جۆرێك س���ه‌رجه‌م بۆنه‌ 
نیش���تیمانی‌و بۆنه‌كانی تر لە‌ س���ه‌را ده‌كرایه‌وه‌ن وه‌ك )ی���ادی كیمیابارانی هه‌ڵه‌بجه‌، 8ی 

مارس، نه‌ورۆز، یادی ئه‌نفال( .
چه‌ندی���ن ج���ار لە‌لایه‌ن هێ���زه‌ ئه‌منیه‌كانه‌وه‌ هێرش كراوه‌ته‌ س���ه‌ر مه‌یدان���ی ئازادی‌و 
س���وتێنراوه‌و تێكشكێنراوه‌و به‌ڵام خۆپیشانده‌ران هه‌رزوو درووس���تیانكردۆته‌وه‌و به‌رده‌وام 

بوونه‌ لە‌سه‌ر خۆپیشانده‌ران.
رۆژانه‌ هاوڵاتیانی ئاسایی‌و نوسه‌ران‌و رۆژنامه‌نووسان‌و هونه‌رمه‌ندان‌و شاعیران به‌رهه‌می 
خۆیان لە‌سه‌ر سه‌كۆی مه‌یدانی ئازادی ده‌خوێنده‌وه‌و پشتیوانیان لە‌ خۆپیشانده‌ران ده‌كرد.

 بڕوانه‌ وێنه‌ی ژماره‌ 25

سێیه‌م/  هونه‌رمه‌ندان‌و شاعیران 
أ‌- هه‌ڵوێستی شاعیران 

هه‌میش���ه‌ ش���اعیران‌و هونه‌رمه‌ندان‌و نوس���ه‌ران رۆڵی به‌رچاویان هه‌بوو لە‌ جۆش���دانی 
خۆپیشانده‌ران‌و ئاراسته‌كردنیان، شێركۆ بێكه‌س وه‌ك شاعیرێكی گه‌وره‌ی گه‌لی كوردستان 
به‌رده‌وام لە‌سه‌رای س���لێمانی ئاماده‌یی هه‌بووه‌و ش���یعری خوێندۆته‌وه‌، لە‌ 24ی شوباتدا 

یه‌كه‌م شیعری خوێنده‌وه‌ لە‌سه‌راو لە‌به‌رده‌م خۆپیشانده‌راندا. 

لە‌گه‌ڵتانم..........لە‌به‌ر سه‌رام 2011/2/24 لە‌سه‌را خوێندیه‌وه‌  	
					 شێركۆ بێكه‌س    

بێ ئێوه‌‌و ئازادی ئێوه‌ 
نه‌ ماف واتایه‌كی هه‌یه‌و نه‌ ئایینده‌و نه‌ یه‌كسانی 

به‌بێ ده‌نگی ویستی ئێوه‌و سه‌ری ئێوه‌و رێگای ئێوه‌ 
شتێك نیه‌ پێی بوترێ دیموكراسی‌و 

ئێوه‌ نه‌بن شه‌و ئه‌پۆشێ‌و تاریك ئه‌بێ سلێمانی 
لە‌ هه‌موو شتێك گه‌وره‌تر 

زۆر پیرۆزتر 
لە‌ شه‌قام‌و لە‌ ته‌لار‌و لە‌ دره‌خت‌و لە‌قه‌ڵه‌م و

 به‌ نرختر به‌به‌هاتر لە‌ مێژووه‌كانی ده‌ستكه‌وتوو
یه‌كه‌ یه‌كه‌ی حیزبه‌كان‌و ئه‌نجومه‌نی وه‌زیران‌و په‌رلە‌مان‌و چاڵه‌ نه‌وت‌و 

ئه‌وه‌ی هه‌یه‌و ئه‌وه‌ی نیه‌ دڵۆپه‌ خوێنی ئێوه‌یه‌ 
ئاخر بۆیه‌ لە‌ حه‌ڤه‌ی دووا كه‌ رژا 
دوو په‌نجه‌ره‌م هه‌ر كوێر بوون‌و 

مشتێ وشه‌م دڵیان وه‌ستا 
ده‌ستی ئێوه‌ لە‌هه‌ر كوێ بێ 

ده‌ست‌و پلی دره‌ختێكی من لە‌وێیه‌ 
هاواری ئێوه‌ لە‌ كوێ بێ 

گه‌روی منیش هه‌ر لە‌وێیه‌ 
لە‌ هه‌ر كوێبم 

لە‌ قوتبی خوار‌و یان سه‌رو 
لە‌ فرۆكه‌و لە‌ناو هه‌ورا 



شوبات ی٧

158

من هه‌ر لێره‌م 
لە‌گه‌ڵتانم

لە‌به‌ر سه‌رام 
ئه‌وه‌ی گێره‌ی كوردی شێوان 
گای بیست ساڵه‌ی براكوژی‌و 

سه‌ربرینی هیواكان بوو 
گێره‌ شێوێن ئێمه‌ نه‌بووین 
هه‌ژار نه‌بوو خوێندكار نه‌بوو

كرێكار‌و جوتیار نه‌بوو
ئه‌وانه‌بوون 

لە‌ناو قه‌ددا داربه‌رووه‌كانیان بریوه‌وه‌و
لە‌زاخۆوه‌ تا خانه‌قین كاسه‌ی سه‌ریان كۆكرده‌وه‌و 

ماڵ كوردیان تێك‌و پێكدا
گوێیان نه‌گرت

كۆڵان نه‌ما هاوار نه‌كا‌و 
شه‌قام نه‌ما نه‌قیژێنێ‌و 
شیعر نه‌ما‌و وتار نه‌ما 

به‌رۆكی كورسی په‌رلە‌مان وه‌زاره‌ت‌و 
یه‌خه‌ی حیزب‌و یه‌خه‌ی هه‌رێم 

یه‌كه‌ یه‌كه‌ هه‌مووی نه‌گرێ
گوێیان نه‌گرت بوون به‌ دیوار 

هیچیان نه‌بیست 
لە‌ ئاست هاواری خه‌ڵكیدا ئه‌وان كه‌ڕن

وه‌ڵێ لە‌ ئاستی دراودا
هه‌موو گوێ سوك ئه‌ڵێی مشكن 

لە‌م هه‌رێمه‌ جوانه‌ی منا 
دز ئه‌توانێ 
به‌تاكو كۆ 

لە‌ژێر باڵی ئاساییشدا
نێوه‌ڕۆ بێ نیوه‌ شه‌و بێ 

بچن بۆ دزینی هه‌تاو یاخود چرا 
یان چاوه‌كانی كامێرا 

وه‌ك دالیا 

لە‌م هه‌رێمه‌ جوانه‌ی منا 
رۆژانه‌ یاخود شه‌وانه‌ 

نابیناكان یه‌ك یه‌ك دزه‌كان ئه‌بینن
كه‌چی ئه‌وه‌ی كه‌ نایبینێ

چاوی ساغی ئه‌نجومه‌نی وه‌زیران‌و 
په‌رلە‌مانه‌ 

هاوكات ش���ێركۆ بێكه‌س شیعرێكی تری بۆ خۆپیشانده‌رانی مه‌یدانی ئازادی دانا به‌ناوی 
)لە‌ناوتانام...لە‌گه‌ڵتان���ام... لە‌ڕیزتان���ام...( ئه‌م ش���یعره‌ لە‌لایه‌ن هونه‌رمه‌ندان )س���ه‌فین 
خه‌راجیانی، ع���ادل عه‌زیز، ماكوان هه‌ورامی، ئازاده‌ ره‌ش، مس���ته‌فا ئه‌حمه‌د، زیلان ئازاد( 

ئاوازی بۆ دانراوه‌ به‌ناوی )ئاپۆڕا( كرا به‌ گۆرانی.
 

تا ئه‌وپه‌ڕی هاوار بڕۆن لە‌ده‌نگتانام.. 
تا ئه‌وپه‌ڕی ئازار بڕۆن لە‌گه‌ڵتانام.. 

چاوه‌كانی ده‌سه‌ڵاتی وڵاته‌كه‌م مزمه‌عیلن 
ئه‌م دارستانی خه‌ڵكه‌ نابینن 
جۆگه‌لە‌ی خوێنی سه‌رجاده‌و 

مانگی سوری هه‌ڵهاتووی سه‌ر سلێمانییه‌كه‌م نابینن 
مزمه‌عیلن..

كراسی سوور، چاكه‌تی سوور، شه‌رواڵی سوور، گۆره‌وی سوور، پانتۆڵی سووری به‌ر شاری 
سه‌دجار قوربانیم نابینن..

گوێچكه‌كانی ده‌سه‌ڵاتی وڵاته‌كه‌م كه‌ڕو لاڵن.. 
ده‌نگی ئه‌م خوێنه‌ رژاوه‌ی 

جه‌سته‌ی من‌و جه‌سته‌ی شیعر‌و جه‌سته‌ی باخچه‌و جه‌سته‌ی شه‌قامم نابیستن
هیچ نابیستن

ده‌نگ���ی به‌ردو ده‌نگ���ی دارو زریكه‌ی ده‌رگاو په‌نجه‌ره‌و قیژه‌ی گۆڤ���ارو رۆژنامه‌و هاواری 
كراسی ره‌ش‌و زایه‌ڵه‌ی ماڵ زایه‌ڵه‌ی كۆڵان‌و جاده‌و 

هیچ نابیستن
لە‌ناوتانام .. لە‌ریزتانام.. 

تا راوه‌ستن شیعری منیش لە‌گه‌ڵتانا رائه‌وه‌ستێ‌
وه‌ختێ‌ بڕۆن، شیعری منیش لە‌گه‌ڵتانا هه‌نگاوئه‌نێ‌

ئه‌و وه‌خته‌ی ده‌نگتان هه‌ڵبڕی 
وشه‌ی منیش لە‌ناو ده‌نگتانا هه‌ڵه‌فڕی

ئێوه‌ نه‌بن شیعر چییه‌
ئێوه‌ نه‌بن 
ئێركۆ چییه‌

لە‌ناوتانام .. لە‌گه‌ڵتانام.. لە‌ریزتانام

رۆژانه‌ ده‌یان كه‌س هه‌س���تی خۆی لە‌ شێوه‌ی شیعرو په‌خشاندا لە‌سه‌ر خۆپیشاندانه‌كان 
ده‌رده‌بری‌و چه‌ندین ش���اعیر ش���یعریان ده‌خوێن���ده‌وه‌ یه‌كێك لە‌و ش���اعیرانه‌ی كه‌ به‌هۆی 
شیعرێكیه‌وه‌و بۆ خۆپیشانده‌ران نانبراوكرا )ره‌نج سه‌نگاوی( بوو ئه‌و كه‌ لە‌و كاته‌دا جێگری 
بەڕێوە‌به‌ری گش���تی كه‌ناڵی كوردس���ات بوو، به‌هۆی ش���یعریكیه‌وه‌ بۆ خۆپیشانده‌ران لە‌ 

كاره‌كه‌ی ده‌ركرا، شیعره‌كه‌ی به‌ناوی )به‌ندینخانه‌(.
 

به‌ندینخانه‌  	
ره‌نج سه‌نگاوی  				    

 
تف لە‌ شه‌قامی روناك‌و باڵه‌خانه‌ 

به‌چی ئه‌چێ
لە‌مه‌ به‌دوا

گه‌ر هه‌موو شاڕێكان بكرێن 
به‌ گوڵی جوان‌و ئینجانه‌ 

كه‌ شه‌لاقی ده‌ستی كوردم
جارێكی تر بینی به‌ پشتی كورده‌وه‌

كه‌ فرمێسكی گه‌شی هیوا 
لە‌ چاوه‌كانمان مردووه‌

كه‌ لە‌بری چیای حه‌مرین
به‌ پێشمه‌رگه‌ 

ده‌می لاوه‌كانمان بگرین 
كه‌ لاوی كورد دیسان به‌ره‌و زیندان بچێ

)دڵدار( چۆن گیانی ده‌رنه‌چێ! 
كه‌ ته‌می شه‌ڕ 

لە‌سه‌ر دیده‌ی )هێمن( دیسان دا بێته‌وه‌
ئیتر چلۆن شه‌هید شه‌هید نابێته‌وه‌!

وام ئه‌زانی لە‌ سای كورددا
به‌ندینخانه‌ بۆ تاوانه‌ 

نه‌خێر ئێستا بۆ قه‌ڵه‌م‌و بۆ 
دروشمی دادپه‌روه‌ری نیشتیمانه‌

ب‌- هه‌ڵوێستی هونه‌رمه‌ندان
لە‌و گۆرانیانه‌ی كه‌ بوبوه‌ ره‌مزی خۆپیشانده‌ران‌و به‌رده‌وام لە‌ سه‌كۆی مه‌یدانی ئازادیه‌وه‌ 
لێ���ده‌درا، گۆرانی )مه‌یدانی كوردایه‌تی( بوو، ئه‌و گۆرانی���ه‌ كه‌ لە‌ ئاوازو وتنی هونه‌رمه‌ند 
)بوره���ان مه‌جید(‌و لە‌ ش���یعری )ئیس���ماعیل تاڵه‌بان���ی(‌و میوزی���ك )كارزان كامیل( بوو، 

ده‌نگدانه‌وه‌یه‌كی گه‌وره‌ی هه‌بوو.
 

 مه‌یدانی كوردایه‌تی
لە‌ مه‌یدانی كوردایه‌تی كه‌ پایته‌ختی بیرورایه‌ 

هه‌موو یه‌ك ده‌نگ هاواره‌كه‌ین خه‌ونه‌كانمان لە‌ گۆڕدایه‌
ئێستاش ئێمه‌ین ده‌مانه‌وێت به‌ زمانێك گفتوگۆكه‌ین 

فرمێسكی سه‌ده‌یه‌ سته‌م لە‌ چاوی ئێوه‌دا رۆكه‌ین
ئێمه‌ین پیره‌ پیاوی پێشوو ئێوه‌ن گه‌نجی ئازای دوارۆژ 

مافی خۆمانه‌ داكۆكی بكه‌ین بۆ ژیانێكی خۆش 
لە‌مه‌یدانی كوردایه‌تی كه‌ پایته‌ختی بیرورایه‌ 

هه‌موو یه‌ك ده‌نگ هاواره‌كه‌ین خه‌ونه‌كانمان لە‌ گۆڕدایه‌
وشه‌كانمان لە‌ نێو رسته‌ی خواسته‌كانمان ئاشكرایه‌

چ یاسایه‌ك چه‌وسانه‌وه‌ی میللە‌تێكی لا ره‌وایه‌ 
ده‌با ساتێك به‌ فه‌رهه‌نگی دڵی گه‌نجا بچینه‌وه‌
لە‌مه‌یدانی كوردایه‌تی بیروراكان شیكه‌ینه‌وه‌ 
لە‌مه‌یدانی كوردایه‌تی كه‌ پایته‌ختی بیرورایه‌ 

هه‌موو یه‌ك ده‌نگ هاواره‌كه‌ین خه‌ونه‌كانمان لە‌ گۆڕدایه‌

یه‌كێك���ی تر لە‌و گۆرانیانه‌ی كه‌ ده‌نگدان���ه‌وه‌ی هه‌بوو گۆرانی)بێده‌نگ نابین(ی كامه‌ران 
مسته‌فایه‌، كه‌ وه‌ك لە‌ رونكردنه‌وه‌ی خۆیدا هاتووه‌و هه‌رچه‌ند هه‌ندێك ورده‌كاری هونه‌ری 
ماب���وو ب���ه‌ڵام لە‌به‌ر گرنگ���ی هه‌لومه‌رجی رۆژگاره‌ك���ه‌ حه‌زیكردووه‌ به‌و كاره‌ هاوس���ۆزو 

هاوخه‌باتی خۆپیشانده‌ران بێت.
 

هۆنراوه‌ی به‌ندی عه‌لی ئاماده‌كردن‌و وتنی/ كامه‌ران مسته‌فا  			 
	 بێده‌نگ نابین 

فه‌رموده‌ته‌ بێكه‌س ... فه‌رموده‌ته‌ بێكه‌س 
تۆ بێكه‌س نیت ... تۆ بێكه‌سیت؟

توو بێكه‌سیت جارێكی تر بچۆره‌وه‌ مامه‌یاره‌ 
بۆلای ئه‌و پیره‌ شاسواره‌ 

لە‌وێ هه‌ردوو به‌ چوار چاوی تیل‌و كزه‌وه‌ 
بڕوانه‌ خه‌ڵكی ئه‌و شاره‌ 

چۆن بۆ بێكه‌سیان، بێده‌نگ نابن 
ئه‌گه‌ر زمانیشمان ببڕن په‌نجه‌كانمان دێنه‌ دووان 

په‌نجه‌كانمان هه‌ڵوه‌رێنن، دیده‌و پرژانگ لە‌ سه‌نگه‌ردان 
ئێمه‌ نه‌وه‌ی هه‌وری توڕه‌و گه‌رده‌لولێكی سه‌ركه‌شین 

لە‌گه‌ڵ په‌پولە‌كانی عه‌شقا نه‌رم ئه‌وه‌ستین 
نه‌بووه‌و ناكرێ هه‌رگیز نابێ، ئازادی خۆری ئاوابێ

بێده‌نگ نابین 
ئه‌گه‌ر پێده‌شتی گه‌نم بێ، لە‌وه‌رزی وشكه‌ ساڵیما 

ئه‌گه‌ر جۆگه‌ی زینده‌گی بی، لە‌سه‌حرای ژینی خاڵیما
نه‌ك هاوخوێن‌و زمانیش بن، ئه‌گه‌ر روحی ره‌وانیش بن

بێده‌نگ نابین 
ئه‌گه‌ر كوره‌ به‌نازه‌كه‌ی مریه‌میش بیت

بێده‌نگ نابین 
ئه‌گه‌ر دوانه‌سڵی بێ گه‌ردی ئاده‌میش بیت 

بێده‌نگ نابین
نه‌ك هه‌ر میرو شانشابن ئه‌گه‌ر دوا ته‌ته‌ری خوابن

بێده‌نگ نابین

ه���اوكات گۆرانیه‌كی دیكه‌ به‌ناوی )بۆ س���لێمانی( كه‌ هونه‌رمه‌ن���د )ئیبراهیم ئه‌حمه‌د( 
به‌س���ته‌كه‌ی وتووه‌و )مه‌حم���ود محه‌مه‌د( یش مه‌قامه‌كه‌ی، لە‌ هون���راوه‌ی )محه‌مه‌د پاكژو 
ن���ه‌ورۆز عه‌باس(ه‌و لە‌لایه‌ن زانای مه‌حم���ود هه‌ژاره‌وه‌ ئاوازی بۆ دانراوه‌، ئه‌م گۆرانیه‌ بووه‌ 
هۆی سزادانی هونه‌رمه‌ند ئیبراهیم ئه‌حمه‌د لە‌كه‌ناڵی كوردسات‌و به‌ یه‌كجاری دوورخرایه‌وه‌ 

لە‌و كه‌ناڵه‌.

به‌شێك لە‌ هۆنراوه‌ی‌ )بۆ سلێمانی(  	
شه‌شی ئه‌یلولی به‌رسه‌را 

بانگی ئازادی تیادرا 
ئیستاش سه‌كۆی ده‌نگی حه‌قی‌

كێ ئه‌توانێ ده‌نگی كپ كا 
سه‌دای هاواری ئه‌مشاره‌ 
ده‌نگی رابوون بۆ ژیانه‌ 
پێناسه‌ی بیری ئازاده‌و 

دڵی زیندووی كوردستانه‌
تۆ ته‌نها نیت سلێمانی 

ده‌نگ‌و ره‌نگی نیشتیمانی 
كوره‌ی جۆشدانی خه‌باتی 

هه‌رچوار وه‌رزی كوردستانی 



شوبات ی٧

165

وه‌ك په‌یامێك بۆ ئاش���تی‌و دژی توندووتی���ژی‌و گوللە‌، هونه‌رمه‌ند س���ه‌فین خه‌راجیانی 
گۆرانیه‌ك به‌ناوی )بۆ ئاشتی( لە‌ ناو خوێندكارانی زانكۆدا تۆمار ده‌كات‌و ته‌واوی شیعره‌كه‌و 
ئاوازوو وێنه‌كانیش���ی ئاماژه‌ن بۆ ئاش���تی‌و دووركه‌وتنه‌وه‌ لە‌ جه‌ن���گ‌و توندووتیژی كه‌ لە‌ 

ده‌رهێنانی ئاسۆ جه‌مال موختاره‌.
 
 

بۆ ئاشتی  	
				 شیعر محه‌مه‌د پاكژ   

لە‌سه‌رده‌می عه‌شقا منیش كێویلە‌یه‌كی یاخی بووم
لە‌سه‌رده‌می نامۆبووندا لە‌ داروبه‌ردیش ته‌ری بووم 

لە‌سه‌رده‌می پێكه‌نینی گوڵه‌كاندا 
بۆخۆشم هه‌ر دڕكه‌زی بووم 

لە‌سه‌رده‌می جه‌نگی هابیل‌و قابیلدا 
خوێن رژابوو خوێن رێژێكی بێ ئاگا بووم

نا بۆ گوللە‌ نا بۆ تفه‌نگ 
نه‌فره‌ت لە‌شه‌ڕ نه‌فره‌ت لە‌ جه‌نگ 

نا بۆ گوللە‌ نا بۆ تفه‌نگ 
نا بۆ وه‌ڵامی زه‌بر‌و زه‌نگ 

لە‌سه‌رده‌می ئێستاشماندا ته‌نها زمان ئاخاوتن 
تفه‌نگێكه‌ سه‌دان ساڵه‌ به‌ده‌ستمه‌وه‌

وه‌ك تلیاك مودمینی بووم 
نا بۆ گوللە‌ نا بۆ تفه‌نگ 

نه‌فره‌ت لە‌شه‌ڕ نه‌فره‌ت لە‌ جه‌نگ 
نا بۆ گوللە‌ نا بۆ تفه‌نگ 
نا بۆ وه‌ڵامی زه‌بر‌و زه‌نگ 

ج- په‌یامی هونه‌رمه‌ندان بۆ خۆپیشانده‌ران 
زۆرێكی تر لە‌گۆرانی بێژان به‌ وتنی گۆرانی پاڵپش���تی خۆیان بۆ خۆپیشانده‌ران ده‌ربری، 

لە‌وانه‌ )ئیبراهیم ئه‌حمه‌د، شیلان عوسمان، مه‌حمود محه‌مه‌د، عه‌تای عه‌زیزی ...هتد( 
به‌ش���ێكیش ل���ە‌ هونه‌رمه‌ندان به‌ په‌یام‌و ده‌ربرینی هه‌س���تی ناڕه‌زایی پش���تیوانیان لە‌ 

خۆپیشانده‌ران كرد.

لە‌ په‌یامێكدا هونه‌رمه‌ند )خالید ره‌ش���ید( پش���تیوانی خۆی بۆ خۆپیش���انده‌رانی به‌رده‌م 
مه‌یدان���ی ئ���ازادی ده‌رده‌بڕێ���ت‌و داوا لە‌خۆپیش���انده‌ران ده‌كات كه‌ به‌ناوی ئه‌وه‌ش���یوه‌ به‌ 

دەسەڵاتداران بڵێن ئێمه‌ ئێوه‌مان ناوێت. 
كه‌ من رۆحه‌كه‌م لە‌ كوردوستانه‌ به‌من چی خۆشی ئه‌م هه‌نده‌رانه‌

ساڵه‌هایه‌ هاوار ده‌كه‌ین گوێ ناگرن
ده‌یانه‌وێت ئێمه‌ش وه‌كوو خه‌ڵات وه‌رگره‌كان بێده‌نگ بین

ئه‌وان بیخۆن ئێمه‌ش ساڵ دوانزه‌ی مانگ به‌رۆژوو بین
چیما نه‌یكه‌ن؟

گردوو ته‌پۆلكه‌ ماوه‌ لە‌سه‌ر خۆتان تاپۆی نه‌كه‌ن؟
نا نا چیدی میللە‌ت لێتان قبووڵ ناكا

سته‌مكار كورد بێت یا عه‌ره‌ب فه‌رق ناكا
ئێستاش سێ گه‌نجی بێتاوانی شاره‌كه‌تان شه‌هید كردوین

دوای ئه‌مانه‌ش ده‌تانه‌وێت به‌گه‌وره‌و سه‌روه‌ری خۆمان راتان گرین؟
ئه‌ی شاره‌كه‌ی مامه‌ یاره‌ ئه‌ی لاوه‌ خوێن گه‌رمه‌كان ئه‌ی ئه‌وانه‌ی به‌ پیر مه‌رگه‌وه‌ ده‌چن 
لە‌پێناوی گه‌ڕانه‌وه‌ی ش���كۆمه‌ندی بۆ شاره‌كه‌مان، خوشكان برایان شه‌رمه‌زاری بۆ ئه‌وانه‌ی 
كه‌ من‌و ش���اره‌كه‌میان لە‌یه‌ك كردوه‌ 19 سالە‌ لە‌دوای رووخانی به‌عسه‌وه‌ ده‌مه‌وێت بێمه‌وه‌ 
دەس���ەڵاته‌ نامۆكه‌ به‌ش���اره‌كه‌م ئه‌وانه‌ی كه‌ خه‌ڵكی ئه‌و شاره‌ نین رێگرن لێم كه‌ دێمه‌وه‌ 
داوای ئیقام���ه‌م لێ ده‌كه‌ن لە‌ كامه‌ قاموس���ی ئه‌خلاقی مرۆڤایه‌تیدا ئ���ه‌م بێرێزی كردنه‌ 
جێ���گای ده‌بێت���ه‌وه‌؟. ئه‌و ئه‌نفالە‌ی لە‌ ماوه‌ی ئه‌م 19س���اڵه‌دا كرا دژ ب���ه‌ هونه‌ری موزیكو 
گۆرانی نه‌ته‌وه‌كه‌مان دوژمن نه‌یتوانی به‌ 190 س���اڵ بیكات، به‌پاره‌ی لوقمه‌ی ده‌می ئه‌و 

میللە‌ته‌ خه‌ریك به‌ ئه‌نفالی ناسنامه‌و هونه‌رمانن.
رۆژنام���ه‌و گۆڤ���ار كه‌ناڵ نه‌م���ا من هاواری تێ���دا نه‌كه‌م، په‌نجه‌ره‌و ده‌رگای دەس���ەڵات 
نه‌ما به‌س���ه‌ر خۆما دای نه‌خه‌م. بلۆكو ده‌فته‌ره‌كان درا به‌و گۆرانی بێژانه‌ی كه‌ ش���اره‌كم 
لاف���اوی خوێن بیبات نوتق ناده‌ن خۆت���ان باش ده‌زانن ئه‌وانه‌ كێن...ب���اش ده‌زانن كێیان 
كردۆته‌ قاره‌مانی س���ه‌ر شاش���ه‌كان. ئه‌وانه‌ی كه‌ لە‌ده‌ره‌وه‌ی ئه‌م ش���اره‌وه‌ هاتوون لە‌من‌و 
ئیوه‌ س���وودمه‌ند ترن، ئه‌م شاره‌ به‌ به‌رنامه‌ 19سالە‌ لە‌لایه‌ن حیزبه‌كانی دەسەڵات داره‌وه‌ 

دژایه‌ت���ی ده‌كرێت وایان لە‌ خه‌ڵكه‌ ره‌س���ه‌نه‌كه‌ی كردوه‌ هه‌س���ت ب���ه‌ غه‌ریبی بكات لە‌ناو 
شاره‌كه‌ی خۆیدا ئه‌ی جه‌ماوه‌ری شكۆ مه‌ندی شاری سلێمانی

پار لە‌ شاری هه‌لە‌بجه‌وه‌ بۆ سالرۆژی هه‌لە‌بجه‌ داوه‌ت كرام ویستم بلێم بۆ شه‌شی كانوون 
رۆژی جه‌یشی عیراقی لە‌ هه‌لە‌بجه‌ پشوو بێت؟ ئه‌و جه‌یشه‌ی ئه‌م شاره‌ی كیمیا باران كرد..
لە‌س���ه‌ر ئه‌وه‌ نه‌یان هێشت لە‌ رۆژی یه‌كه‌مدا به‌رنامه‌ پێشكه‌ش بكه‌م، وه‌ كاتژمێر شه‌شی 
به‌یانی مه‌فره‌زه‌كیان نارده‌ س���ه‌رم كه‌ ده‌بێت هوتێلە‌كه‌ به‌ جێ بهێلم، ئائه‌مه‌یه‌ دەسەڵاته‌ 
ئازادی خوازه‌كه‌ . باوه‌ر نه‌كه‌ن به‌و لۆتیو رۆشنبیره‌ دووفاقانه‌ی كه‌ رۆژانه‌ دێنه‌ ناوتانه‌وه‌و 

لە‌كه‌میندان بۆ ئه‌وه‌ی شانازی‌و شه‌هید بوونتان بۆ خۆیان بدزن
ئه‌وه‌ ئه‌وانه‌ن كه‌ سالە‌هایه‌ شه‌رعیه‌ت ده‌ده‌ن به‌و ناعه‌دالە‌تیه‌.ئه‌وه‌ ئه‌وانن كه‌سوودمه‌ندی 

یه‌كه‌من لە‌م دەسەڵاته‌
به‌رێزانم هاوش���اریه‌ خێر نه‌دیوه‌كانم، فه‌رمان ره‌واكانی ئه‌م ولاته‌ لە‌ مێژه‌ مێژوو به‌جێی 
هێش���توون به‌ناوی منیش���ه‌وه‌، به‌هێمنی پێی���ان بلێن ئێمه‌ ئیوه‌مان ن���اوێ، ئێمه‌ ئێوه‌مان 

ناوێ.
 

براتان خالید ره‌شید‌
2011/2/26

هونه‌رمه‌ند به‌هجه‌ت یه‌حیا په‌یامێك ئاراس���ته‌ی خۆپیش���انده‌رانی هه‌رێمی كوردس���تان 
ده‌كات

په‌یامه‌كه‌ لە‌مه‌یدانی ئازادی سلێمانی‌و لە‌ناو خۆپیشانده‌راندا خوێنرایه‌وه‌.
ئه‌مه‌ش ده‌قی په‌یامه‌كه‌یه‌:

په‌یامی به‌هجه‌ت یه‌حیا بۆ خۆپیشانده‌ران
نامه‌یه‌ك به‌زمانی خۆشه‌ویستی

ئێوه‌ ته‌نها به‌زمانی خۆشه‌ویس���تی ئه‌توانن په‌یامی مرۆڤ دۆستانه‌ی خۆتان بگه‌ێنن، بۆ 
سه‌لماندنی ئه‌م قسه‌یه‌ رۆژانی سه‌ره‌تای ده‌ستپێكردنی خۆپیشاندانه‌كانتان بیر ئه‌هێنمه‌وه‌ 
كه‌ جۆره‌ها ناوی س���ه‌یرو س���ه‌مه‌ره‌تان لێنرابوو، ب���ه‌ڵام ئێوه‌ هات���ن گوڵتانكرد به‌لولە‌ی 

تفه‌نگه‌كانه‌وه‌‌و هاوارتانكرد پێشمه‌رگه‌ برامانه‌ پێشمه‌رگه‌ كه‌سمانه‌.
ئێوه‌ ته‌نها به‌زمانی خۆشه‌ویس���تی ئه‌توانن بیسه‌لمێنن كه‌ ده‌نگی ناڕه‌زایی خه‌ڵك وه‌ك 
برینێك وایه‌ به‌جه‌س���ته‌ی كۆمه‌ڵگاكه‌مانه‌وه‌ ناتوانین س���ڕی كه‌ین چوونكه‌ پاش ماوه‌یه‌ك 
دیس���انه‌وه‌ ئازاره‌كه‌ی هه‌ڵئه‌داته‌وه‌، به‌ڵكو ئه‌بێت چاره‌سه‌رێكی عه‌قڵانیی‌و سه‌رده‌میانه‌ی 
ب���ۆ بدۆزین���ه‌وه، نه‌فره‌ت لە‌ توند‌و تی���ژی تكایه‌ هه‌رگیز تووڕه‌مه‌ب���ن چوونكه‌ تووڕه‌بوون 
نیش���انه‌ی دۆڕاندنه، هه‌موو جیهان ته‌ماش���اتان ئه‌كات ئه‌بێت جوانترین وێنه‌ پیشانی دنیا 
بده‌ن، كاتێك كه‌ ته‌وژمێكی سیاسی به‌ناو كۆمه‌ڵگایه‌كدا تێئه‌په‌ڕێت كۆمه‌ڵێك ره‌مزی نوێ 
لە‌گه‌ڵ خۆیدا ئه‌هێنێته‌ كایه‌وه‌، ئیت���ر‌ جارێكی تر زه‌مه‌ن ناگه‌ڕێته‌وه‌ بۆ پێش رووداوه‌كان، 
به‌رپرسیارێتیه‌كی مێژوویی گه‌وره‌یه‌ لە‌سه‌ر هه‌موو لایه‌ك كه‌ ئه‌بێت به‌ئاگاییه‌كی زۆره‌وه‌ 

مامه‌ڵه‌ لە‌گه‌ڵ بارود ۆ‌خه‌كه‌دا ‌بكرێت، لە‌كۆتاییدا سوپاس بۆ هه‌موولایه‌ك.
سوپاس بۆ ئه‌و خووشك‌و برا هونه‌رمه‌ند‌و رۆشنبیرانه‌ی كه‌ گروپی ئاشتیان پێك هێناوه‌، 

سوپاس بۆ زمانی دیالۆگ‌و خۆشه‌ویستی.

ه���اوكات لە‌ په‌یامێك���دا كه‌ هونه‌رمه‌ن���دی ناوداری ك���ورد، عه‌دنان كه‌ریم ئاراس���ته‌ی 
خۆپیش���انده‌ران‌و ده‌س���ه‌ڵاتدارانی هه‌رێمی كردوه‌، رایده‌گه‌یه‌نێت ك���ه‌ دژی توندوتیژیی‌و 
س���ه‌ركوتكردن‌و به‌كارهێنان���ی چه‌ك���ه‌ به‌رامب���ه‌ر داخوازییه‌كانی هاوڵاتی���ان، لە‌كاتێكدا 
داوای مافه‌ ره‌واكانی خۆیان ده‌كه‌ن، رووداوه‌كه‌ی )17(ی ش���وبات به‌ ده‌س���تڕێژی گولە‌ بۆ 
»هاوخوێ���ن‌و براو كوڕی خۆت« به‌ نامرۆڤانه‌ ناوده‌بات‌و ده‌ڵێت: تۆ وه‌ك هێزێكی سیاس���یی 
ك���ه‌ خاوه‌نی چه‌كداری، ده‌توانی روبه‌ڕوی دوژمنه‌كه‌ت به‌رگریی لە‌ ماڵه‌كه‌ت بكه‌یت، به‌ڵام 
هه‌رگیز سه‌رشۆڕی نییه‌ لە‌ده‌ست برا توڕه‌كه‌ت رابكه‌یت‌و ماڵه‌كه‌ی بۆ جێبهێڵی با بسوتێ، 

دروستده‌بێته‌وه‌، به‌ڵام ئه‌و گه‌نجه‌ی لە‌ده‌ستمان ده‌چێ، هه‌رگیز نایه‌ته‌وه‌.
ل���ە‌و په‌یامه‌دا، عه‌دنان كه‌ریم خۆپیش���اندان ب���ه‌ دیارده‌یه‌كی شارس���تانی ده‌زانێت كه‌ 
ئامانجی روداماڵینی هه‌ڵ���ه‌و كه‌مته‌رخه‌مییه‌كانی حكومه‌ته‌ لە‌ خراپی���ی به‌ڕێوه‌بردندا، به‌ 
خۆپیش���انده‌رانیش ده‌ڵێت: »ئێوه‌ دڵس���ۆزترین چینی ئه‌م گه‌ل���ە‌ن، ده‌بێت حكومه‌ت فه‌خر 
بكات كه‌ نه‌وه‌یه‌كی ره‌خنه‌ ئامێزو چاكس���از دروستبوه‌و داوای نه‌هێشتنی گه‌نده‌ڵیی ده‌كات، 
هه‌مو كه‌س���ێك مافی خۆیه‌تی خزمه‌تگوزارییه‌كانی ژیانی بۆ دابینبكرێت‌و ئه‌وه‌ش ئه‌ركی 

حكومه‌ته‌ كه‌ تاكی كورد هه‌ڵیبژاردوه‌».
هونه‌رمه‌ند ئه‌وه‌ ده‌خاته‌ڕو، كه‌ هه‌مو حیزبه‌ كوردستانییه‌كانی خۆشویستوه‌، به‌ڵام ئه‌وه‌ 
ناگه‌یه‌نێت كه‌ چاوپۆش���یی لە‌ هه‌ڵه‌و ناعه‌دالە‌تیه‌كانییان بپۆش���م‌و چه‌ندین ره‌خنه‌م لێیان 
هه‌یه‌و به‌باشی ده‌زانم، به‌ هه‌ڵه‌كانیاندا بچنه‌وه‌و ده‌شپرسێت: »بۆ ده‌بێت لە‌ شارێكی وه‌ك 
هه‌ولێرو س���لێمانی، لێت حه‌رام بكرێت كه‌ س���ه‌ردانی یه‌كێك لە‌ باخچه‌ گه‌وره‌ دڵگیره‌كانی 
ش���ار بكه‌یت، لە‌به‌رئه‌وه‌ی كۆشكی به‌رپرس���ێكی حیزبی تێدایه‌، هه‌مان باخچه‌ لە‌ زه‌مانی 
به‌عسیش���دا حه‌رامكرابو ل���ە‌ هاوڵاتییه‌ك كه‌ بیبینێ���ت، ئه‌م���ه‌ ناعه‌دالە‌تییه‌كه‌ كه‌ خه‌ڵك 
ناتوانێت قبوڵی بكات، داواتان لێده‌كه‌م، واز لە‌م ره‌وشته‌ فیرعه‌ونییانه‌تان بێنن‌و وه‌رنه‌ ناو 

خه‌ڵكه‌وه‌».
یه‌كێك لە‌ داوای خۆپیشانده‌ران كه‌ داوای داماڵینی چه‌كه‌ لە‌ ده‌ستی حیزب، عه‌دنان كه‌ریم 
جه‌خت���ی لێده‌كاته‌وه‌و ئه‌وه‌ش بیرده‌هێنێته‌وه‌، كه‌ ته‌نیا لە‌ ده‌وڵه‌ته‌ دیكتاتۆرییه‌كاندا حیزب 
هێ���زی چه‌كداری هه‌بوه‌، حیزبه‌كان لە‌ وڵاته‌ دیموكراتییه‌كاندا سیس���تمی وڵات داده‌ڕێژن‌و 
خۆیان به‌ هێزی س���ه‌ربازییه‌وه‌ خه‌ریك ناكه‌ن، ئه‌وه‌ هێزی یه‌كگرتوی حكومه‌ته‌ كه‌ ده‌بێت 
وڵات بپارێزێت‌و هه‌ر گه‌وره‌ سیاس���ییه‌ك دو حیمای���ه‌ی مه‌ده‌نی بۆ دابین بكرێت، نه‌ك ئه‌و 

ئاپۆره‌ ئۆتۆمبێلە‌ جامڕه‌شانه‌ی رۆژانه‌ ده‌بینرێن به‌ دواتانه‌وه‌.
هه‌روه‌ك ده‌نوس���ێت: »ئه‌و ئه‌ركانه‌ی خۆتان وه‌ك سیاسییه‌ك جێبه‌جێ نه‌كردوه‌، تاوانێكی 
گه‌وره‌ی���ه‌ كه‌ گه‌نجان ت���وڕه‌ ده‌بنو گولە‌بارانیان ده‌كه‌ن، س���ه‌دان تاوانب���ار لە‌ ژێر عه‌بای 
حیزبه‌كانتان ده‌شاردرێنه‌وه‌، رۆژنامه‌نوس‌و ده‌نگی ئازاد ده‌كوژرێت‌و هیچ تاوانبارێك نادرێت 
به‌ دادگا، ته‌نانه‌ت ناعه‌دالە‌تیی‌و مه‌حكه‌مه‌ش ش���ه‌رعییه‌تی نه‌ماوه‌، چونكه‌ ده‌ستی حیزب 
خۆی س���ه‌پاندوه‌ به‌سه‌ریاندا، ئه‌وه‌ی ئێس���تا ده‌یبینم لە‌ كوردستاندا، لە‌ده‌ستدانی هه‌ستی 

خۆشه‌ویستی‌و ئاوێته‌بونی سۆزی خاكه‌، كه‌ ئینتیما بۆ وڵات رقوكینه‌ بینه‌قاقای تاكی كوردی 
گرتوه‌، توڕه‌یی‌و تۆڵه‌سه‌ندنه‌وه‌ بوه‌ به‌ كه‌لتوری میلە‌تێك، ئێستا تیرۆركردنی ئه‌خلاق‌و فیكره‌، 

ئه‌م ده‌رئه‌نجامه‌ش هه‌مو سیاسییه‌كانی كورد خولقاندویانه‌ به‌ ئۆپۆزسیۆنیشه‌وه‌».
لە‌ كۆتایی په‌یامه‌كه‌ش���یدا، عه‌دن���ان كه‌ریم داوا لە‌ ده‌س���ه‌ڵاتداران ده‌كات، »به‌ زوترین 
كات چاره‌ی ئ���ه‌م هه‌ڵچونه‌ بكه‌ن‌و گوێ لە‌ داخوازییه‌كانی���ان بگرن‌و كه‌ به‌ڵێن به‌ خه‌ڵكی 
كوردس���تان ده‌ده‌ن به‌ كورتترین ماوه‌ جێبه‌جێی بكه‌ن، بۆئه‌وه‌ی متمانه‌تان پێبكه‌ن‌و وڵات‌و 
ئه‌و ئازادییه‌مان كه‌ خه‌ونی دێرزه‌مانی هه‌مو س���ه‌ركرده‌كانی كورد بوه‌، لێ نه‌ش���ێوێت، تا 

كار لە‌كار نه‌ترازاوه‌«. 14

14 عه‌دنان كه‌ریم: خۆپیشانده‌ران دڵسۆزترین چینی ئه‌م گه‌لە‌ن، سایتی سبه‌ی، 2011/3/14/ 

http://www.sbeiy.com/(S(j1hmyz1rhbxuxosefdc5f12g))/ku/print/Dosya_
Rozhnama.aspx?ArticleID=1248

 لە‌لایه‌ن خۆشیه‌وه‌ هونه‌رمه‌ندی دووره‌ وڵات نه‌ریمان بابان لە‌ په‌یامێكدا بۆ خۆپیشانده‌ران 
رایده‌یگه‌یه‌نێت: هه‌موو ئه‌و گوێیانه‌تان زرنگانده‌وه‌ كه‌ لە‌ مێژه‌ نابیستن 

په‌یامێك لە‌ نه‌ریمان بابانه‌وه‌ بۆ گه‌نج‌و خه‌ڵكه‌ به‌ده‌نگهاتوه‌كانی وڵات.
هاونیش���تیمانیانی خۆشه‌ویست، گه‌نجانی پشتگوێ خراوی كوردس���تان، لە‌ غوربه‌ت‌و لە‌ 
دوری نیش���تیمانه‌وه‌ سا�ڵ�وتان لێ ده‌كه‌م، پێتان ئه‌ڵێم ئازاره‌كانت���ان ئازاری منن، به‌هه‌مو 

ئازادانێكی ئێوه‌ رۆحم ده‌كوژرێت.
 گه‌نجانی خۆشه‌ویس���ت لە‌دوری ئێوه‌و لە‌دوری وڵاته‌وه‌ هه‌س���ت به‌ ئازاره‌كانتان ده‌كه‌م‌و 
لە‌گه‌ڵ هه‌مو داواكارییه‌كتانم. راس���ته‌ لێتان دورم، به‌ڵام لە‌گه‌ڵ هه‌مو خه‌مه‌كانتان ده‌ژیم، 
لێتان دورم به‌ڵام لە‌م دوره‌ هه‌مو ساتێك لە‌گه‌ڵ ئێوه‌ هاوار ده‌كه‌م‌و لە‌گه‌ڵ هه‌ر هاوارێكی 
ئێوه‌ هاوار بۆ راگرتنی پش���تگوێ خس���تنی وڵاته‌كه‌م‌و ش���اره‌كه‌م ده‌كه‌م، خۆتان ده‌زانن‌و 
به‌رهه‌مه‌كانم لە‌ رابردو گه‌واهی ده‌ده‌ن ئه‌وكاتی كه‌ خه‌ڵك بێ باك بو لە‌ پشتگوێ خستنی 
ئێوه‌ من په‌رته‌وازه‌بون‌و بێ وڵاتكردنی ئێوه‌م ده‌لاوانده‌وه‌، گۆرانیم بۆ خه‌مه‌كانتان ده‌چڕی‌و 
شینم بۆ بێ مافكردنتان ده‌كرد، ئێستاو داهاتوش لە‌گه‌ڵتانم چونكه‌ ئه‌وه‌ی من به‌ ئێوه‌وه‌ 
ده‌به‌ستێته‌وه‌ رۆح‌و خۆشه‌ویستی راسته‌قینه‌و تێگه‌شتنمه‌ لە‌ ئه‌ركی هاونیشتیمانیم لە‌گه‌ڵ 

ئێوه‌.
گه‌نجانی ئازیزی وڵات، خوێنگه‌رمه‌ راپه‌ڕیوه‌كانی كوردستان، دایك‌و باوكانی جه‌رگ سوتاو، 
ئێوه‌ هاوار ده‌كه‌ن به‌ده‌نگی زوڵاڵتان، كه‌ راس���تی‌و دڵس���ۆزی ب���ۆ وڵات باكگراوه‌ندییه‌تی، 
هه‌م���و ئه‌و گوێیانه‌تان زرنگانده‌وه‌ كه‌ لە‌مێژه‌ نابیس���تن، هه‌مو ئه‌و چاوانه‌تان كرده‌وه‌ كه‌ 
نه‌یانده‌بینی، ئێوه‌ لە‌ مێژه‌ لە‌ناو ئازاری پش���تگوێ خستندان‌و ناتان بینن، لە‌زوه‌وه‌ ده‌نگێكی 
زوڵاڵن‌و ناتان بیستن، لە‌زوه‌وه‌ هێزی به‌رده‌وام بونی وڵاتن‌و به‌رچاوتان ناگرن، به‌ڵام ئه‌مڕۆ 
به‌ ده‌ستگرتنی یه‌ك‌و هاوده‌نگیتان توانیتان ده‌نگتان به‌سه‌ر نابیسته‌كان فه‌رز بكه‌ن، خه‌ونی 
ئه‌وانه‌ بزڕێنن كه‌ پێیان وابو به‌ قسه‌ی ئاڵ‌و واڵا ده‌توانن تا سه‌ر لە‌ گه‌نجێتیتان بخه‌ن، لە‌م 
دوره‌وه‌ هاوده‌نگتانم به‌رده‌وام هاوار بكه‌ن، بانگی خزمه‌تكردنی ش���ارو وڵات بكه‌ن، بانگی 
راگرتنی پش���تگوێ خس���تنی نیش���تیمان بده‌ن، بانگی راگرتن‌و راماڵینی مه‌هزه‌لە‌كردن به‌ 

سامانی وڵاته‌كه‌تانه‌وه‌ بده‌ن.
 زۆر وترا زۆر نوس���را، به‌ڵام بینیتان تا ده‌نگ���ی زوڵاڵی ئێوه‌ به‌رز نه‌بوه‌وه‌، كه‌س به‌ده‌م 
وتن‌و نوس���ینه‌وه‌ نه‌هات، ده‌نگی ئێوه‌ هه‌موی هێنا قس���ه‌و ناچاری بیس���تنی كردن، ئێوه‌ 
بینیتان ئه‌گه‌ر ئێوه‌ بتانه‌وێ ده‌نگتان ببیس���ترێ، ده‌بیس���ترێ، گه‌ر بتانه‌وێ چیدی یاری به‌ 

چاره‌نوسمان نه‌كرێت، ناكرێت.
 ئازیزانم، باوك‌و دایك‌و براو خوش���كه‌ به‌ده‌نگ هاتوه‌كان، گه‌نجه‌ ئازاو ئازاده‌كانی وڵات؛ 
هۆشیاربن سه‌ركه‌وتنی ده‌نگ هه‌ڵبڕینتان مه‌س���تتان نه‌كات، خۆشه‌ویستیتان نه‌گۆرێته‌وه‌ 
ب���ه‌ڕق، خه‌باتی ئێوه‌ش وه‌ك خه‌باتی سیاس���یه‌كان مێژوه‌یه‌كی پڕ لە‌ رق نه‌نوس���ێته‌وه‌ بۆ 



شوبات ی٧

172

شارو وڵاته‌كه‌تان، ئێوه‌ به‌و ده‌نگه‌ زوڵالە‌تان، بانگی خۆشه‌ویستی‌و یه‌كتر قبوڵكردن بده‌ن، 
نه‌كه‌ن لە‌یادی بكه‌ن وڵات پێویس���تی به‌ هه‌مومانه‌، باش‌و خراپمان وه‌ك یه‌ك خه‌ڵكی ئه‌و 
وڵاته‌ین‌و ده‌بێت رۆژێك نه‌بێ بیر لە‌وه‌ بكه‌ینه‌وه‌ به‌ ده‌س���تی ئێمه‌ی پش���تگوێ خراو ئێوه‌ 

گه‌نجانی بێ به‌شكراو تاكه‌ كوردێك لە‌وڵات ئاواره‌ بكرێت.
گه‌نجان‌و خه‌ڵكی ناڕازی كوردستان ئێوه‌ لە‌ چینه‌ پشتگوێ خراو بێ به‌شكراوه‌كه‌ی وڵاتن، 
لە‌وانه‌ن چێژی تاڵی بێ به‌ش���كردن‌و مه‌زڵومیتان چێش���توه‌، ئه‌وانه‌ن ده‌زانن رق لێ بون چ 
كاره‌س���اتێك بۆ وڵات ده‌هێنێت، بۆیه‌ تكام وایه‌ لە‌جێی منیش تا ئه‌وكاتی دێمه‌وه‌ ناوتان‌و 
لە‌ ئامێزتان ده‌گرم، هاوش���انی داخوازییه‌ ره‌واكانتان بانگ بۆ خۆشه‌ویستیش بده‌ن، ئه‌بێت 
ئه‌و شۆڕش���ه‌ی ئیوه‌ به‌رپاتانكردوه‌ شۆڕش���ی گێڕانه‌وه‌ی ماف بۆ مافخوراوه‌كان، جوانی بۆ 
جوانیه‌ زه‌وت كراوه‌كان، شۆڕشی كۆتا هاتنی ناعه‌دالە‌تی‌و بێ دادیی بێت، هاوكات شۆڕشی 
لێبورده‌ی‌و یه‌كتر قبوڵكردن‌و خۆشه‌ویس���تیش بێت، نه‌كه‌ن لە‌یادی بكه‌ن وڵاته‌كه‌مان تاكو 
ئه‌مڕۆش بێ مه‌ترس���ی نیه‌، نه‌ك���ه‌ن رێگا بده‌ن ناڕه‌زایی ره‌وای خۆت���ان ده‌نگ هه‌ڵبڕینی 
مه‌ردانه‌و ش���ه‌رفمه‌ندانه‌ی خۆتان ببێته‌ جێی ته‌راتێنی سیاس���یه‌كان، ئه‌وانه‌ی باكیان نیه‌ 
به‌خوێن رش���تن، باكیان نیه‌ به‌ زیاتر پارچه‌كردنی وڵات‌و برینداركردنی نیشتیمان‌و جه‌رگ 

سوتانی دایك‌و باوكه‌ خۆشی نه‌دیوه‌كان.
 ده‌نگ���م لە‌گ���ه‌ڵ ده‌نگتانه‌ هاوار بكه‌ن، بۆ نه‌هێش���تنی ناعه‌دالە‌تی‌و ب���ێ دادی، بانگی 
بنبڕكردنی گه‌نده‌ڵی بده‌ن، ده‌نگم لە‌گه‌ڵ ده‌نگتانه‌، بانگی خزمه‌تگوزاری وڵات‌و وه‌رگرتنی 
مافه‌كانتان بكه‌ن، بانگی یه‌كتر خۆشویستن‌و یه‌كتر قبوڵكردن بده‌ن، ده‌نگم لە‌گه‌ڵ ده‌نگتانه‌، 
راس���ته‌ لە‌خاكدا روبه‌رێكی مه‌زن لە‌نێوان من‌و ئێوه‌دا هه‌یه‌، به‌ڵام لە‌ رۆح‌و هاوڕایم لە‌گه‌ڵ 

ئێوه‌، بۆ داواكاری مافه‌كانتان مویه‌ك به‌ نێوان من‌و ئێوه‌ گه‌نجانی وڵاته‌كه‌مدا ناچێت. 
تكای���ه‌ په‌یامی م���ن بۆ ئێوه‌ خۆشه‌ویس���تیه‌، تكای من لە‌ئێوه‌ پاراس���تنی وڵات‌و هێمنی 
نیش���تیمان‌و یه‌كتر قبوڵكردنه‌، نه‌كه‌ن ئیستفزازی سیاس���یه‌كان توڕه‌تان بكات‌و ره‌وایه‌تی 
به‌هه‌وڵ���ی ب���ێ ده‌نگكردن���ی خۆتان ب���ده‌ن، نه‌كه‌ن ل���ە‌ س���ه‌ركه‌وتنتان زمان���ی حیوارو 
یه‌كترقبوڵكردن ره‌تكه‌نه‌وه‌، نه‌كه‌ن به‌هه‌مان رێی سیاسیه‌كاندا بڕۆن‌و سه‌ركه‌وتن غرورتان 
ب���كات، ئێوه‌ ده‌بێت لێبورده‌بن، به‌ڵام بێ ده‌نگ نه‌بن، یه‌كترتان خۆش���بوێت به‌ڵام هه‌ڵه‌ی 
یه‌كتریش راستبكه‌نه‌وه‌، ئێوه‌ ده‌بێ لە‌خه‌می وڵاتدا بن، وڵات به‌ ئاسوده‌بون‌و خۆشه‌ویستی 
ئێمه‌ی هاونیش���تیمانیانی، وڵاته‌، نیش���تیمان به‌ هه‌بونی ئارامییه‌وه‌ نه‌واو په‌ناگه‌ی مرۆڤه‌، 
چۆن ئێوه‌ ش���ایه‌نی خزمه‌ت‌و شایه‌نی گرنگی پێدانن، بیرتان بێ وڵاتیش شایه‌نی ئارامی‌و 

ئاشته‌واییه‌.

هونه‌رمه‌ن���د مه‌ریوان س���ه‌فا‌دینیش لە‌ نامه‌یه‌ك���دا بۆ خۆپیش���انده‌ران رایده‌گه‌یه‌نێت: 
ده‌نگ���ی ئێوه‌ س���ه‌دای ئازادی‌ نه‌ته‌وه‌ی‌ كورده‌، ئاماژه‌ ب���ه‌وه‌ش ده‌كات كه‌: ئه‌مڕۆ رۆژی به‌ 
كرده‌وه‌ كردنه‌وه‌ی ره‌خنه‌كانتانه‌ ئه‌مڕۆ رۆژی به‌ زیندو راگرتنی وش���ه‌‌و وته‌كانتانه‌، ئه‌مڕۆ 
رۆژی داهێنانه‌ ئه‌مڕۆ رۆژی ده‌س���تگرتنی هه‌موانه‌ دژ به‌گه‌نده‌ڵ‌و مش���ه‌خۆر‌و نا عه‌دالە‌تی‌ 

لە‌كوردستان.
نامه‌یه‌ك لە‌ هونه‌رمه‌ند مه‌ریوان سه‌فا‌دین بۆ سه‌رای‌ ئازادی..

ئێوه‌ خۆشه‌ویس���تی‌ خه‌ڵكی كوردس���تان‌و هه‌مو جیهانن، چونكه‌ هه‌ڵگری په‌یامی ده‌نگه‌ 
دلێره‌كانی شه‌قام‌و دژ به ‌سته‌م‌و سیاسه‌تی‌ تۆقاندن وه‌ستاون، هه‌ر هاوارێكی ئێوه‌ هاواره‌ 

بۆ ژیانێكی خۆشگوزه‌رانی‌ ده‌نگی ئێوه‌ سه‌دای ئازادی‌ نه‌ته‌وه‌ی‌ كورده‌
پشتگوێخستنی ده‌نگی ئێوه‌، ‌شۆڕبونه‌وه‌یه‌ ‌بۆ دیكتاتۆریه‌ت لادانه‌ لە‌كوردایه‌تی‌ كوردبون، 
چونكه‌ په‌یامی خۆپیش���انده‌ران رونه ‌كه‌ گۆڕینی سیسته‌مه‌ كۆنه‌كانه ‌به‌ سیسته‌مه‌ مرۆڤ 

دۆسته‌كان، كه ‌ئه‌ویش دیموكراسیه‌. 
هه‌مو ساتێك لە‌گه‌ڵ ئێوه‌ هاوار ده‌كه‌م سرود بۆ نیشتیمان‌و سه‌رای‌ ئازادی‌‌و هه‌ڵه‌بجه‌كه‌م 
ده‌ڵێمه‌وه‌، ده‌نگ‌و هاواری ئازادی‌ خوازان لە‌ سلێمانی‌ نالی‌‌و سالم‌و مه‌حوی‌ ده‌هێنێته‌ نه‌ڕه‌و 

تافدان بۆ پشتگیری‌.
خۆپیشاندان سه‌ره‌تایترین مافی‌ مرۆڤه‌ لە‌ جیهان بێ توندوتیژی خۆشه‌ویستی‌ ئێوه‌ بۆ هێزه 
‌ئه‌منیه‌كان وانه‌یه‌ك بو لە‌ئاستی‌ شۆڕشگێڕی نیشانی‌ ئه‌وانه‌تان دا كه‌ فیشه‌كیان ئاراسته‌ی‌ 
س���نگی گه‌نجانی ئازیزی وڵاته‌كه‌م ك���رد، بێ گه‌ڕانه‌وه ‌بۆ به‌ها جوانه‌ دیموكراس���یه‌كان، 
س���ووركردنی‌ ئاڵای‌ كوردس���تان به‌ خوێنی لاوان‌و گه‌نجانی بێبه‌شكراوی‌ نیشتمان زامێكی 

قوڵه‌ به‌ده‌ستی‌ كورد، 
خۆپیش���اندان لە‌ هه‌مو وڵات‌و هه‌مو شوێنێكی جیهان ئاسایی‌و ره‌وایه‌‌و رێنمایی‌و سنوری 
خ���ۆی به‌رامبه‌ردا به‌ هه‌مانش���ێوه‌ بۆ ده‌س���ه‌ڵاتیش هه‌ندێ هێڵی س���ور ه���ه‌ن به‌رمبه‌ر 

خوپێسانده‌ران ده‌بێ نه‌به‌زێنرێن.
من لێره‌وه‌ به‌ هه‌مو هاوڵاتیه‌كی هوشیار‌و خه‌مخۆر... به‌ هه‌مو كه‌سێكی سیاسی ناڕازی 
به‌ هه‌مو رۆش���نبیر‌و نوس���ه‌رو هونه‌رمه‌ندێك���ی ره‌خنه‌گر راده‌گه‌یه‌نم، ك���ه‌ ئه‌مڕۆ رۆژی 
گه‌یاندن���ی په‌یامه‌كانتانه‌، ئه‌مڕۆ رۆژی به‌ كرده‌وه‌ كردنه‌وه‌ی ره‌خنه‌كانتانه‌ ئه‌مڕۆ رۆژی به‌ 
زیندو راگرتنی وش���ه‌‌و وته‌كانتانه‌، ئه‌مڕۆ رۆژی داهێنانه‌ ئه‌مڕۆ رۆژی ده‌ستگرتنی هه‌موانه‌ 
دژ به‌گه‌نده‌ڵ‌و مشه‌خۆر‌و نا عه‌دالە‌تی‌ لە‌كوردستان گه‌نجه‌ بوێره‌كان به‌ئازایانه‌و چاو كر‌اوه‌، 
مامه‌ڵه‌ ‌لە‌گه‌ڵ پێش هاتو رووداوه‌كان بكه‌ن بۆ سه‌رخس���تنی‌ ولات لە‌م قه‌یرانه‌،‌ به‌هه‌موو 

تان ئاڵای نه‌ته‌وه‌ی‌ به‌رز بكاته‌وه‌ لە‌شوێنی په‌رجه‌می‌ حزب.

 چواره‌م/ رۆڵی مامۆستایانی ئایینی
لە‌ خۆپیش���اندان‌و ناره‌زاییه‌تیه‌كانی 17ی ش���وبات‌و رۆژانی دواییدا كه‌سایه‌تیه‌ ئاینیه‌كان‌و 
ماۆس���تایانی ئایینی رۆڵی گه‌وره‌یان گێراو رۆژانه‌ به‌ش���داری خۆپیش���اندانه‌كانیان ده‌كرد، 
لە‌یه‌ك���ه‌م هه‌نگاودا بۆ پش���تیوانی لە‌ خۆپیش���انده‌ران، پ.د.عه‌ل���ی قه‌ره‌داغی ئه‌مینداری 
یه‌كێتی زانایانی جیهانی لە‌ په‌یامێكدا پش���تیوانی لە‌ خۆپیشانده‌ران كردوو به‌ گه‌نجانی وت 

لە‌گه‌ڵتانم.
د. عه‌لی‌ قه‌ره‌داغی‌، ده‌رباره‌ی‌ خۆپیش���اندانه‌كانی‌ پارێزگای‌ سلێمانی‌ په‌یامێك ئاراسته‌ی‌ 
به‌رپرسان‌و گه‌نجان ده‌كات‌و به‌ گه‌نجه‌كان ده‌ڵێت لە‌گه‌ڵتانم، هاوكات داوای‌ دووركرده‌وته‌وه‌ 

لە‌ توندوتیژی‌ لە‌هه‌ردوولا ده‌كات. 
لە‌ راگه‌یه‌نراوه‌كه‌دا قه‌ره‌داغی كۆمه‌ڵێك خاڵ ده‌خاوو بۆ چاره‌سه‌ركردنی‌ كێشه‌ی‌ گه‌نده‌ڵی‌‌و 

جیاكردنه‌وه‌ی‌ دەسەڵاته‌كان‌و دوورخستنه‌وه‌ی‌ حیزب لە‌ حكومه‌ت.
لە‌ په‌یامه‌كه‌یدا بۆ به‌رپرس���ان قه‌ره‌داغی نوسیویه‌تی: پێویسته‌ به‌ر پرسان لە‌كوردستان 
بزانن كه‌جیهان گۆڕاوه‌، ئیتر هیچ ش���تێك نه‌ماوه‌ كه‌لە‌گه‌نجان بش���اردرێته‌وه‌ لە‌ س���امان 
ودارایی‌‌و جۆره‌ها ش���تی‌ تر، ئێستا ش���تێك نه‌ماوه‌ كه‌گه‌نجان لێی‌ بترسن، ئه‌ویش به‌هۆی‌ 
ئازادی‌‌و ته‌كنیكی‌ راگه‌یاندنی‌ هاوچه‌رخ‌و پێش���كه‌وتوو، گه‌نجان ده‌یانه‌وێت به‌هره‌مه‌ند بن 
لە‌ئه‌و سه‌روه‌ت‌و سامانه‌ی‌ كه‌ لە‌وڵاته‌كه‌یاندا هه‌یه‌‌و به‌شداربن لە‌چۆنیه‌تی‌ به‌ڕێوه‌بردنیدا، 
لە‌به‌رئ���ه‌وه‌ی‌ من داوا لە‌به‌رپرس���ان ده‌كه‌م كه‌به‌وپ���ه‌ڕی‌ رێز‌و خۆشه‌ویس���تیه‌وه‌ گوێ بۆ 

داواكارییه‌كانی‌ گه‌نجان بگرن‌و به‌وپه‌ڕی‌ جدیه‌وه‌ بۆیان جێبه‌جێ بكه‌ن.
ه���اوكات لە‌ په‌یامیدا ب���ۆ گه‌نجان قه‌ره‌داغی ئام���اژه‌ی به‌وه‌داوه‌: من پش���تیوانی‌ لە‌داوا 
ره‌واكانتان ده‌كه‌م، لە‌گه‌ڵتاندام لە‌خۆپیشاندان به‌شێوه‌ی‌ ئاشتیانه‌‌و مه‌ده‌نیانه‌‌و شارستانیانه‌. 
خۆپیش���اندان مافێكی‌ ش���ه‌رعی‌‌و رێگه‌پێدراوه‌. به‌ڵكو جۆرێكه‌ لە‌بانگ���ه‌واز‌و فه‌رمان كردن 

به‌چاكه‌، به‌مه‌رجێك لە‌چوارچێوه‌ی‌ ئاشتیانه‌ ده‌رنه‌چێت.
به‌ڵام داواش���تان لێ ده‌كه‌م كه‌ ئێوه‌ پێشه‌نگ بن لە‌رێپێوانێكی‌ شارستانیانه‌دا، پارێزگاری‌ 

لە‌ئاسایشی‌ كۆمه‌ڵایه‌تی‌‌و پارێزگاری‌ لە‌موڵك‌و سامانی‌ گشتی‌‌و تایبه‌تی‌ بكه‌ن.
)بڕوانه‌ پاشكۆی ژماره‌ 28 ده‌قی په‌یامی پ.د. عه‌لی قه‌ره‌داغی( 

دواتریش زانایانی‌ ئاینی‌ شاری‌ سلێمانی‌، به‌شداری خۆپیشاندانه‌كه‌ی‌ 24ی شوباتی شاری‌ 
س���لێمانیان كردوو لە‌مه‌یدانی‌ ئازادیی‌و پش���تگیریی خۆیان بۆ داواكانی‌ خه‌ڵكی‌ كوردستان 

راگه‌یاند. 
مامۆستا مه‌لا كامه‌ران لە‌ نوسینێكیدا به‌ناوی )راستییه‌ك بۆ مێژوو وه‌كوو خۆی، كه‌ی‌و چۆن‌و 
بۆچی چوومه‌ س���ه‌رای ئازادی؟( ئاماژه‌ به‌وه‌ ده‌كات رۆژی دووشه‌مه‌ رێكه‌وتی 2011/2/22 
بۆیه‌كه‌م جار چوومه‌ س���ه‌رای ئازادی‌و لە‌ دووره‌وه‌ زۆر به‌وردی س���ه‌رنجی جۆش‌و خرۆش‌و 

دروشمه‌كانی خۆپێشانده‌رانم ده‌داو خۆپیش���انده‌رانیش داوایان لێده‌كردم وتار بخوێنمه‌وه‌، 
به‌ڵام بۆ رۆژی دواتر لە‌گه‌ڵ چه‌ند مامۆس���تایه‌كی تردا چوینه‌وه‌ سه‌را، لە‌وێ بۆ یه‌كه‌مجار 
مامۆس���تا مه‌لا عادل محه‌مه‌د س���اڵح ده‌ربه‌ندیخانی كه‌ ناسراوه‌ به‌ مه‌لا عادل مه‌لا ساڵحی 
ژاڵه‌ناو، وه‌ك مامۆس���تایه‌كی ئایینی وت���اری خوێنده‌وه‌، بۆ رۆژی دوات���ر ژماره‌یه‌كی زۆرتر 
مامۆس���تای ئایینی چوینه‌ سه‌را لە‌وێ مامۆس���تا )ئه‌بوبكر پێنجوێنی( به‌ناوی هه‌موومانه‌وه‌ 
وتارێك پێشكه‌ش كردو وتی، )ئێمه‌ نه‌وه‌ی قازیین .... لە‌م ده‌سه‌ڵاته‌ ناڕازین(. به‌م رسته‌یه‌ 

جۆش‌و خرۆشێكی زۆری دا به‌ جه‌ماوه‌رو بووه‌ دووه‌م وتاربێژی سه‌رای ئازادی.
مامۆستا مه‌لا محه‌مه‌د نه‌سروڵڵا لە‌ رۆژی 25ی شوبات وتاری هه‌ینی پێشكه‌شكردوو بووه‌ 
س���ێه‌م وتاربێژی سه‌رای ئازادیی، دوارت به‌نده‌ )مامۆستا كامه‌ران عه‌لی خواڕه‌حم( لە‌سه‌را 
وتارم خوێنده‌وه‌و بوومه‌ چواره‌م وتاربێژی سه‌رای ئازادی، شایانی باسه‌ دوای پێشكه‌شكردنی 
ئه‌م وتاره‌ ده‌یان نامه‌ی مۆبایلم بۆهات كه‌ تێدا هه‌ڕه‌شه‌ی كوشتنم لێده‌كرا‌و به‌ سیخوڕی 

ئه‌م وڵات‌و ئه‌و وڵات تۆمه‌تبارده‌كرام. 15  )بڕوانه‌ وێنه‌ی ژماره‌ 26(
 

15 راستییه‌ك بۆ مێژوو وه‌كوو خۆی، كه‌ی‌و چۆن‌و بۆچی چوومه‌ سه‌رای ئازادی؟، مه‌لا كامه‌ران عه‌لی 

خواڕه‌حم، سایتی به‌یان، 2013/2/28 /
 http://www.bayanpress.net/Article_Detail.aspx?Articleid=272&AuthorID=141

ه���اوكات لە‌ 25ی ش���وباتدا یه‌كه‌م نوێژی هه‌ینی لە‌ س���ه‌رای ئازادی س���لێمانیدا كراو 
وتارخوێنی‌ به‌رده‌ركی‌ س���ه‌را داوای‌ هێوربوونه‌وه‌و پاراس���تنی‌ ده‌س���كه‌وته‌كانی‌ حكومه‌ت 
ده‌كات، وه‌ك بریاربوو 25ی ش���وبات لە‌به‌رده‌ركی‌ س���ه‌رای‌ شاری‌ س���لێمانی‌ نوێژی‌ هه‌ینی‌ 
بەڕێوە‌بچێت. خۆنیش���انده‌ران به‌به‌ش���داری‌ ژماره‌یه‌ك لە‌مامۆستایانی‌ ئاینی‌ نوێژی‌ هه‌ینی‌ 
بۆ خۆپیش���انده‌ران بەڕێوە‌چوو، مامۆس���تای‌ وتارخوێن داوای‌ لە‌ خۆپیش���انده‌رانكرد هێوری‌ 

بارودۆخه‌كه‌ رابگرن‌و نه‌هێڵن كاری‌ گێره‌ شێوێنی‌ ئه‌نجامبدرێت.
مامۆستا محه‌مه‌د نه‌سروڵا پێشنوێژو وتارخوێنی‌ مزگه‌وتی‌ عه‌لی‌ كه‌مال لە‌شاری‌ سلێمانی‌ 
لە‌وتاره‌كه‌یدا كه‌ لە‌سه‌رای ئازادی پێشكه‌شی كرد داوای‌ لێكردن كه‌ هێوربن‌و ئارامبگرن بۆ 

به‌ده‌ستهێنانی‌ ده‌سكه‌تی‌ خۆپیشانده‌ران كه‌ ئامانجی‌ هه‌موولایه‌كه‌.
راش���یگه‌یاند ئێمه‌ هه‌موومان رۆڵه‌ی‌ میللە‌تی‌ خۆمانین‌و حكومه‌ت به‌ ده‌سكه‌وتی‌ خۆمان 
ده‌زانیی���ن، بۆیه‌داواتان لێ���ده‌م كه‌س رێگه‌به‌خۆی‌ نه‌دات هێرش بكرێته‌ س���ه‌ر فه‌رمانگه‌و 
ده‌سكه‌وته‌كان حكومه‌ت، چونكه‌ ئه‌وه‌ هه‌مووی‌ به‌رهه‌می‌ ده‌سكه‌تی‌ تێكۆشانی‌ چه‌ندساڵه‌ی‌ 

گه‌لە‌كه‌مانه‌.
هه‌روه‌ك داواشی‌ لە‌ هێزه‌ ئه‌منییه‌كان كرد كه‌پارێزگاری‌ لە‌خۆپیشانده‌ران بكه‌ن‌و ده‌ست بۆ 
تفه‌نگه‌كانیان نه‌به‌ن‌و ته‌قه‌لە‌خۆنیش���انده‌ران بكه‌ن، چونكه‌ رشتنی‌ خوێنی‌ خۆنیشانده‌ران‌و 

هه‌ركه‌سێكی‌ دیكه‌ حه‌رامه‌و لە‌ رووخاندنی‌ قیبلە‌ی‌ مووسڵمانان گه‌وره‌تره‌.16
بڕوانه‌ وێنه‌ی ژماره‌ 27 

 

 16 وتارخوێنی‌ به‌رده‌ركی‌ سه‌را، سایتی خه‌ندان، 2011/2/25/
 http://xendan.org/dreja.aspx?=hewal&jmara=22067&Jor=1

هاوكات لە‌ به‌یاننامه‌یه‌كدا كه‌ لە‌ 8 خاڵ پێكهاتووه‌، لقی سلێمانی‌ یه‌كێتی زانایانی ئایینی‌ 
ئیسلامی كوردستان ‌وداوای‌ هێوركردنه‌وه‌ی بارودۆخه‌كه‌‌و ئازادكردنی سه‌رجه‌م گیراوه‌كان 

لە‌ ناو‌ خۆپیشاندانه‌كان‌و هه‌ڵوه‌شانه‌وه‌ی‌ فه‌رمانی‌ ده‌ستگیركردن.
قه‌ره‌بوكردن���ه‌وه‌ی‌ زیانلێكه‌وت���وان‌و داوای‌ لێبوردنك���ردن لێیان، ئه‌مه‌ س���ه‌ره‌رای دانانی‌ 
لیژنه‌یه‌ك���ی بێلایه‌نی���ش ب���ۆ لێكۆڵینه‌وه‌ ل���ە‌ رووداوه‌ك���ه‌ی‌ 17ی‌ ش���وبات یه‌كێكی‌ تره‌ 

لە‌خاڵه‌كان، 
 )پاشكۆی ژماره‌ 29 به‌یاننامه‌ی لقی سلێمانی یه‌كێتی زانایانی ئایینی(

هاوكات زانایانی‌ ئاینی‌ شاری‌ هه‌ولێر، لە‌ به‌یاننامه‌یه‌كدا خۆپیشاندان به‌ مافێكی‌ شه‌رعیی 
ده‌زانن‌و كوشتنی خوێنی هاوڵاتیانیش حه‌رام ده‌كه‌ن.

دوای گفتوگۆیه‌كی درێژخایه‌ن لە‌باره‌ی‌ خۆپیش���اندانه‌كانی‌ شاری‌ سلێمانی‌‌و ناوچه‌كانی‌ 
تری‌ هه‌رێمی‌ كوردس���تان‌و ته‌قه‌كردن به‌ڕوی‌ خۆپیشانده‌راندا، 68 زانای‌ ئاینی‌ لە‌ پارێزگای‌ 
هه‌ولێر گه‌یش���تنه‌ ئه‌و ئه‌نجامه‌ی‌ كه‌ ته‌قه‌كردن به‌ڕوی‌ خۆپیش���انده‌راندا حه‌رامه‌‌و نه‌هی‌ 

كراوه‌‌و خۆپیشاندانیش مافێكی‌ شه‌رعی‌‌و شتێكی‌ باشه‌.
لە‌ به‌یاننامه‌ی 68 زانای ئایینی ش���اری هه‌ولێردا كه‌ س���ه‌ره‌تا ئاماژه‌ به‌ گۆرانكاریه‌كانی 
خۆرهه‌لاتی ناوه‌راس���ت ده‌كات‌و كاریگه‌ری لە‌س���ه‌ر هه‌رێمی كوردستان بۆیه‌ سه‌باره‌ت به‌ 

حوكمی شه‌رعی خۆپیشاندان لە‌ به‌یاننامه‌كه‌دا هاتووه‌: 
گومان لە‌وه‌دانیه‌ لە‌هه‌ر س���ه‌رده‌مێك نیش���انه‌كانی خوای پ���ه‌روه‌ردگار ده‌بێ ده‌ركه‌ون 
ودووب���اره‌ ببنه‌وه‌ بۆ قه‌بووڵ بوونی دووعای مه‌زڵومه‌كان ولە‌ناوچوونی س���ته‌مكاران، بۆیه‌ 
لە‌ڕوانگه‌ی شه‌ریعه‌تی خوای مه‌زن هه‌‌موو سته‌ملێكراوو ماف خوراوێك مافی خۆیه‌تی داوای 

مافه‌ڕه‌واكانی خۆی بكات وهه‌وڵی لادانی سته‌م بكات.
سه‌باره‌ت به‌ كوشتنی هاوڵاتیانیش به‌یاننامه‌كه‌ ئاماژه‌ی به‌وه‌داوه‌: خوای گه‌وره‌ بوونه‌وه‌ری 
ب���ۆ مرۆڤه‌كان رام كردووه‌ ولە‌خزمه‌تی دان���اون لە‌به‌ر گه‌وریی وڕێزی مرۆڤ ،كه‌واته‌ مرۆڤ 
لە‌بوون���ه‌وه‌ر گه‌وره‌تره‌ ئه‌مه‌ش وای كردووه‌ كوش���تن وئازاردانی قه‌ده‌غه‌و حه‌ڕام بێ بۆیه‌ 

رشتنی خوێنی تاكێك به‌ناهه‌ق سزای بكوژه‌كه‌ ئه‌مه‌یه‌: 
پێغه‌مبه‌ری���ش )صل���ی اللە‌ علیه‌ وس���لم(ده‌فه‌رموێ: ئه‌بێ س���زای ئه‌و بك���وژه‌ چی بێ 
كه‌كه‌س���ێك لە‌سه‌رداوای ره‌وای خۆی بكوژێ ،بۆیه‌ئێمه‌ وه‌كو زانایانی ئاینی داوا لە‌ برایانی 
ئاس���ایش وپۆلی���س وزێره‌ڤانی‌و س���ه‌جه‌م دام وده‌زگاكانی حكومه‌ت ده‌كه‌ین‌و ده‌س���تیان 
به‌خوێنی گه‌لە‌كه‌ی خۆیان س���ورنه‌كه‌ن‌و خۆیان دووچاری س���زای خ���وا نه‌كه‌ن . پێغه‌مبه‌ر 
د.خ( فه‌رموویه‌تی ته‌نانه‌ت به‌ نیو وش���ه‌ش به‌ش���داری كوشتنی كه‌سێك بكه‌ی مه‌حرومی 

لە‌ره‌حمی خوا. 
 )پاشكۆی ژماره‌ 30 ده‌قی به‌یاننامه‌ی 68 زانای ئایینی شاری هه‌ولێر(

پێنجه‌م/ ده‌ستگیركردنی مامۆستایانی ئایینی 
لە‌به‌رامبه‌ر به‌ش���داریكردن‌و چالاكیه‌كانیان لە‌ س���ه‌رای ئازادی س���لێمانی‌و پش���تیوانیان 
بۆ خۆپیش���انده‌ران، هێزه‌كانی ئاس���اییش ده‌ستیان كرد به‌ ده‌س���تگیركردنی ئه‌و مامۆستا 

ئایینیانه‌ی كه‌ لە‌سه‌رای ئازادی وتاریان ده‌دا. 
 به‌هۆی‌ وتارێكیه‌وه‌ لە‌س���ه‌رای‌ ئازادی‌، لە‌لایه‌ن ئاس���ایش‌و پۆلیسه‌وه‌ مامۆستا كامه‌ران 
عه‌لی‌ م���اوه‌ی‌ دو رۆژه‌ ده‌س���تگیركراوه‌،دوای‌ ئه‌وه‌ی‌ لە‌ س���ه‌ره‌تای‌ ئ���ه‌م مانگه‌دا لە‌لایه‌ن 
ئاسایش���ی‌ سلێمانیه‌وه‌ بۆ ماوه‌ی‌ دو رۆژ لە‌سه‌ر وتارێكی‌ لە‌ سه‌رای‌ ئازادی ده‌ستگیركرا، لە‌ 
3/29 مامۆس���تا كامه‌ران عه‌لی‌ لە‌لایه‌ن پۆلیسی سه‌راوه‌ ده‌س���تگیركراوه‌و دواتر راده‌ستی‌ 

ئاسایش كراوه‌.
دوای‌ ئازادبونی لە‌ 4/1 دا كه‌ بۆ ماوه‌ی‌ دو رۆژ لە‌لایه‌ن ئاسایشه‌وه‌ ده‌ستگیركرا، مامۆستا 
كامه‌ران عه‌لی‌ به‌راگه‌یاند: ئه‌و كه‌سه‌ی‌ لێكۆڵینه‌وه‌ی‌ لە‌گه‌ڵدا كردم، پێیوتم ئازادت ده‌كه‌ین، 
به‌ڵام به‌و مه‌رجه‌ی‌ نه‌چیته‌وه‌ به‌رده‌ركی سه‌را«، ئه‌ویش لە‌لایه‌ن خۆیه‌وه‌ به‌ وه‌ها مه‌رجێك 
رازی نه‌بو، رۆژێك دوای‌ ئازادكردنیش���ی رۆش���ته‌ ناو جه‌ماوه‌ری‌ خۆپیشانده‌رو پشتگیری‌ بۆ 

داواكانیان راگه‌یاند.
لە‌سه‌ره‌تای‌ خۆپیش���اندانه‌جه‌ماوه‌ریه‌كان لە‌سه‌رای‌ ئازادی‌، مامۆستا كامه‌ران لە‌ وتارێكدا 

داوای‌ عه‌دالە‌تی كۆمه‌ڵایه‌تی‌و دژایه‌تی گه‌نده‌ڵی‌ به‌ جیهاد دایه‌ قه‌ڵه‌م.
به‌پێی‌ لێدوانه‌كه‌ی‌ مامۆس���تا مه‌حمودی‌ ئازادیش‌، لە‌سه‌ر ئه‌و وتاره‌ لە‌لایه‌ن ئاسایشه‌وه‌ 

ناوبراو به‌ یاسای به‌ گژاچونه‌وه‌ی‌ تیرۆر دادگایی ده‌كرێت.

 مامۆستا كامه‌ران سه‌باره‌ت به‌و وتاره‌ی‌ ئه‌وه‌ی‌ رونكرده‌وه‌ كه‌:
 ئه‌وه‌ی لە‌ س���ه‌رای ئازادی وتومه‌ كه‌ خۆپیش���اندان جیهاده‌، ئێس���تاش ته‌ئكیدی لە‌سه‌ر 
ده‌كه‌مه‌وه‌، چونكه‌ ئه‌گه‌ر س���ه‌یری ناوه‌رۆك‌و واتای جیه���اد بكه‌یت، یان ئه‌گه‌ر ته‌رجه‌مه‌ی 
بكه‌ی بۆ كوردی، جیهاد به‌ مانای‌ خه‌باتكردن‌و تێكۆشان دێت بۆ ژیان یان بۆ دین، بۆیه‌ لە‌ 
كاتێكدا ئه‌گه‌ر لە‌ ژیاندا كه‌سێك كه‌رامه‌ت‌و ماڵی داگیر كرابێت، هه‌ر هه‌وڵێك لە‌و پێناوه‌دا 

بدات ده‌چێته‌ چوارچێوه‌ی‌ جیهاده‌وه‌.
لە‌به‌رامبه‌ر ده‌ستگیركردنی مامۆستا مه‌لا كامه‌راندا ئاساییشی سلێمانی روونكردنه‌وه‌یه‌ك 

بڵاو ده‌كاته‌وه‌و 
لە‌ ده‌قی رونكردنه‌وه‌یه‌كه‌ی‌ ئاسایشی پارێزگای سلێمانیدا كه‌ لە‌ 2011/4/1 بڵاویكردۆته‌وه‌ 
هاتووه‌: لە‌ هه‌ندێك رۆژنامه‌و سایتی ئه‌لە‌كترۆنیدا هه‌واڵی ده‌ستگیركردنی )مه‌لا – كامه‌ران 
عه‌ل���ی( وابڵاوكراوته‌وه‌ ك���ه‌ گوایه‌ ناوبراو لە‌ لایه‌ن ده‌زگای دژه‌ تیرۆره‌وه‌ ده‌س���تگیركراوه‌، 
ئێمه‌ وه‌ك به‌ڕێوه‌به‌رایه‌تی ئاسایشی س���لێمانی به‌ هه‌مولایه‌كی راده‌گه‌یه‌نین كه‌ سه‌ره‌تا 

)مه‌لا – كامه‌ران عه‌لی( لە‌لایه‌ن كه‌رتی پۆلیسی سه‌راوه‌ به‌پێی مادده‌ی )10/خۆپیشاندان( 
ده‌ستگیركرا، پاشان لە‌لایه‌ن دادوه‌ری لێكۆڵینه‌وه‌ ئه‌م ماده‌یه‌ گۆڕا بۆ مادده‌ی )2( ی تیرۆر، 

لە‌به‌رئه‌وه‌ی ناوبراو داوایكردوه‌ كه‌ )جیهاد( بكرێت.
 به‌پێ���ی ئه‌م ماده‌یه‌ش كه‌س���ی گیراو ره‌وان���ه‌ی لای ئێمه‌ كراوه‌ ب���ۆ لێكۆڵینه‌وه‌ به‌پێی 
بڕیاری دادوه‌ری لێكۆلێنه‌وه‌ لای ئیمه‌ راگیراوه‌، لە‌به‌ر ئه‌وه‌ ئه‌و كێش���انه‌ په‌یوه‌ندیان هه‌یه‌ 

به‌به‌ڕێوه‌به‌رایه‌تیمانه‌وه‌ . بۆ ئاگاداریتان .

هاوكات هێزێكی ئاس���اییش ل���ە‌ كاتی نوێژدا مه‌لا محه‌مه‌د نه‌س���روڵا، یه‌كه‌م وتاربێژی 
س���ه‌رای ئازادی ده‌ستگیر ده‌كه‌ن، لە‌كاتێكدا ئه‌و هێزه‌ی ئاسایشی سلێمانی كه‌ شه‌وی 4/3 
مه‌لا محه‌مه‌د نه‌سروڵایان ده‌ستگیركرد ره‌تیان كرده‌وه‌ فه‌رمانی دادگایان بۆ ده‌ستگیركردنی 

ناوبراو پێبێت، به‌ڵام ئاسایش ده‌ڵێت به‌ بڕیاری دادوه‌ر بوه‌.
شه‌وی )یه‌كشه‌ممه‌(4/3 لە‌كاتی نوێژی خه‌وتناندا، هێزێكی ئاسایش چونه‌ته‌ سه‌ر مزگه‌وتی 
عه‌لی كه‌مالی ش���اری سلێمانی‌و پاش ته‌واوكردنی نوێژ، مه‌لا محه‌مه‌د نه‌سروڵا پێشنوێژی 

ئه‌و مزگه‌وته‌‌و یه‌كه‌م وتارخوێنی نوێژی هه‌ینی سه‌رای ئازادیان ده‌ستگیر كرد.
لە‌وباره‌یه‌وه‌ ئاسایش���ی س���لێمانی 2011/4/5 لە‌ رونكردنه‌وه‌یه‌ك���دا رایگه‌یاندوه‌، مه‌لا 

محه‌مه‌د نه‌سروڵا ‌به‌پێی ماده‌ی 6ی تیرۆر لە‌لای ئه‌وان ده‌ستگیر كراوه‌.
لە‌ رونكردنه‌وه‌كه‌ی ئاسایش���ی س���لێمانیدا هات���وه‌: مه‌لا محه‌مه‌د نه‌س���روڵا، به‌ بڕیاری 
دادوره‌ری لێكۆڵینه‌وه‌‌و به‌پێی مادده‌ی )2( لە‌یاسای ژماره‌ )6(ی به‌ره‌نگاربونه‌وه‌ی تیرۆر، به‌ 

تۆمه‌تی هاندانی خه‌ڵكی به‌مه‌به‌ستی جیهادكردن، فه‌رمانی ده‌ستگیركردنی هه‌بوه‌.
لە‌ رونكردنه‌وه‌كه‌دا ئه‌وه‌ش هاتوه‌: مه‌لا محه‌مه‌د ئێس���تا لە‌ به‌ڕێوه‌به‌رایه‌تی ئاس���ایش 

راگیراوه‌ به‌فه‌رمانی دادوه‌ر، بۆ لێكۆڵینه‌وه‌.
ئ���ه‌وه‌ش لە‌كاتێكدای���ه‌ كه‌ به‌پێی وت���ه‌ی خێزانه‌كه‌ی مه‌لا محه‌م���ه‌د، »كاتێك هێزه‌كه‌ی 
ئاسایش‌ هاوسه‌ره‌كه‌میان ده‌ستگیركرد‌، ئێمه‌ داوای بڕیاری دادگامان كرد، به‌ڵام هێزه‌كه‌ی‌ 

ئاسایش وتیان بڕیاری‌ دادگای‌ ناوێت«. 17
 ده‌ستگیركردنی مامۆستایانی ئایینی لە‌ خۆپیشاندانه‌كاندا ناره‌زایی مامۆستایانی ئایینی‌و 
رۆشنبیرانی لێكه‌وته‌وه‌، لە‌یه‌كه‌م كاردانه‌وه‌شدا ژماره‌یه‌ك لە‌ رۆشنبیران‌و رۆژنامه‌نوسانوسان 
لە‌ كه‌مپینێكدا رایده‌گه‌یه‌نن: سزادانی مامۆستایانی ئاینی لە‌سه‌ر ده‌ربڕینی بیروڕا، سزادانی 

هه‌مومانه‌
رۆش���نبیران‌و رۆژنامه‌نوس���انی‌ هه‌رێمی‌ كوردس���تان لە‌ كه‌مپه‌ینه‌ێكدا لە‌ژێر ناونیشانی‌ 

17 ئاسایشی سلێمانی، سایتی ئێن ئاڕتی، 2011/4/4 /

 http://nrttv.com/dreje.aspx?jimare=920

»س���زادانی مامۆستایانی ئاینی لە‌س���ه‌ر ده‌ربڕینی بیروڕا، س���زادانی هه‌مومانه‌» ئیدانه‌ی 
ده‌ستگیركردن‌و س���زادانی‌ مامۆستایانی‌ ئاینی‌ ده‌كه‌ن‌و رایده‌گه‌یه‌نن: »هه‌ر پێشێلكارییه‌ك 
كه‌ به‌رامبه‌ر مامۆستایه‌كی ئاینی بكرێت لە‌سه‌ر ده‌ربڕینی بیروڕای جیاواز لە‌وه‌ی ده‌سه‌ڵات 
یان حیزبه‌ ده‌سه‌ڵاتداره‌كان، پێشێلكارییه‌ به‌رامبه‌ر هه‌مو هاوڵاتیه‌ك، پێشێلكاریه‌ به‌رامبه‌ر 

مافه‌كانی مرۆڤ‌و ئازادیی راده‌ربڕین؛ پێشێلكردنی ده‌ستوری عێراقه«.
رۆشنبیران‌و رۆژنامه‌نوسان ئه‌وه‌شیان نوس���یوه‌: »ده‌ستبه‌سه‌ركردنی مامۆستا كامه‌ران‌و 
مامۆستا محه‌مه‌د نه‌سڕوڵا، ته‌قه‌كردن‌و هه‌ڕه‌شه‌كردن لە‌ مامۆستایانی تر، هیچ جیاوازییه‌كی 
نییه‌ لە‌گه‌ڵ ئه‌و هه‌ڕه‌ش���ه‌‌و تیرۆركردنانه‌ی لە‌ چه‌ند س���اڵی رابردودا به‌رامبه‌ر رۆشنبیران، 

رۆژنامه‌نوسان‌و خه‌ڵكانی ئازادیخواز ئه‌نجامدراون«.
 )بڕوانه‌ پاشكری ژماره‌ 30 ده‌قی كه‌مپینی رۆشنبیران‌و رۆژنامه‌نووسان( 

 هاوكات ده‌س���تگیركردنی مامۆس���تایانی ئایینی لە‌ س���لێمانی‌و هه‌ره‌شكردن‌و لابردنی 
مامۆستایانی ئایینی لە‌ شاری هه‌ولێر به‌ته‌واوی زانایانی ئایینی توره‌كردوو لە‌ به‌یاننامه‌یه‌كدا 
كه‌ ناوی 201 مامۆستای ئایینی شاری هه‌ولێری لە‌سه‌ره‌ به‌ تودنی ئیدانه‌ی ده‌ستگیركردن‌و 
هه‌ره‌ش���ه‌كردن لە‌ مامۆس���تایانی ئایینی ده‌كه‌ن‌و ئاماژه‌ به‌وه‌ ده‌كه‌ن، ك���ه‌ لە‌بری‌ ئه‌وه‌ی‌ 
په‌لە‌ بكرێت لە‌ چاكس���ازی‌‌و به‌ده‌مه‌وه‌چونی‌ داواكاری‌ خۆپیش���انده‌ران، فش���اره‌كان لە‌سه‌ر 
مامۆس���تایانی‌ ئاینی‌ به‌رده‌وام���ه‌ به‌ تایبه‌ت لە‌م دواییانه‌دا، هاوكات پش���تیوانی‌ خۆیان بۆ 
داواكارییه‌كی‌ خه‌ڵكی‌ كوردس���تان دوپات كردوه‌ت���ه‌وه‌‌و هه‌مو جۆره‌ توندوتیژییه‌كیش ره‌ت 

ده‌كه‌نه‌وه‌.

به‌ندی سێیه‌م
 كاردانه‌وه‌ی حكومه‌ت‌و په‌رلە‌مان

 به‌شی هه‌شته‌م
بڕیاره‌كان لە‌نێوان حكومه‌ت‌و 

خۆپیشانده‌راندا
- یه‌كه‌م/ بڕیاری ژماره‌ یه‌كی په‌رلە‌مان  	 
- دووه‌م/ داوكاریه‌كانی خۆپیشانده‌ران  	 

- سێیه‌م/ لە‌نێوان حكومه‌ت‌و خۆپیشانده‌راندا  	 
- چواره‌م / بڕیاری ژماره‌ 2ی پارلە‌مان  	 

- پێنجه‌م/ تێكدانی ئاراسته‌ی خۆپیشانده‌ران  	 
- شه‌شه‌م/ به‌رده‌وامی خۆپیشاندانه‌كان‌و 	 

			 هه‌ڵوێستی لایه‌نه‌كان   
- حه‌وته‌م/ نه‌خشه‌ رێگای  	 

			 چاره‌سه‌ری قه‌یرانه‌كان  

یه‌كه‌م/ بڕیاری ژماره‌ یه‌كی په‌رلە‌مان 

به‌رده‌وامی خۆپیش���اندانه‌كان‌و ئه‌و توندووتیژیانه‌ی لێی كه‌وته‌وه‌و به‌تایبه‌تیش كوش���تن‌و 
برینداربوونی سه‌دان خۆپیشانده‌ر پارلە‌مانی كوردستانی ناچاركرد، كۆبوونه‌وه‌ی نائاسایی 
ببه‌ستێت‌و چه‌ند بڕیارێك ده‌ربكات، لە‌به‌رواری 23ی شوباتی 2011 واتا لە‌ دوای شه‌ش رۆژ 
لە‌خۆپیشاندانه‌كان، په‌رلە‌مانی كوردس���تان كۆبووه‌، لە‌ كۆبوونه‌وه‌كه‌دا دوای گفتوگۆیه‌كی 

چڕ‌و پڕ، بڕیاری ژماره‌ )1( ی رۆژی 2011/2/23ی راگه‌یاند، 
 ده‌قی بڕیاری ژماره‌ 1ی پارلە‌مانی كوردستان 

بریاری كۆتایی دانیشتنی نائاسایی په‌رلە‌مانی كوردستان ده‌ربا‌ره‌ی رووداوه‌ نه‌خوازراوه‌كانی 
هه‌رێم

 بڕیاری ژماره‌ 1 
 23-شوبات-2011 كاتژمێر11:06

بڕیار پش���ت به‌س���تن به‌ بڕگه‌ی )1( ی م���ادده‌ی 56 لە‌ یاس���ای هه‌ڵبژاردنی په‌رلە‌مانی 
كوردس���تان ژماره‌ )1( ی ساڵی 1992 ی هه‌موار كراو، په‌رلە‌مانی كوردستان لە‌ دانیشتنی 
نا ئاس���ایی ژم���اره‌ 1ی رۆژی 2011/2/23 ی خۆی دا، كه‌ تایبه‌ت بوو به‌ به‌رچاوخس���تن‌و 
گفتوگۆك���ردن‌و لێكۆڵین���ه‌وه‌ لە‌ خۆپیش���اندانه‌كانی پارێزگای س���لێمانی‌و ئ���ه‌و داواكاری‌و 
ده‌رهاویش���تانه‌ی كه‌ لە‌ئه‌نجامی خۆپیش���انه‌كان دا كه‌وتۆته‌وه‌ لە‌ ته‌قه‌كردن‌و ش���ه‌هید‌و 
برینداربوونی خۆپیش���انده‌ران‌و هێزه‌كانی ناوخۆ‌و سوتاندنی باره‌گا‌و هه‌ندێ لە‌ ده‌زگاكانی 

راگه‌یاندن، لە‌گه‌ڵ داواكاری خۆپیشانده‌ران دا، ئه‌م بڕیارانه‌ی ده‌ركرد:
 1. ئیدانه‌‌و ته‌حریم‌و ته‌جریمكردنی توندوتی���ژی‌و ته‌قه‌كردن لە‌هاووڵاتیان‌و هه‌ڵكوتانه‌ 
سه‌ر باره‌گا فه‌رمیه‌كان‌و حزبیه‌كان‌و زیانگه‌یاندن به‌ماڵی گشتی‌و تایبه‌ت لە‌هه‌ر لایه‌كه‌وه‌.
2. كشانه‌وه‌ی ده‌ست به‌جێیی سه‌رجه‌م هێزه‌ جووڵه‌پێكراوه‌كان، كه‌ به‌ هۆی رووداوه‌كانی 
رۆژی 2011/2/17 جوڵه‌یان پێكراوه‌ بۆ گش���ت ش���اره‌كانی هه‌رێمی كوردستان به‌گشتی‌و 

شاری سلێمانی به‌ تایبه‌تی‌و گه‌ڕانه‌وه‌یان بۆ باره‌گاكانیان.
3. ئازادكردنی سه‌رجه‌م ئه‌وانه‌ی به‌ هۆكاری به‌شداربوون لە‌ خۆپیشاندان ده‌ستگیركراون، 

ئه‌وانه‌ش تاوانیان كردوه‌، راده‌ستی ده‌سه‌ڵاتی دادوه‌ری‌و پۆلیس بكرێن.
4. حكومه‌ت به‌گوێره‌ی یاس���ا، قه‌ره‌بووی ماددی‌و مه‌عنه‌وی سه‌رجه‌م ئه‌و كه‌س‌و لایه‌ن‌و 
ده‌زگا‌و هێزانه‌ بكات كه‌ به‌ هۆی په‌لامار‌و توند‌و تیژیه‌وه‌ زه‌ره‌رمه‌ندبوون،به‌گوێره‌ی یاسا. 
5. پاراس���تن‌و رێكخستنی خۆپیش���انده‌ران، ته‌نها به‌ هێزه‌كانی پۆلیسی ناوخۆ‌و پۆلیسی 
چالاكیه‌ مه‌ده‌نیه‌كان بس���پێردرێت، شوناس )ناو، باج، ش���وێنی كار( ی هێزه‌ پارێزگاره‌كان 
ئاشكرا بێت‌و نه‌هێڵدرێت هیچ كه‌سێك به‌ ده‌مامك‌و ئوتومبیلی جام ره‌ش هاتوچۆ بكات. 

6. هێزی پێش���مه‌رگه‌ی كوردس���تان لە‌ هه‌م���وو جۆره‌ ململانێیه‌كی سیاس���یی ناوخۆیی 
به‌دووربێ‌و ئه‌ركی نیش���تمانیی خۆی وه‌ك هێزێكی نیش���تمانی‌و پاراستنی ده‌سكه‌وته‌كانی 

خه‌ڵكی كوردستان جێبه‌جێ بكات.
7. پێویس���ته‌ لیژنه‌ی ب���اڵای لێكۆڵینه‌وه‌، ك���ه‌ لە‌لایه‌ن حكومه‌ت���ه‌وه‌ پێكهاتووه‌، لە‌لایه‌ن 
ئه‌ندامێكی دادگای ته‌مییزه‌وه‌ س���ه‌رۆكایه‌تی بكرێت‌و ئه‌ندامه‌كانی كه‌س���انی شاره‌زا‌و بێ 

لایه‌ن بن‌و به‌ زووترین كات ئه‌نجامه‌كه‌ی بخه‌نه‌ به‌رده‌م رای گشتی.
8. لە‌مامه‌ڵه‌كردن لە‌گه‌ڵ بارودۆخه‌كه‌دا، كه‌مته‌رخه‌می لە‌لایه‌ن دام‌و ده‌زگاكانی پۆلیس‌و 
ئاس���ایش دا هه‌بوه‌و دوای ئه‌نجامدانی لێكۆڵینه‌وه‌ ده‌بێ لایه‌ن���ی كه‌مته‌رخه‌م ئیجرائاتی 
یاس���ایی لە‌گه‌ڵ بكرێت، هه‌روه‌ها به‌رپرس���ی ده‌زگا ئه‌منیه‌كان ئه‌وان���ه‌ی كه‌مته‌رخه‌میان 

نواندوه‌، به‌گوێره‌ی یاسا مامه‌ڵه‌یان لە‌گه‌ڵ بكرێ.
9. نابێ به‌بێ بڕیاری دادگا هیچ خۆپیش���انده‌رێك به‌هۆی به‌شداریكردنی لە‌خۆپیشاندان 

ده‌ستگیر بكرێ.
10.بڕیاری جوڵاندنی هێزی س���ه‌ربازی لە‌ شارێكه‌وه‌ بۆ شارێكی تر نابێت ئه‌نجام بدرێ 

ته‌نها لە‌حاڵه‌تی بوونی مه‌ترسیی ده‌ره‌كی نه‌بێت،
11.ده‌س���تبه‌جێ ئه‌نجام ده‌رانی س���ووتاندنی كه‌ناڵی نالیا، رادی���ۆ‌و ته‌لە‌فزیۆنی گۆڕان، 

رێوشوێنی یاساییان لە‌به‌رامبه‌ردا بگیرێته‌ به‌ر‌و بدرێنه‌ دادگا. 
12. به‌مه‌به‌س���تی چاكسازی ریشه‌یی‌و گش���تیی لە‌لایه‌ن فراكسیۆنه‌كان‌و لیژنه‌كانی ناو 
په‌رلە‌مانه‌وه‌ به‌ هاوكاری ئه‌نجومه‌نی وه‌زیران‌و س���وود وه‌رگرتن لە‌ لایه‌نه‌ سیاس���یه‌كان‌و 
رێكخراوه‌كان���ی كۆمه‌ڵی مه‌ده‌نی‌و مامۆس���تایانی زانكۆ‌و پس���پۆران‌و خه‌ڵكانی بێ لایه‌ن‌و 
دڵسۆز ئاماده‌و پێش���كه‌ش به‌ په‌رلە‌مان بكرێ بۆ گفتوگۆكردن‌و چاودێری جێبه‌جێ كردنی 

به‌ زووترین كات.
13. پێویس���ته‌ حكومه‌ت ده‌س���ت به‌جێ چه‌ندین بریاری گرنگ‌و به‌ په‌ل���ە‌ ده‌ربكات، كه‌ 
په‌یوه‌سته‌ به‌ باشتر كردنی باری گوزه‌رانی خه‌ڵكی‌و به‌دیهێنانی دادپه‌روه‌ری كۆمه‌ڵایه‌تی‌و 

كرانه‌وه‌ی زیاتری فه‌زای سیاسی‌و ئازادی.
14. هه‌موو لایه‌ك هه‌وڵ بۆ هێوركردنه‌وه‌ی بارودۆخه‌كه‌‌و راگرتنی هێرش���ی راگه‌یاندنی 

حزب‌و لایه‌نه‌كان بدات.
15. بانگهێشتكردنی سه‌رۆكی حكومه‌ت‌و وه‌زیری ناوخۆ‌و وه‌زیری پێشمه‌رگه‌ بۆ په‌رلە‌مان 

بۆ روونكردنه‌وه‌و لێپرسینه‌وه‌، به‌پێی رێككاره‌ یاساییه‌كان.
16. زه‌مینه‌ سازكردن‌و پشتگیریكردنی ئه‌نجامدانی دیالۆگێكی نیشتمانی سیاسی لە‌نێوان 
ئه‌و حزب‌و لایه‌نه‌ سیاسیانه‌ی نوێنه‌ریان لە‌په‌رلە‌مانی كوردستان هه‌یه‌، به‌مه‌به‌ستی هێنانه‌ 
ئارای پێكه‌وه‌ س���ازانی یاس���ایی سیاس���ی بۆ هه‌مواركردنه‌وه‌ی ئه‌و یاسایانه‌ی كه‌ خاوه‌نی 

ره‌هه‌ندی سیاسیی‌و نیشتمانیان هه‌یه‌.
17. پێكهێنانی لیژنه‌یه‌كی تایبه‌ت لە‌نوێنه‌ری س���ه‌رجه‌م فراكس���یۆنه‌كان لە‌ په‌رلە‌مانی 

كوردستان، به‌مه‌به‌ستی به‌ دواداچوون‌و گوێ گرتن لە‌ داخوازی خۆپیشانده‌ران.

هاوكات لە‌گه‌ڵ ئه‌و بڕیاره‌ی پارلە‌مانی كوردستاندا رۆژی 23ی شوبات لیژنه‌ی‌ لیكۆلینه‌وه‌ 
لە‌رووداوه‌كانی‌ 17 شوبات كه‌ لە‌لایه‌ن حكومه‌تی هه‌رێمی كوردستانه‌وه‌ پێكهاتبوو، لە‌بینای‌ 

پارێزگای سلێمانی یه‌كه‌مین كۆبوونه‌وه‌ی‌ خۆی سازكرد 
رۆژی 22ی شوبات به‌بڕیارێكی‌ سه‌رۆكایه‌تی‌ ئه‌نجومه‌نی‌ وه‌زیران، لیژنه‌یه‌ك بۆ لێكۆڵینه‌وه‌ 
لە‌رووداوه‌كانی‌ رۆژی 2/17ی ش���اری سلێمانی‌‌و هه‌ندێك ناوچه‌ی دیكه‌ پێكهێنرا كه‌ جه‌مال 
عه‌ب���دول وه‌ك چاودێری ئه‌و لیژنه‌یه‌‌و محه‌مه‌د قه‌ره‌داغی س���كرتێری ئه‌نجومه‌نی وه‌زیران 

وه‌ك سه‌رۆكی لیژنه‌ی لێكۆڵینه‌وه‌ لە‌رووداوه‌كه‌ دیاریكراون.
س���ه‌رۆكایه‌تی ئه‌نجومه‌نی وه‌زیرانی هه‌رێمی كوردس���تان بۆ لێكوڵینه‌وه‌ لە‌ڕووداوه‌كانی 

رۆژی 17-2-2011 ی شاری سلێمانی‌و هه‌ندێك ناوچه‌ی دیكه‌، لیژنه‌یه‌كی پێكهێنا.
به‌ فه‌رمانی سه‌رۆكایه‌تی ئه‌نجومه‌نی وه‌زیران ئه‌و لیژنه‌یه‌ هه‌ڵده‌ستێت به‌كۆكردنه‌وه‌ی 
به‌ڵگه‌و زانیاری ته‌واوو لێكۆڵینه‌وه‌ی پێوس���ت س���ه‌باره‌ت به‌ڕووداوه‌كان‌و ده‌ستنیشانكردنی 
ه���ۆكاری روودانی���ان‌و هه‌ڵس���ه‌گاندنی ئ���ه‌دای دام‌و ده‌زگا حكومیی���ه‌ په‌یوه‌ندیداره‌كان 

به‌شێوه‌یه‌كی گشتی.
ئه‌و لیژنه‌یه‌ ده‌ستنیش���انكردنی كه‌س���انی س���ه‌رپێچیكارو كه‌مته‌رخه‌مه‌ لە‌ڕووداوه‌كان‌و 

حه‌واڵه‌كردنیانه‌ بۆ به‌رده‌م دادگای تایبه‌تمه‌ند، بۆ دادگاییكردن‌و سزادانیان به‌پێی یاسا.
جه‌مال عه‌بدول وه‌ك چاودێری ئه‌و لیژنه‌یه‌و محه‌مه‌د قه‌ره‌داغی س���كرتێری ئه‌نجومه‌نی 
وه‌زیران وه‌ك س���ه‌رۆكی لیژنه‌ دیاریك���راون‌و هه‌ریه‌كه‌ لە‌ لیوا به‌ختی���ار تاهیر بابان‌و لیوا 
به‌هادین حه‌مه‌ س���ه‌عید لە‌وه‌زاره‌تی ناوخۆو به‌یان عه‌بدوڵڵا ره‌زا جێگری داواكاری گشتی‌و 
وش���یار ره‌س���وڵ ئه‌ندامی ئه‌نجومه‌نی پارێزگای س���لێمانی‌و پارێزه‌ران ئاراس قادر ساڵح‌و 

ده‌رسیم محه‌مه‌د ئه‌مین ئه‌ندامی لیژنه‌كه‌ن. 1 
دوای‌ ئ���ه‌وه‌ی‌ لە‌لایه‌ن كه‌ناڵه‌كانی‌ راگه‌یاندنه‌وه‌ بڵاوكرایه‌وه‌ كه‌ س���به‌ینێ‌ 2011/2/28 
وه‌فدێكی‌ 15 كه‌س���ی‌ نوێنه‌رانی‌ خۆپیشانده‌ران سه‌ردانی‌ سه‌رۆكی‌ په‌رلە‌مانی‌ كوردستان 
ده‌كه‌ن‌و داواكارییه‌كانی‌ خۆپیشانده‌ران ده‌به‌نه‌ په‌رلە‌مانی‌ كوردستان، وته‌بێژی‌ ئه‌نجومه‌نی‌ 
كاتی‌ مه‌یدانی‌ ئازادی‌ ئه‌و هه‌واڵه‌ی‌ ره‌تكرده‌وه‌‌و رایگه‌یاند، كه‌ نوێنه‌رانی‌ ئه‌وان س���ه‌ردانی‌ 

سه‌رۆكی‌ په‌رلە‌مان ناكه‌ن.
ناس���ك قادر وته‌بێژی‌ ئه‌نجومه‌نی‌ كاتی‌ مه‌یدانی‌ ئازادی‌ بۆ سبه‌ی‌ ئه‌وه‌ی‌ ره‌تكرده‌وه‌، كه‌ 

هیچ كه‌سێك وه‌ك نوێنه‌ری‌ خۆپیشانده‌ران بچێت لە‌گه‌ڵ سه‌رۆكی‌ په‌رلە‌مان دابنیشێت.

1 لیژنه‌ی لێكۆڵینه‌وه‌ لە‌رووداوه‌كانی‌ س���لێمانی یه‌كه‌مین كۆبوونه‌وه‌ی‌ س���ازكرد، سایتی خه‌ندان، 

 /2011/2/23
http://xendan.org/dreja.aspx?=hewal&jmara=21991&Jor=1

وتیش���ی‌: ئێم���ه‌ ئه‌نجومه‌نێك���ی‌ كاتیمان هه‌ی���ه‌ بۆ كۆكردن���ه‌وه‌‌و رێكخس���تنی‌ داوای‌ 
خۆپیش���انده‌ران، لە‌گه‌ڵ ژماره‌یه‌ك په‌رلە‌مانتاریش كه‌ سه‌ردانیانكردوین پێمان راگه‌یاندون، 
كه‌ ئێمه‌ داواكارییه‌كان كۆده‌كه‌ینه‌وه‌‌و لە‌به‌رچاوی‌ رای‌ گشتی‌‌و لە‌ كه‌ناڵه‌كانی‌ راگه‌یاندنه‌وه‌ 
داواكاری‌ خۆپیش���انده‌ران بڵاوده‌كه‌ینه‌وه‌، ئه‌وكات ده‌یده‌ینه‌ په‌رلە‌مان‌و سه‌قفێكی‌ زه‌مه‌نی‌ 

داده‌نێین بۆ جێبه‌جێكردنی‌. 2 

دووه‌م/ داوكاریه‌كانی خۆپیشانده‌ران 
لە‌گه‌ڵ به‌رده‌وامی خۆپیش���اندانه‌كان‌و ناره‌زاییه‌تیه‌كانی هاوڵاتیان‌و خس���تنه‌ رووی چه‌ند 
داواكاریه‌ك بۆ به‌رده‌م لایه‌نه‌ په‌یوه‌ندیداره‌كان، رۆژی 2011/2/28 لیژنه‌یه‌ك لە‌ په‌رلە‌مانی 
كوردستانه‌وه‌ س���ه‌ردانی خۆپیشانده‌رانی مه‌یدانی ئازادی كرد، ئه‌نجومه‌نی كاتی مه‌یدانی 
ئازادی داواكاریه‌ هه‌نوكه‌یی‌و بنه‌رتیه‌كانی جه‌ماوه‌ری خۆپیش���انده‌ری دایه‌ ده‌س���تی لیژنه‌ 

په‌رلە‌مانیه‌كه‌.

أ‌- داواكارییه‌ هه‌نوكه‌ییه‌كان
داواكاریه‌كانی‌ ئه‌نجومه‌نی كاتی‌ جه‌ماوه‌ری‌ خۆپیشانده‌ر بۆ به‌رده‌می په‌رلە‌مان 

راگه‌یاندن: داواكاریه‌كانی‌ جه‌ماوه‌ری‌ ناڕازی‌ كوردستان
1. دانپێدانان به‌ كۆبونه‌وه‌ جه‌ماوه‌ریه‌كانی‌ كوردستان وه‌ك به‌ره‌یه‌ك بۆ نوێنه‌رایه‌تیكردنی‌ 
داخوازیه‌كانی‌ خه‌ڵك‌و به‌ش���داریپێكردنی‌ نوێنه‌رانی‌ خۆپیش���انده‌ران لە‌ پڕۆسه‌ی‌ بڕیاردان 

لە‌مه‌ڕ مه‌سه‌لە‌ چاره‌نوس سازه‌كاندا.
2. رێگرتن لە‌ هه‌ر جۆره‌ هه‌وڵێك بۆ س���ه‌پاندنی‌ باری‌ نائاس���ایی‌ به‌ س���ه‌ر هه‌ر ش���ار‌و 
ش���ارۆچكه‌یه‌كدا لە‌وانه‌ بۆ نموونه‌ دابڕاندن‌و ئابڵوقه‌دانی‌ شارێك یان به‌ سه‌ربازگه‌ كردنی‌ 

شار‌و شارۆچكه‌كانی‌ كوردستان. 
 3. راگه‌یاندن���ی‌ ره‌س���می‌ لە‌ لایه‌ن حكومه‌ت‌و په‌رلە‌مان‌و س���ه‌رۆكی‌ هه‌رێم لە‌ به‌هه‌ند 

وه‌رگرتنی‌ گشت داواكاریه‌كانی‌ خۆپیشانده‌ران وجێبه‌جێكردنیان .
4. دروس���تكردنی‌ لیژنه‌یه‌ك���ی‌ هاوبه‌ش ل���ە‌ په‌رلە‌مان وحكومه‌ت ب���ۆ كۆبونه‌وه‌ لە‌گه‌ڵ 
نوێنه‌رانی‌ خۆپیشانده‌ران به‌مه‌به‌ستی‌ دیاریكردنی‌ میكانیزمی‌ گونجاو وه‌ دیاریكردنی‌ واده‌ 

بۆجێبه‌جێكردنی‌ داواكاریه‌كان. 

وته‌بێژی‌ ئه‌نجومه‌نی‌ كاتی‌ مه‌یدانی‌ ئازادی‌، سایتی سبه‌ی،2011/2/27 /
 http://www.sbeiy.com/ku/newsDetail.aspx?id=34343&cat=1

 5. ئازادكردنی‌ ده‌س���تبه‌جێی‌ سه‌رجه‌م ده‌س���گیركراوانی‌ ناو خۆپیشاندانه‌كان‌و قه‌ده‌غه‌ 
كردنی‌ ده‌ستگیركردنی‌ به‌شداربوان‌و رێكخه‌رانی‌ خۆپیشاندان. 

 6. دادگایی‌ كردنی‌ هه‌موو ئه‌وانه‌ی‌ كه‌ ده‌ستیان هه‌بووه‌ لە‌ شه‌هیدكردن‌و برینداركردنی‌ 
خۆپیش���انده‌ران‌و خس���تنه‌ رووی‌ ئه‌نجام���ی‌ لێكۆڵینه‌وه‌كان���ی‌ دادگا‌و بڵاوكردن���ه‌وه‌ی‌ ل���ە‌ 

راگه‌یاندنه‌كاندا.
 7. گێڕان���ه‌وه‌ی‌ هه‌موو ئه‌و هێزه‌ چه‌كدارانه‌ی‌ كه‌ بۆ مه‌به‌س���تی‌ گوشارخس���تنه‌ س���ه‌ر 

خۆپیشانده‌ران یاخود ترساندنیان به‌ ئاراسته‌ی‌ شاره‌كان جوڵێندراون .
 8. ده‌س���تبه‌جێ بانگهێش���تكردنی‌ وه‌زیرانی‌ ناوخۆ‌و پێش���مه‌رگه‌ وس���ه‌رۆكی‌ حكومه‌تی‌ 
هه‌رێمی‌ كوردستان وه‌ لیپێچینه‌وه‌ لە‌گه‌ڵیان لە‌باره‌ی‌ پێشێلكردنی‌ ماده‌ی‌ یه‌ك بڕگه‌ی‌ یه‌كه‌م 
لە‌ یاس���ای‌ سه‌رۆكایه‌تی‌ هه‌رێمی‌ كوردس���تان به‌وه‌ی‌ هیزی‌ پیشمه‌رگه‌یان به‌ره‌و شاره‌كان 

جوڵاندووه‌ لە‌ كاتێكدا ئه‌مه‌ ته‌نها لە‌ ده‌سه‌ڵاتی‌ سه‌رۆكی‌ هه‌رێمی‌ كوردستاندایه‌! 
9. لابردن���ی‌ باره‌گای‌ حیزبه‌كان لە‌ ناوه‌ه‌ندی‌ ش���ار‌و ش���ارۆچكه‌كاندا گواس���تنه‌وه‌یان بۆ 

ده‌ره‌وه‌ی‌ شار‌و شارۆچكه‌كان.
 10. دڵنیا كردنی‌ هاونیشتمانیان لە‌وه‌ی‌ كه‌ چیدی‌ وه‌ بۆ هه‌میشه‌ هیچ هێزێكی‌ نیشتمانی‌‌و 
حكومی‌ كوردی‌ س���وپا‌و هێزی‌ چه‌كداری‌ نابه‌نه‌ سه‌ر هیچ شار‌و شارۆچكه‌یه‌كی‌ كوردستان‌و 

سه‌ر هیچ هێزێكی‌ ركابه‌ر‌و نه‌یاری‌ هێزه‌ فه‌رمانره‌واكانی‌ كوردستان .
 11. به‌ ره‌س���می‌ پۆزش هێنانه‌وه‌ بۆ جه‌ماوه‌ری‌ خۆپیشانده‌ر لە‌ لایه‌ن هه‌مو ئه‌و كه‌س‌و 
لایه‌ن‌و راگه‌یاندنانه‌ی‌ كه‌ خۆپیشاندانی‌ خه‌ڵكیان به‌ »ئاژاوه‌ گێر« ناوبردووه‌، به‌ ئۆپۆزسیۆن‌و 

ده‌سه‌ڵاته‌وه‌، وه‌ به‌ رسمی‌ داوای‌ لێبوردن لە‌ جه‌ماوه‌ر بكه‌ن .
 

ب‌- داواكاریه‌ بنه‌ڕه‌تیه‌كان
 

1. چاوپیاخشاندنه‌وه‌ به‌ ره‌شنوسی‌ ده‌ستوری‌ هه‌رێمدا به‌ مه‌به‌ستی‌ داڕشتنی‌ ده‌ستورێكی‌ 
هاوچه‌رخی‌ دیموكرات كه‌ تێیدا گشت مافه‌ مه‌ده‌نی‌‌و سیاسی‌و یاساییه‌كانی‌ هاونیشتمانیان 
به‌ ره‌سمی‌ ناس���رابن‌و ده‌سته‌ڵاته‌كان به‌ ئاشكرا جیاكرابنه‌وه‌و سه‌ربه‌خۆییان پارێزراو بێت، 
هه‌روه‌ها دیاریكردنی‌ میكانیزمی‌ شیاو بۆ رێگا گرتن لە‌ هه‌ر جۆره‌ لاقه‌كردنێكی‌ ده‌سته‌ڵات. 
هه‌مواركردنی‌ یاس���ای‌ سه‌رۆكایه‌تی‌ هه‌رێمی‌ كوردستان به‌ شێوه‌یه‌ك كه‌ سه‌رۆكی‌ هه‌رێم 

ته‌نها لە‌ڕێگه‌ی‌ په‌رلە‌مانه‌وه‌ هه‌ڵبژێردرێ‌ .
 2. داڕشتنی‌ پلانێكی‌ تۆكمه‌ بۆ دابینكردنی‌ سه‌ربه‌خۆیی‌ دادوه‌ری‌‌و سه‌روه‌ری‌ یاسا.

 3. جیاكردن���ه‌وه‌ی‌ حی���زب لە‌ حكومه‌ت به‌ جۆرێك كه‌ ئیدی‌ حكوم���ه‌ت نه‌بێته‌ ئامڕازێك 
به‌ده‌س���ت حیزبی‌ سیاس���یه‌وه‌. به‌ڵكو حكومه‌ت پێویس���ته‌ وه‌ك دامه‌زراوه‌یه‌كی‌ سه‌ربه‌خۆ 

به‌رگریكار بێت لە‌ سه‌رجه‌م هاونیشتمانیانی‌ ئه‌م وڵاته‌. 
 4. هه‌ڵوه‌شاندنه‌وه‌ی‌ میلیشیاكانی‌ حیزب وه‌ رێگرتن لە‌وه‌ی‌ حیزب خاوه‌نی‌ هێزی‌ چه‌كدارو 

ده‌زگای‌ هه‌واڵگری‌‌و سیخوڕی‌ بێت‌و هه‌روه‌ها پاسه‌وانی‌ دام‌و ده‌زگا‌و باره‌گای‌ حیزبی‌ نه‌مێنێ‌‌و 
ئه‌مانیش هه‌روه‌ك ماڵی‌ ئاس���ایی‌ هاوڵاتیان س���ه‌لامه‌تیان لە‌ لایه‌ن هێزه‌كانی‌ ئاسایش���ی‌ 

ناوخۆوه‌ بپارێزرێ‌ .
 5. س���پاردنی‌ وه‌زاره‌تی‌ ناوخۆ‌و پێش���مه‌رگه‌‌و بەڕێوە‌به‌راتیه‌كانی‌ ئاس���ایش‌و پۆلیس به‌ 

كه‌سانی‌ پسپۆر‌و بێلایه‌ن‌و به‌ كرده‌وه‌ حیزبایه‌تی‌ لە‌و ده‌زگایانه‌دا قه‌ده‌غه‌ بكرێت .
 6. كۆتایهێن���ان به‌م مۆدێلە‌ لە‌ حی���زب كه‌ تێیدا كۆی‌ كۆمه‌ڵگا داگی���رده‌كات‌و به‌ ناوی‌ 
هه‌موانه‌وه‌ بڕیار ده‌دات وه‌ گۆڕینی‌ بۆ حیزبی‌ ده‌نگده‌ر كه‌ پشت به‌ خستنه‌ڕووی‌ به‌رنامه‌یه‌كی‌ 
سیاس���ی‌ بۆ به‌رده‌م هاونیشتمانیان ده‌به‌س���تێت‌و ده‌ست لە‌ كاروباری‌ حكومه‌ت‌و سه‌ندیكاو 

رێكخراوه‌ پیشه‌ییه‌كان وه‌رنادات.
 7. تێنه‌په‌ڕاندن���ی‌ هی���چ پ���ڕۆژه‌ یاس���ایه‌ك ل���ە‌ په‌رلە‌مان ب���ه‌ بێ‌ ئه‌وه‌ی‌ كه‌ پێش���تر 
هاونیش���تمانیان لە‌ كۆڕو كۆبونه‌وه‌كاندا گفتوگۆیان لە‌ سه‌ر نه‌كردبێت‌و سه‌رنجه‌كانیان به‌ 

هه‌ند وه‌رنه‌گیرابێت. 
 8. گێڕان���ه‌وه‌ی‌ س���ه‌رجه‌م ئ���ه‌و موڵك‌و ماڵه‌ گش���تی‌‌و تایبه‌تیانه‌ی‌ كه‌ راس���ته‌وخۆ یان 
ناڕاس���ته‌وخۆ لە‌لایه‌ن هه‌ر كه‌س‌و لایه‌نێكه‌وه‌ ده‌ستی‌ به‌س���ه‌ردا گیرابێت یاخود به‌ نرخی‌ 
ره‌مزی‌ فرۆشرابن به‌ كه‌س‌و لایه‌نی‌ دی‌ به‌ده‌ر لە‌ یاسای‌ فرۆشتن‌و به‌كرێدانی‌ موڵك‌و ماڵی‌ 

ده‌وڵه‌ت ژماره‌ 32 ی‌ ساڵ 1986 .
 9. به‌كارهێنانی‌ س���امان‌و بودجه‌ی‌ كوردستان بۆ خۆش���گوزه‌رانی‌ خه‌ڵك به‌ شێوه‌یه‌كی‌ 

دادپه‌روه‌رانه‌ لە‌پێناو به‌دیهێنانی‌ دادپه‌روه‌ری‌ كۆمه‌ڵایه‌تی‌ راسته‌قینه‌ .
 10-لێكۆڵین���ه‌وه‌ لە‌ س���ه‌روه‌ت‌و س���امانی‌ حیزبه‌كان‌و لێپرس���راوانی‌ حیزب���ی‌‌و حكومی‌ 
وه‌ گێڕانه‌وه‌ی‌ س���ه‌رجه‌م ئه‌و داهاتانه‌ی‌ كه‌به‌ ش���ێوه‌ی‌ نا یاس���ایی‌ به‌ ده‌ستیان هێناوه‌ وه‌ 

چه‌سپاندنی‌ بنه‌مای‌ ئه‌مه‌ت لە‌ كوێوه‌ هێناوه‌ )من این لك هژا( ؟
 11. خستنه‌ رووی‌ سه‌رجه‌م داهاته‌كانی‌ كوردستان بۆ رای‌ گشتی‌ به‌ داهاته‌ سروشتیه‌كانی‌ 
وه‌ك نه‌وت‌و غاز وه‌ ئاشكراكردنی‌ حسابه‌ حكومییكانی‌ هه‌رێمی‌ كوردستان لە‌ ناوه‌‌و ده‌ره‌وه‌ی‌ 

وڵات .
 12. هه‌ڵوه‌شاندنه‌وه‌ی‌ سیستمی‌ خانه‌نشینكردنی‌ ئه‌ندام په‌رلە‌مان‌و وه‌زیر‌و به‌ڕێوه‌به‌ره‌ 
گشتیه‌كان‌و ئه‌نجومه‌نه‌كانی‌ شاره‌وانی‌ كه‌ به‌ پلە‌كانی‌ خزمه‌ت‌و ساڵی‌ كاركردندا تێنه‌په‌ڕیون 

وه‌ كه‌مكردنه‌وه‌ی‌ موچه‌كانیان به‌ رێژه‌ی‌ 50% .
13. دامه‌زراندن���ی‌ ده‌س���ته‌ی‌ نه‌زاهه‌ لە‌ هه‌رێمی‌ كوردس���تان به‌ یاس���ا وه‌ لە‌ ده‌ره‌وه‌ی‌ 
ده‌س���ه‌ڵاتی‌ جێبه‌جێك���ردن‌و په‌رلە‌مان وه‌ س���پاردنی‌ كاركردنی‌ ئه‌م ده‌زگایه‌ به‌ كه‌س���انی‌ 

بێلایه‌ن كه‌ دیاریكرابن لە‌سه‌ر بنه‌مای‌ لێهاتویی‌.
 14. رێزگرتن لە‌ سه‌ربه‌خۆیی‌ دام‌و ده‌زگا حكومیه‌كان ،داراییه‌كان ،زانكۆكان‌و پاراستنیان 
لە‌ س���ه‌رجه‌م ده‌س���ه‌ڵاته‌ فه‌رمیه‌كانی‌ حكومه‌تی‌ هه‌رێمی‌ كوردس���تان لە‌ ده‌ستێوه‌ردانی‌ 

حیزبی‌.

15. بڕینی‌ هه‌ر مینحه‌یه‌ك كه‌س���ه‌رچاوه‌كه‌ی‌ دارایی‌ گشتی‌ بێت بۆ سه‌رجه‌م دام وده‌زگا 
حیزبی‌‌و نا ره‌سمیه‌كان‌و راگه‌یاندنه‌كانیان.

 16. هه‌ڵپه‌س���اردنی‌ كاركردن به‌ یاسای‌ خۆپیشاندانی‌ هه‌رێمی‌ كورستان تا ده‌رچواندنی‌ 
یاسایه‌كی‌ نوێ‌ كه‌ وه‌ڵامده‌ربێت بۆ داخوازیه‌كانی‌ رای‌ گشتی‌ هه‌رێمی‌ كوردستان .

 17. باش���كردنی‌ ژی���ان‌و گوزه‌رانی‌ س���ه‌رجه‌م توێژه‌كان���ی‌ كۆمه‌ڵگ���ه‌ وه‌ك كرێكاران‌و 
فه‌رمانب���ه‌ران توێژه‌كانی‌ دیكه‌ به‌ ره‌چاوكردنی‌ پێوه‌ره‌ نێو ده‌وڵتیه‌كانی‌ ژیانێكی‌ شایس���ته‌ 

به‌ مرۆڤ .
 18. ئاشكراكردنی‌ چاره‌نوسی‌ بێسه‌رو شوێنه‌كانی‌ شه‌ڕی‌ ناوخۆ‌و بێسه‌روشوینكراوه‌كانی‌ 
دام���و ده‌زگا ئه‌منی���ه‌كان وه‌ قه‌ره‌بوكردنه‌وه‌ی���ان ل���ە‌ داهاتی‌ ئه‌و لایه‌نه‌ی‌ به‌ر پرس���ه‌ لە‌ 

دیارنه‌مانیان .
 19. كاركردن به‌ راپۆرته‌كانی‌ دیوانی‌ چاودێری‌ دارایی‌‌و ئاش���كراكردن‌و لێپرس���ینه‌وه‌ لە‌ 
گه‌نده‌ڵكاران‌و دادگایكردنیان، وه‌ دره‌كردنی‌ یاس���ایه‌ك بۆ بنه‌بڕكردنی‌ گه‌نده‌ڵی‌‌و سزادانی‌ 

گه‌نده‌ڵكاران.
 20. دابینكردنی‌ بیمه‌ی‌ ته‌ندروستی‌‌و بیكاری‌ بۆ هه‌موان . .

21. ده‌ركردنی‌ یاس���ایه‌ك ب���ۆ كۆتایهێنان به‌ جیاكاری‌ جه‌نده‌ری‌‌و ب���ۆ بنه‌بڕكردنی‌ هه‌ر 
توندوتیژیه‌ك دژ به‌ ئافره‌تان. 

 22. زیادكردنی‌ پێشینه‌ی‌ هاوسه‌رگیری‌ به‌ شێوه‌یه‌ك كه‌ بگونجێ‌ لە‌گه‌ڵ پێویستیه‌كانی‌ 
رۆژدا‌و لە‌كاتی‌ ئێستادا لە‌ ده‌ ملیۆن دینار كه‌متر نه‌بێت.

23. دامه‌زراندنی‌ دادگای‌ ئیداری‌ لە‌س���ه‌رجه‌م شاره‌كانی‌ دیكه‌ی‌ هه‌رێمی‌ كوردستان به‌ 
شێوه‌یه‌ك كه‌ سه‌ر به‌ ده‌سه‌ڵاتی‌ دادوه‌ری‌ بن نه‌ك حكومه‌تی‌ هه‌رێمی‌ كوردستان.

24. دابینكردنی‌ ش���وێنی‌ نیشته‌جێبونی‌ هاوچه‌رخ بۆ هاوڵاتیان بێ‌ پێشه‌كی‌‌و به‌ قیستی‌ 
مانگانه‌ .

25. دابینكردنی‌ دایه‌نگه‌‌و باخچه‌ی‌ س���اوایانی‌ هاوچه‌رخ بۆ سه‌رجه‌م منداڵان به‌ خۆڕایی‌، 
وه‌ دابینكردنی‌ بڕێك پاره‌ی‌ گونجاو بۆیان تا ته‌مه‌نی‌ یاسایی‌ )18 ساڵ( .

 26. كه‌مكردنه‌وه‌ی‌ گش���ت باج‌و رس���ومات لە‌ دام‌و ده‌زگاكانی‌ هه‌رێمی‌ كوردس���تان به‌ 
رێژه‌ی‌ 50% .

تێبینی‌: 
1. په‌رلە‌مان‌و حكومه‌ت���ی‌ هه‌رێم مولزه‌مه‌ به‌ فه‌رمی‌ لە‌ ماوه‌ی‌ 48 كاتژمێرلە‌ ده‌رچونی‌ 

ئه‌م راگه‌یاندنه‌وه‌ كاری‌ جدی‌ بكات بۆ جێبه‌جێكردنی‌ داواكاریه‌ هه‌نوكه‌ییه‌كان.
2. لە‌ په‌یوه‌ند به‌ داخوازیه‌ بنه‌ڕه‌تیه‌كانه‌وه‌ پێویس���ته‌ ده‌سته‌ڵاتداران هه‌ر لە‌ ئێستاوه‌ تا 

رێكه‌وتی‌ 2011/3/4 به‌ فه‌رمی‌ پلانی‌ خۆیان بۆ جه‌ماوه‌ر رابگه‌یه‌نن.
3. تیمه‌كان���ی‌ ئه‌نجومه‌ن���ی‌ كاتی‌ به‌ به‌رده‌وامی‌ كار لە‌ س���ه‌ركۆكردنه‌وه‌ی‌ س���ه‌رجه‌م 

داواكاریه‌كانی‌ هاونیش���تمانیان لە‌ س���ه‌ر ش���ه‌قامه‌كان ده‌كه‌ن تا لە‌ لیس���تێكی‌ گشتگیردا 
كۆبكرێنه‌وه‌.

 
 ئه‌نجومه‌نی‌ كاتی‌ مه‌یدانی‌ ئازادی‌
2011/2/28 

سێیه‌م/ لە‌نێوان حكومه‌ت‌و خۆپیشانده‌راندا 
لە‌به‌رامبه‌ر دواكاری���ه‌ هه‌نوكه‌یی‌و بنه‌ره‌تیه‌كانی خۆپیش���انده‌راندا حكومه‌تی هه‌رێمی 
كوردس���تان ل���ە‌ راگه‌یه‌نراوێك���دا وه‌ڵام���ی داواكاریه‌كانی خۆپیش���انده‌ران ده‌دات���ه‌وه‌و لە‌ 
2011/3/1 دا رایده‌گه‌یه‌نێت: ده‌قی ئه‌و یاداش���ته‌ی كه‌ لە‌لایه‌ن )ئه‌نجومه‌نی كاتی سه‌رای 
ئازادی( كه‌ نوێنه‌رایه‌تی خۆپیش���انده‌رانی س���لێمانی ده‌كه‌ن به‌ده‌س���تمان گه‌یشت، ئێمه‌ 
به‌گه‌رمی پێش���وازی لە‌ خواس���ته‌ ره‌واكانی ناو یاداش���ته‌كه‌تان ده‌كه‌ین‌و رای ده‌گه‌یه‌نین 
كه‌ خۆپیش���اندانی مه‌ده‌نیانه‌ مافێكی سروشتی‌و ئاس���ایی هه‌ر تاكێكی ئه‌م كۆمه‌ڵگایه‌یه‌و 
ئه‌م خۆپیش���اندان‌و كۆبوونه‌وه‌ جه‌ماوه‌ریانه‌ به‌س���ه‌رچاوه‌یه‌كی گرنگ ده‌زانین بۆ بره‌ودان 
به‌ چاكس���ازی‌و مكۆمكردنی دامه‌زراوه‌ ش���ه‌رعیه‌كانی هه‌رێمی كوردستان، وه‌ مه‌به‌ستمانه‌ 
لە‌ڕێگه‌ی نوێنه‌رایه‌تی خۆپیش���انده‌رانه‌وه‌ زیاتر گوێبیستی خواست‌و داخوازییه‌كانی خه‌ڵك 
بین‌و پێكه‌وه‌ به‌شداربین لە‌ داڕشتنی به‌رنامه‌یه‌كی چاكسازی هه‌مه‌لایه‌ن بۆ حوكمڕانیه‌كی 

باشتر لە‌ كوردستان.
لە‌به‌شێكی تری راگه‌ینراوه‌كه‌دا هاتووه‌: سه‌باره‌ت به‌و داواكاریانه‌ی لە‌ یاداشته‌كه‌دا هاتووه‌، 
هه‌ندێكیان داواكاریی ئێستان‌و به‌شێكیان پێویستی به‌پلان‌و داڕشتنی به‌رنامه‌ی درێژخایه‌ن 
هه‌یه‌، رای ده‌گه‌یه‌نی���ن به‌راوێژ لە‌گه‌ڵ ئه‌نجومه‌نی خۆپیش���انده‌ران‌و لە‌ڕێگه‌ی دامه‌زراوه‌ 
شه‌رعییه‌كانی هه‌رێمه‌وه‌ به‌جدی هه‌ڵسه‌نگاندنی بابه‌تیانه‌ بۆ هه‌موو داواكاریه‌كان ده‌كه‌ین‌و 
خواس���تی هاوڵاتیانی كوردستان به‌خواستێكی ره‌وا ده‌بینین‌و داواكاریه‌كانیان لە‌ په‌رۆشیی‌و 
خه‌مخۆریان بۆ ئاینده‌یه‌كی گه‌ش���تر بۆ كوردس���تان ده‌خوێنینه‌وه‌، بۆیه‌ خۆپیشانده‌ران به‌ 

خه‌ڵكانی په‌رۆش بۆ میللە‌ته‌كه‌مان ده‌زانین.
)بڕوان���ه‌ پاش���كۆی ژم���اره‌ 33 راگه‌یه‌نراوی حكومه‌تی هه‌رێم س���ه‌باره‌ت ب���ه‌ داواكاری 

خۆپیشانده‌ران( 

ل���ە‌ وه‌ڵامی ئه‌و راگه‌یه‌ن���راوه‌ی حكومه‌تی هه‌رێمدا ئه‌نجومه‌نی كات���ی مه‌یدانی ئازادی 
ل���ە‌ راگه‌یه‌نراوێكدا هه‌ڵوێس���تی خۆپیش���انده‌ران راده‌گه‌یه‌نێت‌و ده‌ڵێ���ت: راگه‌یاندنه‌كه‌ی‌ 

سه‌رۆكایه‌تی‌ حكومه‌تی‌ هه‌رێم وه‌ڵامی‌ داواكاریه‌ هه‌نوكه‌ییه‌كانی‌ نێو به‌یاننامه‌كه‌ی‌ ئێمه‌ 
نیه‌.

لە‌ راگه‌یه‌نراوه‌كه‌دا هاتووه‌: لە‌به‌رئه‌وه‌ی لە‌ خاڵی س���ێهه‌می داواكاریه‌ هه‌نووكه‌ییه‌كاندا 
هاتووه‌ كه‌ هه‌ریه‌ك لە‌ حكومه‌ت‌و په‌رلە‌مان‌و سه‌رۆكی هه‌رێم به‌ڕه‌سمی به‌هه‌ندوه‌رگرتنی 
گشت داواكاریه‌كانی خۆپیش���انده‌ران‌و جێبه‌جێكردنیان رابگه‌یه‌نن، ئێمه‌ به‌ باشی ده‌زانین 
چاوه‌ڕێی هه‌ڵوێس���تی په‌رلە‌مان‌و سه‌رۆكی هه‌رێم بكه‌ین تا هه‌ڵوێستی كۆتایی‌و ئاشكرای 

ئه‌نجومه‌نه‌كه‌ رابگه‌یه‌نین. 
ل���ە‌ راگه‌یه‌نراوه‌كه‌دا كه‌ لە‌ ب���ه‌رواری 2011/3/1 ده‌چووه‌ ئاماژه‌ به‌وه‌ش���كراوه‌: كاتژمێر 
5 ی پاش���نیوه‌ڕۆی 3/2 دان���راوه‌ وه‌ك دوا واده‌ بۆ وه‌ڵام���ی كۆنكرێتی‌و عه‌مه‌لی حكومه‌ت‌و 
په‌رلە‌مان‌و سه‌رۆكایه‌تی هه‌رێم. لە‌ دوای ئه‌و واده‌یه‌وه‌ لە‌ راگه‌یاندنێكی فه‌رمیدا ورده‌كاری 
راو س���ه‌رنج‌و هه‌ڵوێس���تی ئه‌نجومه‌نی كاتی مه‌یدانی ئازادی‌و ش���ه‌قامی كوردی ده‌خرێته‌ 

به‌رده‌م رای گشتی.
)بڕوانه‌ پاشكۆی ژماره‌ 34 راگه‌یه‌نراوی ئه‌نجومه‌نی كاتی مه‌یدانی ئازادی( 

 
دوای ئ���ه‌وه‌ی ئه‌نجومه‌ن���ی كاتی مه‌یدان���ی ئ���ازادی رۆژی 2011/3/2 وه‌ك دوا واده‌ بۆ 
جێبه‌جێكردنی داواكاریه‌كانیانی دیاریكردبوو، لە‌ راگه‌یه‌نراوێكدا ئه‌نجومه‌نی كاتی مه‌یدانی 
ئازادی رایده‌گه‌یه‌نێت، لە‌به‌ر ئه‌وه‌ی لە‌و واده‌یه‌دا هیچ یه‌ك لە‌ س���ه‌رۆكایه‌تیه‌كانی هه‌رێم 
)حكومه‌ت، په‌رلە‌مان، هه‌رێم( نه‌یانتوانی وه‌ڵامی كۆنكرێتی خۆپیش���انده‌ران بده‌نه‌وه‌، بۆیه‌ 

به‌رده‌وام ده‌بن لە‌ ناره‌زاییه‌تی.
ل���ە‌ راگه‌یه‌نراوه‌كه‌دا كه‌ 3/2 بلاوكراوه‌ت���ه‌وه‌ هاتووه‌: پاش ئ���ه‌وه‌ی‌ ئه‌مڕۆ 2011/3/2 
كاتژمێ���ر 5 پاش���نیوه‌ڕۆ دوا واده‌ بو بۆ هه‌ر س���ێ‌ س���ه‌رۆكایه‌تیه‌كانی‌ حكومه‌تی‌ هه‌رێم، 
په‌رلە‌مان‌و سه‌رۆكایه‌تی‌ هه‌رێم، ئێمه‌ وه‌ك نجومه‌نی‌ كاتی‌ مه‌یدانی‌ ئازادی‌ رایده‌گه‌یه‌نین: 
هی���چ یه‌ك لە‌ س���ه‌رۆكایه‌تیه‌كان نه‌یانتوانی‌ لە‌ واده‌ی‌ دیاریك���راودا وه‌ڵامی‌ كۆنكرێتی‌ به‌ 
داواكاریه‌ هه‌نوكه‌ییه‌كان بده‌نه‌وه‌. ئه‌مه‌ ته‌نها بێڕێزی‌ نیه‌ به‌رامبه‌ر جه‌ماوه‌ری‌ خرۆش���اوی‌ 
كوردس���تان‌و خوێنی‌ رژاوی‌ لاوانی‌ كورد به‌ ده‌ست چه‌كداره‌كانی‌ حیزبه‌ ده‌سته‌ڵاتداره‌كان، 
به‌ڵكو ئاماژه‌یه‌كی‌ ئاش���كرایه‌ به‌ ناكارایی‌ هه‌ریه‌ك لە‌و سه‌رۆكایه‌تیانه‌ لە‌ مامه‌ڵه‌ كردنیان 

لە‌گه‌ڵ قه‌یرانی‌ سیاسی‌‌و هه‌لومه‌رجی‌ كتوپڕ.
راگه‌یه‌نراوه‌كه‌ ئاماژه‌ی به‌وه‌ش���داوه‌: ئێمه‌ ده‌س���ته‌ڵات ئاگادار ده‌كه‌ینه‌وه‌و جه‌ماوه‌ریش 

دڵنیا ده‌كه‌ینه‌وه‌ كه‌ به‌رده‌وام ده‌بین لە‌ ناڕه‌زایه‌تی‌ ده‌ربڕین .
)بڕوانه‌ پاشكۆی ژماره‌ 35 راگه‌یه‌نراوی ئه‌نجومه‌نی كاتی مه‌یدانی ئازادی( 

لە‌به‌رامبه‌ر داوای خۆپیش���انده‌ران بۆ لێپرس���ینه‌وه‌ لە‌ حكوم���ه‌ت، لە‌به‌رواری 2011/3/9 
په‌رلە‌مانی‌ كوردس���تان لە‌دانیشتنێكی‌ نائاساییدا‌ كه‌ به‌مه‌به‌ستی‌ تاووتوێكردنی‌ بارودۆخی‌ 
هه‌رێم‌و لێپرسینه‌وه‌ لە‌ س���ه‌رۆكی‌ حكومه‌تی‌ هه‌رێمی‌ كوردستان ئه‌نجامدرابوو، سه‌رۆكی 
حكومه‌تی هه‌رێم ئاماده‌ی دانیش���تنی په‌رلە‌مانی كوردستان بوو كه‌ تیایدا دوای گفتوگۆو 
پرسیارێكی زۆری په‌رلە‌مانتاران سه‌باره‌ت به‌ دۆخی خۆپیشانده‌ران‌و كوشتن‌و برینداركردنیان‌و 
دۆخی سیاس���ی هه‌رێم دواتر تێیدا لێس���ه‌ندنه‌وه‌ی‌ متمانه‌ لە‌ حكومه‌ت خرایه‌ ده‌نگدانه‌وه‌، 
تێی���دا 67 په‌رلە‌مانتار ده‌نگیان بۆ مانه‌وه‌ی‌ حكومه‌ت دا‌و لە‌به‌رامبه‌ریش���دا 28 په‌رلە‌مانتار 

ده‌نگیان بۆ لێسه‌ندنه‌وه‌ی‌ حكومه‌ت دا. 3
 به‌ڵام لە‌كاتی‌ به‌خش���ینه‌وه‌ی‌ متمانه‌ به‌ د.به‌رهه‌م ساڵحی‌ سه‌رۆكی‌ حكومه‌تی‌ هه‌رێمی‌ 
كوردس���تان‌و لە‌كاتی‌ ژماردنی‌ ئ���ه‌و ده‌نگانه‌ی‌ كه‌ متمانه‌یان به‌ حكومه‌ت به‌خش���یه‌وه‌ كه‌ 
ژماره‌یان 67 په‌رلە‌مانتار بو، كه‌مال كه‌ركوكی‌ سه‌رۆكی‌ پارلە‌مانی‌ كوردستان، به‌ پێكه‌نینه‌وه‌ 
وه‌ك تانه‌دانێكی‌ لە‌ یه‌كێتی‌ نیش���تمانی‌‌و خودی‌ جه‌لال تاڵه‌بانی‌ سكرتێری‌ ئه‌و حیزبه‌ وتی‌: 

خه‌ریك بو ببێت به‌)66(.
سه‌باره‌ت به‌ وته‌كه‌ی‌ كه‌مال كه‌ركوكی‌ چاودێرێكی‌ سیاسی‌ پێیوایه‌ كه‌ ئه‌وه‌ دو لێكدانه‌وه‌ی‌ 
بۆ ده‌كرێت، یه‌كه‌م: ئه‌وه‌ ده‌س���ه‌لمێنێت كه‌ تائێس���تا پارتی‌‌و یه‌كێت���ی‌ به‌س به‌ روكه‌ش 
رێككه‌وتن‌و هاوپه‌یمانن‌و هه‌مان زمان‌و ئه‌قڵیه‌تی‌ س���اڵانی‌ رابردویان هه‌رماوه‌، ئه‌م وته‌ی‌ 
سه‌رۆكی‌ پارلە‌مانیش كه‌ ئه‌ندامی‌ مه‌كته‌بی‌ سیاسیی پارتییه‌‌ وه‌ك تانه‌دانێكی‌ ناوبراوه‌ لە‌ 

یه‌كێتی‌ نیشتمانی‌‌و خودی‌ جه‌لال تاڵه‌بانی‌.
دوه‌م: ده‌كرێت ئه‌و لێدوانه‌ی‌ سه‌رۆكی‌ په‌رلە‌مان وه‌ك وه‌ڵامێك دابنرێت بۆ خودی‌ تاڵه‌بانی‌ 
به‌ته‌نها، ئه‌مه‌ش لە‌و سۆنگه‌یه‌وه‌ كه‌ ماوه‌یه‌ك لە‌وه‌وبه‌ر سایتی‌ ویكلیكس به‌ڵگه‌نامه‌یه‌كی‌ 
بڵاوكرده‌وه‌ كه‌ تیایدا هاتبو، جه‌لال تاڵه‌بانی‌ لای‌ ئه‌مه‌ریكییه‌كان تانه‌ی‌ لە‌ كه‌مال كه‌ركوكی‌ 
داوه‌‌و وتویه‌ت���ی‌: نه‌ دكتۆره‌‌و نه‌كه‌مالە‌‌و نه‌ كه‌ركوكییه‌، ده‌توانین بش���ڵێن كه‌ ئه‌و وته‌یه‌ی‌ 

سه‌رۆكی‌ په‌رلە‌مان وه‌ڵامدانه‌وه‌ی‌ به‌ڵگه‌نامه‌كه‌ی‌ ویكلیكس بو. 4
لە‌ دوای دانیش���تنه‌ نائاس���اییه‌كه‌ی په‌رلە‌م���ان‌و ده‌ركردنی بریاری ژم���اره‌ )1(‌و وه‌ڵامی 
س���ه‌رۆكی حكومه‌ت هه‌رێم بۆ خۆپیش���انده‌ران، لە‌ به‌رواری 2011/3/3 دا س���ه‌رۆكایه‌تی 
هه‌رێمی كوردس���تان په‌یامێكی بڵاوك���رده‌وه‌و ئاماژه‌ی به‌ هه‌ڵبژاردنی پێش���وه‌خت كردوو 

داواكاری خۆپیشانده‌رانیشی به‌ ره‌وا لە‌قه‌لە‌مداوه‌.

3 متمانه‌ به‌ كابینه‌كه‌ی‌ دكتۆر به‌رهه‌م ساڵح درایه‌وه‌، سایتی خه‌ندان، 2011/3/9/ 

http://xendan.org/dreja.aspx?=hewal&jmara=22563&Jor=1
4 كه‌مال كه‌ركوكی‌: خه‌ریك بو ببێت به‌ 66، سایتی سبه‌ی،2011/3/11/

 http://www.sbeiy.com/ku/newsDetail.aspx?id=34718&cat=1

لە‌ په‌یامێكدا مه‌س���عود به‌رزانی‌ س���ه‌رۆكی هه‌رێم، داواكاری‌‌و ناڕه‌زاییه‌كانی‌ جه‌ماوه‌ری‌ 
خۆپیشانده‌ری‌ لە‌ س���لێمانی‌‌و ده‌وروبه‌ری‌، به‌ داواكاری‌ ره‌وا‌و دروست ناوبردو داواشیكرد لە‌ 

زوترین كاتدا هه‌ڵبژاردنی‌ ئه‌نجومه‌نی پارێزگاكان لە‌ هه‌رێمی‌ كوردستان ئه‌نجامبدرێت.
لە‌ په‌یامه‌كه‌دا سه‌رۆكی هه‌رێم داوای ئه‌وه‌شی كردووه‌ كه‌،لە‌ زوترین كاتدا هه‌ڵبژاردنی 
)ئه‌نجومه‌نی پارێزگاكان(‌و هه‌ڵبژاردنی پێش���وه‌ختی‌ )په‌رلە‌مان( ئه‌نجامبدرێت، لە‌ به‌شێكی 
دیكه‌ی‌ په‌یامه‌كه‌یدا به‌رزانی‌ داوای لە‌ په‌رلە‌مان كرد لە‌ زوترین كاتدا تاوتوێی‌ ئه‌نجامدانی 

هه‌ڵبژاردنی پێشوه‌خت بكات لە‌ بكات.
 )بڕوانه‌ پاشكۆی ژماره‌ 36 په‌یامی سه‌رۆكی هه‌رێمی كوردستان( 

 لە‌به‌رامب���ه‌ر په‌یامه‌ك���ه‌ی س���ه‌رۆكی هه‌رێمدا، وته‌بێ���ژی ئه‌نجومه‌نی‌ كاتی‌ س���ه‌رای 
ئازادی‌رایگه‌یاند: وتاره‌كه‌ی‌ سه‌رۆكی‌ هه‌رێم وه‌ڵامی داخوازییه‌كانی‌ جه‌ماوه‌ر نه‌بو.

پێشنیوه‌ڕی‌ 2011/3/5 لە‌كۆنگره‌یه‌كی‌ رۆژنامه‌وانیدا، ناسك قادر، وته‌بێژی‌ ئه‌نجومه‌نی‌ 
كاتی‌ س���ه‌رای‌ ئازادی‌ رایگه‌یاند: داخوازییه‌كانی جه‌ماوه‌ر رون‌و ئاشكران‌و هه‌ر لایه‌نێكیش 
داواكانیان جێبه‌جێ بكات، ئه‌وا ده‌توانێت ده‌س���ه‌ڵات بگرێته‌ ده‌ست‌و پشتیوانی جه‌ماوه‌ر بۆ 

خۆی به‌ده‌ستبهێنێت.
وتیشی: ده‌س���ه‌ڵات لە‌ماوه‌ی‌ 20 ساڵی‌ رابوردودا سیاس���ه‌تی دابه‌شكردن‌و داگیركردنی‌ 
گرتوه‌ته‌به‌ر‌و به‌و ش���ێوه‌یه‌ش هه‌وڵی‌ دامركاندنه‌وه‌‌و كپكردنی‌ ده‌نگی‌ ناڕازی‌ خه‌ڵكی‌ داوه‌، 
هه‌ربۆیه‌ داواكاری‌ سه‌رای‌ ئازادی،‌ داواكاری‌ سه‌رجه‌م چین‌و توێژه‌كانی‌ خه‌ڵكی‌ كوردستانه‌، 

نه‌ك ته‌نها ناوچه‌و شارێكی دیاریكراو .
وته‌بێژی‌ ئه‌نجومه‌نی‌ كاتی‌ سه‌رای‌ ئازادی ئاماژه‌ی به‌ په‌یامه‌كه‌ی سه‌رۆكی هه‌رێم كردو 
وتی: لە‌گه‌ڵ ئه‌وه‌ی‌ وتاره‌كه‌ی‌ س���ه‌رۆكی‌ هه‌رێم وه‌ڵامێك نه‌بو بۆ داخوازییه‌كانی‌ جه‌ماوه‌ر، 
ئه‌و ماوه‌یه‌ی‌ ته‌رخانیش���كرابو بۆ وه‌ڵامدان���ه‌وه‌ی‌ داواكارییه‌ هه‌نوكه‌ی���ی‌و بنه‌ڕه‌تییه‌كان، 

كۆتایی هاتوه‌ .
ناوبراو ئه‌وه‌ش���ی خسته‌ڕو، لە‌ سیسته‌مه‌ دیموكراسیه‌كانی‌ جیهاندا كاتێك چه‌ند كه‌سێك 
داواكارییه‌كی���ان هه‌یه‌‌و دێنه‌ س���ه‌ر ش���ه‌قامه‌كان، حكومه‌ت به‌رپرس���یاره‌ ل���ە‌وه‌ی‌ به‌ده‌م 
داواكارییه‌كانیانه‌وه‌ بچێت‌و كاری‌ جدی‌ بكات بۆ جێبه‌جێكردنی‌ داواكانیان، به‌ڵام لە‌ كوردستان 
پێچه‌وانه‌یه‌و به‌ هه‌زاره‌ها كه‌س رژاونه‌ته‌ س���ه‌ر ش���ه‌قامه‌كان‌و داواكارییه‌كانیان زۆر رون‌و 

ئاشكرایه‌،‌ كه‌چی ده‌سه‌ڵات تائێستا وه‌ڵامێكی‌ گونجاوی‌ نه‌داوه‌ته‌وه‌. 5

5 وته‌بێژی ئه‌نجومه‌نی‌ كاتی‌ سه‌رای ئازادی‌، سایتی سبه‌ی،2011/3/5/

 http://www.sbeiy.com/ku/newsDetail.aspx?id=34506&cat=1

لە‌دوای ده‌س���تپێكردنی خۆپیشاندانه‌كانه‌وه‌ لە‌ 17ی شوبات بۆ یه‌كه‌مجار جه‌لال تاڵه‌بانی 
س���ه‌رۆك كۆماری عێراق‌و سكرتێری گش���تی یه‌كێتی لە‌ 2011/3/15 نامه‌یه‌كی ئاراسته‌ی 
خۆپیش���انده‌ران كردوو رایگه‌یاند: پیشتیوانی هه‌موو داخوازییه‌ ره‌واكانتانین‌و هه‌وڵده‌ده‌ین 

بۆ په‌لە‌كردن لە‌ به‌دیهێنان‌و دابینكردنی ژیان‌و ئازادی بۆتان.
 لە‌ ده‌قی نامه‌كه‌ی تاڵه‌بانیدا هاتووه‌:.

 به‌ڕێزان ئه‌ندامانی ئه‌نجومه‌نی كاتی سه‌رای ئازادی
 به‌سڵاوێكی برایانه‌ی گه‌رمه‌وه‌، ده‌مه‌وێ پێتان رابگه‌یه‌نم كه‌:

1- ئێمه‌ مانان- هاوپه‌یمانی كوردستانی- پیشتیوانی كۆبونه‌وه‌‌و خۆپیشاندان‌و مانگرتنی 
هێمنانه‌‌و ئاشتیانه‌ین،‌و به‌توندی دژی هه‌موو جۆره‌ توندوتیژی‌و چه‌ك به‌كارهێنان‌و زه‌بروزه‌نگ 
به‌كارهێنانی دژی خۆپیشانده‌رانین‌و داواده‌كه‌ین كه‌ دادگا لە‌ هه‌موو پێشێلییه‌كی یاسا دژی 

خۆپیشانده‌ران بكۆڵێته‌وه‌‌و تاوانباران سزای خۆیان وه‌رگرن.
2- ئێمه‌ مانان پیشتیوانی هه‌موو داخوازییه‌ ره‌واكانتانین‌و هه‌وڵده‌ده‌ین بۆ په‌لە‌كردن لە‌ 

به‌دیهێنان‌و دابینكردنی ژیان‌و ئازادی بۆتان.
3- ئێمه‌ مانان پیش���تیوانی ت���ه‌واوی هه‌موو خاڵه‌كانی نامه‌كه‌ی كاك د.به‌رهه‌م س���اڵح 

ده‌كه‌ین بۆتان‌و لە‌گه‌ڵیا هه‌وڵده‌ده‌ین بۆ به‌زوویی جێبه‌جێكردنیان.
4- ئێمه‌ مانان سورین لە‌س���ه‌ر ده‌ست كردنی ده‌ستبه‌جێ به‌ چاكسازیی‌و پاكسازیی‌و لە‌ 
ره‌گوڕیش���ه‌ هه‌ڵكه‌ندنی گه‌نده‌ڵی‌و ناعه‌دالە‌تی هه‌روه‌ك سوریشین لە‌سه‌ر جێبه‌جێكردنی 
)17( خاڵ���ه‌ بڕیار لێ دراوه‌كه‌ی په‌رلە‌مانی كوردس���تان‌و كردنی���ان به‌به‌رنامه‌ی حكومه‌تی 

هه‌رێم بۆ جێبه‌جێكردنێكی به‌كرده‌وه‌.
5- هه‌موو لاوان‌و گه‌نجانی وه‌ك ئێوه‌ش به‌ رۆڵه‌‌و جگه‌رگۆشه‌ی خۆمان ده‌زانین، هه‌ربه‌و 

چاوه‌ش ده‌ڕوانینه‌ داخوازییه‌كانتان.

هه‌رشاد‌و سه‌ر‌كه‌وتوبن
برای دڵسۆزتان

مام جه‌لال
 2011-3-15

لە‌به‌رامب���ه‌ر ئه‌و نامه‌ی���ه‌ی تاڵه‌بانیدا بۆ خۆپیش���انده‌رانی مه‌یدان���ی ئازادیدا وته‌بێژی 
ئه‌نجومه‌نی كاتی مه‌یدانی ئازادی رایگه‌یاند خه‌ڵكی كرداریان ده‌وێت نه‌ك ره‌فتار.

ناس���ك قادر وته‌بێ���ژی ئه‌نجومه‌نی كاتی مه‌یدان���ی ئازادی ل���ە‌2011/3/17 لە‌به‌رده‌م 
خۆپیش���انده‌راندا لە‌ وتارێكدا وه‌ڵامی ئه‌و نامه‌یه‌ی‌ س���ه‌رۆك كۆم���اری‌ عێراقی‌ دایه‌وه‌ كه‌ 

ئاراس���ته‌ی‌ خۆپیش���انده‌رانی‌ كردبو‌و دانی‌ به‌وه‌دا نابو كه‌ داواكاریی‌ خۆپیش���اندان ره‌وایه‌ 
رایگه‌یاند: خه‌ڵك كرداریان ده‌وێت نه‌ك وتار، هه‌ربۆیه‌ داوا ده‌كه‌ین كه‌ به‌ زوترین كات ئه‌و 
تاوانبارانه‌ی‌ لە‌ ماوه‌ی‌ ئه‌م مانگه‌ی‌ خۆپیش���اندان‌و كۆبونه‌وه‌ جه‌ماوه‌رییه‌كاندا ته‌قه‌یان لە‌ 

خه‌ڵك كردوه‌، بدرێنه‌ دادگاو حوكمی‌ یاساییان به‌سه‌ردا بسه‌پێنرێت. 6

چواره‌م/ بڕیاری ژماره‌ 2ی پارلە‌مان 
لە‌به‌رامب���ه‌ر س���وربوونی خۆپیش���انده‌ران لە‌س���ه‌ر داواكانیان رازی نه‌ب���وون به‌ كۆتایی 
هێن���ان به‌ خۆپیش���اندان‌و ناره‌زاییه‌كان لە‌به‌رامبه‌ر چه‌ند به‌ڵێنێك، په‌رلە‌مانی كوردس���تان 
لە‌ كۆبوونه‌وه‌ی نائاس���ایی خۆی لە‌ 2011/3/17 بڕیاری ژم���اره‌ )2( ده‌ركرد، كه‌ كۆمه‌ڵێك 
خاڵی گرنگی لە‌ خۆ گرتبوو س���ه‌باره‌ت به‌ داواكاری خۆپیشانده‌ران‌و دۆخی سیاسی هه‌رێمی 
كوردس���تان، ئه‌م بڕیاره‌ لە‌به‌ر گرنگی كه‌ كه‌ وه‌ك ئه‌كات بڵاوكرایه‌وه‌ به‌سه‌ر فراكسیۆنی 
ده‌س���ه‌ڵاتدا )یه‌كێتی‌و پارت���ی( دا تێپه‌ری‌و دواتر نه‌یانده‌زانی چ���ۆن خۆیانی لێقوتاربكه‌ن، 
هه‌ربۆیه‌ ئه‌و بڕیاره‌یان لە‌ په‌رلە‌ماندا ش���ارده‌وه‌، چونكه‌ ئه‌گه‌ر ئه‌و بریارانه‌ جێبه‌جێبكرایه‌ 
به‌ته‌واوی ده‌س���ه‌ڵات لە‌ژێر هه‌ردوو حیزبی باڵاده‌س���ت ده‌رده‌هێنرا، لە‌ب���ه‌ر گرنگی بڕیاره‌ 

لێره‌دا ده‌قه‌كه‌ی وه‌ك خۆی بڵاو ده‌كه‌ینه‌وه‌. 
ل���ە‌دوای ده‌ركردنی بریاری ژماره‌ یه‌كی په‌رلە‌مان‌و ده‌ركردنی چه‌ند راس���پارده‌و بریارێك 
س���ه‌باره‌ت به‌ خۆپیشاندانه‌كان، په‌رلە‌مانی كوردس���تان لە‌ كۆبوونه‌وه‌ی نائاسایی خۆیدا لە‌ 
2011/3/17 بری���اری ژم���اره‌ 2ی ده‌ركرد، ك���ه‌ هه‌ر لە‌و كاته‌دا زۆرێك ل���ە‌ پارلە‌مانتارانی 
ئۆپۆزسیۆن پێیان وابوو كه‌ ئه‌و بریاره‌ لە‌ده‌ست سه‌رۆكایه‌تی په‌رلە‌مان ده‌رچووه‌، به‌و پێیه‌ 
خاڵه‌كانی زۆر كاریگه‌رو چاره‌س���ه‌ری ریشه‌ییه‌ بۆ كێش���ه‌كان، كه‌ هه‌رگیز یه‌كێتی‌و پارتی 
مل ب���ۆ ئه‌و بریارانه‌ ناده‌ن، هه‌ربۆی���ه‌ دوای ده‌ركردنی بریاره‌كه‌ س���ه‌رۆكایه‌تی پارلە‌مان 
بریاره‌كه‌ی ش���ارده‌وه‌ نه‌یخسته‌ روو، ته‌نها لە‌لایه‌ن پارلە‌مانتارانه‌وه‌ خرایه‌ روو، كه‌ ئه‌مه‌ش 
پێشیلكردنێكی ئاش���كرای بریاری په‌رلە‌مانه‌وه‌و ته‌نانه‌ت ئه‌و بریارانه‌ی لە‌ بریاری ژماره‌ 2 
دا هاتووه‌ زۆر لە‌ داواكاری لایه‌نه‌كانی ئۆپۆزس���یۆنیش زیاتر بوون، لێره‌دا ده‌قی بریاره‌كه‌ 

وه‌ك خۆی بڵاوده‌كه‌ینه‌وه‌. 
 

6 ناسك قادر لە‌ وه‌ڵامی‌ نامه‌كه‌ی‌ تاڵه‌بانیدا، سایتی سبه‌ی،2011/3/17/

 http://www.sbeiy.com/ku/newsDetail.aspx?id=34885&cat=1

 ده‌قی بڕیاری ژماره‌ 2 
به‌ ناوی‌ خوای‌ به‌خشنده‌و میهره‌بان

 به‌ ناوی‌ گه‌لە‌وه‌
په‌رلە‌مانی‌ كوردستان-عێراق

بڕیاری‌ ژماره‌)2(ی‌ په‌رلە‌مانی‌ كوردستان..
پشت به‌س���تن به‌ بڕگه‌ی‌ )1(ی‌ مادده‌ی‌ 56 لە‌ یاسای‌ هه‌ڵبژاردنی‌ په‌رلە‌مانی‌ كوردستان 
ژماره‌ )1( ی‌ س���اڵی‌ 1992ی‌ هه‌موار كراو، په‌رلە‌مانی‌ كوردس���تان لە‌ دانیشتنی‌ نا ئاسایی‌ 
ژماره‌ )2(ی‌ رۆژی‌ 2011/3/17 ی‌ خۆیدا، كه‌ تایبه‌ت بوو به‌ به‌رده‌وامبوون لە‌ سه‌ر خستنه‌ڕو‌و 
گفتوگۆكردن���ی‌ راپۆرتی‌ لیژنه‌ی‌ تایبه‌ت، كه‌ به‌ پێی‌ بڕگ���ه‌ی‌ )17( لە‌ بڕیاری‌ ژماره‌ )1( ی‌ 
س���اڵی‌ 2011 )بڕیاره‌ 17 خاڵیه‌كه‌( پێك هێنرا بۆ به‌دواداچون‌و گوێگرتن لە‌ داخوازیه‌كانی‌ 

خۆپیشانده‌ران..«.، ئه‌م بڕیاره‌ی‌ ده‌ركرد.
یه‌كه‌م: لیژنه‌ی‌ كاتی‌ كه‌ به‌ پێی‌ فه‌رمانی‌ ژماره‌ )1( لە‌ هه‌موو فراكسیۆنه‌كان پێكهێنراوه‌، 
هه‌س���تاوه‌ به‌ كاره‌كانی‌‌و داخوازی‌ خۆپیشانده‌رانیان گه‌یاندوته‌ په‌رلە‌مان‌و راپۆرتیان ئاماده‌ 
ك���ردووه‌و لە‌ ئه‌مڕۆوه‌ هیچ به‌رپرس���یاریه‌كیان وه‌ك لیژنه‌ ب���ۆ جێبه‌جێكردنی‌ بڕیاره‌ )17( 

خاڵیكه‌ لە‌ ئه‌ستۆ نیه‌و ئه‌رك‌و كاریان كۆتایی‌ پێ‌ هاتووه‌.
دووه‌م: لیژنه‌ی‌ دیالۆگی‌ نیش���تیمانی‌ لە‌ لایه‌ن په‌رلە‌مانه‌وه‌ به‌ به‌شداری‌ فراكسیۆنه‌كان 
پێ���ك ده‌هێنرێ���ت لە‌ م���اوه‌ی‌ )3( رۆژدا ب���ۆ گفتوگۆكردن ل���ە‌ گه‌ڵ لایه‌نه‌ سیاس���یه‌كان‌و 
نوێنه‌رانی‌ خۆپیش���انده‌ران‌و مامۆستایان‌و پس���پۆران، وه‌ك میكانیزمێك بۆ گرتنه‌ ئه‌ستۆی‌ 
داواكاری‌ خۆپیش���انده‌ران‌و به‌ دواداچونی‌‌و جێبه‌جێكردنیان، ئه‌م لیژنه‌یه‌ لە‌ ماوه‌ی‌ بیس���ت 
رۆژدا كاره‌كانی‌ ئه‌نجام ده‌دات به‌ ته‌وافقی‌ نیش���تیمانی‌ بۆ هه‌موو ئه‌و پرس‌و یاس���ایانه‌ی‌ 
كه‌ ره‌هه‌ندی‌ نیش���تیمانیان هه‌یه‌ به‌ تایبه‌ت خاڵه‌كان���ی‌ )16،11،8،5،4،2،1( لە‌ داواكاریه‌ 

بنه‌ڕه‌تیه‌كانی‌ خۆپیشانده‌ران.
هاوپێچ: ده‌قی‌ داواكاریه‌ بنه‌ڕه‌تیه‌كان:

1. چاو پیاخشاندنه‌وه‌ به‌ ره‌شنوسی‌ ده‌ستوری‌ هه‌رێمدا به‌ مه‌به‌ستی‌ داڕشتنی‌ ده‌ستورێكی‌ 
هاوچه‌رخی‌ دیموكرات كه‌ تێیدا گشت مافه‌ مه‌ده‌نی‌‌و سیاسی‌‌و یاسایه‌كانی‌ هاونیشتیمانیان 
به‌ ره‌سمی‌ ناسرابن‌و ده‌سه‌ته‌ڵاته‌كان به‌ ئاشكرا جیاكرابنه‌وه‌و سه‌ربه‌خۆییان پارێزراو بێت، 
هه‌روه‌ها دیاری‌ كردنی‌ میكانیزمی‌ شیاو بۆ رێگا گرتن لە‌ هه‌ر جۆره‌ لاقه‌كردنێكی‌ ده‌سه‌ڵات. 
هه‌مواری‌ یاسای‌ سه‌رۆكایه‌تی‌ هه‌رێمی‌ كوردستان به‌ شێوه‌یه‌ك كه‌ سه‌رۆكی‌ هه‌رێم ته‌نها 

لە‌ رێگه‌ی‌ په‌رلە‌مانه‌وه‌ هه‌ڵبژێردرێ‌.
2. داڕشتنی‌ پلانێكی‌ تۆكمه‌ بۆ دابینكردنی‌ سه‌ربه‌خۆی‌ دادوری‌‌و سه‌روه‌ری‌ یاسا.

3. جیاكردن���ه‌وه‌ی‌ حیزب لە‌ حكومه‌ت ب���ه‌ جۆرێك كه‌ ئیدی‌ حكومه‌ت نه‌بێته‌ ئامرازێك به‌ 
ده‌ست حیزبی‌ سیایه‌وه‌، به‌ڵكو حكومه‌ت پێویسته‌ وه‌ك دامه‌زراوه‌یه‌كی‌ سه‌ربه‌خۆ به‌رگریكار 

بێت لە‌ سه‌رجه‌م هاونیشتیمانیانی‌ ئه‌م وڵاته‌.

4. هه‌ڵوه‌شانده‌نه‌وه‌ی‌ میلیشیاكانی‌ حیزب‌و رێگرتن لە‌وه‌ی‌ حیزب خاوه‌نی‌ هێزی‌ چه‌كدارو 
ده‌زگای‌ هه‌واڵگری‌‌و سیخوڕی‌ بێت‌و هه‌روه‌ها پاسه‌وانی‌ دام‌و ده‌زگاو باره‌گای‌ حزبی‌ نه‌مێنێ‌‌و 
ئه‌مانیش هه‌روه‌ك ماڵی‌ ئاس���ایی‌ هاوڵاتیان س���ه‌لامه‌تیان لە‌ لایه‌ن هێزه‌كانی‌ ئاسایش���ی‌ 

ناوخۆوه‌ بپاریزرێ‌.
5. س���پاردنی‌ وه‌زراتی‌ ناوخۆو پێش���مه‌رگه‌و به‌ڕێوه‌به‌رایه‌تیه‌كانی‌ ئاسایش‌و پۆلیس به‌ 

كه‌سانی‌ پسپۆرو بێلایه‌ن‌و به‌ كرده‌وه‌ حیزبایه‌تی‌ لە‌و ده‌زگایانه‌دا قه‌ده‌غه‌ بكرێت.
6. كۆتای���ی‌ هێن���ان ب���ه‌م مۆدێلە‌ لە‌ حیزب كه‌ تێی���دا كۆی‌ كۆمه‌ڵگا داگی���ر ده‌كات‌و به‌ 
ناوی‌ هه‌موانه‌وه‌ بڕیار ده‌دات وه‌ گۆڕینی‌ بۆ حیزبی‌ ده‌نگده‌ر كه‌ پش���ت به‌ خس���تنه‌ی‌ رووی‌ 
به‌رنامه‌یه‌كی‌ سیاسی‌ بۆ به‌رده‌م هاونیشتیمانیان ده‌به‌ستێت‌و ده‌ست لە‌ كاروباری‌ حكومه‌ت‌و 

سه‌ندیكاو رێكخراوه‌ پیشه‌یه‌كان وه‌ر نادات.
7. تێنه‌په‌ڕاندن���ی‌ هی���چ پرۆژه‌ی���ه‌ یاس���ایه‌ك لە‌ په‌رلە‌م���ان به‌ بێ‌ ئه‌وه‌ی‌ كه‌ پێش���تر 
هاونیشتیمانیان لە‌ كۆڕو كۆبونه‌وه‌كاندا گفتوگۆیان لە‌ سه‌ر نه‌كردبێت‌و سه‌رنجه‌كانیان به‌ 

هه‌ند وه‌رنه‌گیرابێت.
8. گێڕان���ه‌وه‌ی‌ س���ه‌رجه‌م ئه‌و موڵ���ك‌و ماڵه‌ گش���تی‌و تایبه‌تیانه‌ی‌ كه‌ راس���ته‌وخۆ یان 
ناڕاس���ته‌وخۆ لە‌ لایه‌ن هه‌ر كه‌س‌و لایه‌نێكه‌وه‌ ده‌س���تی‌ به‌ سه‌ردا گیرابێت یاخود به‌ نرخی‌ 
ره‌مزی‌ فرۆشرابن به‌ كه‌س‌و لایه‌نی‌ دی‌ به‌ده‌ر لە‌ یاسای‌ فرۆشتن‌و به‌ كرێدانی‌ موڵك‌و ماڵی‌ 

ده‌وڵه‌ت ژماره‌ )32( ساڵی‌ 1986.
9. به‌ كارهێنانی‌ س���امان‌و بوجه‌ی‌ كوردس���تان بۆ خۆش���گوزه‌رانی‌ خه‌ڵك به‌ شێوه‌یه‌كی‌ 

دادپه‌روه‌رانه‌ لە‌ پێناو به‌ دیهێنانی‌ دادپه‌روه‌ری‌ كۆمه‌ڵایه‌تی‌ راسته‌قینه‌.
10. لێكۆڵێنه‌وه‌ لە‌ س���ه‌روه‌ت‌و س���امانی‌ حیزبه‌كان‌و لێپرس���راوانی‌ حیزب���ی‌‌و حكومی‌ وه‌ 
گێڕانه‌وه‌ی‌ س���ه‌رجه‌م ئه‌و داهاتانه‌ی‌ كه‌ به‌ ش���ێوه‌ی‌ نا یاس���ایی‌ به‌ ده‌س���تیان هێناوه‌، وه‌ 

چه‌سپاندنی‌ بنه‌مای‌ ئه‌مه‌ت لە‌ كوێوه‌ هێناوه‌ )من این لك هژا(.
11. خستنه‌ڕووی‌ سه‌رجه‌م داهاته‌كانی‌ كوردستان بۆ رای‌ گشتی‌ به‌ داهاته‌ سروشتیه‌كانی‌ 
وه‌ك نه‌وت‌و غاز وه‌ ئاشكراكردنی‌ حسابه‌ حكومیه‌كانی‌ هه‌رێمی‌ كوردستان لە‌ ناوه‌و ده‌روه‌ی‌ 

وڵات.
12. هه‌ڵوه‌شاندنه‌وه‌ی‌ سیستمی‌ خانه‌نیشینكردنی‌ ئه‌ندام په‌رلە‌مان‌و وه‌زیرو به‌ڕێوه‌به‌ره‌ 
گش���تیه‌كان‌و ئه‌نجومه‌نی‌ شاره‌وانی‌ كه‌ به‌ پلە‌كانی‌ خزمه‌ت‌و ساڵی‌ كاركردندا تێنه‌په‌ڕیون، 

وه‌ كه‌مكردنه‌وه‌ی‌ موچه‌كانیان به‌ رێژه‌ی‌ %50.
13. دامه‌زراندنی‌ ده‌سته‌ی‌ نه‌زاهه‌ لە‌ هه‌رێمی‌ كوردستان به‌ یاسا وه‌ لە‌ ده‌ره‌وه‌ی‌ ده‌سه‌ڵاتی‌ 
جێبه‌جێكردن‌و په‌رلە‌مان وه‌ سپاردنی‌ كاره‌كانی‌ ئه‌م ده‌زگایه‌ به‌ كه‌سانی‌ بێلایه‌ن كه‌ دیاری‌ 

كرابن لە‌ سه‌ر بنه‌مای‌ لێهاتویی‌.
14. رێزگرتن لە‌ سه‌ربه‌خۆی‌ دام‌و ده‌زگا حكومیه‌كان، دارایه‌كان، زانكۆكان،‌و پاراستنیان لە‌ 
سه‌رجه‌م ده‌سه‌ڵاته‌ فه‌رمیه‌كانی‌ حكومه‌تی‌ هه‌رێمی‌ كوردستان لە‌ ده‌ستێوه‌ردانی‌ حیزبی‌.

15. بڕینی‌ هه‌ر مینحه‌یه‌ك كه‌ سه‌رچاوه‌كه‌ی‌ دارایی‌ گشتی‌ بێت بۆ سه‌رجه‌م دام‌و ده‌زگا 
حیزبی‌‌و نا ره‌سمیه‌كان‌و راگه‌یاندنه‌كانیان.

16. هه‌ڵپه‌س���اردنی‌ كاركردن به‌ یاسای‌ خۆپیشاندنی‌ هه‌رێمی‌ كوردستان تا ده‌رچواندنی‌ 
یاسایه‌كی‌ نوێ‌ كه‌ وه‌ڵامده‌ربێت بۆ داخوازیه‌كانی‌ رای‌ گشتی‌ هه‌رێمی‌ كوردستان.

17. باشكردنی‌ ژیان‌و گوزه‌رانی‌ سه‌رجه‌م توێژه‌كانی‌ كۆمه‌ڵگه‌ وه‌ك كرێكاران‌و فه‌رمانبه‌ران‌و 
توێژه‌كانی‌ دیكه‌ به‌ ره‌چاوكردنی‌ پێوه‌ره‌ نێوده‌وڵه‌تیه‌كانی‌ شایسته‌ به‌ مرۆڤ.

18. ئاشكراكردنی‌ چاره‌نوسی‌ بیسه‌رو شوێنه‌كانی‌ شه‌ڕی‌ ناوخۆ‌و بێسه‌رو شوێنكراوه‌كانی‌ 
دام‌و ده‌زگا ئه‌منی���ه‌كان، وه‌ قه‌ربوكردنه‌وه‌ی���ان لە‌ داهاتی‌ ئه‌و لایه‌نه‌ی‌ به‌رپرس���ه‌ لە‌ دیار 

نه‌مانیان.
19. كاركردن به‌ راپۆره‌ته‌كانی‌ دیوانی‌ چاودێری‌ دارایی‌‌و ئاش���كرا كردن‌و لێپرسینه‌وه‌ لە‌ 
گه‌نده‌ڵكاران‌و دادگایكردنیان، وه‌ ده‌ركردنی‌ یاس���ایه‌ك بۆ بنه‌بڕكردنی‌ گه‌نده‌ڵی‌‌و سزادانی‌ 

گه‌نده‌ڵكاران.
20. دابینكردنی‌ بیمه‌ی‌ ته‌ندروستی‌‌و بێكاری‌ بۆ هه‌موان.

21. ده‌ركردنی‌ یاس���ایه‌ك ب���ۆ كۆتایهێنان به‌ جیاكاری‌ جه‌نده‌ری‌‌و ب���ۆ بنه‌بڕكردنی‌ هه‌ر 
توندو تیژیه‌ك دژ به‌ ئافره‌تان.

سێیه‌م: وه‌ڵام دانه‌وه‌و جێبه‌جێكردنی‌ داواكاریه‌ هه‌نوكه‌ییه‌كان.
A. بۆ جێبه‌جێكردنی‌ خاڵی‌ )1( لە‌ ته‌وه‌ری‌ دووه‌م )دیالۆگی‌ نیش���تیمانی‌( بڕیاری‌ لە‌ سه‌ر 

دراوه‌.
B. ب���ۆ جێبه‌جێكردن���ی‌ خاڵه‌كان���ی‌ )10،9،8،7،6،4،2( ل���ە‌ دواكاری���ه‌ هه‌نوكه‌یه‌كان���ی‌ 

خۆپێشانده‌ران:
أ‌- ده‌س���تبه‌جێ‌ بارودۆخی‌ شارو شارۆچكه‌كان لە‌ هه‌موو لاوه‌ ئاسایی‌ بكرێته‌وه‌و دیارده‌ی‌ 

چه‌كداری‌ نه‌مێنێت. )لیژنه‌ی‌ ناوخۆی‌ په‌رلە‌مان به‌رپرسه‌ لە‌ به‌دوداچونی‌ ئه‌م خاڵه‌(.
ب‌- پێویس���ته‌ لایه‌ن���ه‌ به‌رپرس���ه‌كان پابه‌ندبن ب���ه‌ جێبه‌جێكردنی‌ بڕی���اری‌ ژماره‌ )1(ی‌ 

2011/2/23. واته‌ )بڕیاره‌ 17 خاڵیه‌كه‌(.
ت‌- بانگهێشتكردنی‌ به‌رپرسانی‌ ئه‌منی‌ سه‌رجه‌م ئه‌و شارانه‌ی‌ په‌یوه‌ستن به‌ رووداوه‌كانی‌ 
)2/17(‌و دواتر پێش هاتنی‌ وه‌زیری‌ ناوخۆو پێش���مه‌رگه‌ بۆ لیژن���ه‌ی‌ ناوخۆو لیژنه‌ی‌ مافی‌ 
م���رۆڤ،‌و لیژنه‌ی‌ پێش���مه‌رگه‌ بۆ روبه‌ڕوو كردنه‌وه‌ی‌ پێش���ێلكاریه‌كانیان ك���ه‌ لە‌ ئه‌نجامی‌ 

خۆپێشاندانه‌كان رویداوه‌.
پ‌- راس���ته‌وخۆ پاش ئاهه‌نگی‌ نه‌ورۆز وه‌زیری‌ ناوخۆ‌و وه‌زیری‌ پێش���مه‌رگه‌ بانگهێش���تی‌ 
په‌رلە‌م���ان بكرێن ب���ۆ پابه‌ندكردنیان ب���ه‌ جێبه‌جێكردنی‌ بڕیاری‌ ژم���اره‌ )1(ی‌ په‌رلە‌مان‌و 

رونكردنه‌وه‌و لێپرسینه‌وه‌.
ج‌- بۆ جێبه‌جێكردنی‌ خاڵی‌ )9( حكومه‌ت لیژنه‌یه‌ك پێكبهێنێ‌ كه‌ لە‌ )10( رۆژ زیاتر نه‌بێ‌ 

بۆ كۆبوونه‌وه‌ لە‌ گه‌ڵ سه‌رجه‌م حیزبه‌كان بۆ كه‌مكردنه‌وه‌ی‌ باره‌گا حیزبیه‌كان.
هاوپێچ: ده‌قی‌ داواكاریه‌ هه‌نوكه‌ییه‌كان:

1. دان پێدانان به‌ كۆبونه‌وه‌ جه‌ماوه‌ریه‌كانی‌ كوردس���تان وه‌ك به‌ره‌یه‌ك بۆ نوێنه‌رایه‌تی‌ 
كردن���ی‌ داخوازیه‌كانی‌ خه‌ڵك‌و به‌ش���دارپێكردنی‌ نوێنه‌رانی‌ خۆپیش���انده‌ران لە‌ پرۆس���ه‌ی‌ 

بریاردان لە‌ مه‌ڕ مه‌سه‌لە‌ چاره‌نوسسازه‌كاندا.
2. رێگرتن لە‌ هه‌ر جۆره‌ هه‌وڵێك بۆ س���ه‌پاندنی‌ باری‌ نا ئاس���ایی‌ به‌ س���ه‌ر هه‌ر ش���ارو 
ش���ارۆچكه‌یه‌كدا لە‌ وانه‌ بۆ نمونه‌ دابڕاندن‌و ئابلوقه‌دانی‌ شارێك یان به‌ سه‌ر بازگه‌ كردنی‌ 

شارو شارۆچكه‌كانی‌ كوردستان.
3. راگه‌یاندنی‌ ره‌س���می‌ ل���ە‌ لایه‌ن حكومه‌ت‌و په‌رلە‌مان‌و س���ه‌رۆكی‌ هه‌رێم لە‌ به‌ هه‌ند 

وه‌رگرتنی‌ گشت دواكاریه‌كانی‌ خۆپیشانده‌ران‌و جێبه‌جێكردنیان.
4. دروس���تكردنی‌ لیژنه‌یه‌كی‌ هاوبه‌ش لە‌ په‌رلە‌م���ان‌و حكومه‌ت‌و بۆ كۆبه‌ونه‌وه‌ لە‌ گه‌ڵ 
نوێنه‌رانی‌ خۆپیش���انده‌ران به‌ مه‌به‌ستی‌ دیاركردنی‌ میكانیزمی‌ گونجاو وه‌ دیاركردنی‌ واده‌ 

بۆ جێبه‌جێكردنی‌ داواكاریه‌كان.
5. ئازادكردنی‌ ده‌ستبه‌جێی‌ سه‌رجه‌م ده‌ستگیركراوانی‌ خۆپیشاندانه‌كان‌و قه‌ده‌غه‌كردنی‌ 

ده‌ستگیركردنی‌ به‌شداربوان‌و رێكخه‌رانی‌ خۆپیشانده‌ران.
6. دادگایی‌ كردنی‌ هه‌موو ئه‌وانه‌ی‌ كه‌ ده‌ستیان هه‌بووه‌ لە‌ شه‌هیدكردن‌و برینداركردنی‌ 
خۆپیش���انده‌ران‌و خس���تنه‌ رووی‌ ئه‌نجام���ی‌ لێكۆلێنه‌وه‌كان���ی‌ دادگاو بڵاوكردن���ه‌وه‌ی‌ ل���ە‌ 

راگه‌یاندنه‌كاندا.
7. گێڕانه‌وه‌ی‌ هه‌موو ئه‌و هێزه‌ چه‌كدارانه‌ی‌ كه‌ بۆمه‌به‌س���تی‌ گوش���ار خس���تنه‌ س���ه‌ر 

خۆپیشانده‌ران یاخود ترساندنیان به‌ ئاڕسته‌ی‌ شاره‌كان جوڵێندراون.
8. ده‌س���ت به‌جێ‌ بانگهێش���ت كردنی‌ وه‌زیرانی‌ ناوخۆو پێشمه‌رگه‌و سه‌رۆكی‌ حكومه‌تی‌ 
هه‌رێمی‌ كوردستان وه‌ لیپێچینه‌وه‌ لە‌ گه‌ڵیان لە‌ باره‌ی‌ پێشێلكردنی‌ ماده‌ده‌ی‌ یه‌ك لە‌ یاسای‌ 
سه‌رۆكایه‌تی‌ هه‌رێمی‌ كوردستان به‌وه‌ی‌ هێزی‌ پێشمه‌رگه‌یان به‌رو شاره‌كان جوڵاندووه‌ لە‌ 

كاتێكدا ئه‌مه‌ ته‌نها لە‌ ده‌سه‌ڵاتی‌ سه‌رۆكی‌ هه‌رێمی‌ كوردستانه‌.
9. لابردن���ی‌ باره‌گای‌ حیزبه‌كان لە‌ ناوه‌ندی‌ ش���ارو ش���ارۆچكه‌كاندا گواس���ته‌نه‌وه‌یان بۆ 

ده‌ره‌وه‌ی‌ شارو شارۆچكه‌كان.
10. دڵنیای���ی‌ كردن���ی‌ هاونیش���تیمانیان لە‌وه‌ی‌ ك���ه‌ چیدی‌ وه‌ هه‌میش���ه‌ هیچ هێزێكی‌ 
نیشتیمانی‌‌و حكومی‌ كوردی‌ س���وپا‌و هێزی‌ چه‌كدار نابه‌نه‌ سه‌ر هیچ شارو شارۆچكه‌یه‌كی‌ 

كوردستان‌و سه‌ر هیچ هێزێكی‌ ركابه‌رو نه‌یاری‌ هێزه‌ فه‌رمانڕه‌واكانی‌ كوردستان.
11. به‌ ره‌س���می‌ پۆزش هێنانه‌وه‌ بۆ جه‌ماوه‌ری‌ خۆپیشانده‌ر لە‌ لایه‌ن هه‌موو ئه‌و كه‌س‌و 
لایه‌ن‌و راگه‌یاندنانه‌ی‌ كه‌ خۆپیشاندانی‌ خه‌ڵكیان به‌ »ئاژاوه‌ گێڕ« ناو بردووه‌، به‌ ئۆپۆزسۆن‌و 

ده‌سه‌ڵاته‌وه‌، وه‌ به‌ ره‌سمی‌ داوای‌ لێبوردن لە‌ جه‌ماوه‌ر بكه‌ن. 
چ���واره‌م: داواكاری‌ خۆپیش���انده‌ران كه‌ په‌یوه‌س���ته‌ به‌ حكومه‌ت: په‌رلە‌مان لە‌ ئێس���تاوه‌ 

به‌ دواداچوونی‌ حكومه‌ت ده‌س���ت پێ‌ ب���كات بۆ جێبه‌جێكردنی‌ داواكاری���ه‌ هه‌نوكه‌یه‌كانی‌ 
خۆپێشانده‌ران.

پێنجه‌م: دانانی‌ نه‌خش���ه‌ رێگایه‌ك لە‌ لایه‌ن په‌رلە‌مانه‌وه‌ بۆ جێبه‌جێكردنی‌ ئه‌و داواكاریه‌ 
بنه‌ڕه‌تیان���ه‌ی‌ خۆپیش���انده‌ران كه‌ لە‌ گ���ه‌ڵ یاس���ا‌و دیموكراتی���ه‌ت‌و كاری‌ دامه‌زراوه‌ییدا 

گونجاون.
شه‌شه‌م:س���ه‌رۆكایه‌تی‌ په‌رلە‌م���ان داوا بكات ل���ە‌ ئه‌نجومه‌نی‌ دادوه‌ری‌ هه‌ڵس���ه‌نگاندن 
بۆ دادگاكانی‌ هه‌رێم بكات‌و پێداویس���تی ش���اره‌كان بۆ داده‌وه‌ر پڕ بكاته‌وه‌، به‌ مه‌به‌س���تی‌ 

لێكۆڵینه‌وه‌و یه‌كلایكردنه‌وه‌ی‌ كێشه‌كانی‌ 2011/2/17و رۆژانی‌ دواتر.
حه‌وت���ه‌م: لیژنه‌ی‌ لێكۆڵینه‌وه‌ی‌ باڵا كه‌ به‌ پێ���ی‌ بڕیاری‌ ژماره‌ )1(ی‌ په‌رلە‌مان‌و حكومه‌ت 

پێكهێنراوه‌ ئه‌نجامه‌كان لە‌ گه‌ڵ ته‌واو بونیاندا بڵاو بكاته‌وه‌ بۆ رای‌ گشتی‌.
هه‌ش���ته‌م: ئه‌و پرۆژه‌ یاسایانه‌ی‌ كه‌ خواستی‌ خۆپیش���انده‌رانن به‌ تایبه‌ت: پرۆژه‌ یاسای‌ 
ده‌س���ته‌ی‌ نه‌زاهه‌، ئه‌نجومه‌نی‌ راژه‌، بیمه‌ی‌ ته‌ندروس���تی‌، مافی‌ به‌ده‌س���تهێنانی‌ زانیاری‌، 
گرنگ���ی‌ دان به‌ گه‌نجان، بوجه‌ی‌ پارته‌ سیاس���یه‌كان، به‌ره‌نگاربونه‌وه‌ی‌ توندوتیژی‌ خێزان، 
رێكخراوه‌ نا حكومیه‌كان، خاوه‌ن پێداویس���تیه‌ تایبه‌ته‌كان، داواكاری‌ گشتی‌، قه‌ده‌غه‌كردنی‌ 
رێكخس���تنی‌ حیزبی‌ لە‌ ناو هێزی‌ پێش���مه‌رگه‌و ناوخۆ....تد، بخرێته‌ ئه‌و لە‌ویه‌تی‌ كارنامه‌ی‌ 

ئه‌م خولە‌ی‌ په‌رلە‌مانه‌وه‌.
نۆی���ه‌م: ل���ە‌ س���ه‌ر ئه‌نجومه‌ن���ی‌ وه‌زی���ران‌و لایه‌ن���ه‌ په‌یوه‌ندیداره‌كانه‌، ئ���ه‌م بڕیاره‌ 

جێبه‌جێبكه‌ن.
ده‌یه‌م: ئ���ه‌م بڕیاره‌ جێبه‌جێ‌ ده‌كرێت ل���ە‌ رۆژی‌ په‌س���ه‌ندكردنیه‌وه‌ )2011/3/17(‌و لە‌ 

رۆژنامه‌ی‌ فه‌رمی‌ وه‌قایعی‌ كوردستان بڵاو ده‌كرێته‌وه‌.

 



شوبات ی٧

200

پێنجه‌م/ تێكدانی ئاراسته‌ی خۆپیشانده‌ران 
أ‌- شێواندنی كه‌شی خۆپیشانده‌ران 

لە‌دوای درووس���تبونی خۆپیشاندانه‌كانه‌وه‌، ده‌س���ه‌ڵات لە‌ هه‌وڵی كۆتایی پێهێنانیدا بوو، 
زۆرجار بۆ كۆتایی پێهێنانی خۆپیش���انده‌ران هێزی سه‌ربازی به‌كار هێناوه‌، به‌ تایبه‌تیش لە‌ 
26ی شوباتدا ژماره‌یه‌ك چه‌قۆ وه‌شێن‌و گه‌نجی چه‌قۆ كێش‌و ده‌مانچه‌ به‌ده‌ستی خزانه‌ ناو 

خۆپیشانده‌رانه‌وه‌و لە‌ یه‌كه‌م هه‌نگاودا كاتژمێر )4(ی 26ی شوبات
بۆمبێكی ده‌نگی لە‌ پشتی‌ سه‌كۆی‌ وتارخوێندنه‌وه‌ی‌ به‌رده‌ركی سه‌را رویداوه‌و به‌هۆیه‌وه‌ 

2 خۆپیشانده‌ر به‌ سوكی برینداربون.
لە‌به‌رامبه‌ر ئه‌و كاره‌دا كه‌ خۆپیشانده‌ران پێیان وابووه‌ ئه‌وه‌ ده‌ستی ده‌سه‌ڵاته‌ بۆ تێكدانی 
خۆپیش���اندانه‌كان، رووبه‌رووبونه‌وه‌ لە‌ نێوان خۆپیش���انده‌ران‌و هێ���زه‌ ئه‌منیه‌كاندا روویدا 
لە‌به‌رده‌م مزگه‌وتی گه‌وره‌ی ش���اری س���لێمانی هاولاتیه‌ك به‌ناوی )ئومێ���د جه‌لال( گوللە‌ 
به‌رسه‌ری ده‌كه‌وێت‌و گیان لە‌ده‌ست ده‌دات، ئومێد جه‌لال كه‌ پیشه‌ی شوفێر بووه‌،به‌ وته‌ی 
هاوسه‌ره‌كه‌ی، چووبوو شیر بۆ منداڵه‌ ش���ه‌ش مانگیه‌كه‌ی بكرێت به‌ناوی ئه‌نه‌س‌و ماوه‌ی 

نزیكه‌ی 2 ساڵ بوو، هاوسه‌رگیری پێكهێنابوو، .
 هاوكات لە‌ شاری كه‌لاریش به‌هۆی هێنانی هێزی ده‌ره‌كیه‌وه‌ بۆ كپ كردنی خۆپیشانده‌ران، 
رووبه‌رووبوونه‌وه‌و توندووتیژی روویدا دوای ئه‌وه‌ی 26ی ش���وبات هاوڵاتیان به‌شێوه‌یه‌كی 
هێمنانه‌ خۆپیش���انده‌رانی ك���ه‌لار هه‌وڵیاندا لە‌ ناو بازاڕی‌ كه‌لاردا خۆپیش���اندان بكه‌ن‌و بۆ 
ئه‌و مه‌به‌س���ته‌ش لە‌لایه‌ن هێزێكی چالاكیه‌ مه‌ده‌نیه‌كانه‌وه‌ به‌ شێوه‌یه‌كی هێمنانه‌ مامه‌ڵه‌ 
لە‌گه‌ڵ خۆپیش���انده‌راندا كرا، به‌ش���ێوه‌یه‌كی لە‌ ناكاو هێزێكی لیوای‌ 34ی‌ گه‌رمیان هاتنه‌ 
ناو، ته‌قه‌یان لە‌ خۆپیش���انده‌رانی‌ كه‌لار كردوه‌و لە‌ ئێس���تادا لە‌ ناو بازاڕدا بڵاوبونه‌ته‌وه‌،بۆ 
بڵاوه‌ پێكرلادنی خۆپیش���انده‌ران ته‌قه‌ به‌سه‌ر خۆپیشانده‌راندا ده‌كه‌ن‌و لە‌ ناو بازی كه‌لاردا 

هێزه‌كه‌ بڵاو بوونه‌وه‌. 
 دوای ئه‌وه‌ی خۆپیش���انده‌رانی مه‌یدانی ئازادی بریاریان دا ش���ێوازی ناره‌زاییه‌تیه‌كانیان 
بگۆڕن‌و لە‌ شه‌وی 5 لە‌سه‌ر 6ی مارته‌وه‌ خه‌یمه‌ لە‌سه‌را هه‌ڵده‌ده‌ن‌و شه‌وان لە‌وێ ده‌مێنه‌وه‌ 
خێمه‌كانیش به‌ناوی ش���ه‌هیدانی 17ی شوبات‌و رۆژانی دواییه‌وه‌ ناونران، به‌ڵام لە‌ كاتژمێر 
2:30 خولە‌ك���ی ش���ه‌وژماره‌یه‌ك چه‌كدار كه‌هه‌ندێكیان جلو به‌رگی ره‌ش���یان پۆش���یبو وه‌ 
ده‌موچاویان هه‌ڵپێچیبو، هه‌ڵیان كوتایه‌ س���ه‌ر مه‌یدانی ئازادی ودوای سوتاندنی سه‌رجه‌م 

خێمه‌كان،ژماره‌یه‌ك مانگرتویان ده‌ستگیر كرد.

ئه‌مه‌ش دوای ئه‌وه‌دێت كه‌مانگرتوان رایانگه‌یاندبو شه‌وانه‌ لە‌مه‌یدانی ئازادی ده‌مێننه‌وه‌، 
بۆیه‌ئ���ه‌وه‌ش وایك���رد ژماره‌یه‌ك���ی زۆر هاوڵاتی لە‌س���ه‌رجه‌م چین‌و توێ���ژه‌كان لە‌یه‌كه‌م 

شه‌ودالە‌مه‌یدانی ئازادی مانه‌وه‌. 7
لە‌لایه‌ن خۆش���یه‌وه‌ ناس���ك قادر وته‌بێژی ئه‌نجومه‌نی كاتی مه‌یدانی ئازادی رایگه‌یاند: 
به‌رپرس���یارێتی‌ په‌لاماردانی مانگرتوان‌و س���وتاندنی چادره‌كانی س���ه‌رای ئازادی ده‌خه‌ینه‌ 

ئه‌ستۆی ئاسایشی سلێمانی، چونكه‌ به‌ به‌رچاوی ئه‌وانه‌وه‌ هێرشه‌كه‌ ئه‌نجامدراوه‌.
وته‌بێژی‌ ئه‌نجومه‌نی‌ كاتی‌ س���ه‌رای‌ ئازادی ئه‌وه‌ش���ی خس���ته‌ڕو، كه‌ هێرش���ه‌كه‌ پێشتر 
ئاماده‌كاری بۆ كراوه‌و وتی: )5( خولە‌ك به‌ر لە‌ هێرش���ه‌كه‌، هێزێكی‌ چه‌كداری‌ ئاسایش به‌ 
پێن���ج ئۆتۆمبێل لە‌و ناوه‌دا بڵاوكرانه‌وه‌و گه‌م���ارۆی ناوچه‌كه‌یان دا، بۆ ئه‌وه‌ی‌ چوار ده‌وری‌ 

هاوڵاتیان بگرن‌و هیچ كه‌سێك ده‌رنه‌چێت«.
ناوب���راو ئاماژه‌ی به‌وه‌ش���دا، پاش ئه‌و كاران���ه‌ لە‌لایه‌ن هێ���زه‌ ده‌مامكداره‌كه‌وه‌ هێرش‌و 
س���وتاندنی خێمه‌كان‌و ره‌شبگیری ده‌ستپێكردو به‌پێی زانیارییه‌ سه‌ره‌تاییه‌كان، زیاتر لە‌30 

كه‌س ده‌ستگیركراون. 8
لە‌س���ه‌رجه‌م قه‌زاو شاروشارۆچكه‌كانی دیكه‌ی كوردستان خۆپیش���اندانه‌كان رووبه‌رووی 
توندووتی���ژی‌و هه‌وڵی كپكردنی���ان درا لە‌لایه‌ن هێزه‌ ئه‌منیه‌كانه‌وه‌، ل���ە‌ رۆژی 7ی مارت، 
لە‌قه‌زای‌ كۆیه‌ خۆپیش���اندانێكی‌ هێمنانه‌ ئه‌نجامدرا‌و لە‌س���ه‌ره‌تای‌ خۆپیشاندانه‌كه‌ لە‌لایه‌ن 
هێزه‌كانی‌ ئاس���ایش هێرش كرایه‌ س���ه‌ر خۆپیشانده‌ران‌و 14 خۆپیش���انده‌ر ده‌سگیركران، 
به‌شێك لە‌و خۆپیشانده‌رانه‌ به‌هۆی‌ ئه‌وه‌ی‌ لە‌لایه‌ن ئاسایشه‌وه‌ ئازاردراون، سكاڵای‌ یاساییان 

لە‌دژی‌ ئاسایش تۆمار كردوه‌.
مامۆس���تا جێگر س���اڵح مامۆس���تای‌ ئاینی‌ یه‌كێك لە‌و هاوڵاتیانه‌ی‌ هێرش كرایه‌ سه‌ری‌‌و 
ئازاردراوه‌ راگه‌یاند: لە‌خۆپیش���اندانه‌كه‌دا مه‌فره‌زه‌یه‌كی‌ ئاس���ایش هێرشیان كرده‌ سه‌رم‌و 
به‌قۆنداغه‌ تفه‌نگ‌و ش���ه‌ق لێیان دام‌و ئازارێكی‌ زۆریان دام، دواتر لە‌ژێر فشاری‌ هاوڵاتیان 

ئازادیان كردم، من سه‌رجه‌م كارمه‌نده‌كان ده‌ناسم‌و لە‌دادگای‌ .9

7 هێزێكی چه‌كدارخێمه‌كانی مه‌یدانی ئازادیان سوتاند، سایتی لڤین، 2011/3/6/

 http://www.lvinpress.com/newdesign/Dreje.aspx?Jimare=2962
8 ئه‌نجومه‌نی‌ كاتی‌ سه‌رای‌ ئازادی‌، سایتی سبه‌ی، 2011/3/6/

 http://www.sbeiy.com/ku/newsDetail.aspx?id=34522&cat=1
9 لە‌خۆپیشاندانه‌كه‌ی‌ دوێنێی‌ قه‌زای‌ كۆیه‌، سایتی سبه‌ی،2011/3/8/

 http://www.sbeiy.com/ku/newsDetail.aspx?id=34621&cat=1

ب‌- پشتیوانی خۆپیشانده‌ران 

سه‌ره‌رای ئه‌و توندووتیژیانه‌ی كه‌ لە‌لایه‌ن هێزه‌ ئه‌منیه‌كانه‌وه‌ رووبه‌رووی خۆپیشانده‌ران 
ده‌كرایه‌وه‌، به‌ڵام رۆژانه‌ خۆپیش���اندانه‌كان لە‌ فراوان بووندا بوون‌و پش���تیوانی زیاتریان بۆ 
په‌یدا ده‌بوو، به‌تایبه‌تیش لە‌ شاروش���ارۆچكه‌كانی س���ه‌ر به‌ پارێزگای هه‌ولێرو دهۆك، كه‌ 

ده‌رفه‌تی خۆپیشاندانیان پێنادرا، 
 ل���ە‌ به‌یاننامه‌یه‌ك���دا كه‌ لە‌ رۆژی 7ی م���ارت بلاویان كردۆت���ه‌وه‌ 46 روناكبیری‌ چۆمان 
پش���تیوانی خۆیان بۆ خۆپیش���انده‌ران ده‌ربریوه‌و رایانگه‌یاندووه‌: هه‌ر وه‌كو خۆتان ده‌زانن 
ناوچ���ه‌ی‌ باڵه‌كایه‌ت���ی‌ قوربانییه‌ك���ی‌ ئێجگار زۆری‌ بۆ شۆڕش���ه‌ یه‌ك ل���ە‌دوای‌ یه‌كه‌كانی‌ 
نه‌ته‌وه‌كه‌م���ان داوه‌، ئێمه‌ لە‌وه‌ په‌ش���یمان نی���ن، چونكه‌ بۆ ئازادیی‌ خۆم���ان قوربانیماندا، 
ئێستاش ئاماده‌ین بۆ ئازادیی خۆمان بجه‌نگێین، گیانمان فیدا بكه‌ین، دوای به‌رده‌وامبونی‌ 
خۆراگ���ری‌ جه‌ماوه‌ری‌ تێنوی‌ ئازادیی ده‌ڤه‌ری‌ باڵه‌كایه‌تی‌‌و به‌ تایبه‌ت ش���ارۆچكه‌ی‌ چۆمانی‌ 
س���ه‌ر به‌ پارێزگای‌ هه‌ولێر، به‌ پێویستمانزانی‌ لە‌ رێگه‌ی‌ ئه‌م به‌یاننامه‌وه‌ ده‌نگمان بخه‌ینه‌ 

پاڵ ده‌نگتان‌و لە‌ ته‌كتان‌و لە‌ خه‌متان بین«.
به‌یاننامه‌كه‌ ئه‌وه‌ش���ی‌ تێداهات���وه‌: »زۆربه‌ی‌ خه‌ڵكی‌ چۆمان بێزارب���وه‌ لە‌وه‌ی‌ كه‌ هێزی 
ده‌ره‌كی‌‌و بیانی‌ لە‌ نێو چۆمان چاودێرییه‌كی‌ توندیان داناوه‌ لە‌سه‌ر هاوڵاتییان به‌ سه‌یاره‌ی‌ 
بێ ژماره‌‌و جام ره‌ش، ئه‌مه‌ش هێنده‌ی‌ دیكه‌ ترس���ی‌ خستۆته‌ دڵی‌ هاوڵاتییان لە‌ به‌رامبه‌ر 

رودانی‌ توندوتیژی‌ لە‌و ناوچانه‌ی‌ كه‌ لە‌ ژێر ده‌سه‌ڵاتی‌ پارتیدان«.
ه���اوكات لە‌ به‌یاننامه‌كه‌دا ئاماژه‌یان به‌وه‌داوه‌: پێمان وایه‌ ده‌س���ه‌ڵات متمانه‌ی‌ خۆی‌ لای‌ 
خه‌ڵكی‌ كوردس���تان لە‌ ده‌س���تداوه‌، لە‌و رۆژه‌ی‌ كه‌ توندوتیژی‌ به‌رامبه‌ر به‌ خۆپیش���انده‌ران 

به‌كارهات.
 بڕوانه‌ )پاشكۆی ژماره‌ 37 به‌یاننامه‌ی روناكبیرانی ناوچه‌ی باڵه‌كایه‌تی(

 هاوكات لە‌ به‌یاننامه‌یه‌كدا لاوانی بلێ‌و بارزان پش���تگیری لە‌ خۆپیش���انده‌رانی س���ه‌رای 
ئازادی‌و ناوچه‌كانی دیكه‌ی كوردستان ده‌كه‌ن، لە‌ به‌یاننامه‌كه‌دا هاتووه‌: ئێمه‌ وه‌ك گه‌نجان‌و 
لاوانی ده‌ڤه‌ری بارزان به‌ هه‌موو ش���ێوه‌یه‌ك پش���تیوانی‌‌و پشتگیری هه‌وڵه‌كانتان ده‌كه‌ین، 
ئێمه‌ به‌هۆی بارودۆخی سیاس���ی‌و كۆمه‌ڵایه‌تی س���نوره‌كه‌مان ناتوانین درێژه‌ به‌و شۆڕشه‌ 
ئازادیخوازیه‌ی ئێوه‌ بده‌ین، به‌ڵام دڵنیات���ان ده‌كه‌ین كه‌ ئێمه‌ لە‌گه‌ڵتانین، تكایه‌ بمانبورن 
كه‌ ناتوانین به‌ شێوه‌ی ئاشكرا پشتیوانی خۆمان ده‌ربڕین، چونكه‌ ته‌نانه‌ت ده‌ركردنی ئه‌م 
به‌یاننامه‌یه‌ ده‌بێته‌ هۆی دروس���تكردنی مه‌ترسی بۆسه‌ر ژیانی‌ لاوان‌و گه‌نجانی سنوره‌كه‌، 
به‌ڵام ئێمه‌ لە‌روانگه‌ی هه‌س���تكردنمان به‌ دۆخه‌كه‌ گوێمان لە‌ هه‌ڕه‌شه‌و چاوسوركردنه‌كان 

نییه‌.

به‌یاننامه‌كه‌ی لاوانی بلێی‌و بارزان ئه‌وه‌شی روونكردۆته‌وه‌: ده‌مانه‌وێت ئێوه‌ی خۆشه‌ویست 
جیاكاریه‌ك لە‌نێوان بارزانیه‌كان‌و ئه‌وه‌ی هه‌ندێك ده‌سه‌ڵاتدار به‌ناوی بارزانیه‌كانه‌وه‌ ده‌یكه‌ن 
لە‌ یه‌ك جیا بكه‌نه‌وه‌، چونكه‌ هه‌ڵوێست‌و بۆچونه‌كانی ئه‌وان ته‌عبیر لە‌ بارزانیه‌كان ناكات، 
به‌ڵكو ئه‌وان بگره‌ لە‌س���ه‌ر قوربانی‌‌و مه‌ینه‌تی بارزانیه‌كان گه‌یش���تونه‌ته‌ ئه‌و مسته‌وایه‌‌و 

ئێستاش جگه‌ لە‌ خۆیان به‌ خه‌می هیچ كه‌سێكی‌ تره‌وه‌ نین. 
 )بروانه‌ پاشكۆی ژماره‌ 38 به‌یاننامه‌ی‌ لاوانی‌ بلێ‌و بارزان(

لە‌ به‌یاننامه‌یه‌كیش���دا گه‌نجانی قه‌زای ئامێدی كه‌ لە‌لایه‌ن 100 گه‌نجی ئامێدیه‌وه‌ واژوو 
كراوه‌، پشتیوانی لە‌ داواو خواسته‌كانی خۆپیشانده‌رانی سه‌رای ئازادی سلێمانی ده‌كه‌ن، 

كۆم���ه‌كا گه‌نجێن ده‌ڤه‌را ئامێدیێ‌ بڕیارێ‌ د ده‌ن كو به‌ش���دار نابن دجه‌ژن‌و س���ه‌یرانێن 
نه‌ورۆزا ئیساڵ دا وه‌كو هه‌لویست وه‌رگرتن ل سه‌ر مۆلە‌ت نه‌دانا ده‌ستهه‌ڵاتێ‌ بۆ ئه‌نجامدانا 
خۆ نیشاندانان‌و هه‌روه‌سا وه‌كۆ رێزگرتن ل خۆینا هه‌ر 8 شه‌هیدێن خۆنیشاندانێن باژێڕێ‌ 

سلێمانیێ‌.
د به‌یاننامه‌ك���ێ‌ دا ك���و ژ ئالیێ‌ نێزیك���ی‌ 100 گه‌نجێن قه‌زا ئامێدیێ‌ ڤ���ه‌ هاتیه‌ ئیمزا 
كرن، تێدا خۆیا دكه‌ن كو داخوازیێن خۆنیش���انده‌رێن س���لێمانیێ‌ داخوازیێن ته‌ڤایا خه‌لكێ‌ 
كوردس���تانێ‌ نه‌. هه‌ر وه‌سان ئاشكه‌را دكه‌ن، كو ب دل‌و جان ل گه‌ل سه‌رایا ئازادیێ‌ نه‌ ل 

سلێمانیێ‌‌و دخوازن ده‌ستهه‌ڵات دا خوازیێن خۆنیشانده‌ران بجه بینیت.
 )بروانه‌ پاشكۆی ژماره‌ 39 به‌یاننامه‌ی گه‌نجانی ئامێدی( 

 
به‌ڵام یه‌كێك لە‌و به‌یاننامانه‌ی كه‌ لە‌لایه‌ن 50 كه‌سایه‌تی سیاسی فه‌رهه‌نگی كوردستانی 
ئێران سه‌باره‌ت به‌ خۆپیشاندانه‌كانی هه‌رێمی كوردستان‌و ئاراسته‌ی جه‌ماوه‌رو به‌رپرسانی 
حكومی‌و حیزبی هه‌رێمی كوردس���تان كراوه‌و تیادا كه‌ ژماره‌یه‌كی زۆری مامۆستای زانكۆو 
روناكبی���ری تێدایه‌ هاوس���ۆزی بۆ خۆپیش���انده‌ران ده‌رده‌وبرن، به‌تایبه‌تی بۆ نه‌هێش���تنی 
گه‌نده‌ڵی‌و چاكس���ازی ئیداری‌و كۆمه‌ڵایه‌تی، داوا ده‌كه‌ن كه‌ هه‌موو لایه‌نه‌ سیاس���یه‌كانی 
كودردس���تان هه‌وڵی توانای خۆی���ان بخه‌نه‌ گه‌ر بۆ هێوركردن���ه‌وه‌ی دۆخه‌كه‌‌و گه‌رانه‌وه‌ی 
كه‌ش‌و هه‌وایه‌كی دۆستانه‌، داواش لە‌ خۆپیشانده‌ران ده‌كه‌ن كه‌ هێمنی‌و ئارامی بپارێزن‌و 

هه‌رگیز په‌نا بۆ توندووتیژی نه‌به‌ن.
داواش لە‌سه‌رجه‌م لایه‌نه‌كان ده‌كه‌ن كه‌ لە‌ رێی دانیشتن‌و دیالۆگه‌وه‌ كێشه‌كان چاره‌سه‌ر 

بكه‌ن.
)بروانه‌ پاشكۆی ژماره‌ 41 ده‌قی نامه‌ی 50 كه‌سایه‌تی كوردستانی ئێران( 

شه‌شه‌م/ به‌رده‌وامی خۆپیشاندانه‌كان‌و 
هه‌ڵوێستی لایه‌نه‌كان  		

لە‌گ���ه‌ڵ به‌رده‌وامی خۆپیش���اندانه‌كان‌و ئه‌و قوربانیانه‌ی كه‌ به‌ه���ۆی توندووتیژی هێزه‌ 
ئه‌منیه‌كانه‌وه‌ كه‌وتونه‌ته‌وه‌، لایه‌نه‌ ئۆپۆزسیۆنه‌كانی ناچاركرد بریاری جدی تر‌و كۆنكرێتی 
تر ده‌ربكه‌ن‌و هه‌ڵوێس���تیان به‌ته‌واوی رون بكه‌نه‌وه‌ لە‌سه‌ر خۆپیشانده‌ران‌و پاڵپشتیكردنی 

داواكاریه‌كانیان.
 هه‌ربۆیه‌ سێ لایه‌نه‌كه‌ی ئۆپۆزسیۆن )گۆران، یه‌كگرتوو، كۆمه‌ڵ( پرۆژه‌یه‌كی هاوبه‌شیان 
بۆ چاكس���ازی سیاس���ی لە‌ هه‌رێمی كوردس���تان لە‌ 2011/3/3 راگه‌یاند ك���ه‌ وێنه‌یه‌كی 
پرۆژه‌كه‌یان ئاراسته‌ی هه‌رسێ سه‌رۆكایه‌تیه‌كه‌ی هه‌رێم‌و په‌رلە‌مان‌و حكومه‌تیان كردووه‌و 
وێنه‌یه‌كیش���یان داوه‌ته‌ مه‌كته‌بی سیاسی یه‌كێتی‌و پارتی، لە‌ گرنگترین خاڵه‌كانی پرۆژه‌كه‌ 
ك���ه‌ لە‌ 22 خ���اڵ پێكهاتووه‌: گێڕانه‌وه‌ی‌ ره‌شنوس���ی‌ ده‌س���تور بۆ په‌رلە‌مانی‌ كوردس���تان 
به‌مه‌به‌س���تی‌ پێداچونه‌وه‌و په‌س���ه‌ندكردنی‌ به‌ ته‌وافقی‌ نێوان فراكسیۆنه‌كانی‌ په‌رلە‌مان، 
پێك هێنانی‌ كۆمس���یۆنی‌ باڵای‌ هه‌ڵبژاردنه‌كانی‌ هه‌رێم لە‌كه‌س���انی‌ بێ‌ لایه‌ن، ده‌ركردنی‌ 

یاسایه‌كی‌ تایبه‌ت به‌ قه‌ڵاچۆكردنی‌ گه‌نده‌ڵی‌ .
هاوكات لە‌ پرۆژه‌كه‌دا جه‌ختكراوه‌ته‌وه‌ لە‌سه‌ر یه‌كخستنه‌وه‌و به‌ پیشه‌یی‌ كردنی‌ هه‌ردوو 

ده‌زگای‌ ئاسایش 
هێزی‌ پێشمه‌رگه‌ی‌ كوردستان لە‌ دامه‌زراوه‌یه‌كی‌ سه‌ربازی‌ نا حزبی‌ .

 قه‌ده‌غه‌كردنی‌ كاری‌ حزبی‌ به‌هه‌موو ش���ێوه‌یه‌كانیه‌وه‌، لە‌ناو دام‌و ده‌زگاكانی‌ وه‌زاره‌تی‌ 
پێشمه‌رگه‌و ناوخۆ .

 هاوكات لە‌ پرۆژه‌كه‌ی ئۆپۆزسیۆندا ماوه‌ی یه‌ك مانگ دیاریكراوه‌ بۆ ئه‌وه‌ی یاساو بڕیاری‌ 
تایب���ه‌ت به‌هه‌ریه‌ك لە‌م خاڵانه‌ی‌ س���ه‌ره‌وه‌ ده‌ربكرێت‌و لە‌ماوه‌ی‌ دوو مانگیش���دا جێبه‌جێ 

بكرێن، لە‌ڕۆژی‌ راگه‌یاندنی‌ ئه‌م پڕۆژه‌یه‌وه‌. 
 )بڕوانه‌ پاشكۆی ژماره‌ 42 پرۆژه‌ی ئۆپۆزسیۆن بۆ چاكسازی(

دواترو بۆ دۆزینه‌وه‌ی رێگه‌ چاره‌ی گونجاو بۆ دۆخی هه‌رێمی كوردس���تان لە‌ 19ی مارتدا 
9 حیزب‌و بزوتنه‌وه‌ی‌ سیاسی ئیمزایان لە‌سه‌ر 7 خاڵ كرد بۆ پاراستنی ئاشتی‌‌و گه‌ڕانه‌وه‌ی‌ 

ئارامی هه‌رێمی كوردستان
لە‌ كۆنگره‌یه‌كی رۆژنامه‌نوس���یدا كه‌ ئێواره‌ی‌ ئه‌مڕۆ )ش���ه‌ممه‌( رێكخ���را، 11 رێكخراوی‌ 
كۆمه‌ڵگه‌ی‌ مه‌ده‌نی ناوه‌ڕۆكی ئه‌و په‌یماننامه‌یان ئاش���كراكرد كه‌ به‌ناوی‌ )كه‌مپینی‌ ئاشتی‌ 

بۆ گێڕانه‌وه‌ی‌ ئارامی(، لە‌ دوای‌ 17ی‌ شوباته‌وه‌ دروستیانكردوه‌.
ناوه‌ڕۆك���ی په‌یماننامه‌كه‌ ل���ە‌ 7 خاڵ پێكهاتوه‌و لە‌لایه‌ن به‌رپرس���انی‌ ب���اڵای‌ 9 حیزب‌و 

بزوتنه‌وه‌ی‌ سیاسی هه‌رێمی‌ كوردستانه‌وه‌ ئیمزای‌ لە‌سه‌ر كراوه‌.

ئه‌مه‌ش 7 خاڵه‌كه‌یه‌:
1- هی���چ حزب‌و لایه‌نێكی سیاس���ی په‌نا نه‌باته‌ به‌ر توندوتیژی لە‌ پرۆس���ه‌ی سیاس���یی 

هه‌رێمی كوردستان به‌هه‌موو جۆره‌كانی توندوتیژی.
2- هی���چ حزبێك هێزی چه‌كداری لە‌ ململانێ ناوه‌خۆیییه‌كان به‌رامبه‌ر هێز‌و لایه‌نه‌كانی 

تر به‌كار ناهێنێت.
3- هیچ هێزێك هه‌وڵ نه‌دات ش���ه‌قام ل���ە‌ دژی لایه‌نێكی تر بورووژێنێت كه‌ ببێته‌ هۆی 

سووتاندنی باره‌گه‌كانی ئه‌و لایه‌نه‌ یان كوشتنی ئه‌ندامانی یان جۆره‌كانی توندوتیژی.
4- لایه‌نه‌كان پابه‌ندن به‌پاراس���تنی یه‌كپارچه‌ییی خاكی هه‌رێمی كوردس���تان‌و هه‌موو 

لایه‌ك دژی فره‌ ئیداره‌یییه‌.
5- هی���چ هێزێك هه‌وڵ ب���ۆ هێنانی هێزی بیانی نادات یان ده‌س���ت تێكه‌ڵكردن لە‌گه‌ڵ 

لایه‌نێكی ده‌ره‌وه‌ی كوردستان دژی حزبێك یان ئه‌زموونه‌كه‌ به‌گشتی.
6- هه‌موو هێزه‌كان پابه‌ندی ناوه‌ڕۆكی ئه‌م په‌یماننامه‌یه‌ ده‌بن‌و هه‌وڵ ناده‌ن ناوه‌ڕۆكه‌كه‌ی 
پێش���ێل بكه‌ن، هه‌روه‌ها لایه‌نێك پێشێلی ئاشتی‌و ئارامیی هه‌رێمی كوردستان بكات، ئه‌وه‌ 

لە‌ به‌رده‌م خوا‌و گه‌ل‌و وڵات به‌رپرسیار ده‌بێت.
7- هه‌موو لایه‌ك پرۆتس���تۆی تیرۆر‌و توندوتیژی ده‌كه‌ن‌و ئیدانه‌ی ش���ێوه‌كانی كوشتن‌و 

كاولكاری ده‌كه‌ن.
به‌یاننامه‌ك���ه‌ ئیمزاك���را لە‌لایه‌ن، م���ه‌لا به‌ختیار، لە‌ یه‌كێتیی نیش���تمانیی كوردس���تان، 
فه‌ره‌ی���دون جوانڕۆی لە‌ پارتی دیموكراتی كوردس���تان، موس���ه‌ننا ئه‌می���ن لە‌ یه‌كگرتووی 
ئیسا�ل�میی كوردس���تان، عومه‌ر س���ه‌ید عه‌لی لە‌ بزووتنه‌وه‌ی گۆڕان، ئه‌نوه‌ر سه‌نگاوی‌ لە‌ 
كۆمه‌ڵی ئیسا�ل�میی كوردستان، عه‌بدوڵا حاجی مه‌حمود لە‌ حزبی سۆسیالیست دیموكراتی 
كوردستان، قادر عه‌زیز لە‌ حزبی زه‌حمه‌تكێشانی سه‌ربه‌خۆ، گۆران حسێن لە‌ حزبی شیوعیی 

كوردستان، به‌كر تاماس لە‌ بزووتنه‌وه‌ی ئیسلامیی كوردستان. 

به‌ڵام هیچ یه‌ك لە‌و به‌یاننامه‌و راگه‌یه‌نراوو كۆبونه‌وانه‌ كاریگه‌ری لە‌سه‌ر كپ بوونه‌وه‌ی 
ش���ه‌قام‌و خۆپیش���انده‌ران نه‌بوو، هه‌ربۆیه‌ ئه‌نجومه‌نی كاتی مه‌یدانی ئ���ازادی په‌یامێكی 
ئاراس���ته‌ی سێ فراكسیۆنه‌كه‌ی ئۆپۆزس���یۆنكرد لە‌ ناو په‌رلە‌مانی كوردستان‌و داویان كرد 
ئه‌ندامێتیان لە‌ په‌رلە‌مان هه‌ڵپه‌س���ێرن، لە‌ په‌یامه‌كه‌دا كه‌ لە‌ 26ی مارت بڵاویان كردووه‌و 

لە‌ 2 دواكاری بنه‌رتی‌و 3 دواكاری هه‌نوكه‌یی لە‌ خۆده‌گرێت.
لە‌ داواكاریه‌ بنه‌ره‌تیه‌كاندا كه‌ ئاراسته‌ی پارلە‌مانتارانیانكردووه‌ هاتووه‌:

1-هه‌ڵپه‌س���اردنی‌ ئه‌ندامێتیان لە‌ په‌رلە‌مانی‌ كوردس���تان‌و ده‌ستلە‌كاركێشانه‌وه‌ی‌ هه‌مو 
ویژدان زیندوان كه‌ هه‌ر پۆست‌و وه‌زیفه‌یه‌كیان لە‌ناو ئه‌م ده‌سه‌ڵاته‌دا هه‌یه‌.

2- ره‌تكردنه‌وه‌ی‌ هه‌ر دانوس���تانێك لە‌نێوان ئۆپۆزسیۆن‌و ده‌سه‌ڵاتدا وه‌ك هه‌ڵوێستێكی‌ 
نیش���تمانی‌‌و مێژویی‌ به‌رامبه‌ر بێباكی‌ ده‌سه‌ڵات لە‌مه‌ڕ ئه‌م دۆخه‌ مێژویه‌دا تا به‌دیهێنانی‌ 

داواكاریه‌ هه‌نوكه‌ییه‌كانی‌ خۆپیشانده‌ران.
ئه‌مانه‌ش وه‌ك فش���ارێكی‌ راس���ته‌قینه‌ لە‌پێناو ملكه‌چكردنی‌ ده‌سه‌ڵات بۆ جێبه‌جێكردنی‌ 

لانی‌ كه‌می‌ داواكارییه‌هه‌نوكه‌ییه‌كان كه‌ دیارترینیان:
1- دادگایكردنی‌ تاوانبارانی‌ كوشتن‌و برینداركردنی‌ خۆپیشانده‌ران.

2- گواستنه‌وه‌ی‌ هێز‌و باره‌گا حیزبیه‌كان بۆ ده‌ره‌وه‌ی‌ شارو شارۆچكه‌كان.
3- هه‌ڵگرتنی‌ ئابڵوقه‌ی‌ س���ه‌ربازی‌‌و باری‌ نائاسایی‌ سه‌ر شار‌و شارۆچكه‌كانی‌ كوردستان 

به‌مه‌به‌ستی‌ ده‌سته‌به‌ركردنی‌ مافی‌ ئازادی‌ راده‌ربڕین وداواكردنی‌ مافه‌ ره‌واكانیان.
 )بروانه‌ پاشكۆی ژماره‌ 43 په‌یامی ئه‌نجومه‌نی كاتی مه‌یدانی ئازادی( 

لە‌ دوای جێبه‌جێنه‌كردنی هیچ یه‌ك لە‌ بریاره‌كان‌و به‌ بنبه‌س���ت گه‌یش���تنی هه‌نگاوه‌كان 
به‌ ئاراس���ته‌ی چاكس���ازی‌و دوای ئه‌وه‌ی ش���ه‌قام‌و لایه‌نه‌كانی ئۆپۆزس���یۆن گه‌یشتنه‌ ئه‌و 
بروایه‌ی كه‌ ده‌س���ه‌ڵات مل بۆ داواكاری خۆپیش���انده‌ران نادا، هه‌ربۆی���ه‌ لە‌ راگه‌یه‌نراوێكدا 
كه‌ ل���ە‌ 2011/4/5 بڵاویان كرده‌وه‌ داوای هه‌ڵوه‌ش���اندنه‌وه‌ی حكومه‌ت���ی هه‌رێمیان كرد، 
ل���ە‌ راگه‌یه‌نراوه‌كه‌دا هات���ووه‌ دوای زیاتر لە‌ مانگێك به‌س���ه‌ر واده‌ی دیاریكراوی پرۆژه‌ 22 
خاڵیه‌كی ئۆپۆزس���یۆن به‌داخه‌وه‌ حیزبه‌كانی‌ ده‌س���ه‌ڵات لە‌و ماوه‌یه‌دا س���ه‌ره‌ڕای ئاڵۆزی‌‌و 
گرژیی‌ بارودۆخی‌ كوردس���تان، وه‌ڵامی‌ فه‌رمیی‌ ئۆپۆزسیۆنیان نه‌دایه‌وه‌‌و، هه‌نگاویان به‌ره‌و 
جێبه‌جێكردنی‌ خاڵه‌كانی‌ پرۆژه‌كه‌ نه‌نا به‌ڵكو ئه‌م پرۆژه‌یه‌ش���یان وه‌ك هه‌مو پرۆژه‌كانی‌ تر 

پشتگوێ‌ خست.

هه‌ر سێ‌ لایه‌نی‌ ئۆپۆزسیۆن رێككه‌وتن لە‌سه‌ر ئه‌م خاڵانه‌ی‌ لای خواره‌وه‌:
1. پێویس���تیی هه‌ڵوه‌ش���اندنه‌وه‌ی‌ حكومه‌ت ‌و، دامه‌زراندن���ی‌ حكومه‌تێكی‌ ئینتیقالی‌ كه‌ 

لە‌سه‌ر بناغه‌ی‌ »توافق« پێكبێت. 
2. ئه‌ركی‌ بنه‌ره‌تیی‌ ئه‌م حكومه‌ته‌ بریتی‌ بێت لە‌:

• ئه‌نحامدانی‌ چاكسازیی‌ بنچینه‌یی‌‌و هه‌مه‌لایه‌نه‌ وه‌ك لە‌خاڵه‌كانی‌ )1 بۆ 20( ی‌ پرۆژه‌ی‌ 
هاوبه‌شی‌ ئۆپۆزسیۆندا هاتوه‌. 

• زه‌مینه‌س���ازكردن بۆ هه‌ڵبژاردنێكی‌ ئازاد‌و پاك‌و بێگه‌رد لە‌سایه‌ی‌ بێلایه‌نیی‌ حكومه‌ت‌و 
داموده‌زگا ره‌س���میه‌كان‌و رێگرتن لە‌ هه‌مو شێوازێكی‌ ته‌زویر‌و ده‌ستێوه‌ردانی‌ نایاسایی‌ كه‌ 

ده‌رفه‌تی‌ یه‌كسان بۆ سه‌رجه‌م لایه‌نه‌ به‌شداره‌كانی‌ هه‌ڵبژاردن بڕه‌خسێنێت.
3. لایه‌نه‌كان���ی ئۆپۆزس���یۆن لە‌هه‌ر دیالۆگێك���ی‌ ئاینده‌دا لە‌گه‌ڵ حزب���ه‌ حوكمڕانه‌كان 
سه‌باره‌ت به‌و پرسانه‌ی‌ لە‌م به‌یاننامه‌یه‌دا هاتوه‌ به‌هاوبه‌شی‌‌و ئه‌جێندای‌ هاوبه‌ش به‌شداری‌ 

ده‌كه‌ن.
 )بروانه‌ پاشكۆی ژماره‌ 44 راگه‌یه‌نراوی سێ لایه‌نه‌كه‌ی ئۆپۆزسیۆن( 

لە‌به‌رامبه‌ر ئه‌و هه‌ڵوێسته‌ی سێ لایه‌نه‌كه‌ی ئۆپۆزسیۆندا یه‌كێتی‌و پارتی لە‌ راگه‌یه‌نراوێكدا 
جه‌ختیانكرده‌وه‌ كه‌ ئۆپۆزس���یۆن چاكسازیی‌و پێشكه‌وتنی كومه‌ڵ‌و سه‌قامگیربونی ئاشتی‌و 
ئارامیی���ان ناوێ، لە‌ راگه‌یه‌نراوه‌كه‌ی یه‌كێت���ی‌و پارتیدا كه‌ لە‌ 2011/4/7 دا بلاوكراوه‌ته‌وه‌ 
ئاماژه‌ به‌وه‌ كراوه‌: مه‌س���ه‌لە‌ی هه‌ڵوه‌ش���اندنه‌وه‌ی حكومه‌تی هه‌رێم به‌و شێوه‌یه‌ی ئه‌وان 
داوای ده‌كه‌ن به‌ نایاسایی‌و ناشه‌رعی‌و ناده‌س���توری ده‌زانین بۆیه‌ پێكهێنانی حكومه‌تێكی 
ئینتیقالی ره‌ت ده‌كه‌ینه‌وه‌، چونكه‌ هیچ پێویستییه‌كی سیاسی‌و یاسایی‌و ده‌ستوری نه‌هاتۆته‌ 

پێشه‌وه‌.
سه‌باره‌ت به‌ خۆپیشاندانه‌كانیش راگه‌یه‌نراوه‌كه‌ ئاماژه‌ی به‌وه‌كرابه‌وه‌كردووه‌: ئۆپۆزسیۆن 
تا ئێس���تا به‌ ناهه‌ق به‌رده‌ركی س���ه‌رای شاری س���لێمانی پاوان كردوه‌، گوایه‌ هه‌وڵده‌دات 
راپه‌ڕین رێكبخات، لە‌ كاتێكدا به‌پێی یاس���ا‌و به‌رژه‌وه‌ندیی گه‌ل، ئه‌وان ئه‌و مافه‌یان نه‌ماوه‌، 
چونكه‌ هه‌رچییه‌كیان ویست گوتیان، داموده‌زگاكانی هه‌رێمیش وه‌ڵامی داواكارییه‌ ره‌واكانی 
خۆپیش���انده‌رانیان داوه‌ته‌وه‌‌و چه‌ندین بڕیاری پێویستیشیان داوه‌ كه‌ به‌شێكه‌ لە‌ به‌رنامه‌ی 

كاری خۆیان.
سه‌باره‌ت به‌ وه‌ڵام‌و به‌رگری لایه‌نه‌كانی ده‌سه‌ڵاتیش راگه‌یه‌نراوه‌كه‌ ئاماژه‌ی به‌وه‌كردووه‌، 
كه‌ لە‌ دونیای دیموكراس���یدا ده‌سه‌ڵاتی شه‌رعی‌و یاسایی مافێكی ته‌واوی هه‌یه‌ بۆ به‌رگری 

لە‌ خۆی‌و ده‌زگاكانی وماف‌و ئازادیی خه‌ڵك.
 )بروانه‌ پاشكۆی ژماره‌ 45 راگه‌یه‌نراوی یه‌كێتی‌و پارتی( 

حه‌وته‌م/ نه‌خشه‌ رێگای چاره‌سه‌ری قه‌یرانه‌كان
أ‌- نه‌خشه‌ رێگای 

زۆرجار به‌رپرسانی هه‌رێم رایان ده‌گه‌یاند كه‌ خۆپیشانده‌ران داوایه‌كی دیاریكراویان نیه‌و 
به‌بێ پلان‌و پرۆژه‌ خۆپیشاندان ده‌كه‌ن‌و داواكاریه‌كانیان روون نیه‌، زۆرجاریش به‌ ئاژاوه‌چی‌و 
چه‌قۆ وه‌ش���ێن ناوده‌بران، هه‌روه‌ك وه‌زیری پێش���مه‌رگه‌ راگه‌یاند، ئه‌وان���ه‌ی لە‌به‌رده‌ركی 
س���ه‌ران ئه‌وانه‌ خۆپیش���انده‌ر نین، به‌ڵكو كۆمه‌ڵێك چه‌قۆكێش‌و شه‌قاوه‌و هه‌رچی په‌رچین، 
لە‌به‌رامبه‌ر ئه‌و ده‌نگۆیانه‌ ئه‌نجومه‌نی كاتی مه‌یدانی ئازادی لە‌ نه‌خشه‌ رێگایه‌كدا كێشه‌و 

قه‌یرانه‌كانی دیاری كردووه‌و رێگا چاره‌كانی خشتۆته‌ روو. 
 ده‌قی نه‌خشه‌ رێگاكه‌ی ئه‌نجومه‌نی كاتی مه‌یدانی ئازادی 

 
نه‌خشه‌ڕێگای‌ چاره‌سه‌ری‌ ریشه‌یی‌ قه‌یرانی‌ سیاسی‌‌و حوكمڕانی‌ لە‌ كوردستان )گواستنه‌وه‌ی‌ 

ئاشتیانه‌ی‌ ده‌سه‌ڵات لە‌هه‌رێمی‌ كوردستاندا(
 دیباجه‌: 

خۆپیشاندانه‌كانی‌ ئه‌م ماوه‌یه‌ی‌ رابردوی‌ شار‌و شارۆچكه‌كانی‌ كوردستان كه‌ ئه‌زمونێكی‌ 
مه‌ده‌نیانه‌ی‌ نوێیه‌‌و مامه‌ڵه‌ی‌ ده‌س���ه‌ڵاتی‌ سیاسی‌ به‌ هه‌رسێ‌ س���ه‌رۆكایه‌تیه‌كه‌وه‌ لە‌گه‌ڵ 

روداوه‌كاندا ئاشنایان كردین به‌ چه‌ندین راستی لە‌وانه‌:
 یه‌ك���ه‌م: ئێمه‌ی‌ هاونیش���تمانیانی‌ ئه‌م هه‌رێمه‌ سه‌رس���ام بوین لە‌ ئاس���ت ئه‌م هه‌مو 
تاوان‌و بێڕێزیه‌ی‌ به‌رامبه‌ر به‌ مرۆڤ‌و هاونیش���تمانیان ده‌كرێت. ئێمه‌ به‌ هۆی‌ ناعه‌دالە‌تی‌ 
كۆمه‌ڵایه‌تی‌‌و به‌ هه‌ده‌ردانی‌ س���ه‌روه‌ت‌و سامانی‌ هه‌رێم‌و پابه‌ند نه‌بونی‌ ده‌سه‌ڵات به‌ یاسا 
كارپێكراوه‌كانه‌وه‌، بڕیارمانداوه‌ چیدی‌ رازی‌ نه‌بین لە‌ ژێر سایه‌ی‌ ئه‌م شێوازی‌ حوكمڕانێتیه‌ 

ناعادل‌و نادیموكراته‌ درێژه‌ به‌ ژیانی‌ سیاسی‌‌و كۆمه‌ڵایه‌تیمان بده‌ین.
 دوه‌م: ئه‌م ده‌سه‌ڵاته‌ سیاسیه‌ نه‌ك ئیراده‌یه‌كی‌ نیه‌ بۆ جێبه‌جێكردنی‌ داواكاریه‌ ره‌واكانی‌ 
هاونیش���تمانیان‌و خۆپیشانده‌ران، به‌ڵكو ئه‌م ده‌س���ه‌ڵاته‌ به‌رده‌وامه‌ لە‌ پێشێلكردنی‌ یاسا‌و 
داڵده‌دانی‌ تاوانباران‌و درێژه‌دان به‌ په‌یڕه‌وكردن لە‌ سیاسه‌تی‌ ترس‌و تۆقاندن‌و چه‌واشه‌كاری‌‌و 
خۆدزینه‌وه‌ لە‌ لێپرس���راوێتی‌ یاسایی‌‌و سیاسی‌‌و ئه‌خلاقی‌. به‌مه‌ش هیچ ئه‌گه‌رێكی‌ لە‌ مه‌ڕ 

جێبه‌جێكردنی‌ داواكاریه‌كانی‌ خۆپیشانده‌ران نه‌هێشته‌وه‌.
 سێیه‌م: ئه‌م ده‌سه‌ڵاته‌ شه‌رعیه‌تی‌ یاسایی‌‌و نوێنه‌رایه‌تی‌‌و دیموكراتی‌ خه‌ڵكی‌ كوردستانی‌ 
ئه‌و كاته‌ لە‌ ده‌ستدا كه‌ هاوڵاتیانی‌ لە‌ سه‌ر ساده‌ترین مافی‌ یاسایی‌ خۆیان كه‌ خۆپیشاندانه‌ 

خه‌ڵتانی‌ خوێن كرد.
 چواره‌م: ئه‌و راس���تیه‌ بۆ هه‌مو لایه‌ك ده‌ركه‌وت كه‌ ده‌س���ه‌ڵات لە‌م هه‌رێمه‌دا به‌ دوره‌ 

لە‌ بونی‌ ویس���تێكی‌ راس���ته‌قینه‌ ب���ۆ چونه‌ پای‌ س���ه‌روه‌ر راگرتنی‌ یاس���ا، فه‌راهه‌مكردنی‌ 
پێكه‌وه‌ژیانێكی‌ ئاشتیانه‌‌و مه‌ده‌نیانه‌، وه‌ دوره‌ لە‌ نوێنه‌رایه‌تیكردنی‌ راسته‌قینه‌ی‌ سه‌رجه‌می‌ 
هاونیش���تمانیانی‌ كوردستان، لە‌ جیاتی‌ ئه‌مه‌ نوێنه‌رایه‌تی‌ هێزێك ده‌كات كه‌ سه‌ر لە‌ به‌ری‌ 
گشت كایه‌ كۆمه‌ڵایه‌تی‌‌و سیاسی‌‌و ئابوریه‌كانی‌ ئه‌م هه‌رێمه‌ی‌ داگیركردوه‌. ئه‌م ده‌سه‌ڵاته‌ 

حیزبیه‌ ته‌نها به‌ زمانی‌ هێز قسه‌ ده‌كات نه‌ك زمانی‌ عه‌قڵ‌و دایه‌لۆگ.
 پێنجه‌م: به‌ ته‌نگه‌وه‌ نه‌هاتنی‌ س���ه‌رۆكی‌ هه‌رێم بۆ داواكاریه‌كانی‌ هاونیش���تمانیان وه‌ 
ده‌رك نه‌كردن به‌ س���ه‌ختی‌ قه‌یرانی‌ حوكمڕانی‌ سیاسی‌ لە‌ كوردستان‌و پێشێلكردنی‌ یاسا‌و 
پابه‌ند نه‌بون به‌ پرنس���یپه‌ ئه‌خلاقیه‌ گه‌ردونی���ه‌كان لە‌ داكۆكیكردن لە‌ عه‌دالە‌ت‌و ئازادی‌‌و 
یه‌كس���انكردنی‌ ئه‌و كه‌سه‌ی‌ خۆپیشاندان ده‌كات به‌ ئه‌و كه‌س���ه‌ی‌ خۆپیشانده‌ر ده‌كوژێت، 
گه‌یاندینیه‌ ئه‌و قه‌ناعه‌ته‌ كه‌ ئێمه‌ لە‌ غیابی‌ سه‌رۆكێكی‌ خاوه‌ن لێپرسراوێتیدا ژیان ده‌به‌ینه‌ 

سه‌ر.
 شه‌ش���ه‌م: په‌رلە‌مانی‌ كوردس���تان لە‌م ماوه‌ درێژه‌دا نه‌یتوانیوه‌ ده‌سه‌ڵاتی‌ جێبه‌جێكردن 
ناچ���ار بكات به‌ جێبه‌جێكردنی‌ حوكمی‌ یاس���ا‌و راپێچكردنی‌ وه‌زیره‌ تێوه‌گلاوه‌كان به‌ تاوانی‌ 
كوش���تن‌و برینداركردن‌و گرتنی‌ هاوڵاتیان بۆ به‌رده‌م په‌رلە‌مان به‌ مه‌به‌س���تی‌ لێپێچینه‌وه‌ 

لێیان،‌و بێده‌سه‌ڵاتی‌ په‌رلە‌مان لە‌ ئاست جێبه‌جێنه‌كردنی‌ بڕیاره‌كانی‌ خودی‌ په‌رلە‌مان.
 حه‌وت���ه‌م: لە‌ په‌یوه‌ند به‌ حكومه‌ته‌وه‌، حكومه‌تی‌ هه‌رێم ل���ە‌ رێگای‌ به‌كارهێنانی‌ هێزه‌ 
ئه‌منیه‌كان‌و هێزه‌ چه‌كداره‌ ده‌مامكداره‌كانیه‌وه‌ بۆ س���ه‌ركوتكردنی‌ هاونیش���تمانیانی‌ ئه‌م 
هه‌رێمه‌‌و گوێنه‌گرتن لە‌ داواكاریه‌ ره‌واكانی‌ هاونیشتیمانیان، سه‌لماندی‌ كه‌ ئه‌م حكومه‌ته‌ 
ئامڕازه‌ به‌ ده‌س���ت حیزبه‌وه‌ نه‌ك دامه‌زراوه‌یه‌كی‌ س���ه‌ربه‌خۆ. بۆ ئێمه‌ی‌ هاونیش���تمانیان 
حكومه‌ت ئه‌و كاته‌ شه‌رعیه‌تی‌ لە‌ ده‌ستدا كه‌ په‌یوه‌ست نه‌بو به‌ جێبه‌جێكردنی‌ بڕیاره‌كانی‌ 

دادگا لە‌ ده‌ستگیركردنی‌ ئه‌و تاوانبارانه‌ی‌ دادگا فه‌رمانی‌ گرتنیانی‌ ده‌ركردبو.
 هه‌شته‌م: ئه‌و راستیه‌ ئاشكرا بو كه‌ حوكمڕانێتی‌ سیاسی‌ لە‌ هه‌رێمی‌ كوردستاندا به‌ دور 
لە‌ بونی‌ په‌یمانێكی‌ سیاسی‌‌و كۆمه‌ڵایه‌تی‌، ته‌نها قۆرخكردنی‌ ده‌سه‌ڵات‌و حوكمی‌ بنه‌ماڵه‌‌و 
ش���ه‌ڕی‌ ناوخۆ به‌رهه‌م دێنێت. بونی‌ په‌یمانێكی‌ لە‌و جۆره‌ سه‌ره‌تای‌ پڕۆژه‌یه‌كی‌ نیشتمانی‌ 
ده‌بێت كه‌ س���ه‌رجه‌م هاونیشتمانیان‌و هێزه‌ سیاسیه‌كان لە‌ سه‌ر خوانی‌ كۆمه‌ڵێك پرنسیپی‌ 

دیموكراتی‌‌و مرۆڤدۆستی‌‌و ژیاندۆستی‌ كۆده‌كاته‌وه‌.
لە‌سه‌ر بنه‌مای‌ ئه‌و راستیانه‌ی‌ س���ه‌ره‌وه‌، ئێمه‌ وه‌ك جه‌ماوه‌ری‌ خۆپیشانده‌ری‌ كوردستان 
نه‌خش���ه‌ڕێگای‌ »چاره‌سه‌ری‌ ریش���ه‌یی‌ قه‌یرانی‌ سیاس���ی‌‌و حوكمڕانی‌ لە‌ كوردستان« به‌م 

شێوه‌یه‌ی‌ خواره‌وه‌ راده‌گه‌یه‌نین:-
یه‌كه‌م:- ده‌س���تبه‌جێ‌ ده‌ست لە‌ كار كێشانه‌وه‌ی‌ بێ‌ قه‌ید‌و ش���ه‌رتی‌ سه‌رۆكی‌ هه‌رێمی‌ 

كوردستان.
دوه‌م:- ده‌ستبه‌جێ‌ ده‌ست لە‌ كار كێشانه‌وه‌ی‌ بێ‌ قه‌ید‌و شه‌رتی‌ سه‌رۆكی‌ حكومه‌تی‌ هه‌رێمی‌ 

كوردستان‌و هه‌ڵوه‌شاندنه‌وه‌ی‌ كابینه‌ی‌ شه‌شه‌می‌ حكومه‌تی‌ هه‌رێمی‌ كوردستان.

سێهه‌م:-ده‌س���تبه‌جێ‌ ده‌ست لە‌ كار كێشانه‌وه‌ی‌ بێ‌ قه‌یدوشه‌رتی‌ ده‌سته‌ی سه‌رۆكایه‌تی‌ 
ئێس���تای په‌رلە‌مانی‌ كوردس���تان‌و راس���پاردنی یه‌ك ئه‌ندام���ی تری په‌رلە‌م���ان ته‌نها بۆ 
س���ه‌رۆكایه‌تیكردنی كاتی دانیشتنه‌كانی په‌رلە‌مان تا راده‌س���تكردنی ده‌سه‌ڵات به‌ڕه‌سمی‌ 
لە‌هه‌رێمی‌ كوردس���تان بۆ قۆناغی‌ گواستنه‌وه‌ بۆ حكومه‌تێكی‌ كاتی‌ نیشتمانی‌ بێلایه‌ن بۆ 
قۆناغی‌ گواس���تنه‌وه‌ )كه‌ پاڵێوراوانی‌ لە‌لایه‌ن ئه‌نجومه‌نی‌ نیشتمانی‌ جه‌ماوه‌ری‌ كوردستان 

دیاری ده‌كرێن(.
 به‌و پێیه‌ی‌ كه‌ هه‌رێمی‌ كوردس���تان لە‌ ئێس���تادا لە‌ باری‌ نه‌بونی‌ ده‌ستور‌و ئه‌نجومه‌نی‌ 
ده‌س���توری‌ یاخود دادگای‌ ده‌ستوریدایه‌، هێش���تنه‌وه‌ی‌ په‌رلە‌مانی‌ كوردستان به‌ته‌نها وه‌ك 
هه‌نگاوێكی قۆناغبه‌ندی ده‌بێت لە‌و مانگه‌دا بۆ زامنكردنی گواس���تنه‌وه‌ی ئاش���تیانه‌ی بێ‌ 
قه‌ید‌و ش���ه‌رتی‌ ده‌س���ه‌ڵاته‌ فه‌رمیه‌كان بۆ حكومه‌تی كاتی‌ قۆناغی‌ گواستنه‌وه‌ لە‌هه‌رێمی‌ 
كوردستان. پاش ئه‌وه‌ی‌ په‌رلە‌مان به‌م ئه‌ركه‌ هه‌ڵده‌ستێت )ئه‌ركی‌ راده‌ستكردنی‌ ده‌سه‌ڵات 
بۆ حكومه‌تی‌ كاتی‌ بۆ قۆناغی‌ گواس���تنه‌وه‌(، راسته‌وخۆ په‌رلە‌مانی‌ كوردستان ده‌ستبه‌جێ 

هه‌ڵده‌وه‌شێته‌وه‌.
ماوه‌ی قۆناغی‌ گواستنه‌وه‌ی‌ ئاش���تیانه‌ی‌ ده‌سه‌ڵات لە‌هه‌رێمی‌ كوردستاندا )ماوه‌ی‌ نێوان 
ده‌س���ت لە‌ كاركێش���انه‌وه‌ی‌ س���ه‌رۆكایه‌تیه‌كان‌و واده‌ی‌ راده‌ستكردنی‌ ده‌س���ه‌ڵات لە‌لایه‌ن 

په‌رلە‌مانه‌وه‌ بۆ حكومه‌تی‌ كاتی‌ قۆناغی‌ گواستنه‌وه‌(
كابینه‌ی‌ شه‌ش���ه‌می‌ حكومه‌تی‌ هه‌رێمی‌ هه‌ڵوه‌ش���اوه‌ بۆ به‌ڕێكردن���ی‌ كاروباری‌ هه‌رێم 
ده‌مێنێت���ه‌وه‌ )وات���ه‌ حكومه‌تی كار راپه‌ڕان���دن – حكومه‌ تصریف الاعم���ال( بۆ ماوه‌ی‌ ئه‌و 
مانگه‌ تا راده‌ستكردنی‌ فه‌رمی‌ ده‌سه‌ڵات لە‌ لایه‌ن په‌رلە‌مانه‌وه‌ بۆ حكومه‌تی‌ كاتی‌ قۆناغی‌ 

گواستنه‌وه‌.
لە‌گه‌ڵ گواستنه‌وه‌ی‌ ده‌سه‌ڵات، حكومه‌تی‌ كاتی‌ قۆناغی‌ گواستنه‌وه‌ لە‌ هه‌رێمی‌ كوردستان 
ده‌ست به‌كاره‌كانی‌ خۆی‌ ده‌كات لە‌ژێر چاودێری‌ ئه‌نجومه‌نی‌ نیشتمانی‌ جه‌ماوه‌ری‌ كوردستان 
)كه‌ لە‌ نوێنه‌ری‌ هێزه‌ نیش���تمانیه‌كان‌و نوێنه‌رانی‌ ئه‌نجومه‌نه‌ كاتیه‌كانی‌ خۆپێش���انده‌رانی‌ 
هه‌رێم���ی‌ كوردس���تان پێكدێت‌و مه‌رج���ه‌ ئه‌ندامان���ی‌ واژۆی‌ پابه‌ندبون ب���ه‌ په‌یماننامه‌ی‌ 
كۆمه‌ڵایه‌تی‌‌و سیاس���ی‌ هه‌رێمی‌ كوردستانیان كردبێت، ئه‌و په‌یماننامه‌یه‌ی‌ كه‌ لە‌گه‌ڵ ئه‌م 
نه‌خش���ه‌ رێگایه‌ راده‌گه‌یه‌نرێ‌‌و به‌ش���ێكی‌ جیانه‌كراوه‌یه‌ لێی‌(. نوێنه‌رانی‌ ئه‌م ئه‌نجومه‌نه‌ 
وه‌ك چاودێر لە‌سه‌رجه‌م كار‌و كۆبونه‌وه‌كانی‌ حكومه‌تی‌ كاتیدا ئاماده‌ ده‌بن‌و به‌ نوسین رای‌ 

گشتی‌‌و حكومه‌ته‌ كاتیه‌كه‌ لە‌ پڕۆسه‌كه‌‌و لە‌ كه‌موكوڕیه‌كان ئاگادار ده‌كه‌نه‌وه‌.

حكومه‌ت���ی‌ كاتی‌ قۆناغی‌ گواس���تنه‌وه‌ لە‌ هه‌رێمی‌ كوردس���تان لە‌ماوه‌ی‌ ش���ه‌ش مانگ 
لە‌ده‌ستبه‌كاربونیه‌وه‌ لە‌ پاڵ به‌ڕێوه‌بردنی‌ كاروباری‌ هاونیشتمانیاندا پێویسته‌ ئه‌م كارانه‌ی‌ 

خواره‌وه‌ جێبه‌جێبكات:-
1- جێبه‌جێكردن���ی‌ ب���ێ قه‌یدو ش���ه‌رتی‌ داواكاری���ه‌ هه‌نوكه‌ییه‌كانی‌ خۆپیش���انده‌رانی‌ 

كوردستان.
2- پابه‌ندبون به‌»په‌یماننامه‌ی‌ كۆمه‌ڵایه‌تی‌‌و سیاس���ی‌ لە‌ هه‌رێمی‌ كوردس���تان«، لە‌ ژێر 
رۆشنایی‌ ئه‌م په‌یماننامه‌یه‌دا چاوپیاخش���اندنه‌وه‌ به‌ ره‌شنوسی‌ ده‌ستوری‌ هه‌رێمدا بكرێت 
به‌ به‌شداری‌ سه‌رجه‌م پێكهاته‌كانی‌ خه‌ڵكی‌ كوردستان به‌ مه‌به‌ستی‌ داڕشتنی‌ ده‌ستورێكی‌ 
هاوچه‌رخی‌ دیموكرات كه‌ تێیدا گشت مافه‌ مه‌ده‌نی‌‌و سیاسی‌و یاساییه‌كانی‌ هاونیشتمانیان 
به‌ ره‌سمی‌ ناسرابن‌و ده‌سه‌ڵاته‌كان به‌ ئاشكرا جیاكرابنه‌وه‌‌و سه‌ربه‌خۆییان پارێزراو بێت، وه‌ 
سیس���تێمی‌ حوكمڕانی‌ لە‌ هه‌رێمی‌ كوردستاندا په‌رلە‌مانی‌ بێت‌و سه‌رۆكی‌ هه‌رێم لە‌ لایه‌ن 

په‌رلە‌مانه‌وه‌ هه‌ڵبژێردرێ‌. 
3- به‌ نیشتمانیكردنی‌ هێزی‌ پێشمه‌رگه‌‌و دام‌و ده‌زگاكانی‌ ئاسایش‌و هه‌واڵگری‌‌و پۆلیس 
ئه‌ویش به‌ س���پاردنی‌ وه‌زاره‌تی‌ ناوخۆ‌و پێشمه‌رگه‌ به‌ كه‌س���انی‌ پسپۆڕ‌و بێلایه‌ن‌و لە‌سه‌ر 
كارلابردنی‌ به‌رپرس���ی‌ هێزه‌كانی‌ پێش���مه‌رگه‌ ده‌زگاكانی‌ پۆلیس‌و ئاس���ایش‌و هه‌واڵگری‌ 
لە‌ هه‌مو پارێزگا‌و ش���اره‌كانی‌ هه‌رێمی‌ كوردس���تان‌و راده‌س���تكردنی‌ ئه‌م دام‌و ده‌زگایانه‌ 
به‌ كه‌س���انی‌ بإلایه‌ن‌و شایسته‌، پێویس���ته‌ به‌ كرده‌وه‌ حیزبایه‌تی‌ لە‌و ده‌زگایانه‌دا قه‌ده‌غه‌ 

بكرێت.
4- گێڕان���ه‌وه‌ی‌ س���ه‌رجه‌م ئه‌و موڵ���ك‌و ماڵه‌ گش���تی‌‌و تایبه‌تیانه‌ی‌ كه‌ راس���ته‌وخۆ یان 
ناڕاس���ته‌وخۆ لە‌لایه‌ن هه‌ر كه‌س‌و لایه‌نێكه‌وه‌ ده‌س���تیان به‌سه‌ردا گیرابێت یاخود به‌ نرخی‌ 
ره‌مزی‌ فرۆشرابن به‌ كه‌س‌و لایه‌نی‌ دی‌ به‌ده‌ر لە‌ یاسای‌ فرۆشتن‌و به‌كرێدانی‌ موڵك‌و ماڵی‌ 

ده‌وڵه‌ت ژماره‌ 32 ی‌ ساڵ 1986.
5- داڕشتنی‌ پلانێكی‌ تۆكمه‌ بۆ دابینكردنی‌ سه‌ربه‌خۆیی‌ دادوه‌ری‌‌و سه‌روه‌ری‌ یاسا.

6- جیاكردنه‌وه‌ی‌ حیزب لە‌ حكومه‌ت ئه‌ویش به‌: 
ا- هه‌ڵوه‌ش���اندنه‌وه‌ی‌ میلیش���یاكانی‌ حیزب‌و دابڕاندنی‌ ده‌زگا هه‌واڵگری‌و س���یخوڕیه‌كان 
لێیان به‌ یاسا‌و نه‌هێشتنی‌ پاسه‌وانی‌ دام‌و ده‌زگا‌و باره‌گای‌ حیزبی‌‌و ئه‌مانیش هه‌روه‌ك ماڵی‌ 

ئاسایی‌ هاوڵاتیان سه‌لامه‌تییان لە‌ لایه‌ن هێزه‌كانی‌ ئاسایشی‌ ناوخۆوه‌ بپارێزرێ‌.
ب- به‌یاس���ا قه‌ده‌غه‌كردنی‌ هه‌مو جۆره‌ ده‌ستێوه‌ردانێكی‌ حیزب لە‌ ئابوری‌ وڵاتدا‌و نابێت 

حیزب خاوه‌نی‌ كۆمپانیا‌و به‌رژه‌وه‌ندی‌ بازرگانی‌ بێت.
ج- لێكۆڵینه‌وه‌ لە‌ س���ه‌روه‌ت‌و س���امانی‌ حیزبه‌كان‌و لێپرس���راوانی‌ حیزب���ی‌‌و حكومی‌ وه‌ 
گێڕانه‌وه‌ی‌ سه‌رجه‌م ئه‌و داهاتانه‌ی‌ كه‌به‌ شێوه‌ی‌ نایاسایی‌ به‌ ده‌ستیان هێناوه‌ بۆ خه‌زێنه‌ی‌ 

ده‌وڵه‌ت به‌ چه‌سپاندنی‌ بنه‌مای‌ ئه‌مه‌ت لە‌ كوێوه‌ هێناوه‌ )من این لك هذا؟(

د- بڕینی‌ هه‌ر مینحه‌یه‌ك كه‌س���ه‌رچاوه‌كه‌ی‌ دارایی‌ گش���تی‌ بێت بۆ سه‌رجه‌م دام‌و ده‌زگا 
حیزبی‌‌و نا ره‌سمیه‌كان‌و راگه‌یاندنه‌كان‌و رێكخراوه‌كانیان.

7- هه‌ڵوه‌شاندنه‌وه‌ی‌ سیستمی‌ خانه‌نش���ینكردنی‌ ئه‌ندام په‌رلە‌مان‌و وه‌زیر‌و به‌ڕێوه‌به‌ره‌ 
گش���تیه‌كان‌و ئه‌نجومه‌نه‌كانی‌ ش���اره‌وانی‌ ك���ه‌ به‌ پلە‌كان���ی‌ خزمه‌ت‌و س���اڵی‌ كاركردندا 

تێنه‌په‌ڕیون‌و كه‌مكردنه‌وه‌ی‌ موچه‌كانیان به‌ رێژه‌یه‌كی‌ به‌رچاو.
8- هه‌ڵوه‌ش���اندنه‌وه‌ی‌ یاسای‌ خۆپیش���اندانی‌ هه‌رێمی‌ كورس���تان‌و كار بۆ ده‌رچواندنی‌ 
یاس���ایه‌كی‌ نوێ‌ بكرێت ك���ه‌ په‌یڕه‌و لە‌ بنه‌م���ا دیموكراتیه‌كان‌و مافه‌كان���ی‌ مرۆڤ بكات‌و 

وه‌ڵامده‌ربێت بۆ داخوازیه‌كانی‌ رای‌ گشتی‌ هه‌رێمی‌ كوردستان.
9- هه‌ڵوه‌ش���اندنه‌وه‌ی‌ یاس���ای‌ هه‌ڵبژاردن���ی‌ په‌رلە‌م���ان‌و ئه‌نجومه‌ن���ی‌ پارێ���زگاكان‌و 
ش���اره‌وانیه‌كان‌و كارك���ردن بۆ ده‌رچواندنی‌ یاس���ای‌ ن���وێ‌ بۆیان ئه‌ویش لە‌س���ه‌ر بنه‌مای‌ 
كۆده‌نگی‌ چین‌و توێژه‌كانی‌ هه‌رێمی‌ كوردس���تان به‌ لە‌به‌رچاوگرتنی‌ بنه‌ما س���ه‌ره‌كیه‌كانی‌ 

دیموكراسیه‌ت.
10- دامه‌زراندنی‌ ده‌سته‌ی‌ نه‌زاهه‌ لە‌ هه‌رێمی‌ كوردستان به‌ یاسا لە‌ ده‌ره‌وه‌ی‌ ده‌سه‌ڵاتی‌ 
جێبه‌جێك���ردن‌و په‌رلە‌مان، وه‌ س���پاردنی‌ كاركردنی‌ ئه‌م ده‌زگایه‌ به‌ كه‌س���انی‌ بێلایه‌ن كه‌ 
دیاریكرابن لە‌سه‌ر بنه‌مای‌ لێهاتویی‌. ئه‌م ده‌سته‌یه‌ ده‌ستبه‌جێ‌ كار به‌ راپۆرته‌كانی‌ چاودێری‌ 

دارایی‌ ده‌كات‌و ئه‌وانه‌ی‌ به‌ گه‌نده‌ڵی‌ تۆمه‌تبارن حه‌واڵه‌ ده‌كرێن بۆ دادگای‌ تایبه‌تمه‌ند.
س���ه‌رجه‌م ئه‌مانه‌ش لە‌پێناوی‌ زه‌مینه‌س���ازی‌ بۆ ئه‌نجامدانی‌ راپرس���ی‌ لە‌سه‌ر ده‌ستوری‌ 
هه‌رێمی‌ كوردس���تان‌و هه‌ڵبژاردنی‌ پێش���وه‌خت ب���ۆ په‌رلە‌مانی‌ كوردس���تان‌و هه‌ڵبژاردنی‌ 
ئه‌نجومه‌نی‌ پارێزگاكان‌و ش���اره‌وانیه‌كان لە‌ ماوه‌ی‌ 3 مانگ لە‌ به‌دیهێنانی‌ ئه‌و هه‌نگاوانه‌ی‌ 

لە‌سه‌ره‌وه‌ باسیان لێكراوه‌.
هه‌مو ماوه‌ی‌ گواس���تنه‌وه‌ لە‌ 9 مانگ زیاتر نابێت لە‌ واده‌ی‌ ده‌س���تبه‌كاربونی‌ حكومه‌تی‌ 
كاتی‌ لە‌ هه‌رێمی‌ كوردستان وه‌ك ده‌سه‌ڵاتی‌ به‌ڕێوه‌بردنی‌ هه‌رێم بۆ قۆناغی‌ گواستنه‌وه‌.

 ئه‌نجومه‌نی‌ كاتی‌ مه‌یدانی‌ ئازادی‌
2011/4/10 

 



شوبات ی٧

213

ب‌- په‌یمانی كۆمه‌لایه‌تی

هاوكات لە‌گه‌ڵ نه‌خشه‌ رێگای چاره‌سه‌ری قه‌یرانه‌كانی هه‌رێمی كوردستان، ئه‌نجومه‌نی 
كاتی مه‌یدانی ئازادی، كه‌ سه‌ره‌رای چالاكانی كۆمه‌ڵی مه‌ده‌نی‌و رۆژنامه‌نووسان‌و رۆشنبیران 
ژماره‌یه‌ك پارێزه‌رو یاساناسیشی لە‌ خۆده‌گرت، هه‌ربۆیه‌ په‌یماننامه‌ی سیاسی‌و كۆمه‌لایه‌تی 
هه‌رێمی كوردس���تانیان ئاماده‌كردوو بلاویانكرده‌وه‌، وه‌ك ل���ە‌ دیباجه‌كه‌یدا هاتووه‌ ئامانج 
لە‌م په‌یماننامه‌یه‌ دروس���تكردنی كۆده‌نگیی نیشتمانی‌و نه‌خش���ه‌ڕێگایه‌ بۆ ئاڕاسته‌كردنی 
ئی���راده‌ی پێكه‌وه‌ژیان لە‌م هه‌رێمه‌دا‌و بۆ ده‌رچون لە‌ كۆی ئه‌و كێش���ه‌‌و بنبه‌س���تانه‌ی كه‌ 
دوای تێپه‌ڕبونی چه‌ندین س���اڵ به‌سه‌ر ئه‌زمونێكی نوێی سیاسییدا لە‌ هه‌رێمی كوردستان 
دروس���تبون‌و كۆمه‌ڵان���ی خه‌ڵك به‌گش���تی‌و نه‌وه‌ی ن���وێ به‌تایبه‌تی دوچ���اری ده‌ره‌نجامه‌ 

نالە‌باره‌كانی هاتون.

 ده‌قی‌ په‌یمانی‌ كۆمه‌ڵایه‌تی‌:
»په‌یماننامه‌ی سیاسی‌و كۆمه‌ڵایه‌تیی هه‌رێمی كوردستان«

 به‌هاری 2011

 دیباجه‌:
 به‌بێ كۆده‌نگی‌و گرێبه‌ستێكی سیاسی، كه‌ ده‌رهاویشته‌ی په‌یمانێكی گشتی‌و فراوانتری 
كۆمه‌ڵایه‌تی بێت، پێكه‌وه‌ژیان بنه‌ما‌و رێسای دامه‌زراوی نابێت‌و ته‌نیا لۆجیكی هێز به‌ڕێوه‌ی 
ده‌بات ئێمه‌ چه‌ندین س���اڵه‌ ئه‌م راستییه‌ به‌ چاوی خۆمان ده‌بینین ئه‌م دۆخه‌ش كه‌ لە‌دوای 
17 ی‌ ش���وباته‌وه‌ لە‌ هه‌رێمی كوردس���تان هاتۆته‌كایه‌وه‌ به‌ڕونی ئه‌و راستییه‌مان پێده‌ڵێت 
كه‌ شه‌رعییه‌تی ده‌س���ه‌ڵات‌و پێكه‌وه‌ژیانی سیاس���ی‌و هاوڵاتیبون لە‌ كوردستان لە‌ به‌رده‌م 

مه‌ترسیی گه‌وره‌دان.
ئه‌زمون���ی هه‌رێمی كوردس���تان به‌رهه‌می خه‌ب���ات‌و ره‌نج‌و قوربانیی گ���ه‌وره‌ی خه‌ڵكی 
كوردس���تانه‌، به‌رهه‌م���ی هه‌ڵه‌بجه‌‌و ئه‌نفال‌و كۆڕه‌و‌و خه‌بات���ی رزگاریخوازی گه‌لی كورده‌‌و 
خاوه‌نی راسته‌قینه‌ی ئه‌م ئه‌زمونه‌ خه‌ڵكی خۆڕاگری كوردستان‌و هاونیشتمانیانن، هه‌ربۆیه‌ 
ته‌نیا ئیراده‌ی گش���تیی ئ���ه‌وان ده‌توانێت مانا ب���ه‌ كۆی ئه‌زمونه‌كه‌‌و داهاتوی سیاس���ی‌و 

كۆمه‌ڵایه‌تی‌و كلتوریی ئه‌م هه‌رێمه‌ ببه‌خشێت.
ئه‌م په‌یماننامه‌یه‌ وه‌ك وه‌ڵامدانه‌وه‌ به‌ ئیراده‌ی عه‌دالە‌تخوازیی خه‌ڵكی كوردستان‌و نه‌وه‌ی 
نوێ‌و به‌ پشتبه‌ستن به‌ س���ه‌ره‌كیترین مه‌رجه‌ع‌و دۆكیۆمێنته‌كانی یاسا‌و مافه‌كانی مرۆڤ‌و 
به‌ گه‌ڕانه‌وه‌ بۆ واقیعی كوردس���تان‌و داخوازیی ره‌وای‌ هاوڵاتی���ان‌و گفتوگۆكانی په‌رلە‌مان 

گه‌ڵاڵه‌كراوه‌.

ئامان���ج ل���ە‌م په‌یماننامه‌یه‌ دروس���تكردنی كۆده‌نگیی نیش���تمانی‌و نه‌خش���ه‌ڕێگایه‌ بۆ 
ئاڕاس���ته‌كردنی ئی���راده‌ی پێكه‌وه‌ژیان لە‌م هه‌رێم���ه‌دا‌و بۆ ده‌رچون لە‌ كۆی ئه‌و كێش���ه‌‌و 
بنبه‌س���تانه‌ی كه‌ دوای تێپه‌ڕبونی چه‌ندین س���اڵ به‌س���ه‌ر ئه‌زمونێكی نوێی سیاسییدا لە‌ 
هه‌رێمی كوردستان دروستبون‌و كۆمه‌ڵانی خه‌ڵك به‌گشتی‌و نه‌وه‌ی نوێ به‌تایبه‌تی دوچاری 
ده‌ره‌نجامه‌ نالە‌باره‌كانی هاتون، لە‌وانه‌ قه‌یرانی ده‌س���ه‌ڵات‌و شه‌ڕی ناوخۆ‌و ته‌شه‌نه‌كردنی‌ 
گه‌نده‌ڵیی كه‌ هه‌ڕه‌شه‌ لە‌ دیموكراسیه‌ت‌و ئازادی‌و پێكه‌وه‌ژیانی‌ ئاشتیانه‌‌و كۆی ئه‌زمونه‌كه‌ 

ده‌كه‌ن. 
هه‌ربۆی���ه‌ داوا لە‌ هه‌م���و لایه‌نه‌ سیاس���یی‌و نیش���تمانییه‌كان ده‌كه‌ی���ن پابه‌ندبن به‌م 
په‌یماننامه‌یه‌وه‌ تا بتوانین پێكه‌وه‌ كۆی ژیانی سیاس���ی‌و كۆمه‌ڵایه‌تی‌و كلتوری‌و شارستانی 

لە‌م نیشتمانه‌دا به‌ ئاقارێكی نوێدا به‌رین.
هه‌ر لێره‌شه‌وه‌ به‌ هه‌مو جیهانی راده‌گه‌یه‌نین كه‌ هاونیشتمانیان لە‌ هه‌رێمی كوردستان 
ب���ه‌ پێی ئه‌م په‌یماننامه‌یه‌ بڕیار لە‌ بون‌و داهاتوی‌ خۆی���ان ده‌ده‌ن‌و ئیراده‌ی ئازادی ئه‌وان 

ده‌بێت رێزی لێبگیرێت.

ئه‌م په‌یماننامه‌یه‌ لە‌ سیانزه‌ به‌ند پێكهاتوه‌.

به‌نده‌كان:
 1ـ هاونیش���تمانیان خاوه‌نی س���ه‌ربه‌خۆیی تاكه‌كه‌سی‌و ئیراده‌ی گش���تی‌و مافی چاره‌ی 
خۆنوسین‌و ده‌سه‌ڵات‌و بڕیارن، كه‌رامه‌ت‌و ئازادی‌و ئاسایشیان پارێزراوه‌. هه‌رێمی كوردستان، 

یه‌كه‌یه‌كی دابه‌شنه‌كراوی خاوه‌ن سه‌روه‌رییه‌.
 2ـ كۆبونه‌وه‌‌و خۆپیش���اندان، پێكهێنانی حیزب‌و رێكخراوی‌ سیاسی، دامه‌زراوه‌ی كلتوری‌و 
مه‌ده‌نی، ئ���ازادی‌ راده‌ربڕین، رۆژنامه‌گه‌ری‌و به‌ده‌س���تهێنان‌و به‌كارهێنانی زانیاریی، مافی 

بنه‌ڕه‌تیی‌و پارێزراون، نابێت به‌ هیچ پاساوێك رێگریی لە‌ ده‌سته‌به‌ركردنیان بكرێت.
3ـ هه‌موان لە‌به‌رده‌م یاسادا یه‌كسانن، جیاكاریی ره‌گه‌زیی )نێر‌و مێ(، ئاینی‌، نه‌ته‌وه‌یی، 
پێگه‌ی كۆمه‌ڵایه‌تی‌و سیاس���ی یان جیاكاریی به‌هه‌ر پاساوێكی دی، هه‌روه‌ها جیاكاریی لە‌ 

نێوان كه‌سی مه‌عنه‌وی‌و كه‌سی سروشتیدا، قه‌ده‌غه‌یه‌.
 4ـ ره‌خس���اندنی هه‌لی یه‌كس���ان‌و بنبڕكردنی جیاكاریی دژ به‌ ژنان ئه‌ركی نیشتمانی‌و 
سیاس���ی‌و كۆمه‌ڵایه‌تین‌و ده‌بێت كۆی ژیانی مه‌ده‌نی لە‌م نیش���تمانه‌دا به‌و ئاڕاس���ته‌یه‌دا 

بڕوات.
 5ـ بۆ به‌شداریی سیاسیی‌و كۆمه‌ڵایه‌تی‌و كلتوریی سه‌رجه‌م حیزب‌و رێكخراو‌و دامه‌زراوه‌ 
سیاس���ی‌و مه‌ده‌نیی���ه‌كان لە‌ ژیانی سیاس���یدا، پابه‌ندب���ون به‌ مانا راس���ته‌قینه‌كانی كاری 
سیاسی‌و مه‌ده‌نی، ده‌ستاوده‌س���تكردنی ئاشتیانه‌ی ده‌سه‌ڵات، ده‌ستوه‌رنه‌دان لە‌ ده‌سه‌ڵاتی 
جێبه‌جێكردن‌و دارایی هه‌رێم‌و رێكه‌وتن‌و په‌یوه‌ندییه‌كانی هه‌رێم لە‌گه‌ڵ ده‌ره‌وه‌، نه‌هێشتنی 

هه‌ر هێزێكی چه‌كدار‌و هه‌ر جۆره‌ ئامڕازێكی دیكه‌ی توندوتیژیی لە‌ به‌ش���داریی‌و چالاكیی 
سیاسییدا‌و هه‌ڵوه‌شاندنه‌وه‌ی هه‌ر ده‌زگایه‌كی هه‌واڵگریی حیزبیی، مه‌رجی‌ سه‌ره‌كین.

 6ـ سیستمی فه‌رمانره‌وایی‌ لە‌م هه‌رێمه‌دا سیستمێكی دیموكراتی په‌رلە‌مانییه‌، هه‌رسێ 
ده‌س���ه‌ڵاتی دادوه‌ریی‌و یاس���ادانان‌و جێبه‌جێكردن لێكجیاكراونه‌ته‌وه‌‌و س���ه‌روه‌ریی یاس���ا 

پارێزراوه‌.
 7ـ حكوم���ه‌ت دام���ه‌زراوه‌ی جێبه‌جێكاریی‌ فیعلیی���ه‌‌و لە‌به‌رده‌م په‌رلە‌مان‌و ده‌س���ه‌ڵاتی 
داده‌وریی‌و هاونیش���تمانییاندا به‌رپرس���ه‌ لە‌ ئاس���ایش‌و پاراستنی‌ نیش���تمان‌و سه‌روماڵی 
هاوڵاتیان‌و دامه‌زراوه‌ كلتوری‌و سیاسی‌و مه‌ده‌نییه‌كان‌و رێكخستنی ژیانی ئابوری‌و سیاسی، 

مه‌رجه‌عی سه‌ره‌كیشی هاونیشتمانیان‌و په‌رلە‌مانه‌.
 8ـ س���امانی ئه‌م هه‌رێمه‌ موڵكی هاونیش���تمانیانه‌، ده‌بێت به‌ش���ێوه‌یه‌كی رون‌و ئاشكرا 
بۆ به‌دیهێنانی دادپه‌روه‌ریی كۆمه‌ڵایه‌تی‌و په‌ره‌پێدانی مرۆیی‌و خۆش���گوزه‌رانیی ئه‌وان به‌ 

كاربهێنرێت.
 9ـ بڕیاردان لە‌ پرس���ه‌ چاره‌نوسسازه‌كان‌و یه‌كلاكردنه‌وه‌ی كێشه‌ی ناوچه‌ دابڕێنراوه‌كان 
به‌رپرس���یارێتی په‌رلە‌مان���ه‌، جوڵاندن���ی هێز‌و به‌كارهێنان���ی بۆ یه‌كلاكردنه‌وه‌ی كێش���ه‌ 
نیشتمانییه‌كان ته‌نیا به‌ كۆده‌نگیی )اجماع( په‌رلە‌مانی كوردستان ده‌بێت. هه‌ر جموجوڵێكی 
سیاس���ی‌و س���ه‌ربازیی دژ ب���ه‌ به‌رژه‌وه‌ندی���ی پارچه‌كانی دیك���ه‌ی كوردس���تان خیانه‌تی 

نیشتمانییه‌.
 10ـ دام���وده‌زگا نیش���تمانییه‌كانی ئه‌م هه‌رێم���ه‌، دامه‌زراوه‌یی‌و مه‌ده‌نی���ن، په‌روه‌رده‌‌و 
زانكۆ‌و دامه‌زراوه‌ كلتوریی‌و زانس���تییه‌كان سه‌ربه‌خۆ‌و نیش���تمانیی‌و خاوه‌ن رێزی خۆیانن، 
ته‌نیا دیدگای شارس���تانیی هاونیشتمانیان‌و ئه‌و یاس���ایانه‌ی ئه‌م بنه‌مایه‌ مسۆگه‌ر ده‌كه‌ن، 

نه‌خشه‌رێگای كار‌و ئامانجیان بۆ دیاریی ده‌كه‌ن.
 11ـ ئه‌م په‌یماننامه‌یه‌ بناغه‌ی ژیانی سیاس���ی‌و ده‌ستورییه‌ لە‌ هه‌رێمی كوردستان، هه‌ر 

یاسایه‌ك پێچه‌وانه‌ی به‌نده‌كانی بێت هیچ ره‌وایه‌تییه‌كی نییه‌.
 12ـ نابێ���ت هیچ به‌ندێكی ئ���ه‌م په‌یماننامه‌یه‌ به‌ جۆرێ���ك لێكبدرێته‌وه‌ كه‌ پێچه‌وانه‌ی 

به‌نده‌كانی جاڕنامه‌ی جیهانی مافه‌كانی مرۆڤ‌و ئازادییه‌ بنچینه‌ییه‌كان بێت.
 13ـ پرۆسه‌ی واژۆكردنی ئه‌م په‌یماننامه‌یه‌ به‌ هه‌مو ئه‌و رێوشوێنه‌ یاساییانه‌دا ده‌ڕوات 
كه‌ لە‌ به‌رده‌م دادگا نیشتمانی‌و دادگا نێوده‌وڵه‌تییه‌كان‌و رای گشتیدا لە‌ هه‌رێمی كوردستان 

پابه‌ندی‌و ئۆباڵی ئه‌خلاقی‌‌و یاسایی لە‌ سه‌ر كه‌س‌و لایه‌نی واژۆكار دروستده‌كات.

 ئه‌نجومه‌نی كاتی مه‌یدانی ئازادی 
2011/4/10 

به‌ندی چواره‌م
كۆتاییهێنان به‌ خۆپیشاندانه‌كان

 بــــــه‌شی هه‌شتــــــه‌م

- یه‌كه‌م/ كۆتایی شۆڕشی نێرگز 	
- دووه‌م/ كاردانه‌وه‌كانی سه‌ركوتكردنی  	

خۆپیشاندانه‌كان  			 
- سێیه‌م/ شه‌هیدانی 17ی شوبات‌و رۆژانی دوایی  	

- چواره‌م/ هه‌نگاوه‌كانی دوای خۆپیشاندان  	

یه‌كه‌م/ كۆتایی شۆڕشی نێرگز 
لە‌دوای هه‌موو ئه‌و به‌ڵێن‌و به‌یاننامه‌و راگه‌یه‌نراوانه‌ی كه‌لە‌لایه‌ن لایه‌نه‌ به‌رپرس���ه‌كانه‌وه‌ 
ئاراس���ته‌ی خۆپیشانده‌ران ده‌كراو خۆپیش���انده‌رانیش ته‌نها داوای زه‌مانه‌تی جێبه‌جێكردنی 
ئه‌و داواو خواستانه‌یان ده‌كرد، به‌وه‌ی دوو دوو مانگ هیچ هه‌نگاوێك نه‌نرا بۆ دادگاییكردنی 
بكوژانی خۆپیش���انده‌ران، هه‌نگاوی چاكس���ازی، گه‌رانه‌وه‌ی هێزه‌ سه‌ربازیه‌كان بۆ جێگه‌ی 
خۆیان، هه‌ربۆی���ه‌ ئه‌نجومه‌نی كاتی مه‌یدانی ئازادی بریاریدا درێژه‌ به‌ خۆپیش���اندانه‌كان 
بدات، فراكس���یۆنه‌كانی ئۆپۆزس���یۆنیش لە‌ په‌رلە‌مانی كوردس���تان نامه‌یه‌كی 13 خاڵیان 
لە‌س���ه‌ر پێش���ێلكاریه‌كانی ده‌س���ه‌ڵات ئاراس���ته‌ی وڵاتانی جیهان‌و په‌رلە‌مانه‌كانی یه‌كێتی 
ئه‌وروپا‌و نه‌ته‌وه‌ یه‌كگرتووه‌وكان كرد، لە‌نامه‌كه‌ی فراكس���یۆنه‌كانی ئۆپۆزسیۆندا هاتووه‌: 
ئێمه‌ په‌رلە‌مانتارانی‌ ئۆپۆزسیۆن لە‌ په‌رلە‌مانی‌ كوردستان ئه‌م راپۆرته‌ ئاراسته‌ی‌ به‌رێزتان 
ده‌كه‌ین، به‌ مه‌به‌س���تی‌ ئاگاداربونتان لە‌ ره‌وش���ی‌ سیاس���ی‌ هه‌رێمی‌ كوردستان بۆ ئه‌وه‌ی‌ 
رۆڵ‌و هیمه‌ت‌و توانای‌ خۆتان به‌كار بهێنن لە‌ هه‌رێمه‌كه‌ماندا بۆ ئه‌وه‌ی‌ لە‌مه‌ زیاتر پرۆسه‌ی‌ 
دیموكراس���ی‌ به‌ ئاراس���ته‌ی‌ هه‌ڵه‌دا نه‌برێ‌‌و هاوڵاتیان‌و كۆمه‌ڵگه‌كه‌مان نه‌كرێنه‌ قوربانی‌ 

ویسته‌ نادیموكراسیه‌كان.
لە‌ نامه‌كه‌دا كه‌ لە‌ 13 خاڵ پێكهاتووه‌و به‌ به‌ڵگه‌وه‌ سه‌رجه‌م پێشێلكاریه‌كانی ده‌سه‌ڵاتیان 

خستۆته‌ روو لە‌ كوشتن‌و برینداركردن‌و ده‌ستگیركردنی خۆپیشانده‌ران.
 )بروانه‌ پاشكۆی ژماره‌ 46 نامه‌ی فراكسیۆنه‌كانی ئۆپۆزسیۆن( 

 لە‌به‌رامبه‌ردا دەس���ەڵات بریاریدا به‌هێز كۆتایی به‌ خۆپیش���انده‌ران بهێنێت‌و سه‌رجه‌م 
هێزه‌كانی كرده‌ حاڵه‌تی ئاماده‌باشیه‌وه‌و په‌لاماری مه‌یدانی ئازادیدا په‌لاماره‌كه‌ش لە‌ 4/17 
ه‌وه‌ به‌به‌رده‌وام���ی رووبه‌رووبونه‌وه‌ لە‌ نێوان خۆپیش���انده‌ران‌و هێزه‌ ئه‌منیه‌كان رووی ده‌دا، 
هێزێكی زۆری سه‌ربازی لە‌سه‌رجه‌م شه‌قامه‌كانه‌وه‌ پێشره‌ویان ده‌كرد به‌ره‌و مه‌یدانی ئازادی‌و 
لە‌لایه‌ن خۆپیشانده‌رانه‌وه‌و رووبه‌روویان ده‌بوونه‌وه‌، به‌و هۆیه‌شه‌وه‌ ژماره‌یه‌ك خۆپیشانده‌ر 
بریندار بوون، به‌ وته‌ی به‌ڕێوه‌به‌ری‌ نه‌خۆشخانه‌ی‌ فریاكه‌وتنی‌ سلێمانی‌ لە‌ توندووتیژیه‌كانی 

17ی نیساندا 50 خۆپیشانده‌ر لە‌لایه‌ن هێزه‌ ئه‌منییه‌كانه‌وه‌ برینداركران
دكتۆر هاوار حه‌سه‌ن به‌ڕێوه‌به‌ری‌ نه‌خۆشخانه‌ی‌ فریاكه‌وتنی‌ سلێمانی‌ راگه‌یاند: نزیكه‌ی‌ 
50 برینداری‌ ش���ه‌ڕ‌و پێكدادانه‌كانی‌ ئه‌مڕۆی‌ شاری‌ س���لێمانی‌ ره‌وانه‌ی‌ نه‌خۆشخانه‌كه‌مان 
كراوه‌، وتیش���ی‌: برینداره‌كان 7یان به‌ فیش���ه‌كی‌ هێزه‌ ئه‌منییه‌كان‌و 31 یان به‌ غاز‌و 12 
یان ب���ه‌ دار‌و به‌رد برینداربون، زۆرینه‌ی‌ زۆری برینداره‌كانی���ش نێردراونه‌ته‌وه‌ بۆ ماڵه‌وه‌‌و 

)بڕوانه‌ وێنه‌ی ژماره‌ 28( 		 مه‌ترسی‌ لە‌سه‌ر ژیانیان نه‌ماوه‌. 1

1 سلێمانی: 50 خۆپیشانده‌ر بریندار بوون، سایتی سبه‌ی، 2011/4/17/

 http://www.sbeiy.com/ku/newsDetail.aspx?id=35681&cat=1

سه‌باره‌ت به‌ رووداوه‌كانی 17ی نیسان، ئه‌نجومه‌نی كاتی مه‌یدانی ئازادی روونكرده‌وه‌یه‌كی 
بڵاوك���رده‌وه‌و تیایدا هات���ووه‌: ته‌قه‌كردنی‌ هێ���زه‌ چه‌كداره‌كان لە‌ خه‌ڵكی‌ ت���وڕه‌‌و ناڕازی‌، 
په‌لاماردانی‌ خۆپیش���انده‌ران توندوتیژی‌ زۆری‌ لێكه‌وته‌وه‌‌و س���ه‌ره‌نجام زیاتر لە‌ 55 كه‌س 

به‌گوللە‌‌و به‌ردو جۆرێكی‌ تایبه‌ت لە‌گازی‌ فرمێسكڕێژ برینداربون...
جه‌ختیشی كردۆته‌وه‌ كه‌: روداوه‌كانی‌ دوێنێ‌ بۆ جارێكی‌ تر سیمای‌ ئه‌م ده‌سه‌ڵاته‌ دزێوه‌ی‌ 
به‌هاونیش���تمانیانی‌ كوردستان نیشاندا. بۆیه‌ ئێمه‌ بۆ جارێكی‌ تر سوربونی‌ خۆمان لە‌سه‌ر 
خۆپیش���اندان، كۆبونه‌وه‌ لە‌مه‌یدانی‌ ئازادی‌ دوپات ده‌كه‌ینه‌وه‌‌و بانگه‌وازی‌ هاونیش���تمانیان، 
هه‌مو خه‌ڵكی‌ ش���اره‌كه‌ ده‌كه‌ین كه‌س���به‌ینێ لە‌مه‌یدانی‌ ئازادی‌ كۆده‌بین���ه‌وه‌‌و به‌رده‌وام 

ده‌بین.
)بڕوانه‌ پاشكۆی ژماره‌ 47 رونكردنه‌وه‌ی ئه‌نجومه‌نی كاتی مه‌یدانی ئازادی(

رووبه‌روو بونه‌وه‌و توندوتیژیه‌كان لە‌ رۆژی 18ی نیساندا گه‌یشته‌ لوتكه‌ به‌وه‌ی ده‌سه‌ڵات 
بریاری داب���وو به‌هێز كۆتایی ب���ه‌ خۆپیش���انده‌ران بهێنێ���ت، دوای رووبه‌رووبونه‌وه‌یه‌كی 
س���ه‌خت‌و به‌كارهێنانی گازی فرمێس���ك رێژ‌و ده‌یان هۆكاری دیكه‌ لە‌ رۆژی 18ی نیس���ان 
هێزه‌ ئه‌منیه‌كان سه‌كۆی مه‌یدانی ئازادیان سوتاند، كاتژمێر 6:40 خولە‌كی ئێواره‌ی 18ی 
نیسان هێزێكی‌ چه‌كدار هه‌ڵیان كوتایه‌ سه‌ر مه‌یدانی‌ ئازادی‌و پاش سوتاندنی‌ سه‌كۆی‌ ئه‌و 
مه‌یدانه‌ چه‌ند گه‌نجێكیشیان ده‌ستگیر كرد، ناسك قادر وته‌بێژی‌ كاته‌ی‌ ئه‌نجومه‌نه‌كه‌ لە‌و 

وێنه‌ی ژماره‌ 28(

باریه‌وه‌ راگه‌یاند، ئه‌و چه‌كدارانه‌ی‌ دوو رۆژه‌ ئه‌م شاره‌یان كردوه‌ به‌ جه‌هه‌نه‌م سه‌كۆكه‌یان 
سوتاندوه‌. 2

به‌پێی‌ ئامارێكی‌ نه‌خۆش���خانه‌ی‌ فریاكه‌وتنی‌ ش���اری‌ سلێمانی‌، لە‌ ش���ه‌ڕو پێكدادانه‌كانی‌ 
18ی نیس���انی سلێمانی‌ )105( هاوڵاتی‌ برینداربوون‌و ته‌ندروستی هاوڵاتییه‌كیش به‌هۆی‌ 

سه‌ختی‌ برینه‌كه‌یه‌وه‌ ناجێگیره‌.
س���ه‌رچاوه‌یه‌ك لە‌ نه‌خۆشخانه‌ی‌ فریاكه‌وتنی‌ س���لێمانی‌ راگه‌یاند: ئه‌و شه‌ڕو پێكدادانه‌ی‌ 
لە‌نێوان هێزه‌كانی‌ ئاسایش‌و پۆلیس‌و چالاكیه‌ مه‌ده‌نییه‌كان لە‌گه‌ڵ خۆپیشانده‌راندا روویدا 
)105( برینداری‌ لێكه‌وتووه‌ته‌وه‌، كه‌ به‌ هۆكاری‌ جۆراوجۆر برینداربوون، كه‌ )18( هاوڵاتی‌ 
به‌ فیشه‌ك‌و )1( هاوڵاتی‌ به‌ چه‌قۆ‌و )1( پێشمه‌رگه‌ی‌ فه‌وجی‌ سێی‌ تایبه‌تی‌ هێزی‌ پێشمه‌رگه‌ 
به‌ فیشه‌ك‌و )1( هاوڵاتی‌ به‌ دارلاستیك‌و )16( هاوڵاتی‌ به‌ غازی‌ فرمێسك رێژ برینداربوون، 

ئه‌و بریندارانه‌ش پاش چاره‌سه‌ركردنیان گه‌ڕاونه‌ته‌وه‌ ماڵه‌وه‌.
وتیشی‌:لە‌و )105(برینداره‌ ته‌نها )1( بریندار بارودۆخی‌ ناجێگیره‌ به‌ ناوی‌ )هه‌ردی‌ فاروق( 
به‌هۆی‌ س���ه‌ختی‌ برینه‌كه‌یه‌وه‌ كه‌ فیش���ه‌ك به‌ر س���ه‌ری‌ كه‌وتووه‌، دواتر لە‌ 4/23 به‌هۆی 

سه‌ختی برینه‌كه‌یه‌وه‌ گیانی لە‌ده‌ستداووه‌ بوه‌ دوایه‌مین شه‌هیدی خۆپیشاندانه‌كان. 3
 )بڕانه‌ وێنه‌ی ژماره‌ 29( 

 
 لە‌به‌رامبه‌ر ئه‌و دۆخه‌دا، لە‌ راگه‌یه‌نراوێكدا ئه‌نجومه‌نی‌ كاتی‌ مه‌یدانی‌ ئازادی‌ رایگه‌یاندووه‌ 
كه‌ سوتاندنی‌ سه‌كۆی‌ ئازادی‌ هه‌وڵی‌ ده‌سه‌ڵاته‌ بۆ خنكاندنی‌ ده‌نگی‌ ئازادی‌ خه‌ڵكی‌ ناڕازی‌ 
كوردس���تان، راگه‌یه‌نراوه‌كه‌ لە‌ژێ���ر ناوی‌ »فۆبیای‌ ده‌س���ه‌ڵات« ئه‌نجومه‌نی‌ كاتی‌ مه‌یدانی‌ 
ئازادی‌ نوس���یویانه‌: »رۆژانی‌ هه‌ڤده‌و هه‌ژده‌ی‌ نیسان ده‌س���ه‌ڵاتدارانی‌ هه‌رێم لە‌ هێرشه‌ 
یه‌ك لە‌ دوای‌ یه‌كه‌كانیان بۆ سه‌ر خۆپیشانده‌رانی‌ كوردستان لە‌ سلێمانی‌‌و هه‌ولێر‌و كه‌ڵكه‌ 
سماق، بۆ چه‌ندهه‌مین جار س���ه‌لماناندیان، كه‌ ئه‌وان ته‌نها به‌ یه‌ك زمانی‌ په‌یوه‌ندیكردن 

ئاشنان ئه‌ویش زمانی‌ توندوتیژی‌و نواندنی‌ زه‌برو زه‌نگه‌».
راگه‌یه‌ندراوه‌كه‌ ئه‌وه‌شی‌ تێداهاتوه‌: »به‌ پێویستی‌ ده‌زانین ئه‌و راستیه‌ دوباره‌ بكه‌ینه‌وه‌ 
كه‌ ئه‌وه‌ ش���ه‌قامه‌ ئه‌م ئه‌نجومه‌نه‌ به‌ڕێوه‌ ده‌ب���ات، بۆیه‌ لێره‌وه‌ رایده‌گه‌یه‌نین كه‌ دوابڕیار 
ده‌گه‌ڕێته‌وه‌ بۆ ش���ه‌قام‌و هه‌موان پێك���ه‌وه‌ بڕیاری‌ درێژه‌دان به‌ چالاكی���ه‌ مه‌ده‌نیه‌كانمان 

ده‌ده‌ین«.  )بروانه‌ پاشكۆی ژماره‌ 48 راگه‌یه‌نراوی ئه‌نجومه‌نی كاتی مه‌یدانی ئازادی( 

2 به‌په‌لە‌...سه‌كۆی‌ مه‌یدانی‌ ئازادی‌ سلێمانی‌ سوتێنرا، سایتی لڤین، 2011/4/18/

 http://www.lvinpress.com/newdesign/Dreje.aspx?Jimare=3414
3 ئاماری‌ برینداره‌كانی‌ دوێنێی‌ سلێمانی‌، سایتی خه‌ندان، 2011/4/19/

 http://xendan.org/dreja.aspx?=hewal&jmara=24111&Jor=1

لە‌گ���ه‌ڵ توندبوون���ی توندووتیژیه‌كانی نێوان خۆپیش���انده‌ران‌و هێ���زه‌ ئه‌منیه‌كاندا لە‌ 
سلێمانی لە‌ زۆربه‌ی ش���اره‌كانی دیكه‌ی هه‌رێمی كوردستان خۆپیش���اندان بەڕێوە‌چوو، لە‌ 
ش���اری هه‌ولێر لە‌ رێوشوێنێكی ئه‌منی توندا خۆپیشاندان كراو چه‌كداره‌كانی پارتی به‌جل‌و 
به‌رگی‌ مه‌ده‌نییه‌وه‌ به‌ توندی‌ هێرش���یان كرده‌ س���ه‌ر خۆپیش���انده‌ران‌و ژماره‌یه‌ك هاوڵات 

رۆژنامه‌نوسیش ده‌ستگیر كران.
پاشنیوه‌ڕۆی 18ی نیسان لە‌ به‌ده‌م مزگه‌وتی‌ ره‌شاد موفتی‌‌و نزیك سه‌رۆكایه‌تی‌ زانكۆی‌ 
سه‌لاحه‌دین لە‌ شاری هه‌ولێر، به‌ به‌شداری‌ زیاتر لە‌ 200 خوێندكاری‌ زانكۆی سه‌لاحه‌دین‌و 

ژماره‌یه‌ك لە‌ چین‌و توێژه‌كان ئه‌نجامدرا.

وێنه‌ی ژماره‌ 29



شوبات ی٧

221

هاوكات لە‌گه‌ڵ تێپه‌ڕبونی چه‌ند خولە‌كێك به‌س���ه‌ر ده‌س���تپێكردنی خۆپیش���اندانه‌كه‌دا، 
چه‌كداره‌كانی س���ه‌ر به‌ پارتی به‌جل‌و به‌رگی‌ مه‌ده‌نی‌‌و س���ه‌ربازییه‌وه‌ هێرشیان كرده‌ سه‌ر 

خۆپیشانده‌ران‌و لە‌ناویشیاندا، چه‌ند په‌رلە‌مانتار‌و رۆژنامه‌نوسێك په‌لامار دراون.
هاوكات به‌پێی زانیارییه‌كان د.محه‌مه‌د كیانی، ئه‌ندامی فراكسیۆنی گۆڕان لە‌ په‌رلە‌مانی 
عێراق‌و د. س���لێمان‌و د. هۆشیار‌و، د. كامه‌ران كیانی، مامۆس���تایانی زانكۆی سه‌ڵاحه‌دین‌و 
ئێڤار ئیبراهیم، چالاكوانی ژنان لە‌لایه‌ن هێزه‌ ئه‌منیه‌كانه‌وه‌، په‌لاماردران‌و هه‌ندێكیش���یان 

بۆ ماوه‌یه‌ك ده‌ستگیركران. 
لە‌هه‌م���ان كاتدا ش���ه‌قامه‌كانی ده‌وروبه‌ری ش���وێنی خۆپیش���اندانه‌كه‌ لە‌لای���ه‌ن هێزه‌ 
ئه‌منییه‌كانه‌وه‌ گیراون، هه‌روه‌ها ژماره‌یه‌ك مامۆستای ئاینی لە‌كاتێكدا به‌نیاز بون به‌شداری 

خۆپیشاندانه‌كه‌ بكه‌ن، به‌ڵام لە‌لایه‌ن چه‌كداره‌كانی پارتییه‌وه‌ رێگرییان لێكراوه‌. 4

 دوای كۆتای���ی هاتنی خۆپیش���اندانه‌كان لە‌ ئێواره‌ی 18ی نیس���ان‌و لە‌ دوای چۆلكردنی 
سه‌را، هێزێكی هه‌واڵگری‌ فه‌رمانده‌ی‌ سه‌ر به‌ یه‌كێتی هه‌ڵیانكوتایه‌ سه‌ر سه‌راكه‌‌و سه‌كۆی 

‌سه‌رای‌ ئازادیان سوتاند.
هێزه‌كه‌ی‌ هه‌واڵگری‌ فه‌رمانده‌یی، هێرشیان كردوه‌ته‌ سه‌ر ئه‌و كه‌سانه‌ش‌ لە‌ چوارده‌وری‌ 
س���ه‌رادا بون‌و هاوكات په‌لاماری‌ س���ه‌رجه‌م رۆژنامه‌نوس‌و په‌یامنێرانی كه‌ناڵه‌كانیان داوه‌و 
كامێراو ش���تومه‌كه‌كانیان لێس���ه‌ندون، به‌و مه‌به‌س���ته‌ی‌ وێنه‌ی‌ س���وتاندنی سه‌كۆكه‌‌ بڵاو 

نه‌بێته‌وه‌. 5
لە‌دوای س���وتانی سه‌كۆی سه‌رای س���لێمانیه‌وه‌، به‌یه‌كجاری بڕیاری چۆڵكردنی سه‌رادارا، 
ئه‌ویش دوای ئه‌وه‌ هات كه‌ رۆژی 19ی نیسان، لیژنه‌ی‌ ئه‌منی‌ پارێزگای‌ سلێمانی‌ بڕیاریدا 

ریگری بكات لە‌ هه‌ر خۆپیشاندانێك لە‌ شاری سلێمانی‌و شارو شارۆچكه‌كانی كوردستان.
ل���ە‌ راگه‌یه‌نراوه‌كه‌ی لیژن���ه‌ی ئه‌منی پارێزگای س���لێمانیدا هات���ووه‌: بڕیارماندا به‌هیچ 
ش���ێوه‌یه‌ك رێگه‌ نه‌درێت خۆپیش���اندانی بێ مۆڵه‌ت لە‌هیچ جێگه‌یه‌كی ش���اری سلێمانی‌و 
هه‌رشارو شارۆچكه‌یه‌ك ئه‌نجام بدرێت، هه‌ر كه‌س‌و لایه‌نێكیش به‌پێچه‌وانه‌ی ئه‌م بڕیاره‌و 
لە‌ده‌ره‌وه‌ی قانوون هه‌ڵسوكه‌وت بكات، ئه‌وا بێ دووڵی لە‌رێگه‌ی قانوون‌و دادگاوه‌ رووبه‌ڕوی 

سزا ده‌كرێته‌وه‌.
 )بڕوانه‌ پاشكۆی ژماره‌ 49 راگه‌یه‌نراوی ئه‌نجومه‌نی كاتی مه‌یدانی ئازادی(

4 هه‌ولێر؛ لە‌ رێوشوێنێكی ئه‌منی توندا خۆپیشاندان كرا، سایتی سبه‌ی،2011/4/18/

 http://www.sbeiy.com/ku/newsDetail.aspx?id=35704&cat=1
5 سه‌رای‌ ئازادی‌، سایتی سبه‌ی، 2011/4/18/

 http://www.sbeiy.com/ku/newsDetail.aspx?id=35714&cat=1

لە‌دوای راگه‌یه‌نراوه‌كه‌ی لیژنه‌ی ئه‌منی پارێزگای سلێمانی بۆ قه‌ده‌غه‌كردنی خۆپیشاندان، 
لە‌ س���ه‌رلە‌به‌یانی ئه‌مڕۆ )سێشه‌ممه‌وه‌( چه‌كداره‌كانی سه‌ر به‌ ده‌سه‌ڵات رێوشوێنی ئه‌منی 
توندیان گرتوه‌ته‌ به‌ر،هاوكات به‌ هه‌زاران چه‌كدار لە‌ شه‌قامه‌كانی )پیره‌مێرد، كاوه‌، ئۆرزدی(
و ناوچه‌كانی دیكه‌ی ده‌وروبه‌ری س���ه‌رای ئازادی‌و ش���ه‌قامی س���الم‌و ژماره‌یه‌ك لە‌ كوچه‌و 
كۆڵانه‌كانی ش���اردا بڵاوكراونه‌ته‌وه‌، چه‌كداره‌كان رێگری لە‌ كۆبونه‌وه‌ی هاوڵاتیان ده‌كه‌ن‌و 
داوای پێناسی شه‌خسی لە‌ هاوڵاتیان ده‌كه‌ن، لە‌لایه‌كی دیكه‌وه‌ ژماره‌یه‌ك هاوڵاتی لە‌لایه‌ن 

چه‌كداره‌كانی یه‌كێتییه‌وه‌ ده‌ستگیركراون. 6
 لە‌دوای سوتانی س���ه‌كۆی مه‌یدانی سه‌رای سلێمانی خوێندكاران‌و مامۆستایانی زانكۆی 
س���لێمانی بریاریاندا خۆپیش���اندانه‌كان بگوێزنه‌وه‌ به‌رده‌م دادگای سلێمانی، دواتر لە‌لایه‌ن 
چه‌كداره‌كانی یه‌كێتیی‌و هێزه‌ ئه‌منیه‌كانه‌وه‌ هێرش كرایه‌ سه‌ریان‌و ژماره‌یه‌كی زۆریشیان 

لێده‌ستگیر ده‌كرێت. 
رۆژی 19ی نیسان سه‌دان خوێندكاری زانكۆی سلێمانی‌و ژماره‌یه‌ك لە‌ مامۆستایانی زانكۆ، 
به‌مه‌به‌ستی ئه‌نجامدانی خۆپیشاندانی ناڕه‌زایی دژی توندوتیژییه‌كانی ده‌سه‌ڵات به‌رامبه‌ر 
خۆپیش���انده‌ران، به‌ره‌و دادگای س���لێمانی به‌ڕێكه‌وتن،هاوكات لە‌كات���ی به‌ڕێكه‌وتنیاندا، لە‌ 
نزیك )سینه‌ما سیتی( لە‌ سه‌رچنار لە‌لایه‌ن چه‌كداره‌كانی یه‌كێتییه‌وه‌ هێرشكرایه‌ سه‌ریان‌و 
رێگرییان لێكرا بۆ چونیان به‌ره‌و دادگای سلێمانی، لە‌هه‌مان كاتدا چه‌كداره‌كان لە‌ ژماره‌یه‌ك 
خوێندكاری���ان داوه‌و رێگاكه‌یان گرت���وه‌و ناهڵێن خوێندكاران خۆپیش���اندانه‌كه‌یان ئه‌نجام 

بده‌ن.
لە‌لایه‌ك���ی دیك���ه‌وه‌ چه‌كداره‌كانی یه‌كێت���ی به‌زۆر نزیك���ه‌ی )9( پاس���ی خوێندكاران‌و 
مامۆس���تایانی زانكۆی س���لێمانیان به‌ره‌و گوندێكی نزیك )چه‌ق چ���ه‌ق( بردوه‌و گه‌مارۆیان 

داون. 7

6  ده‌سه‌ڵات سلێمانی كردوه‌ته‌ سه‌ربازگه‌، سایتی سبه‌ی، 2011/4/19/

 http://www.sbeiy.com/ku/newsDetail.aspx?id=35733&cat=1
 7  خوێن���دكاران‌و مامۆس���تایانی زانك���ۆی س���لێمانی به‌ره‌و دادگا به‌ڕێكه‌وتن، س���ایتی س���به‌ی، 

/2011/4/19
 http://www.sbeiy.com/ku/newsDetail.aspx?id=35732&cat=1

لە‌گه‌ڵ خوێندكاران‌و مامۆس���تایانی زانكۆدا ژماره‌یه‌كی زۆر لە‌ رۆژنامه‌نووسان‌و نوسه‌ران 
چونه‌ به‌رده‌م دادگای سلێمانی، لە‌لایه‌ن هێزێكی ئه‌منیه‌وه‌ هه‌مووسان ده‌ستگیركران، رێبین 
هه‌ردی نوسه‌رو روناكبیرو‌و هه‌ردو س���كرتێری نوسینی رۆژنامه‌ی )رۆژنامه‌( هیوا جه‌مال‌و 
س���یروان ره‌شید‌و دلێر عه‌بدولخالق‌و ده‌یان رۆژنامه‌نووس���ی تر لە‌به‌رده‌م دادگای سلێمانی 
ده‌ستگیركران‌و پاش زیاتر لە‌ 12سه‌عات لە‌ ده‌ستگیر كردنیان لە‌لایه‌ن هێزه‌ ئه‌منیه‌كانه‌وه‌ 
ئازادك���ران ،هاوكات لە‌كاتی ده‌س���تگیركردنیدا به‌ چه‌ندین ش���ێواز لە‌لایه‌ن چه‌كداره‌كانی 
یه‌كێتییه‌وه‌ ئه‌ش���كه‌نجه‌ دراون‌و سوكایه‌تیان پێكراوه‌، هه‌روه‌ها شوێنه‌واری ئه‌شكه‌نجه‌دان 

به‌ جه‌سته‌یانه‌وه‌ دیاره‌. 8
 )بروانه‌ وێنه‌ی ژماره‌ 30(

  

8 رێبی���ن ه���ه‌ردی لە‌لای���ه‌ن چه‌كداره‌كان���ی یه‌كێتیی���ه‌وه‌ ئه‌ش���كه‌نجه‌ دراوه‌، س���ایتی س���به‌ی، 

/2011/4/20
 http://www.sbeiy.com/ku/newsDetail.aspx?id=35780&cat=1

وێنه‌ی ژماره‌ 30

هاوكات لە‌گه‌ڵ ده‌س���تگیركردنی خوێندكاران‌و مامۆس���تایانی زانكۆ‌و رۆژنامه‌نووساندا‌و 
پاش نیوه‌رۆكه‌ی هێزه‌ ئه‌منیه‌كان هه‌ڵیانكوتایه‌ س���ه‌ر حه‌ره‌می زانكۆی س���لێمانی‌‌و به‌شه‌ 
ناوخۆییه‌كانی‌ ئیس���كان‌و نزیكه‌ی‌ 50 خوێندكار برینداربون كه‌ یه‌كێك لە‌ برینداره‌كان به‌ 
فیشه‌ك بوه‌‌و چه‌ندین خوێندكاریش ده‌ستگیركراون، هاوكات چه‌كداره‌كان چونه‌ ناو حه‌ره‌می 

زانكۆوه‌و گازی‌ فرمێسك رێژیان رشتوه‌. 9
هاوكات لە‌گه‌ڵ خۆپیشاندانه‌كانی سلێمانیدا هێزه‌كانی‌ ئاسایش هه‌ڵیانكوتایه‌ سه‌ر كۆلێژی‌ 
زانس���ته‌ كۆمه‌ڵایه‌تیه‌كانی زانكۆی‌ كۆی���ه‌و ژماره‌یه‌ك خوێندكار‌و رۆژنامه‌نوس ده‌س���تگیر 
ك���ران، دوای ئه‌وه‌ی لە‌ به‌یانی 19ی نیس���ان خوێندكارانی زانك���ۆی كۆیه‌‌ كۆبونه‌وه‌یه‌كی 
ناڕه‌زایی ئه‌نجامداو مانگرتنیان ده‌س���تپێكرد، دژی ئه‌و هێرشه‌ چه‌كدارییه‌ی دوێنێ لە‌لایه‌ن 
ئاسایشه‌وه‌ لە‌ نزیك شارۆچكه‌ی دوكان كرایه‌ سه‌ر خوێندكارانی زانكۆكه‌یان، پاش ماوه‌یه‌ك 
لە‌ ده‌س���تپێكردنی چالاكییه‌كانیان، هێزێكی ئاس���ایش هه‌ڵیانكوتایه‌ سه‌ر كۆلێژی‌ زانسته‌ 
كۆمه‌ڵایه‌تیه‌كان لە‌ زانكۆی‌ كۆیه‌‌و چه‌ند خوێندكارێكیان ده‌ستگیركردو هێزه‌كانی ئاسایش 
حه‌ره‌می زانكۆیان ش���كاندوه‌و لە‌ناو هۆڵه‌كانی خوێندندا، چه‌ند خوێندكارێكیان ده‌س���تگیر 

كردوه‌. 10
لە‌ رانیه‌ش س���ه‌رباری‌ ئه‌وه‌ی‌ چوارده‌وری‌ مه‌یدانه‌كه‌یان گرتبو، خۆپیشاندانی جه‌ماوه‌ری‌ 
به‌ڕێوه‌چوو س���ه‌ره‌رای ئه‌وه‌ی لە‌لایه‌ن هێزه‌ ئه‌منیه‌كانیشه‌وه‌ رێگریان لێده‌كرا‌و چوارده‌وری‌ 
مه‌یدانی‌ ئازادی‌ ش���اره‌كه‌یان گرت‌و ده‌س���تیان به‌سه‌ر س���ه‌كۆی مه‌یدانه‌كه‌دا گرت به‌ڵام 
دوای رووبه‌رووبونه‌وه‌یه‌كی زۆر س���ه‌ره‌نجام خۆپیشانده‌ران توانیان سه‌كۆی مه‌یدانه‌كه‌یان 

كۆنترۆل بكه‌نه‌وه‌و درێژه‌ به‌ خۆپیشانده‌ران بده‌نه‌وه‌. 11
هاوكات لە‌ رانیه‌و كه‌لار ده‌ربه‌ندیخان‌و هه‌ڵه‌بجه‌و كۆیه‌و خورماڵ‌و شاره‌زوور خۆپیشاندان‌و 
ناڕه‌زایه‌ت���ی‌ به‌ڕێوه‌چوو، هه‌روه‌ها لە‌ هه‌ندێك لە‌و ش���ارانه‌دا هێ���زه‌ ئه‌منییه‌كان په‌لاماری 
خوێندكارانی‌ زانكۆو هاوڵاتیانی‌ خۆپیش���انده‌ریان داوه‌و چه‌ند كه‌سێكیان بریندراكردووه‌، لە‌ 
رانیه‌ هێز چووه‌ته‌ مه‌یدانی‌ ئازادی‌و لە‌ ئه‌نجامدا لە‌گه‌ڵ خۆپیش���انده‌راندا پێكدا هه‌ڵپژاون، 
لە‌ ده‌ربه‌ندیخانیش هێزه‌ ئه‌منیه‌كانه‌وه‌ ته‌قه‌یان لە‌ خۆپیش���انده‌ران كردووه‌و سێ كه‌سیان 

برینداركردووه‌، 

9 چه‌كدارانی یه‌كێتی‌ هه‌ڵیانكوتایه‌ سه‌ر حه‌ره‌می زانكۆ، سایتی سبه‌ی، 2011/4/19/

 http://www.sbeiy.com/ku/newsDetail.aspx?id=35761&cat=1
10 هه‌ڵیانكوتای���ه‌ س���ه‌ر كۆلێ���ژی‌ زانس���ته‌ كۆمه‌ڵایه‌تیه‌كان���ی زانكۆی‌ كۆیه‌، س���ایتی س���به‌ی، 

/2011/4/19
 http://www.sbeiy.com/ku/newsDetail.aspx?id=35731&cat=1

11 رانیه‌؛خۆپیشاندانی جه‌ماوه‌ری‌ به‌ڕێوه‌ده‌چێت، سایتی سبه‌ی،2011/4/19/

 http://www.sbeiy.com/ku/newsDetail.aspx?id=35752&cat=1

هه‌روه‌ها لە‌ كه‌لاریش چه‌ند خوێندكارێكی‌ زانكۆ ده‌س���تگیركراون‌و هێزه‌كان به‌چه‌كه‌وه‌ 
چوونه‌ت���ه‌ ناو زانكۆوه‌و په‌لاماری خوێندگاریانداوه‌و چه‌ن���د خوێندگارێكیان برینداركردووه‌و 
چه‌ن���د كچه‌ خوێندكارێكیش بووراونه‌ته‌وه‌، هه‌روه‌ه���ا لە‌ ناحیه‌ی‌ خورماڵ هێزه‌ ئه‌منیه‌كان 
هه‌ڵیانوكتای���ه‌ س���ه‌ر خۆپیش���انده‌ران‌و هاوڵاتیه‌كی���ان برین���دار ك���رد‌و ژماره‌یه‌كیش���یان 

ده‌ستگیركرد.12
لە‌ توندووتیژیه‌كانی 19ی نیس���انی ش���اری س���لێممانی نزیكه‌ی 90 كه‌س برینداربوون 
ب���ه‌ وته‌ی به‌ڕێوه‌به‌ری‌ گش���تی‌ نه‌خۆش���خانه‌ی‌ فریاكه‌وتنی‌ س���لێمانی‌ زیاتر لە‌ 30 كه‌س 
برینداربوون‌و 60 كه‌س���ی تریش لە‌ناو ئه‌مبۆلانسه‌كاندا لە‌شوێنی‌ رووداوه‌كان، چاره‌سه‌ری 
پێویس���تیان بۆ كراوه‌. د. هاوار حه‌س���ه‌ن، به‌ڕێوه‌به‌ری‌ گشتی‌ نه‌خۆش���خانه‌ی‌ فریاكه‌وتنی‌ 
سلێمانی‌ ئاماژه‌ی به‌وه‌شدا: برینداره‌كان سیانیان فیشه‌كه‌‌و حه‌وتیان چالاكییه‌ مه‌ده‌نییه‌كانه‌‌و 

بیستیشیان هاوڵاتین«. 13
لە‌به‌رامبه‌ر توندوتیژیه‌كانی ده‌سه‌ڵاتدا ئه‌نجومه‌نی‌ كاتی‌ سه‌رای‌ ئازادی‌ رایده‌گه‌یه‌نێت: 
به‌ سه‌ربازگه‌ كردنی‌ شار‌و ش���ارۆچكه‌كانی‌ كوردستان لە‌ لایه‌ن هێزی‌ كوردیه‌وه‌، خیانه‌تی‌ 

نیشتمانیه‌.
ئه‌نجومه‌نی‌ كاتی‌ سه‌رای‌ ئازادی‌ لە‌ راگه‌یه‌ندراوێكدا ئاماژه‌ به‌وه‌ش ده‌كات راشیده‌گه‌یه‌نێت: 
ئێمه‌ به‌ ده‌سه‌ڵات ده‌ڵێین به‌م كردارانه‌تان ته‌نها باڵه‌خانه‌ی‌ تاوانه‌كانتان به‌رزتر ده‌كه‌نه‌وه‌‌و 

هاونیشتمانیان لە‌ خۆتان توڕه‌تر ده‌كه‌ن.
راگه‌یه‌نراوه‌كه‌ ئه‌وه‌شی خستۆته‌ روو كه‌ : به‌م كردارانه‌تان ته‌نها باڵه‌خانه‌ی‌ تاوانه‌كانتان 
به‌رزتر ده‌كه‌نه‌وه‌‌و هاونیشتمانیان لە‌ خۆتان توڕه‌تر ده‌كه‌ن، لێره‌وه‌ بانگهێشتی‌ ئه‌و كه‌سانه‌ 
ده‌كه‌ین كه‌ ده‌س���ه‌ڵات كردونی‌ به‌ پاسه‌وانی‌ ده‌زگا س���ه‌ركوتكاره‌كانیان كه‌ بكشێنه‌وه‌ لە‌ 
پارێزگاریكردن‌و پیاده‌كردنی‌ سیاسه‌ته‌ چه‌وته‌كانی‌ ئه‌م ده‌سه‌ڵاته‌ شكستخواردوه‌‌و به‌شداری‌ 

بكه‌ن لە‌ ئازادكردن‌و پارێزگاریكردن لە‌ ئاسایش‌و سه‌لامه‌تی‌ هاونیشتمانیان.
 )بروانه‌ پاشكۆی ژماره‌ 50 راگه‌یه‌نراوی ئه‌نجومه‌نی كاتی مه‌یدانی ئازادی( 

12 خۆپیشاندان‌و توندوتیژیی چه‌ند شارێكی‌ تر ده‌گرێته‌وه‌، سایتی لڤین، 2011/4/19/

 http://www.lvinpress.com/newdesign/Dreje.aspx?Jimare=3447
13 لە‌توندوتیژییه‌كانی‌ سلێمانیدا 90 كه‌س برینداربوون، سایتی خه‌ندان،2011/4/19/

 http://xendan.org/dreja.aspx?=hewal&jmara=24137&Jor=1

 دووه‌م/ كاردانه‌وه‌ی سه‌ركوتكردنی خۆپیشاندانه‌كان 
لە‌به‌رامبه‌ر ئه‌و توندووتیژیانه‌ی هێزه‌ ئه‌منیه‌كاندا به‌رامبه‌ر به‌ خۆپیشانده‌ران ئه‌نجامیاندا، 
هه‌رسی لایه‌نه‌كه‌ی ئۆپۆزسیۆن به‌یاننامه‌یه‌كیان راگه‌یاند‌و ئاماژه‌یان به‌وه‌دا كۆكردنه‌وه‌ی 
هێ���زی س���ه‌ربازی جارێكی تر ئه‌وه‌ی س���ه‌لماند یه‌كێت���ی‌و پارتی هێزه‌ س���ه‌ربازیه‌كان بۆ 

به‌رژه‌وه‌ندی خۆیان به‌كارده‌هێنن
ل���ە‌ به‌یاننامه‌كه‌ی )گ���ۆران‌و یه‌كگرتوو كۆمه‌ڵدا( هاتووه‌: ه���ه‌روه‌ك رونه‌ لە‌ چه‌ند رۆژی 
رابردودا چه‌ندین رۆش���نبیر‌و زانای ئاینی‌و رۆژنامه‌وان‌و چالاكوانی مه‌ده‌نی‌و مامۆس���تایانی 
زانك���ۆ‌و خوێن���دكاران‌و كاس���بكاران‌و هاوڵاتیانی مه‌ده‌ن���ی لە‌لایه‌ن دام���وده‌زگا ئه‌منی‌و 
چه‌كداره‌كانی سه‌ر به‌ هێزه‌ ده‌سه‌ڵاتداره‌كان دوچاری گرتن‌و ئه‌شكه‌نجه‌دان‌و پێشێلكردنی 

مافه‌كانیان بونه‌وه‌. 
سێ لایه‌نه‌كه‌ی ئۆپۆزسیۆن لە‌ به‌یاننامه‌كه‌دا دوپاتی ده‌كه‌نه‌وه‌كه‌ : به‌ سه‌ربازگه‌كردنی 
ش���اره‌كان‌و هێ���ز كۆكردن���ه‌وه‌‌و به‌كارهێنان���ی توندوتیژی دژ ب���ه‌ هاوڵاتی���ان‌و ئاماژه‌ به‌ 
هه‌ڕه‌ش���ه‌كردن دژ به‌ هێزه‌ سیاسیه‌كان دۆخی كوردس���تان به‌ره‌و ئاڵۆزی ده‌بات‌و ئه‌گه‌ری 
ده‌رهاویش���ته‌ی خراپ‌و توڕه‌كردنی زیات���ری جه‌ماوه‌ری لێده‌كرێ���ت‌و هه‌رچیش لە‌م روه‌وه‌ 

روبدات ئۆباڵی ده‌خه‌ینه‌ ئه‌ستۆی هێزه‌ حوكمرانه‌كانی كوردستان. 
 بڕوانه‌ وێنه‌ی ژماره‌ 31 

 )بروانه‌ پاشكۆی ژماره‌ 51 به‌یاننامه‌ی سێ لایه‌نه‌كه‌ی ئۆپزسیۆن(

وێنه‌ی ژماره‌ 31



شوبات ی٧

227

ه���اوكات لە‌ راگه‌یه‌نراوێكدا ژماره‌یه‌ك دادوه‌ری‌ پارێزگای‌ س���لێمانی‌ نیگه‌رانی‌ خۆیان لە‌و 
ره‌وشه‌ی‌ ئێس���تای‌ هه‌رێمی‌ كوردستان راده‌كه‌یه‌نن كه‌ پێشێلی‌ یاسا ده‌كرێت‌و نوسیویانه‌: 
»س���ه‌باره‌ت به‌و روداوانه‌ی‌ لە‌ ‌2011/2/17و دواتر لە‌ ناو ش���اری‌ س���لێمانی‌‌و چه‌ند ش���ار‌و 
ش���ارۆچكه‌یه‌كی‌ پارێزگای‌ س���لێمانی‌ رویاندا، لە‌و كاته‌وه‌‌و تائێستا ئه‌وه‌ی‌ به‌ زه‌قی‌ به‌سه‌ر 
كه‌ش���ی‌ ژیان‌و رێزگرتنی‌ یاساوه‌ دیاره‌ بریتیه‌ لە‌ هه‌ڵكشانی‌ بێشوماری‌ به‌كارهێنانی‌ هێزی‌ 
سه‌ربازی‌‌و توندوتیژی‌‌و پێشێلكردنی‌ كه‌رامه‌تی‌ مرۆڤی‌ كورد به‌ چه‌ندین شێوازی‌ نایاسایی‌و 

نامرۆڤانه‌‌و بێبایه‌خكردنی‌ یاسا‌و رۆڵی‌ دادگا لە‌ كێشه‌كاندا«.
ئه‌و دادوه‌رانه‌ ئه‌وه‌شیان نوس���یوه‌: »به‌ ئه‌ركی‌ خۆمانی‌ ده‌زانین رای‌ گشتی‌ كوردستان‌و 
ده‌س���ه‌ڵاتی‌ سیاسی هه‌رێمی‌ كوردس���تان لە‌ هه‌مو ئه‌و پێشێلكاریانه‌ی‌ به‌رامبه‌ر هاوڵاتیان 
ده‌كرێت‌و لە‌ ئاراسته‌ی‌ روداوه‌كان به‌ره‌و دۆخێكی‌ مه‌ترسیدار، ئاگادار بكه‌ینه‌وه‌، هه‌روه‌ها لە‌ 
رێزگرتن لە‌ یاسا‌و بێلایه‌نی‌ دادگاكان‌و دورخستنه‌وه‌یان لە‌وه‌ی‌ به‌كاربهێنرێن وه‌ك به‌شێك 
لە‌ درێژه‌دان به‌ بارودۆخی‌ ئێستا، ئه‌ویش به‌ چاوپۆشینی‌ ده‌سه‌ڵاتداران لە‌و هه‌مو بێرێزیه‌ی‌ 
به‌رامبه‌ر دادگا‌و دادوه‌ران ده‌كرێت، كه‌ دیاریترینیان بریتین لە‌ ده‌س���تگیركردنی‌ نایاسایی‌و 
ئه‌شكه‌نجه‌دانی‌ هاوڵاتیان‌و جێبه‌جێكردنی‌ ژماره‌یه‌كی‌ بڕیاره‌كانی‌ دادگا‌و جێبه‌جێنه‌كردنی‌ 
ژماره‌یه‌ك���ی‌ تری���ان واته‌ جێبه‌جێكردنی‌ بری���اره‌كان به‌ ش���ێوه‌یه‌كی‌ ئینتیقائی. ئێمه‌ ئه‌م 
روداوانه‌ به‌ پێش���ێلكردنی‌ بنه‌ماكانی‌ مافی‌ مرۆڤ‌و یاس���ا كارپێكراوه‌كان‌و بێرێزی‌ به‌رامبه‌ر 

یاسا‌و دادگاكان ده‌زانین«.
 )بروانه‌ پاشكۆی ژماره‌ 52 به‌یاننامه‌ی ژماره‌یه‌ك دادوه‌ری پارێزگای سلێمانی(

 
لە‌ئاس���تی رێكخراوه‌ نێوده‌وڵه‌تیه‌كانیشدا لە‌ راپۆرتێكدا رێكخراوی‌ په‌یامنێرانی بێ سنور 
رایگه‌یاندووه‌: جێگای‌ قبوڵ نیه‌ به‌ش���ێوه‌یه‌كی هه‌ڕه‌مه‌كی فیش���ه‌ك به‌ خۆپیش���انده‌ران‌و 

رۆژنامه‌نوسانه‌وه‌ بنرێت
لە‌راپۆرتێكدا كه‌ به‌ناوی‌ ده‌س���تدرێژی‌ )كوردس���تانی عێراق، ده‌ستدرێژی‌‌و ده‌ستگیركردن 
به‌س���ه‌ر رۆژنامه‌نوس���اندا ده‌بارێ���ت(، رێكخراوی‌ په‌یامنێرانی بێ س���نور لە‌ 19ی نیس���ان 
بلایكردۆته‌وه‌ رایگه‌یاندوه‌: هێزه‌ ئه‌منیه‌كان به‌شێوه‌یه‌كی‌ هه‌ڕه‌مه‌كی شوێنپێی‌ میدیاكاران 

هه‌ڵده‌گرن‌و راپێچی دادگایان ده‌كه‌ن.
هه‌ر لە‌ راپۆرته‌كه‌دا باس لە‌وه‌ كراوه‌: رێكخراوی په‌یامنێرانی بێ سنور ئیدانه‌ی‌ زیادبونی 
ئه‌و ده‌س���تدرێژیه‌ جه‌سته‌ییانه‌‌و ده‌س���تگیركردنی‌ ئه‌و رۆژنامه‌نوسانه‌ ده‌كات كه‌ لە‌ كه‌لار‌و 

سلێمانی‌‌و هه‌ولێر لە‌ رۆژانی‌ رابوردودا روداوه‌كانیان روماڵكردوه‌.
ئ���ه‌وه‌ش خراوه‌ت���ه‌ڕو كه‌: جێ���گای‌ قبوڵ نی���ه‌ به‌ش���ێوه‌یه‌كی هه‌ڕه‌مه‌كی فیش���ه‌ك به‌ 

خۆپیشانده‌ران‌و رۆژنامه‌نوسانه‌وه‌ بنرێت.

ه���اوكات رێكخراوه‌ك���ه‌ داوای لە‌ ده‌س���ه‌ڵاته‌كانی‌ هه‌رێ���م كردوه‌ پارێ���زگاری‌ لە‌ گیانی 
رۆژنامه‌نوسان بكرێت‌و مافی كاركردنیان بۆ فه‌راهه‌م بكرێت.

به‌ گوێره‌ی‌ راپۆرته‌كه‌ی‌ رێكخراوی‌ په‌یامنێرانی بێ س���نور، ته‌نها لە‌ 4/18 دا لە‌ ش���اری‌ 
هه‌ولێر، لە‌ كاتی‌ روماڵكردنی خۆپیشاندانه‌ جه‌ماوه‌ریه‌كه‌دا، ده‌ستدرێژی‌ كراوه‌ته‌ سه‌ر ژیار 
عومه‌ر )رۆژنامه‌ی‌ هاوڵاتی(، ش���وان س���دیق )گۆڤاری‌ س���ڤیل(، هه‌ریه‌كه‌ لە‌ ئاواره‌ حه‌مید 
)رۆژنامه‌ی‌ رۆژنامه‌‌و سبه‌ی‌(، به‌همه‌ن عومه‌ر لە‌ گۆڤاری‌ )سڤیل(‌و هه‌ژار ئه‌نوه‌ر‌و مه‌ریوان 
مه‌لا حه‌س���ه‌نی‌ په‌یامنێرانی )كه‌ی‌ ئێن ئێن(، بۆ ماوه‌ی‌ دو س���ه‌عات لە‌لایه‌ن پۆلیسه‌وه‌ به‌ 

ده‌ستبه‌سراوی‌ ده‌سته‌به‌سه‌ر كران.
هه‌ر لە‌ راپۆرته‌كه‌دا باس لە‌ برینداربونی چنور محه‌مه‌د، فۆگرافه‌ری‌ رۆژنامه‌ی‌ هاوڵاتی‌و 

بڕیاری‌ ده‌ستگیركردنی، فاروق ره‌فیق، نوسه‌ر‌و توێژه‌ری‌ فه‌لسه‌فه‌ لە‌ سلێمانی‌ كراوه‌. 14
لە‌ لایه‌ن خۆش���یه‌وه‌ رێكخراوی‌ هیومان رایتس ۆچ رایگه‌یاندووه‌ پێویسته‌ ده‌سه‌ڵاتدارانی 
كوردس���تان كۆتایی‌ بێنن ب���ه‌ فراوانكردنی س���ه‌ركوتكاریه‌كانیان لە‌ دژی خۆپیش���اندانی‌ 

هێمنانه‌.
لە‌ راپۆرتێكدا رێكخراوی‌ هیومان رایتس ۆچ كه‌ به‌ناوی‌ )عێراق فراوانبونی سه‌ركوتكردنی 
خۆپیش���اندانه‌كان( بڵاویكردوه‌ته‌وه‌، داواكراوه‌ ده‌س���ه‌ڵاتدارانی یه‌كێتی‌‌و پارتی لێپێچینه‌وه‌ 

لە‌گه‌ڵ ئه‌و كه‌سانه‌دا بكه‌ن كه‌ به‌رپرسن لە‌ هێرشكردنه‌ سه‌ر خۆپیشانده‌ران.
لە‌ راپۆرته‌كه‌دا هاتوه‌: پێویسته‌ ده‌سه‌ڵاتدارانی كوردستان كۆتایی‌ بێنن به‌ فراوانكردنی 
س���ه‌ركوتكاریه‌كانیان لە‌ دژی خۆپیش���اندانی‌ هێمنانه‌‌و ده‌بێت ده‌س���ه‌ڵات لێپێچینه‌وه‌ لە‌و 
كه‌س���انه‌ بكات كه‌ به‌رپرس���ن لە‌ په‌لاماردانی خۆپیش���انده‌ران‌و رۆژنامه‌نوسان لە‌ هه‌ولێر‌و 

سلێمانی لە‌ 17ی نیسانه‌وه‌.
هه‌ر لە‌ راپۆرته‌كه‌دا به‌ ش���ێوه‌یه‌كی ورد باس لە‌ گرتن‌و هێرش���كردنه‌ سه‌ر كه‌سایه‌تیه‌ 
سیاسی‌و رۆشنبیری‌‌و مه‌ده‌نیه‌كان لە‌لایه‌ن چه‌كدارانی یه‌كێتیه‌وه‌ لە‌ سلێمانی‌ كراوه‌و ئاماژه‌ 

به‌ ئاماری‌ سه‌رجه‌م ئه‌و روداوانه‌ش كراوه‌. 15
 )بڕوانه‌ وێنه‌ی ژماره‌ 32( 

 

14 رێكخراوی‌ په‌یامنێرانی بێ سنور، سایتی سبه‌ی، 2011/4/19/

 http://www.sbeiy.com/ku/newsDetail.aspx?id=35763&cat=1
15 رێكخراوی‌ هیومان رایتس ۆچ، سایتی سبه‌ی، 2011/4/22/

 http://www.sbeiy.com/ku/newsDetail.aspx?id=35849&cat=1

وێنه‌ی ژماره‌ 32

 سێیه‌م/ شه‌هیدانی 17ی شوبات‌و رۆژانی دوایی 

أ‌- شه‌هیده‌كان 

لە‌ خۆپیش���اندانه‌كانی 17ی ش���وبات‌و رۆژانی دواییدا ژماره‌یه‌ك���ی زۆر به‌ گوللە‌ی هێزه‌ 
ئه‌منیه‌كان كوژران‌و بریندار بوون، ئه‌و ش���ه‌هیدانه‌ی به‌ درێژایی خۆپیشاندانه‌كان لە‌ 17ی 

شوبات تا 19ی نیشان شه‌هید بوون، بریتیبوون لە:.
 )بروانه‌ خشته‌ی ژماره‌ 3(

 
 
 
 
 
 
 
 

 
 
 

خشته‌ی ژماره‌ 3

ب‌- ده‌سه‌ڵاتی عیشق كوژ 

ئه‌گ���ه‌ خۆپیش���اندانه‌كانی 17ی ش���وبات‌و رۆژانی دوای���ی، ره‌مزی به‌ره‌ن���گار بوونه‌وه‌و 
رووبه‌روبون���ه‌وه‌ی س���ته‌م‌و ناعه‌دالە‌تی‌و گه‌نده‌ڵی بووت، ئه‌وا ل���ە‌ هه‌مانكاتدا بۆ ئه‌وانه‌ی 
بوونه‌ قوربانی گوللە‌ی هێزه‌ ئه‌منیه‌كان، خس���تنه‌ چاڵی ده‌یان خه‌ونو ئاوات خۆشه‌ویس���تی 
بوو، زۆرێك لە‌و گه‌نجانه‌ی لە‌ خۆپیشاندانه‌كه‌ی 17ی شوبات‌و رۆژانی دوایی شه‌هید بوون، 
خاوه‌نی خه‌ونی ئه‌ڤینداری‌و خۆشه‌ویس���تی خۆیان بوون، ب���ه‌ڵام گوللە‌ی هێزه‌كان لە‌گه‌ڵ 

خۆیدا عیشق‌و ئه‌ڤینداری هه‌موویان خسته‌ چاڵه‌وه‌.

یه‌كه‌م/ رێژوان عه‌لی 

لە‌گه‌ڵ ئه‌وه‌ی رێژوان ته‌مه‌نی به‌ڵام ئه‌وه‌ی لە‌گه‌ڵ خۆیدا به‌جێی هێشت عیشقێكی شاراوه‌ 
عیشقێك كه‌ كه‌س نازانێت مه‌عشوقه‌كه‌ كێیه‌و رێژوان كێی خۆش ویستووه‌، لە‌ نامه‌یه‌كی 
به‌جێماودا كه‌ )لە‌ناو س���وچێكی دزدانه‌كه‌یدا نوش���تی كردبوو( ئاماژه‌ به‌ كه‌س���ێك ده‌كات 
كه‌ زۆری خۆش ده‌وێت، به‌ڵام ئه‌و كه‌س���ه‌ پێناچێت به‌ خۆشه‌ویس���تیه‌كه‌ی رێژوان بزانێت، 
به‌ڵام ئه‌فس���وس به‌رلە‌وه‌ی رێژوان وه‌ڵامه‌كه‌ی ده‌ست كه‌وێت، به‌رلە‌وه‌ی چرۆی عیشق لە‌ 
دڵیا بپش���كوێت، دەس���ەڵات ئه‌و لە‌ بنا بریه‌وه‌و لە‌گه‌ڵ رووحی رێژواندا ئه‌و عیشقه‌شی ژێر 

گڵكرد.
ده‌قی نامه‌ به‌جێماوه‌كه‌ی رێژوان 
 به‌ناوی خوای گه‌وره‌و میهره‌بان 

س���ه‌ره‌تا هیوادارم باش لە‌مه‌به‌س���تم تێ بگه‌ی‌ هه‌رچه‌نده‌ ناویش���ت نازانم باش ناشت 
ناسم به‌ڵام زۆر خوێن گه‌رمی وه‌ باوه‌ڕ بكه‌ لە‌و رۆژه‌وه‌ی تۆم دیوه‌ جێگایه‌كی باشت لە‌ دڵما 
داگیر كردووه‌ . وه‌ زۆرم خۆش ده‌وێیت باوه‌ر بكه‌ زۆر ده‌مێكه‌ ئه‌مه‌وێت پێت بڵێم كه‌ چه‌نم 
خۆش ئه‌وێی وه‌ باوه‌ڕ بكه‌ تا ئێس���تا خۆشه‌ویستیم نه‌كردووه‌ به‌ڵام گه‌ر تۆش منت خۆش 
بوێت ئه‌مه‌وێت ده‌ست پێ بكه‌م وه‌ سپاسی جوابت ده‌كه‌م هه‌ناسه‌كه‌م .. به‌ هه‌رشێوه‌یه‌ك 

بێت وه‌ من ناوم رێژوانه‌ .. وه‌ تۆش ناوی خۆتم پێ بڵێ..
 )رێژوان 07710222698(

 )ئه‌م پارچه‌ شیعره‌ش پێشكه‌شه‌ به‌تۆی ئازیز( 
)قه‌ت خه‌یاڵ نه‌كه‌ی تۆ لە‌ یاد بكه‌م 

مه‌گه‌ر ئه‌و رۆژه‌ی كۆچ بۆ خاك بكه‌م( )چاوه‌رێی جوابی تۆم( 
)نیگار كێشی وڵاتێك بووم ....لە‌ جوانیت سه‌رم سوڕماوه‌ 

سوجده‌ ده‌به‌م بۆو یه‌زدانه‌ی ........كه‌وا نه‌خشه‌ی تۆی كێشاوه‌( 
)كێ وه‌كو من خۆشی ئه‌وێی ....كێ وه‌كو من بۆت ده‌سوتێ 

رۆژ نیه‌ بۆ بینینێكت ....ده‌رسی یه‌كه‌مم نه‌فه‌وتێ
نه‌ك به‌ته‌نها ده‌رسه‌كانم ....واخۆشم ئه‌فه‌وتێنم گوڵێ 
تۆش به‌مانه‌ هیچ نازانی .... كه‌سێكیش نیه‌ پێت بڵێ( 

 )چاوه‌ڕوانی جوابی تۆم هه‌ناسه‌كه‌م( 
 )بڕوانه‌ وێنه‌ی ژماره‌ 33( 

دووه‌م/ زمناكۆ رزگار 

زمناكۆ كه‌ لە‌ رۆژی 17ی ش���وبات لە‌گه‌ڵ رێژواندا لە‌ ب���ه‌رده‌م لقی چواری پارتی گوللە‌ 
به‌رس���ه‌ری كه‌وتوو به‌ یه‌كێك لە‌ برینداره‌ س���ه‌خته‌كانی خۆپیشاندانه‌كان داده‌نرێت‌و دوای 
چه‌ندین نه‌ش���ته‌رگه‌ری لە‌ ئێس���تادا ره‌وشی باش���تره‌، زمناكۆ كه‌ قوتابی ده‌یه‌می ئاماده‌ی 
قوتابخان���ه‌ی ئه‌زمه‌ری كوران بوو، ئه‌و به‌پێی گێرانه‌وه‌ی خۆی‌و هاورێكانی خۆشه‌ویس���تی 

هه‌بووه‌، به‌ڵام دوای برینداربوونی خۆشه‌ویسته‌كه‌ی شوی كردووه‌، 
لە‌ یه‌كێك لە‌ ده‌فته‌ره‌كانی قوتابخانه‌یدا نوسیویه‌تی: 

خۆشه‌ویستی من‌و تۆ 
هه‌موو كاتێ بیرم كردووی 

لە‌چاوانما هه‌ڵمگرتووی
هه‌موو كاتێ لە‌بیرمدای 

لە‌ باوه‌شی ته‌نیایمدای
وه‌ك په‌پولە‌ لە‌ باخمدای 

پاشان نوسیویه‌تی )عیشق وه‌فایه‌ .... عیشق سامانه‌ .... عیشق جوانیه‌( 
لە‌چاوپێكه‌وتنێكماندا لە‌گه‌ڵ زمناكۆ لە‌به‌ر خۆیه‌وه‌ وتی : 

لە‌ناو گوڵاندا گوڵ هه‌ڵ ئه‌بژێرم ........... ده‌یكه‌مه‌ دیاری بۆتۆی ده‌نێرم
كاتێك لێمپرسی بۆت نارد، وتی نه‌به‌خوا، نه‌یان هێشت، وتیشی شوی كردووه‌، ئه‌وكاته‌ی 
كه‌ چووم بۆ ئه‌ڵمانیا بۆ نه‌ش���ته‌رگه‌ری ئه‌و شوی كرد، هه‌میشه‌ ئه‌م وت یه‌ك كچ نیه‌ لە‌م 

جیهانه‌ ته‌نها ئه‌و نه‌بێت. )بڕوانه‌ وێنه‌ی ژماره‌ 34( 
 
 

وێنه‌ی ژماره‌ 34



شوبات ی٧

242

سێه‌م/ شێرزاد ته‌ها 
شێرزاد ئه‌و گه‌نجه‌ی كه‌ سێیه‌م شه‌هیدی خۆپیشاندانه‌كان بوو، لە‌ 20ی شوبات بریندار 
بوو لە‌ 23ی شوبات گیانی لە‌ده‌ستدا، شێرزاد تاقانه‌ی چوار خۆشك بوو لە‌به‌ر ئه‌وه‌ی بژێوی 
ماڵه‌وه‌ په‌یدا بكات لە‌ پێش���انگای ئۆتۆمبیلە‌كان چایچی بوو، ئه‌و به‌ وته‌ی تاڤگه‌ی خۆشكه‌ 
گه‌وره‌ی ماوه‌ی دوو س���اڵ بوو كچێكی خۆش ئه‌ویس���ت، ئێمه‌ هه‌موومان به‌وه‌مان ده‌زانی 
كه‌ ئه‌و كچه‌ی خۆش ئه‌ویس���ت‌و ئێمه‌ش قسه‌مان لە‌گه‌ڵ كچه‌كه‌یا كردووه‌، به‌ڵام شێرزاد 
هه‌میش���ه‌ ده‌یوت من ئه‌و كچه‌ بێنم لە‌كوێی دانیم چۆن به‌خێوی بكه‌م، من هیچ ش���تێكم 

نیه‌. كه‌ ماڵێكم نه‌بێت خانووم نه‌بێت چۆن بیهێنم.

چواره‌م / هه‌ردی فاروق
هه‌ردی فاروق كه‌ دوایین ش���ه‌هیدی خۆپیشاندانه‌كان بوو، ئه‌و دوای ده‌رچوونی لە‌ زانكۆ 
دوو ش���ه‌فت كاری ده‌كرد، به‌یانیان تا ئێواره‌ لە‌ چاپخانه‌ی سه‌رده‌م‌و شه‌ویش لە‌ چاپخانه‌ی 
ره‌نج كاری ده‌كرد لە‌به‌ر ئه‌وه‌ی بتوانێت خانوویه‌ك پێكه‌وه‌ بنێت، بۆ ئه‌وه‌ی ده‌زگیرانه‌كه‌ی 
بگوازێته‌وه‌، ئه‌و تازه‌ كچێكی ماره‌كردبوو، ده‌یویس���ت ژیانێكی نوێ بونیاد بنێت‌و سه‌ره‌تای 

درووستكردنی خۆشه‌ویستی‌و ئه‌وینداری بوو.
كوشتنی هه‌ردی ته‌نها كوشتنی خه‌ون‌و هیوا‌و ئاواته‌كانی گه‌نجێك نه‌بوو به‌ڵكو كوشتنی 
خه‌ون‌و ئاواتی گه‌نجێكی دیكه‌ش بوو، كه‌ هیوای ژیانێكی نوێی لە‌سه‌ر هه‌ردی بونیاد نابوو 
ئ���ه‌و كچه‌ی كه‌ ده‌زگیرانی هه‌ردی بوو، خه‌ونی عیش���ق‌و خه‌ونی بوكێنی‌و خه‌ونی ناونانی 

یه‌كه‌م منداڵی خۆیان لە‌گه‌ڵ كوشتنی هه‌ردیدا كرده‌ گۆڕه‌وه‌.
 

پێنجه‌م/ ئومێد جه‌لال 
ئومێد جه‌لال كه‌ هاوه‌سه‌رگیریه‌كه‌ی 2 ساڵی ته‌واو نه‌كردبوو تازه‌ لە‌ سه‌ره‌تای ژیاندابوو، 
خاوه‌نی منداڵێكی 6 مانگ بوو، ئه‌و لە‌ ناو خێزانێكی به‌خته‌وه‌رو پڕ لە‌ عیشق‌و خۆشه‌ویستیدا 
ده‌ژیا، لە‌لایه‌ن عیش���ق‌و خۆشه‌ویس���تی خێزان‌و لە‌لایه‌كیش خۆشه‌ویستی ئه‌نه‌سی شه‌ش 
مانگه‌كه‌ی، به‌ته‌واوی ماڵه‌ تازه‌ درووس���تبووه‌كه‌ی لێببوه‌ فی���رده‌وس، به‌ڵام گوللە‌ی هێزه‌ 
ئه‌منیه‌كان، لە‌لایه‌ك خێزانه‌ تازه‌ چه‌كه‌ربووه‌كه‌ی هه‌ڵوه‌راندوو لە‌لایه‌كی دیكه‌ش عیش���ق‌و 

خۆشه‌ویستی ئه‌نه‌سی 6 مانگیان تا هه‌تایه‌ بێناز‌و خۆشه‌ویستی كرد. 

ج- شه‌هیدان ده‌بنه‌ ره‌مزی خۆپیشانده‌ران

هه‌میشه‌و لە‌ سه‌رجه‌م ئه‌و وتارو شیعر‌و په‌خشانانه‌ی كه‌ لە‌ سه‌رای ئازادی ده‌خوێنرانه‌وه‌، 
ناوی ش���ه‌هیدانی 17ی ش���وبات‌و رۆژانی دوایی ده‌هات، وه‌ ناوی شه‌هیده‌كان ببوه‌ وێردی 
سه‌رزمانی خۆپیشانده‌ران، هه‌ربۆیه‌ لە‌ 2011/3/28 دا‌و دوای چل رۆژ لە‌ خۆپیشاندانه‌كانی 
17ی ش���وبات، لە‌ مه‌راسیمێكی گه‌وره‌دا چلە‌ی ش���ه‌هیدانی 17ی شوبات، كرایه‌وه‌و تیایدا 

وتاری سه‌رجه‌م بنه‌ماڵه‌ی شه‌هیدان خوێندرایه‌وه‌ لە‌گه‌ڵ چه‌ندین شیعر‌و په‌خشاندا.

محه‌مه‌د ره‌ئوف * 			  چلە‌ی نێرگز 
 					   

 

سڵاوتان لێبێت ئه‌ی روحه‌ زیندووه‌كانی كۆمه‌ڵگه‌ سڵاو...... 
ئه‌ی ئه‌وانه‌ی ژیانی سیاس���ی‌و عه‌قڵی سیاسیتان نوێكرده‌وه‌، كه‌ 20 ساڵه‌ سه‌ركرده‌كان 

پیری ده‌كه‌ن...... 

*ئه‌و په‌خشانه‌ لە‌ چلە‌ی شه‌هیدانی 17ی شوبات‌و رۆژانی دوایی لە‌ 2011/3/28 لە‌سه‌رای 
ئازادی خوێندراوه‌ته‌وه‌.

سا�ڵ�وتان لێبێ ئه‌ی ئه‌وانه‌ی چل رۆژه‌ روحی ش���ه‌هیده‌كان لە‌ ئامێز ده‌گرن‌و فرمێسكی 
چاوی دایك‌و باوك‌و ئازیزانیان ده‌سڕن.....

رێژوانه‌كه‌م، توو روزه‌ردی بكوژانت، گه‌ر ئیراده‌ی به‌هێزی س���ه‌رای ئازادی نه‌بوایه‌، چه‌ند 
سیناریۆو چه‌ند پلانیان بۆ كوشتنه‌وه‌ت داڕشتبوو، ئه‌و گوللە‌ی رووی لە‌ تۆ كرد، ئه‌وه‌ ئافاتی 

مێژوو بوو میری بابانی تیرۆركرد.
س���وركێو توو ئیراده‌ی به‌هێزی باوكت، كه‌ چل رۆژه‌ به‌ هه‌ناس���ه‌ی سوارو گه‌رووی پڕ لە‌ 
گریان���ه‌وه‌، لە‌م مه‌یدانی یه‌كلاكه‌ره‌وه‌یه‌ی مێژوودا، هه‌موو رۆژێ ئیس���پات وجودی تۆ ئه‌كا 
لە‌ نێو گه‌نجانی سه‌رادا، گه‌ر تووڕه‌یی سه‌رای ئازادی نه‌بوایه‌ چه‌ند هاوڕێتیان لە‌گه‌ڵ تۆدا 

ژێر گڵ ده‌كرد.
ش���ێرزاد، ت���وو تاقانه‌ی وڵاته‌كه‌م، توو ئ���ه‌و گیرفانه‌ خاڵیه‌ت كه‌ ب���ه‌رده‌وام وه‌ك عه‌قڵی 
سه‌ركرده‌كان خاڵی بوو، ئه‌گه‌ر دوێنێ دایك‌و باوكت ته‌نها تۆیان شك بردبێ، ئه‌وا ئه‌مرۆِ 
هه‌موو س���ه‌را ئازاده‌كانی وڵاتم هه‌مو روحه‌ ئازاده‌كان، پڕ به‌ گه‌ر‌و هاور ئه‌كه‌ن، ئێمه‌ براو 

ئێمه‌ كوڕ‌و ئێمه‌ كه‌س‌و دۆستی ئێوه‌ین.
گه‌رمی���ان توو بێگه‌ردی‌و روحی پاكت، توو ئیراده‌ی به‌هێزی دایكت‌و رووخس���اری ژاكاوی 
باوكت، توو ئه‌و گڕه‌ی لە‌ناخی گه‌ردوونی خوش���كت جێت هێشتووه‌، ئه‌و گوللە‌ی هه‌ناسه‌ی 
تۆیان پێ خنكان جه‌رگی دایكتیان پێهه‌ڵقرچان، ئه‌وه‌ گوللە‌ی ئافاته‌كه‌ی سیا ساڵ بوو یان 

ده‌والی 31ی ئاب نرا به‌رووی نه‌هامه‌تی‌و ره‌شپۆشه‌كه‌ی گه‌رمیانه‌وه‌، 
بیا�ل�ل، توو ئه‌و گڕه‌ی كه‌ ناخ���ی باوكتی ئاگرداوه‌، توو روخس���اری گه‌رمیانه‌كه‌م ئه‌وان 
مێژوو درووست ده‌كه‌نه‌وه‌، یان ره‌وره‌وه‌ی مێژووی ره‌شی ئه‌نفال بۆ گه‌رمیانم ئه‌هێننه‌وه‌.

ئومێده‌ك���ه‌م، هه‌تا ئه‌مرۆش ئه‌نه‌س چاوه‌ڕێی لایلایه‌و قوتووه‌ ش���یره‌كه‌ی تۆ ئه‌كا، ئه‌و 
گوللە‌ی تۆی پێپێكرا، ئه‌و عه‌قڵیه‌ته‌ی ئه‌نه‌س���ی تۆی بێباوك كرد، به‌عس بۆخۆی ش���ه‌رم 
ئ���ه‌كاو پێیان ئه‌ڵێت، ئه‌وانه‌ كام دڕنده‌و چانه‌وه‌رن، كۆرپه‌ ل���ە‌ ئامێزی باوك‌و هه‌موو ژیان 

تیرۆر ئه‌كه‌ن.
سه‌ركار وعه‌لیه‌كه‌ی هه‌ڵه‌بجه‌م، ئه‌وان ئێوه‌یان لێسه‌ندین، توو جه‌رگی سوتاوی دایكتان، 
ئه‌ركێ ئێوه‌ پاراس���تنی ده‌نگ‌و س���ه‌دای گه‌نجه‌كانه‌، یان روخس���اری گه‌نده‌ڵ���كاران، ئێوه‌ 
ئارامیتان ئه‌ویست ئه‌وان خه‌نكانی ئارامی، ئێوه‌ هه‌ڵه‌بجه‌تان ئه‌ویست ئه‌وان كوشتنه‌وه‌ی 

هه‌ڵه‌بجه‌.
پیره‌مێرده‌ خێر لە‌خۆ نه‌دیوه‌كه‌ی گه‌رمیان، تۆ سۆراغی كوڕه‌كه‌ت سه‌ری پێهه‌ڵگرتی یان 
ئه‌جه‌ل���ی زه‌مانه‌، تۆ نازانی عه‌قڵی ئه‌وان رووح���ی ئه‌وان، پڕه‌ لە‌ گوللە‌ی ژه‌نگاوی جێماوی 

شه‌ڕی ناوخۆی كڵاو قاسم‌و كه‌پكه‌كانی حه‌مه‌د ئاغا.
ئێس���تا سه‌راو سه‌راكانم ش���ه‌هیده‌كان، ئا لێره‌دا راوه‌س���تاون‌و به‌ روخساری سورتانه‌وه‌، 
س���وێندتان ئه‌ده‌ن، رامه‌وه‌س���تن به‌رده‌وام بن، ته‌نها ئه‌گه‌ر لە‌ پێش���تاندا، ته‌نها ئه‌گه‌ری 

سه‌ركه‌وتن.

بیرتان نه‌چێت، ئه‌وان لە‌ ئه‌زه‌لە‌وه‌ هه‌روا بوون، جوانترین وش���ه‌یان خوێن‌و ناس���كترین 
وه‌ڵامیان گوللە‌ بووه‌، ئه‌وان مێژووی كوردس���ان ره‌ش���كرد، ئێوه‌ به‌ س���پێتی ئه‌ینوسنه‌وه‌، 
ئه‌وان نیش���تیمانیان لە‌تكرد، ئێوه‌ن سه‌ران سه‌ری ئه‌كه‌نه‌وه‌، ئه‌وان پایته‌ختیان خنكاندووه‌، 
ئێوه‌ن هه‌ناس���ه‌ی بۆ ده‌گێڕنه‌وه‌، ئه‌وان روی به‌عسیان سپی كرد، خیانه‌تیشیان پیرۆزكرد، 

په‌رلە‌مانیان خسته‌ لولە‌ی ده‌بابه‌كانی به‌عسه‌وه‌، ئه‌وان چیان نه‌كرد چیان نه‌كوشت.
ئه‌م���رۆ زه‌مه‌نی ئه‌و عه‌قڵ���ه‌ پیرانه‌ به‌س���ه‌رچووه‌، ئه‌وانه‌ی ده‌س���ه‌ڵاتیان قۆرخكردووه‌، 
ئه‌یانه‌وێت خۆیان كوڕیان كوڕه‌زایان خێل‌و بنه‌ماڵه‌كانیان حوكمتان كه‌ن....... كه‌ ناتوانن، 
ئه‌یانه‌وێت به‌خۆیان‌و هه‌زار پیاوه‌وه‌ تا هه‌تایه‌ عه‌قڵی ئێوه‌، ژیانی ئێوه‌، كه‌رامه‌تی ئێوه‌، 

ئیراده‌ی ئێوه‌، بخنكێنن.... كه‌ ناتوانن.
بۆیه‌ پێتان ئه‌ڵێم:

سا�ڵ�وتان لێبێت، ئه‌ی ئه‌و كه‌س���انه‌ی ئه‌ركه‌كه‌تان زۆر پیرۆز تره‌ لە‌ ئه‌ركی سه‌ركرده‌و 
به‌رپرسه‌كان.

سا�ڵ�وتان لێبێ���ت، ئه‌ی ئ���ه‌و كه‌س���انه‌ی ش���وێنه‌كه‌تان زۆر پیرۆزتره‌ لە‌س���ه‌ری ره‌ش‌و 
قه‌ڵاچوالان. 

د- برینداره‌كان 

لە‌ئه‌نجامی خۆپیش���اندانه‌كانی 17ی شوبات تا 19ی نیسان، رۆژانه‌ ده‌یان كه‌س بریندار 
ده‌بوون، چ لە‌ خۆپیشانده‌ران‌و چ لە‌ هێزه‌ ئه‌منیه‌كان‌و پۆلیس، شێوازو جۆری برینداربوونی 
خۆپیشانده‌ران جیاوازه‌، به‌ شێوه‌یه‌ك هه‌ندێك لە‌ خۆپیشانده‌ران به‌ گوللە‌ی هێزه‌ ئه‌منیه‌كان 
بریندار بوون‌و به‌شێكیان تا ئێستاش به‌ده‌ست برینه‌كانیانه‌وه‌ ده‌ناڵێنن‌و لە‌ جێدا كه‌وتوون، 
دوای ده‌یان جار لە‌ نه‌ش���ته‌رگه‌ری چاره‌س���ه‌ر‌و چونه‌ ده‌ره‌وه‌ی وڵات، به‌ڵام به‌شێكی تر لە‌و 
خۆپیش���انده‌رانه‌ی به‌ گوللە‌ بریندار بوون برینه‌كانیان س���وك ب���ووه‌و زوو چاك بوونه‌ته‌وه‌، 
به‌ش���ێكی تر لە‌برینداران به‌هۆی به‌رد‌و دارلاس���تیك‌و گازی فرمێسك رێژه‌وه‌ برینداربوون، 

به‌هه‌مان شێوه‌ لە‌ هێزه‌ ئه‌منیه‌كانیش به‌شێكی زۆریان به‌هۆی به‌رده‌وه‌ برینداربوون. 
 )بڕوانه‌ وێنه‌ ژماره‌ 36(

1- هێزه‌كانی پۆلیس 

لە‌ س���ه‌ره‌تای خۆپیش���اندانه‌كانی 17ی ش���وبات‌و رۆژانی دوایه‌وه‌، چه‌ندین جۆری هێزی 
ئه‌منی به‌ش���دار بوون، لە‌ رووبه‌روو بوونه‌وه‌ی خۆپیش���انده‌راندا، لە‌وانه‌، پۆلیس���ی چالاكه‌ 
مه‌ده‌نیه‌كان، پۆلیسی به‌رگری فریاكه‌وتن، پۆلیسی كاره‌با، ئاساییش، پێشمه‌رگه‌، زێره‌ڤانی، 

لە‌گه‌ڵ هێزه‌ حیزبیه‌كاندا.
لە‌ رووبه‌رووبونه‌وه‌كاندا به‌ش���ێك لە‌و هێزانه‌ لە‌ ئه‌نجام���ی تێكهه‌ڵپژان‌و رووبه‌روونه‌وه‌دا 
لە‌گه‌ڵ خۆپیش���انده‌ران به‌ به‌رد بریندار ده‌بوون، به‌ڵام لە‌ خۆپیش���اندانه‌كانی هه‌ڵه‌بجه‌دا 
ل���ە‌ دوو ب���ه‌رواری جیاوازدا مفه‌وه‌زێك‌و پۆلیس���ێك ك���وژران، لە‌ خۆپیش���اندانه‌كانی 23ی 
ش���وباتی 2011ی شاری هه‌ڵه‌بجه‌ لە‌ ئه‌نجامی رووبه‌رووبونه‌وه‌و توندوتیژیه‌كاندا چه‌ندین 
كه‌س بریندارب���وون‌و مفه‌وه‌زێكیش به‌ناوی )مفه‌وه‌ز/ س���ه‌ركان حه‌مه‌ س���ه‌عید( به‌گوللە‌ 
گیانی‌ لە‌ده‌س���تداوه‌، هاوكات لە‌ خۆپیش���اندانه‌كانی 22/ 3 دا لە‌ شاری هه‌ڵه‌بجه‌‌و به‌هۆی 
توندووتیژیه‌كانه‌وه‌، پۆلیس���ێكی هێزی به‌رگری فریاكه‌وتن به‌ناوی )عه‌لی‌ ره‌سوڵ نادر( به‌ 

گوللە‌ كوژرا.
به‌پێی ریپورتایژێكی رۆژنامه‌ی كوردس���تانی ن���وێ لە‌ ماوه‌ی ته‌نها چوار رۆژدا 36 كه‌س 
لە‌ هێزه‌كانی پۆلیس‌و چالاكیه‌ مه‌ده‌نیه‌كان برینداربوونه‌و ته‌نها لە‌ هه‌ڵه‌بجه‌ی شه‌هید 40 

پۆلیس بریندار ده‌بن. 17
 )بڕوانه‌ وێنه‌ی ژماره‌ 37( 

 

وێنه‌ی ژماره‌ 37

17 كوردستانی نوێ، ژماره‌ )5413( به‌رواری 2011/2/24، ریپۆتاژ، لاپه‌ره‌ 14 – 15 .

2- ناوی بریندارو ده‌ستگیركراوان 

بریندارانی خۆپیشاندانه‌كانی 17ی شوبات‌و رۆژانی دوایی، ئه‌گه‌ر چی تا ئێستا ئامارێكی 
درووس���ت نیه‌، به‌ڵام كۆی برینداراه‌كان ئه‌وانه‌ی لە‌ ماوه‌ی 62 رۆژی خۆپیشاندانه‌كاندا به‌ 
ش���ێوازی جۆراوجۆر بریندار بوون لە‌سه‌رجه‌م شاروش���ارۆچكه‌كانی كوردستان به‌ نزیكه‌ی 
)2 هه‌زار( كه‌س ئه‌ژمار ده‌كرێن، به‌ڵام لە‌و ژماره‌یه‌ به‌ش���ێكیان لە‌لایه‌ن )ناس���ك قادر(ه‌وه‌ 
تۆماركراون‌و ناو پیش���ه‌و كه‌یسه‌كه‌یان لە‌ دادگا‌و پزیشكی تۆمار كراوه‌، لێره‌دا به‌شێك لە‌و 

كاره‌ی خاتوو )ناسك قادر( وه‌ك خۆی بڵاوده‌یكه‌ینه‌وه‌ كه‌لە‌لای خۆی پاراستوونی.

چواره‌م/ هه‌نگاوه‌كانی دوای خۆپیشاندانه‌كان 
لە‌دوای سه‌ركوتكردن‌و كۆتایی هێنان به‌ ناره‌زایی‌و خۆپیشاندانه‌كان‌و گه‌مارۆدانی سه‌رای 
سلێمانی به‌ پێشمه‌رگه‌و ئاساییش، ده‌سه‌ڵات هیچ هه‌نگاوێكی ئه‌وو تۆی نه‌نا به‌ ئاراسته‌ی 
جێبه‌جێكردنی داوای خۆپیش���انده‌ران، به‌تایبه‌تیش ده‌ستگیركردن‌و داداگاییكردنی بكوژانی 

خۆپیشانده‌ران، كه‌ داوایه‌كی سه‌ره‌تایی خۆپیشانده‌ران بوو.
دووای س���ێ مانگ لە‌ كۆتایی هێنان به‌ خۆپیش���اندانه‌كان سه‌رۆكی هه‌رێمی كوردستان 
رۆژی )2011/7/2( مه‌سعود بارزانی، سه‌رۆكی هه‌رێمی كوردستان، لە‌ نامه‌یه‌كی ره‌سمیدا 
كه‌ بۆ هه‌ردو وه‌زیری ناوخۆ‌و پێش���مه‌رگه‌ی ناردوه‌، داوا ده‌كات ئه‌و كه‌سانه‌ ده‌ستگیر بكه‌ن 
كه‌ لە‌لایه‌ن دادگاكانه‌وه‌ داواكراون‌و پێنج لیستی داواكراوانی دادگاكانی هه‌رسێ پارێزگاكه‌و 

گه‌رمیان‌و سۆرانیش لە‌لایه‌ن دادگاكانه‌وه‌ ئاراسته‌ی لیژنه‌یه‌ك ده‌كرێن.
دوای فه‌رمانه‌كه‌ی سه‌رۆكی هه‌رێمیش، شێخ جه‌عفه‌ر شێخ مسته‌فا، وه‌زیری پێشمه‌رگه‌، 
به‌ نوسراوی ژماره‌ )139( نهێنیی لە‌ )2011/7/5(، لایه‌نه‌ په‌یوه‌ندیداره‌كانی وه‌زاره‌ته‌كه‌ی 
ئاگادار كردوه‌ته‌وه‌ بۆ جێبه‌جێكردنی‌و ئاماژه‌ی به‌وه‌كردوه‌: »س���ه‌رپێچیكار گه‌وره‌ترین سزا 

ده‌درێت«. 18
هه‌رچه‌نده‌ ئه‌و بریاره‌ وا لێكدرایه‌وه‌ كه‌ بۆ ده‌س���تگیركردنی تۆمه‌تبارانی 17ی شوبات‌و 
رۆژانی دواییه‌ به‌ڵام بریاره‌كه‌ی س���ه‌رۆكی هه‌رێم، هه‌موو ئه‌و كه‌س���انه‌ ده‌گرێته‌وه‌ كه‌ لە‌ 
س���اڵی 1992 ه‌وه‌ فه‌رمانی ده‌س���تگیركردنیان بۆ ده‌رچووه‌ تا كات���ی ده‌رچوونی بریاره‌كه‌، 
به‌و پێیه‌ش ئومێدی ده‌س���تگیركردنی تاوانبارانی بكوژانی خۆپیش���انده‌رانی 17ی شوبات‌و 
رۆژانی دوایی نه‌ما، هه‌رچه‌نده‌ ئه‌و بریاره‌ش وه‌ك بریاره‌كانی دیكه‌ ته‌نها به‌ بریاری مایه‌وه‌ 

جێبه‌جێنه‌كراز
به‌ڵام ئه‌و بریاره‌ی كه‌ زۆرێك لە‌ چاودێران‌و ته‌نانه‌ت لایه‌نه‌ ئۆپۆزسیۆنه‌كانیش به‌جۆرێك 
لە‌ جۆره‌كان پشتیوانی بوون چوار بریاری سه‌رۆكی هه‌رێم بوو كه‌ لە‌ 2011/8/17 به‌ ژماره‌ 
)‌23و ‌24و ‌25و 26(ی‌ 2011 ده‌ركراوه‌‌و تیایدا بڕیاریدا به‌ ده‌س���تگیركردنی‌ ئه‌و كه‌سانه‌ی‌ 
كه‌ ل���ە‌ دادگاكانی‌ هه‌رێمی‌ كوردس���تان بڕیاری‌ ده‌س���تگیركردنیان بۆ ده‌رچ���وه‌، هاوكات 
ده‌ستگیرنه‌كردنی‌ هیچ كه‌سێك به‌بێ رێوش���وێنی‌ یاسایی، لە‌گه‌ڵ گه‌ڕاندنه‌وه‌ی‌ بودجه‌ی‌ 
ئۆپۆزسیۆن وهه‌ڵوه‌شاندنه‌وه‌ی‌ سزادانی‌ سیاس���ی چالاكوانانی‌ ئۆپۆزسیۆن‌و گه‌ڕاندنه‌وه‌ی‌ 

ماف بۆیان.

18 فه‌رمانی ده‌ستگیركردن بۆ پێنج لیست لە‌ داواكراوان ده‌رده‌چێت، سایتی سبه‌ی، 2011/8/2/

 http://www.sbeiy.com/ku/newsDetail.aspx?id=38387&cat=1

س���ه‌رۆكی هه‌رێم جه‌ختیش ده‌كاته‌وه‌ كه‌ پێویس���ته‌ لە‌س���ه‌ر حكومه‌تی‌ هه‌رێم‌و لایه‌نی‌ 
په‌یوه‌ندیدار ئه‌م بڕیارانه‌ جێبه‌جێ‌ بكه‌ن لە‌ رۆژی‌ ده‌رچونیه‌وه‌.

بڕیاری ژماره‌ )23(ی سه‌رۆكی هه‌رێم لە‌ سێ بڕگه‌ پێكهاتووه‌ هاتووه‌:
یه‌كه‌م/ ئه‌وكه‌س���انه‌ی كه‌ لە‌ دادگاكانی هه‌رێمی كوردستان بریاری ده‌ستگیركردنیان بۆ 
ده‌رچووه‌‌و ئه‌وانه‌ی كه‌ بریاری س���ه‌رۆكایه‌تی هه‌رێمی كوردس���تان ژماره‌ 4ی ساڵی 2011 
ده‌یانگرێته‌وه‌ لە‌ رووداوه‌كانی مانگه‌كانی ش���وبات – ئایار پێویس���ته‌ راده‌س���تی دادگاكان 

بكرێت. 
دووه‌م/ ه���ێ لایه‌نێك یان كه‌س���ێك بۆی نیه‌ داواكاراوێك داڵده‌ ب���دات وه‌ به‌ پێچه‌وانه‌وه‌ 

به‌رپرس ده‌بێت به‌رامبه‌ر یاسا.
سێیه‌م پێویسته‌ لە‌سه‌ر ئه‌نجومه‌نی وه‌زیرانی هه‌رێمی كوردستان وه‌لایه‌نی په‌یوه‌ندیدار 

ئه‌م بریاره‌ جێبه‌جێ بكات لە‌ رۆژی ده‌رچونیه‌وه‌.
ب���ه‌ڵام لە‌ بری���اری ژماره‌ )24( ی س���ه‌رۆكایه‌تی هه‌رێمدا كه‌ لە‌هه‌م���ان رۆژدا ده‌رچووه‌ 

2011/8/27 ئه‌ویش لە‌ سێ ماده‌ پێكهاتووه‌و لە‌ كرۆكی بڕیاره‌كه‌دا هاتووه‌:
نابێ هیچ كه‌س���ێك لە‌ ده‌ره‌وه‌ی رێو ش���وێنه‌ یاس���اییه‌كان بگیرێ���ت وه‌ ده‌بێ لە‌ كاتی 
لێكۆڵینه‌وه‌ پارێزه‌ری هه‌بێت‌و كه‌س‌و كاری ئاگاداربكرێت لە‌ گرتنی وه‌ ئه‌و كه‌س���ه‌ش كه‌ 
تۆمه‌تی یاسایی ده‌درێته‌ پاڵی ده‌بێت لە‌ ماوه‌ی )24( كاتژمێر راده‌ستی دادگای تایبه‌تمه‌ند 

بكرێت بۆ دیاریكردنی چاره‌نووسی.
لە‌ بریاری س���ێیه‌می س���ه‌رۆكایه‌تی هه‌رێم ژماره‌ )25( كه‌ لە‌ هه‌مان رۆژی 2011/8/27 
ده‌رچووه‌و تیادا به‌ خه‌رجكردنی مینحه‌ی حیزبه‌كان، به‌و پێیه‌ی لە‌دوای خۆپیش���اندانه‌كانی 

17ی شوباته‌وه‌ مینحه‌ی لایه‌نه‌كانی ئۆپۆوسیۆن بڕدرا.

لە‌ بریاری ژماره‌ )25( دا هاتووه‌:
به‌رده‌وام ب���وون لە‌ خه‌رجكردنی س���لفه‌ی دارایی حیزبه‌كانی به‌ش���داربووی په‌رلە‌مانی 
كوردس���تان – عێراق، س���لفه‌ داراییه‌كان به‌و ش���ێوه‌یه‌ ده‌بێت ك���ه‌ ئه‌نجومه‌نی وه‌زیرانی 

هه‌رێمی كوردستان بریاری لە‌سه‌ردرابوو.
لە‌ بریاری چواره‌می س���ه‌رۆكایه‌تی هه‌رێم ژم���اره‌ )26( تایبه‌ته‌ به‌ گه‌رانه‌وه‌ی نانبراوان 

یاخود سزادراوانی سیاسی، بریاره‌كانی سه‌ره‌وه‌ لە‌ بریاره‌كه‌دا هاتووه‌:
ئه‌نجومه‌ن���ی وه‌زیرانی هه‌رێمی كوردس���تان راده‌س���پێردرین ب���ه‌ پێكهێنانی لیژنه‌یه‌ك 
بۆ چاره‌س���ه‌ركردنی رێكاره‌ نایاس���اییه‌كان ده‌رباره‌ی س���زادراوه‌ سیاس���یه‌كانی ئه‌ندامانی 

ئۆپۆزسیۆن. 

لە‌و چواربریاره‌ی س���ه‌رۆكایه‌تی هه‌رێمی كوردستان، هه‌ریه‌ك لە‌ بریاری سێه‌می تایبه‌ت 
به‌ برینی بودجه‌ی حیزبه‌كان‌و گه‌رانه‌وه‌ی س���زادراوانی سیاس���ی جێبه‌جێكرا، به‌ڵام ئه‌وه‌ی 
جێبه‌جێنه‌كرا‌و حكومه‌ت‌و س���ه‌رۆكایه‌تی هه‌رێم گوێی خۆیان لێخه‌وان ده‌ستگیركردنی ئه‌و 
كه‌س���انه‌ی كه‌ بریاری ده‌ستگیركردنیان بۆ ده‌رچووه‌ به‌تایبه‌تیش توانبارانی 17ی شوبات، 

كه‌ بریاری ده‌ستگیركردنیان بۆ ده‌رچوو.
)بروانه‌ پاشكۆی ژماره‌ 53 چوار بریاره‌كه‌ی سه‌رۆكی هه‌رێم( 

بۆ جێبه‌جێكردنی چوار بریاره‌كه‌ی س���ه‌رۆكی هه‌رێمی كوردس���تان، حكومه‌تی هه‌رێمی 
كوردستانیش چوار بریاری ده‌ركرد كه‌ لایه‌نه‌ په‌یوه‌ندیداره‌كان راده‌سپێرێت بۆ جێبه‌جێكردنی 

بریاره‌كانی سه‌رۆكی هه‌رێمی كوردستان.
بریاری ژم���اره‌ )2163( كه‌ لە‌ 2011/9/11 لە‌لای���ه‌ن ئه‌نجومه‌نی وه‌زیرانه‌وه‌ ده‌رچووه‌و 
ئاراس���ته‌ی وه‌زاره‌ته‌كانی ناوخۆو پێش���مه‌رگه‌و ئاژانس���ی پاراس���تنی ئاساییشی هه‌رێم‌و 
بەڕێوە‌به‌رایه‌تی گش���تی ئاساییش���ی س���لێمانی كراوه‌ سه‌باره‌ت به‌ ده‌س���تگیركردنی ئه‌و 

كه‌سانه‌ی كه‌ بریاری ده‌ستگیركردنیان بۆ ده‌رچووه‌ لە‌ دادگاكانی هه‌رێم.
ل���ە‌ بریاری ژماره‌ )2168( كه‌ لە‌ رۆژی 2011/9/11 لە‌ ئه‌نجومه‌نی وه‌زیرانه‌وه‌ ده‌رچووه‌، 
س���ه‌باره‌ت به‌ خه‌رجكردنی س���ولفه‌ی دارایی حیزبه‌كانه‌وه‌و گه‌رانه‌وه‌ی س���ولفه‌ی دارایی 

لایه‌نه‌كانی ئۆپۆزسیۆن كه‌ لە‌دوای 17ی شوباته‌وه‌ بڕدرابوو. 
 ل���ە‌ بریاری ژماره‌ )2236( كه‌ ل���ە‌رۆژی 2011/9/14 ده‌رچووه‌ لە‌ لایه‌ن س���ه‌رۆكایه‌تی 
ئه‌نجومه‌نی وه‌زیرانه‌وه‌، سه‌باره‌ت به‌ ده‌ركردنی رێنمایی ئاسانكاری جێبه‌جێكردنی حوكمه‌ 

یاساییه‌كانی هاتوو لە‌ یاسای په‌یوه‌ندیداره‌كان تایبه‌ت به‌ راده‌ستكردنی تۆمه‌تباران .
هاوكات بری���اری ژماره‌ )2237( ی ئه‌نجومه‌نی وه‌زیران ك���ه‌ لە‌ 2011/9/14 ده‌رچووه‌و 
تیایدا لێژنه‌یه‌ك پێك ده‌هێنێت بۆ به‌دواداچوونی كه‌یس���ی نانبراوان یاخود ئه‌وانه‌ی به‌هۆی 

ئۆپۆزسیۆن بونیانه‌وه‌ سزای سیاسی دراون .
 )بڕوانه‌ پاشكۆی ژماره‌ 54 چوار بریاری سه‌رۆكایه‌ت ئه‌نجومه‌نی وه‌زیران( 

به‌شی نۆیه‌م
 كۆبه‌ندی رووداوه‌كان 

- یه‌كه‌م/ پێشێلكاری به‌ رۆژنامه‌نووسان 	
		      17ی شوبات تا 19ی نیسان

- دووه‌م/ رۆژمێری خۆپیشاندانه‌كانی 	 
17ی شوبات تا 19ی نیسان  			 

 یه‌كه‌م/ پێشێلكاری دژ به‌ رۆژنامه‌نووسان
	    17ی شوبات تا 19ی نیسان 

لە‌ ماوه‌ی 62 رۆژی خۆپیشاندانه‌كان لە‌ 17ی شوباته‌وه‌ تا 19ی نیسان ده‌یان پێشێلكاری 
به‌رامب���ه‌ر به‌ رۆژنامه‌نووس���ان‌و ده‌زگاكان���ی راگه‌یاندن كراوه‌، كه‌ لە‌ مێ���ژووی حوكمرانی 
كوردیدا به‌و ژماره‌یه‌ پێش���ێلكاری به‌رامبه‌ر به‌ رۆژنامه‌نووس���ان نه‌كراوه‌، بۆ خستنه‌ رووی 
ته‌واوی پێشێلكاریه‌كان، راپۆرتی سه‌نته‌ری میترۆ بۆ داكۆكی لە‌ رۆژنامه‌نووسان وه‌رده‌گرین 
سه‌باره‌ت به‌و پێشێلكارییانه‌ی‌ به‌رامبه‌ر به‌ڕۆژنامه‌نوسان ئه‌نجامدراوه‌ لە‌هه‌رێمی‌ كوردستان 
لە‌س���اڵی‌ 2011دا ب���ه‌ڵام ئێمه‌ ته‌نها ئه‌و پێش���ێلكاریانه‌ وه‌رده‌گرین كه‌ لە‌ 17ی ش���وبات 
تا 19ی نیس���ان به‌رامبه‌ر به‌ رۆژنامه‌نووس���ان كراوه‌، به‌جۆرێك لە‌ س���اڵی 2011 لە‌ كۆی 
)359( پێش���ێلكاری به‌رامبه‌ر به‌ رۆژنامه‌نووسان، )200( پێشێلكاریان لە‌ ماوه‌ی دوو مانگی 
خۆپیش���اندانه‌كان بووه‌، وتا لە‌ كۆی س���اڵی 2011 دا )55.7%(ی پێشێلكاریه‌كان ته‌نها لە‌ 

ماوه‌ی دوو مانگی خۆپیشاندانه‌كان بووه‌.
 سه‌نته‌ری میترۆ لە‌ساڵی 2011 دا )359( پێشێلكاری جۆراوجۆری تۆماركردوه‌. كه‌ بریتیتن 
لە‌ )4( بریندار به‌ فیشه‌ك، )8( سوتانی‌و تێكدانی‌ نوسینگه‌و كه‌ناڵی راگه‌یاندن،)85( لێدان، 
)57( هه‌ڕه‌شه‌كردن، )52( ده‌ستگیركردن‌و ده‌ستبه‌سه‌ركردن، )81( رێگرتن، )9( شكاندنی 
ئامێر‌و كه‌ره‌سته‌ی‌ رۆژنامه‌وانی، )9( هه‌ڵكوتانه‌ سه‌ر ماڵ وكه‌ناڵی راگه‌یاندن. )9( جار ته‌قه‌ 
لە‌ڕۆژنامه‌نوس كراوه‌، )41( جار ده‌س���تگیراوه‌ به‌سه‌ر كه‌ره‌سته‌و كه‌لوپه‌لی‌ رۆژنامه‌نوسی. 
)2( ج���ار ته‌قه‌ لە‌ كه‌ناڵ���ی راگه‌یاندن كراوه‌، یه‌كجاریش بۆمب ب���ۆ رۆژنامه‌نوس دانراوه‌و 

ئوتومبێڵێكی‌ رۆژنامه‌نوسیش سوتێنراوه‌. 
لە‌ رۆژی ده‌س���تپێكردنی‌ خۆپیش���اندانه‌كانی كوردس���تان لە‌ 17ی ش���وباته‌وه‌ سه‌نته‌ری 
میت���رۆ لە‌كاتی س���ه‌رهه‌ڵدانیییه‌وه‌ تا كۆتای���ی، زیاتر لە‌ 200 حاڵه‌تی پێش���ێلكاری دژ به‌ 
رۆژنامه‌نوس���ان تۆمارك���ردوه‌ لە‌وانه‌ برینداركردن به‌فیش���ه‌ك، بریندارك���ردن به‌ هه‌ڵمات، 
برینداركردن به‌داری ده‌س���تی پۆلیس، برینداركردن به‌ به‌ردی خۆپیش���انده‌ران، سوتاندنی 
كه‌ناڵ، ده‌ستگیركردن، لێدان، هه‌ڕشه‌ی كوشتن، جنێودان، سوكایه‌تی، رێگریكردن، شكاندنی 

كامێرا، ده‌ستبه‌سه‌رداگرتنی كه‌لوپه‌لی رۆژنامه‌وانی.

أ‌- پێشێلكاریه‌كانی مانگی شوبات لە‌ 17ی شوبات به‌دواوه‌ 

10. رۆژی 17ی ش���وبات لە‌ شاری سلێمانی، هێرش���كرایه‌ رێبین یار ئه‌حمه‌د لە‌ كه‌ناڵی 
گه‌لی كوردستان.

11. رۆژی 17ی شوبات بڕیار نامق‌و تیشكۆ سدیق، په‌یامنێرو وێنه‌گری كه‌ناڵی ئاسمانی 
KNN لە‌لای���ه‌ن كۆمه‌ڵێ چه‌ك���داری لقی چ���وار كامێركه‌یان لێده‌س���ه‌ندراو دواتر درایه‌وه‌ 

ده‌ستیان.
12. رۆژی 17ی ش���وبات لە‌ شاری سلێمانی هێرشكراش كرایه‌ سه‌ر رۆژنامه‌نوس دیلان 

شاویس لە‌ كه‌ناڵی گه‌لی كوردستان.
13. رۆژی 17ی شوبات هونه‌ر جه‌مال، په‌یامنێری كه‌ناڵی ئاسمانی KNN لە‌به‌رده‌م لقی 

چواری پارتی هێرشیكرایه‌سه‌ر لە‌ لایه‌ن پاسه‌وانه‌كانی‌ لقی‌ چواره‌وه‌.
14. رۆژی پێنج ش���ه‌ممه‌ 17ی شوبات بیلال محه‌مه‌د هه‌واڵساز لە‌ رادیۆ نه‌وا به‌ میترۆی‌ 
راگه‌یان���د لە‌وكات���ه‌ی‌ لە‌پێش باره‌گای‌ لقی‌ چ���واری‌ پارتی‌ خه‌ریك���ی‌ وێنه‌گرتن بوه‌، چوار 
لە‌پاسه‌وانه‌كانی‌ لق كه‌ جلی‌ مه‌ده‌نیان پۆشیبو‌و ده‌م‌و چاوی‌ خۆیان هه‌ڵبه‌ستبو »گرتمیان‌و 
لێیاندام، ناسنامه‌ی‌ رۆژنامه‌وانیم پیشاندان به‌ڵام كامێرا‌و میمۆری‌‌و ناسنامه‌كه‌شیان لێبردم‌و 
به‌ زۆر هه‌وڵیان ئه‌دا بمبه‌نه‌ ناو لقی‌ چوار«. به‌هاوكاری‌ خۆپیشانده‌رانی‌ شوێنه‌كه‌ بیلال لە‌ 

ده‌ستی‌ پاسه‌وانه‌كان رزگار كراوه‌.
15. رۆژی 17ی شوبات سامان مه‌جید، وێنه‌گری كه‌ناڵی ئاسمانی گه‌لی كوردستان، وتی 
كه‌ لە‌ لایه‌ن چه‌كداره‌كانی لقی چواری پارتی دیموكراتی كوردس���تانه‌وه‌ بۆ ماوه‌یكی كاتی 

ده‌ستگیركراوه‌‌و لێیدراوه‌ لە‌شاری‌ سلێمانی‌.
16. رۆژی 17ی ش���وبات بوار جه‌لال، وێنه‌گری‌ كه‌ناڵی ئاس���مانی گه‌لی كوردس���تان، لە‌ 
شاری سلێمانی، وتی كه‌ چه‌ند چه‌كدارێك رێگرییان لێكردوه‌ روماڵی خۆپیشاندانه‌كان بكات 

لە‌شاری‌ سلێمانی‌. 
17. رۆژی 17ی ش���وبات هه‌رێز جه‌مال، په‌یامنێری رۆژنامه‌ی ئاس���ۆ، وتی كه‌ كۆمه‌ڵێك 

چه‌كدرا هه‌وڵیانداوه‌ ده‌ستبه‌سه‌ر كامێراكه‌یدا بگرن لە‌شاری‌ سلێمانی‌. 
18. رۆژی 17ی ش���وبات رۆژنامه‌نوسان مه‌حمود كه‌مال‌و هاوڕێ قادر وتیان كه‌ لە‌لایه‌ن 

هێزه‌كانی ناوخۆوه‌ هێرشیانكراوه‌ته‌سه‌ر لە‌شاری‌ سلێمانی‌.
19. رۆژی 17ی شوبات بێس���تون موحه‌مه‌د، په‌یامنێری رادیۆی گۆڕان، وتی كه‌ لە‌لایه‌ن 
چه‌ند چه‌كدارێكی پارتی دیموكراته‌وه‌ هێرشكراوه‌ته‌سه‌ری‌و ئازاردراوه‌ لە‌شاری‌ سلێمانی‌ لە‌ 

به‌رده‌م لقی‌ چواری‌ پارتی‌ دیموكراتی‌ كوردستان.
20. رۆژی 17ی ش���وبات ش���ێركۆ س���اڵه‌یی، په‌یامنێری CNN عه‌ره‌بی، وتی كه‌ لە‌لایه‌ن 
چه‌ند كه‌سێكه‌وه‌ به‌ به‌رگی مه‌ده‌نی هێرشكراوه‌ته‌سه‌ری‌و كامێراو لاپتۆپه‌كه‌ی لێسه‌ندراوه‌ 

لە‌شاری‌ سلێمانی‌.

21. رۆژی 17ی شوبات سامان كه‌ریم، په‌یامنێری كه‌ناڵی سپێده‌، وتی كه‌ لە‌لایه‌ن چه‌ند 
چه‌كدارێكه‌وه‌ لە‌به‌رده‌م لقی چوار رێگری لێكراوه‌ لە‌ روماڵكردنی خۆپیشاندانه‌كان لە‌شاری‌ 

سلێمانی‌.
22. رۆژی 17ی ش���وبات كه‌مال نوری، په‌یامنێری كه‌ناڵی سه‌حه‌ر‌و رادیۆی كوردی تاران، 
وتی كه‌ هێزه‌كانی ئاس���ایش رێگرییان لێكردوه‌ لە‌ روماڵكردنی خۆپیش���اندانه‌كان لە‌شاری‌ 

سلێمانی‌ لە‌ به‌رده‌م لقی‌ چواری‌ پارتی‌ دیموكراتی‌ كوردستان.
23. رۆژی 17ی ش���وبات خالید حس���ین، په‌یامنێری كه‌ناڵی ئاسمانی كوردستان، وتی كه‌ 

كۆمه‌لێك خۆپیشانده‌ر هێرشیانكردوته‌سه‌ری لە‌شاری‌ سلێمانی‌.
24. رۆژی 17ی شوبات عه‌دنان ئه‌حمه‌د، په‌یامنێری كه‌ناڵی عێراقییه‌، وتی كه‌ كۆمه‌لێك 
چه‌كدار رێگرییان لێكردوه‌ وێنه‌ ده‌وروبه‌ری لقی چواری پارتی دیموكراتی‌ كوردستان بگرێت 

لە‌شاری‌ سلێمانی‌.
25. رۆژی 17ی ش���وبات رێباز یونس، نه‌به‌ز موحه‌مه‌د ش���وكور، س���ۆران حه‌مه‌كه‌ریم، 
دانا عه‌بدولخالق، وێنه‌گران‌و په‌یامنێرانی كه‌ناڵی ئاس���مانی زاگرۆس وتیان كه‌ هه‌ندێكیان 

به‌به‌ردی خۆپیشانده‌ران برینداربون‌و چه‌ند كامێرایه‌كیشیان زیانیان پێگه‌یشتوه‌.
26. رۆژی 17ی شوبات مه‌ریوان عه‌لی، یادگار نه‌وزاد، خالید ئه‌شكه‌نه‌یی، تیمی كه‌ناڵی 
ئاس���مانی كوردستان‌و یاریده‌ده‌ری میدیایی سه‌ركۆ كه‌مال، وتیان به‌ به‌ردی خۆپیشانده‌ران 

ئازاریان پێگه‌یشتوه‌.
27. رۆژی‌ پێنج ش���ه‌ممه‌ 17ی‌ شوبات، لە‌ لایه‌ن پاس���ه‌وانه‌كانی‌ لقی‌ چوار ده‌ستدرێژی‌ 

ده‌كرێته‌ سه‌ر ره‌حمان غه‌ریب رێكخه‌ری‌ سه‌نته‌ری‌ میترۆ‌و په‌یامنێری‌ سۆمه‌رییه‌ نیوز.
28. ئ���اواره‌ حه‌مید به‌رپرس���ی‌ رادی���ۆی‌ گۆڕان لە‌ هه‌ولێ���ر به‌ میت���رۆی‌ راگه‌یاند دوای‌ 
سوتاندنی‌ رادیۆكه‌یان وه‌ستاندنی‌ په‌خشی‌ رادیۆكه‌یان هیچ یه‌كێك لە‌ ئامێره‌كانیان ده‌ست 
نه‌كه‌وتۆته‌وه‌. وتی‌ »رۆژی‌ دواتر ویس���تم بچمه‌وه‌ بۆ رادیۆ، به‌ڵام ئاسایش���ه‌كانی‌ به‌رده‌رگا 

نه‌ك هه‌ر نه‌یانهێشت بچمه‌ ژوره‌وه‌، به‌ڵكو نه‌یانهێشت وێنه‌شی‌ بگرم«.
29. رۆژی 18ی ش���وبات لوتفی دۆس���كی، په‌یامنێری كه‌ناڵی ئاسمانی KNN لە‌ دهۆك، 
وتی كه‌ لە‌كاتی گه‌مارۆدانی باره‌گای بزوتنه‌وه‌ی گۆڕان لە‌ دهۆك هێزێكی چه‌كدار رێگه‌یان 

نه‌داوه‌ وێنه‌ی باره‌گا گه‌مارۆدراوه‌كه‌ بگرێت.
30. رۆژی 18ی ش���وبات هاوكار محه‌مه‌د، محه‌مه‌د مس���ته‌فا، مه‌ریوان حه‌سه‌ن، تیمێكی 
كه‌ناڵی نالیا، وتیان كه‌ هێزێكی چالاكییه‌ مه‌ده‌نییه‌كان رێگه‌یاننه‌داوه‌ روماڵی خۆپیشاندانه‌كان 

بكه‌ن لە‌شاری‌ سلێمانی‌.
 31. رۆژی هه‌ینی 18ی ش���وبات ئاراس عوس���مان كاروان سالار، په‌یامنێرو سه‌نوسه‌ری 
رۆژنامه‌ی چه‌تر، وتیان كۆمه‌لێك چه‌كدار لە‌به‌رده‌م لقی چواری پارتی دیموكراتدا رایانگرتون‌و 

ناچاریانكردون هه‌مو وێنه‌كانی ناو كامێراكانیان بسڕنه‌وه‌.

32. رۆژی هه‌ینی 18ی شوبات ئاڵا لە‌تیف‌و ئارا ئیبراهیم، په‌یامنێرانی رۆژنامه‌ی هاوڵاتی، 
وتیان رێگه‌یان پێنه‌دراوه‌ لە‌به‌رده‌م نه‌خۆشخانه‌ی فریاكه‌وتنی سلێمانی روماڵی روداوه‌كان 

بكه‌ن.
33. رۆژی هه‌ینی 18ی ش���وبات چه‌ند كه‌سێك هێش���یانكرده‌ سه‌ر رۆژنامه‌نوس پێشه‌وا 

ره‌ئوف لە‌ كه‌ناڵی گه‌لی كوردستان لە‌شاری‌ سلێمانی‌.
34. حه‌یدر عومه‌ر، وێنه‌گر لە‌ ئاژانسی میترۆگرافی، وتی كه‌ رۆژی شه‌ممه‌ 19ی شوبات، 

چه‌ند چه‌كدارێك میمۆری كامێراكه‌یان لێسه‌ندوه‌.
35. هۆگر كه‌مال، لە‌ رۆژنامه‌ی ژیانه‌وه‌‌و رادیۆی مه‌ده‌نیه‌ت، وتی كه‌ رۆژی شه‌ممه‌ 19ی 
شوبات هێزه‌كانی ئاسایش���ی ناوخۆ بۆ ماوه‌یه‌كی كاتی ده‌س���تگیریانكردوه‌و كامێراكه‌یان 

لێسه‌ندوه‌و پاشان بۆیان گه‌ڕاندوه‌ته‌وه‌.
36. س���ه‌باح نوری‌، هه‌واڵساز لە‌ رادیۆ نه‌وا، وتی‌ رۆژی‌ 19 شه‌ممه‌ ی شوبات لە‌ فولكه‌ی‌ 
ئاسكه‌كه‌ لە‌شاری‌ سلێمانی‌‌و لە‌كاتی‌ روماڵكردنی‌ خۆپیشاندانه‌كان، لە‌لایه‌ن چه‌ندین كه‌س 
لێیدراوه‌، س���ه‌باح وتی‌ »ئه‌و كه‌س���انه‌ی‌ لێیاندام چه‌ندین جل‌و به‌رگی‌ جیاوازیان پۆش���یبو، 
به‌ش���ێكیان پێش���مه‌رگه‌ بون‌و جلی‌ كوردییان پۆش���یبو، ئه‌وانه‌ی‌ دیكه‌ش به‌ جل‌و به‌رگی‌ 
به‌رگری‌ شارس���تانییه‌وه‌ بون. جگه‌ لە‌ لێدانێكی‌ زۆر كامێ���را‌و میمۆرییه‌كه‌یان بردم، به‌ڵام 
دوات���ر هه‌ردوكیان گه‌ڕانده‌وه‌. هه‌روه‌ها رۆژی دواتریش ل���ە‌ فولكه‌ی‌ خانه‌قا‌و نزیك بانكی‌ 
كش���توكاڵ‌و لە‌كاتی‌ روماڵكردنی‌ خۆپیشاندانه‌كانی‌ شاری‌ سلێمانی‌ لێم درا، لە‌ ناو په‌خشی‌ 

راسته‌وخۆ بوم‌و قسه‌م ده‌كرد كاتێك هێزه‌ ئه‌منییه‌كان هاتن‌و لێیاندام«.
37. رۆژی‌ ش���ه‌ممه‌ 19ی شوبات ئارا ئیبراهیم، په‌یامنێرانی رۆژنامه‌ی هاوڵاتی، وتی لە‌ 
گه‌ره‌كی كانێس���كان هێزه‌كانی پاراس���تنی چالاكی مه‌ده‌نی هێرشیانكرده‌ سه‌رم‌و به‌دار لە‌ 

ده‌ست‌و قاچیان دام‌و رێگه‌یان نه‌دام وێنه‌بگرم.
38. رۆژی‌ 19ی ش���وبات كاوه‌ ئه‌حمه‌د‌و رێگا ئه‌حمه‌د،په‌یامنێرانی كه‌ناڵی ئاسمانی نالیا، 
وتیان كه‌ لە‌ ش���ه‌قامی مامۆس���تایان لە‌ گه‌ره‌كی كانیس���كانی شاری س���لێمانی هێزه‌كانی 

پاراستنی چالاكی مه‌ده‌نی هێرشیانكردوه‌ته‌ سه‌ریان.
39. رۆژی‌ 19ی شوبات ئاراس موحه‌مه‌د، ئه‌ندامی ده‌سته‌ی نوسه‌رانی گۆڤاری ئاراسته‌‌و 
په‌یامنێ���ری ردایۆی ده‌نگ لە‌ كه‌لار، وتی هێزه‌كانی ئاس���ایش ته‌قه‌یان به‌س���ه‌ردا كردوه‌و 

كامێراو باجه‌كه‌یان بردوه‌ دواتر بۆی گه‌ڕێندراوه‌ته‌وه‌.
40. رۆژی‌ 19ی شوبات هه‌ردی سه‌لامی، په‌یامنێری كه‌ناڵی گه‌لی كوردستان، لە‌گه‌ڕه‌گی 

كانێسكان لە‌ شاری‌ سلێمانی‌ قاچی برینداربوه‌ لە‌ ئه‌نجامی به‌ركه‌وتنی به‌رده‌وه‌.
41. رۆژی‌ 19ی ش���وبات وریا ئه‌حمه‌د، په‌یامنێری كه‌ناڵی ئاس���مانی په‌یام، وتی كه‌ لە‌ 
گه‌ره‌كی كانێسكانی شاری سلێمانی هێزی چالاكی مه‌ده‌نی هێرشیانكردوه‌ته‌سه‌ری‌و به‌ دار 

لە‌ده‌ست‌و قاچیان داوه‌. كامێرای كه‌ناڵه‌كه‌یشیان شكاندوه‌.

42. رۆژی‌ 19ی ش���وبات لە‌ قه‌زای چه‌مچه‌ماڵ هێرش���كرایه‌ س���ه‌ر ئه‌ندامی ده‌س���ته‌ی 
نوس���ه‌رانی رۆژنامه‌ی چه‌رمو ئاسۆ محه‌مه‌د شوانی . ئاسۆ به‌ میترۆی وت »ده‌ستگیركرام‌و 

برام بۆ یاریده‌ده‌ری ئاسایشی چه‌مچه‌ماڵ دوای 2 سه‌عات ئازاد كرام«.
43. رۆژی‌ 19ی شوبات به‌ختیار حسین، په‌یامنێری كه‌ناڵی ئاسمانی په‌یام،رایگه‌یاند«لە‌گه‌ڕه‌كی 
كانێسكانی شاری س���لێمانی هێزه‌كانی پاراستنی چالاكی مه‌ده‌نی هێرشیانكردوه‌ته‌سه‌رم‌و 

لێیاندام«
44. رۆژی‌ 19ی ش���وبات كه‌ناڵی په‌یام به‌ س���ه‌نته‌ری میترۆیان وت »به‌ ژماره‌ی جیا جیا 

نامه‌ی هه‌ڕه‌شه‌یان پێده‌گات«.
45. رۆژی‌ 19 ی ش���وبات په‌یامنێرانی كه‌ناڵی ئاس���مانی زگروس ت���ارا بایز ئاغا، نه‌به‌ز 
محمد، هوش���ه‌نگ جلال، جه‌مال محه‌مه‌د، به‌ میترۆیان راگه‌یاند لە‌ لایه‌ن خۆپیشانده‌رانه‌وه‌ 
چه‌ندین جار هێرشیانكراوه‌ته‌ سه‌ر‌و رێگریان لێكراوه‌ روماڵی هه‌واڵی خۆپیشاندانه‌كان بكه‌ن 

لە‌ شاری‌ سلێمانی‌.
46. به‌ره‌به‌یان���ی یه‌كش���ه‌ممه‌ 20ی ش���وبات، نزیكه‌ی 50 چه‌كدار هه‌ڵیانكوتایه‌ س���ه‌ر 
كه‌ناڵی ئاسمانی نالیا. چه‌كداره‌كان ته‌قه‌یان كردوه‌ لە‌ ئامێره‌كانی په‌خش‌و پاشان ئاگریان 
لە‌ ته‌واوی بینا سێ قاتییه‌كه‌ به‌رداوه‌. یه‌كێك لە‌ پاسه‌وانه‌كانی ته‌لە‌فزیۆنه‌كان برینداربوه‌. 
رۆژێك پێش روداوه‌كه‌، توانا عوسمان، بەڕێوە‌به‌ری كه‌ناڵه‌كه‌ به‌ سه‌نته‌ری میترۆی راگه‌یاند 

كه‌ فشاریان لە‌سه‌ربوه‌ بۆ وه‌ستاندنی په‌خشی كه‌ناڵه‌كه‌.
47. محه‌مه‌د هاش���م، به‌ڕێوه‌به‌ری‌ كه‌ناڵی‌ ناوخۆی‌ گۆڕان لە‌شاری‌ هه‌ولێر، به‌ سه‌نته‌ری‌ 
میترۆی‌ وت كه‌ رۆژی یه‌كشه‌مه‌ 20ی شوبات، به‌ چه‌ند ژماره‌یه‌كی جیاواز لە‌ رێی ته‌لە‌فۆنه‌وه‌ 
هه‌ڕه‌شه‌و سوكایه‌تی پێكراوه‌، »داوایان لێكردم هه‌ولێر به‌جێبهێڵم‌و بچمه‌ سلێمانی، چونكه‌ 
به‌پێی‌ قسه‌كانی‌ ئه‌وان گێره‌شێوێنم. بۆیه‌ دوای‌ ئه‌م هه‌ڕه‌شانه‌ ماوه‌ی‌ 12 رۆژ لە‌ سلێمانی‌ 
مامه‌وه‌‌و پاشان هاتمه‌وه‌ بۆ هه‌ولێر. به‌ڵام لە‌و ماوه‌یی‌ لە‌ سلێمانی‌ بوم ژماره‌ی‌ مۆبایلە‌كه‌م 
داخستبو، كه‌ هاتمه‌وه‌ بۆ هه‌ولێر لە‌ 3/8به‌ ژماره‌یه‌كی‌ نه‌ناسراوی‌ دیكه‌ هه‌ڕه‌شه‌ی‌ كوشتنم 

لێكرا«.
48. شه‌وقی‌ كانه‌بی‌، به‌ڕێوه‌به‌ری‌ پێش���وی نوسینگه‌ی‌ كه‌ناڵی‌ ئاسمانی‌ KNN لە‌ شاری‌ 
هه‌ولێر، به‌ سه‌نته‌ری‌ میترۆی‌ راگه‌یاند كه‌ رۆژی‌ یه‌كشه‌ممه‌ 20ی شوبات، لە‌ رێگای‌ ناردنی‌ 
نامه‌یه‌ك بۆ ئیمه‌یڵه‌كه‌ی هه‌ڕه‌ش���ه‌ی كوشتنی لێكراوه‌. هه‌روه‌ها وتی كه‌ رۆژی 23ی ئازار 
نامه‌یه‌ك���ی تری بۆ هاتوه‌و به‌ ناوی »گروپی گه‌نجانی هه‌ولێر«ه‌وه‌ جارێكی تر هه‌ڕه‌ش���ه‌ی 

لێكراوه‌.
49. ماڵپه‌ری هه‌واڵی كوردیو، رایگه‌یاند كه‌ رۆژی 20ی شوبات، چه‌ند چه‌كدارێكی ده‌مامكدار 
لە‌ شه‌قامی پیره‌مێرد هێرشیانكردوه‌ته‌ سه‌ر په‌یامنێر به‌ڵێن عوسمان‌و ئازاریانداوه‌و پاشان 

كامێراكه‌یان شكاندوه‌.



شوبات ی٧

262

50. رۆژی یه‌كش���ه‌مه‌ 20ی شوبات هێرش���كرایه‌ س���ه‌ر رۆژنامه‌نوس مه‌جید حه‌مید لە‌ 
كه‌ناڵی گه‌لی كوردستان لە‌شاری‌ سلێمانی‌.

51. زان���ا حه‌مه‌ غه‌ریب، په‌یامنێری رۆژنامه‌ی میدیا، به‌ س���ه‌نته‌ری میترۆی راگه‌یاند كه‌ 
رۆژی 20ی شوبات، لە‌ نزیك فولكه‌ی مامه‌ڕیشه‌ لە‌شاری سلێمانی، لە‌لایه‌ن هێزێكی چالاكی 

مه‌ده‌نییه‌وه‌ كامێراكه‌ی شكێنراوه‌.
52. رۆژی 20ی ش���وبات، مخلص ئه‌حمه‌د ئه‌ندامی‌ كارای‌ سه‌ندیكای‌ رۆزنامه‌نوسان لقی‌ 
سلیمانی‌‌و به‌یامنیری‌ سایتی‌ كوردیۆ‌و رادیۆی‌ ده‌نكی‌ یه‌ككرتو لە‌ رانیه‌ به‌ سه‌نته‌ری میترۆی 
راگه‌یاند لە‌ خۆبیش���انی رانیه‌ وه‌ك به‌یامنیر راسته‌و خۆ رومالی‌ هه‌والە‌كه‌م ئه‌كرد به‌ده‌نك 
لە‌كه‌ل رادیۆ‌و لە‌كه‌رمه‌ی‌ خۆبیشاندانه‌كه‌ وه‌ وینه‌م ئه‌كرد به‌ كامیرای‌ فۆتۆ وتی« هیزیكی‌ 
زۆری‌ بیش���مه‌ركه‌ی‌ لە‌ ن���اكاو به‌قونداغه‌تفه‌نك‌و لیدان كه‌وتنه‌ كیان���ی‌ من‌و كامیراكه‌یان 
لە‌ مل راكیش���ام‌و خس���تمیان به‌ زه‌ویا«. جه‌ختیكرده‌وه‌ » زۆر لە‌ رۆزنمه‌نوسان كه‌وتنه‌ به‌ر 

شالاوی‌ ئاسایش‌و بیشمه‌رگه‌»
53. رۆژی 21ی شوبات، لە‌ناو زانكۆدا لە‌لایه‌ن به‌رپرسێكه‌وه‌ هه‌ڕه‌شه‌ لە‌ عه‌گید سه‌لیم، 

په‌یامنێری كه‌ناڵی نالیا، كراوه‌و تۆمه‌تباركراوه‌ به‌وه‌ی‌ كه‌ كه‌ناڵه‌كه‌ی »نزیكه‌ لە‌ گۆڕان«.
54. رۆژی 21ی ش���وبات لە‌ ش���ه‌قامی مامۆستایان لە‌ شاری س���لێمانی چه‌ند چه‌كدارێك 
هێرشیانكرده‌س���ه‌ر زمناكۆ ئیسماعیل، په‌یامنێری رۆژنامه‌ی رۆژنامه‌،‌و كامێراكه‌یان شكاند. 
هه‌روه‌ها زمناكۆ وتی كه‌ رۆژانی 13 بۆ 18 ئازار چه‌ندین جار لە‌رێی ته‌لە‌فۆنه‌وه‌ هه‌ڕه‌شه‌ی 

لێكراوه‌.
55. رۆژی 22ی ش���وبات لە‌بازگه‌ی دێگه‌ڵه‌ رێگه‌نه‌دراوه‌ تیمی كه‌ناڵی KNN بچه‌نه‌وه‌ ناو 

شاری هه‌ولێر پاش ئه‌وه‌ی به‌كارێكی رۆژنامه‌نوسی چوبونه‌ شاری كۆیه‌.
56. رۆژی 22ی ش���وبات، كۆمه‌ڵێ���ك ك���ه‌س هێرش ده‌كه‌نه‌س���ه‌ر ه���ه‌ردی ئه‌بوبه‌كر، 
په‌یامنێری كه‌ناڵی كوردس���ات لە‌ چه‌مچه‌ماڵ‌و برینداری ده‌ك���ه‌ن. هه‌ردی پێنج ته‌قه‌ڵ به‌ 

هه‌ردو ده‌ستیه‌وه‌یه‌و هه‌روه‌ها گوێیشی برینداربوه‌.
57. رۆژی 22ی شوبات، كۆمه‌ڵێك كه‌س هێرش ده‌كه‌نه‌سه‌ر هاوكار سه‌ید گوڵ لە‌كه‌ناڵی 

كوردسات لە‌ چه‌مچه‌ماڵ‌و برینداری ده‌كه‌ن.
 KNN 58. رۆژی 22ی ش���وبات لە‌ ش���اری هه‌ڵه‌بجه‌ هێرشكرایه‌ س���ه‌ر كه‌ناڵی ئاسمانی
ئارام نه‌جم . ئارام وتی« خۆپیشاندن بو چه‌ند كه‌سێك به‌ به‌رگی مه‌ده‌نییه‌وه‌ هه‌ره‌شه‌یان 

لێكردم‌و نه‌یانهێشت روماڵی ئه‌و چالاكیه‌ بكه‌م«
59. داهێن هاش���م، به‌ڕێوه‌به‌ری‌ پێش���وی‌ نوس���ینگه‌ی‌ رۆژنامه‌ی‌ رۆژنامه‌ لە‌ هه‌ولێر، به‌ 
س���ه‌نته‌ری‌ میترۆی‌ راگه‌یاند كه‌ رۆژی 23ی ش���وبات، لە‌ رێی په‌یوه‌ندیه‌كی ته‌لە‌فۆنییه‌وه‌ 

هه‌ڕه‌شه‌ی »سوتاندنی خۆت‌و ماڵ‌و منداڵ« ی لێكراوه‌.
60. رۆژی 23ی ش���وبات لە‌ شاری هه‌ولێر به‌ نامه‌یه‌ك لە‌ ژماره‌یه‌كی ناسراو هه‌ره‌شه‌ی 

كوشتن لە‌ رۆژنامه‌نوس به‌رزان عه‌لی حمه‌ كرا.

61. رۆژی 24 شوبات رۆژنامه‌نوس لە‌تیف فاتح فه‌ره‌ج رایگه‌یاند كه‌ لە‌رێی په‌یوه‌ندییه‌كی 
ته‌لە‌فۆنییه‌وه‌ هه‌ڕه‌شه‌ی كوشتنی لێكراوه‌، لە‌تیف وتی‌» ئه‌و هه‌ره‌شه‌یه‌ پاش ئه‌وه‌ دێت كه‌ 

لە‌ میدیاكانه‌وه‌ لە‌سه‌ر روداوه‌كانی ئه‌مدواییه‌ قسه‌مكرد«.
62. رۆژی هه‌ینی 25ی شوبات په‌یامنێری كه‌ناڵی سپێده‌ سواره‌ بلال به‌ سه‌نته‌ری میترۆی 

وت »10 جار زیاتر به‌ كورته‌ نامه‌ هه‌ڕه‌شه‌م لێكرا هه‌واڵه‌كانی چه‌مچه‌ماڵ نه‌گوازمه‌وه‌»
63. رۆژی 25ی شوبات لە‌ هه‌ولێر به‌ نامه‌و ته‌لە‌فون‌و ئیمه‌یڵ هه‌ڕه‌شه‌ لە‌ به‌رزان عه‌لی، 

په‌یامنێری رۆژنامه‌ی رۆژنامه‌ لە‌ هه‌ولێر، كراوه‌.
64. رۆژی 25ی ش���وبات خۆپیشانده‌رانی ش���اری چه‌مچه‌ماڵ هێرشیانكرده‌ سه‌ر بێستون 
حه‌می���د په‌یامنێ���ری KTV لە‌و ش���اره‌. بێس���تون وتی« ئازاری���ان دام‌و نه‌یانهێش���ت كاری 

رۆژنامه‌نوسی ئه‌نجامبده‌م«.
65. رۆژی 25ی شوبات لە‌كاتی پاش خۆپیشاندانێكی شاری چه‌مچه‌ماڵ به‌ نامه‌و ته‌لە‌فۆن 
هه‌ڕه‌شه‌ لە‌ تیمی كه‌ناڵی‌ KNN كرا. ئاری لوقمان به‌ میترۆی راگه‌یاند »پاش بڵاوكردنه‌وه‌ی 
راپۆرتێك لە‌ كه‌ناڵه‌كه‌مان به‌ نامه‌و ته‌لە‌فون چه‌ندین جار هه‌ڕه‌شه‌ لە‌ خۆم‌و وێنه‌گره‌كه‌مان 

هێمن ئه‌حمه‌د كرا«.
66. رۆژی 25ی شوبات هه‌ره‌شه‌ لە‌ به‌رپرسی نوسینگه‌ی كه‌لاری كه‌ناڵی ئاسمانی په‌یام 
بیستون ژاژڵه‌یی كرا. هه‌روه‌ك سه‌ركه‌وت سه‌لام‌و پشتیوان جه‌مال كارمه‌ندانی ئه‌و كه‌ناڵه‌ 

روبه‌ڕوی لێدان‌و هه‌ره‌شه‌ بونه‌وه‌.
67. فه‌رمان محه‌مه‌د، په‌یامنێری‌ كه‌ناڵی‌ ئاس���مانی‌ نالیا لە‌ شاری‌ هه‌ولێر، به‌ سه‌نته‌ری‌ 
میترۆی‌ وت كه‌ س���ه‌لە‌به‌یانی رۆژی 25 ش���وبات، لە‌ په‌یوه‌ندییه‌كی ته‌لە‌فۆنی نه‌ناسراودا 
ئاگاداركراوه‌ته‌وه‌ كه‌ روماڵی ئه‌و خۆپیشاندانه‌ نه‌كات كه‌ بڕیاربو ئه‌و رۆژه‌ لە‌ به‌رده‌م بازاڕی‌ 
نیش���تیمان ئه‌نجام بدرێ���ت. هه‌روه‌ها رۆژی 10ی ئازار لە‌ لە‌رێی ته‌لە‌فۆنه‌وه‌ هه‌ڕه‌ش���ه‌ی 
لێك���راوه‌ به‌ناوی گروپی »گه‌نجانی‌ س���ه‌ربه‌خۆی‌ هه‌ولێر« فه‌رمان وت���ی‌ »پێیان راگه‌یاندم 

ژیانم لە‌ مه‌ترسیدایه‌‌و ده‌بێت واز لە‌ نالیا بهێنم، ئه‌گه‌رنا ده‌مكوژن«.
68. نی���از عه‌بدوڵڵا، به‌رنامه‌س���از‌و هه‌واڵنێر لە‌ رادیۆ نه‌وا، هه‌روه‌ها ئه‌ندامی‌ ده‌س���ته‌ی‌ 
كارگێڕی‌ سه‌نته‌ری‌ میترۆ رۆژی‌ 25ی شوبات، لە‌ كاتی‌ روماڵكردنی‌ ئه‌و خۆپیشاندانه‌ی‌، كه‌ 
بڕیار بولە‌ به‌رده‌م بازاڕی‌ نیش���تیمان ئه‌نجامبدرێت‌و پاشان بو به‌ گردبونه‌وه‌ی‌ لایه‌نگرانی‌ 
پارتی‌ دیموكراتی‌ كوردس���تان، هه‌ره‌شه‌ری‌ لێكراوه‌و س���وكایه‌تی‌ پێكراوه‌، نیاز وتی‌ »پاش 
ئه‌وه‌ی‌ وتیان كه‌ ده‌بێت ئه‌و ش���وێنه‌ به‌جێبهێڵم وتیان ئه‌گه‌ر لێره‌ نه‌ڕۆی‌ هه‌رچی‌ گه‌نجی‌ 

ئه‌و شاره‌ی‌ هه‌یه‌ لێت خڕ ده‌كه‌مه‌وه‌ ئه‌وجا هه‌رچی‌ خراپه‌ با پێت بكه‌ن«.
69. ش���وان سدیق، لە‌ ده‌سته‌ی‌ نوسه‌رانی‌ گۆڤاری‌ س���ڤیل، وتی كه‌ رۆژی 25ی شوبات، 
ل���ە‌ كاتی‌ گردبونه‌وه‌ی‌ لایه‌نگرانی‌ پارتی‌ دیموكراتی‌ كوردس���تان لە‌ هه‌ولێر لە‌لایه‌ن چه‌ند 
كه‌س���ێك، كه‌ جلی‌ مه‌ده‌نییان پۆشیوه‌ به‌ زۆر ریكۆرده‌ره‌كه‌ی‌ لێسه‌ندراوه‌، »چوار كه‌س، كه‌ 
یه‌كێكیان جلی‌ كوردی‌‌و ئه‌وانه‌ی‌ دیكه‌ جلی‌ مه‌ده‌نیان پۆش���یبو‌و ده‌مانچه‌شیان پێبو به‌ زۆر 

ریكۆرده‌ره‌كه‌یان به‌ به‌رچاوی‌ پۆلیسه‌ ئاماده‌بوه‌كانی‌ ئه‌وێ‌ لێبردم«.
70. رۆژنامه‌نوس ئاری‌ عوس���مان وتی كه‌ رۆژی 25ی ش���وبات، ل���ە‌ كاتی‌ گردبونه‌وه‌ی‌ 
لایه‌نگران���ی‌ پارتی‌ دیموكراتی‌ كوردس���تان ل���ە‌ هه‌ولێر، لە‌لایه‌ن چه‌ند كه‌س���ێكه‌وه‌ به‌زۆر 
كامێراكه‌ی‌ لێده‌س���ه‌ندراوه‌، ئاری‌ وتی‌ »دوای‌ ئه‌وه‌ی‌ وێنه‌ی‌ یه‌كێك لە‌و گه‌نجانه‌م گرت، كه‌ 
لە‌لای���ه‌ن لایه‌نگرانی‌ پارتی‌ لێی‌ درا. زیاتر ل���ە‌ 10 كه‌س به‌ جلی‌ كوردی‌‌و مه‌ده‌نییه‌وه‌ لێم 
كۆبونه‌وه‌‌و به‌ زۆر كامێراكه‌یان لێسه‌ندم‌و دوای‌ سێ سه‌عات كامێراكه‌یان پێدامه‌وه‌. به‌ڵام 
ئه‌و وێنانه‌یان س���ڕیبوه‌وه‌، كه‌ وێنه‌ی‌ لێدان بو لە‌و گه‌نجه‌. هه‌ندێك لە‌و كه‌س���انه‌ به‌ منیان 

ده‌وت ئاژاوه‌گیڕ مه‌منونبه‌ به‌وه‌ی‌ كه‌ ته‌نها كامێراكه‌مان لێسه‌ندی‌«. 
71. كاوه‌ ئه‌حم���ه‌د، په‌یامنێ���ری رۆژنام���ه‌ی ئاوێن���ه‌، ب���ه‌ كه‌مپینی نا بۆ هه‌ڕه‌ش���ه‌ لە‌ 
رۆژنامه‌نوس���ان، كه‌ لە‌ گه‌رمیان دامه‌زرێنراوه‌، را گه‌یاند كه‌ رۆژی 25ی ش���وبات لە‌ كاتی 
روماڵكردنی خۆپیش���انداندا لە‌ كه‌لار هێزێكی پێشمه‌رگه‌ كه‌وتونه‌ته‌ لێدانی‌و به‌و هۆیه‌وه‌ 

ماوه‌ی دو رۆژ لە‌ نه‌خۆشخانه‌ ماوه‌ته‌وه‌.
72. په‌یامنێر پش���تیوان جه‌لال‌و وێنه‌گر س���ه‌نگه‌ر حه‌مید لە‌ كه‌ناڵی ئاس���مانی سپێده‌‌و 
عه‌بدولره‌حم���ان نه‌ریم���ان، وێنه‌گ���ری كه‌ناڵ���ی KNN، ب���ه‌ كه‌مپینی نا بۆ هه‌ڕه‌ش���ه‌ لە‌ 
رۆژنامه‌نوس���انیان راگه‌یاند كه‌ رۆژی 25ی شوبات لە‌ كاتی روماڵی خۆپیشانداندا لە‌ كه‌لار 
هێزێكی پێش���مه‌رگه‌ ته‌قایان لیكردون‌و لە‌ شوێنی خۆپیش���اندانه‌كه‌ دوریان خستونه‌ته‌وه‌. 
س���ه‌نگه‌ر حه‌مید وتی كه‌ بۆ رۆژی دواتریش لە‌لایه‌ن هه‌مان هێزه‌وه‌و قس���ه‌ی ناش���یرینی 
پێوت���راوه‌و س���وكایه‌تییان پێكردوه‌، »لە‌ كاتێك���دا باجی كاری رۆژنامه‌نوس���یم لە‌ ملدابو... 

سه‌بازه‌كان لە‌ سنگ‌و پشت‌و ناوشانمیاندا‌و كانێراكه‌میان برد«.
73. زانیار ئه‌س���عه‌د، په‌یامنێری‌ كه‌ناڵی‌ ئاسمانی‌ سپێده‌ لە‌ هه‌ولێر، وتی كه‌ رۆژی‌ 26ی 
شوبات، بۆ ئه‌نجامدانی‌ راپۆرتێك لە‌س���ه‌ر ناردنه‌وه‌ی خوێندكاران لە‌گه‌ڵ سه‌یاف ئه‌حمه‌د، 
وێنه‌گری كه‌ناڵه‌كه‌، ده‌چن بۆ په‌یمانگای‌ ته‌كنیكی‌ هه‌ولێر‌و لە‌وێش لە‌لایه‌ن پاسه‌وانه‌كانه‌وه‌ 
سوكایه‌تی‌ پێده‌كرێت‌و رێگای‌ روماڵكردنی‌ پێنادرێت، »نه‌یانهێشت ئێمه‌ هیچ كارێك بكه‌ین‌و 

وتیان ئه‌گه‌ر لێره‌ ده‌ڕۆن باشه‌ ئه‌گه‌رنا كامێراكه‌تان ده‌شكێنین«.
74. رۆژی 25ی ش���وبات هێزه‌ ئه‌منییه‌كانی كه‌لار هێرشده‌كه‌نه‌ سه‌ر په‌یامنێری كه‌ناڵی 

سپێده‌ سه‌نگه‌ر حه‌مید‌و پاش لێدانی‌ كاسێتی‌ ناو كامێراكه‌ی‌ ده‌به‌ن.
75. رۆژی 25ی ش���وبات هێزه‌ ئه‌منییه‌كانی كه‌لار هێرشده‌كه‌نه‌ سه‌ر په‌یامنێری كه‌ناڵی 

سپێده‌ سه‌ركه‌وت سه‌لام‌و سوكایه‌تی پێده‌كه‌ن‌و لێیده‌ده‌ن.
76. رۆژی 25ی ش���وبات لە‌لای���ه‌ن چه‌نه‌ كه‌س���ێكه‌وه‌ كه‌ به‌رگی مه‌ده‌نیان پۆش���یوه‌ به‌ 
به‌رچاوی هێزه‌ ئه‌منییه‌كانه‌وه‌ هێرش���ده‌كرێته‌ س���ه‌ر رۆژنامه‌نوس شوان صدیق لە‌گۆڤاری 

سڤیل كه‌ره‌سه‌ی رۆژنامه‌نوسییه‌كه‌ی لێده‌ستێنن.

77. رۆژی 26ی ش���وبات لە‌كاتی خۆپیشاندانی قه‌زای سه‌یدس���ادق، لە‌لایه‌ن هێزه‌كانی 
ئاسایش���ی ناوخۆوه‌ هێرشكرایه‌ س���ه‌ر رۆژنامه‌نوس توانا شاره‌زوری‌و زانا عه‌لی په‌یامنێری 

.KNN كه‌ناڵی
78. رۆژی 26 شوبات سۆران ئه‌حمه‌د، په‌یامنێری هاوڵاتی، رایگه‌یاند كه‌ هێزێكی ئاسایش 
لە‌ نزیك باخی گش���تی لە‌ شاری س���لێمانی س���وكایه‌تی پێكراوه‌و »كامێراو مۆبایل‌و باجی 
رۆژنامه‌ی هاوڵاتی‌و س���ه‌ندیكای رۆژنامه‌نوسانی« لێسه‌ندراوه‌‌و رۆژی دواتر ستافی هاوڵاتی 

لە‌ هۆبه‌ی ئۆپه‌راسیۆن لە‌ به‌ڕێوه‌به‌رایه‌تی ئاسایش كه‌لوپه‌لە‌كانیان وه‌رگرتوه‌ته‌وه‌.
79. رۆژی 26 ش���وبات رۆژنامه‌نوس���ان عیرفان ئه‌حمه‌د‌و ئه‌نوه‌ر عه‌ره‌ب‌و سه‌لام حاجی 
عه‌لی‌و ناس���یح عه‌بدولره‌حیم، لە‌ لایه‌ن هێزه‌كانی پۆلیس‌و ئاسایش لە‌ هه‌ڵه‌بجه‌ی شه‌هید 

بۆ ماوه‌یه‌ی نیو سه‌عات ده‌ستگیركراون. 
 80. بێس���تون ژاڵه‌یی، به‌رپرس���ی نوسینگه‌ی كه‌ناڵی ئاسمانی س���پێده‌ لە‌ گه‌رمیان، به‌ 
كه‌مپینی نا بۆ هه‌ڕه‌ش���ه‌ ل���ە‌ رۆژنامه‌نوس���انی راگه‌یاند كه‌ رۆژی 26ی ش���وبات لە‌ رێی 
كورته‌نامه‌یه‌كه‌وه‌ هه‌ڕه‌ش���ه‌ی كوش���تنی لێكراوه‌‌و تێیدا هاتوه‌، »زۆر نابات به‌ س���زای ده‌م 

درێژییه‌كانت ده‌گه‌ی«.
81. رۆژی 26 ش���وبات رۆژنامه‌ن���وس س���ۆران عومه‌ر به‌ س���ه‌نته‌ری میت���روی وت«به‌ 
ژم���اره‌ موبایلی )( چه‌ندین جار هه‌ڕه‌ش���ه‌ی كوش���تنم بۆهاتوه‌ لە‌س���ه‌ر به‌ش���داریكردنم 

لە‌خۆپیشاندانه‌كانی سه‌رای سلێمانی«.
82. رۆژی 26ی شوبات لە‌سه‌رای سلێمانی لە‌لایه‌ن كه‌سانی نه‌سراوه‌وه‌ هێرشكرایه‌ سه‌ر 

په‌یامنێری كوردسات مه‌ریوان عه‌بدوڵاو وێنه‌گری ئه‌و كه‌ناڵه‌ گۆڤار محه‌مه‌د.
83. س���ه‌ركه‌وت س���ه‌لام، په‌یامنێری كه‌ناڵی ئاسمانی س���پێده‌ لە‌ گه‌رمیان، به‌ كه‌مپینی 
ن���ا بۆ هه‌ڕه‌ش���ه‌ لە‌ رۆژنامه‌نوس���انی راگه‌یاند كه‌ رۆژی 26ی ش���وبات ل���ە‌ كاتی روماڵی 
خۆپیشانداندا لە‌ كه‌لار هێزێكی پێشمه‌رگه‌وه‌ لە‌به‌رده‌م قوتابخانه‌ی لە‌یلا قاسم »به‌قۆناغه‌ 
تفه‌نگ په‌لاماردرام‌و به‌ توندی به‌ زه‌ویدا درام‌و ژێرپێخرام، شوێنه‌واری ئه‌شكه‌نجه‌ به‌پشت‌و 

سنگمه‌وه‌ هه‌یه‌«.
84. رۆژی 27ی شوبات په‌یامنێری گۆڤاری ستاندار ئالان فریاد یونس لە‌ شاری هه‌ولێره‌وه‌ 

رایگه‌یاند« بۆماوه‌یه‌ك ئاسایش ده‌ستگیریان كردم‌و پاشان ئازاد كرام«.
85. ماڵپ���ه‌ری رۆژنام���ه‌ی هاوڵات���ی رۆژی 27ی ش���وبات ل���ە‌ زاری رۆژنامه‌نوس ئالان 
س���احێبقران، په‌یامنێری رۆژنامه‌كه‌ لە‌ هه‌ولێر، رایگه‌یاند ك���ه‌ 12 كه‌س لێیانداوه‌‌و ئازاری 

زۆری پێگه‌یشتوه‌.
86. رۆژی 28ی شوبات لە‌شاری هه‌ولێر، لە‌به‌رده‌م ته‌لاری په‌رلە‌مانی كوردستان هێزێكی‌ 
ئاس���ایش لە‌ رۆژنامه‌نوس نه‌جمه‌دین علی ده‌ده‌ن .نه‌جمه‌دین وتی »بردمیان بۆ ئاسایش‌و 

ریكۆرده‌ره‌كه‌یان لێسه‌ندم«.

87. ماڵپه‌ری هه‌واڵی كوردیو، رایگه‌یاند كه‌ رۆژی 28 شوباته‌وه‌و بۆ چه‌ند رۆژێك به‌مۆبایل 
هه‌ڕه‌شه‌ی كوشتن لە‌ سواره‌ بیلال، وێنه‌گری كه‌ناڵی سپێده‌ لە‌ چه‌مچه‌ماڵ، كراوه‌.

88. رۆژی 28ی ش���وبات لە‌ناو زانكۆی سلێمانی هێرش���كرایه‌ سه‌ر په‌یامنێری كوردسات 
مه‌ریوان عبدوڵا‌و وێنه‌گری ئه‌و كه‌ناڵه‌ گۆڤار محه‌مه‌د.

پێشێلكاریه‌كانی مانگی ئازار  ب‌-	

89. مس���ته‌فا عه‌بدوڵا، په‌یامنێری كه‌ناڵی ئاسمانی په‌یام لە‌ گه‌رمیان راگه‌یاند كه‌ رۆژی 
1ی ئازار، لە‌ كاتی روماڵی خۆپیشانداندا لە‌ كه‌لار ئه‌فسه‌رێكی ئاسایشی گه‌رمیان‌و ژماره‌یه‌ك 
پاسه‌وانی كامێرای ڤیدیۆییان لێس���ه‌ندوه‌و پاش دو سه‌عات كامێراكه‌یان پێداوه‌ته‌وه‌ به‌ڵام 
كاس���ێته‌كه‌یان س���ڕیوه‌ته‌وه‌. هه‌روه‌ها رۆژی 9ی ئازار لە‌لایه‌ن هێزێكی ده‌مامكدار رێگری 

لێكراوه‌ روماڵی خۆپیشاندانێكی تر بكات.
90. رۆژانی 1 تا 5ی ئازار لە‌به‌رده‌ركی سه‌رای شاری سلێمانی چه‌ند جارێك هێرشكراوه‌ته‌ 
س���ه‌ر په‌یامنێرو وێنه‌گرانی كه‌ناڵی كوردسات، مه‌ریوان عه‌بدوڵا، ئاسۆ عه‌لی، ئاری نه‌وزاد، 
ئاواره‌ جومعه‌. مه‌ریوان عه‌بدوڵا به‌ میترۆی وت«چه‌ند كه‌سێك كه‌ ده‌یانناسین كێن، كاسیێتی 

كامێراكانیان لێسه‌ندین«
91. رۆژی 1ی ئازار لە‌ ش���اری كه‌لار به‌ نامه‌ هه‌ره‌ش���ه‌ لە‌ به‌رپرسی كه‌ناڵی سپێده‌ كرا. 
بێس���تون ژالە‌یی به‌ س���ه‌نته‌ری میترۆی وت »لە‌ ژماره‌ مۆبایلی)-( هه‌ره‌ش���ه‌م لێكراوه‌ بۆم 

ده‌نوسن چاوه‌ڕوانی مه‌رگی خۆت به‌«.
92. رۆژی 2ی ئازار به‌نامه‌ هه‌ره‌ش���ه‌ لە‌وێنه‌گری كه‌ناڵی س���پێده‌ كرا. س���واره‌ بیلال به‌ 

میترۆی وت« ئه‌و نامانه‌ی بۆمان ده‌نێرن هه‌ره‌شه‌ی كوشتنه‌«.
93. په‌یامنێر ئه‌سعه‌د موحه‌مه‌د‌و وێنه‌گر سه‌نگه‌ر حه‌مید لە‌ كه‌ناڵی ئاسمانی سپێده‌ لە‌ 
كه‌لار، رایانگه‌یاند كه‌ رۆژی 3ی ئازار كاتژمێر 2:35 خولە‌كی پاشنیوه‌ڕۆ لە‌به‌رده‌م نوسینگه‌ی 
كه‌ناڵه‌كه‌ لە‌لایه‌ن مه‌فره‌زه‌یه‌كی ئاسایشی گه‌رمیانه‌وه‌ »رفێنراون«‌و پاش سوكایه‌تیپێكردن 

براون بۆ به‌ڕێوه‌به‌رایه‌تی ئاسایشی گه‌رمیان‌و هه‌ڕه‌شه‌یان لێكراوه‌و ئازاردراون. 
94. ئه‌س���عد عه‌لی ئیس���ماعیل، سه‌رنوس���ه‌ری گۆڤاری بۆچون، وتی كه‌ رۆژی 4ی ئازار 
چه‌ند چه‌كدارێكی یه‌كێتی نیش���تمانی كوردس���تان هه‌ڕه‌شه‌یان لێكردوه‌. هه‌روه‌ها وتی كه‌ 

هه‌ڕه‌شه‌كان پاش بڵاوكردنه‌وه‌ی هه‌واڵێك سه‌باره‌ت به‌ سوتاندنی كه‌ناڵی نالیا بوه‌.
95. رۆژی 4ی ئازار هێرش���كرایه‌ سه‌ر رۆژنامه‌نوسانی كه‌ناڵی ئاسمانی سپێده‌ لە‌ قه‌زای 
چه‌مچه‌ماڵ پش���تیوان جلال‌و س���ه‌نگه‌ر حمید. ده‌س���تدرێژی گوللە‌یان به‌س���ه‌ردا ده‌كرێت. 
هه‌روه‌ها لە‌لایه‌ن هێزی ئه‌منیه‌وه‌ هه‌ردو رۆژنامه‌نوس ئه‌سعه‌د محه‌مه‌دو سه‌نگه‌ر حه‌مید 

ده‌ستگیرده‌كرێن‌و لێیانده‌درێت هه‌ڕه‌شه‌ی كوشتنیش لە‌ سه‌ركه‌وت سه‌لام ده‌كرێت.

96. رۆژی 5ی ئازار لە‌ ش���اری رانیه‌ی سه‌ر به‌ پارێزگای سلێمانی هێرشكرایه‌ سه‌ر تیمی 
كه‌ناڵی سپێده‌، عمر محه‌مه‌د‌و بارزان ئازاد.

97. شاسوار مامه‌، په‌یامنێری كه‌ناڵی KNN، وتی كه‌ رۆژی 5ی ئازار لە‌ رێی ته‌لە‌فۆنه‌وه‌ 
هه‌ڕه‌شه‌ی لێكراوه‌.

98. رۆژی ش���ه‌ممه‌ 5ی ئ���ازار لە‌به‌رده‌ركی س���ه‌ری چه‌ند كه‌س���ێك به‌به‌رگی مه‌ده‌نی 
هێرشیانكرده‌ سه‌ر په‌یامنێری كه‌ناڵی كوردسات مه‌ریوان عه‌بدوڵا.

99. رۆژی 6ی ئازار هێرش���كرایه‌ س���ه‌ر رادیۆی ده‌نگ لە‌ كه‌لار كه‌ به‌هۆی هێرشه‌كه‌وه‌ 
په‌خش���ی وه‌ستا .ئازاد عوس���مان، به‌ڕێوه‌به‌ری رادیۆی ده‌نگ، ئه‌وكات به‌سه‌نته‌ری میترۆی 
وت، كه‌ لە‌م ماوه‌یه‌ی پێش���ودا لە‌ژێر فش���اردا بون به‌ڵام هیچ هه‌ڕه‌شه‌یه‌كی راسته‌وخۆیان 
پێنه‌گه‌یشتوه‌. هه‌روه‌ها وتیشی كه‌ رادیۆكه‌ روماڵی روداوه‌كانی ناوچه‌كه‌ی كردوه‌ به‌تایبه‌تی 

خۆپیشاندانه‌كانی ئه‌م دواییه‌.
100. ش���ه‌وی 7ی ئازار لە‌ قه‌زای پێنجوێنی س���ه‌ر به‌پارێزگای س���لێمانی هه‌ره‌ش���ه‌ لە‌ 

په‌یامنێری گه‌لی كوردستان ئاكۆ كه‌ریم كرا .
101. رۆژی 8ی ئ���ازار رادیۆی نه‌وا كه‌ ئۆفیس���ی س���ه‌ره‌كی لە‌ ش���اری س���لێمانییه‌ لە‌ 
به‌یاننامه‌یه‌كیاندا كه‌ دانه‌یه‌كی بۆ سه‌نته‌ری میترۆ نێردرا بو داوای لە‌ حكومه‌تی هه‌رێمی 

كوردستان كرد گیانی كارمه‌نده‌كانیان بپارێزێت لە‌و هه‌ڕه‌شانه‌ی ده‌كرێته‌ سه‌ریان.
102. فه‌ریق حه‌مه‌ساڵح، به‌ڕێوه‌به‌ری ده‌نگی یه‌كگرتو رادیۆی گه‌رمیان، به‌ كه‌مپینی نا بۆ 
هه‌ڕه‌شه‌ لە‌ رۆژنامه‌نوسانی راگه‌یاند كه‌ رۆژی 7ی ئازار لە‌رێی كورته‌نامه‌یه‌كه‌وه‌ هه‌ڕه‌شه‌ 
ل���ە‌ كارمه‌ندانی رادیۆكه‌ كراوه‌. هه‌روه‌ها رۆژی 10 ئازار لە‌رێی كورته‌نامه‌وه‌ هه‌ڕه‌ش���ه‌ لە‌ 
خۆی كراوه‌. 103. رۆژی چوارشه‌ممه‌ 9ی ئازار بۆ جاری دوهه‌م چه‌ند ئاسایشێك چونه‌ سه‌ر 
رادیۆی ده‌نگ‌و س���وكایه‌تیان به‌ كارمه‌ندانی كردوه‌. ئازاد عوس���مان، به‌ڕێوه‌به‌ری رادیۆی 
ده‌نگ لە‌ كه‌لار، به‌ س���ه‌نته‌ری میترۆی راگه‌یاند »چه‌ند كارمه‌ندێكی چه‌كداری ئاسایش به‌ 
بیانوی ئه‌وه‌ی كه‌ چه‌ند خۆپیش���انده‌رێك به‌ره‌و بینای رادیۆكه‌یان هه‌ڵهاتون، هاتنه‌ س���ه‌ر 

رادیۆكه‌مان«.
104. رۆژی چوارشه‌ممه‌ 9ی ئازار، لە‌ ناحییه‌ی رزگاری سه‌ر به‌ قه‌زای كه‌لار هێرشكرایه‌ 
سه‌ر په‌یامنێری كه‌ناڵی په‌یام، مسته‌فا عه‌بدوڵا »هێزێك كامێراو مۆبایلە‌كه‌یان لێسه‌ندم«

105. گه‌رمیان حه‌مه‌ پور، په‌یامنێری كه‌ناڵی KNN لە‌كه‌لار، به‌كه‌مپینی نا بۆ هه‌ڕه‌ش���ه‌ 
لە‌ رۆژنامه‌نوسانی راگه‌یاند كه‌ رۆژی 9ی ئازار لە‌ كاتی روماڵكردنی خۆپیشاندا لە‌ ناحیه‌ی 
رزگاری لە‌گه‌ڵ وێنه‌گری كه‌ناڵه‌كه‌ عه‌بدولره‌حمان نه‌ریمان لە‌لایه‌ن ئاسایش���ه‌وه‌ بۆ ماوه‌ی 
زیاتر لە‌ سه‌عاتێك ده‌س���تگیركراون‌و هه‌ڕه‌ش���ه‌یان لێكراوه‌ كه‌ ئه‌گه‌ر به‌ردامبێت،«ڕه‌می« 

ده‌كرێت.

106. هه‌ژار ئه‌نوه‌ر، په‌یامنێری‌ كه‌ناڵی‌ ئاس���مانی‌ KNN، به‌ سه‌نته‌ری میترۆی راگه‌یاند 
كه‌ رۆژی 9ی ئازار لە‌ رێی كورته‌نامه‌وه‌، كه‌ بۆ براكه‌ی نێردراوه‌، به‌ ناوی گروپی »گه‌نجانی 
توڕه‌ی هه‌ولێر« هه‌ڕه‌ش���ه‌ی لێكراوه‌. هه‌ژار لە‌و كاته‌دا به‌ میترۆی‌ وت »رۆژی‌ 17ی‌ شوبات 
لە‌و كاته‌ی‌ كه‌ باره‌گای‌ گۆڕان‌و رادیۆی‌ گۆڕان سوتێندران، من لە‌ ماڵی‌ خۆمان نه‌ماومه‌ته‌وه‌‌و 

شه‌وان لە‌ شوێنی‌ جیاواز ده‌خه‌وم«.
107. س���ه‌ركه‌وت سه‌لام، په‌یامنێری كه‌ناڵی ئاسمانی س���پێده‌ لە‌ گه‌رمیان راگه‌یاند كه‌ 
رۆژی 9ی ئازار لە‌ ناو بازاری كه‌لار لە‌ لایه‌ن مه‌فره‌زه‌یه‌كی ئاسایشه‌وه‌ ده‌ستگیركراوه‌و پاش 

سوكایه‌تی پێكردن لە‌ لە‌ ناوچه‌یه‌كی ده‌ره‌وه‌ی كه‌لار ئازادكراوه‌.
108. هێمن عومه‌ر، بێژه‌ری ده‌نگی یه‌كگرتو رادیۆی گه‌رمیان، به‌ كه‌مپینی نا بۆ هه‌ڕه‌شه‌ 
لە‌ رۆژنامه‌نوس���انی راگه‌یاند كه‌ رۆژی 9ی ئازار لە‌ كاتی گه‌ڕانه‌وه‌ی لە‌س���ه‌ر كار لە‌ لایه‌ن 
مه‌فره‌زه‌یه‌كی ئاسایشی بنكه‌ی رزگاری سوكایه‌تی پێكراوه‌و به‌ قۆناغه‌تفه‌نگ لێیدراوه‌و بۆ 

ماوه‌ی چه‌ند سه‌عاتێك ده‌ستبه‌سه‌ركراوه‌ به‌ تۆمه‌تی به‌شداریكردن لە‌ خۆپیشانداندا.
109. رۆژی 15ی ئازار لە‌ ش���ارۆچكه‌ی سه‌یدس���ادق، لە‌ كاتی خۆپیشانداندا هێرشكرایه‌ 
س���ه‌ر زانا عه‌لی په‌یامنێری ‌KNNو س���الار مه‌حم���ود په‌یامنێری گۆڤ���اری لڤین. هه‌ر ئه‌و 
ئێواره‌یه‌ رێكخه‌ری س���ه‌نته‌ری میترۆ سه‌ردانی زانا عه‌لی كرد كه‌ به‌پێی راپۆرتی پزیشكی 

په‌راسویه‌كی شكاوه‌‌و یه‌كێكی ته‌ریان درزی تێبوه‌.
110. ره‌نگین س���ه‌لام، په‌یامنێری كوردس���ات لە‌هه‌ڵه‌بجه‌ی ش���ه‌هید، رۆژی 15ی ئازار 
لە‌به‌رده‌م نه‌خۆش���خانه‌ی هه‌ڵه‌بجه‌ هه‌ڕه‌ش���ه‌ی لێكراوه‌. ره‌نگین به‌سه‌نته‌ری میترۆی وت، 
»لە‌لایه‌ن چه‌ند هاوڵاتییه‌كه‌وه‌ كه‌ خزمه‌كانیان لە‌خۆپیش���اندانی ئه‌و رۆژه‌دا بریندار بوبون 
لە‌ به‌رده‌م نه‌خۆشخانه‌ی هه‌ڵه‌بجه‌ هه‌ڕه‌شه‌م لێكرا پاشان پۆلیسه‌كان پاراستمیان‌و بۆماوه‌ی 

دو سه‌عات نه‌متوانی لە‌ نه‌خۆشخانه‌ بێمه‌ ده‌ره‌وه‌«.
111. رۆژی 16ی ئازار لە‌ ش���اری هه‌ڵه‌بجه‌ رێگه‌ نه‌درا تیمی كه‌ناڵی KNN روماڵی‌ یادی 
كاره‌س���اتی ش���اره‌كه‌ بكه‌ن. ئارام نه‌جم به‌ میترۆی وت »روبه‌روی‌ په‌لاماردان وهه‌ڕه‌شه‌ی‌ 
كوش���تن بوینه‌وه‌ لە‌لایه‌ن هێزیكی‌ تایبه‌ت كه‌ جلێكی‌ ره‌ش���یان لە‌به‌ر بو دواتر گۆره‌پانی‌ 

یاده‌كه‌مان به‌جێهیشت«.
112. رۆژی 16ی ئازار لە‌ كاتی ئاماده‌كردنی راپۆرتێك لە‌سه‌ر كیشه‌ی چه‌ند هاوڵاتییه‌كی 
كوردس���تانی ئێران، پاس���ه‌وانه‌كانی نیشنگه‌ی سلێمانی هێرش���یانكرده‌ سه‌ر سه‌رنوسه‌ری 
رۆژنامه‌ی چه‌تر كاروان سالار‌و رۆژنامه‌نوس یاسر گوڵی. كاروان به‌ سه‌نته‌ری میترۆی وت« 
پاش ئه‌وه‌ی رێگریان لێكردین ده‌س���تگیركراین‌و گوازراینه‌وه‌ بۆ ئاس���ایش لە‌وێ وێنه‌ی ناو 

كامێراكه‌یان سڕییه‌وه‌‌و دواتر ئازاد كراین«.
113. دانا ره‌زگه‌یی، په‌یامنێری رۆژنامه‌ی هاوڵاتی لە‌قه‌زای سۆران، به‌سه‌نته‌ری میترۆی 
راگه‌یان���د كه‌ رۆژی 16ی ئازار لە‌رێی په‌یوه‌ندییه‌كی ته‌لە‌فۆنییه‌وه‌ هه‌ره‌ش���ه‌ی كوش���تن 

لێكراوه‌و داوای لێكراوه‌ كه‌ شاره‌كه‌ به‌جێبهێڵێت.

114. زمناك���ۆ عه‌لی مس���ته‌فا، وێنه‌گری كه‌ناڵی ئاس���مانی گه‌لی كوردس���تان، وتی كه‌ 
رۆژی 18ی ئازار كۆمه‌ڵێك كه‌س كه‌ نوێژی هه‌ینیان كردوه‌ لە‌ مزگه‌وتی حاجی حه‌س���ه‌نی 
گڵه‌زه‌رده‌ لە‌ س���لێمانی، كۆمه‌ڵێك كه‌س هاواریان كردوه‌ ب���ه‌ روی وتارخوێنی مزگه‌وته‌كه‌ 
»ئێمه‌ گۆڕانین، نامانه‌وێت وا قسه‌ بكه‌یت، پاشان په‌لاماری ئێمه‌یانداو كاسێتی كامێراكه‌یان 

لێبردین‌ونه‌یانگێڕایه‌وه‌«.
115. نه‌شمیل موحه‌مه‌د، په‌یامنێری كه‌ناڵی ئاسمانی كوردستان، وتی كه‌ رۆژی 19ی ئازار 
لە‌ناو یاریگای یانه‌ی پێشمه‌رگه‌ لە‌ سلێمانی لە‌ لایه‌ن چه‌ند كه‌سێكه‌وه‌ هێرشیكراوه‌ته‌سه‌ر 
به‌ڵام لە‌ لایه‌ن پۆلیس���ه‌وه‌ پارێزگاری لێكراوه‌، »من په‌یامنێری وه‌رزشی بوم ویستم روماڵی 
هه‌واڵی وه‌رزش���ی بكه‌م چ په‌یوه‌ندییه‌كم هه‌یه‌ به‌ سیاس���ه‌ته‌وه‌ جوێیان پێدام‌و هێرش���م 

كرایه‌سه‌ر«.
116. رۆژی 19ی ئازار سواره‌ بیلال په‌یامنێری كه‌ناڵی سپێده‌ به‌ میترۆی وت« بۆ ماوه‌ی 
یه‌ك كاتژمێر لە‌لایه‌ن پۆلیس���ی چه‌چه‌ماڵه‌وه‌ ده‌س���تگیركرام« جه‌ختیكرده‌وه‌»من خه‌رێكی 

كاری رۆژنامه‌نوسی ئاسایی خۆم بوم ئه‌و كاته‌ی بردیانم«.
 KNN 117. رۆژی 19ی ئ���ازار لە‌ ش���اری چه‌مچه‌م���اڵ ئاری لوقمان په‌یامنێ���ری كه‌ناڵی
ده‌ستگیركرا. لوقمان به‌میترۆی وت«بۆ ماوه‌ی 40 ده‌قیقه‌ ده‌ستبه‌سه‌ر كرام لە‌ یاریده‌ده‌ری 
ئاسایشی چه‌مچه‌ماڵ« جه‌ختیكرده‌وه‌» پێیان وتم نابێت خۆت‌و كامێراكه‌ت بێنه‌ ناو بازاره‌وه‌» 

.
118. رۆژی 21ی ئازار ئه‌ندامێكی ئه‌نجومه‌نی خۆپیش���اندانی سه‌را ژماره‌ 44ی گۆڤاری 

)چركه‌(ی به‌به‌رده‌م ژماره‌یه‌كی زۆری هاوڵاتیانه‌وه‌ ده‌دڕێنێت.
119. رۆژی 21ی ئ���ازار لە‌كات���ی روماڵكردنی خۆپیش���اندانێك لە‌ ب���ه‌رده‌م په‌رلە‌مانی 
كوردستان هێرشكرایه‌ سه‌ر تیمی كه‌ناڵی )KNN( هه‌ژار ئه‌نوه‌ر‌و ئه‌میر ئه‌بوبكر. هه‌ژار به‌ 
میترۆی وت«لە‌لایه‌ن هێزێكی ئاسایشه‌وه‌ ئێمه‌‌و شوفێری كه‌ناڵه‌كه‌یان بۆ ماوه‌ی دو سه‌عات 

ده‌ستگیركرد‌و نه‌یانهێشت روماڵی هه‌واڵه‌كه‌ بكه‌ین«.
120. به‌رقی‌ ئیسلام، په‌یامنێری‌ كه‌ناڵی‌ ئاسمانی‌ سپێده‌ لە‌ناوچه‌ی‌ ئامێدی‌، رۆژی‌ 22ی 
ئ���ازار لە‌ كاتی‌ گه‌ڕانه‌وه‌ی‌ لە‌ س���ه‌یران لە‌گه‌ڵ خێزانه‌كه‌ی‌ ده‌درێته‌به‌ر ده‌س���تڕێژی‌ گوللە‌، 
به‌رقی‌ به‌ س���ه‌نته‌ری میترۆی وت، »لە‌گه‌ڵ خێزانه‌كه‌م‌و براكه‌م، كه‌ منداڵیش���مان پێبو لە‌ 
نێوان شێلادزێ‌‌و سێرێ‌ ئوتومبێلێكی‌ نه‌ناسراو لە‌ جۆری‌ هیوندای‌ سپی‌ به‌ روی‌ ئێمه‌ هات‌و 
لایته‌كانی‌ كوژانده‌وه‌‌و به‌ گوللە‌ ده‌س���تڕێژی‌ لە‌ ئوتومبێلە‌كه‌ی‌ ئێمه‌ كرد. ئوتومبێلە‌كه‌مان 

8 گوللە‌ی‌ به‌ركه‌وتوه‌ به‌ڵام خۆمان بریندار نه‌بوین«.
121. رۆژی 22ی ئازار لە‌ ش���اری هه‌ڵه‌بجه‌ هێزێكی ئه‌منی هێرش���یانكرده‌ س���ه‌ر تیمی 
كه‌ناڵ���ی KNN كه‌ پێك هاتبون لە‌ هانا س���دیق‌و ئارام نه‌جم. ئ���ارام به‌ میترۆی وت«پاش 

سوكایه‌تی‌و لێدان كامێرای كه‌ناڵه‌كه‌یان شكاند«.

122. هه‌نگاو هاشم، به‌ڕێوه‌به‌ری‌ نوسینگه‌ی‌ رۆژنامه‌ی‌ رۆژنامه‌ لە‌ هه‌ولێر، شه‌وی‌ 23ی 
ئازار لە‌لایه‌ن ئوتومبێلێكی‌ نه‌ناس���راو لە‌ هه‌ولێر ده‌س���تڕێژی‌ گوللە‌ی‌ به‌س���ه‌ردا ده‌كرێت. 
هه‌ن���گاو وتی، »لە‌ كاتی‌ گه‌ڕانه‌وه‌ی‌ خۆم‌و خێزانه‌كه‌م، كاتژمێر 10ی‌ ش���ه‌و لە‌ ش���ه‌قامی‌ 
بنه‌سڵاوه‌ی‌ پشت بازاڕی‌ ماجدی‌ مۆڵ ئوتومبیلێكی‌ نه‌ناسراوی‌ سپی‌ جام ره‌شی‌ قه‌مه‌ره‌ كه‌ 
ئاڵایه‌ك���ی‌ پێوه‌ بو. لە‌ دواوه‌ هۆڕنێكی‌ زۆری‌ لێداو فول لایتی‌ پێكرد منیش هاتمه‌ ده‌س���ته‌ 
راستی‌ شه‌قامه‌كه‌‌و هیواشم كرده‌وه‌ لە‌گه‌ڵ هیواش كردنه‌وه‌ی‌ من نزیك بۆوه‌‌و ده‌ستڕێژی‌ 

گوللە‌ی‌ به‌سه‌ردا كردین‌و به‌ خێراییه‌كی‌ زۆر رۆیشت«.
123. ماڵپه‌ری س���به‌ی، بڵاویكرده‌وه‌ ك���ه‌ رۆژی 25ی ئازار ئه‌می���ر ئه‌بوبه‌كر، وێنه‌گری 
كه‌ناڵی KNN لە‌ هه‌ولێر، بۆ ماوه‌ی دو س���ه‌عات‌و لە‌لایه‌ن پۆلیسی فریاكه‌تنه‌وه‌ به‌بێ هیچ 

تۆمه‌تێك ده‌ستگیركراوه‌.
124. رۆژی 29ی ئازار لە‌بازگه‌ی ش���اویس رۆژنامه‌نوس���ی گۆڤاری سڤیل شوان سدیق 
ده‌س���تگیرده‌كه‌ن‌و به‌ ئۆتۆمبێلێك ده‌برێته‌ باره‌گایه‌كی حزبی‌و پاشانیش ده‌برێته‌ ئاسایشی 

شاویس‌و دو كاتژمێر لێكۆلێنه‌وه‌ی لە‌گه‌ڵ ده‌كه‌ن.
125. هه‌ڵگورد ئه‌حمه‌د، سه‌رنوسه‌ری گۆڤاری زنار، وتی كه‌ شه‌وی 25ی ئازار لە‌گه‌ره‌كی 
كێوه‌ ره‌ش لە‌ شاری رانیه‌ هێرشكرای كراوه‌ته‌سه‌ر، »نازانم چه‌ند كه‌س بون به‌ڵام گوێم لە‌ 
ته‌قه‌ بو 3 فیشه‌ك ته‌قێنرا 2 فیشه‌كم به‌ركه‌وت« جه‌ختیكرده‌و« دوژمنایه‌تیم نییه‌ لە‌گه‌ڵ 

كه‌س تا گومانم لە‌ كه‌سێكی دیاریكراو هه‌بێت«.
126. عه‌بدولره‌حمان ئه‌بو به‌كر، په‌یامنێری كه‌ناڵی KNN، به‌ سه‌نته‌ری میترۆی راگه‌یاند 
كه‌ سه‌رلە‌به‌یانی رۆژی 31ی ئازار، لە‌ بازگه‌ی ده‌به‌ندیخان به‌رپرسان رێگه‌یان لێگرتون لە‌ 
رۆیشتن بۆ شاری كه‌لار بۆ روماڵكردنی خۆپیشاندانێك كه‌ لە‌و شاره‌دا به‌ڕێوه‌چو، »پێانوتین 
ئه‌مری س���ه‌رو خۆمانه‌، ئێمه‌ش ناچار بوین لە‌ رێگه‌یه‌كی ناره‌س���میه‌وه‌ بچینه‌ ناو ش���اری 

ده‌ربه‌ندیخان‌و پاشانیش بۆ كه‌لار«.
127. ماڵپه‌ری هه‌واڵی سۆمه‌رییه‌ رایگه‌یاند كه‌ رۆژی 31ی ئازار، هێزه‌كانی ئاسایش لە‌ 
بازگه‌ی‌ ش���ارۆچكه‌ی ده‌ربه‌ندیخان رێگریانكردوه‌ لە‌ تیمێكی كه‌ناڵی ئاسمانی سۆمه‌رییه‌ لە‌ 

رۆشتنیان بۆ شاری كه‌لار بۆ روماڵكردنی خۆپیشاندانێكی ئه‌و شاره‌.
128. رۆژی 31ی ئ���ازار، لە‌ ناحییه‌ی رزگاری س���ه‌ر به‌ قه‌زای كه‌لار هێرش���كرایه‌ س���ه‌ر 
په‌یامنێری كه‌ناڵی په‌یام، مس���ته‌فا عه‌بدوڵا‌و بۆ جاری دوهه‌م نه‌یانهێشتوه‌ روماڵی هه‌واڵ 

بكات.
129. ماڵپه‌ری س���به‌ی، رۆژی 31ی ئازار، رایگه‌یاند كه‌ لە‌كاتی روماڵكردنی خۆپیشاندانی 
كۆمه‌ڵێ���ك خوێندكار لە‌ دهۆك، ك���ه‌ ناویان بۆ تاقیكردنه‌وه‌ی به‌رای���ی ده‌رنه‌چوبو، لوتفی 

دۆسكی، په‌یامنێری ماڵپه‌ڕه‌كه‌ لە‌لایه‌ن فه‌رمانبه‌رێكی په‌روه‌رده‌وه‌ هێرشیكرایه‌سه‌ر.

130. رۆژی 31ی ئازار هه‌ژار ئه‌نوه‌ر، به‌رپرس���ی نوس���ینگه‌ی كه‌ناڵی KNN لە‌ هه‌ولێر، 
رایگه‌یاند كه‌ چه‌ند چه‌كدارێك به‌ جلوبه‌رگی مه‌ده‌نییه‌وه‌ لە‌كاتی روماڵكردنی خۆپیشاندانێكی 
ژماره‌یه‌ك خوێندكار لە‌به‌رده‌م به‌ڕێوه‌به‌رایه‌تی په‌روه‌رده‌ی هه‌ولێر هێرشیانكردوه‌ته‌س���ه‌ر 
تیمێكی كه‌ناڵه‌كه‌، مه‌ریوان مه‌لاحه‌سه‌ن، وێنه‌گره‌كه‌ی‌و كامێراكه‌یان شكاندون، »ئه‌م كاره‌ 

به‌ به‌رچاوی هێزێكی زۆری پۆلیسه‌وه‌ ئه‌نجامدرا، به‌ڵام ئه‌وان بێده‌نگ بون لە‌و هێرشه‌.

 ج- پێشێلكاریه‌كانی مانگی نیسان 

131. دانا به‌كر، به‌رپرس���ی به‌ش���ی كامێرای كه‌ناڵی نالیا، رۆژی 1ی نیس���ان، لە‌ كاتی 
روماڵكردنی خۆپیش���اندانه‌كانی س���لێمانی ده‌س���تگیكرا‌و پ���اش رۆژێك ئازادك���را. دانا به‌ 
میت���رۆی وت« من خۆپیش���انده‌ر نه‌بوم كامێرای كه‌ناڵه‌كه‌م پێبو ره‌س���مم ئه‌گرت لێاندام‌و 

ده‌ستگیریانكردم«.

132. ئالان جه‌لال، كامێرامانی كه‌ناڵی گه‌لی كوردس���تان، وتی كه‌ رۆژی 1ی نیس���ان لە‌ 
گه‌ڕه‌كی كانێس���كانی شاری سلێمانی، به‌ هۆی پیاكێش���انی پارچه‌ بلۆكێكه‌وه‌ قاچی چه‌پی 

برینداركراوه‌.
133. به‌رپرس���انی كه‌ناڵی ئاسمانی نالیا، به‌ سه‌نته‌ری میترۆیان راگه‌ساند كه‌ رۆژی 1ی 
نیس���ان، ئاڤار حامید، وێنه‌گری كه‌ناڵه‌كه‌، لە‌ كاتی روماڵكردنی خۆپیش���اندانه‌كانی شاری 

سلێمانی بۆ ماوه‌ی سه‌عاتێك لە‌لایه‌ن هێزه‌كانی ئاسایشه‌وه‌ ده‌ستگیركراوه‌.
134. ماڵپ���ه‌ری رۆژنامه‌ی ئاوێنه‌ رایگه‌یاند كه‌ رۆژی 1ی نیس���ان، لە‌ كاتی روماڵكردنی 
خۆپیش���اندانه‌كانی شاری س���لێمانی، لە‌لایه‌ن دو كارمه‌ندی ئاسایشه‌وه‌ هێرشكراوه‌ته‌سه‌ر 

ژیار موحه‌مه‌د، هاوكاری ماڵپه‌رو رۆژنامه‌ی ئاوێنه‌.
135. رۆژی 1ی نیس���ان، هێزه‌ ئه‌منییه‌كان لە‌ نزیك به‌رده‌ركی سه‌را هێرشیانكرده‌ سه‌ر 
چه‌ند رۆژنامه‌نوس���ێكی‌ رۆژنامه‌ی چه‌تر. هه‌ر یه‌ك لە‌ زانكۆ سه‌ردار، ئاسۆ خه‌لیل،‌و ئاراس 
عوس���مان، په‌یامنێرانی رۆژنامه‌ی چه‌تر، هێرشیانكراوه‌ته‌سه‌ر. ئاسۆ وتی كه‌ جگه‌ لە‌ لێدان 

كامێراكه‌شیان شكاندوه‌. ئاراس وتی كه‌ هێزه‌كان كامێراو باجه‌ی رۆژنامه‌نوسیان بردوه‌.
136. ئاكۆ موحه‌مه‌د، په‌یامنێری ماڵپه‌ری ده‌ستور‌و ئاژانسی میترۆگرافی، وتی كه‌ رۆژی 
1ی نیس���ان هێزه‌ ئه‌منییه‌كان هێرشیانكردوه‌ته‌سه‌ری، »فۆتۆم ئه‌گرت هاتن كامێراكه‌یان 

لێسه‌ندم دو زللە‌یان لێدام‌و وتیان نابێ ره‌سمان بگری«.

137. ئاكۆ مه‌جید عه‌لی، په‌یامنێری گۆڤاری هاوده‌م، وتی كه‌ رۆژی 1ی نیس���ان، پۆلیس 
لە‌ نه‌خۆشخانه‌ی فریاكه‌وتنی سلێمانی بۆ ماوه‌ی 3 كاتژمێر لە‌ بنكه‌كه‌یان هێشتویانه‌ته‌وه‌و 
پاش ئ���ه‌وه‌ی میمۆری كامێراكه‌یان لێس���ه‌ندوه‌ ئازادیان كردوه‌. ئاكۆ وت���ی كه‌ پێیوتراوه‌، 
رۆژی دوات���ر میمۆری كامێراكه‌ی ده‌درێته‌وه‌، به‌ڵام كه‌ رۆش���توه‌ ب���ۆ وه‌رگرتنه‌وه‌ی دوباره‌ 
هێش���تویانه‌ته‌وه‌ تا ئه‌و كاته‌ی كه‌ مه‌فرزه‌یه‌كی ئاسایش هاتوه‌و بردویه‌تی بۆ ئاسایش، » 
ته‌حقیقم لە‌گه‌ڵ كراو وێنه‌یان گرتم‌و ئیمزایان پێكردم كه‌ من به‌ش���داری خۆپیشاندنم نه‌ 

كردوه‌ بۆ ماوه‌ی پێنج كاتژمێر هێشتیانمه‌وه‌«.
138. رۆژی 2ی نیس���ان لە‌ گه‌ڕه‌كی زه‌رگه‌ته‌ی ش���اری س���لێمانی كه‌س���انی‌ نه‌ناسراو 
به‌دزیه‌وه‌ ده‌چنه‌ س���ه‌ر ماڵی سه‌رنوسه‌ری جودی نیوز. ش���یروان محمد ئه‌مین به‌ میترۆی 

وت« لاپتۆپه‌كه‌یان براوه‌ كه‌ ئه‌رشیفی سایته‌كه‌ی تێدایه‌»
139. ش���ه‌وی یه‌كشه‌ممه‌ 3ی نیسان به‌ كورته‌ نامه‌ لە‌ ژماره‌یه‌كی ناسراوه‌وه‌ هه‌ڕه‌شه‌ی 

كوشتن لە‌ رۆژنامه‌نوس مه‌ریوان نه‌قه‌شبه‌ندی كرا.
140. رۆژی‌ دو ش���ه‌ممه‌ 4ی‌ نیس���ان لە‌ ش���اری‌ هه‌ولێ���ر، نیاز عه‌بدوڵڵا به‌رنامه‌س���از‌و 
هه‌واڵنێری‌ رادیۆ نه‌وا لە‌گه‌ڵ وری���ا حه‌مه‌كه‌ریم په‌یامنێری‌ هاوڵاتی‌، لە‌ كاتی‌ روماڵكردنی‌ 
خۆپیش���اندانێكی‌ خوێندكارانی‌ زانكۆی‌ س���ه‌ڵاحه‌ددین لە‌ لایه‌ن هێزه‌كانی‌ پۆلیسی‌ ته‌واری‌ 
ده‌س���تگیر ك���ران. دوای‌ مانه‌وه‌ی‌ كاتژمێر‌و نیوێك به‌هۆكاری‌ ئ���ه‌وه‌ی‌ وریا هیچ وێنه‌یه‌كی‌ 
نه‌گرتوه‌ ئازادی‌ ده‌كه‌ن. به‌ڵام دوای‌ پشكنینی‌ كه‌ره‌سته‌ كانی‌‌و لێسه‌ندنی‌ میمۆری‌ كامێرا‌و 

ریكۆرده‌ره‌كه‌ی‌، دوای‌ دو كاتژمێر ونیو نیاز یش ئازاد ده‌كه‌ن.
141. ش���ه‌وی 9ی نیسان كاتژمێر 2:20ی شه‌و ئۆتۆمبیلە‌كه‌ی رۆژنامه‌نوس سۆران عمر 
س���وتێنرا. سۆران به‌ میترۆی وت« ئومبێلە‌كه‌یان س���وتاندم لە‌به‌رده‌م ماڵه‌كه‌م لە‌گه‌ڕه‌كی 

خه‌بات، ئۆتۆمبیلە‌كه‌ جۆری كامیری 2007 بو«.
142. رۆژی 18ی نیس���ان لە‌به‌رده‌م مزگه‌وتی ره‌شاد لە‌ شاری هه‌ولێر چه‌ند كه‌سێك به‌ 
به‌رگی مه‌ده‌نییه‌وه‌ په‌یامنێری رادیۆو ته‌لە‌فزیۆنی ئازادی هیوا عمر ده‌س���تگیرده‌كه‌ن، هیوا 
به‌ میترۆی وت« ده‌سگیركرام‌و خرامه‌ نێو ئۆتۆمبێلێكی جۆری پیكاپ دوای لێدانو سوكایه‌تی 

جنێودان لای هۆڵی زه‌رد ئازاد كرام.
143. رۆژی 18ی نیس���ان لە‌به‌رده‌م مزگه‌وتی ره‌ش���اد لە‌ شاری‌ هه‌ولێر هێرش ده‌كرێته‌ 
سه‌ر ئه‌ندامێكی ده‌سته‌ی نوسه‌رانی گۆڤاری سڤیل. شوان سدیق به‌ میترۆی وت« لە‌لایه‌ن 

هێزێكی ئه‌منییه‌وه‌ هێرشیانكرده‌ سه‌رم‌و لێیاندام«
144. رۆژی 18ی نیس���ان لە‌به‌رده‌م مزگه‌وتی ره‌شاد لە‌ شاری هه‌ولێر چه‌ند كه‌سێك به‌ 
به‌رگی مه‌ده‌نییه‌وه‌ هێرش���یانكرده‌ سه‌ر تیمێكی رادیۆو ته‌لە‌فزیۆنی ئازادی، هۆگر حسین، 
س���ه‌مه‌د كه‌ریم، هیوا مسته‌فا . هیوا به‌ میترۆی وت »كه‌سه‌كانی رۆژنامه‌نوسیمان ده‌ستی 

به‌سه‌ردا گیرا پاش چه‌ند كاتژمێرێك گه‌راندیانه‌وه‌«.

145. 18ی نیسان لە‌كاتی روماڵكردنی خۆپیشاندانه‌كانی‌ شاری‌ سلێمانی‌، چنور محه‌مه‌د 
ئه‌مین فۆتۆگرافه‌ری رۆژنامه‌ی هاوڵاتی لە‌ ش���ه‌قامی پیره‌مێرد به‌فیشه‌ك بریندار بو. چنور 

به‌ میترۆی وت »بینیم ئه‌وه‌ی كه‌ته‌قه‌ی لێكردم نیشانه‌ی لێگرتمه‌وه‌«.
146. رۆژی 18ی نیس���ان لە‌كات���ی وێنه‌گرتن لە‌ به‌رده‌م مزگه‌وتی ره‌ش���اد په‌یامنێری 
گۆڤاری س���ڤیل ده‌ستگیركرا. به‌همه‌ن عه‌لی به‌ میترۆی وت »هێرشكرایه‌ سه‌رم لێاندام بۆ 

ماوه‌ی 3 كاتژمێر لە‌ پۆلیسی فریاكه‌وتن هێشتمایانه‌وه‌«.
147. رۆژی‌ 18ی‌ نیسان لە‌ كاتی‌ روماڵكردنی‌ گردبونه‌وه‌ی‌ پێش مزگه‌وتی‌ ره‌شاد موفتی‌ 
ده‌ستدریژی‌ ده‌كرێته‌ سه‌ر هه‌ژار ئه‌نوه‌ر‌و مه‌ریوان مه‌لا حه‌سه‌ن‌و تیمی‌ كه‌ناڵی‌ KNN دوای‌ 

ده‌ست به‌سه‌ر كردنیان بۆ ماوه‌ی‌ چه‌ند كاتژمێرێك لە‌ پۆلیسی‌ ته‌واری‌، ئازاد ده‌كرێت.
148. 19ی نیسان كۆمه‌ڵێك چه‌كدار لە‌شه‌قامی پیره‌مێردی شاری سلێمانی كامیرایان لە‌ 
په‌یامنێری ئاژانسی هه‌واڵی ئه‌سوشیتدپریس سه‌ند. یه‌حیا به‌رزنجی به‌ سه‌نته‌ری میترۆی 

وت« كامێرای ئاژنسه‌كه‌مانه‌ تا ئێستا كه‌ كۆتایی ساڵه‌ بۆیان نه‌گه‌ڕاندومه‌ته‌وه‌«.
149. رۆژی 19ی نیسان هێزێكی سه‌ربازی لە‌ نزیكی‌ كه‌ناڵی په‌یامی كۆمه‌ڵی ئیسلامی 

جێگیكران.
150. رۆژی 19ی نیسان رۆژنامه‌نوس شوان سدیق به‌ میترۆی وت«دوای ئه‌وه‌ی دییدارێكم 
لە‌ كه‌ی ئین ئین بڵاوكرایه‌وه‌ ئاسایش���ی عه‌نكاوه‌ ده‌ستگیریانكردم‌و داوای زانیاریان لە‌سه‌ر 

شوێنی نیشته‌جێبون‌و كاره‌كه‌م كرد«.
151. رۆژی 19ی نیسان كامێرامانی كه‌ناڵی په‌یام لە‌شاری رانیه‌ رزگار حه‌مه‌د نه‌بی به‌ 
میترۆی وت« هێزه‌ ئه‌منییه‌كان هێرش���یانكرده‌ سه‌رم ویستیان كامێراكه‌م لێبسه‌نن به‌ڵام 

چه‌ن خۆپیشانده‌رێك رێگریان لێكردن«.
 152. رۆژی سێ شه‌ممه‌ 19ی نیسان لە‌ناو پاركی رانیه‌ رێگری لە‌ په‌یامنێری رۆژنامه‌ی 

روداو فه‌رمان مه‌لا حه‌سه‌ن كرا روماڵی چالاكییه‌ك بكات.
153. رۆژی سێ شه‌ممه‌ 19ی نیسان په‌یامنێری كه‌ناڵی په‌یام لە‌ شاری سلێمانی رامیار 
عوس���مان به‌ میترۆی وت« لە‌كاتی روماڵكردنی هه‌واڵی ناره‌زایه‌تی خوێنكارانی ئه‌و ش���اره‌ 
لە‌گه‌ڵ وێنه‌گری كه‌ناڵه‌كه‌مان ره‌وه‌ند یوس���ف هێزه‌ ئه‌منییه‌كان هێرشیان بۆ هێرشیان بۆ 

هێناین بۆ ماوه‌ی چوار كاتژمێر ده‌ست به‌سه‌ركراین«
154. رۆژی 19ی نیس���ان هێزه‌ ئه‌منییه‌كانی س���لێمانی لە‌به‌رده‌م خانه‌ی داد رۆژنامه‌نوس 
س���یروان ره‌شید یان ده‌ستگیركرد. سیروان وتی‌» لە‌كاتی‌ ده‌ستگیركردنماندا تا ئه‌و كاته‌ی‌ به‌ 
ئۆتۆمبێل بردنیانین بۆ زیندان ئازارو ئه‌شكه‌جه‌ دراین، كه‌ دیاره‌ هه‌رسێ‌ ره‌فتاری‌ ده‌ستگیركردن‌و 

ئه‌شكه‌نجه‌دان‌و زیندانیكردنمان پێچه‌وانه‌ی‌ یاسای‌ گشتی‌‌و یاسای‌ رۆژنامه‌وانیه‌«.19
 

19 راپۆرتی‌ سه‌نته‌ری‌ میترۆ، سایتی سبه‌ی، 2012/1/14 /

 http://www.sbeiy.com/Detail.aspx?id=2841&LinkID=14

دووه‌م/ رۆژمێری خۆپیشاندانه‌كانی
	  17ی شوبات تا 21ی نیسان 

 لە‌ژێر كاریگه‌ری شۆڕشه‌كانی به‌هاری عه‌ره‌بی‌و ناڕه‌زایی ده‌ربڕین به‌رامبه‌ر سیسته‌می 
سیاس���ی وڵات‌و گه‌نده‌ڵی‌و ناعه‌دالە‌تی كۆمه‌ڵایه‌تی‌و كێشه‌كانی هه‌رێمی كوردستان، زیاتر 
لە‌ )60( رۆژ هاوڵاتیانی هه‌رێمی كوردستان لە‌سه‌ر شه‌قامه‌كان دروشمی دژ به‌ گه‌نده‌ڵیان 
ده‌وته‌وه‌، دواجار به‌ رژانی خوێنی )10( كه‌س‌و برینداربونی س���ه‌دان كه‌سی دیكه‌ كۆتایی 

پێهات.
هه‌رچه‌نده‌ س���ه‌ره‌تای خۆپیش���اندان‌و ناڕه‌زایه‌تی���ه‌كان به‌ خۆپیش���اندانێكی هێمنانه‌ بۆ 
پشتگیری‌و پیرۆزبایی س���ه‌ركه‌وتنی شۆڕشه‌كانی تونس‌و میسر ده‌ستپێكرد، دواتر به‌هۆی 
رژان���ی خوێنه‌وه‌، ناڕه‌زایه‌تییه‌كانی هاوڵاتیانی كوردس���تان، زۆرب���ه‌ی ناوچه‌كانی هه‌رێمی 
كوردستان‌و ره‌وه‌ندی كوردی لە‌ )وڵاتانی ئه‌مه‌ریكا‌و به‌ریتانیا‌و ئوسترالیا‌و وڵاتانی ئه‌وروپا(
ی به‌ش���ێوازی جیاواز گرته‌وه‌، ماوه‌ی زیاتر لە‌ )60( رۆژی خایاند، دوای تێپه‌ڕبونی دوس���اڵ 
به‌سه‌ر روداوه‌كانی )ش���وبات‌و ئازار‌و نیسانی( 2011، كه‌ سه‌ره‌تاكه‌ی لە‌ روداوه‌كانی )17(
ی ش���وبات ده‌ستپێكرد‌و به‌ )19(ی نیسان كۆتایی پێهات، لە‌م راپۆرته‌دا )سبه‌ی( گرنگترین 

روداوه‌كانی ناوخۆی هه‌رێم لە‌و ماویه‌دا بیرده‌خاته‌وه‌.

أ‌- رۆژمێری مانگی شوبات
* رۆژی )2011/2/14( ت���ۆڕی به‌رگ���ری ل���ە‌ م���اف‌و ئازادییه‌كانی خه‌ڵك لە‌ س���لێمانی، 
بانگه‌وازی بۆ ئه‌نجامدانی خۆپیشاندانێك لە‌ رۆژی )2011/2/17( بڵاوكرده‌وه‌، بۆ پشتگیری 
لە‌ شۆڕش���ه‌كانی تونس‌و میسرو فشار خستنه‌ سه‌ر ده‌سه‌ڵاتدارانی هه‌رێم بۆ ئه‌نجامدانی 
چاكسازی، لە‌ به‌رده‌ركی سه‌رای شاری س���لێمانی‌و داوای به‌شدارییه‌كی مه‌ده‌نیانه‌و دور لە‌ 

توندوتیژیان كرد.
* س���ه‌عات )2(ی رۆژی 17ی ش���وبات، خۆپیش���اندان لە‌به‌رده‌ركی س���ه‌رای س���لێمانی 
ده‌س���تپێكرد، س���ه‌ره‌تا خۆپیش���اندانێكی هێمنانه‌و دواتر كۆتایی پێهێنانی خۆپیشاندانه‌كه‌ 
لە‌لایه‌ن رێكخه‌ره‌كانیه‌وه‌، ژماره‌یه‌كی لە‌به‌ش���داران ئاراس���ته‌ی خۆپیش���اندانه‌كه‌یان گۆڕی 
به‌ره‌و شه‌قامی مه‌ولە‌وی‌و لە‌وێوه‌ به‌ره‌و ش���ه‌قامی سالم، لە‌سه‌ره‌تای شه‌قامی سالم دوای 
روبه‌روبونه‌وه‌یه‌ك لە‌لایه‌ن پاس���ه‌وانه‌كانی لقی )4(ی پارتی دیموكراتی كوردستانه‌وه‌ ته‌قه‌ 
لە‌ خۆپیشانده‌ران كراو به‌ هۆیه‌وه‌ گه‌نجێك به‌ناوی )رێژوان عه‌لی( شه‌هید بو زیاتر لە‌ )50( 

كه‌یش برینداربون.
* هه‌مان ش���ه‌وی روداوه‌كه‌ مه‌كۆكان���ی بزوتنه‌وه‌ی گۆڕان لە‌ هه‌ولێرو س���ۆران‌و دهۆك 

سوتێنران.

* قه‌ده‌غه‌ی هاتوچۆ لە‌ 7ی ئێواره‌ بۆ )7(ی به‌یانی هاتوچۆ لە‌ سلێمانی قه‌ده‌غه‌كرا.
* رۆژی 18ی شوبات هێزێكی گه‌وره‌ی پۆلیس‌و چه‌كدار لە‌ سلێمانی بڵاوكرایه‌وه‌، هه‌زاران 

چه‌كداری پارتیش لە‌ هه‌ولێره‌وه‌ به‌ره‌و سلێمانی جوڵێنران.
رۆژی 18ی ش���وبات، وه‌ك هاوخه‌میه‌ك بۆ سوتاندنی باره‌گاكانی گۆڕان، جه‌ماوه‌رێكی زۆر 
لە‌به‌رده‌م مه‌كۆی سه‌ره‌كی گۆڕان لە‌ سلێمانی كۆبونه‌وه‌و قه‌ڵغانێكی مرۆییان دروستكرد.

* هه‌مانڕۆژ پرس���ه‌ی ش���ه‌هید رێژوان عه‌لی لە‌ س���لێمانی دانراو باوكی شه‌هیده‌كه‌ش 
رایگه‌یاند: سكاڵا لە‌سه‌ر به‌رپرسانی لقی 4ی پارتی تۆمارده‌كات.

* رۆژی 19ی ش���وبات خوێندكارانی زانكۆی س���لێمانی به‌رامبه‌ر كوشتن‌و برینداركردنی 
خۆپیشانده‌ران هه‌ڵوێستیان وه‌رگرت.

* هه‌مان رۆژ لە‌به‌رده‌ركی س���ه‌رای س���لێمانی خۆپیش���اندان ده‌س���تپێكرده‌وه‌ داواكاریی 
سه‌ره‌كی ئه‌وه‌بو هێزه‌كانی زێره‌ڤانی سلێمانی به‌ جێبهێڵن، نوسه‌رو روناكبیر فاروق ره‌فیق‌و 

هاوسه‌ره‌كی به‌شداری خۆپیشاندانه‌كه‌یان كردو ناوی سه‌را نرا )مه‌یدانی ئازادی(.
* لە‌كات���ی به‌ڕێوه‌چون���ی خۆپیش���اندان‌و كۆبون���ه‌وه‌ جه‌ماوه‌ریه‌كان���دا ته‌ق���ه‌ به‌س���ه‌ر 
خۆپیش���انده‌راندا كرا‌و لە‌ زۆربه‌ی شه‌قامه‌ س���ه‌ره‌كییه‌كانی ناوبازاڕ‌و نزیكی سه‌رای ئازادی 
پێكدا هه‌ڵپژان لە‌نێوان خۆپیش���انده‌ران‌و هێزه‌ ئه‌منیه‌كان رویداو به‌هۆیه‌وه‌ 14 كه‌س���یش 

برینداربون.
* خۆپیشانده‌رانی سه‌رای ئازادی دو به‌یاننامه‌یان بڵاوكرده‌وه‌ داواكاریه‌كانیان خسته‌ڕو.

* ئێ���واره‌ی هه‌مانڕۆژ كه‌ناڵه‌كانی ده‌س���ه‌ڵات بڵاویانكرده‌وه‌ كه‌ نه‌وش���یروان مس���ته‌فا، 
كوردستانی به‌جێهێش���توه‌، لە‌به‌رامبه‌ردا نه‌وشیروان مسته‌فا لە‌ كه‌ناڵی )KNN( ده‌ركه‌وت‌و 

وه‌ڵامی تۆمه‌ته‌كانی دایه‌وه‌.
* رۆژی )19(ی ش���وبات، بزوتنه‌وه‌ی گۆڕان به‌یاننامه‌یه‌كی سه‌باره‌ت به‌ روداوه‌كانی ئه‌و 
چه‌ند رۆژه‌ی س���لێمانی بڵاوكرده‌وه‌، داوای كش���انه‌وه‌ی هێزه‌ جوڵه‌پێكراوه‌كان‌و ئازادكردنی 
گیراوه‌كان‌و س���زادانی ته‌قه‌كه‌ره‌كان‌و پێكهێنانی لیژنه‌یه‌كی س���ه‌ربه‌خۆیكرد، هه‌مان شه‌و 

مه‌كۆی گۆڕان لە‌ شه‌قڵاوه‌ سوتێنرا.
* به‌ره‌به‌یانی 20ی ش���وبات زیاتر به‌ )50( چه‌كدار هه‌ڵیانكوتایه‌ سه‌ر كه‌ناڵی )NRT( لە‌ 

سلێمانی‌و سوتاندیان، كه‌ماوه‌ی ته‌نها سێ رۆژ بو ده‌ستی به‌ په‌خشكردبو.
* ره‌وشی سلێمانی ئاڵۆزبو هێزێكی زۆری ئه‌منی‌و چه‌كدار لە‌ناو شاردا بڵاوكرانه‌وه‌.

* خۆپیش���اندانه‌كانی ن���او زانك���ۆی س���لێمانی به‌ردوام ب���و، گروپی زانكۆی س���لێمانی 
به‌یاننامه‌یه‌كی بڵاوكرده‌وه‌.

* رۆژی 20ی شوبات، خۆپیشاندانه‌كانی به‌رده‌ركی سه‌را )سه‌رای ئازادی( ده‌ستپێكرده‌وه‌، 
47 كه‌سیش لە‌و كه‌سانه‌ی رۆژانی پێشو ده‌ستگیركرابون ئازادكران.

* جه‌عفه‌ر مسته‌فا وه‌زیری پێشمه‌رگه‌ لە‌ كۆنفراسێكی رۆژنامه‌وانیدا رایگه‌یاند هێزه‌كانی 
زێره‌ڤانی كشاونه‌ته‌وه‌، لە‌هه‌مانكاتدا سه‌رچاوه‌كان ئاماژه‌یان به‌وه‌كرد هێزه‌كه‌ لە‌ ئه‌كادیمیای 

پۆلیس لە‌ مه‌عه‌سكه‌ر سه‌لام جێگیركراون.
* لە‌ ش���ه‌قامی س���المی شاری س���لێمانی )س���ه‌هۆڵه‌كه‌( خۆپیشاندان ده‌س���تپێكردو بۆ 
بڵاوه‌پێكردنیان ته‌قه‌یان به‌س���ه‌ردا كرا‌و 47 كه‌س بریندارب���ون، لە‌ گه‌ڕه‌كی چوارباخیش 
خۆپیشانده‌رێكیش به‌ناوی )سوركێو زاهید( شه‌هیدكرا، زیاتر لە‌ )20( كه‌سیش لە‌به‌رده‌ركی 

سه‌را لە‌لایه‌ن هێزه‌ ئه‌منیه‌كانه‌وه‌ ده‌ستگیكران.
* هاوكات لە‌گه‌ڵ س���لێمانی، رۆژی 20ی ش���وبات لە‌ رانیه‌و كفری‌و ده‌ربه‌ندیخان‌و كۆیه‌ 

ده‌ستپێكرد.
* سه‌نته‌ری میترۆ ئاشكرایكرد لە‌ماوه‌ی ئه‌و سێ رۆژه‌دا زیاتر لە‌ 25 پێشێلكاری به‌رامبه‌ر 

رۆژنامه‌نوسان تۆماركراوه‌.
* رۆژی 21ی شوبات، ته‌رمی س���وركێو زاهید مه‌حمود دوه‌م شه‌هیدی خۆپیشاندانه‌كان 

به‌ خاكسپێردرا.
* هه‌مان���رۆژ یه‌كێك لە‌ برینداره‌كانی خۆپیش���اندانه‌كه‌ی دوێنێ به‌ناوی )ش���ێرزاد ته‌ها( 

گیانی لە‌ده‌ستدا.
* ژماره‌یه‌ك خۆپیشانده‌ر به‌ گوڵه‌وه‌ به‌ربه‌ستی ئه‌منی هێزه‌ چه‌كداره‌كانیان شكاند.

* نه‌خۆش���خانه‌ی فریاكه‌وتنی سلێمانی ژماره‌ی چوار رۆژی رابردوی ئاشكراكرد كه‌ تا ئه‌و 
كاته‌ گه‌یشتبوه‌ )124( كه‌س كه‌ لە‌لایه‌ن هێزه‌ ئه‌منییه‌كانه‌وه‌ بریدار كرابون.

* مامۆس���تایانی زانكۆی س���لێمانیش لە‌ به‌یاننامه‌یه‌كدا داوایانكرد ژماره‌ی راسته‌قینه‌ی 
قوربانیه‌كان ئاشكرابكرێت.

* خۆپیشاندان لە‌ قه‌زای سه‌یدسادق‌و ده‌ربه‌ندیخانیش ده‌ستپێكرد.
* خۆپیشاندانه‌كانی سه‌رای ئازادی پێی نایه‌ رۆژی پێنجه‌میه‌وه‌، زانكۆش به‌رده‌وام بو لە‌ 

خۆپیشاندان.
* خۆپیشاندان لە‌كه‌لار ده‌ستپێكردو پێنج كه‌سیش ده‌ستگیركران.

* یه‌كێك لە‌ برینداره‌كانی خۆپیش���اندانه‌كانی 17ی ش���وباتی به‌رده‌م لقی چوار به‌ناوی 
)زمناكۆ رزگار( به‌هۆی سه‌ختی برینه‌كه‌یه‌وه‌ نێردرایه‌ توركیا.

* رۆژی 22ی شوبات خۆپیشاندان لە‌ هه‌ڵه‌بجه‌، رانیه‌، سلێمانی ده‌ستپێكرد.
* چه‌ند گروپێكی جیاواز لە‌ هه‌ولێر به‌یاننامه‌ی پشتگیریان بۆ خۆپیشاندانه‌كان ده‌ركرد.

* رۆژی 23ی شوبات، خۆپیشاندانی سه‌رای ئازادی ده‌ستپێكرده‌وه‌و به‌یاننامه‌ی چواره‌می 
ئه‌نجومه‌نی مه‌یدانه‌كه‌ به‌چه‌ندین داواكارییه‌وه‌ بڵاوكرایه‌وه‌.

* وه‌زیری خوێندنی باڵا س���ه‌ردانی خۆپیشانده‌رانی زانكۆی سلێمانی كرد، كه‌ ماوه‌ی چوار 
رۆژ بو، لە‌ناو حه‌ره‌می زانكۆدا ده‌ستیانپێكردبو.

* خۆپیش���اندانه‌كانی ئه‌مڕۆی هه‌ڵه‌بج���ه‌ توندوتیژی لێكه‌وته‌وه‌و به‌هۆیه‌وه‌ پۆلیس���ێك 
شه‌هید بو ژماره‌یه‌ك خۆپیشانده‌ریش برینداربون.

* كۆیه‌ش خۆپیشاندانی ده‌ستپێكرده‌وه‌.
* په‌رلە‌مانی كوردستان دانیشتنێكی نائاسایی ئه‌نجامدا بڕیاری ژماره‌ی )1(ی په‌سه‌ندكرد، 

كه‌ به‌بڕیاره‌ )17( خاڵیه‌كه‌ ناسراوه‌.
* هه‌مان���رۆژ لیژنه‌یه‌كی لێكۆڵینه‌وه‌ لە‌لایه‌ن حكومه‌ته‌وه‌ بۆ روداوه‌كانی 17ی ش���وبات‌و 

رۆژانی دوایی پێكهێنرا.
*رۆژی )24(ی ش���وبات بازگه‌كانی ش���اری هه‌ولێر رێگریان لە‌ چونه‌ ناوه‌وه‌ی ژماره‌یه‌كی 

زۆر لە‌ هاوڵاتیان كرد.
* دوای ده‌ركردن���ی به‌یاننامه‌یه‌كی پش���تگیری ب���ۆ خۆپیش���اندانه‌كانی هه‌رێم لە‌لایه‌ن 
ژماره‌ی���ك خوێندكاری زانكۆكه‌وه‌، هه‌مانرۆژ به‌ بڕیاری یه‌كێتی قوتابیانی س���ه‌ر به‌ پارتی 
ده‌وامی زانكۆی سه‌ڵاحه‌دین تا رۆژی )4/1( راگیرا‌و خوێندكارانی ده‌ره‌وه‌ی شاری هه‌ولێریش 

لە‌به‌شه‌ ناوخۆییه‌كان نێردرانه‌وه‌ بۆ شاره‌كانی خۆیان.
*17 رێكخراو‌و كه‌س���ایه‌تی هه‌ولێر لە‌ به‌یاننامه‌یه‌كدا داوای ئاس���اییكردنه‌وه‌ی ده‌وامی 

زانكۆ‌و په‌یمانگاكانیان كرد.
* گروپی سه‌رده‌ش���ت عوسمان لە‌هه‌ولێر به‌یاننامه‌ی دوه‌می پشتگیری خۆپیشاندانه‌كانی 

ده‌ركرد.
* هه‌ڵمه‌تی ده‌ستگیكردنی خۆپیشانده‌ران‌و رێكخه‌رانی لە‌ هه‌ڵه‌بجه‌ ده‌ستپێكرد.

* خۆپیشاندان چوارقوڕنه‌شی گرته‌وه‌.
* رۆژی 25ی ش���وبات لە‌ زۆربه‌ی ش���اره‌كانی هه‌رێمی كوردستان‌و عێراق خۆپیشاندانی 

هه‌ینی توڕه‌ییان ئه‌نجامدا.
* گروپی خۆپیش���انده‌رانی خۆڕس���ك لە‌ هه‌ولێ���ر لە‌ به‌یاننامه‌یه‌ك���دا داوایانكرد خه‌ڵكی 

به‌شداری خۆپیشاندانه‌كان بكه‌ن.
* لە‌لایه‌ن هێزه‌ ئه‌منیه‌كانه‌وه‌ زۆربه‌ی دوكان‌و بازاڕه‌كانی هه‌ولێر داخران.

* داواكارانی گش���تی لە‌ س���لێمانی لە‌ به‌یاننامه‌یه‌كدا داوای س���ه‌روه‌ری یاسا‌و چاكسازی 
ریشه‌یی‌و لێپرسینه‌وه‌یان كرد لە‌و كه‌سانه‌ی پێشێلكاریان كردوه‌.

* لە‌ زۆربه‌ی قه‌زاو ناحیه‌‌و شاره‌كانی هه‌رێمی كوردستان خۆپیشاندان ئه‌نجامدرا.
* یه‌كه‌م نوێژی هه‌ینی لە‌ سه‌رای ئازادی سلێمانی بەڕێوە‌چو.

* خۆپیش���اندان ل���ە‌ كه‌لار بەڕێوە‌چ���و لە‌لایه‌ن پاس���ه‌وانه‌كانی لقی پارتی���ه‌وه‌ ته‌قه‌ لە‌ 
خۆپیشانده‌ران كراو گه‌نجێكیش به‌ناوی )بیلال ئه‌حمه‌د( شه‌هیدكراو زیاتر لە‌ 10 كه‌سیش 

برینداربون.

* خۆپیش���اندانه‌كانی هه‌ینی چه‌مچه‌ماڵی���ش توندوتیژی لێكه‌وت���ه‌وه‌وه‌ به‌هۆی ته‌قه‌ی 
پاس���ه‌وانه‌كانی لقی 19ی پارتیه‌وه‌ منداڵێكی ته‌مه‌ن 12 ساڵان به‌ناوی )گه‌رمیان ئه‌حمه‌د( 

شه‌هید بو 5 كه‌سیش برینداربون.
* هێ���زه‌ ئه‌منیه‌كان���ی پارتی لە‌ هه‌ولێر به‌ جلی مه‌ده‌نی‌و س���ه‌ربازیه‌وه‌ لە‌ نزیك بازاڕی 

نیشتیمان هێرشیانكرده‌ سه‌ر چه‌ند كه‌سێك كه‌ به‌مه‌به‌ستی خۆپیشاندان كۆببونه‌وه‌.
* هه‌مانرۆژ لە‌لایه‌ن هێزه‌ ئه‌منیه‌كانه‌وه‌ لە‌هه‌ولێر )د.پشتیوان عه‌بدوڵڵا( رفێنرا.

* هه‌مانرۆژ به‌یاننامه‌ی خۆپیشانده‌رانی خۆڕسك لە‌هه‌ولێر بڵاوكرایه‌وه‌ داوای خۆپیشاندانی 
جه‌ماوه‌ریان كرد.

* رۆژی 26ی ش���وبات ژماره‌یه‌ك لە‌رێكخه‌رانی خۆپیش���اندانه‌كانی س���ه‌رای س���لێمانی 
ده‌ستگیركران.

* ئێواره‌ی هه‌مانڕۆژ بۆمبێكی ده‌نگی لە‌ نزیك سه‌كۆی سه‌رای ئازادی ته‌قیه‌وه‌.
* پێكدادان لە‌نێوان خۆپیشانده‌ران‌و هێزه‌ ئه‌منیه‌كانی سه‌رای ئازادی دروستبو.

* لە‌ ئه‌نجامی پێكداهه‌ڵبژانی هێزه‌ ئه‌منیه‌كان‌و خۆپیشانده‌ران لە‌ نزیك مزگه‌وتی گه‌وره‌ی 
شاری سلێمانی، گه‌نجێك به‌ناوی )ئومێد جه‌لال( شه‌هید بو 11 كه‌سیش برینداربون.

* ئه‌نجومه‌ن���ی پارێ���زگای س���لێمانی لە‌ كۆبونه‌وه‌یه‌كدا پش���تگیری خۆی ب���ۆ داواكاری 
خۆپیشانده‌ران راگه‌یاند.

* دوای روداوه‌ خوێناویه‌كی رۆژی پێش���و، خۆپیش���اندان لە‌كه‌لار ده‌ستپێكرده‌وه‌ هێزێكی 
زۆری پێش���مه‌رگه‌ ره‌وان���ه‌ی ناوچه‌كه‌ كران‌و لە‌كاتی خۆپیش���اندانه‌كه‌دا ته‌قه‌یان به‌س���ه‌ر 

خۆپیشانده‌راندا كرد.
* رۆژی 27ی ش���وبات، خۆپیش���اندان لە‌ زۆربه‌ی ناوچه‌كانی س���نوری پارێزگای سلێمانی 

ده‌ستپێكرده‌وه‌.
* ئه‌نجومه‌نی كاتی سه‌رای ئازادی ماته‌مینی‌و مانگرتنی راگه‌یاند.

* مانگرتن لە‌ زانكۆی س���لێمانی به‌رده‌وام بو، خوێندكاران���ی په‌یمانگای كۆمپیوته‌ریش 
خۆپیشاندان‌و مانگرتنیان راگه‌یاند.

* دوای روداوه‌كان���ی چه‌ن���د رۆژی رابردو هه‌ڵمه‌تی ره‌ش���بگیری لە‌ك���ه‌لار لە‌لایه‌ن هێزه‌ 
ئه‌منیه‌كانه‌وه‌ ده‌ستپێكرد.

* یه‌كێك لە‌ برینداره‌كانی رۆژی 25ی شوباتی كه‌لار به‌ناوی )ره‌شید ئه‌حمه‌د لالۆ ته‌مه‌ن 
50 ساڵ(، ئه‌مڕۆ گیانی لە‌ده‌ستدا.

* دوای خوێندن���ه‌وه‌ی وتارێك لە‌ س���ه‌رای ئازادی، م���ه‌لا كامه‌ران لە‌لایه‌ن ئاسایش���ه‌وه‌ 
ده‌ستگیركرا.

* رۆژی 28ی شوبات خۆپیشاندان‌و ناڕه‌زایی لە‌ سلێمانی‌و زۆربه‌ی قه‌زاو ناحیه‌كانی دیكه‌ 
به‌رده‌وام بو.

* بنه‌ماڵه‌ی د.پشتیوان عه‌بدوڵڵا لە‌ به‌یاننامه‌یه‌كدا ترسی خۆیان لە‌ چۆنێتی دادگاییكردنی 
لە‌لای���ه‌ن پارتیه‌وه‌ نیش���اندا، هه‌مانڕۆژ لە‌ژێر فش���اری حكومه‌تی ئوس���ترالیا د.پش���تیوان 

ئازادكرا.
* كه‌مپه‌ینی تۆم به‌ سه‌رۆك قبوڵ نییه‌، به‌رامبه‌ر مه‌سعود بارزانی، لە‌ زانكۆی سلێمانی 

راگه‌یه‌ندرا.
* لیژنه‌یه‌ك���ی په‌رلە‌مانی س���ه‌ردانی س���ه‌رای ئ���ازادی س���لێمیانیان ك���ردو داواكاریی 
خۆپیش���انده‌رانیان وه‌رگ���رت كه‌ بریت���ی بو ل���ە‌ داواكاری���ه‌ هه‌نوكه‌یی���ه‌كان‌و داواكاریه‌ 

بنه‌ڕه‌تیه‌كان.

رۆژمێری مانگی ئازار ب‌-	
* رۆژی 1ی ئازار، ئه‌نجومه‌نی مه‌یدانی ئازادی لە‌ به‌یاننامه‌یه‌كدا داوایكرد ده‌س���تبه‌جێ 

سه‌رجه‌م ئه‌و كه‌سانه‌ ئازادبكرێن كه‌ لە‌ 17ی شوبات‌و رۆژانی دواتر ده‌ستگیكراون.
* ئیداره‌ی كۆیه‌ داواكارییه‌كی گروپی ده‌نگی ره‌تكرده‌وه‌ بۆ مۆڵه‌تدان به‌ خۆپیشاندانێكی 

رۆژانه‌ بۆ ماوه‌ی یه‌ك سه‌عات.
* خوێندكارانی زانكۆی سلێمانی به‌رده‌وام بون لە‌ خۆپیشاندان‌و مانگرتن.

* كه‌مپه‌ینی تۆم به‌س���ه‌رۆك قبوڵ نییه‌، هه‌ڵمه‌ته‌كه‌ی برده‌ سه‌رای ئازادی‌و به‌رده‌وام بو 
لە‌سه‌ر ئیمزا كۆكردنه‌وه‌.

* گروپ���ی بێده‌نگ نابین ل���ە‌ بادینان ل���ە‌ به‌یاننامه‌یه‌كدا داوایانكرد دی���واری بێده‌نگی 
بڕوخێنرێت.

* حكومه‌تی هه‌رێمی كوردس���تان ب���ه‌ راگه‌ینراوێكدا وه‌ڵامی داواكاری خۆپیش���انده‌رانی 
دای���ه‌وه‌، ئه‌نجومه‌نی مه‌یدانی ئازادیش لە‌ به‌یاننامه‌یه‌كدا رایگه‌یاند راگه‌یاندنه‌كه‌ وه‌ڵامی 

داواكارییه‌ هه‌نوكه‌ییه‌كانی خۆپیشانده‌ران نییه‌.
* رۆژی 2ی ئازار هه‌رس���ێ فراكسیۆنی ئۆپۆزسیۆن )گۆڕان، كۆمه‌ڵ، یه‌كگرتو( بایكۆتی 

دانیشتی په‌رلە‌مانیان كرد.
* ل���ە‌ به‌یاننامه‌یه‌كدا ئه‌نجومه‌نی كاتی مه‌یدانی ئ���ازادی رایگه‌یاند: ئه‌و واده‌یه‌ كۆتایی 
هاتوه‌، كه‌ خۆپیشانده‌ران بۆ هه‌ر سێ سه‌رۆكایه‌تییه‌كه‌ی هه‌رێمیان دانابو بۆ جێبه‌جێبكردنی 

داواكارییه‌ هه‌نوكه‌ییه‌كانیان كه‌ لە‌رۆژی )2/28( رایانگه‌یاندبو.
* هه‌رس���ێ لایه‌نه‌كه‌ی ئۆپۆزس���یۆن پرۆژه‌یه‌كی )22( خاڵیان ئاراسته‌ی ده‌سه‌ڵاتدارانی 

هه‌رێمی كوردستان كرد.
* بزوتنه‌وه‌ی گۆڕان لە‌ به‌یاننامه‌یه‌كدا رایگه‌یاند، س���ه‌ره‌ڕای ئه‌و پرۆژه‌یه‌، سورن لە‌سه‌ر 
به‌یاننامه‌ حه‌وت خاڵیه‌كه‌ی خۆیان‌و هه‌ڵوه‌ش���اندنه‌وه‌ی حكومه‌ت‌و پێكهێنانی حكومه‌تێگی 

ئینتیقالی.

* هێ���زه‌ ئه‌منیه‌كان لە‌ كه‌لار )20( خۆپیش���انده‌ریان ده‌س���تگیكرد‌و رێیان لە‌ كۆبونه‌وه‌ی 
ناڕه‌زایی گرت.

* خۆپیشاندان لە‌ رانیه‌ ده‌ستپێكرده‌وه‌.
* س���ه‌رۆكی هه‌رێم���ی كوردس���تان به‌یاننامه‌یه‌كی س���ه‌باره‌ت ب���ه‌ بارودۆخی هه‌رێم 
بڵاوك���رده‌وه‌و داوایك���رد هه‌ڵبژاردنی ئه‌نجومه‌ن���ی پارێزگاكان‌و هه‌ڵبژاردنی پێش���وه‌ختی 

په‌رلە‌مان ئه‌نجامبدرێت.
* رۆژی 4ی ئازار ئه‌نجومه‌نی كاتی مه‌یدانی ئازادی په‌یامێكی ئاراسته‌ی میدیا ئازاده‌كان 

كرد.
* خۆپیشاندان لە‌ رانیه‌و قه‌ڵادزێ‌و حاجیاواو پێنجوێن ئه‌نجامدرا.

* خۆپیشاندانه‌كانی سه‌رای ئازادی سلێمانی پێی نایه‌ رۆژی شانزه‌یه‌مییه‌وه‌ دوه‌م نوێژی 
هه‌ینی لە‌سه‌را ئه‌نجامدرا.

* ئه‌نجومه‌نی كاتی مه‌یدانی ئازادی رۆژی 5ی ئازاری وه‌ك رۆژی مانگرتنی سه‌رتاسه‌ری 
راگه‌یاند.

* رۆژی 5ی ئازار كۆبونه‌وه‌ی ناڕه‌زایی‌و مانگرت لە‌سه‌رای ئازادی سلێمانی ده‌ستیپێكرد.
* خۆپیش���اندان لە‌ پیره‌مه‌گرون‌و پێنجوێن‌و سه‌یدس���ادق‌و رانی���ه‌‌و ده‌ربه‌ندیخان‌و پێباز‌و 

زۆربه‌ی قه‌زاو ناحیه‌كانی پارێزگای سلێمانی‌و گه‌رمیان‌و كۆیه‌ ئه‌نجامدرا.
* لە‌ سه‌رای ئازادی سلێمانی چادر هه‌ڵدرا بۆ به‌رده‌وامیدان به‌ خۆپیشاندان‌و ناڕه‌زایه‌تیه‌كان 

لە‌ شه‌ودا.
* لە‌لای���ه‌ن ژماره‌یه‌ك چه‌كداره‌وه‌ هێرش���كرایه‌ س���ه‌ر مانگرته‌وه‌كانی س���ه‌رای ئازادی‌و 

چادره‌كانیان سوتاند.
* دره‌نگانی شه‌و ژماره‌یه‌ك چه‌كدار به‌ جلوبه‌رگی سه‌ربازیه‌وه‌ هێرشیانكرده‌ سه‌ر رادیۆی 

ده‌نگ لە‌ كه‌لار‌و كه‌لوپه‌لە‌كانیان تێكشكاند.
* رۆژی 6ی ئازار، سه‌ندیكای رۆژنامه‌نوسانی كوردستان ئاماری پێشێلكاری‌و هێرشكردنه‌ 

سه‌ر رۆژنامه‌نوسانی لە‌دوای 17ی شوباته‌وه‌ راگه‌یاند.
* خۆپیشاندان لە‌ قه‌زای دوكان ده‌ستپێكردو هێزه‌ ئه‌منیه‌كان رێگریان لێكرد.

* لە‌ ساڵیادی راپه‌ڕینه‌كه‌ی ساڵی 1991دا دانیشتوانی بازیان خۆپیشاندانێكی هێمنانه‌یان 
ئه‌ندجامداو لە‌ به‌یاننامه‌یه‌كدا چه‌ندین داواكاریان خسته‌ڕو.

* به‌هۆی ئه‌وه‌ی رۆژانی راپه‌ڕین كرایه‌ پشوی فه‌رمی، گروپی زانكۆی سلێمانی بڕیاریدا 
لە‌ دادگای ئیداری سكاڵای یاسایی تۆماربكات.

* ژماره‌یه‌ك كه‌س���ایه‌تی‌و روناكبیر‌و نوس���ه‌ر لە‌ هه‌نده‌ران لە‌ به‌یاننامه‌یه‌كدا داوایان لە‌ 
ده‌سه‌ڵاتداران كرد رێگه‌ به‌خۆپیشاندانی مه‌ده‌نیانه‌ بدرێت لە‌ هه‌ولێر.

* رۆژی 7ی ئازار گروپی 25ی ش���وبات لە‌ كه‌لار پێش���ێلكارییه‌كانی ده‌س���ه‌ڵاتیان به‌رای 
گشتی‌و كۆمه‌ڵگای نێوده‌وڵه‌تی گه‌یاند.

* گروپی زانكۆی س���لێمانی بڕیاریاندا درێژه‌ به‌ ناڕه‌زایه‌تییه‌كانیان بده‌ن‌و رو لە‌ س���ه‌رای 
ئازادی بكه‌ن.

* هێ���زه‌ ئه‌منیه‌كان هه‌وڵیاندا به‌ زه‌بری هێز رێگری لە‌ خۆپیش���اندانه‌كانی كفری‌و كۆیه‌ 
بكه‌ن‌و ته‌نها لە‌ كۆیه‌ 14 كه‌س ده‌ستگیریكران‌و لە‌كفریش بڵاوه‌ به‌ خۆپیشانده‌ران كرا.

* لە‌ س���اڵیادی راپه‌ڕینه‌كه‌ی شاری سلێمانی، خۆپیش���اندانی سه‌رای ئازادی به‌رده‌وام بو، 
ژماره‌یه‌كی زیاتر به‌شداریان لە‌ كۆبونه‌وه‌ جه‌ماوه‌ریه‌كان‌و خۆپیشاندانه‌كاندا كرد.

* باڵێوزخانه‌ی ئه‌مه‌ریكا لە‌ عێراق لە‌ به‌یاننامه‌یه‌كدا ئیدانه‌ی س���وتاندنی كه‌ناڵی نالیا‌و 
رادیۆی ده‌نگی كرد.

* رۆژی 8ی ئازار خۆپیشاندان لە‌ زۆربه‌ی شارو قه‌زاو ناحیه‌كیان به‌رده‌وام بو.
* هه‌ردو نوس���ه‌ر به‌ختی���ار عه‌لی‌و ئاراس فه‌تاح لە‌ده‌ره‌وه‌ی وڵات گه‌ڕانه‌وه‌و لە‌ س���ه‌رای 

ئازادی وتاریان خوێنده‌وه‌.
* یادی 8ی مارس لە‌ سه‌رای ئازادی كرایه‌وه‌.

* به‌هۆی ئه‌وه‌ی ئاماده‌نه‌بون هۆڵی په‌رلە‌مان به‌جێبهێڵن، به‌بڕیاری سه‌رۆكی په‌رلە‌مان، 
هۆڵی كۆبونه‌وه‌كانی په‌رلە‌مانی كوردستان به‌سه‌ر په‌رلە‌مانتارانی ئۆپۆزسیۆندا داخرا.

* رۆژی 9ی ئ���ازار، هێ���زه‌ ئه‌منیه‌كان هه‌ڵیانكوتایه‌ س���ه‌ر كۆبونه‌وه‌یه‌ك���ی ناڕه‌زایی لە‌ 
كفری.

* به‌ختی���ار عه‌لی‌و رێبین هه‌ردی‌و ئاراس فه‌تاح به‌ش���داری خۆپیش���اندانه‌كانی زانكۆی 
سلێمانیان كرد.

* خوێندكاران‌و مامۆستایانی زانكۆی سلێمانی، به‌ره‌و سه‌رای ئازادی چون بۆ به‌شداریكردن 
لە‌ خۆپیشاندانه‌كان.

* بۆ دوه‌مجار هێزێكی چه‌كدار هه‌ڵیانكوتایه‌ی سه‌ر رادیۆ ده‌نگ لە‌ كه‌لار.
* په‌رلە‌مانی كوردستان بانگی سه‌رۆكی حكومه‌تی كرد بۆ لێپرسینه‌وه‌.

* رۆژی‌ 10-3-2001 فائی���ق گوڵپ���ی ‌لە‌ س���ه‌رای‌ ئ���ازادی‌ بڕیاریدا ده‌س���ت لە‌موچه‌ی‌ 
خانه‌نش���ینیه‌كه‌ی هه‌ڵگرێ، بۆ ئه‌وه‌ی‌ یه‌ك لە‌ داواكاریه‌كانی‌ خه‌ڵكی‌ ناڕازی‌ كوردستان كه‌ 

هه‌ڵوه‌شاندنه‌وه‌ی‌ خانه‌نشینی‌ په‌رلە‌مانتاران‌و وه‌زیره‌كان بو جێبه‌جێبكات.
 * 10ی ئازار خۆپیشاندان لە‌ زۆربه‌ی شارو قه‌زاو ناحیه‌كان به‌رده‌وام بو.

* لە‌به‌یاننامه‌یه‌كدا گروپێك لە‌ گه‌نجانی هه‌ولێر داوایانكرد، رۆژی 11ی ئازار خۆپیشاندان 
لە‌و شاره‌ ئه‌نجامبدرێت.

*11ی ئازار، نوێژی هه‌ینی )خۆڕاگری‌و مانه‌وه‌( لە‌سه‌رای ئازادی سلێمانی ئه‌نجامدرا.
* خۆپیش���اندان‌و ناڕه‌زایه‌تیه‌كان به‌رده‌وام بو، هێزێكی گ���ه‌وره‌ی چه‌كداریش گه‌مارۆی 

خۆپیشاندانه‌كه‌ی قه‌زای چه‌مچه‌ماڵیاندا.
*12ی ئازار گروپی نه‌وه‌كانی راپه‌ڕین، لە‌ رانیه‌، داوایان لە‌ هاوڵاتیانی سنوره‌كه‌یان كرد 

به‌ شداری لە‌ خۆپیشاندانی مه‌یدانه‌كانی ئازادیدا بكه‌ن.

* 13ی ئازار، هه‌ڕه‌شه‌ی كوشتن لە‌ سێ مامۆستای زانكۆی سه‌ڵاحه‌دین كرا.
* خۆپیش���اندان لە‌س���ه‌رای ئازادی به‌رده‌وام ب���و ژماره‌یه‌كی زۆر ل���ە‌ گه‌نجانی هه‌ولێر‌و 

پیره‌مه‌گرون‌و كه‌لار‌و زۆربه‌ی شارو شارۆچكه‌كان به‌شداریانكرد.
* مه‌فه‌ره‌زه‌یه‌كی ئاسایش بۆ ده‌ستگیركردنی چونه‌ سه‌ر ماڵی فاروق ره‌فیق.

* 14ی ئازار ژماره‌یه‌كی زۆر لە‌ زیندانیانی سیاس���ی چونه‌ نێو خۆپیشاندانه‌كانی سه‌رای 
ئازادییه‌وه‌.

* لە‌ ژێر هه‌ڕه‌شه‌دا خۆپیشاندانه‌ جه‌ماوه‌ریه‌ چاوه‌ڕوانكراوه‌كه‌ی هه‌ڵه‌بجه‌ دواخرا.
* پۆلیسێكی ژینگه‌پارێزی گه‌رمیان خه‌ڵات كرا، به‌رامبه‌ر ئه‌وه‌ی لە‌ خۆپیشاندانه‌كانی 25ی 

شوبات رێگری لە‌ پاسه‌وانێكی لقی پارتی لە‌كه‌لار كرد ته‌قه‌ لە‌ خۆپیشانده‌ران بكات.
* 15ی ئ���ازار بازگه‌كانی هه‌ولێر، رێگریان لە‌ چونه‌ ژوه‌ره‌وه‌ی خه‌ڵك كرد بۆ ناو ش���اری 

هه‌ولێر.
* لە‌خانه‌قین هێرش���كرایه‌ سه‌ر باره‌گای گۆڕان‌و لە‌ قه‌ڵادزێش بۆمبێك به‌ هه‌ڵسوڕاوێكی 

گۆڕاندا ته‌قیه‌وه‌.
* رێكخه‌رانی خۆپیش���اندانه‌كان لە‌ هه‌ولێر داوایه‌كی ره‌سمیان پێشكه‌شكرد بۆ مۆڵه‌تدان 

به‌ خۆپیشاندانێك لە‌ رۆژی 3/17.
* خۆپیش���اندانی ناڕه‌زایی لە‌ خورماڵ ده‌ستپێكرد، هاوكات لە‌ زۆربه‌ی قه‌زا‌و ناحیه‌كانیش 

خۆپیشاندان به‌رده‌وام بو.
* 16ی ئ���ازار، چالاكوانێك به‌ناوی عه‌ل���ی مه‌حمود، لە‌به‌رده‌م په‌رلە‌مانی كوردس���تاندا 
مانگرتنی راگه‌یاند، دواتر لە‌لایه‌ن هێزێكی پۆلیس���ه‌وه‌ ده‌س���تگیركرا دوای چوار س���ه‌عات 

ئازادكرا.
* لە‌ س���اڵیادی كیمیابارانی ش���اری هه‌ڵه‌به‌جه‌دا خۆپیش���اندانێكی ناڕه‌زایی لە‌ هه‌ڵه‌بجه‌ 

بەڕێوە‌چو.
* خۆپیشاندانی سه‌راكانی ئازادی لە‌ هه‌رێمی كوردستان به‌رده‌وام بو.

* سه‌رۆكی هه‌رێمی كوردستان لە‌گه‌ڵ ئه‌نجومه‌نی پارێزگای سلێمانی كۆبوه‌وه‌.
* س���اڵیادی كیمیابارانكردنی هه‌ڵه‌بجه‌ی ش���ه‌هید، به‌ بێده‌نگی‌و جیاواز لە‌ ساڵانی پێشو 

كرایه‌وه‌.
* 17ی ئ���ازار یه‌كه‌م دانیش���تنی دادگاییكردنی دو تۆمه‌تباری س���وتاندنی كه‌ناڵی نالیا 

بەڕێوە‌چو.
* بازگه‌كانی هه‌ولێر رێگریان لە‌ په‌رلە‌مانتاری گۆڕان )د.جه‌عفه‌ر عه‌لی( كرد بچێته‌ شاری 

هه‌ولێر.
* دوای 23 رۆژ مانگرتن، ئه‌یوب ره‌سوڵ مانگرتنه‌كه‌ی لە‌ سه‌رای ئازادی شكاند.

* به‌ بۆنه‌ی تێپه‌ڕبونی مانگێك به‌س���ه‌ر كاره‌ساته‌كه‌ی 17ی شوباتدا، ئه‌نجومه‌نی كاتی 
مه‌یدانی ئازادی راگه‌یه‌ندراوێكی بڵاوكرده‌وه‌.

* لە‌ هه‌ڵه‌بجه‌‌و قه‌ڵادزێ‌و زۆربه‌ی قه‌زاو ناحیه‌كانی دیكه‌ خۆپیشاندان‌و ناڕه‌زای به‌رده‌وام 
بو.

* ج���ه‌لال تاڵه‌بان���ی نامه‌یه‌ك���ی ئاراس���ته‌ی خۆپیش���انده‌رانی س���ه‌رای ئ���ازادی كرد‌و 
داوكارییه‌كانیانی به‌ ره‌وا دانا.

* لە‌سه‌ر سكاڵایه‌كی ئاسایشی سلێمانی، فاروق ره‌فیق بانگهێشتی دادگا كرا.
* په‌رلە‌مانی كوردستان به‌ زۆرینه‌ی ده‌نگ راپۆرتی لیژنه‌ی به‌دواداچونی داواكارییه‌كانی 

خۆپیشانده‌رانی په‌سه‌ندكرد.
* نوێژی هه‌ینی لە‌ سه‌رای ئازادی سلێمانی‌و سه‌كۆی ئازادی كۆیه‌ بەڕێوە‌چو.

* 19ی ئ���ازار، ئه‌نجومه‌ن���ی كات���ی مه‌یدانی ئ���ازادی رایگه‌یاند، كه‌ ده‌س���ه‌ڵات هه‌وڵی 
په‌رته‌وازه‌ركردنی ئه‌نجومه‌نه‌كه‌ ده‌دات.

* كه‌مپه‌ینی )تۆم به‌سه‌رۆك قبوڵ نیه‌( زیاتر لە‌ 50 هه‌زار ئیمزایان بۆ ده‌ستلە‌كاركێشانه‌وه‌ی 
سه‌رۆكی هه‌رێم كۆكرده‌وه‌.

* 20ی ئازار، ئاگری نه‌ورۆز لە‌ سه‌رای ئازادی لە‌ سلێمانی‌و گۆڕه‌پانی شه‌هید گه‌رمیان لە‌ 
چه‌مچه‌ماڵ‌و قه‌ڵای شێروانه‌ لە‌ كه‌لار‌و باخی ئازادی لە‌ رانیه‌ سه‌كۆی ئازادی كۆیه‌، لە‌لایه‌ن 

خۆپیشانده‌رانه‌وه‌ كرایه‌وه‌.
* نه‌وش���یروان مس���ته‌فا س���ه‌ردانی س���ه‌رای ئازادی كرد‌و به‌هۆی قه‌ره‌باڵغی‌و ئاپۆره‌ی 

جه‌ماوه‌ره‌وه‌ نه‌یتوانی لە‌ ئۆتۆمبێلە‌كه‌ی دابه‌زێت‌و وتاره‌كه‌ی پێشكه‌ش بكات.
* 21ی ئ���ازار، ئه‌نجومه‌نی كاتی س���ه‌رای ئ���ازادی مه‌دالیای رێزلێنانی به‌خش���یه‌ باوكی 

شه‌هیدان، سوركێو زاهید‌و گه‌رمیان ئه‌حمه‌د.
* 22ی ئازار خۆپیش���اندانه‌كانی س���ه‌رای ئازادی پێی نای���ه‌ 34 رۆژه‌یه‌وه‌‌و كه‌س‌و كاری 

قوربانیانی خۆپیشاندانه‌كانیش به‌شداریان كرد.
* هێزێكی چه‌كدار هێرش���یانكرده‌ سه‌ر خۆپیش���انده‌رانی هه‌ڵه‌بجه‌‌و پۆلیسێكی به‌رگری 
شارس���تانی به‌ ناوی )عه‌لی ره‌س���ول( شه‌هید بو، 5 كه‌س به‌ فیشه‌ك‌و 10 كه‌سی دیكه‌ش 

به‌به‌رد برینداربون.
* ئه‌نجومه‌ن���ی كاتی مه‌یدانی ئ���ازادی ره‌تیكرده‌وه‌ كۆبونه‌وه‌ی لە‌گه‌ڵ ده‌س���ه‌ڵاتدارانی 

هه‌رێم كردبێت.
* لە‌به‌رئه‌وه‌ی‌ رۆژی‌ 3/22 سه‌ردانی‌ هه‌ڵه‌بجه‌ی‌ شه‌هیدی كردبو‌و ئاماده‌ی‌ كۆبونه‌وه‌یه‌كی‌ 
ناڕه‌زای���ی‌ خه‌ڵكی‌ ئه‌و ش���ارۆچكه‌یه‌و وت���اری خوێنده‌وه‌، به‌رپرس���انی هه‌ڵه‌بج���ه‌ بڕیاری‌ 
ده‌س���تگیركردنیان بۆ دكتۆر فائیق محه‌مه‌د گوڵپی‌ ده‌رك���رد، دواتر چوه‌ به‌رده‌م دادگا‌و لە‌ 

رێگه‌ی‌ یاساوه‌ كێشه‌كه‌ چاره‌سه‌ركرا.
* 23ی ئ���ازار به‌به‌ش���داری ژماره‌ی���ه‌ك په‌رلە‌مانتاری گۆڕان، خۆپیش���اندان لە‌ هه‌ڵه‌بجه‌ 

ده‌ستپێكرده‌وه‌.

* ئه‌نجومه‌ن���ی كات���ی مه‌یدان���ی ئ���ازادی توندوتیژیه‌كانی هه‌ڵه‌بجه‌ی خسته‌ئه‌س���تۆی 
ده‌سه‌ڵات.

* لە‌س���ه‌رای ئازادی مه‌دالیای رێزلێنان به‌خش���رایه‌ بنه‌ماڵه‌ی ش���ه‌هیدان )رێژوان عه‌لی، 
ئومێد جه‌لال(.

* خۆپیش���اندانی سه‌رای ئازادی به‌رده‌وام بو، بۆ تێكدانی ره‌وتی خۆپیشاندان‌و كۆبونه‌وه‌ 
جه‌ماوه‌ریه‌كان، چه‌ند كه‌س���ێك لە‌لایه‌ن ده‌س���ه‌ڵاته‌وه‌ نێردرانه‌ ناو خۆپیش���اندانه‌كانه‌وه‌و 

هوتافیان كێشا.
* 24ی ئ���ازار ل���ە‌ چه‌مچه‌ماڵ‌و رانیه‌‌و كۆی���ه‌‌و پێنجوێن‌و قه‌ڵادزێ كۆبون���ه‌وه‌‌و ناڕه‌زایی 

به‌رده‌وام بو.
* 25ی ئ���ازار به‌به‌ش���داری زیاتر ل���ە‌ 10 هه‌زار كه‌س نوێژی هه‌ینی لە‌س���ه‌رای ئازادی 
بەڕێوە‌چو‌و لە‌ زۆرب���ه‌ی قه‌زاو ناحیه‌كانیش نوێژی هه‌ینی‌و كۆبونه‌وه‌‌و ناڕه‌زایی جه‌ماوه‌ری 

به‌رده‌وام بو.
* خوێندكاران‌و فه‌رمانبه‌ران‌و مامۆس���تایانی زانكۆی سلێمانی لە‌ راگه‌یه‌ندراوێكدا داوایان 

لە‌ ده‌سه‌ڵاتداران كرد به‌ كردار به‌ڵێنه‌كانیان بسه‌لمێنن.
* 26ی ئ���ازار، ب���اری نائاس���ایی رانه‌گه‌یه‌نراو ل���ە‌ هه‌ولێر به‌رده‌وام ب���و هێزێكی زۆری 

چه‌كداریش لە‌ناو شاره‌كه‌دا بڵاوكرابونه‌وه‌.
* خۆپیش���اندان‌و ناڕه‌زایی لە‌ ته‌كیه‌‌و هه‌ڵه‌بجه‌‌و س���لێمانی‌و زۆربه‌ی قه‌زاكانی به‌رده‌وام 

بو.
* 27ی ئازار، لە‌ وه‌ڵامی داواكاریی خۆپیشانده‌راندا فراكسیۆنه‌كانی ئۆپۆزسیۆن ئاماده‌یی 

خۆیان نیشاندا بۆگرتنه‌به‌ری هه‌مو رێ‌و شوێنێك تا هه‌ڵپه‌ساردنی ئه‌ندامێتیشیان.
* به‌به‌شداری شانۆكاران خۆپیشاندان لە‌سه‌رای ئازادی سلێمانی به‌رده‌وام بو، یادی رۆژی 

جیهانی شانۆش كرایه‌وه‌.
* 28ی ئ���ازار گردبون���ه‌وه‌ جه‌ماوه‌ریه‌كه‌ی س���ه‌رای ئ���ازادی كرای���ه‌ رۆژی ماته‌مینی بۆ 

قوربانیانی خۆپیشاندانه‌كان.
* مامۆستا كامه‌ران عه‌لی، به‌هۆی پێشكه‌شكردنی وتارێكه‌وه‌، لە‌لایه‌ن پۆلیس‌و ئاسایشه‌وه‌ 

ده‌ستگیركرا.
* خۆپیشاندان لە‌ وارماوه‌‌و هه‌ڵه‌بجه‌‌و سه‌نگه‌سه‌ر‌و كۆیه‌‌و چه‌مچه‌ماڵ بەڕێوە‌چو.

* 29ی ئازار هه‌رس���ێ فراكس���یۆنی ئۆپۆزس���یۆن بایكۆتی دانیش���تنه‌كانی په‌رلە‌مانی 
كوردستانیان كرد.

* خۆپیشاندان لە‌ سلێمانی‌و هه‌ڵه‌بجه‌و چه‌مچه‌ماڵ‌و وارماوه‌‌و زۆربه‌ی ناوچه‌كانی گه‌رمیان‌و 
كۆیه‌ برده‌وام بو.

* 30ی ئازار ئه‌نجومه‌نی كاتی س���ه‌رای ئازادی بڕیاره‌كانی سه‌رۆكی هه‌رێمی ره‌تكرده‌وه‌ 
كه‌ لە‌ پاڵ بكوژان‌و ته‌قه‌كه‌ره‌كاندا، ئه‌و كه‌س���انه‌ش ده‌س���تگیر بكرێت كه‌ خۆپیش���اندانی 

بێمۆڵه‌تیان ئه‌نجامداوه‌.
* 31ی ئازار بۆ رێگرتن لە‌ خۆپیشاندانه‌كانی كه‌لار، هێزێكی زۆری چه‌كدار ره‌وانه‌ی ئه‌و 

شاره‌ كران.
* لە‌لایه‌ن چه‌ند چه‌كدارێكی یه‌كێتیه‌وه‌ هێرشكرایه‌ سه‌ر ژماره‌یه‌ك په‌رلە‌مانتاری گۆڕان‌و 

په‌رلە‌مانتار نه‌ریمان عه‌بدوڵایان برینداركرد.
* لە‌ هه‌ڵه‌بجه‌‌و قه‌ڵادزێ‌و زۆربه‌ی قه‌زاو ناحیه‌كان خۆپیش���اندان به‌رده‌وام بو، ژماره‌یه‌ك 
خوێندكاری زانكۆی ئه‌مه‌ریكی لە‌ سلێمانیش چونه‌ ریزی خۆپیشانده‌رانی سه‌رای ئازادییه‌وه‌ 

لە‌ سلێمانی.
* ل���ە‌ كۆتایی‌ مانگی‌ مایس���ی‌ 2011 فائیق گوڵپی ‌وه‌ك ش���اهیدێك چوه‌ به‌رده‌م دادگاو 
شاهیدی لە‌سه‌ر ته‌قه‌كه‌ره‌كانی‌ شه‌قامی‌ خانه‌قادا كه‌ چۆن ته‌قه‌یان لە‌ خۆپیشانده‌ران كرد‌و 

لە‌ ئه‌نجامدا سوركێو‌و شێرزاد شه‌هید كران.

 ج- رۆژمێری مانگی نیسان
* 1ی نیس���ان هاوكات لە‌گه‌ڵ خۆپیشاندانه‌كانی كۆیه‌، نوێژی هه‌ینی لە‌ سه‌كۆی ئازادی 

شاره‌كه‌ بەڕێوە‌چو.
* ئاسایشی سلێمانی لە‌ راگه‌یاندنێكدا بڵاویكرده‌وه‌ كه‌ مه‌لا كامه‌ران به‌ماده‌ی 2ی تیرۆر 

ده‌ستگیكراوه‌.
* ئه‌نجومه‌ن���ی كات���ی مه‌یدانی ئ���ازادی ل���ە‌ به‌یاننامه‌یه‌كدا په‌یام���ی هه‌ینی توڕه‌یی 
بڵاوكرده‌وه‌، رایگه‌یاند: توڕه‌ین لە‌ تاوانه‌كانتان لە‌ گه‌نده‌ڵیه‌كانتان، لە‌ بێباكیتان لە‌ سیاسه‌تی 

چه‌واشه‌كاریتان.
* نوێژی هه‌ینی لە‌ به‌رده‌م باخی گشتی رانیه‌ بەڕێوە‌چو.

* پێكدادان لە‌نێوان خۆپیش���انده‌ران‌و هێزه‌ ئه‌منیه‌كاندا لە‌ سلێمانی رویداو زیاتر لە‌ 42 
خۆپیشانده‌ر‌و پۆلیس برینداربون.

* دوای پێكدادانه‌كه‌ی نێوان خۆپیش���انده‌ران‌و هێزه‌ ئه‌منی���ه‌كان، هێزێكی زۆر لە‌ نزیك 
س���ه‌رای ئازادی سلێمانی بڵاوكرانه‌وه‌‌و لە‌وباره‌یه‌ش���ه‌وه‌ ئه‌نجومه‌نی كاتی مه‌یدانی ئازادی 

رونكردنه‌وه‌یه‌كی بڵاوكرده‌وه‌.
* ته‌قه‌ لە‌ یه‌كێك لە‌ رێكخه‌رانی خۆپیشاندانه‌كانی چه‌مچه‌ماڵ كرا.

* 2ی نیسان، دوای توندوتیژیه‌كانی رۆژی رابردو خۆپیشاندان لە‌ سه‌رای ئازادی سلێمانی 
ده‌ستیپێكردوه‌، پێشتریش ئاسایش داوای چۆڵكردنی سه‌كۆی سه‌رای ئازادی كردبو.

* خۆپیش���اندان‌و كۆبونه‌وه‌ی ناڕه‌زایی لە‌ زۆربه‌ی ش���ارو شارۆچكه‌كانی سنوری پارێزگای 
سلێمانی‌و گه‌رمیان‌و كۆیه‌ به‌رده‌وام بو.

* لە‌نزیك مزگه‌وتی گه‌وره‌ی ش���اری س���لێمانی پێكدادان لە‌نێوان خۆپیشانده‌ران‌و هێزه‌ 
ئه‌منیه‌كان���دا رویداو هێزێكی گه‌وره‌ی س���ه‌ربازی هێرش���یانكرده‌ س���ه‌ر خۆپیش���انده‌ران‌و 

ئه‌نجومه‌نی كاتی مه‌یدانی ئازادیش راگه‌ینراوێكی بڵاوكرده‌وه‌.
* 3ی نیسان، خوێندكارانی په‌یمانگای ته‌كنیكی سلێمانی مانگرتنیان لە‌ خوێندن راگه‌یاند، 

دژی ده‌ستدرێژیكردنه‌ سه‌ر خوێندكارانی به‌شی ناوخۆیی په‌یمانگاكه‌.
* هێزه‌كانی ئاسایش مه‌لا محه‌مه‌د نه‌سروڵایان ده‌ستگیكرد، كه‌ یه‌كێك بو لە‌ به‌شدارانی 

خۆپیشاندان‌و نوێژی هه‌ینی لە‌ سه‌رای ئازادی.
* ل���ە‌ راگه‌یندراوێكدا س���ه‌نته‌ری میترۆ ئاش���كرایكرد لە‌ماوه‌ی خۆپیش���اندانه‌كاندا 100 
پێش���ێلكاری به‌رامبه‌ر رۆژنامه‌نوس���ان ئه‌نجامدراوه‌ كه‌ زۆربه‌یان به‌رامبه‌ر میدای ئه‌هلی‌و 

ئۆپۆزسیۆنه‌كانه‌.
* لە‌ رانیه‌‌و هه‌ڵه‌بجه‌‌و كه‌لار‌و كۆیه‌‌و چه‌مچه‌ماڵ خۆپیشاندان ئه‌نجامدرا.

* هێزه‌ دامامكداره‌كان 3 خوێندكاری خۆپیشانده‌ریان برینداركرد.
* گروپی زانكۆی س���لێمانی لە‌ راگه‌یندراوێكداا ئیدانه‌ی كاره‌ دوزێوه‌كانی ده‌س���ه‌ڵاتیان 

كرد.
* 4ی نیس���ان خوێندكاران���ی كۆلێ���ژی پ���ه‌روه‌رده‌ی بنه‌ڕه‌تی به‌رامبه‌ر ده‌س���تگیكردنی 

هاوڕێكانیان خۆپیشاندانێكیان ئه‌نجامدا.
* ئاسایش س���لێمانی لە‌به‌یاننامه‌یه‌كدا رایگه‌یاند مه‌لا محه‌مه‌د نه‌سروڵا به‌یاسای تیرۆر 

ده‌ستگیكراوه‌.
* ئه‌نجومه‌نی كاتی مه‌یدانی ئازادی س���لێمانی داوای ئازادكردنی ده‌س���تگیكراوه‌كانیان 

كرد.
* هه‌رسێ فراكسیۆنه‌كه‌ی ئۆپۆزسیۆن‌و زه‌حمه‌تكێشانی سه‌ربه‌خۆ بایكۆتی كۆبونه‌وه‌ی 

په‌رلە‌مانیان كرد.
* ژماره‌یه‌ك خوێندكاری زانكۆی سه‌ڵاحه‌دین رێپێوانێكیان بۆ به‌رده‌م وه‌زاره‌تی خوێندنی 

باڵا ئه‌نجامدا دژی داخستنی زانكۆو په‌یمانگاكانی هه‌ولێر.
* 5ی نیسان فراكسیۆنه‌كانی ئۆپۆزس���یۆن بایكۆتی دانیشتنی په‌رلە‌مانی كوردستانیان 

كرد.
* ئه‌نجومه‌ن���ی پارێزگای س���لێمانی به‌زۆرین���ه‌ی ده‌نگ دانانی پارێزگاری س���لێمانی به‌ 

نایاسایی دانا.
* به‌به‌ش���داری خوێندكاران‌و قوتابیان‌و چین‌و توێژه‌كانی دیكه‌ خۆپیشاندانه‌كانی سه‌رای 

ئازادی سلێمانی به‌رده‌وام بو.
* لە‌خۆپیش���اندانه‌كانی ئه‌مڕۆی س���ه‌رای ئازادی س���لێمانیدا، به‌كۆی ده‌نگی به‌شدارانی 
خۆپیشاندانه‌كه‌ متمانه‌ لە‌ سه‌رۆكایه‌تی هه‌رێم‌و سه‌رۆكایه‌تی په‌رلە‌مان‌و كابینه‌ی شه‌شی 

حكومه‌تی هه‌رێمی كوردستان‌و سه‌رجه‌م وه‌زیره‌كان سه‌ندرایه‌وه‌.

* هه‌رسێ لایه‌نی ئۆپۆزسیۆن كۆبونه‌وه‌و به‌لاغێكی هاوبه‌شیان بڵاوكرده‌وه‌.
* 6ی نیس���ان بۆ دوه‌مجار ته‌قه‌ لە‌به‌ش���ی ناوخۆی په‌یمانگای ته‌كنیكی س���لێمانی كرا‌و 

خوێندكارانیش خۆپیشاندانێكیان ئه‌نجامدا.
* هه‌رس���ێ فراكسیۆنی ئۆپۆزس���یۆن لە‌ یاداشتێكدا ده‌س���ه‌ڵاتیان به‌ ئاڵۆزكردنی دۆخی 

هه‌رێم تۆمه‌تبار كردو ره‌خنه‌یان لە‌به‌رده‌وامی دانیشتنه‌كانی په‌رلە‌مان گرت.
* 7ی نیس���ان خوێش���اندانه‌كانی س���ه‌رای ئازادی به‌رده‌وام بولۆگۆی شۆڕشی نێرگزیش 

به‌سه‌ر خۆپیشانده‌راندا دابه‌شكرا.
* لە‌ چه‌مچه‌ماڵ په‌رده‌ لە‌سه‌ر په‌یكه‌ری شه‌هید گه‌رمیان ئه‌حمه‌د لادرا.

* خۆپیش���اندانی ناڕه‌زای���ی ل���ە‌ ق���ه‌ڵادزێ‌و رانیه‌‌و هه‌ڵه‌بج���ه‌‌و چه‌مچه‌م���اڵ‌و پێنجوێن 
بەڕێوە‌چو.

* یه‌كێتی‌و پارتی وه‌ڵامی پرۆژه‌ هاوبه‌ش���ه‌كه‌ی ئۆپۆزسیۆن‌و داواكاری هه‌ڵوه‌شاندنه‌وه‌ی 
حكومه‌ت‌و پرۆژه‌ 22 خاڵیه‌كه‌یان دایه‌وه‌.

* 8ی نیسان هاوكات لە‌گه‌ڵ به‌شداری خۆپیشاندانه‌كاندا، نوێژی هه‌ینی ئومێد لە‌سه‌رای 
ئازادی‌و مه‌راسیمی نوێژی هه‌ینی لە‌ رانیه‌‌و كۆیه‌‌و قه‌ڵادزێ بەڕێوە‌چو.

* 9ی نیسان وته‌بێژی لیژنه‌ی هه‌ماهه‌نگی ئۆپۆزسیۆن وه‌ڵامی راگه‌یندراوه‌كه‌ی یه‌كێتی‌و 
پارتی دایه‌وه‌.

* 10ی نیس���ان، لیژنه‌ی گه‌ڕان به‌دوای راس���تیه‌كاندا كه‌ لە‌لایه‌ن حكومه‌ته‌وه‌ پێكهێنرابو 
داوای به‌ڵگه‌ی لە‌ خه‌ڵك كرد.

* ئه‌نجومه‌نی كاتی مه‌یدانی ئازادی نه‌خشه‌رێگای چاره‌سه‌ری ریشه‌یی قه‌یرانی سیاسی 
به‌ناونیشانی )گواستنه‌وه‌ی ئاشتیانه‌ی ده‌سه‌ڵات لە‌ هه‌رێمی كوردستان( بڵاوكرده‌وه‌.

* لیس���تی ده‌سه‌ڵات لە‌په‌رلە‌مان متمانه‌یان به‌خش���یه‌وه‌ به‌ وه‌زیری پێشمه‌رگه‌‌و هه‌رسێ 
فراكسیۆنه‌كه‌ی ئۆپۆزسیۆن بایكۆتی دانیشتنه‌كه‌یان كرد.

* كۆبونه‌وه‌ی ناڕه‌زایی لە‌ كۆیه‌و رانیه‌و چه‌مچه‌ماڵ بەڕێوە‌چو.
* 11ی نیس���ان خوێندكاران���ی زانكۆی كۆیه‌ خۆپیش���اندانه‌كانیان گواس���ته‌وه‌ ده‌ره‌وه‌ی 

زانكۆ.
* 12ی نیسان خوێندكاره‌ گه‌رمیانیه‌كانی زانكۆی سلێمانی یادی ئه‌نفالیان لە‌ناو زانكۆدا 

كرده‌وه‌.
* ئه‌نجومه‌ن���ی كاتی مه‌یدان���ی ئزادی وه‌ڵامی لێدوانه‌كانی س���ه‌رۆكی هه‌رێمی دایه‌وه‌و 
رایگه‌یاند كێشه‌ی شه‌خسی‌و خێڵایه‌تیمان نیه‌ تا لە‌گه‌ڵ كه‌سایه‌تی كۆمه‌ڵایه‌تی یان حیزبی 

بكه‌ین.
* به‌به‌شداری ژماره‌یه‌ك په‌رلە‌مانتاری گۆڕان خۆپیشاندان لە‌ كۆیه‌ به‌رده‌وم بو.

* لیژن���ه‌ی هه‌ماهه‌نگی ئۆپۆزس���یۆن لە‌ راگه‌یه‌ندراوێكدا پێش���وازی لە‌ هه‌م دیالۆگێكی 
جدیكرد لە‌ چوارچێوه‌ی پرۆژه‌كه‌یدا.

* 13ی نیس���ان خوێندكارانی زانكۆی سلێمانی فولكه‌ی كاوه‌یان گرت‌و به‌رده‌وام بون لە‌ 
خۆپیشاندان‌و ناڕه‌زایی.

* خۆپیشاندان لە‌ زۆربه‌ی قه‌زا‌و ناحیه‌كان به‌رده‌وام بو.
* 14ی نیسان به‌به‌شداری هه‌زاران كه‌س رێوره‌سمی یادكردنه‌وه‌ی كاره‌ساتی ئه‌نفال لە‌ 

سه‌رای ئازادی سلێمانی بەڕێوە‌چو.
* لە‌ یادكردنه‌وه‌ی كاره‌سانی ئه‌نفالدا هێزه‌كانی ئاسایش هێرشیانكرده‌ سه‌ر خوێندكارانی 
زانكۆی گه‌رمیان، لە‌ناحیه‌ی رزگاریش هێزه‌كانی ئاس���ایش هێرشیانكرده‌ سه‌ر كه‌سوكاری 

ئه‌نفالكراوه‌كان‌و ژماره‌یه‌كیان لێده‌ستگیركردن.
* لە‌كۆیه‌‌و هه‌ڵه‌بجه‌ ساڵیادی كاره‌ساتی ئه‌نفال بەڕێوە‌چو.

* 15ی نیس���ان، یه‌كه‌م رێوره‌س���می نوێژی هه‌ینی لە‌ باخی ئازادی هه‌ڵه‌بجه‌ بەڕێوە‌چو، 
نوێژی هه‌ینی لە‌ قه‌ڵادزێ‌و كۆیه‌ش ئه‌نجامدرا.

* رێوره‌سمی نوێژی هه‌ینی نه‌خشه‌رێگا لە‌ سه‌رای ئازادی به‌رێوچو.
* بۆ پش���توانیكردن لە‌ خۆپیش���اندانه‌كانی س���لێمانی، ژماره‌یه‌ك خۆپیشانده‌ر لە‌ كۆیه‌وه‌ 

گه‌یشتنه‌ سلێمانی.
* 16ی نیس���ان، ئه‌نجومه‌نی كاتی مه‌یدانی ئازادی رایگه‌یاند ش���ێوازی خۆپیشاندانه‌كان 

ده‌گۆڕن.
* 17ی نیسان فاروق ره‌فیق به‌ مانگێك زیندانیكردن حوكمدرا‌و ناسك قادریش به‌كه‌فالە‌ت 

ئازادكرا.
* پێك���دادان لە‌نێ���وان خۆپیش���انده‌ران‌و هێ���زه‌ ئه‌منیه‌كاندا رویدا‌و زیات���ر لە‌ 50 كه‌س 

ده‌ستگیكران‌و لە‌لایه‌ن هێزه‌كانی پۆلیسه‌وه‌ گازی فرمسێك رێژ به‌كارهێنرا.
* 18ی نیس���ان، لە‌ به‌رده‌م مزگه‌وتی ره‌شاد موفتی خۆپیش���اندانی ژماره‌یه‌ك خوێندكار 

بەڕێوە‌چو لە‌لایه‌ن هێزه‌ ئه‌منیه‌كانه‌وه‌ هێرشیانكرایه‌ سه‌رو ژماره‌یه‌كیان لێده‌ستگیكرا.
* هێزێكی ئه‌منی هێرشیانكرده‌ سه‌ر چه‌ند په‌رلە‌مانتارێكی گۆڕان‌و هه‌ڕه‌شه‌ی كوشتنیان 

لێكردن.
* گروپ���ی زانكۆ رایانگه‌یاند س���به‌ی ده‌چنه‌ به‌رده‌م دادگای س���لێمانی‌و خۆپیش���اندانێك 

ئه‌نجامده‌ده‌ن.
* هێزێكی هه‌واڵگری فه‌رمانده‌یی سه‌كۆ وتاردانی سه‌رای ئازادیان سوتاند.

* لە‌ خۆپیشاندانه‌كانی ئه‌مڕۆی سلێمانیدا زیاتر لە‌ 102 برینداری لێكه‌وته‌وه‌، هه‌ردی فاروق 
یه‌كێك لە‌ برینداره‌كان به‌هۆی ئه‌وه‌ی گولە‌یه‌ك به‌ر سه‌ری كه‌وتبو گیانی لە‌ده‌ستدا.

* ئه‌نجومه‌نی كاتی مه‌یدانی ئازادی رایگه‌یاند س���وتاندنی س���ه‌كۆی وتاردان خنكاندنی 
ده‌نگی خه‌ڵكه‌.

* هێزێكی ده‌مامكدار ژماره‌یه‌كی زۆر گه‌نجیان لە‌ كه‌لار ده‌ستگیركرد.
* 19ی نیسان هێزێكی گه‌وره‌ی سه‌ربازی‌و ئه‌منی لە‌ناو شاری سلێمانیدا بڵاوكرایه‌وه‌.

* هێزێكی ئاسایش كۆیه‌ چوار خوێندكاری زانكۆی كۆیه‌یان به‌ره‌و هه‌ولێر رفاند.
* خوێندكاران‌و مامۆس���تایانی زانكۆی س���لێمانی به‌ره‌و دادگای س���لێمانی به‌رێكه‌وتن‌و 
لە‌ناوچه‌ی چه‌قچه‌ق لە‌لایه‌ن هێزێكی ئاسایش���ه‌وه‌ گه‌مارۆی خوێندكارانیان دا‌و ژماره‌یه‌كی 
زۆریان لێده‌ستگیركردن لە‌ناویاندا ئه‌ندامانی گروپی زانكۆ‌و ژماره‌یه‌كی دیكه‌ لە‌ئه‌ندامانی 
هه‌م���ان گ���روپ. * زیاتر لە‌ 100 پارێ���زه‌ر لە‌به‌رده‌م دادگای س���لێمانی خۆپیش���اندانیان 

ئه‌نجامدا.
* دژی ده‌ستگیركردنی هاوڕێكانیان خوێندكاران لە‌به‌رده‌م زانكۆی سلێمانی خۆپیشاندانیان 

ئه‌نجامدا.
* لە‌به‌رده‌م دادگای س���لێمانی هێزێكی چه‌كدار هێرشیانكرده‌ سه‌ر رێبین هه‌ردی‌و دوای 

ئه‌شكه‌نجه‌دانی به‌ره‌و زیندانێكی زانیاری پێشمه‌رگه‌ رفاندیان.
* هه‌ردو رۆژنامه‌نوس س���یروان ره‌ش���ید‌و هیوا جه‌مال س���كرتێرانی نوس���ینی رۆژنامه‌، 
لە‌لایه‌ن هێزێكی چه‌كداره‌وه‌ دوای ئه‌ش���كه‌نجه‌دانیان برانه‌ زیندانیه‌كانی به‌ش���ی زانیاری 

فه‌رمانده‌یی.
* سه‌رباری گه‌مارۆی سه‌ربازی خۆپیشاندان لە‌ رانیه‌ بەڕێوە‌چو.

* لیژنه‌ی هه‌ماهه‌نگی ئۆپۆزسیۆن رایگه‌یاند: به‌رده‌وامبونی ده‌سه‌ڵات لە‌سه‌ر شێوازه‌كانی 
توندوتیژی ده‌رگای گفتوگۆ داده‌خات.

* هێزه‌ چه‌كداره‌كان رێگریان لە‌ خۆپیشاندانی جه‌ماوه‌ریی سلێمانی گرت.
* هێزه‌ چه‌كداره‌كان هه‌ڵیانكوتایه‌ س���ه‌ر حه‌ره‌می زانكۆ‌و به‌شه‌ ناوخۆییه‌كانی ئیسكان‌و 

ژماره‌ی خوێندكاریان ده‌ستگیكرد‌و ئه‌شكه‌نجه‌ی ژماره‌یه‌كی دیكه‌یاندا.
* لیس���تی ده‌سه‌ڵات لە‌په‌رلە‌مان متمانه‌یان به‌خشیه‌وه‌ به‌ وه‌زیری ناوخۆ‌و پێشه‌وا تۆفیقی 

په‌رلە‌مانتاری گۆڕان دو ده‌به‌ ئاوی گرته‌ سه‌رۆكی په‌رلە‌مان.
* لە‌هه‌ڵه‌بجه‌‌و خورماڵ خۆپیشاندان بەڕێوە‌چو.

* گروپی زانكۆی س���لێمانی داوای ئازادكردنی س���ه‌رجه‌م خوێندكاره‌ ده‌ستگیكراوه‌كانیان 
كرد.

* 20ی ش���وبات هێزه‌ چه‌كداره‌كان هێرشیانكرده‌ سه‌ر شوێنی كۆبونه‌وه‌ جه‌ماوه‌ریه‌كان‌و 
سه‌كۆی وتاردانیان تێكدا.

* هێزێكی ئاسایشی یه‌كێتی، رازاو عه‌بدولی پارێزه‌ریان رفاند.
* پش���كۆ حه‌مه‌ فه‌ره‌ج���ی چالاكوانی خۆپیش���اندانه‌كانی هه‌ڵه‌به‌ج���ه‌ لە‌لایه‌ن هێزێكی 

چه‌كداره‌وه‌ رفێنرا.
* مامۆستا هه‌ورامان گه‌چێنه‌یی به‌ قۆڵبه‌ستكراوی ره‌وانه‌ی ئاسایشی سلێمانی كرا.

* رۆژی‌ 21-4-2011 لە‌ خاڵی‌ كونتڕۆڵی‌ تاس���ڵوجه‌ فائیق گوڵپی‌ لە‌گه‌ڵ چوار كه‌س لە‌ 
هاوڕێكانی لە‌ لایه‌ن ئاسایش���ی‌ س���لێمانیه‌وه‌ به‌ بێ‌ بڕیاری‌ دادگا ده‌ستگیركران‌و بۆ ماوه‌ی‌ 
24 س���ه‌عات لە‌ ژوری‌ تاكه‌كه‌س���ی‌ لە‌ زیندانی‌ فه‌رمانده‌یی‌ پێشمه‌رگه‌ زیندانی كران، وه‌ك 

ناڕه‌زایی ده‌ربڕینیش مانی لە‌خواردن گرت. 
هاوكات رۆژی‌ 24-4-2011 لە‌لایه‌ن فائیق گوڵپیه‌وه‌ س���كاڵا‌ دژی‌ به‌ڕێوه‌به‌ری‌ ئاسایشی‌ 
س���لێمانی‌ تۆماركرا، لە‌به‌رئه‌وه‌ی‌ به‌بێ‌ بڕیاری‌ دادگا ده‌س���تگیریان كردبو، به‌ڵام وه‌ك خۆی 
ئاماژه‌ی بۆ كرد، تا ئه‌مڕۆ )17ی ش���وباتی 2013( به‌ڕێوه‌به‌ری‌ ئاسایش���ی‌ سلێمانی‌ بانگی‌ 

دادگا نه‌كراوه‌.
* 21ی نیسان هه‌رسێ لایه‌نه‌كه‌ی ئۆپۆزسیۆن به‌یاننامه‌یه‌كیان دژ به‌ به‌كارهێنانی هێز 

لە‌لایه‌ن یه‌كێتی‌و پارتییه‌وه‌ بڵاوكرده‌وه‌.
* لە‌ چه‌مچه‌ماڵ‌و كۆیه‌‌و رانیه‌‌و پشده‌ر هێزی چه‌كدار بڵاوكرانه‌وه‌‌و رێگری لە‌ خۆپیشاندان 

كرا.
* ژماره‌یه‌ك دادوه‌ری سلێمانی لە‌ به‌یاننامه‌یه‌كدا داوایانكرد ده‌ست لە‌كاروباری دادگاكان 

وه‌رنه‌درێت‌و سه‌روه‌ری یاسای بپارێزرێت. 20
 

20 رۆژمێری خۆپیشاندانه‌كانی هه‌رێمی كوردستان 17ی شوبات 19ی نیسان 2011/ سایتی سبەی، 

2013/2/16
 http://www.sbeiy.com/Detail.aspx?id=3975&LinkID=14

 به‌شی ده‌یه‌م
خوێندنه‌وه‌و ئه‌نجام‌و راسپارده‌كان 

- یه‌كه‌م/ خوێندنه‌وه‌ی نوسه‌ران بۆ خۆپیشاندانه‌كان 	
- دووه‌م/ ئه‌نجام 	

- سێیه‌م/ پێشنیازو راسپاره‌دان  	
- چواره‌م/سه‌رچاوه‌كان 	
- پێنجه‌م/ پاشكۆكان  	

یه‌كه‌م/ خوێندنه‌وه‌ی نوسه‌ران بۆ خۆپیشاندانه‌كان
خۆپیشاندان‌و توندووتیژیه‌كان‌و ئه‌و ده‌رهاویشتانه‌ی خۆپیشاندانه‌كان لە‌گه‌ڵ خۆیدا ده‌یهێنا، 
بووه‌ جێگه‌ی روانینی نوس���ه‌ران‌و به‌و هۆیه‌شه‌وه‌ ده‌یان بابه‌ت‌و لێكۆڵینه‌وه‌و راپۆرت لە‌سه‌ر 
خۆپیشاندانه‌كان‌و كاریگه‌ریه‌كانی نوسران، زۆرێك لە‌ نوسه‌ران پێیان وابوو خۆپیشاندانه‌كان 

قۆناغێكی نوێی لە‌ ژیانی سیاسی‌و كۆمه‌لایه‌تی لە‌ هه‌رێمی كوردستان درووست كرد. 
لە‌گه‌ڵ ده‌ربرینی پش���تیوانی بۆ خۆپیشانده‌ران‌و راسته‌وخۆ لە‌ سه‌راوه‌ وتاریان پێشكه‌شی 
خۆپیشانده‌ران ده‌كرد، به‌شێك لە‌ نوسه‌رانیش پێیان وابوو كه‌ خۆپیشاندانه‌كان پێویستی به‌ 
خوێندنه‌وه‌ی جدی‌و فیكری هه‌یه‌و پێویس���تی به‌ كۆڕو سمینار‌و وشیاركردنه‌وه‌ی هاوڵاتیان‌و 
خۆپیش���انده‌رانه‌ لە‌ به‌رگری كردن لە‌ مافه‌كانیان به‌ ش���ێوه‌ی مه‌ده‌نیانه‌، پێشیان وابوو كه‌ 
ده‌بێت، هاوڵاتیان بێده‌نگ نه‌بن‌و به‌رده‌وام بن لە‌س���ه‌ر خۆپیشاندانه‌كان، تا به‌ده‌ستهێنانی 

داواكاریه‌كانیان‌و ملكه‌چ كردنی ده‌سه‌ڵات بۆ داواو خواستی هاوڵاتیان.
لێره‌دا وتاری ژماره‌یه‌ك نوسه‌رو روناكبیر داده‌نێین كه‌ لە‌سه‌رای سلێمانی خوێندراونه‌ته‌وه‌، 

یاخود لە‌ گۆڤار‌و رۆژنامه‌و سایته‌ ئه‌لكترۆنیه‌كاندا بڵاوبوونه‌ته‌وه‌. 

 بۆ سه‌رای ئازادی، شوێنێك بۆ خه‌ون‌و شوێنێك بۆ ئازادی ........ 

مه‌ریوان وریا قانیع
 

دۆستان‌و هاوڕێیان‌و ئازیزانی من لە‌ نیشتیمان...
خۆشحاڵم جارێكی تر لە‌ رێگه‌ی ئه‌م نامه‌یه‌وه‌ په‌یوه‌ندی 
ب���ه‌ ئێوه‌ی ئازیزه‌وه‌ بكه‌مه‌وه‌، پڕ ب���ه‌ دڵ حه‌زمده‌كرد لە‌م 
س���اته‌ مێژووییه‌ ده‌گم���ه‌ن‌و گه‌وران���ه‌دا لە‌ناوتاندابم. ئه‌و 
ساتانه‌ی ئینسان به‌ وشیارییه‌كی نوێوه‌ مێژوویه‌كی نوێ‌و 

دونیایه‌كی نوێ‌و خه‌ونێكی نوێ دروستده‌كات.
هاوڕێیان...

لە‌ مێژووی مرۆڤدا ئه‌و س���اتانه‌ ده‌گمه‌نن كه‌ ئینس���ان 
ھه‌ستبكات ده‌س���ت‌و په‌نجه‌ی به‌شێوه‌یه‌كی راس���ته‌وخۆ لە‌ناو ھه‌ناوی مێژوودایه‌، ئیراده‌ی 
خه‌ریكی س���ه‌رلە‌نوێ نووس���ینه‌وه‌ی ژیان‌و كۆمه‌ڵگا‌و په‌یوه‌ندییه‌كانه‌. هه‌ستبكات عه‌قڵی 
خه‌ریكی جێگۆڕكێیه‌كی راسته‌قینه‌ به‌ شته‌كان. ئه‌م ساتانه‌ چه‌ند ده‌گمه‌نن، ھاوكات ساتی 
پاككردنه‌وه‌ی بینین‌و بیستن‌و قسه‌كردنه‌ لە‌ خڵته‌‌و غوباری ساڵه‌ ناشیرینیه‌كانی مێژوو. ئه‌م 
ساتانه‌ ساتی بوونی ئینسانه‌ به‌ دروستكه‌ری یه‌كه‌می ژیانی خۆی، به‌ بكه‌ری راسته‌قینه‌ی 
ژیانی ئه‌و كۆمه‌ڵگایه‌ی تیایدا ده‌ژی. پڕ به‌دڵ حه‌زمده‌كرد ئێس���تا‌و لە‌م س���اته‌ ده‌گمه‌نه‌دا، 
لە‌ناو ئه‌م س���ه‌رای ئازادییه‌دا لە‌گه‌ڵتان ب���م. په‌نجه‌كانم لە‌پاڵ په‌نجه‌كانی ئێوه‌دا بوایه‌ بۆ 
سه‌رلە‌نوێ نووسینه‌وه‌ی یاس���ا‌و بهھ‌اكانی ئه‌و ژیانه‌ی كه‌ سبه‌ینێ دروستیده‌كه‌ین. به‌ڵام 

به‌داخه‌وه‌ چه‌ندان ھۆكاری تایبه‌ت منی تا ئێستا لە‌ ده‌ره‌وه‌ی ئه‌و سه‌رایه‌ ھێشتۆته‌وه‌.
هاوڕێیان من ئه‌م س���ه‌رای ئازادییه‌ باش ده‌ناسم، هیچ ش���وێنێكی تری دونیا به‌ راده‌ی 
ئه‌م س���ه‌رایه‌ ناناس���م. من بڕێكی زۆری مناڵیم لە‌ناو ئه‌م گۆڕه‌پانه‌دا به‌سه‌ربردوه‌. جارێك 
وه‌ك كتێب فروش‌و جارێك وه‌ك رۆژنامه‌فرۆش���ێكی ده‌س���تگێڕ‌و جارێك���ی تر وه‌ك منداڵێك 
سه‌رسام به‌شار لە‌م سه‌رایه‌دا ژیاوم. زیاده‌ڕۆیی نییه‌ گه‌ر بڵێم لە‌گه‌ڵ بست به‌ بستی ئه‌م 
مه‌یدانه‌دا حیكایه‌تێكی تایبه‌تم هه‌یه‌. من لە‌م سه‌رایه‌دا ئینسانم دیوه‌ گریاوه‌، تێكۆشه‌رم 
دیوه‌ په‌لاماری دوژمنانی داوه‌، خه‌ڵكم دیوه‌ س���ه‌مایان كردوه‌، كاسبكارم دیوه‌ بژێوی ژیانی 
په‌یداكردوه‌، نابینام بینیوه‌ به‌خه‌یاڵ ده‌س���تی لە‌ رۆحی ئه‌م ش���اره‌ داوه‌، گه‌نجم بینیوه‌ لە‌ 
س���ێداره‌ دراوه‌. ئه‌م سه‌رایه‌ سه‌رای مێژووی كورد‌و ئینس���انی كورده‌ به‌ ھه‌موو كاره‌سات‌و 
ئاهه‌نگه‌كانیه‌وه‌، به‌ تێكش���كان‌و هه‌س���تانه‌وه‌كانییه‌وه‌، به‌ گریان‌و پێكه‌نینه‌كانییه‌وه‌. ئه‌م 
س���ه‌رایه‌ لە‌ڕۆژی دروس���تبوونییه‌وه‌ س���ه‌رای ژیان بووه‌. س���ه‌رایه‌ك پڕ رووداو‌و حیكایه‌تی 

جیاواز.
به‌ڵام ھاوڕێیان، ئه‌و سه‌رایه‌ی من به‌درێژایی ته‌مه‌نی خۆم ناسیومه‌‌و دواندومه‌ سه‌رایه‌كی 

خه‌مباربووه‌، س���ه‌رایه‌ك بووه‌ دڵشكاو، پڕ قس���ه‌ به‌ڵام بێده‌نگكراو‌و ترسێنراو. من ته‌نانه‌ت 
خه‌یاڵی ئه‌م س���ه‌رایه‌ش ده‌ناسم، ده‌زانم ھه‌میش���ه‌ خه‌ونی به‌وه‌وه‌ بینیوه‌ شتێكی تربێت، 
ناوێكی ت���ر‌و ژیانێكی تر‌و گۆرانییه‌كی ت���ری، هه‌بێت. رووداوه‌كانیش���ی مه‌زنتر‌و جوانتر‌و 

ئینسانیتربێت. خۆشی زۆر زیاتربێت لە‌وه‌ی كه‌ هه‌یه‌.
خۆشحاڵانه‌ ئه‌مڕۆ كه‌ لە‌ دووره‌وه‌ وێنه‌كانی ئێوه‌‌و وێنه‌كانی ئه‌م سه‌رایه‌ ده‌بینم، ده‌زانم 
سه‌راكه‌مان چیدی ته‌نھا خه‌ون نابینێت، به‌ڵكو خه‌ونه‌كانی ده‌ژی، ته‌نها خاوه‌نی خه‌یاڵێكی 
ئاگرین نییه‌، به‌ڵكو ئه‌و خه‌یاڵه‌ س���انتیمه‌تر به‌ س���انتیمه‌تر ده‌كات به‌ واقیع، خۆشی ته‌نها 
گۆڕه‌پانی تایبه‌تی شارێكی تایبه‌ت نییه‌، به‌ڵكو وزه‌ی گه‌وره‌ی نیشتیمانێكه‌ ده‌یه‌وێت جارێكی 
تر‌و س���ه‌دان جاری تر س���ه‌رلە‌نوێ لە‌دایكببێته‌وه‌. به‌درێژایی ته‌مه‌نم من ئه‌م س���ه‌رایه‌م 
به‌ڕاده‌ی ئه‌مڕۆ ئازاد‌و پڕئومێد‌و ناس���ك نه‌بینی���وه‌. ھه‌رگیز به‌قه‌د ئه‌مڕۆ نه‌ژیاوه‌‌و ھه‌رگیز 
به‌ ئه‌ندازه‌ی ئه‌مڕۆكه‌ ش���اعیرانه‌ نه‌بووه‌. ئه‌م س���ه‌رایه‌ جوگرافیایه‌كی نوێییه‌: جوگرافیای 

لە‌دایكبوونی سه‌رزه‌مین‌و نیشتیمانێكی نوێ.
ھه‌موو مێژوویه‌ك س���اته‌وه‌ختی تاریك‌و رووناك���ی خۆی هه‌یه‌، زه‌مه‌نی ئومێد‌و نائومێدی 
تایبه‌تی هه‌یه‌، س���اتی نوچدان‌و ھه‌ڵس���انه‌وه‌ی خۆی ھه‌یه‌. ئه‌وه‌ی ئه‌مڕۆ لە‌ نیش���تیمانی 
ئێمه‌دا رووده‌دات، ئه‌وه‌ی ئێوه‌ لە‌م س���ه‌رای ئازادییه‌دا دروس���تیده‌كه‌ن، داگیرسانی ھه‌موو 
چرا‌و ئه‌س���تێره‌‌و روناكیی���ه‌ كوژاوه‌كانی ناو مێ���ژووی ئێمه‌یه‌. ئه‌وه‌ی ئه‌م���ڕۆ ده‌گوزه‌رێت 
گه‌ڕاندنه‌وه‌ی ئومێده‌ بۆ ناو لە‌شی نیشتیمانێك لە‌وه‌ده‌چوو دڵۆپێك ئومێدی تێدانه‌مابێته‌وه‌. 
ئه‌مڕۆ مێژووی ئێمه‌ ده‌س���تده‌بات ئه‌و خڵته‌‌و غوبار‌و ته‌پوتۆڕانه‌ ده‌س���ڕێته‌وه‌ كه‌ به‌رچاوی 
تاریكردوه‌. ئه‌وه‌ی ئه‌و كاره‌ گه‌وره‌یه‌ ده‌كات ئێوه‌ن، ئه‌وه‌ی ئه‌م مێژووه‌ تازه‌یه‌ ده‌نووسێته‌وه‌ 

ئێوه‌ن. ئه‌وه‌ی ئه‌م سه‌رایه‌ ده‌كاته‌ بێشكه‌ی ئازادی، ئێوه‌ن. 21

 

21 مه‌ریوان وریا قانیع، بۆ سه‌رای ئازادی، شوێنێك بۆ خه‌ون‌و شوێنێك بۆ ئازادی، سایتی سبه‌ی، 

/2011/3/22
http://www.sbeiy.com/ku/newsDetail.aspx?id=34988&cat=1 

بۆ سەرای ئازادی
به‌ختیار عه‌لی 

 
خوش���كان‌و برایان، ئه‌وه‌ی لە‌م ماوه‌یه‌دا سه‌رنجی ره‌فتارو 
قس���ه‌ی ده‌س���ه‌ڵاتداران بدات، راس���ته‌وخۆ لە‌ یه‌ك راستی 
تێده‌گات، ئه‌ویش ئه‌وه‌یه‌ كه‌ ده‌س���ه‌ڵاتی كوردی كێشه‌ی 
گ���ه‌وره‌ی لە تیگه‌یش���تنی ئه‌م بزوتن���ه‌وه‌ی ئێوه‌دا هه‌یه‌. 
ده‌سه‌ڵات تا ئێس���تا لە‌و راستیه‌ تێناگات كه‌ ئێوه‌ نوێنه‌ری 
خۆتان نین به‌ ته‌نیا، ئێوه‌ نوێنه‌ری ئاواتێكی دورن كه‌ نه‌وه‌ 
دوای نه‌وه‌ لە‌س���ه‌ر ئه‌م خاكه‌ گه‌وره‌ بوه‌و شه‌ڕی بۆ كراوه‌. 

ئه‌م ئاواته‌ی ئێستا لە‌م سه‌رای ئازادیه‌دا ئێستا ده‌ژی‌و گه‌وره‌ ده‌بێت، ئاواتی خه‌باتگێره‌كانی 
پێش خۆشتانه... ئاواتی نه‌وه‌ی پێش ئێمه‌ش بوه‌‌و ئاواتی نه‌وه‌ی ئێمه‌شه‌، كه‌ ده‌توانین لە‌ 

ئاواتی دامه‌زراندنی كۆمه‌ڵگایه‌كی دیموكراسدا كورتی بكه‌ینه‌وه‌.
ئه‌م���رۆ ده‌س���ه‌ڵات ده‌یه‌وێت ن���اوی ئ���ه‌م خه‌باته‌ دورو درێ���ژه‌ بگۆڕێت‌و ل���ە‌ جه‌وهه‌ره‌ 
دیموكراس���یه‌كه‌ی ده‌ریبكات. به‌زۆر وا ده‌ریبخات كه‌ ئه‌م بزوتنه‌وه‌یه‌ مه‌به‌س���ت‌و خواستی 
تاریكی هه‌یه‌. بۆیه‌ پێویس���ته‌ هه‌مو پێكڕا هاواری دیموكراس���یه‌تی راسته‌قینه‌، دروشمی 
س���ه‌ره‌كیمان بێت. ئه‌م بزوتنه‌وه‌یه‌ به‌ش���ێكی مێژویی‌و برگه‌یه‌كی تازه‌و بنه‌ره‌تی خه‌باتی 
دیموكراس���ی گه‌لی ئێمه‌یه‌. جگه‌ لە‌ كۆمه‌لگایه‌كی دیموكراس جگه‌ لە‌ چه‌سپاندنی رێز بۆ 

ئینسان نیازێكی تری نیه‌...
ئ���ه‌وه‌ی ئێوه‌ی هێناوه‌ت���ه‌ ئێره‌ به‌رگری كردنه‌ لە‌ ژیان،‌ روبه‌روبونه‌وه‌ی سیس���تمێكه‌ كه‌ 
ب���ێ ره‌چاوكردنی مێژوی دورو درێژی ئێمه‌ بۆ دیموكراس���یه‌ت ده‌یه‌وێت س���وك‌و ئاس���ان 
دیكتاتۆریه‌تێكی تاریك‌و سیستمێكی پۆلیسی ره‌ش به‌سه‌ر وڵاتدا بسه‌پێنێت، ته‌واوی هێز‌و 

ماف‌و سامان بكات به‌ موڵكی كه‌سانێكی دیاریكراو.
ئ���ه‌وه‌ی ئ���ه‌م بزوتنه‌وه‌ی���ه‌ی دروس���تكردوه‌ خواس���تنی ده‌ركردنی تارمایی‌و س���ێبه‌ری 
دیكتاتۆریه‌ت���ه‌... گه‌نده‌ڵی هیچ نیه‌ جگه‌ لە‌ به‌رهه‌مێك‌و كاڵایه‌كی دیكتاتۆریه‌ت. گه‌نده‌ڵی 
ل���ە‌ وڵاتی ئێمه‌دا به‌رهه‌می لادانی ئه‌خلاقی چه‌ند تاكه‌ كه‌س���ێك نی���ه‌، به‌ڵكو به‌رهه‌می 
ئیشكردنی سیستمه‌ سیاسیه‌كه‌یه‌و پلانێكی دارێژراوه‌ بۆ گۆڕینی مرۆڤی كورد بۆ كاڵایه‌ك 
كه‌ بش���ێت لە‌ بازاڕی سیاسه‌تدا بكڕێت‌و بفرۆشرێت... ده‌بێت هاواری گه‌وره‌مان ئه‌وه‌ بێت، 

نا بۆ سیستمێكی سیاسی كه‌ ئینسانه‌كان بكڕێت‌و بیانكاته‌ خۆفرۆش...
نا بۆ نانێك لە‌س���ه‌ر حیس���ابی ئازادی بێت... نا بۆ ژیانێكی خۆش كه‌ لە‌س���ه‌ر حیس���ابی 
فرۆش���تنی ئینسان بێت بۆ كه‌رامه‌تی خۆی. ناشرینترین سیفه‌تی ئه‌م سیستمه‌ سیاسیه‌ی 

ئێمه‌ ئه‌وه‌یه‌ كه‌ مرۆڤه‌كان ناچار ده‌كات وه‌لائی سیاسی خۆیان بفرۆشن...
ئه‌وه‌ چ شوره‌ییه‌كه‌ بۆ سیاسیه‌ك، لە‌ بری ئه‌وه‌ی سامانی وڵات لە‌ ئاوه‌دانكردنه‌وه‌دا سه‌رف 

بكات، لە‌ كرینی خۆشه‌ویس���تی‌و وه‌لائدا بۆ خۆی بیخاته‌ كار، ئه‌وه‌ چ دابه‌زاندنێكه‌ لە‌ نرخی 
مرۆڤ گه‌ر وا بزانیت هه‌مو ئینسانه‌كان كاڵان‌و ده‌توانیت به‌ ترس‌و پاره‌ رایانبگرێت. 

نا بۆ سیستمێكی سیاسی كه‌ پایه‌كانی لە‌سه‌ر ترس‌و پاره‌ راگیرابێتن... نا... 
خواس���تی ئه‌م بزوتنه‌وه‌یه‌ دامه‌زراندنی دونیاكه‌ لە‌سه‌ر رێز‌و یه‌كسانی‌و شانسی هاویه‌ك 

بۆ هه‌موان دروست بوبێت. 
ده‌س���ه‌ڵاتداران ئه‌م���ڕۆ فێر بون بۆ ده‌ربازبون لە‌ ش���ه‌رمی گه‌نده‌ڵ���ی پێمان بڵێن به‌ڵێ 
هه‌موان گه‌نده‌ڵن... بڵێن گه‌نده‌ڵی ده‌ردێكی كۆمه‌ڵایه‌تی روته‌‌و په‌یوه‌ندی به‌وانه‌وه‌ نیه‌. لە‌ 
كاتێكدا هه‌مو ده‌زانین گه‌نده‌ڵی ده‌ردێكی سیاسیه‌.. ده‌ردێكه‌ لە‌ هه‌ناوی حزبه‌ كوردیه‌كاندا 
گه‌وره‌بوه‌و‌و لە‌ویدا پێی گرتوه‌‌و لە‌وێدا گه‌ش���ه‌ی كردوه‌. گه‌نده‌لی ده‌ردێك نیه‌ لە‌ خواره‌وه‌ 
چوبێت بۆ سه‌ره‌وه‌، واته‌ لە‌ كۆمه‌ڵگاوه‌ چوبێت بۆ سیاسه‌ت، به‌ڵكو به‌ پێچه‌وانه‌وه‌ لە‌سه‌ره‌وه‌ 
هاتوه‌ بۆ خواره‌وه‌.... لە‌ سیاس���ه‌ته‌وه‌ دابه‌زیوه‌ بۆ ناو كۆمه‌ڵگا نه‌وه‌ك لە‌ كۆمه‌ڵگاوه‌ چوبێت 

بۆ سیاسه‌ت.
ئه‌وه‌ی ئه‌مڕۆ رو ده‌دات س���افترین‌و پاكترین چه‌شنی خه‌باتی دیموكراسیه‌ نابێت كارێك 
بكرێت لە‌ سروش���ته‌ دیموكراسیه‌كه‌ی دوربخرێته‌وه‌، وش���ه‌ی مه‌ده‌نیه‌ت ته‌واوكاری وشه‌ی 
دیموكراسیه‌ته‌‌و پاشكۆیه‌تی، نه‌وه‌ك جێگر‌و شوێنگری بێت... ئێوه‌ بۆ دیموكراسیه‌ت لێره‌ن، 

چونكه‌ به‌ بێ ئه‌وه‌ هه‌میشه‌ تارمایی دیكتاتۆرێك لە‌و دیو ده‌رگاكانه‌وه‌ دیاره‌. 
به‌رده‌وام بن لە‌ خه‌باتتاندا بۆ دیموكراسیه‌ت ... بۆ سیستمێك ئازادیمان به‌ نان‌و دڵنیایمان 

به‌ خۆفرۆشتن پێ نه‌گۆڕێته‌وه‌. 22

 

 22 به‌ختیار عه‌لی، وتار لە‌ سه‌رای ئازادی، سایتی سبه‌ی، 2011/04/2 /
 http://www.sbeiy.com/ku/newsDetail.aspx?id=35307&cat=1

سادەکردنەوەی چەمکی تاوان‌و ماف...  لەسه‌رای‌ ئازادی‌ خوێندرایه‌وه‌
ئاراس فه‌تاح

 
سه‌رۆكی دیوانی س���ه‌رۆكایه‌تی هه‌رێم، فوئاد حوسێن، 
رایگه‌یاند كه‌ س���ه‌رۆكی هه‌رێمی كوردس���تان، مه‌س���عود 
بارزان���ی، به‌نیازه‌ چه‌ند بڕیارێك س���ه‌باره‌ت به‌و ره‌وش���ه‌ 

ناجێگیره‌ی هه‌رێمی كوردستان 
ده‌ربكات‌‌و تێیدا حكومه‌تی هه‌رێم رابسپێرێ، لە‌چوارچێوه‌ی 
یاس���ادا، ده‌س���توبرد بكات بۆ گرتنه‌به‌ری رێگه‌ی یاسایی 
پێویست دژ به‌هه‌ر كه‌س���ێك تاوانی به‌سه‌ردا ساغبێته‌وه. 
ئ���ه‌وه‌ی لە‌م بیركردن���ه‌وه‌‌و راس���پارده‌یه‌دا به‌پلە‌ی یه‌كه‌م 
جێگای دڵخۆش���ییه‌ خاڵ���ی ده‌س���تگیركردنی ته‌قه‌كه‌ران‌و 
راپێچكردنیان���ه‌ ب���ۆ دادگا. ئه‌وه‌ی جێ���گای نیگه‌رانییه‌كی 

گه‌وره‌ش���ه‌، ئه‌و خاڵه‌یه‌، كه‌ خوازیاری س���زادانی ئه‌و كه‌سانه‌ش���ه‌ به‌ب���ێ مۆڵه‌ت وه‌رگرتن 
خۆپێش���اندانیان رێكخس���توه‌ یان لە‌داھاتودا رێكیده‌خه‌ن. من ئه‌م خاڵه‌ به‌ ترس���ناكییه‌كی 
گه‌وره‌ ده‌بینم، چونكی لە‌ ھه‌ناوی خۆیدا كۆتكردنی ئازادی‌و به‌دادگاییكردنی مافه‌كانمانی 
ھه‌ڵگرتوه‌؛ ئه‌و مافانه‌ی كه‌ نه‌ شایس���ته‌ی پاداش���ت‌‌و نه‌ شایس���ته‌ی س���زان، به‌ڵكو مافی 

گه‌ردونین‌‌و به‌شێكی دانه‌بڕاوی پرنسیپه‌كانی دیموكراسیین.
ئه‌وه‌ی م���ن لە‌كۆی ئه‌م راس���پارده‌یه‌دا ده‌یبینم، بونی ته‌مومژییه‌ك���ی گه‌وره‌‌و نه‌بونی 
جیاكارییه‌ك���ی ئه‌خلاقی رونه‌ لە‌ نێوان ھه‌ردوكایه‌ی »تاوان«‌و »قوربانی« لە‌لایه‌ك‌و لە‌نێوان 
ھه‌ردوڕهھ‌ه‌ندی »ماف«‌و »سزا«ش لە‌لایه‌كی تر. ئه‌و رهھ‌ه‌نده‌ ئه‌خلاقییه‌ی من لە‌و راسپاردانه‌دا 
ده‌یخوێنم���ه‌وه‌، ھاوتاییكردنی تاوان���ی ته‌قه‌كه‌رانی حیزبه‌ به‌ »تاوان«ی خۆپیش���انده‌ران‌و 
ته‌ماشاكردنی ھه‌ردوكیانه‌ وه‌كو تاوانكه‌ر‌و لە‌یاسالاده‌ر. لە‌ڕاستیدا نه‌بونی ھیچ جیاكارییه‌ك 
لە‌نێ���وان تاوانه‌كانی حی���زب‌و حكومه‌ت لە‌لای���ه‌ك‌و تاوانه‌كانی خۆپیش���انده‌رانی مه‌ده‌نی 
لە‌لایه‌ك���ی تر، بێماناكردنی خودی كرده‌ی تاوانه‌ به‌ مانا یاس���ایی‌و به‌ مانا ئه‌خلاقییه‌كه‌ی. 
ئ���ه‌م بڕیاره‌ كاتێك دێت كه‌ زیاتر لە‌ مانگێكه‌ تاوانبارانی حیزب‌و حكومه‌ت لە‌ژێر ره‌حمه‌تی 
حیزبدا ده‌پارێزرێن، نه‌ سه‌رۆك‌و نه‌ حیزب‌و نه‌ حكومه‌ت بچوكترین ئاماده‌ییان نیشاننه‌داوه‌ 
كه‌ ئه‌م پیاوانه‌ وه‌كو تاوانبار ته‌ماشابكرێن‌و مامه‌ڵه‌یان لە‌گه‌ڵدا بكرێت. كاره‌سات لە‌وه‌دایه‌ 
كه‌ تۆ مافی خۆپیشاندان‌و راده‌ربڕین، كه‌ مافی ھه‌مو ھاونیشتیمانییه‌كه‌ موماره‌سه‌ی بكات، 
به‌ ھه‌مان پێوه‌ری »مافی كوش���تن« ته‌ماش���ایبكه‌یت‌و مامه‌ڵه‌ی لە‌گه‌ڵ���دا بكه‌یت، كه‌ ماف 
نییه‌، به‌ڵكو تاوان. به‌ چ یاسایه‌ك‌و لە‌ چ وڵاتێكی دیموكراسیدا مافی كوژه‌ران لە‌گه‌ڵ مافی 
خۆپیشانده‌ران ھاوتاده‌كرێت‌و ده‌خرێته‌ ناو یه‌ك راسپارده‌وه‌. ئه‌مه‌ی ئێستا سیاسه‌تی كوردی 

ده‌یه‌وێت پیاده‌یبكات، لە‌ جه‌وھه‌ردا كردنی جه‌ریمه‌یه‌ به‌ ماف‌و ته‌ماشاكردنی مافیشه‌ وه‌كو 
جه‌ریم���ه‌. نه‌بونی جیاكارییه‌كی رونه‌ بۆ ھه‌ردو چه‌مكی ماف‌و س���زا‌و نه‌بونی جیاكارییه‌كی 
ئێتیكیی رونه‌ بۆ مافی قوربانیان‌و ھاونیش���تیمانیانی مه‌ده‌نی لە‌لایه‌ك‌و س���زای تاوانباران‌و 
ته‌قه‌كه‌ران���ی حیزب لە‌لایه‌كی تره‌وه‌. ئه‌وه‌ چ لۆژیكێكه‌ كه‌ تاوانی بكه‌رانی حیزب‌و ھه‌ڵه‌ی 

كوشنده‌ی حكومه‌ت لە‌گه‌ڵ ھه‌ڵه‌ی خۆپیشانده‌رێكی مه‌ده‌نی ھاوتاده‌كات؟
گه‌ر ئه‌م راس���پارده‌یه‌ تاوانی خۆپیشاندانی بێئجازه‌ به‌ ھه‌مان پێوه‌ر بپێوێت كه‌ بكوژێك 
به‌رامبه‌ر به‌ خۆپیش���انده‌ران ده‌یكات، ئه‌وه‌ ده‌بێت لە‌ چه‌مكی یاسا بترسین. ھه‌ر كه‌سێكی 
به‌ویژدان، گه‌ر لە‌نێوان »بێیاسایی خۆپیشاندان«ێكی مه‌ده‌نی‌و »بێگوێیی‌و لاموبالاتیی یاسا« 
لە‌ كوردستاندا به‌رامبه‌ر به‌ تاوانبارانی حیزب، توانای ھه‌ڵاوێردی ھه‌بێت، ئه‌وه‌ بێچه‌ندوچون 
خۆپیش���اندانی بێمۆڵه‌ت ھه‌ڵده‌بژێرێت. لە‌ڕاس���تیدا ئ���ه‌م خۆپیش���اندانه‌ مه‌ده‌نییانه‌ی لە‌ 
كوردس���تاندا، كه‌ پتر ل���ە‌ مانگێكه‌ دور لە‌ توندوتیژی به‌رده‌وامه‌، یاس���ایه‌كی ناوێت چاكه‌و 
خراپه‌ی دیاریبكات، به‌ڵام یاسا ده‌بێت بزانێت ته‌قه‌كردن چاكه‌ نییه‌‌و كوشتنیش خراپه‌كارییه‌. 
یاس���ا ده‌بێت بزانێت كه‌ خۆپیش���اندانی مه‌ده‌نیی خراپه‌كاریی نییه‌، ئ���ه‌وه‌ی خراپه‌كارییه‌ 
ته‌ش���ویھكردنی مافی خۆپیش���اندانه‌‌و خراپبه‌كارھێنانی ھێزه‌ دژیان‌و به‌ئاساییكردنه‌وه‌ی 
به‌كارھێنانی توندوتیژییه‌ به‌رامبه‌ریان. لە‌ فه‌رھه‌نگی سیاس���یی مۆدێرندا ناش���یرینترین 
ده‌سه‌ڵات ئه‌و ده‌سه‌ڵاته‌یه‌ كه‌ ھێز لە‌ سنوری خۆیدا به‌كارنهھ‌ێنێت‌و شه‌رعییه‌تی یاسایی‌و 
ئه‌خلاقیش���ی بۆ »به‌كارھێنانی ناھاوتای ھێ���ز«ی پێنه‌بێت. پیاده‌كردنی ھێز‌و زه‌بروزه‌نگی 
لە‌س���نوربه‌ده‌ر دژ به‌ خۆپیش���انده‌رانی مه‌ده‌نی مانای كوێربونی ده‌سه‌ڵاتێكه‌ به‌رامبه‌ر به‌ 

ھێزێكی كۆمه‌ڵایه‌تی ناتوندوتیژ كه‌ جگه‌ لە‌ زمان ھیچ چه‌كێكی تری پێ نییه‌.
لە‌ دوای ١٧ی ش���وباته‌وه‌ نابه‌رپرسیارێتی لە‌ سیاس���ه‌تی كوردیدا به‌ته‌نھا بریتی نه‌بو 
ل���ە‌وه‌ی كه‌ كردویه‌تی، به‌ڵكو پتر ئه‌وه‌یه‌ كه‌ نه‌یكردوه‌. ئێس���تاش ده‌یه‌وێت مانایه‌كی تر‌و 
راڤه‌كردنێكی تر بۆ به‌رپرسیارێتی سیاسی‌و ئه‌خلاقی دابێھێنێت كه‌ دوباره‌ دوره‌ لە‌ ھه‌مو 
به‌رپرس���یارێتییه‌كی ئێتیكی به‌رامبه‌ر به‌و روداوه‌ تراژیدییانه‌ی ناو سیاس���ه‌ت‌و كۆمه‌ڵگای 
ئێمه‌، كه‌ ئه‌ویش بریتییه‌ لە‌ تێكه‌ڵاوكردنی رهھ‌ه‌ندی تاوان‌و به‌رپرسیارێتی لە‌م كه‌یسه‌دا. 
ئه‌م پێناسه‌ نوێیه‌ی به‌رپرسیارێتی مانای ئه‌وه‌یه‌ كه‌ لە‌ كۆمه‌ڵگای ئێمه‌دا به‌رپرس ته‌نھا 
ئه‌وانه‌ نین كه‌ تاوان ده‌كه‌ن، به‌ڵكو ئه‌وانه‌شن كه‌ تاوانیان به‌رامبه‌ر كراوه‌. به‌م پێناسه‌یه‌ش 
بێت، ده‌بێت رێژوان‌و سوركێو ھاوڕێكانیشی لە‌ غیابدا دادگاییبكه‌ین‌و تاوانی ئه‌وه‌یان بخه‌ینه‌ 
پاڵ كه‌ بۆچی لە‌ كاتێكی ناكاتدا لە‌ ش���وێنێك بون كه‌ نه‌ده‌بایه‌ لە‌وێ بونایه‌، ھه‌ڵه‌یه‌كیان 
كرد كه‌ نه‌ده‌بای���ه‌ بیانكردبایه‌. به‌م پێوه‌ره‌ نوێیه‌ ئه‌وانی���ش بڕێك تاوانیان به‌رده‌كه‌وێت، 
ن���ه‌ك ته‌نھا لە‌به‌رئه‌وه‌ی ھه‌ندێكیان وه‌كو چۆن ته‌قه‌كه‌ران ته‌قه‌یانكردوه‌، ئاوھاش ئه‌مان 
به‌ردیان ھاویشتوه‌، به‌ڵكو لە‌به‌رئه‌وه‌ی ھه‌ڵه‌یه‌كی كوشنده‌یان كردوه‌‌و بۆیه‌ باجه‌كه‌یان داوه‌، 
ھه‌ڵه‌ی ئه‌وه‌ی لە‌ خۆپیشاندانێكی بێمۆڵه‌تدا دژ به‌ ده‌سه‌ڵات به‌شدارییانكرد، ھه‌ڵه‌ی ئه‌وه‌ی 

لە‌ »شوێنكات«ێكدا بون كه‌ نه‌ده‌بایه‌ لێی بن، داوایه‌كیان ھه‌بو كه‌ نه‌ده‌بایه‌ ھه‌یانبێت.

ك���ێ ھه‌ڵ���ه‌ به‌رامبه‌ر به‌ حیزب بكات س���زاده‌درێت، كێش ھه‌ڵه‌ نه‌كات پاداش���تده‌كرێت. 
ئه‌مه‌ ھه‌مان ئه‌و پرنس���یپه‌یه‌ كه‌ سیاسه‌تی كوردی س���اڵانێكه‌ به‌رامبه‌ر به‌ نه‌یارانی خۆی 
پیاده‌ی���ده‌كات. به‌رجه‌س���ته‌ترینیان ھه‌ڵه‌ی ده‌نگدان ب���و به‌ ئۆپۆزیس���یۆن، ھه‌ڵه‌یه‌ك كه‌ 
نه‌ده‌بایه‌ كه‌س بیكات. س���اڵانێكیش سزادانی ئه‌و خوێندكارانه‌ی كه‌ لە‌زانكۆكاندا نوسین‌و 
لێكۆڵینه‌وه‌ی نوسه‌رگه‌لێكی ره‌خنه‌گریان به‌كاردهھ‌ێنا كه‌ نه‌ده‌بایه‌ به‌كاریبھێنن، چونكی 
زانستی حیزبییانه‌ی زانكۆ رێگای به‌ زانستی سه‌ربه‌خۆی ده‌ره‌وه‌ی زانكۆ نه‌ده‌دا... ھتد. ئه‌مه‌ 
ھه‌مان ئه‌و پرنس���یپه‌یه‌ كه‌ لە‌ زۆر شوێنی تریشدا به‌ سیاسه‌تی سوڵتانگه‌را ناودێڕمكردوه‌، 
سیاسه‌تێك كه‌ لە‌سه‌ر پرنسیپی س���زا‌و پاداشت به‌نده‌. سیاسه‌تی كوردی به‌م بیركردنه‌وه‌ 
نوێیه‌ش دوباره‌ س���ه‌لماندییه‌وه‌ كه‌ خوازیاری سزادانی ھه‌مو ئه‌وانه‌یه‌ كه‌ ھه‌ڵه‌یان كردوه‌، 
پاداش���تی ئه‌وانه‌ش ده‌دات كه‌ لە‌ داھاتودا ھه‌ڵه‌ به‌رامبه‌ر به‌ ده‌سه‌ڵات ناكه‌ن. ئه‌م فۆرمه‌ 
نوێی���ه‌ی ئه‌مڕۆش لە‌ پراكسیس���ی س���زادان‌و پاداش���ت وه‌ك لە‌ راس���پارده‌كاندا ده‌یبینین، 
س���زادانێكی سیاسیی نوێیه‌ كه‌ درێژكراوه‌ی كولتوری س���زایه‌ لە‌ وڵاتی ئێمه‌دا‌و په‌یامێكی 

پاداشتھه‌ڵگریشه‌ بۆ ئه‌وانه‌ی كه‌ لە‌ داھاتودا بێده‌گده‌بن‌و به‌ دۆخی باو رازی ده‌بن.
پاش ١٧ی شوبات ھه‌مو ئه‌و راستییه‌ ده‌زانین كه‌ یاسا لە‌ وڵاتی ئێمه‌دا سه‌روه‌ر نییه‌، ھه‌ر 
كاتێكیش یاس���ا ویستی س���ه‌روه‌ر بێت، ئه‌وا دوباره‌ به‌و یاسایانه‌ كارده‌كات كه‌ سه‌روه‌رێتی 
ده‌سه‌ڵات ده‌پارێزێت. ئه‌گینا چ مانایه‌كی ھه‌یه‌، كاتێك په‌رلە‌مان به‌ داخوازی خۆپیشانده‌ران 
رازی بوه‌ كه‌ یاسای خۆپیشاندان ھه‌مواربكرێته‌وه‌، كه‌چی ئێستا پاش تێپه‌ڕبونی ماوه‌یه‌كی 
زۆر به‌س���ه‌ر ئه‌و تاوانانه‌ی لە‌ وڵاتی ئێمه‌دا لە‌ڕێگای حیزب‌و حكومه‌ته‌وه‌ كراوه‌، ده‌س���ه‌ڵات 
دوباره‌ به‌ ھه‌مان یاس���ا ده‌یه‌وێت سزای ئه‌وانه‌ بدات كه‌ بێ مۆڵه‌ت خۆپیشاندانیان كردوه‌‌و 
خۆپیش���اندان رێكده‌خه‌ن. ئه‌م راس���پاردانه‌ ده‌چێته‌ ھه‌مان خانه‌ی س���تراتیژی سزادانێكی 
ده‌سته‌جه‌معی نوێیه‌وه‌، لە‌ فۆرمی ئه‌و سكاڵایاساییانه‌ی به‌رامبه‌ر به‌ نوسه‌ران‌و رۆژنامه‌نوسان 

بینیمان.
ئه‌وه‌ی جێگای پرسه‌ ئه‌وه‌یه‌: ئه‌رێ ئه‌م ماوه‌ دورودرێژه‌ یاساكانی سزادانی تاوانی ته‌قه‌كردن‌و 
كوشتن لە‌كوێ بون، بۆچی كاریانپێنه‌كرا تا ئه‌و كاته‌ی كه‌ سزای خۆپیشانده‌رانیشی نه‌گرته‌وه‌. 
ئه‌م راستییه‌ دوباره‌ یه‌ك شتمان بۆ ده‌سه‌لمێنێت، ئه‌ویش ئه‌وه‌یه‌ كه‌ حكومه‌تی كوردستان 
ده‌بێ���ت چاوه‌ڕێی كۆبونه‌وه‌و بڕیاره‌كانی حیزب‌و س���ه‌رۆكه‌كان بێت تاوه‌كو ئه‌كتیڤ بێت لە‌ 
دابه‌شكردنی سزا‌و پاداشت به‌سه‌ر ئه‌ندامانی حیزب‌و خۆپیشانده‌راندا، لە‌ دیاریكردنی مانای 
خه‌تا به‌س���ه‌ر تاوانباران‌و بێتاواناندا‌و لە‌ به‌خشینی چه‌مكی ئه‌خلاقیش به‌سه‌ر ته‌قه‌كه‌ران‌و 
قوربانیاندا. كه‌ی لە‌ كوردستاندا ئه‌م كولتوری سزا‌و پاداشته‌ حیزبییه‌ كۆتاییھات، ئه‌وكات 

ده‌توانین باس لە‌ سه‌روه‌ریی یاسا بكه‌ین.
لە‌ جه‌وھه‌ردا من وایده‌بینم كه‌ لە‌ پش���ت ئه‌م راسپارده‌وه‌، تێڕوانین‌و خواستێكی ترسناك 
خۆی ش���اردۆته‌وه‌ كه‌ نایه‌وێت ده‌موچاوی خۆیمان پیش���انبدات، دوباره‌ به‌ ده‌مامكه‌وه‌ خۆی 
به‌یانده‌كات، به‌ڵام ئه‌مجاره‌یان به‌ زمانێكی شیرین‌و پڕ لە‌ تهھ‌ه‌كوم پێمانده‌ڵێت، به‌ڵێ ئێمه‌ 

ته‌قه‌كه‌رانی تفه‌نگتان بۆده‌ستگیرده‌كه‌ین، به‌ڵام ھه‌ركه‌سێكیش »ته‌قه‌ی زمان«ی لە‌ ئێمه‌ 
كرد‌و خۆپیش���اندانی بێمۆڵه‌تی رێكخست، ئه‌ویش ده‌ستگیرده‌كه‌ین. پێمانناڵێت ته‌قه‌كردن 
لە‌ خۆپیش���انده‌رانی مه‌ده‌نی حه‌رامه‌، دژ به‌ ھه‌مو پرنس���یپه‌ ئینسانی‌و یاساییه‌كانه‌، به‌ڵكو 
پێمانده‌ڵێت ته‌قه‌كردن‌و به‌ردھاویش���تن‌و خۆپیشاندانی بێموڵه‌ت ھاوتای یه‌كترن لە‌ قوڵایی 
تاوانكردن. لە‌ كۆتاییش���دا پێمانده‌ڵێت: ئێمه‌ی ده‌س���ه‌ڵاتدار ته‌س���لیم بوین، به‌ڵام ده‌بێت 
ئێوه‌ش ته‌س���لیم بن‌و كۆتایی به‌و گلە‌یی‌و گازندانه‌تان لە‌ ده‌سه‌ڵات بھێنن‌و با ھه‌ركه‌سه‌ 
بڕواته‌وه‌ بۆ ماڵی خۆی. پێمانده‌ڵێت، چه‌نده‌ ئێمه‌ زه‌ره‌ری مادی‌و مه‌عنه‌ویمان كرد ھێنده‌ش 
ئێ���وه‌ زه‌ره‌ری گیانیت���ان دا، چه‌نده‌ ئێمه‌ باجمان دا ھێنده‌ش ئێ���وه‌، با لە‌وه‌ش زیاتر كه‌س 
زه‌ره‌ر نه‌كات! بۆیه‌ باش���تر وایه‌ واز لە‌ داواكارییه‌كانی ترت���ان بھێنن، با چیدی مه‌ینه‌تی 
زیاتر دروس���تنه‌بێت‌و ماڵی كه‌س���ی تر وێران نه‌بێت، چ ماڵ���ی ته‌قه‌كه‌رانی ئێمه‌‌و چ ماڵی 

قوربانییانی ئێوه‌!. 23

 

23 ئاراس فه‌تاح، لە‌ سه‌رای‌ ئازادی‌ سلێمانی‌ خوێندرایه‌وه‌، 2011/4/3 /

http://www.sbeiy.com/ku/newsDetail.aspx?id=35343&cat=1

توندوتیژی‌و ئه‌فسانه‌كانی
رێبین هه‌ردی

 
»توندوتیژی لە‌بنه‌ڕه‌تدا كارێكی نمایشییه‌ كه‌ تاكه‌كه‌س 
یان كومه‌ڵێك هه‌وڵئه‌دات لە‌ڕێگه‌یه‌وه‌ لە‌دۆخێكدا كه‌ داماو‌و 
بێچاره‌ی���ه‌، ده‌وری پاڵه‌وانێ���ك ببینێ كه‌ به‌س���ه‌ر هه‌موو 

كاره‌كاندا باڵاده‌سته«‌
ژوزێف پستێۆ

لە‌ش���كرێك داربه‌ده‌ست كه‌ پڕكراوه‌ لە‌دڵڕه‌قی‌و فه‌رمانی 
لێدان‌و ئه‌ش���كه‌نجه‌دانی هه‌موو كه‌س���ێكی پێیه‌، ره‌وانه‌ی 
شاره‌كان كرا بۆ ئه‌وه‌ی زۆر به‌ ئاسانی‌و بێ هیچ شه‌رمێك 
رێگ���ه‌ لە‌مافێكی بنه‌ڕه‌تی مرۆڤه‌كان���ی ئه‌م وڵاته‌ بگرێت 

ك���ه‌ ئه‌یانه‌وێت ئازادانه‌‌و بێ دوودڵی رای خۆیان به‌ ئاش���كرا ده‌رببڕن‌و هاوار بۆ گه‌یاندنی 
په‌یامێك بكه‌ن كه‌ س���اڵانێكی زۆره‌ ده‌س���ه‌ڵاتدارانی كوردستان بڕیاریان داوه‌ نه‌ بیبیستن‌و 
نه‌ بیبینن. وێنه‌ی ئه‌و گه‌نج‌و رۆژنامه‌نوس���انه‌ی هه‌ینی رابردوو لە‌سه‌رای ئازادی بێ هیچ 
پاس���اوێك لە‌لایه‌ن ئه‌م هێزه‌وه‌ زۆر دڵڕه‌قانه‌ ئه‌شكه‌نجه‌ كران، بۆ ماوه‌یه‌كی درێژ برینێك 
)بارته‌ق���ای هه‌موو برینه‌كانی تر( به‌جێ دێڵێت كه‌ مه‌گه‌ر هه‌ر خودا بزانێت چۆن‌و به‌ چی 
ساڕێژ ئه‌كرێت. وێنه‌ی ئه‌و گه‌نجه‌ جل ره‌شه‌ی به‌ تاقی ته‌نیا لە‌سه‌رای ئازادیدا را ئه‌كات‌و 
ده‌یان س���ه‌رباز به‌ داره‌وه‌ به‌دوایدا رائه‌كه‌ن بۆ ئه‌وه‌ی بیگرن‌و لێی بده‌ن، به‌س���ه‌ بۆ ئه‌وه‌ی 
ده‌ری بخات وڵات كه‌وتوته‌ چ زه‌لكاوێكی پڕ لە‌دڵڕه‌قی‌و نه‌گونجان‌و ناحه‌زییه‌وه‌. مرۆڤ ئه‌بێ 
بپرس���ێت چی وا لە‌و گه‌نجه‌ ئه‌كات لە‌كاتێكدا ئه‌و هه‌موو س���ه‌ربازه‌ داربه‌ده‌سته‌‌ ببینێ به‌ 
تاقی ته‌نیا خۆی، به‌بێ چه‌ك‌و بێ هیچ ش���تێك ده‌س���ت بۆ كارێك به‌رێت كه‌ ئه‌و لە‌ش���كره‌ 
ب���ۆ قه‌ده‌غه‌كردنی هاتون: ه���اوار؟! چیش وا لە‌و هێزه‌ ئه‌كات كه‌ بڕی���اره‌ پارێزه‌ری ماف‌و 
ئاس���ایش‌و ئ���ازادی خه‌ڵك بێت وا بكه‌وێته‌ دوای گه‌نجێكی خوێ���ن گه‌رم‌و ئازا‌و پڕ لە‌خه‌ون 
كه‌ تاكه‌ چه‌كێك به‌ده‌س���تیه‌وه‌ بێت ده‌نگی تاك‌و ته‌نیای خۆیه‌تی؟ ئه‌م ترسه‌ لە‌ده‌نگی ئه‌و 
گه‌نجان���ه‌ بۆ؟ ئه‌م هه‌موو هێزه‌ بۆ س���ه‌ركوتكردنی خه‌ڵك بۆ؟ لە‌هه‌موو ئه‌مانه‌ش گرنگتر 
ئ���ه‌م په‌نابردنه‌ به‌ر توندوتیژیه‌ بۆ، لە‌به‌رده‌م گه‌نجانێك���دا كه‌ هیچیان ناوێت جگه‌ لە‌وه‌ی 
چاكسازی لە‌وڵاتدا بكرێت‌و بكوژه‌ راسته‌قینه‌كانی هاووڵاتیان‌و گه‌نجانی ئه‌م وڵاته‌ راده‌ستی 

یاسا بكرێن؟ به‌ڕاستی ئه‌م هه‌موو توند‌وتیژیه‌ لە‌لایه‌ن ئه‌م هه‌موو هێزه‌وه‌ بۆ؟. 
زۆرێك لە‌بیریاران بڕوایان وایه‌ په‌نابردن بۆ توندوتیژی نمایش���ێكی ده‌سه‌ڵاتی كه‌س یان 
گروپێكه‌‌ لە‌و كاتانه‌دا كه‌ ده‌سه‌ڵاتی نه‌ماوه‌. كاری بێ ده‌سه‌ڵاته‌كانه‌ لە‌دۆخێكدا كه‌ هه‌ست 
به‌ لاوازی‌و بێتوانایی ئه‌كه‌ن‌و لە‌ڕێی ئه‌م نمایشه‌وه‌ نكۆڵی لە‌و لاوازی‌و بێ تواناییه‌ ئه‌كه‌ن. 

هیچ كه‌س‌و كۆمه‌ڵ‌و هێزێك په‌نا بۆ توندوتیژی نابات تا ئه‌و كاته‌ی هه‌ست نه‌كات چیدی 
توانای ئه‌وه‌ی نه‌ماوه‌ لە‌ڕێگه‌یه‌كی جیاواز لە‌توندوتیژییه‌وه‌ چاره‌یه‌ك بۆ ئه‌و قه‌یران‌و گرفتانه‌ 
بدۆزێته‌وه‌ كه‌ تێی كه‌وتووه‌. په‌نابردن بۆ توندوتیژی نیش���انه‌ی لاوازییه‌.. لاوازی لە‌مه‌نتق‌و 
ئیراده‌‌و كردار. كه‌س یان گ���روپ یان هێزێك بتوانێت لە‌ڕێگه‌ی لۆژیك‌و عه‌قڵ‌و كرداریه‌وه‌ 
وه‌ڵامی ئه‌و مه‌ترس���ی‌و گرفتانه‌ بدات���ه‌وه‌ كه‌ تێی كه‌وتووه‌، هه‌رگی���ز په‌نا بۆ توندوتیژی 
نابات. گروپ یان هێزێك ئیراده‌ی به‌هێز بێت‌و بڕوای به‌ خۆی هه‌بێت، دوا ش���ت په‌نای بۆ 
بب���ات توندوتیژییه‌. توندوتیژی كرداری ئه‌و كه‌س‌و هێزانه‌یه‌ كه‌ كه‌س���انی دی به‌بێڕێزی‌و 
س���وكایه‌تییه‌وه‌ ته‌ماشا ئه‌كه‌ن كه‌ هه‌مان شێوازی ژیان‌و بیركردنه‌وه‌ی ئه‌وانی نییه‌. كه‌س 
ی���ان هێزێك توندوتیژی به‌كار دێنێت ك���ه‌ ناتوانێت بوونی ئه‌وانی دی نه‌ ته‌حه‌مول بكات، 
نه‌ بش���توانێت لە‌ڕێگه‌ی لۆژیكی‌و عه‌قڵانییه‌وه‌ بوونی خۆی لە‌به‌رده‌میاندا بپارێزێت. ترس 

لە‌لە‌ناوچون‌و نه‌مان، پاڵنه‌رێكی سه‌ره‌كی هه‌موو كردارێكی توندوتیژییه‌.
به‌ڵام توندوتیژی بۆ ئه‌وه‌ی پاس���اوی ب���ۆ بهێنرێته‌وه‌، بۆ ئه‌وه‌ی ره‌وایه‌تی وه‌ربگرێت‌و به‌ 
ویژدانێكی ئاس���وده‌وه‌ ئه‌نجام بدرێت، پێویستی به‌ كۆمه‌ڵێك ئه‌فسانه‌ هه‌یه‌. پێویستی به‌ 
چیرۆكێكی وه‌همی هه‌یه‌ بۆ ئه‌وه‌ی بكه‌رانی وه‌ك ئه‌رك‌و كارێكی گرنگ‌و پڕ بایه‌خ ته‌ماشای 
بكه‌ن. كه‌س ناتوانێت توندوتیژی بۆ توندوتیژی بكات. هه‌موو ئه‌وانه‌ی توندوتیژی به‌كاردێنن 
ئه‌بێت پێشوه‌خت به‌جۆرێك لە‌ڕووی زیهنی‌و سایكۆلۆجیه‌وه‌ ئاماده‌ كرابن كه‌ هه‌ست بكه‌ن 
ئه‌وه‌ی ئه‌یكه‌ن كارێكی ره‌وا‌و دروس���ت‌و هه‌قه‌. هیچ ك���ه‌س یان هێزێك ناتوانێت بێ ئه‌م 

پاساوه‌ نه‌ خۆی‌و نه‌ كه‌س ته‌یار بكات بۆ ئه‌وه‌ی توندوتیژی به‌كار بهێنێت. 
یه‌كێك لە‌توێژه‌ره‌ كه‌نه‌دیه‌كان س���ێ ئه‌فس���انه‌ی س���ه‌ره‌كی ئه‌هێنێت���ه‌وه‌ كه‌ ده‌وریان 
لە‌پاس���اوهێنانه‌وه‌ بۆ توندوتیژی سیاس���یدا هه‌یه‌: ناس���یۆنالیزمی توندڕه‌و، رزگاریبه‌خش، 

فاشیزم. 
ناس���یۆنالیزمی توندڕه‌و هه‌موو بێگانه‌یه‌ك به‌ دوژمن‌و ناحه‌ز ته‌ماش���ا ئه‌كات كه‌ نه‌ته‌وه‌ 
لە‌به‌رامبه‌ریاندا یه‌كگرتووه‌‌و لە‌ڕووی ئه‌خلاقی‌و هوش���یارییه‌وه‌ لە‌وانی تر لە‌سه‌ر تره‌. ئه‌م 
ئایدۆلۆژیایه‌ توانایه‌كی سه‌رسوڕهێنه‌ری هه‌یه‌ بۆ ئه‌وه‌ی هه‌موان وه‌ك هێزێكی یه‌كانگیر‌و 
پڕ لە‌هه‌قخوازی لە‌به‌رامبه‌ر ئه‌و كه‌س���انه‌دا دابنێت كه‌ وه‌ك دوژمن وێنا ئه‌كرێن. بێ هوده‌ 
نییه‌ زۆربه‌ی هێز‌و ده‌وڵه‌ته‌كان لە‌كاتی توندوتیژیدا، په‌نا بۆ ئه‌فس���انه‌ی مه‌ترس���ی لە‌سه‌ر 

نه‌ته‌وه‌ ئه‌به‌ن.
رزگاریبه‌خ���ش لوتك���ه‌ی ئومێده‌وارییه‌ به‌و بڕوایانه‌ی س���ه‌باره‌ت به‌ دنیا‌و چاره‌س���ه‌ره‌ی 
كێش���ه‌كانی هه‌یانه‌. ئه‌و هێز‌و گروپانه‌ن كه‌ ئه‌وه‌نده‌ لە‌خۆیان‌و راستی بوونیان دڵنیان كه‌ 
ئاماده‌ نین جگه‌ لە‌بیركردنه‌وه‌ی خۆیان گۆی لە‌هیچ ش���تێكی تر بگرن. ئه‌م هێزه زور‌به‌ی 
كات لە‌مێ���ژودا ئامانج���ی توندوتیژی‌و ئ���ازاردان بوون، به‌ڵام زۆرجار خۆش���یان به‌وه‌ی كه‌ 
بڕوایه‌كی ته‌واویان به‌ راستی بڕواكانیان هه‌یه‌، ئه‌بنه‌ سه‌رچاوه‌یه‌كی سه‌ره‌كی توندوتیژی 
به‌رامبه‌ر ب���ه‌ هه‌موو ئه‌و كه‌س‌و هێزان���ه‌ی به‌ لە‌مپه‌ر‌و رێگریان ئه‌زان���ن بۆ به‌دیهێنانی 

خواست‌و بیروڕاكانیان.
فاشیزم‌ كه‌ ئایدۆلۆژیایه‌كی سیاسیه‌ كه‌ ره‌نگ‌و شكڵی جیاواز وه‌رئه‌گرێت‌و ما‌هیه‌ته‌كه‌ی 
بریتییه‌ لە‌به‌ستنه‌وه‌ی سه‌روه‌ری‌و ئازادی‌و كه‌رامه‌تی نه‌ته‌وه‌، به‌ سه‌ركردایه‌تی‌و رابه‌رایه‌تی 
هێزێك یان س���ه‌ركر‌ده‌یه‌كه‌وه‌. ل���ە‌م ئایدۆلۆژیایه‌دا نه‌ته‌وه‌ ئه‌كه‌وێته‌ به‌ر مه‌ترس���ی هه‌ر 
كاتێك باڵاده‌س���تی س���ه‌ركرده‌‌و حیزب بكه‌وێته‌ ژێر پرس���یار. ئه‌م ئایدۆلۆژیایه‌ كه‌رامه‌تی 
نه‌ته‌وه‌، ئه‌به‌ستێته‌وه‌ به‌ باڵاده‌ستی‌و سه‌روه‌ری ئه‌و سه‌ركرده‌‌و هێزه‌وه‌ كه‌ بڕوای پێیه‌تی. 
لە‌هه‌رێمی كوردس���تاندا هه‌ر سێ ئه‌فسانه‌كه به‌ ش���كڵ‌و هێزی جیاواز ئاماده‌ن‌و پێكه‌وه‌ 
تێكه‌ڵه‌یه‌ك لە‌دڵڕه‌قی‌و توندوتیژییان دروست كردووه‌ كه‌ كه‌مترین ده‌رفه‌تی بۆ لێكتێگه‌یشتن‌و 
قه‌بوڵكردن‌و گۆڕانكاری دور لە‌توندوتیژی هێش���تۆته‌وه‌. هی���چ رزگاربوونێك لە‌م دۆخه‌ش 
نییه‌، گه‌ر ئه‌و س���ێ ئه‌فس���انه‌یه‌ ئاشكرا نه‌كه‌ین كه‌ لە‌پش���ت دڵڕه‌قی‌و توندوتیژیه‌كانه‌وه‌ 
هه‌ن. هیچ كه‌س ش���ه‌یتان نییه‌‌و بڕیاری به‌ ش���ه‌یتانبوون نادات، گه‌ر پێشتر ئه‌و وه‌همانه‌ 
به‌ درۆ نه‌خه‌ینه‌وه‌ كه‌ كاری ش���ه‌یتانی لای بكه‌ره‌كان ئه‌كات به‌ كاری فریش���ته‌كان. كاری 
عاقڵانه‌ به‌ گژاجونه‌وه‌ی بكه‌رانی توندوتیژی نییه‌ كه‌ وه‌ك ئێمه‌ لە‌گۆشت‌و ئێسقانن‌و وه‌ك 
ئێمه‌ش ئاماده‌ن‌ بۆ هه‌موو جۆره‌كانی هه‌ڵه‌كردن، به‌ڵكو كاری عاقڵانه‌ ئاشكراكردن‌و په‌رده‌ 

هه‌ڵماڵینه‌ لە‌و چیرۆك‌و ئه‌فسانانه‌ی وا لە‌مرۆڤه‌كان ئه‌كه‌ن به‌و شێوه‌یه‌ ببن كه‌ هه‌ن. 24

 

24 رێبین هه‌ردی، توندوتیژی‌و ئه‌فسانه‌كانی، سایتی ئاوێنه‌/ 

http://www.awene.com.greenhost.nl/opinion/%D8%AA%D988%%D986%%D8%
AF%D988%%D8%AA%DB%8C%DA%98%DB%8C%E28%80%C%D988-%%D8%A6%D
987%%E28%80%C%D981%%D8%B3%D8%A7%D986%%D987%%E28%80%C%DA%A
9%D8%A7%D986%%DB%8C

ئێوه‌ لە‌كێ‌ ده‌چن؟
ئه‌حمه‌د میره‌

 
تادێت ش���ه‌قام زیات���ر ده‌كوڵێت‌و ده‌س���ه‌ڵات بێ‌ باكتر 
ده‌رده‌كه‌وێ���ت، رۆژ لە‌دوای‌ رۆژ لە‌جیات���ی‌ گوێگرتن لە‌ڕای‌ 
ش���ه‌قام، پاساو‌و س���یناریۆی‌ نابه‌جێ‌ داده‌تاشێت ده‌یه‌وێت 
هه‌م���وو رێگه‌یه‌ك بگرێته‌ ب���ه‌ر بۆ كپكردن���ه‌وه‌ی‌ ده‌نگی‌ 

شه‌قام.
ه���ه‌ر حیزب ئازاده‌ چ���ۆن به‌رگری‌ لە‌خۆی���ده‌كات‌و چۆن 
هه‌وڵ���ده‌دات بۆ پارێزگاری‌ كردن ل���ە‌ قه‌باره‌و بوونی‌ خۆی‌ 
رێگه‌ی‌ چۆن ده‌گرێته‌به‌ر به‌ڵام ده‌بێت هه‌موو ئه‌و هه‌وڵ‌و 
رێگایان���ه‌ لە‌ چوارچێوه‌ی‌ ش���ه‌رعیه‌ت‌و یاس���ادا بێت‌و دژی‌ 

به‌رژه‌وه‌ندییه‌كانی‌ هاوڵاتیان نه‌بێت.
به‌ڵام ئه‌وه‌ی‌ ده‌سه‌ڵات ده‌یكات بۆ كپكردنه‌وه‌ی‌ ده‌نگی‌ شه‌قام هه‌م نایاساین‌و هه‌م دژی‌ 
به‌رژه‌وه‌ندییه‌كانی‌ خه‌ڵكی‌ كوردستانن، بۆ نموونه‌ ئه‌وان بۆ رێگه‌گرتن لە‌ ده‌نگی‌ ناڕه‌زایی‌ 
خوێ،دكاران���ی‌ زانكۆ به‌ب���ێ‌ گه‌ڕانه‌وه‌ بۆ ئه‌و حكومه‌ته‌ی‌ كه‌ به‌ پی���رۆزی‌ ده‌زانن ته‌نها به‌ 

فه‌رمانی‌ ناوچه‌یه‌كی‌ قوتابیانی‌ پارتی‌ تێكڕای‌ زانكۆكانی‌ پایته‌خت داده‌خات.
دوور لە‌ یاسا هێزه‌ چه‌كداره‌كان به‌كارده‌هێنێت بۆ لێدان دژی‌ خۆپیشانده‌ران‌و سووتاندنی‌ 

ره‌مزی‌ گه‌نجه‌كانی‌ شارو شارۆچكه‌كانی‌ كوردستان.
به‌ تۆبزی‌‌و به‌ بێگاری‌ كارمه‌نده‌كانی‌ داموده‌وگاكانی‌ حیزب بهێنرێنه‌ بۆنه‌ حیزبییه‌كانه‌وه‌و 

ده‌وامی‌ فه‌رمانگه‌ حكومیه‌كان دابخرێن.
په‌لاماردان‌و ته‌قه‌كردن‌و شه‌هیدكردنی‌ خۆپیشانده‌ران نه‌ریتێكی‌ تری‌ دڕندانه‌ی‌ ده‌سه‌ڵاتی‌ 

هه‌رێمی‌ كوردستانی‌ عێراقن.
ئ���ه‌وه‌ی‌ هه‌ر ده‌س���ه‌ڵاتێكی‌ دیكتاتۆر ده‌رهه‌ق ب���ه‌ خۆپیش���انده‌ران ئه‌نجامیداوه‌ پارتی‌‌و 
یه‌كێتی‌ ئه‌نجامیداوه‌ )شه‌هیدكردن، گرتن، په‌لاماردان، سوتاندن، برینداركردن، رێگرتن،... 
هتد( دروش���مه‌ سه‌ره‌كییه‌كانی‌ ده‌س���ه‌ڵات بووه‌ به‌رامبه‌ر به‌خۆپیشاندانی‌ خه‌ڵكی‌ مه‌ده‌نی‌ 

كوردستان.
ئ���ه‌رێ‌ پارتی‌‌و یه‌كێتی‌ ده‌توانن پێمان بڵێن چ���ی‌ جیایان ده‌كاته‌وه‌ لە‌ موعه‌مه‌ر قه‌زافی‌‌و 
ب���ن عه‌لی‌‌و موباره‌ك. ئه‌وان هاوڵاتیانی‌ خۆیان كوش���ت ئێوه‌ش كرتان، ئه‌وان توندوتیژیان 
دژی‌ خۆپیش���انده‌ران ئه‌نجامدا ئێوه‌ش كردتان، ئه‌وان سیناریۆو كاری‌ نایاساییان به‌رامبه‌ر 
خۆپیش���اندان ئه‌نجام���دا، ئێوه‌ش كردتان، ئه‌وان چی‌ ناش���یرینه‌ كردی���ان، ئێوه‌ش ئه‌وه‌ی‌ 

ناشیرینه‌ به‌رامبه‌ر خه‌ڵكی‌ شاری‌ سلێمانتی‌‌و شارۆچكه‌كانی‌ تر كردتان.

ته‌نانه‌ت ئێوه‌ هاوڵاتیانی‌ هه‌ولێرتان هێنده‌ تۆقاندووه‌ كه‌ لە‌ مێژووی‌ مرۆڤایه‌تیدا وێنه‌ی‌ 
نییه‌، ئه‌رێ‌ ده‌كرێت زه‌حمه‌ت بكێش���ن نموونه‌یه‌ك لە‌ مێژووی‌ خه‌باتی‌ گه‌لاندا پێمان بڵێن 
كێ‌ لە‌س���ه‌ر نیه‌تی‌ خۆپیشاندان ده‌س���تگیركراوه‌و فه‌لاقه‌ كراوه‌، ئه‌وه‌ی‌ رۆژی‌ 2011/2/25 
ده‌زگا ئه‌منییه‌كان���ی‌ پارتی‌ ده‌ره���ه‌ق به‌ گه‌نجانی‌ هه‌ولێریان ك���رد، ریكۆردی‌ توندوتیژی‌ 

دواكه‌وتوترین وڵاتی‌ دونیای‌ تێكشكاند.
لە‌بیرمه‌ یه‌كێك لە‌ چیرۆك نووسه‌ گه‌وره‌كانی‌ كورد لە‌ یه‌كێك لە‌ چیرۆكه‌كانی‌ دا وێنه‌ی‌ 
ئه‌و باوكه‌ دڵڕه‌ق‌و نه‌خوێنده‌وارو زاڵمه‌مان بۆ دكێش���ێت كه‌ رێگ���ه‌ لە‌ خه‌ونی‌ منداڵه‌كانی‌ 
ده‌گرێت‌و لە‌س���ه‌ر ئه‌و جۆره‌ خه‌ون بینانه‌ س���زایان ده‌دات. باوكی‌ ناو ئه‌م چیرۆكه‌ رێك لە‌ 
باوكه‌ پارتی‌ ده‌چێت كه‌ كوڕه‌كانی‌ لە‌سه‌ر خه‌ون بینین به‌ ئازادی‌‌و هه‌وڵدان بۆ باشتركردنی‌ 

ژیانیان سزایان ده‌دا ده‌یانكاته‌ گێره‌ شێوێن.
ده‌بێ���ت ددان به‌و راس���تیه‌دا بنێم جیاوازی‌ نێوان بن عه‌لی‌‌و موب���اره‌ك لە‌گه‌ڵ‌ تاڵه‌بانی‌‌و 
بارزانیدا لە‌وه‌دا ده‌بینمه‌وه‌ كه‌ ئه‌وان نه‌هاتن ش���انۆو گۆرانی‌‌و شیعرو خێمه‌كانی‌ مه‌یدانی‌ 
ئازادی‌ قاهیره‌ بس���وتێنن‌و نه‌هاتن مه‌یدانی‌ ئازادی‌ بش���ێوێنن به‌ڵام مافیاكانی‌ س���ه‌ر به‌ 
ده‌س���ه‌ڵاتی‌ هه‌رێمی‌ كوردستان لە‌ شه‌وی‌ راپه‌ڕیندا خێمه‌ی‌ ش���ه‌هیدانانی‌ خۆپیشاندانیان 

سوتان‌و ره‌مزه‌ مه‌عنه‌وییه‌كانی‌ گه‌نجه‌كانی‌ شاری‌ روخاند.
ئه‌وه‌ی‌ ش���ه‌قام ئه‌نجامی‌ ده‌دات ئاماژه‌یه‌ بۆ پێگه‌ش���تنی‌ ئاستی‌ هۆشیاری‌ تاك‌و جێگه‌ی‌ 
ئومێده‌ به‌وه‌ی‌ هۆشیاری‌ شه‌قام لە‌ كاتێكدایه‌ ده‌توانێت ده‌سه‌ڵاتی‌ زاڵم ره‌تبكاته‌وه‌ ئه‌مه‌ش 
بۆ هه‌موو نه‌ته‌وه‌یه‌ك گرنگه‌ كه‌ پێش ئه‌وه‌ی‌ هێزه‌كانیان به‌ناوی‌ هه‌س���تی‌ نه‌ته‌وایه‌تیه‌وه‌ 

ببنه‌ ده‌سه‌ڵاتێكی‌ دیكتاتۆر ره‌تیانبكاته‌وه‌و به‌دوای‌ به‌دیلێكی‌ تردا بگه‌ڕێت. 25

	

25 ئه‌حمه‌د میره‌، ئێوه‌ لە‌كێ‌ ده‌چن؟ گۆڤاری لڤین، ژماره‌ 155 لە‌ 10 /3/ 2011، دوا لاپه‌ڕه‌. 

به‌م خوێنه‌ پارتی ته‌مه‌نی خۆی كه‌م كرده‌وه‌
سۆران عومه‌ر

 
ئه‌وه‌ی ش���ۆڕش جۆش ده‌دات خوێنه‌، ئ���ه‌وه‌ی دیكتاتۆر 
لێی ده‌ترسێ گه‌نجه‌، گه‌نج به‌رده‌وامه‌و خوێنیش به‌رده‌وام 
لە‌جه‌س���ته‌یدا گه‌رمه‌، ئه‌وه‌ی باكی نیی���ه‌ رژانێتی، ئه‌گه‌ر 
جامه‌ك���ه‌ پڕ ب���وو، ئه‌وه‌ش���ی ده‌مێنێت���ه‌وه‌ خوێنڕێژ نییه‌! 
به‌ڵكو ئه‌وه‌ی باقییه‌ ئه‌و خوێنه‌یه‌ كه‌ لە‌لاش���ه‌ی گه‌نجانی 
شاری س���لێمانیدای‌و ته‌واوی كوردستاندایه‌، ئه‌وه‌ی ده‌مرێ 
خوێنڕێژه‌، ئه‌وه‌ی لە‌سه‌ر لاشه‌كه‌ی گه‌نج هه‌ڵده‌په‌ڕێ تفه‌نگ 
به‌ده‌سته‌كانه‌، وه‌ك ئه‌وانه‌ی كه‌ رێژوانیان لە‌خوێنا سوركرد 
لە‌سه‌ر بینا زه‌رده‌ جام ره‌شه‌كانی لقی چوار هه‌ڵده‌په‌ڕین!! 

ئه‌وه‌ی درۆیه‌ قس���ه‌كانی دوای ش���ه‌هیدو برینداركردنی ده‌یان گه‌نجی س���لێمانییه‌! ئه‌وه‌ی 
راستییه‌ دروشمه‌كانی خۆپیشاندانی پێش خوێناوی كردنی شه‌قامی سالمه‌، ئه‌وه‌ی به‌رپرسه‌ 
به‌رامبه‌ر ئه‌م وڵاته‌ ئه‌وانه‌ن كه‌داوای ژیانی به‌شه‌ر بۆ خۆیان‌و میلە‌ته‌كه‌یان ده‌كه‌ن‌و داوای 
لاچونی به‌رپرس���ه‌ گه‌نده‌ڵه‌كان ده‌كه‌ن، ئه‌وه‌ی نابه‌رپرس���ه‌ دزه‌ به‌رپرسه‌كانه‌ كه‌نایانه‌وێ 
ده‌س���ت لە‌به‌ڕێوه‌بردنی سیس���ته‌مێكی نادادپه‌روه‌ری خێڵه‌ی هه‌ڵگرن، ئه‌وه‌ ئێمه‌ین ده‌ست 

هه‌ڵناگرین تاكو ئه‌وان ده‌ست هه‌ڵده‌گرن.
سه‌ركرده‌كان 20 ساڵه‌ درۆ بۆ میلە‌تی به‌شه‌ره‌فی خه‌ڵكی كوردستان ده‌كه‌ن، دزی لە‌داهاتی 
ئه‌م وڵاته‌ ده‌كه‌ن، خاكه‌كه‌ی ده‌فرۆشن، رۆژێك به‌تمه‌ن، رۆژێ به‌دۆلار، رۆژێ به‌دۆلار، ته‌نانه‌ت 
ئه‌م خاكه‌ به‌پیته‌یان به‌شتی بێ نرخیش فرۆشتووه‌ تا ئاستی به‌لاش ته‌نها لە‌پێناو مانه‌وه‌ی 
خۆیاندا، ژیانی سیاس����ی‌و كۆمه‌ڵایه‌تی‌و ئابوری خه‌ڵكیان خس����تۆته‌ ژێ����ر ئیحتیكاری خۆیان‌و 
ئه‌وه‌ی وه‌ك ئه‌وان بیرنه‌كاته‌وه‌، یان به‌ڵێ بۆ درۆو دزییه‌كانیان نه‌كات ئه‌وه‌ ده‌كه‌وێته‌ خانه‌ی 
دوژمن‌و لە‌م وڵاته‌دا هه‌موو مافێكی لێ زه‌وت ده‌كرێ، ئه‌وان كه‌هاتنه‌وه‌ لە‌ش����اخ ده‌س����تیان 
به‌تاڵانی فه‌رمانگه‌كان كرد، لە‌جاشه‌كان خۆش بوون، پیاوكوژو تاوانكاره‌كانیان كرده‌ به‌رپرس، 
به‌جۆرێك كه‌لە‌س����ایه‌ی ده‌س����ه‌ڵاتی ئه‌م به‌رپرس����انه‌دا چه‌ندان دایك‌و كچ‌و كوڕی ش����ه‌هید 
توش����ی هه‌ڵه‌و كاره‌سات هاتن وه‌ك ئه‌وه‌ی كه‌س����وكاری ئه‌نفالكراوه‌كان به‌سه‌ریان هاتووه‌، 
ئ����ه‌وان هاتن داهاتی هه‌موو ئه‌م وڵاته‌یان بۆخۆیان‌و كوڕو كه‌س����ه‌ نزیكه‌كانیان برد، وه‌زیرو 
وه‌زاره‌ت‌و په‌رلە‌مانیان لە‌س����ه‌ر میراتی‌و به‌ویس����تی خۆیان دابه‌شكرد، به‌جۆرێك خه‌ڵكانێكان 
ك����ردووه‌ به‌ به‌رپرس ته‌نها لە‌به‌ر ئه‌وه‌ی ش����ه‌وانه‌ لە‌گه‌ڵ رایانبواردووه‌، كه‌س����انێكیان كرده‌ 
مه‌سئول كه‌هه‌موو پێگه‌كه‌ی بۆ لە‌شفرۆشی به‌كارهێناوه‌.... ئه‌گه‌ر باس لە‌خراپی‌و گه‌نده‌ڵی 
زۆرێ����ك لە‌به‌رپرس����انی یه‌كێتی‌و پارتی بك����ه‌م ئه‌وه‌ ده‌بێت مێژووی رۆژانه‌ی 20 س����اڵ لە‌م 

جۆره‌ تاوانكاری‌و گه‌نده‌ڵییه‌ بنوس����ینه‌وه‌، بۆیه‌ تێده‌په‌ڕم به‌سه‌ر ئه‌وانه‌داو ده‌گه‌م به‌وه‌ی كه‌ 
پارتی لە‌ 2011/2/17 دا به‌رامبه‌ر خه‌ڵكی هه‌ژارو میحنه‌تكێشی شاری سلێمانی ئه‌نجامیاندا، 

ئه‌ویش خوێناوی كردنی شه‌قامی سالم بوو به‌خوێنی پاك‌و گه‌شی ده‌یان گه‌نج.
پارتی، ئه‌و حزبه‌ی كه‌ به‌درێژایی ته‌مه‌نی نه‌یتوانیوه‌ لە‌گه‌ڵ جیاوازیه‌كان هه‌ڵبكات‌و زۆرینه‌ی 
كات بۆ پاراستنی خۆی په‌نای بۆ به‌عس‌و بۆ شه‌یتانیش بردووه‌ بۆیه‌ لە‌ئێواره‌یه‌كی وه‌ك 17ی 
2 دا كاتێك كه‌س����انێك رویان لە‌باره‌گاكه‌ی كرد‌و چه‌ند دروش����مێكان به‌رامبه‌ر بڵند كردنه‌وه‌ 
به‌گولە‌ وه‌ڵامیان دانه‌وه‌، لێره‌دا گرفت ئه‌وه‌ نییه‌ ئه‌وكاره‌ گێره‌ش����ێوێنییه‌ كه‌ كراوه‌ به‌رامبه‌ر 
لقی چوار یان ده‌ستی لە‌پش����ته‌وه‌یه‌ به‌ڵكو ئه‌وه‌ی ویژدانی هه‌مووانی هه‌ژاند وه‌ڵامدانه‌وه‌ی 
وشه‌و ناڕه‌زایه‌تی گه‌نجی سلێمانییه‌ به‌فیشه‌ك، فیشه‌كانێك كه‌ڕووی لە‌دڵ‌و جه‌سته‌و مێشكی 
ده‌یان گه‌نج كردووه‌، من دڵنیام لە‌وانه‌ی كه‌ته‌قه‌یان كردووه‌ پێشتر به‌شێكیان ئه‌گه‌ر ته‌واری‌و 
به‌عسی نه‌بوبن ئه‌وه‌ جاش‌و خۆفرۆش بوون، بۆیه‌ به‌وجۆره‌ لایان ئاساییه‌ لولە‌ی تفه‌نگه‌كانیان 
رووو لە‌خه‌ڵكی س����یڤل بكه‌ن، لە‌وه‌ زیاتر كاره‌س����ات ئه‌وه‌یه‌ كه‌ مه‌سعود بارزانی‌و حكومه‌ت‌و 
پارتی����ش لە‌به‌یاننامه‌كانیاندا به‌رگری لە‌خۆیان ده‌كه‌ن‌و ش����ه‌رعیه‌ت ده‌ده‌ن به‌وه‌ی به‌تیرۆری 
ئ����ه‌و گه‌نجانه‌ دیفاعیان لە‌خۆیان ك����ردووه‌، لە‌وه‌ زیاتریش ئاس����ایش به‌كه‌مته‌رخه‌م ده‌زانن 
به‌رامبه‌ر به‌گه‌نجانی توڕه‌، واته‌ نیگه‌رانن لە‌وه‌ی س����ه‌دان كه‌س لاشه‌یان به‌ده‌ستی ئاسایش 
لە‌ش����ه‌قامه‌كاندا نه‌كه‌وتووه‌، ل����ە‌م رووداوه‌وه‌ ده‌ركه‌وت پارتی وه‌ك دژمن ته‌ماش����ای خه‌ڵكی 
سلێمانی ده‌كات‌و هه‌میشه‌ لولە‌ی تفه‌نگه‌كانی رووی لە‌مێشكمانه‌، ئه‌م رووداوه‌ ئه‌وه‌ی رۆشن 
كرده‌وه‌ كه‌ پارت����ی وه‌ك حزبێكی داخراو كه‌حزبی بنه‌ماڵه‌یه‌ك����ه‌ وه‌ك بنه‌ماڵه‌كانی عابدین‌و 
موباره‌ك‌و عه‌لی عه‌بدوڵڵا ساڵح‌و قه‌زافی كه‌به‌رامبه‌ر مانه‌وه‌ی خۆیاندا ئاماده‌ن هه‌موو شتێك 
بكه‌ن ته‌نها بۆ مانه‌وه‌و پارێزگاری لە‌س����ه‌رمایه‌و سیاسه‌ته‌كانیان، ئه‌م روداوه‌ ئه‌وه‌ی نیشاندا 
كه‌پارتی چیتر ئه‌و رووه‌ش����ی نه‌ما تاكو لە‌س����لێمانیدا بمێنێته‌وه‌و پێوه‌ی ده‌ركه‌وێت ئه‌ویش 
ده‌مامكی خزمه‌تكردن بوو به‌خه‌ڵكی س����لێمانی بۆیه‌ پێویس����ته‌ سوپاس����ی پارتی بكه‌ین بۆ 
ئه‌و خزمه‌ته‌ی به‌س����لێمانیی كرد، پێویس����ته‌ دڵنیاش بێت لە‌وه‌ی ئه‌م رووداوه‌ كه‌متری نه‌بوو 

لە‌ڕووداوه‌كانی پێشوی ژیانی پارتی كه‌تاكو ئێسته‌ وه‌ك په‌ڵه‌ ته‌ماشای ده‌كرێ.
پارت����ی به‌مه‌ی ئه‌نجامیدا لە‌س����لێمانی ته‌مه‌ن����ی خۆی كه‌مكرده‌وه‌و س����ه‌روه‌رییه‌ك ئه‌گه‌ر 
مابێتی لە‌و ش����اره‌دا ئه‌وه‌شی خه‌ڵتانی خوێن كرد!!‌و ته‌مه‌نی خۆی كه‌مكرده‌وه‌، ئه‌و ته‌مه‌نه‌ی 

كه‌باوه‌ڕناكرێ زۆری مابێت! 
میێرییه‌كان 300 خوێنیان به‌خش����ی‌و دیكتاتۆرێكی 30 ساڵه‌یان خسته‌ زبڵدانی دیكتاتۆره‌ 
هاوڕێكانی، تونس����یه‌كان 70 خوێنیانداو ده‌س����ه‌ڵاتێكی قه‌معی 23 س����اڵه‌یان خسته‌ هه‌مان 

زبڵدان، ئه‌مانه‌ به‌رده‌وامن‌و ئاماژه‌كانیشی زۆر رون‌و ره‌وانه‌!. 26

26 سۆران عومه‌ر، به‌م خوێنه‌ پارتی ته‌مه‌نی خۆی كه‌م كرده‌وه‌، سایتی كوردستان پۆست، 2011/2/17 / 

http://www.kurdistanpost.com/view.asp?id=809c01d8

كۆمه‌ڵگه‌ی‌ زیندو، ده‌سه‌ڵاتی‌ مردو
ئاسۆ جه‌بار 

 
به‌س���ه‌رچو تاڵانكردن���ی‌ بودج���ه‌‌و داهاتی‌ نیش���تیمان، 
به‌س���ه‌رچو ئ���ه‌و رۆژانه‌ی‌ س���وته‌مه‌نیان ئاودی���و ده‌كرد‌و 
كه‌س قس���ه‌ی‌ نه‌ده‌ك���رد، به‌س���ه‌رچو رفاندن���ی‌ خه‌ڵك‌و 
گۆڕونكردنی‌ قوربانییه‌كان، به‌سه‌رچو داگیركردنی‌ زانكۆ‌و 
خوێندنگه‌‌و مزگه‌وت‌و ش���وێنه‌ گش���تییه‌كان، چیتر خه‌ڵك 
چه‌پڵ���ه‌ ب���ۆ دیكتاتۆره‌كان‌و ئینس���انكوژه‌كان ل���ێ ناده‌ن، 
به‌س���ه‌رچو چه‌واش���ه‌كردنی‌ خه‌ڵك‌و جیه���ان لە‌ڕێی‌ میدیا 

درۆزنه‌كانتانه‌وه‌.
ئێوه‌ ته‌نها نین، ئێس���تا هه‌مو دنیا سه‌یری‌ ئێوه‌ ده‌كات، 
سه‌رجه‌م رێكخراوه‌ جیهانییه‌كانی‌ مافی‌ مرۆڤ‌و به‌رگریكاران 

لە‌ماف‌و ش���كۆمه‌ندی‌ ئینسان پشتیوانتانن، یاداش���ت‌و ناڕه‌زاییه‌كانی‌ ئێوه‌ گه‌یشۆته‌ هه‌مو 
دنیا.

كۆمه‌ڵگه‌ی‌ زیندو، واته‌ ش���اری‌ زیندو‌و ش���ه‌قامی‌ زیندو. به‌بێ‌ ره‌خنه‌‌و روانین‌و دنیابینی‌ 
نوێ‌ كۆمه‌ڵگه‌ زیندو نابێته‌وه‌. به‌بێ‌ گفتگۆ‌و قسه‌كردن‌و ململانێی‌ شارستانی‌‌و فه‌رهه‌نگی‌‌و 

ئابوری‌‌و سیاسی‌، كۆمه‌ڵگه‌‌و شه‌قامه‌كان خاڵی‌ ده‌بنه‌وه‌ لە‌ژیان‌و گۆڕانكاریی‌‌و گفتوگۆ.
داخس���تنی‌ ده‌رگای‌ گفتوگۆ لە‌خه‌ڵك، چاره‌نوسی‌ دیكتاتۆره‌كان دژوارتر‌و ناشرینتر ده‌كات، 
هه‌ڕه‌ش���ه‌كردن لە‌ هاوڵاتیان ئاس���تی‌ ژیاندۆس���تی‌‌و قبوڵكردنی‌ جیاوازییه‌كان زه‌ربی‌ سفر 
ده‌كات. ئ���ه‌و هێزانه‌ی‌ پێیانوایه‌ لە‌ڕێی‌ هه‌ڕه‌ش���ه‌‌و تۆقاندنه‌وه‌ ش���ه‌قامه‌كان چۆڵ ده‌كه‌ن‌و 
رۆشنبیران‌و هاوڵاتیان ده‌ترس���ێنن، بێ‌ ئه‌ندازه‌ كاڵفامن به‌رامبه‌ر ئه‌و غه‌زه‌به‌ شارستانی‌‌و 

زیندوه‌ی‌ كه‌ شه‌قامه‌كانیان پڕ كردوه‌ لە‌هاوار‌و ره‌خنه‌‌و گفتوگۆ. 
كۆمه‌ڵگه‌ی‌ زیندو س���ه‌رباری‌ ئه‌وه‌ی‌ كۆمه‌ڵگه‌یه‌كی‌ قسه‌كه‌ره‌، كۆمه‌ڵگه‌یه‌كی‌ ره‌خنه‌گر‌و 
فشاردروس���تكه‌ر‌و هه‌مه‌ڕه‌نگه‌ ل���ە‌روی‌ فه‌رهه‌نگ���ی‌‌و دنیابینی‌‌و رۆش���نبیرییه‌وه‌، هاوكات 
كۆمه‌ڵگه‌یه‌كیشه‌ لە‌س���ه‌ر كه‌مترین بڕ لە‌مافه‌كانی‌ خۆی‌ ده‌نگی‌ به‌رزده‌كاته‌وه‌، كۆمه‌ڵگه‌ی‌ 
مردوش كۆمه‌ڵگه‌یه‌كه‌ كه‌ لە‌س���ه‌ر پێش���ێلكردنی‌ س���ه‌رلە‌به‌ری‌ مافه‌كانی‌‌و چه‌وسانه‌وه‌ی‌ 
ئابوری‌‌و رۆش���نبیری‌‌و ژیان لە‌روبه‌رێكی‌ گه‌وره‌ی‌ گه‌نده‌ڵخ���ۆری‌‌و عه‌نته‌ریاتخانه‌ی‌ حیزبی‌‌و 

به‌ڕه‌ڵاخانه‌یه‌كی‌ ئابوری‌دا ده‌نگی‌ لێوه‌ نایه‌ت.
جی���اوازی‌ گ���ه‌وره‌ هه‌یه‌ لە‌نێ���وان كۆمه‌ڵگه‌ی‌ زین���دو‌و كۆمه‌ڵگه‌ی‌ مردودا، ه���ه‌ر لە‌روی‌ 
فه‌رهه‌نگیی���ه‌وه‌ تاده‌گاته‌ م���ۆرال‌و تاده‌گات���ه‌ روانین‌و دنیابینی‌‌و هه‌س���ت‌و درك‌و خه‌ون‌و 
چه‌ش���ه‌ی‌ كولتوری‌‌و ئیس���تاتیكی‌‌و تاده‌گاته‌ فه‌نتازیا‌و بیركردنه‌وه‌‌و گ���ۆڕان‌و وه‌رچه‌رخانی‌ 



شوبات ی٧

309

گه‌وره‌. كۆمه‌ڵگه‌ی‌ زیندو كۆمه‌ڵگه‌یه‌كی‌ پ���ڕ لە‌گۆڕانكاری‌‌و كار‌و كاریگه‌ریی‌ هزر‌و روانینه‌ 
ناك���ۆك‌و ته‌با‌و جیاوازه‌كانه‌، واته‌ كۆمه‌ڵگه‌یه‌كی‌ فره‌ روانین‌و فره‌ جیهانبینییه‌، هاوكات لە‌و 
كۆمه‌ڵگایه‌نه‌ش���دا كه‌ گه‌نده‌ڵی‌‌و راوڕوتی‌ حیزبی‌‌و عه‌نته‌ریاتی‌ مافیاگه‌ریی‌ حیزبی‌ ده‌گاته‌ 
دوا ترۆپك���ی‌ چێژی‌ داگیرك���ردن‌و ده‌ره‌به‌گخ���وازی‌‌و پاڵه‌وانبازیی‌ ناعه‌دالە‌ت���ی‌ تائه‌وپه‌ری‌ 
دامركانه‌وه‌ی‌ زه‌وقی‌ ده‌ره‌به‌گخوازی‌ حیزب���ی‌‌و به‌تاڵكردنه‌وه‌ی‌ ژیان لە‌به‌ها‌و نرخه‌ مرۆیی‌و 
شارس���تانی‌‌و روحییه‌كان، ده‌ره‌نجام خولقاندن���ی‌ كۆمه‌ڵگه‌یه‌كی‌ م���ردوه‌، واته‌ خولقاندنی‌ 
روبه‌رێك���ی‌ گه‌وره‌ لە‌بێبایه‌خی‌‌و كوش���تنی‌ گۆڕان���كاری‌‌و ئیراده‌‌و دنیابینیی���ه‌ جیاوازه‌كان، 
روبه‌رێك لێوانلێو لە‌كۆنخوازی‌، به‌ڵام خاڵ���ی‌ لە‌گۆڕانكاری‌ نوێ‌‌و وه‌رچه‌رخانی‌ فه‌رهه‌نگی‌‌و 

گه‌شه‌ی‌ شارستانی‌.
ده‌س���ه‌ڵاتی‌ مردو، داگیركارێكی‌ راس���ته‌قینه‌ی‌ سه‌رلە‌به‌ری‌ س���ه‌رچاوه‌ ئابوری‌‌و سیاسی‌‌و 
كۆمه‌ڵایه‌تی‌‌و رۆش���نبیرییه‌كانه‌، ده‌سه‌ڵاتێكه‌ تاسه‌رئێس���ك گه‌نده‌ڵ‌و ناعادیل‌و تاڵانخۆر‌و 
وێرانكاره‌، بێ‌ ئه‌ندازه‌ كار لە‌سه‌ر خامۆشكردنی‌ كۆمه‌ڵگه‌‌و ناشرینكردنی‌ نیشتیمان ده‌كات، 
هه‌ڕه‌شه‌یه‌كی‌ گه‌وره‌یه‌ بۆ سه‌ر ژیانی‌ هاوڵاتیان‌و رۆژنامه‌نوس‌و رۆشنبیران، هێزێكی‌ مردوه‌ 
بۆ گفتوگۆ‌و دنیابینی‌ نوێ‌، به‌ڵام هێزێكی‌ كوشنده‌یه‌ بۆ كوشتنی‌ جیاوازی‌‌و ناڕه‌زاییه‌كان.

دواجار كۆمه‌ڵگه‌ی‌ زیندو هێزێكی‌ شارس���تانییه‌ بۆ لێپێچین���ه‌وه‌ لە‌دیكتاتۆر‌و گه‌نده‌ڵكار‌و 
نائینس���انه‌كان، ئه‌و ده‌سه‌ڵاته‌ وه‌حش���یگه‌رانه‌ی‌ كه‌ روبه‌ڕوی‌ ئه‌و هێزه‌ شارستانیه‌ ده‌بنه‌وه‌ 

مه‌رگی‌ خۆیان خێراتر ده‌كه‌ن. 27

27 ئاسۆ جه‌بار، كۆمه‌ڵگه‌ی‌ زیندو، ده‌سه‌ڵاتی‌ مردو، سایتی سبه‌ی، 2011/3/15 / 

http://www.sbeiy.com/ku/newsDetail.aspx?id=34809&cat=1 



شوبات ی٧

310

تووڕه‌یی ماڵیی ناكرێ
كاوه‌ محه‌مه‌د 

 

س���ه‌یرم پێ دێت ك���ه‌ ده‌وترێ لە‌دوای )19(ی نیس���انه‌وه‌ 
ئیتر دۆخی س���لێمانی ئاس���ایی بۆت���ه‌وه‌ ! ئاخر ئه‌وه‌ كه‌ی 
ئاس���اییكردنه‌وه‌یه‌ كه‌ په‌یوه‌ندیی نێوان ده‌سه‌ڵات‌و خه‌ڵك 
لە‌سه‌ر بنه‌مای ترس بنیاتنرابێت ؟..ئه‌وه‌ش جێگه‌ی پرسیاره‌ 
كه‌ بۆچی هاتنه‌ناوه‌وه‌ی س���وپا نه‌ لە‌تونس‌و نه‌ لە‌میس���ر 
بۆ بڵاوه‌پێكردنی خۆپیش���انده‌ران نه‌بوو، به‌ڵكو ئه‌و هێزه‌ی 
به‌ره‌نگاری خۆپیش���انده‌ران ده‌بۆوه‌‌و س���ه‌ركوتی ده‌كردن، 
هێزه‌كانی پۆلیس‌و ئه‌منی تایبه‌ت بوون، به‌ڵام س���وپا كه‌ 
رژایه‌ سه‌ر جاده‌، دڵنیایی به‌خه‌ڵك به‌خشی نه‌ك دڵه‌ڕاوكێ. 

چونكه‌ بوونه‌ پارێزه‌ری خۆپیشانده‌ران‌و موڵك‌و ماڵی گشتی. ره‌نگه‌ دیمه‌نی ئه‌و گه‌نجانه‌ی 
به‌س���ه‌ر پشتی ده‌بابه‌وه‌ دروشمی )یس���قگ‌و ارحل(یان به‌رزكردبۆوه‌، باشترین ته‌عبیر بێت 
لە‌و رۆڵه‌ی سوپا. كه‌چی لای خۆمان دیمه‌نێكی دیكه‌مان بینی، چونكه‌ ئه‌ركی بڵاوه‌پێكردنی 
خۆپیش���انده‌ران به‌هێزی پێشمه‌رگه‌ سپێردرا، نه‌ك پاراس���تنیان. ئه‌گه‌ر پاساوی ئه‌و بڕیاره‌، 
به‌رگرتن لە‌توندوتیژیی بووبێت –كه‌ لە‌ڕاس���تیدا خاڵی هه‌ره‌لاوازی خۆپیش���اندانه‌كان بوو 
– به‌ڵام خۆ لە‌میس���ر‌و تونس زۆر زیاتر ل���ە‌وه‌ی لای خۆمان توندوتیژیی به‌رامبه‌ر پۆلیس‌و 
دامه‌زراوه‌ گشتییه‌كان ئه‌نجامدرا..هه‌ر لە‌میسر زۆربه‌ی باره‌گاكانی حزبی وه‌ته‌نیی ده‌سه‌ڵاتدار 
سووتێنران، به‌ڵام س���وپا به‌گیانی كاردانه‌وه‌ مامه‌ڵه‌ی لە‌گه‌ڵ خۆپیشانده‌ران نه‌كرد، به‌ڵكو 
به‌گیانی پیشه‌یی هه‌ڵسوكه‌وتی كرد‌و خۆپیش���انده‌رانی لە‌زه‌بروزه‌نگی ده‌سه‌ڵات پاراست‌و 
دامه‌زراوه‌كانی ده‌وڵه‌تیش���ی لە‌تووڕه‌یی‌و توندڕه‌ویی خۆپیش���انده‌ران به‌دوورگرت. نامه‌وێ 
بۆ دۆخی هه‌رێمی كوردس���تان ئایدیالانه‌ بیر بكه‌مه‌وه‌‌و پێموابێت ده‌توانرێ رێگه‌ لە‌هه‌موو 
جۆره‌ توندوتیژییه‌ك بگیرێ، به‌ڵێ ده‌بێ ئه‌وه‌ به‌ئاسایی وه‌ربگرین كه‌ چه‌ند خۆپیشانده‌رێك 
ده‌س���تگیربكرێن، به‌ڵام گرنگ ئه‌وه‌یه‌ ئه‌وانه‌ ئه‌ش���كه‌نجه‌ی جه‌سته‌یی‌و ده‌روونی نه‌درێن، 
چه‌ك به‌ته‌واوی لە‌مه‌یدانه‌كان دووربخرێته‌وه‌، بۆئه‌وه‌ی هیچ كوشتارێك نه‌كه‌وێته‌وه‌، چونكه‌ 
كه‌ چه‌كبه‌ده‌س���ت ئاماده‌ بوو، ئیتر لە‌كاتی تووڕه‌یی یان ش���پرزه‌یی-دا، ره‌نگه‌ ئه‌و چه‌كانه‌ 

بته‌قێنرێن‌و قوربانییان لێ بكه‌وێته‌وه‌.
 بۆی���ه‌ پێموایه‌ ئه‌و هێزانه‌ی هێنرانه‌ ناو ش���اری س���لێمانی‌و ده‌وروبه‌ری، توانی دیمه‌نی 
ش���ه‌قام‌و بازاڕه‌كان لە‌قه‌ره‌باڵغیی فره‌ره‌نگیی خۆپیش���انده‌ران-ه‌وه‌ بگۆڕێ بۆ قه‌ره‌باڵغیی 
یه‌كڕه‌نگیی س���ه‌ربازیی، به‌ڵام نه‌یتوان���ی ئه‌و قۆناغه‌ كۆتایی پ���ێ بهێنێت كه‌ لە‌ )17(ی 

ش���وبات-ه‌وه‌ ده‌س���تیپێكرد، چونكه‌ هۆكاره‌كان وه‌كخۆیان م���اون‌و تووڕه‌یی‌و بێزاریی )62( 
رۆژی خۆپیشاندانه‌كانیشیان هاتۆته‌ سه‌ر. ئێستا راسته‌ خه‌ڵك گه‌ڕێنراونه‌ته‌وه‌ ماڵه‌كانیان، 
به‌ڵام تووڕه‌ییه‌كانیان لە‌ش���ه‌قام‌و كۆڵانه‌كاندا هه‌ر ماون‌و به‌رده‌وام مه‌جلیس���ه‌كان گه‌رم 
ده‌ك���ه‌ن، چونكه‌ تووڕه‌یی ماڵی ناكرێ، زه‌مه‌نیش نه‌ لە‌بیری ده‌باته‌وه‌، نه‌ لە‌س���ه‌ر رێگه‌كه‌ 
دووریده‌خاته‌وه‌، به‌ڵكو تووشی هه‌ڵئاوس���انی ده‌كات‌و به‌ره‌و ته‌قینه‌وه‌ی ده‌بات. لە‌به‌رئه‌وه‌، 
ئاس���اییكردنه‌وه‌ به‌ پڕكردنی ش���ه‌قامه‌كان به‌هێزی چه‌ك���دار‌و ئاوه‌دانكردنه‌وه‌ی ماڵه‌كان 
به‌كه‌سانی تووڕه‌‌و راونراو ناكرێ، چونكه‌ لە‌ئه‌ساسدا تووڕه‌یی ماڵی نییه‌‌و زیندانیی ناكرێ، 
به‌ڵكو ب���ه‌وه‌ ده‌كرێ كه‌ به‌گژ هۆكاره‌كان���ی-دا بچیته‌وه‌‌و چاره‌س���ه‌ریان بكه‌یت، بۆئه‌وه‌ی 
ماڵه‌كان پ���ڕ بكرێن لە‌قه‌ناعه‌ت‌و رێز، نه‌ك تووڕه‌یی‌و ناچاریی، ئه‌وس���اش ده‌توانین بڵێین 
لە‌دۆخێكی ئاسایی-دا ده‌ژین كه‌ په‌یوه‌ندیی نێوان ده‌سه‌ڵات‌و خه‌ڵك لە‌سه‌ر بنه‌مای متمانه‌‌و 
خزمه‌تكردنی مرۆڤ‌و نیشتمان دابڕێژینه‌وه‌، نه‌ك لە‌سه‌ر بنه‌مای ترس‌و بێ متمانه‌یی. 28 

28 كاوه‌ محه‌مه‌د، تووڕه‌یی ماڵیی ناكرێ، هه‌فته‌نامه‌ی )ئاوێنه‌(، گۆش���ه‌ی په‌نجه‌ره‌، ژماره‌ )٢٧٣(ی 

رۆژی 2011/5/3.

بۆ خۆ پیشانده‌رانی‌ ئازادیخوازی‌ سه‌رای‌ سلێمانی‌

مایكڵ رۆبن 
لێكۆڵه‌ری‌ هه‌رێمی‌ لە‌په‌یمانگای‌ ئینتر پرایزی‌ ئه‌مه‌ریكی‌ 

 
ه���ه‌ر نه‌ته‌وه‌ی���ه‌ك‌و كوردیش ل���ە‌ گه‌ڵیان���دا خه‌باتیان 
كردووه‌ بۆ ئازادی‌‌و سه‌ربه‌س���تی‌، كورده‌كانی���ش زیاتر لە‌ 
ه���ه‌ر نه‌ته‌وه‌یه‌كی‌ تر زۆر دڵنیان ل���ە‌وه‌ی‌ ناتوانن ئازادیان 
پێببه‌خشرێت لە‌به‌رئه‌وه‌ی‌ چه‌نده‌ها كه‌س هه‌ن لە‌ ده‌ره‌وه‌و 
ناوه‌ی‌ كوردس���تان ده‌یانه‌ێ���ت ئه‌و مافه‌یان لێبس���تێننه‌وه‌ 
دراوس���ێكانی‌ كوردی���ش وه‌ك���و ئێ���ران‌و توركیاو س���وریا 
ده‌یانه‌وێت حه‌زو خه‌ونه‌كانی‌ ئێوه‌ تێك بشكێنن هه‌رلە‌به‌ر 
رووحی‌ ره‌گه‌ز په‌رستیان‌و ترسی‌ ئه‌وان لە‌وه‌ی‌ كه‌ كورده‌كانی‌ 
عێراق چۆن توانیان س���ه‌ر بكه‌ون. به‌ڵام سه‌د مه‌خابن كه‌ 

حه‌زو ئاواته‌كانی‌ ئێوه‌ خیانه‌تی‌ پێكده‌كرێت لە‌لایه‌ن ناوخۆی‌ كوردستان‌و سه‌ركرده‌‌و وه‌زیره‌ 
كورده‌كانه‌وه‌ كه‌ هه‌وڵیان پاره‌وه‌ ده‌سه‌ڵاته‌نه‌دیموكراسی‌‌و دادپه‌ره‌وه‌ری‌‌و ئازادی.

س���ه‌ركرده‌ی‌ راس���ته‌قینه‌ ده‌بێت وه‌ڵامی‌ خه‌ڵك بداته‌وه‌، هه‌ردوو س���ه‌رۆكه‌كانی‌ میسرو 
تونس، موباره‌ك‌و بن عه‌لی‌ باوه‌ریان وابوو كه‌ توانیویانه‌ وه‌ڵامی‌ هاوڵاتیانی‌ خۆیان بده‌نه‌و، 
هه‌ردووكیان بانگه‌شه‌ی‌ دیموكراسیان ده‌كرد، به‌ڵام هه‌ڵبژاردنه‌كانیان ساخته‌ده‌كردو هێزه‌ 
شه‌خسیه‌ ئه‌منیه‌كانی‌ خۆیان به‌كار ده‌هێنا بۆ هه‌ڕه‌شه‌و تۆقاندنی‌ ده‌نگده‌ران. وایان پێشانی‌ 
دیپلۆماتان���ی‌ دنیا ده‌دا كه‌ هه‌رێمه‌كانیان ئاس���ایش تیایاندا به‌ر ق���ه‌راره‌. وه‌ بۆماوه‌یه‌كی‌ 
زۆریش دیپلۆمات‌و سیاسه‌ت مه‌دارانی‌ دنیا هه‌ستیان به‌وه‌ نه‌كرد كه‌ ئه‌و ئه‌من‌و ئاسایشه‌ی‌ 
ئه‌وان باسی‌ ده‌كه‌ن ته‌نها بۆ خۆیان‌و شوێن كه‌وتوان‌و خێزانه‌كانیانه‌. ئه‌وه‌ی‌ سه‌ركرده‌كانی‌ 
تونس‌و میسر كردیان خه‌ڵك ئه‌نجامه‌كه‌ی‌ گۆری. كه‌چی‌ لێره‌ سه‌رۆكی‌ هه‌ریم‌و دەسەڵاتدران 
ده‌نگی‌ ئێوه‌یان په‌راوێز خس���تووه‌. لە‌ كاتێكدا چه‌نده‌ها كه‌س به‌ ئه‌مه‌ریكاو ئه‌وروپاش���ه‌وه‌ 
گوێبیستی‌ ده‌نگی‌ ئێوه‌ن. چه‌نده‌ها ماڵپه‌رو رۆژنامه‌ی‌ ئه‌ورپی‌‌و ئه‌مه‌ریكی‌ ئه‌م مه‌سه‌لە‌یه‌ی‌ 

ئێوه‌ی‌ باسكردوه‌و وه‌ ناره‌زاییه‌كانی‌ ئێوه‌ لە‌و شوێنانه‌وه‌ پشتگوێنه‌خراوه‌. 
جه‌ماوه‌ری‌ س���ه‌ربه‌رزی‌ س���ه‌رای‌ ئازادی‌،ولایه‌ته‌ یه‌كگرتووه‌كانی‌ ئه‌مه‌ریكا پێویس���ته‌ لە‌ 
ده‌س���ه‌ڵاتدارنی‌ ئێوه‌ زۆر ت���وڕه‌ بن لە‌ كاتێكدا هێزه‌كانی‌ ئه‌مه‌ریكا یارمه‌تی‌ كوردس���تانی‌ 
ئازدیاندا لە‌ 2003 دا،ئیمه‌ ئه‌مه‌مان كرد بۆ ده‌س���ته‌به‌ركردنی‌ حوكمی‌ یاسا‌و دادپه‌روه‌ری‌، 
ئیمه‌ ملیاره‌ها دۆلار‌و چوار هه‌زار قوربانی ئه‌مه‌ریكیمان بۆئه‌وه‌ نه‌دا بۆ ئه‌وه‌ی‌ سه‌ركرده‌كان‌و 
وه‌زیری‌ نه‌وت ده‌وڵه‌مه‌ند بكه‌ین. ئیمه‌ ئه‌مه‌مان بۆ ئه‌وه‌ نه‌كرد كه‌ لە‌جێگه‌ی‌ سه‌دام به‌چكه‌ 

س���ه‌ددام دروس���ت ببن‌و لە‌ جێگه‌ی‌ عووده‌ی‌ به‌ چكه‌ عووده‌‌و لە‌ جێگ���ه‌ی‌ قوصه‌ی‌ به‌چكه‌ 
قوصه‌ی‌ دروست بكه‌ین. 

حوكمی‌ یاس���ا مانای‌ ئه‌وه‌ نیه‌ كه‌ سه‌رده‌شت عسمانی‌ رۆژنامه‌ نووس لە‌ ناوه‌راستی‌ شار 
بفرێنرێ���ت یان ته‌قه‌ی‌ كوێران���ه‌ لە‌ هاوڵاتیان بكرێت‌و مێردمناڵان���ی‌ 14 بكوژن. ئه‌وانه‌ی‌ 
ئه‌م���ری‌ ته‌قه‌كردنیانداوه‌ پێوس���ته‌ بدرێنه‌ دادگا، پێویس���ته‌ لە‌ دادگا س���زای‌ تاوانه‌كانیان 

وه‌رگرن‌و ژیانیان لە‌ زینداندا به‌سه‌ر به‌رن. جا ئه‌مانه‌ سه‌ر به‌ هه‌ر كه‌سێك بن.
 جه‌ماوه‌ری‌ ئازادی‌ س���ه‌رای‌ س���لێمانی‌ مه‌ترس���ن لە‌وه‌ی‌ ئه‌وانه‌ گرین كاردو جنس���یه‌ی‌ 
ئه‌مه‌ریكیشیان هه‌بێت ئه‌مه‌ مانای‌ ئه‌وه‌ نیه‌ ئه‌وان بتوانن لە‌ یاسا هه‌ڵبێن‌و به‌ڵام كورده‌كان 
ده‌توانن په‌لكێشی‌ دادگای‌ ئه‌مه‌ریكا شیان بكه‌ن. ئێوه‌ نه‌وه‌ی‌ به‌ گژاچونه‌وه‌ی‌ ئه‌و كه‌سانه‌ن 
كه‌ دژی‌ ئازادی‌ ش���ه‌رده‌كه‌ن. وه‌ خه‌باتی‌ ئێوه‌ زۆر گرنگه‌، لە‌ كاتێكدا باوه‌ش���تان كردووه‌ به‌ 
هێزی‌ ناتوندوتیژیتان‌و هه‌ست به‌ گرنگی‌ ئه‌و ململانێه‌ ده‌كه‌ن كه‌ هه‌ڵتانگرتووه‌. وه‌ ئه‌وه‌ی‌ 
جێگه‌ی‌ داخه‌ دەس���ەڵاتدارانی‌ كوردستان به‌ توندو تیژی‌ وه‌ڵامی‌ ئێوه‌یان دایه‌وه‌ وه‌ خه‌فه‌ت 
بۆ ئه‌وه‌ ده‌خۆن كه‌ دۆلاره‌كانیان لە‌ ده‌ست ده‌چێت به‌هۆی‌ ئه‌م حاڵه‌وه‌. وه‌ خه‌فه‌ت بۆ ئه‌وه‌ 
ده‌خ���ۆن كه‌ كوڕه‌كانیان لە‌ ناوه‌وه‌و ده‌ره‌وه‌ی‌ كوردس���تان خه‌فه‌ت بخۆن بۆ ئه‌م حاڵه‌ به‌ڵام 
بێباك���ن به‌وه‌ی‌ رۆڵه‌ی‌ كورد ئاوی‌ پاك بخۆن���ه‌وه‌و 24 كاتژمێر كاره‌بایان هه‌بێت. ئه‌مه‌ش 

په‌یوه‌ندی‌ به‌ خزمه‌تی‌ هاوڵاتیانه‌وه‌یه‌ نه‌ك په‌یوه‌ندی‌ سیاسی كه‌ ئه‌وان باسی‌ ده‌كه‌ن.
به‌رێزان س���ه‌ركه‌وتن ئاس���ان نیه‌، سیاس���ه‌ت مه‌دارانی‌ كورد هه‌م���وو به‌ڵینێك ده‌ڵێن‌و 
ده‌ده‌ن ب���ۆ ئه‌وه‌ی‌ ئێوه‌ بڕۆنه‌ ماڵه‌وه‌، به‌ڵام قس���ه‌ هه‌زاره‌و دووانی‌ ب���ه‌كاره‌. هه‌ندێك لە‌ 
سیاس���ه‌ت مه‌دارانی‌ ك���ورد خۆیان به‌ ریفۆرم خواز ده‌زانن به‌ڵام تاكو ئێس���تا ئه‌مه‌یان به‌ 
كردار پێنه‌كراوه‌ وه‌ ده‌بێت پێمان بڵین كه‌ ی‌ وته‌و به‌ڵێنه‌كانیان ده‌كه‌ن به‌ كردار . ئه‌وانه‌ی‌ 
لە‌ ده‌س���ه‌ڵاتدان‌و بانگه‌شه‌ی‌ چاكسازی‌ ده‌كه‌ن ده‌بێت به‌ زوویی‌ بریاربده‌ن كه‌ لە‌گه‌ڵ ئه‌م 
ده‌س���ه‌ڵاته‌ گه‌نده‌ڵه‌ ده‌بن یان شه‌ره‌فی‌ هاتنه‌ ناو سه‌رای‌ ئازادی‌ به‌خۆیان ده‌به‌خشن‌و دێنه‌ 

ناو ریزی‌ جه‌ماوه‌ره‌وه‌ لە‌سه‌رای‌ ئازادی‌. 
س���لێمانی‌ هه‌میشه‌ شاری‌ ش���ۆرش‌و به‌ر خوودان بووه‌ وه‌ ئه‌م خه‌باته‌ی‌ ئێوه‌ فراوان ده‌بێت‌و 
خه‌ڵكی‌ هه‌ولێر‌و ته‌نانه‌ت دهۆكی‌ ده‌لالیش شه‌یدای‌ ئه‌و ئازادیه‌ن كه‌ ئێوه‌ داوای‌ ده‌كه‌ن وه‌ هه‌ر 
به‌زوویی‌ ئه‌وانه‌ ده‌خه‌ن به‌لاوه‌ كه‌ به‌ هه‌ره‌ش���ه‌و تۆقاندن ئه‌و حه‌زه‌یان سه‌ركووت ده‌كات.تاكه‌ 
بێتاقه‌تیم ئه‌وه‌یه‌ كه‌ ئێستا من لە‌ده‌ره‌وه‌ی‌ ئه‌مه‌ریكام‌و هه‌ر بۆیه‌ نه‌م توانی‌ بێم لە‌ناوتان بم‌و 
ئه‌و نامه‌یه‌ بخوێنمه‌وه‌، به‌ڵام زۆر لە‌نزیكه‌وه‌ ئاگام لێتانه‌ كه‌ چی‌ ده‌كه‌ن لە‌ س���ه‌رای‌ ئازادی‌ به‌ 
رووحی‌ خۆتان‌و پشت به‌ستن به‌ ره‌حمی‌ په‌روه‌ردگار. وه‌ سه‌ردانی‌ داهاتووی‌ من بۆ كوردستانێكی‌ 

ئازاد ده‌بێت ئه‌و كاته‌ی‌ ده‌بینم دادپه‌روه‌ری‌ چۆك به‌ ده‌سه‌ڵاتی‌ ره‌هادا دێنێت. 29

29 مایكڵ رۆبن/ بۆ خۆپیشانده‌رانی ئازادیخوازی سه‌رای سلێمانی، سایتی لڤین، 2011/4/4/

 http://www.lvinpress.com/newdesign/DrejeB.aspx?Jimare=470

ده‌واره‌كانی‌ ئازادی‌ 
نه‌به‌ز گۆران

 

هه‌رچۆن موباره‌ك به‌حوشتره‌وه‌ به‌ره‌نگاری‌ خۆپیشانده‌ران‌و 
شه‌پۆلی‌ فه‌یسبوكی‌ ده‌كرد، حیزبه‌ كوردیه‌كانیش به‌هێزه‌ 
چه‌كداركانی���ان‌و به‌هێ���زه‌ ده‌مامكداره‌كانی���ان به‌ره‌نگاری‌ 
ئه‌و ش���ه‌پۆلی‌ توره‌بونه‌ ده‌كه‌ن، لە‌س���نووری‌ قه‌ڵه‌م ره‌وی‌ 
بارزانی‌‌و حیزبه‌كه‌ی‌ به‌ هه‌موو شێوه‌یه‌ك ئازادی‌ قه‌ده‌غه‌یه‌، 
ترس���ناكتیرن وش���ه‌ لە‌ هه‌رێمه‌ زه‌رده‌كه‌ی‌ پارتی‌ وش���ه‌ی‌ 
دیموكراس���ی‌‌و ئازادیه‌، ته‌نانه‌ت بۆ كه‌سیش نیه‌ به‌گروپ 
بچنه‌وه‌ بۆماڵ‌و لە‌سه‌رشه‌قامه‌كان بوه‌ستن، هه‌ر قوژبنێك‌و 
س���یخورێك، چه‌كدارێك، چاوێكی‌ حیزب���ی‌ ئاماده‌یی‌ هه‌یه‌ 
بۆئه‌وه‌ی‌ رێگه‌ نه‌ده‌ن كه‌س باسی‌ ئازادی‌‌و مافه‌كانی‌ خۆی‌ 

بكات، بۆیه‌ بارزانی‌ هه‌رچی‌ بڵێیت لە‌س���ه‌ر ئازادی‌ كه‌س گوێی‌ لێناگرێت، چونكه‌ قسه‌كانی‌ 
ئه‌و ماهیه‌تی‌ خ���ۆی‌‌و حیزبه‌كه‌ی‌ هه‌رگیز یه‌ك ناگرنه‌وه‌‌و قه‌تیش روینه‌داوه‌ لە‌س���ه‌ره‌تای‌ 
دروس���ت بوون���ی‌ حیزبه‌كه‌یه‌وه‌ تا ئه‌م چركه‌س���اته‌ بۆجارێكیش ب���اوه‌ڕی‌ به‌ئازادی‌ خه‌ڵك 
هه‌بێت، جگه‌لە‌مه‌ش به‌وه‌ناس���راوه‌ ئه‌وه‌ی‌ ده‌یڵێیت نه‌خ���ۆی‌ جێبه‌جێیده‌كات نه‌حیزبه‌كه‌ی‌، 
بۆی���ه‌ كاتێك باس لە‌وه‌ده‌كات »50« هه‌زار كه‌س داوای‌ ده‌س���ت لە‌كاركێش���انه‌وه‌ی‌ بكه‌ن 
ده‌ست لە‌كارده‌كێشێته‌وه‌، ئێسته‌ به‌س لە‌ده‌وروبه‌ری‌ مه‌یدانی‌ ئازادی‌‌و حه‌وشه‌ی‌ زانكۆیه‌ك 
رێژه‌كه‌ دوو هێنده‌یه‌ بۆده‌ست لە‌كاركێشانه‌وه‌ی‌، ئه‌ی‌ بۆ قسه‌كه‌ی‌ خۆی‌ ناباته‌ سه‌رو ده‌ست 
لە‌كاربكێش���ێته‌وه‌ لە‌كاتێكدا میلە‌ت ئه‌وی‌ قبوڵ نی���ه‌، گه‌رباوه‌ریش ناكات به‌وه‌ با زه‌حمه‌ت 
بكێش���ێت هێزه‌كانی‌ لە‌ناو هه‌ولێر بكێش���ێته‌وه‌‌و هه‌ڕه‌ش���ه‌ نه‌كه‌ن لە‌خه‌ڵك، جاده‌زانێت لە‌ 

هه‌ولێر چی‌ روده‌دات؟
ده‌زانێت خه‌ڵك ئه‌و حیزبه‌كه‌ی‌ قبوڵه‌ یان نا. مرۆڤ كاتێك ئه‌مانه‌ ده‌بینێت بونه‌ته‌ گۆبڵز 
ش���ه‌رم ده‌كات لە‌خۆی‌ چۆن لە‌ هه‌رێمێكی‌ وا ژیاوه‌ كه‌ ئه‌م س���ته‌مكارانه‌ سه‌رپه‌رش���تیان 
ك���ردوه‌، بالە‌وه‌ گه‌ڕێین كه‌ پارتی‌ ب���ه‌رده‌وام وه‌ك خۆی‌ كه‌ پلە‌یه‌ك���ی‌ به‌رزتره‌ لە‌ به‌عس 
مامه‌ڵ���ه‌ لە‌گه‌ڵ ئازادی‌ ده‌كات، ئ���ه‌ی‌ یه‌كێتی‌ چی‌ كه‌متره‌ لە‌و؟ بۆچی‌ یه‌كێتی‌ كوڕی‌ خه‌ڵك 
ده‌كوژێت لە‌سه‌ر باره‌گایه‌كی‌ حیزبه‌ هاوپه‌یمانه‌كه‌ی‌؟ بۆچی‌ هێزه‌كانی‌ یه‌كێتی‌ شه‌وكوتی‌ 
ده‌كه‌ن؟ ده‌مامك لە‌كێ‌ ده‌پۆش���ن ئه‌ی‌ ئه‌و هێزانه‌ی‌ جورئه‌تان نیه‌ بسته‌خاكێكی‌ ئه‌م وڵاته‌ 
بگه‌ڕێنه‌وه‌ س���ه‌ر نیشتیمان، به‌ڵام بۆ هاوڵاتیه‌ بێ‌ چه‌كه‌كانی‌ خۆتان كوته‌ك به‌كارده‌هێنن، 
ئێوه‌ ده‌توانن هه‌موو ش���ه‌و بێنه‌ س���ه‌ر ده‌واره‌كانی‌ مه‌یدانی‌ ئازادی‌‌و بیان سوتێنن، به‌ڵام 
هه‌رگیز غیره‌تی‌ ئه‌وه‌تان نیه‌ بۆجارێك بچنه‌ خوار كه‌ركوك‌و كۆنه‌ به‌عس���یه‌كی‌ به‌ده‌ستی‌ 

خۆتان عه‌فوكراو ده‌ربكه‌ن، ئێوه‌ ده‌توانن ش���ه‌وان هه‌ڵكوتنه‌ سه‌ر گه‌نجه‌كانی‌ وڵات، وه‌لێ‌ 
بۆتان ناكرێت جارێك سه‌یری‌ پیاوه‌تی‌ خۆتان بكه‌ن‌و تا حه‌مرین بڕۆن.

گه‌رپێت���ان وابێت ئه‌وه‌ ده‌س���تكه‌وته‌ بچنه‌س���ه‌ر گه‌نجانی‌ ناڕاز، ئێم���ه‌ش پێیتان ده‌ڵێین 
به‌راستی‌ شه‌رمه‌ ئێوه‌ كوردبن، خه‌یمه‌كان بسوتێنن، گه‌نجه‌كان بده‌نه‌ به‌ركوته‌ك، راویانێن 
به‌كۆڵانه‌كاندا، هه‌ر ئه‌و رۆژه‌ی‌ بارزانی‌‌و تاڵه‌بانی‌ كۆبونه‌وه‌ ئه‌مانزانی‌ ئاژاوه‌یه‌ك روده‌كاته‌ 
ئه‌م وڵاته‌، چونكه‌ ئه‌و دووانه‌ كاتێك كۆده‌بنه‌وه‌ یا ش���تێك بشێوێنن یان شتێك دابه‌شكه‌ن 
به‌س���ه‌ر خۆیاندا، ئه‌وانه‌ ده‌مێكه‌ ئه‌و كارانه‌ ده‌كه‌ن‌و ده‌مێكیش���ه‌ ب���ۆ ئێمه‌ رون بونه‌ته‌وه‌ 
سیفه‌تی‌ سه‌ركردایه‌تی‌ كردنیان قابیل نیه‌‌و دوور یان نزیك ده‌بێت به‌ ئیراده‌ی‌ خه‌ڵك دوور 

بكه‌ونه‌‌و هه‌قی‌ خۆیان وه‌ربگرن.
هێزه‌كانتان به‌ده‌مامكه‌وه‌ مه‌نێرنه‌ س���ه‌رگه‌نجه‌كان، چونكه‌ باش ده‌تان ناسین‌و ده‌زانین 
ماهیه‌ت���ی‌ ئێ���وه‌ چیه‌، ئێوه‌ نه‌بوون ته‌قه‌ت���ان لە‌مناڵان ك���رد، منداڵكوژه‌كانی‌ حیزب، ئێوه‌ 
نه‌ب���وون به‌عه‌قڵی‌ كێویان���ه‌ی‌ خۆتانه‌وه‌ لە‌به‌ر باڵه‌خانه‌یه‌كی‌ حیزبی‌ گه‌نجی‌ ش���اره‌كانتان 
كوش���ت، ئێوه‌ نه‌بوون لە‌غیابی‌ عه‌قڵدا چه‌كه‌كانتان روكرده‌ هاونیش���تیمانیه‌كان، گه‌ر ئه‌و 
چه‌كانه‌ بۆكوردن خه‌یره‌ ش���ه‌هامه‌تی‌ ئه‌وه‌تان نیه‌ روب���ه‌روی‌ دوژمنه‌كانی‌ بكه‌نه‌وه‌، چیتان 
پێكرا كرتان، تادزی‌ هه‌بوو دزیتان، تا كوش���تن هه‌بوو كوش���تان، تاخیانه‌ت هه‌بوو كرتان، 
تا ده‌س���تدرێژی‌ هه‌بوو كردتان، ئه‌وه‌ی‌ ماوه‌ته‌وه‌ بیكه‌ن ئه‌وه‌یه‌ كه‌ ده‌بێت دادگای‌ بكرێن‌و 
هه‌رچ���ی‌ خراپه‌یه‌كتان كردبێت باجه‌كه‌ی‌ بده‌ن، من دڵنیام ئه‌و گه‌نجانه‌ رۆژێك نه‌خش���ی‌ 
سیاس���ی‌ ئه‌م هه‌رێمه‌ ده‌گۆڕن، دڵنیاش���م یه‌ك به‌یه‌ك پش���تی‌ ملتان ده‌گرن‌و باجه‌كه‌تان 
لێوه‌رده‌گرنه‌وه‌، ئیتر ده‌مامك ببه‌س���تن یان نا، خۆتان بشارنه‌وه‌ یان نا، روونه‌ ئێوه‌ لە‌كوێوه‌ 
دێن‌و كێن، كه‌س نه‌تان ناسێت ئه‌و گه‌نجانه‌ ئه‌تان ناسن سه‌ر به‌چ عه‌قڵێكی‌ كێوین، هیچ 
نه‌بێت به‌رپرسه‌كانتان ده‌ناس���رێن‌و رۆژی‌ ئه‌وه‌ش دێت باجه‌كه‌ی‌ بده‌ن، چ لێره‌ بیده‌ن یان 

لە‌ده‌ره‌وه‌ی‌ وڵات ئه‌و باجه‌ هه‌ر ده‌درێت.
نه‌حوش���تره‌كانی‌ موباره‌ك رێگه‌ی‌ به‌م ش���ه‌پۆلە‌ گرت نه‌ چه‌كدار‌و ده‌مامكه‌كانی‌ ئێوه‌ش 
رێگ���ه‌ی‌ لێده‌گرێت. هه‌ڵیش مه‌كتونه‌ س���ه‌رخه‌یمه‌‌و ده‌واری‌ ئازادی‌ ئه‌م وڵاته‌، بالە‌وه‌ زیاتر 
توڕه‌بوون ده‌ست پێنه‌كات، ئه‌گه‌ر به‌نیازن توڕه‌بوون ده‌ست پێبكات ئه‌وه‌ی‌ پێش خه‌یمه‌كان 
ت���ارو مارده‌كرێت ماڵه‌كانی‌ ئێوه‌یه‌ پیاوانی‌ ده‌س���ه‌ڵات، ده‌توانین پێیت���ان بڵێین به‌رلە‌وه‌ی‌ 
روبدات‌و ماڵه‌كانتان وه‌ك خه‌یمه‌كانی‌ به‌رده‌ركی‌ س���ه‌را بس���وتێن هۆش بكه‌نه‌وه‌ به‌به‌ری‌ 
خۆتاندا. ئه‌گینا كه‌ په‌رچه‌كردار ده‌ستی‌ پێكرد هیچ نامێنێت‌و خۆتان‌و ته‌لاره‌كانیشتان تارو 

مار ده‌بن. 30

تفه‌نگه‌كان نانون
هه‌ردی مه‌هدی میكه‌	

 

»لە‌ كوێ خۆم بش���ارمه‌وه‌/ ئاینده‌یه‌ك به‌ شمش���ێرێكه‌وه‌ 
دوامكه‌وتوه‌«. لە‌تیف هه‌ڵمه‌ت

ئێ���واره‌ی 2/17 ئێواره‌ی حه‌په‌س���انبو، نه‌ك لە‌به‌رئه‌وه‌ی 
خه‌ڵ���ك په‌لاماری ب���اره‌گای حیزب���ی ده‌س���ه‌ڵاتدار ده‌دات، 
نا چونكه‌ ئ���ه‌وه‌ هه‌زارباره‌یه‌ ل���ە‌م رۆژهه‌ڵاته‌دا. نا به‌ڵكو 
حه‌په‌سان لە‌وه‌دابو لە‌ماوه‌ی )10(خولە‌كدا ئه‌و به‌ره‌نگاریه‌ 
»بێوێنه‌»یه‌ی لقی چوار ب���و به‌رامبه‌ر نه‌وه‌ی دوه‌می دوای 
راپه‌ڕی���ن‌و ده‌س���تبه‌جێ توان���ی 58 برین���دار‌و كوژراوێك 
لە‌ ب���ه‌رده‌م ب���اره‌گا »پیرۆزه‌»كه‌یدا خه‌ڵتان���ی خوێنبكات، 
لە‌كاتێك���دا هه‌ر ئ���ه‌م لقی چواره‌ لە‌ س���اڵی 1994 دا‌و لە‌ 

گه‌رم���ه‌ی به‌ره‌نگاربونه‌وه‌ی لە‌گ���ه‌ڵ براكانی ئه‌مڕۆ‌و »دوژمنه‌كان«ی ئه‌وس���ادا نه‌یتوانی 
ده‌ خول���ە‌ك به‌ره‌نگاری بكات‌و باره‌گایان س���پارده‌ »دوژم���ن«‌و ئاژاوه‌كه‌یان به‌ره‌و هه‌ڵه‌بجه‌ 
راپێچكرد، هه‌ر ئه‌مه‌ش بوه‌ هۆكاری ئه‌وه‌ی دواتر به‌ باره‌گاكه‌یان ده‌وترا »عش���ره‌ دقائق«. 
ئه‌مڕۆ كه‌ به‌راورد ده‌كه‌ین راس���تیه‌كه‌ی ده‌بو ئه‌وس���ا به‌رگری بكردایه‌‌و دوێنێ باره‌گاكه‌ی 
چۆڵكردای���ه‌ نه‌ك به‌ پێچه‌وانه‌وه‌، ئاخر ئه‌وه‌یه‌ وه‌ڵامه‌ ده‌ره‌نگوه‌خته‌كانی حیزب، ئه‌ترس���ین 

وڵامی چاكسازیش كاتێك بده‌نه‌وه‌ ئیتر خه‌ڵك ته‌نها دیداریانی نه‌وێت.
لە‌م نیش���تمانه‌دا نه‌وه‌یه‌كی ماندوی جه‌نگه‌كان هه‌یه‌ هه‌میشه‌ بیر لە‌وه‌ده‌كاته‌وه‌ »كه‌ی 
بێت به‌ ئاس���وده‌یی پش���تكه‌ینه‌ یاده‌وه‌ریه‌كانی جه‌نگ‌و ئیتر كاتی ئ���ه‌و گۆرانیانه‌ بێت كه‌ 
هه‌مومان كۆده‌كه‌نه‌وه‌»، بۆنمونه‌ به‌یانیه‌ك ئارامی ئه‌م نیشتمانه‌ ته‌بابێت لە‌گه‌ڵ گۆرانی 

»وا‌وه‌ته‌ن خه‌مڵیوه‌‌وه‌ك گوڵ نه‌وبه‌هاری میللە‌ته‌.«. نه‌ك ئه‌وه‌ی به‌ خوێن بخه‌مڵێت!
به‌ڵام ئه‌فس���وس ئاماده‌گی به‌ره‌نگاری بێپاساوی حیزبه‌ چه‌كداره‌كان هێنده‌ مه‌ترسیداره‌، 
هیچكات ئه‌و بواره‌ناده‌ن ده‌رونی ئاڵۆزی ئه‌و نه‌وه‌یه‌ هێوربێته‌وه‌، لە‌ 2/17ه‌وه‌ رونبده‌بێته‌وه‌، 
ئه‌وه‌ی حزوری هه‌یه‌ گۆرانیه‌كانی »باركه‌ن بڕۆن، بۆ پێش���ه‌وه‌ پێش���مانكه‌وه‌،.«.‌و ئیراده‌ی 
چه‌كه‌. ده‌مێكه‌ ئه‌م نیش���تمانه‌ عه‌قڵیه‌تی پشت تفه‌نگه‌كانی رێگه‌ناده‌ن مناڵه‌كانی ساتێك 

بنون.
پرس���یاری جدی لە‌و ئێواره‌یه‌دا ئه‌وه‌یه‌ چیه‌ ‌وا بینای لق هێنده‌ موقه‌ده‌سه‌، پاسه‌وانه‌كانی 
ئام���اده‌ن ئ���ه‌و به‌ره‌نگاریه‌ی لێبك���ه‌ن؟ دیاره‌ ئ���ه‌وه‌ی داینه‌م���ۆی بیركردن���ه‌وه‌ی حیزبه‌ 
چه‌كبه‌ده‌س���ته‌كانه‌ پاراس���تنی ژوره‌ تاریكه‌كانیانه‌ نه‌ك خوێنی مرۆڤ، ل���ە‌ كاتێكدا »خودا 

پێیخۆشه‌ حه‌وتجار كه‌عبه‌ بڕوخێنیت‌و مرۆڤێك نه‌كوژیت« تۆ بڵێیت باره‌گای حیزبێك لە‌ لە‌ 
په‌رستگا موقه‌ده‌ستر بێت!

لە‌م س���اته‌دا لە‌به‌رئه‌وه‌ی كه‌ خوێن‌و په‌لاماری خه‌ڵك به‌ده‌ستی هێزێكه‌وه‌ ده‌بینرێت كه‌ 
خۆی به‌ هه‌ڵبژێردراوی س���ه‌ر س���ندوقه‌كانی ده‌نگدان ده‌زانێت، ئیتر كاتی پاس���اوهێنانه‌وه‌ 
بۆ روداوه‌كه‌ ئاواده‌بێت، »‌وه‌ك ئه‌وه‌ی زۆرێك لە‌ قه‌ڵه‌مبه‌ده‌س���تان‌و میدیایه‌كی چه‌واشه‌كار 
خه‌ریكه‌» بوترێت: »خۆپیشانده‌ر به‌ دروشم‌و به‌رد سته‌می لە‌ دیواره‌ بێگیانه‌كان كردوه‌». نا 
ئه‌وه‌ی حه‌رامه‌‌و نابێت به‌رامبه‌ری بێده‌نگبین حه‌رامی رژانی خوێنه‌، ئه‌و ئێواره‌یه‌و دوریش 
نیه‌ سه‌دان ئێواره‌ی دی بڕژێته‌وه‌. ئه‌مه‌یه‌ پاساوی نیه‌، چونكه‌ لێره‌وه‌ ئیتر هه‌مو رێگه‌یه‌ك 
چه‌كبه‌ده‌س���ته‌كان‌و پێش���مه‌رگه‌ی جاران ناباته‌وه‌ بانه‌، چیتر خه‌ڵك���ی بێده‌ره‌تان‌و مرۆڤی 

ناوباره‌گا چه‌كداره‌كان رێگایان یه‌ك نیه‌.
لە‌ خراپترینی حاڵه‌تدا ‌وادابنێین خه‌ڵك‌ویستویه‌تی بچێته‌ ناوباره‌گای لقه‌كه‌وه‌، لە‌مكاته‌دا گه‌ر 
مرۆڤه‌كانی ئه‌و بینایه‌ ئاماده‌گیان بۆ جه‌نگ به‌هێزتر نه‌بوایه‌ لە‌ ئاشتی، ئه‌وا خوێنڕشتنیان 
به‌لاوه‌ لە‌ هه‌مو شتێك سه‌ختترده‌بو، چۆڵیانده‌كرد‌و ده‌یانخسته‌ ئه‌ستۆی ئاسایش‌و هێزه‌كانی 
چالاكی مه‌ده‌نیه‌وه‌، كه‌ ده‌مێك ساڵه‌ نان‌و موچه‌ی ئه‌وه‌ ده‌خۆن خۆپیشاندانێكی لە‌وشێوه‌یه‌ 
بكرێت‌و به‌رگری لێبكه‌ن، ئه‌ی لە‌كوێن‌و بۆ به‌رپرس���یارتان نه‌كردن؟ كوشنده‌ییه‌كه‌ هێنده‌ 
كه‌ڵكه‌ڵه‌ی روبه‌ڕوبونه‌وه‌ی چه‌كداری ئاماده‌گی هه‌یه‌ ئه‌وه‌نده‌ بیرلە‌وه‌ناكه‌نه‌وه‌ كه‌ ته‌نانه‌ت 
»سوپای داپڵۆسێنه‌ره‌كانی تونس‌و میسریش په‌لاماری ئه‌و خۆپیشانده‌رانه‌ ناده‌ن كه‌ ده‌ڵێن: 

ته‌نها ده‌بێت بڕۆیت«، خۆ هێشتا ئه‌مه‌یان به‌ ئێوه‌ نه‌وتبو؟! بۆ‌واتانكرد؟!
خاڵێكیتر ئه‌وه‌ی���ه‌ جیا لە‌وه‌ی باره‌گا هه‌رگیز موقه‌ده‌س نیه‌، ئه‌وه‌یه‌ بۆ ده‌بێت باره‌گاكان 
چه‌كداربن! بانگه‌ش���ه‌ی دیموكراس���یه‌ت‌و سه‌روه‌ری یاس���ا‌و به‌هێزی پۆلیس‌و ئاسایش كه‌ 
گوێی كه‌ڕ كردوین گه‌ر راس���ته‌، ئه‌م ترس���ه‌ بۆ؟ چۆن ئیتر به‌ خه‌ڵ���ك ده‌ڵێن چه‌كه‌كانتان 
دابنێن لە‌م نیشتمانه‌دا یاسا سه‌روه‌ره‌! ئه‌مه‌ بێمتمانه‌ییه‌ تا دواسنور. لە‌ كاتێكیشدا هێشتا 
پارتی‌و یه‌كێتی لە‌ خه‌ڵك ده‌ترس���ن، ئیتر چۆن ده‌توانن بڵێین هه‌ڵبژێردراوین؟ ئاخر هێزی 
هه‌ڵبژێردراو خه‌ڵك به‌رگری لێده‌كات نه‌ك چه‌كه‌كانی رو لە‌ خه‌ڵك بن‌و به‌رامبه‌ر دوژمنه‌كانی 

10 خولە‌ك به‌ره‌نگاریان نه‌بێت. 31

گه‌لان خوازیارن سیستمێك ئاوا بكه‌ن
د. یاسین سه‌رده‌شتیی

 
ئاش���كرایه‌ ئه‌م���ڕۆ رۆژهه‌ڵات���ی ناوه‌ڕاس���ت‌و هه‌مو ئه‌و 
وڵاتانه‌ی ده‌یان س���اڵه‌ سیستمی سته‌مكار‌و گه‌نده‌ڵكار‌و دژ 
به‌ مافی مرۆڤی تێدا سه‌پێنراوه‌، وه‌ك حه‌تمییه‌تی مێژویی 
دیموكراتیزه‌ب���ون كه‌وتونه‌ت���ه‌ ب���ه‌ر باهۆز‌و ش���ه‌پۆلێكی 
گۆڕانكاریی گه‌وره‌، گۆڕانكارییه‌ك، داینه‌مۆكه‌ی نه‌وه‌یه‌كی 
نوێی���ه‌‌و خولیای بنیاتنانی سیس���تمێكی هاوچه‌رخی هه‌یه‌ 
ك���ه‌ پایه‌كانی ئازدایی، دادپه‌ره‌وه‌ری���ی‌و مافی مرۆڤه‌، ئه‌و 
نه‌وه‌ی���ه‌ی كه‌ ل���ە‌ ئاكام���ی جیهانگیری���ی‌و ته‌كنه‌لۆژیای 
هاوچه‌رخ���دا چی���دی وه‌ك نه‌وه‌كان���ی پێش���و ئه‌س���یری 

كه‌لتورێكی ملكه‌چیی‌و جه‌برییه‌تی ده‌س���تبه‌رداربونی مافه‌ سیاس���یی‌و كۆمه‌ڵایه‌تییه‌كانی 
نییه‌‌و لە‌س���ۆنگه‌ی بارگاویی بونی به‌ كه‌لتوریی جیهانی دیموكراسیی‌و ئازاده‌وه‌ خرۆشاوه‌‌و 
كه‌وتۆته‌ خۆ لە‌پێناو وه‌رچه‌رخ���ان‌و قه‌ڵه‌مبازێكی مێژوییدا‌و خوازیاره‌ كۆتایی به‌ قۆناغێكی 
داڕزا‌و لە‌ بونی ته‌رزه‌ سیس���تمێكی سیاسیی‌و كۆمه‌ڵایه‌تیی ستۆك‌و ئێكسپایه‌ر بهێنێت كه‌ 
بناغه‌كه‌ی لە‌سه‌ر زۆرداریی، جه‌رده‌سالاریی‌و چه‌واشه‌كاریی دامه‌زراوه‌‌و ده‌یه‌وێت سیتمێكی 

نوێ‌‌و ئاوا بكات‌و په‌رده‌ لە‌سه‌ر قۆناغێكی مێژویی نوێ‌ هه‌ڵبداته‌وه‌.
ئه‌وه‌ی لە‌گوڕێدایه‌ ته‌نیا راپه‌ڕینێكی ره‌مه‌كیی‌و شۆڕشێكی خۆجێی سونه‌تیی داخراو نییه‌، 
به‌ڵكو وه‌رچه‌رخانێكی جیهانیی هاوچه‌رخه‌‌و فاكته‌ره‌كانی قوڵاییه‌كی مێژوییان هه‌یه‌. ئه‌وه‌ی 
ده‌س����تپێكردنی وه‌ك هه‌ر روداوێكی تری مێژویی لە‌ئاكامی هۆكارێكی راسته‌وخۆ هاته‌كایه‌وه‌ 
كه‌ خۆس����وتاندنی )محه‌مه‌د بوعزیزی( تونس����یی بو وه‌ك ناڕه‌زایه‌تیی����ه‌ك دژی ئه‌و زللە‌یه‌ی 
لە‌لای����ه‌ن )پۆلیس( ێك����ه‌وه‌ لێیدرا، ئه‌و زللە‌ی����ه‌ی جیهانێكی گڕتێبه‌ردا، ن����ه‌ك هه‌ربوه‌ هۆی 
راپه‌ڕاندنی نه‌وه‌ی نوێ‌‌و راونانی سه‌رۆكه‌ دیكتاتۆره‌ پاوانخوازه‌ سته‌مكاره‌كه‌ی تونس، به‌ڵكو 
بوه‌ س����ه‌ره‌تای وه‌رچه‌رخانێكی مێژویی لە‌ ناوچه‌كه‌ به‌تایبه‌ت‌و لە‌ جیهانیش به‌گش����تیی. ئه‌و 
شه‌پۆلی وه‌رچه‌رخانه‌ی به‌خێرایی په‌ڕییه‌وه‌ بۆ میسر‌و سه‌رۆكه‌ سكرابه‌ ملەوڕه‌كه‌ی ئه‌وێشی 
راماڵیی‌و ئێس����تا روی لە‌ لیبیا‌و یه‌مه‌ن‌و ئێ����ران‌و به‌حره‌ین‌و ئه‌رمینیا‌و چین كردوه‌‌و هاكه‌ لە‌و 
وڵاتانه‌ش سیستمه‌ سته‌مكار‌و جه‌رده‌س����الاره‌كانی لە‌ ریشه‌وه‌ گۆڕیی‌و سیمبولە‌كانی خستنه‌ 

زبڵدانی مێژوه‌وه‌.
روداوه‌كان����ی ئه‌م وه‌رچه‌رخان����ه‌ مێژوییه‌، ئه‌و نیفاق‌و دوڕوییه‌ مه‌زنه‌مان پێش����انده‌دات كه‌ 
بناغه‌ی ئه‌و سیس����تمه‌ سته‌مكار‌و جه‌رده‌س����الاره‌ دژبه‌مرۆڤانه‌یان لە‌سه‌ر دامه‌زراوه‌، ئه‌وانه‌ی 
تێكڕا س����ه‌رۆكه‌كانیان به‌ناوی جه‌نگاوه‌ربون‌و منه‌تی شۆڕش����گێربونیانه‌وه‌‌و هه‌روه‌ها به‌ناوی 

زۆرینه‌بونیان‌و هه‌ڵبژاردنه‌ پڕساخته‌كارییه‌ رواڵه‌تییه‌كانه‌وه‌، بۆ ماوه‌ی چه‌ندین ساڵ‌ كورسی 
ده‌س����ه‌ڵاتیان پاوانكردب����و‌و به‌گرتنه‌به‌ری هه‌م����و جۆره‌ پیلان‌و ملەوڕی����ی‌و لە‌ڕێگه‌ی بنه‌مای 
)ته‌رهیب‌و ته‌رغیب(وه‌ به‌ ده‌ستبه‌س����ه‌رداگرتنی ده‌س����ه‌ڵات، هێزه‌ ئه‌منی����ی‌و چه‌كداره‌كان‌و 
سامان‌و دارایی وڵاته‌وه‌ ئیغتیسابی ده‌وڵه‌ت‌و كۆمه‌ڵگایان كردوه‌. كێ‌ لە‌ ئێمه‌ تا سه‌ركه‌وتنی 
وه‌رچه‌رخانه‌كه‌ی تونس ده‌یزانی كه‌ خانمی یه‌كه‌می ئه‌و وڵاته‌ به‌و ناسكیی‌و رێكپۆشییه‌وه‌ چ 
دڕنده‌‌و مه‌زنه‌ مافیایه‌كی بێویژدانه‌؟! كێ‌ ده‌یزانی زه‌ین ئه‌لعابدین كه‌ ناوه‌كه‌ی مانای )جوانیی( 
ده‌به‌خشێت، هێنده‌ سته‌مكار‌و ناشرین‌و نائینسانه‌؟! كێ‌ به‌ته‌واویی ئه‌وه‌ی لا حه‌قیقه‌ت بو كه‌ 
حوسنی موباره‌ك، ئه‌وه‌ی ئیدعای چه‌قاندنی ئاڵای میسری لە‌ سینا ده‌كرد لە‌ شه‌ڕی عه‌ره‌ب- 
ئیسرائیلی ساڵی ‌1967و ده‌یویست به‌‌و ئیدعا پوچانه‌ رێگه‌ لە‌ وه‌رچه‌رخانه‌كه‌ی میسر بگرێت، 
مه‌زنه‌ دزێكی ئه‌وه‌نده‌ ناجسن‌و ناموباره‌كه‌‌و 70 ملیار دۆلاری لە‌ پاره‌‌و قوتی دزاروی میسرییه‌ 
ه����ه‌ژاره‌كان لە‌ بانكه‌كانی سویس����را بۆخۆی مۆڵداوه‌؟! كێ‌ ئ����ه‌وه‌ی چاوه‌ڕوانده‌كرد،موعه‌مه‌ر 
قه‌زافی كه‌ خۆی به‌ شێخی شۆڕشگێڕان‌و دۆست‌و پاڵپشتی گه‌لانی چه‌وساوه‌ داده‌نا،كه‌ ده‌شێت 
هه‌ر لە‌به‌ر ئه‌وه‌ش لە‌ كوردستانی خۆمان باخێكیان به‌ناوه‌وه‌ كردوه‌! ئه‌وه‌نده‌ كورسیپه‌رست‌و 
خوێنڕێژ‌و مرۆڤكوژبێت، به‌ ساروخ‌و فڕ‌وكه‌‌وكۆپته‌ر بۆردومانی ناڕه‌زایه‌تییه‌ مه‌ده‌نییه‌كان بكات، 
ئه‌و س����ه‌رۆكه‌ شێته‌ی نه‌ك هه‌ر بۆ پاراستنی كورس����ییه‌كه‌ی ژێری كه‌ 42 ساڵه‌ به‌زۆرداریی 
قۆرغی كردوه‌، خێڵه‌كانی لیبیای به‌رداوه‌ته‌ گیانی یه‌كتر، به‌ڵكو به‌ ده‌سته‌ ئه‌ڵقه‌لە‌گوێ‌و بانده‌ 
پیاوكوژه‌ ته‌وروه‌ش����ێنه‌كانی خۆی وازی نه‌هێناوه‌‌و چه‌ندین ده‌سته‌ی پیاوكوژی به‌كرێگیراوی 
ئه‌فه‌ریقایی هاورده‌كردوه‌ تاوه‌كو مانه‌وه‌ی زیاتری لە‌س����ه‌ر )كورسی شه‌رمه‌زاریی( مسۆگه‌ر 
ب����كات. ئه‌وه‌ی جێگای تێڕامانه‌، ئه‌م س����ه‌رۆكه‌ س����كرابانه‌،چه‌نده‌ ماوه‌ی مانه‌وه‌یان لە‌س����ه‌ر 
كورسییه‌كانیان‌و قۆرغكاریی ده‌سه‌ڵات‌و ته‌مه‌نی گه‌نده‌ڵكارییان درێژتر بێت، هێنده‌ پوچه‌ڵتر‌و 
بۆگه‌نتر ده‌بن‌و وه‌حشییتر به‌رخورد لە‌گه‌ڵ‌ داواكاریی به‌حه‌قی گه‌لە‌كانیان ده‌كه‌ن‌و به‌گژیاندا 
ده‌چنه‌وه‌. هه‌مو ئه‌م س����ه‌رۆكانه‌ی كه‌ نه‌ زانستی سیاسه‌ت‌و نه‌ هونه‌ری كارگێڕیی ده‌فامن‌و 
نه‌ رۆژێكیش بیریان لە‌ به‌رژه‌وه‌ندیی گش����تیی كۆمه‌ڵانی خه‌ڵك كردۆته‌وه‌، به‌ڵكو جه‌نگاوه‌ری 
كوده‌تاچیی‌و تفه‌نگچیی ملەوڕی خۆلێس����ه‌ره‌وه‌ن‌و ئیغتیس����ابی ده‌وڵه‌ت‌و كۆمه‌ڵگایان كردوه‌‌و 
بونه‌ته‌ دڕنده‌یه‌كی خوێنڕێژ، چونكه‌ خه‌ته‌رناكترین شت ئه‌وه‌یه‌ كه‌سانێك به‌سه‌ر ده‌سه‌ڵات‌و 
ده‌وڵه‌تدا كه‌وتبن‌و بواری سیاس����ه‌ت‌و ئابوریی قۆرغبكه‌ن كه‌ نه‌ لە‌ڕوی زانس����تیی‌و نه‌ لە‌ڕوی 

مۆراڵیی‌و ئینسانییه‌وه‌ په‌روه‌رده‌نه‌كرابن.
س����ه‌باره‌ت به‌ كوردستانه‌كه‌ی خۆمان، زۆر وترا كه‌ لە‌س����ایه‌ی )حیكمه‌تی( سه‌رۆكایه‌تیی‌و 
ده‌س����ه‌ڵاته‌ )نیش����تیمانییه‌كه‌ی( دا، چاوه‌ڕوانده‌كرێت زۆر دوربێت لە‌و باهۆزی گۆڕانكارییه‌ی 
تێكڕای ناوچه‌كه‌ی گرتۆته‌وه‌. دورنیه‌ ئه‌وانه‌ی وایان ده‌وت بارودۆخی ئه‌ڵمانییه‌كانی سویسرایان 
لە‌ ساڵه‌كانی جه‌نگی دوه‌می جیهانییدا نه‌كردبێته‌ بناغه‌، كه‌ ئه‌وه‌نده‌ لە‌ سایه‌ی ناز‌ونیعمه‌تی 
دیموكراتیی‌و رێزگرتن‌و به‌دیهاتنی مافه‌كانیاندا ده‌ژیان، كه‌ تێكڕای ئه‌و هه‌ڵمه‌ته‌ پاگنده‌ییه‌ی 
نازیس����م ل����ە‌ وروژاندنیان دژی حكومه‌تی سویس����را بێهوده‌‌و به‌هه‌ده‌رچو! به‌ڵێ‌ كوردس����تان 

تونس‌و میس����ر‌و لیبیا نیه‌ ت����ا بوترێت )گه‌ل داوای روخاندنی سیس����تم ده‌كات(، چونكه‌ هه‌ر 
لە‌بنه‌ڕه‌تدا‌و به‌مانا دروس����تییه‌كه‌ی لە‌ كوردستاندا سیستم نییه‌! كوا لە‌ كوردستاندا وه‌ك ئه‌و 
وڵاتانه‌ ده‌سه‌ڵاتێكی س����ته‌مكاریی ملەوڕ هه‌یه‌؟ كوا حوكمی بنه‌ماڵه‌یی؟ كوا گه‌نده‌ڵیی؟ كوا 
ناعه‌دالە‌تیی؟ كوا قۆرغكردنی هێزه‌ چه‌كداره‌كان‌و ده‌زگا ئه‌منییه‌تییه‌كان؟ كوا به‌هه‌ده‌ردانی 
س����امانی نیش����تمانیی؟ كوا ئیرهابی سیاس����یی‌و یاسایی؟ كوا لە‌ش����كری مورته‌زه‌ق ؟..كوا؟.. 
كوا؟ ئه‌وه‌ نیه‌ س����ه‌رۆكی هه‌رێم داوای ئه‌وه‌ده‌كات گه‌نده‌ڵیی پێش����ان بده‌ن تا چاره‌س����ه‌ری 
بكات! ئه‌وه‌نیه‌ لە‌ماوه‌ی ئه‌و بیس����ت س����اڵه‌ی ئه‌زمونی كوردس����تاندا چه‌ندین جار ده‌سه‌ڵات 
ده‌ستاوده‌ستكراوه‌! ئه‌وه‌نیه‌ سه‌رۆك باره‌گایه‌كی مه‌زنی لە‌چه‌قی پایته‌ختدا ئاواكردوه‌‌و لە‌وێوه‌ 
ش����ه‌ورۆژ به‌ كوچه‌‌و كۆڵانه‌كانی ئه‌م وڵاته‌دا ده‌س����وڕێته‌وه‌‌و لە‌ گرفته‌كانی����ان ده‌كۆڵێته‌وه‌‌و 
گوێبیستانه‌ ناڕه‌زایه‌تییه‌كانی خه‌ڵك چاره‌سه‌ر ده‌كات‌و هه‌ركه‌س بخوازێت بێ‌ سێ‌‌ودو چاوی 
پێی ده‌كه‌وێت ! ئه‌وه‌نیه‌ پارلە‌مانێكی ئه‌كتیڤ هه‌یه‌ كه‌ بۆته‌ دارێژه‌ری یاسا هاوچه‌رخه‌كان‌و 
ره‌قیبێكی سه‌رس����ه‌ختی كه‌موكورتی‌و بێده‌ربه‌ستیی به‌رپرسانی وڵات! ئه‌وه‌نیه‌ ده‌سه‌ڵات به‌ 
س����نگێكی فراوانه‌وه‌ ئۆپۆزسیۆنی سیاس����ییان قبوڵه‌‌و ته‌واوی یاسا بایه‌خداره‌كانی تایبه‌ت به‌ 
ژیانی هاوڵاتییان به‌ راوێژكاریی ئه‌وان ئه‌رێ‌ ده‌كه‌ن‌و مافه‌كانی )كه‌مینه‌ی سیاسیی( به‌ته‌واویی 
پارێزراوه‌!ئه‌وه‌نیه‌ به‌رپرس����ه‌ حیزبییه‌كان‌و منداڵه‌كانیان هه‌ر وه‌ك خه‌ڵكه‌ ئاساییه‌كه‌ ژیانیان 
ده‌گوزه‌رێنن‌و كه‌س لە‌ كه‌س زیاتر نییه‌! ئه‌وه‌نیه‌ هێزه‌ چه‌كداره‌كان موڵكی نه‌ته‌وه‌ن‌و قه‌ڵای 
پارێزه‌ری كه‌رامه‌تی خاكی كوردستان‌و ئینسانی كوردن‌و لە‌ ترسی ئه‌وان بێگانه‌ ناوێرێت په‌نجه‌ 
بۆ بسته‌ خاكێكی كوردس����تان‌و منداڵێكی كورد درێژبكات! ئه‌وه‌نیه‌ سه‌ركردایه‌تیی سیاسیی 
كورد دوای روخاندنی به‌عس ئازایانه‌ ش����ه‌ڕیان بۆ گێڕانه‌وه‌ی ناوچه‌ ته‌عریبكراوه‌كان كردوه‌‌و 
كه‌ركوكی ئازیز گه‌ڕاوه‌ته‌وه‌ باوه‌ش����ی كوردس����تان! ئه‌وه‌نیه‌ س����ه‌روه‌ریی یاسا‌و سه‌ربه‌خۆیی 
دادگاكان! ئه‌وه‌نیه‌ چاره‌س����ه‌ری برینی قوڵی ئه‌نفالە‌كان! ئه‌وه‌نیه‌ س����زا‌و موجازاتی ژنكوژان! 
ئه‌وه‌نیه‌ دوافلس����ی بودجه‌ی ئه‌م وڵاته‌ بۆ خۆشگوزه‌رانی رۆڵه‌كانی سه‌رف ده‌كرێت! ئه‌وه‌نیه‌ 
بازاڕێك����ی هه‌رزان‌و ژینگه‌یه‌كی پاك‌و سیس����تمێكی په‌روه‌رده‌یی تۆكم����ه‌! ئه‌وه‌نیه‌ نه‌ك هه‌ر 
سۆران‌و بادینان، بگره‌ به‌شه‌كانی تێكڕای كوردستان لە‌ برایه‌تیی‌و دۆستایه‌تییه‌كی بێوێنه‌دا 
ده‌ژین‌و ئاشتییه‌كی ئه‌رێیی قوڵ‌ لە‌ كۆمه‌ڵگای كوردییدا به‌رقه‌راره‌ !.. ئه‌وه‌ نیه‌ !.. ئه‌وه‌ نیه‌!.

ئای براده‌رینه‌ چ خه‌مساردییه‌كی قوڵ‌‌و چ بێباكیی‌و شه‌رمه‌زارییه‌كی گه‌وره‌یه‌!!
به‌رێزان، هاواڕی چه‌ندین س���اڵه‌ی دڵس���ۆزانی ئه‌م نه‌ته‌وه‌‌و نیش���تیمانه‌ ب���ۆ هێنانه‌كایه‌ی 
سیس���تمێكی هاوچه‌رخی دیموكراتیی راستیینه‌ لە‌لای ده‌سه‌ڵاتدارانی كورد بێنرخ وه‌رگیرا‌و به‌ 
چاولێكه‌ری وڵاتانی ده‌وروبه‌ر، بناغه‌یه‌كی خوار‌و فش���ه‌ڵیان بۆ سه‌پاندنی ته‌رزه‌ ده‌سه‌ڵاتێكی 
بنه‌ماڵه‌یی حیزبۆكراتی تاكڕه‌وی هه‌ژمونگه‌را داڕش���ت كه‌ بۆته‌ س���ه‌رچاوه‌ی سته‌مكارییه‌كی 
بیدائیی ماسكدار‌و ناعه‌دالە‌تییه‌كی قوڵی سیاسیی‌و ئابوریی‌و كۆمه‌ڵایه‌تیی، ئه‌وه‌ی كۆمه‌ڵگای 
كوردیی لە‌ باشوری كوردستان روبه‌ڕوی چه‌ندین قه‌یران‌و كێشه‌ی قوڵ‌ كردۆته‌وه‌‌و ده‌سه‌ڵاتداران 
ب���ه‌ راكردن لە‌و كێش���انه‌‌و دانپێدانه‌نان‌و كارنه‌كردنی جدیی بۆ چاره‌س���ه‌ركردنیان لە‌ رێگه‌ی 

چاكسازییه‌كی ریش���ه‌ییه‌وه‌ وایانده‌زانی هه‌روا ده‌توانن درێژه‌ به‌ بێده‌نگهێشتنه‌وه‌ی كۆمه‌ڵگا 
بده‌ن‌و به‌ چه‌ندین پاس���اوی وه‌ك )ساوایی ئه‌زمونه‌كه‌(‌و )ده‌ستی ده‌ره‌كیی(‌و )سه‌روه‌رییه‌كانی 
شاخ( به‌رژه‌وه‌ندیی ته‌سكی بژارده‌یه‌كی بێباك درێژه‌پێبده‌ن‌و رێگریی لە‌ گه‌شانه‌وه‌ی پشكۆی 
ناڕه‌زایه‌تیی بگرن‌و باهۆزی گۆڕانگارییه‌كه‌ی ئه‌م دواییه‌ لە‌س���ه‌ر كوردستان بێكاریگه‌ر بكه‌ن. 

به‌ڵام داخۆ پشكۆ به‌ كا داده‌پۆشرێت!
كۆمه‌ڵكوژییه‌كه‌ی 17ی ره‌ش���ی ش���وباتی به‌رده‌می لقی چواری پارتی دیموكراتی كوردستان 
لە‌ ش���اری س���لێمانی كه‌ ده‌یه‌ها لاوانی كوژرا‌و برینداری ئه‌و ش���اره‌ی لێكه‌وت���ه‌وه‌، جگه‌ لە‌وه‌ی 
كاره‌س���اتێك‌و په‌ڵه‌یه‌كی ره‌شه‌ لە‌مێژوی ده‌س���ه‌ڵاتی سیاسیی لە‌ كوردس���تاندا، تاوانێكه‌ رۆحی 
ش���ێخی به‌رده‌قاره‌مان‌و پێش���ه‌وا قازیی محه‌مه‌د‌و سه‌رجه‌م ش���ه‌هێدانی كوردستانی راچڵه‌كاند‌و 
به‌داخێكی زۆره‌وه‌ تاوانه‌كانی پێشوی به‌عسی لە‌م شاره‌دا وه‌بیرهێناینه‌وه‌، ئه‌و روداوه‌ی هه‌روه‌ها 
سه‌ره‌تایه‌كیش���ه‌ بۆ ده‌ستپێكردنی جوڵانه‌وه‌یه‌كی سه‌رش���ه‌قامیی به‌رفراوان كه‌ نه‌وه‌یه‌كی نوێ‌ 
به‌ڕێوه‌ی ده‌به‌ن، ئه‌و نه‌وه‌یه‌ی خولیای سیاس���یی‌و كۆمه‌ڵایه‌تیی ره‌س���ه‌ن‌و تایبه‌تیان به‌ خۆیان‌و 
كۆمه‌ڵگا هه‌یه‌، جگه‌ لە‌ داوای هه‌نوكه‌ییه‌كان، خوازیاری ئاواكردنی سیس���تمێكی هاوچه‌رخن كه‌ 
بناغه‌كه‌ی لە‌جیاتی سته‌مكاریی بیدائیی‌و گه‌نده‌ڵكاریی‌و چه‌واشه‌كاریی، بریتیبێت لە‌ دیموكراتیی‌و 
مافی مرۆڤ‌و عه‌دالە‌تی كۆمه‌ڵایه‌تیی. نه‌وه‌یه‌كه‌، دژی عه‌قڵیه‌تێكه‌ كه‌ شیوه‌ن ده‌كات بۆ شكاندنی 
گوڵدانه‌كان‌و ره‌وایی ده‌دات به‌ كوش���تنی ئینس���انه‌كان. دژی عه‌قڵیه‌تێكه‌ باره‌گای حیزبیی وه‌ك 
ته‌كێ‌‌و تاك���ی حیزبیش وه‌ك ده‌روێش ده‌بینێ���ت، دژ به‌ سه‌رۆكپه‌رس���تیی‌و مافیای بنه‌ماڵه‌یی‌و 
دوژمن به‌ فاشیزمی حیزبیی، نه‌وه‌یه‌كه‌ ده‌یه‌وێت پێشمه‌رگه‌ باسكی به‌هێزی گه‌ل‌و جه‌نگاوه‌رانی 
ئازادیی بێت نه‌ك پاسه‌وانی شوانی مێگه‌ل‌و ئامرازی ده‌ستی سته‌مكاریی بێت، نه‌وه‌یه‌كه‌ خوازیاره‌ 
ناڕه‌زایه‌تیی���ه‌كان گوێیان لێبگیرێت‌و وه‌ڵامی ئه‌رێییان بدرێته‌وه‌ نه‌ك وه‌ك باوه‌، رێژنه‌ی گوللە‌یان 
روبه‌ڕو بكرێته‌وه‌. نه‌وه‌یه‌كه‌ ده‌یه‌وێت هاوڵاتیی كورد ئازا‌و ئازادبێت نه‌ك كۆیلە‌‌و ترسنۆك، نه‌وه‌یه‌كه‌ 
ده‌یه‌وێت كۆتایی به‌ ئیرتیزاقی سیاسیی‌و دوڕویی‌و داڕزانی ئینسانیی‌و بێكه‌رامه‌تیی‌و جه‌هالە‌تی 
موبه‌رمه‌ج‌و بێئیراده‌یی‌و ملدان به‌ ویس���تی بژارده‌یه‌كی خۆلێس���ه‌ره‌وه‌‌و ئیفس���ادی سیستماتیك 
بێنێت. نه‌وه‌یه‌كه‌ ده‌یه‌وێت لە‌ كوردس���تانێكی ئازاد‌و س���ه‌ربه‌خۆ‌و كۆمه‌ڵگایه‌كی یه‌كساندا بژی 
نه‌ك لە‌ كوردستانێكی دابه‌ش كه‌ پێكبێت لە‌كوردستانێكی پڕناز‌ونیعمه‌تی به‌رپرسان لە‌به‌رامبه‌ر 
كوردس���تانێكی پڕ ئازار‌و برسێتی ره‌ش‌و روت‌و هه‌ژاران. نه‌وه‌یه‌كی ژیاندۆستی مه‌رگبه‌زێنه‌ نه‌ك 
ژیانكوژی مه‌رگهێنه‌، نه‌وه‌یه‌كی پاك‌و خاوه‌ن ئاوات نه‌ك پاشه‌ڵپیس‌و خولقێنه‌ری خه‌رابات. نه‌وه‌ی 

ئینته‌رنێت‌و فه‌یسبوك‌وتویته‌ر‌و روسوره‌ نه‌ك په‌لكێشكه‌ری لە‌شكری داگیكه‌ران‌و كۆڵوانه‌سوره‌.
ئێمه‌ وه‌ك مێژونوس���ێكی كورد‌و مامۆس���تایه‌كی زانكۆ كه‌ به‌ر لە‌ دو س���اڵ‌‌و لە‌ وتارێكماندا 
لە‌ژێر ناوی)با به‌ده‌س���تی خۆمان دیكتاتۆر بۆ خۆمان دانه‌تاشین( وتومانه‌:« ئه‌و راستییه‌ بزانن 
كه‌وا لە‌ ئێران‌و توركیا خه‌بات بۆ دیمۆكراتیزه‌كردنی راس���ته‌قینه‌...لە‌ گه‌رمه‌یدایه‌‌و سه‌رده‌می 
كارێزمای نه‌ته‌وه‌یی‌و س���ه‌ركرده‌ی پیرۆزی ئایینیی به‌س���ه‌رچوه‌... ئه‌مڕۆ پاش هه‌ژده‌ ساڵ‌ لە‌ 
راپه‌ڕینه‌ س���وره‌كه‌ی ساڵی 1991 كه‌ ده‌س���تی رژێمی به‌عسی لە‌ كوردستان قرتاند، رابونێكی 

جه‌ماوه‌ریی ده‌ستی پێكردوه‌‌و به‌ره‌ ئه‌وه‌ هه‌نگاو ده‌نێت كه‌ ببێته‌ )راپه‌ڕینێكی سپیی( مه‌ده‌نیانه‌‌و 
شارستانییانه‌ دژ به‌ گه‌نده‌ڵیی‌و كه‌لتوری به‌عسیانه‌ی فه‌رمانڕه‌وایه‌تیی‌و لە‌ پێناو هێنانه‌كایه‌ی 
په‌رلە‌مانێكی ئه‌كتیڤ‌و خاوه‌ن ئیراده‌ی راس���ته‌قینه‌‌و بونی ئۆیۆزس���یۆنێكی به‌هێز‌و فه‌زایه‌كی 
سیاس���یی‌و ئابورییه‌كی ئازاد‌و كۆمه‌ڵگایه‌كی دادپ���ه‌روه‌ر یه‌كه‌مین هه‌نگاوی خۆی بهاوێژێت » 
دی���اره‌ وا ئه‌مڕۆ لە‌پاش دو س���اڵ‌ ئه‌م وته‌یه‌ی ئێمه‌ ئاش���كراتر خۆی ده‌رده‌خ���ات‌و ئه‌گه‌ر به‌ر 
لە‌دو س���اڵ‌ ده‌سه‌ڵات خه‌مخۆرانه‌ كاری بۆ چاكسازیی ریشه‌یی بكردایه‌‌و ئاوڕی جدیی لە‌ كێشه‌ 
كه‌ڵه‌كه‌بوه‌كانی چه‌ندین س���اڵه‌ی كوردس���تان بدابایه‌وه‌، هه‌ڵبه‌ت نه‌ده‌گه‌یشتنه‌ ئه‌م قه‌یرانه‌ 
قوڵ���ه‌ی ئه‌مڕۆ وڵاته‌كه‌مان���ی تێكه‌وتوه‌ كه‌ نه‌ك هه‌ر حیزبه‌ ده‌س���ه‌ڵاتداره‌كان، بگره‌ ئه‌زمونه‌ 
كوردییه‌كه‌ش ده‌خاته‌ به‌رده‌م ئه‌گه‌ری مه‌ترس���ییداره‌وه‌. ئێستاش پێموایه‌ به‌ته‌واوه‌تیی هه‌مو 
ده‌رفه‌ته‌كان لە‌ده‌س���تنه‌چوه‌‌و پاراستنی ئه‌م ئه‌زمونه‌ به‌ خۆگیڤكردنه‌وه‌‌و هه‌ڕه‌شه‌‌و فیشه‌كنان 
به‌ لاوانی توڕه‌ی س���ه‌ر ش���ه‌قامه‌كانه‌و داركارییكردنیان‌و ئیرهاب‌و تۆمه‌ت‌و ناتۆره‌به‌خشینه‌وه‌ 
نابێ���ت، چونكه‌ ئه‌مه‌ تاوان‌و نابه‌رپرس���یارێتییه‌كی مه‌زن‌و كاری ده‌س���ه‌ڵاته‌ فاشیس���ته‌كانه‌‌و 
كاردانه‌وه‌یه‌ك���ی خه‌ته‌رناكه‌‌و زه‌مینه‌ بۆ ته‌قینه‌وه‌ی گ���ه‌وره‌ ده‌خولقێنێت، به‌ڵكو به‌ گوێگرتنی 
جدی���ی‌و كاركردنی به‌په‌ل���ە‌ بۆ چاره‌س���ه‌ركردنی ناڕه‌زایه‌تییه‌كان‌و وازهێنان ل���ە‌ لوتبه‌رزیی‌و 
پیلانبازیی‌و س���ه‌ردانه‌واندن بۆ خواس���ته‌كانی گه‌ل ده‌بێت. ئه‌كتیڤكردنه‌وه‌ی پارلە‌مان‌و داوای 
هاوكاریی لە‌ ئۆپۆزسیۆن ره‌نگه‌ ئه‌م دۆخه‌ ئاڵۆزه‌ی كوردستان به‌ ئاقارێكی مه‌عقولدا به‌رێت.

ئێم���ه‌ لە‌كاتێكدا هه‌م���و توندوتیژیی���ه‌ك، لە‌هه‌ر لایه‌كه‌وه‌ بێ���ت، به‌تایب���ه‌ت وه‌ڵامدانه‌وه‌ی 
ناڕه‌زایه‌تییه‌كان���ی لاوان‌و خۆپێش���اندانه‌كانی جه‌م���اوه‌ر به‌گوللە‌‌و هه‌ڵكوتانه‌ س���ه‌رباره‌گاكان‌و 
سوتاندنیان‌و په‌لاماری میدیای ئازاد، ریسوا‌و شه‌رمه‌زار ده‌كه‌ین، پشتگیریی لە‌ خواستی به‌هه‌قی 
لاوان‌و ته‌واوی مافه‌ سیاس���یی‌و كۆمه‌ڵایه‌تییه‌كانی چین‌و توێژه‌كانی دیكه‌ی كۆمه‌ڵگای كوردیی 
ده‌كه‌ین‌و داوا لە‌حیزبه‌ ده‌س���ه‌ڵاتداره‌كان‌و تێكڕای هێزه‌ سیاس���ییه‌ خاوه‌ن نفوزه‌كانی باش���وری 
كوردستان ده‌كه‌ین دور لە‌ به‌رژه‌وه‌ندییه‌ ته‌سكه‌كانیان، لە‌ حه‌قیقه‌تی ناڕه‌زایه‌تییه‌كانی شه‌قام 
تێبگ���ه‌ن‌و په‌نا ب���ۆ ژیریی‌و لۆژیك‌و دانایی سیاس���یی به‌رن‌و كار بۆ به‌رقه‌راركردنی ئاش���تیی‌و 
ئاسانكردنی ئاواكردنی سیس���تمێكی هاوچه‌رخ بكه‌ن‌و ئه‌و باره‌ خواره‌ی ده‌سه‌ڵات‌و حكومه‌ت لە‌ 
كوردس���تاندا عاقڵانه‌ راس���ت بكه‌نه‌وه‌، ئه‌گه‌ر نا ئه‌وه‌ هه‌مو لایه‌ك لە‌ ئاكامی ره‌وتی روداوه‌كان 

به‌رپرسیارن، لە‌سه‌روی هه‌موانه‌وه‌ ده‌سه‌ڵاتداران كه‌ خاوه‌ن بڕیاری یه‌كه‌من لە‌ وڵاتدا.
- بژی ئازادیی‌و به‌رقه‌راربێت خواسته‌ ره‌واكانی جه‌ماوه‌ری كوردستان.

- ریسوا بێت ئیرهاب‌و توند‌و تیژیی‌و رشتنی خوێنی ئینسانه‌كان.
- ئاوابێت سیس���تمێكی هاوچه‌رخی دیموكراتیی‌و دادپه‌روه‌ر‌و ئاشتییخواز‌و مرۆڤدۆست لە‌ 

سه‌راسه‌ری كوردستان. 32

32 د. یاسین سه‌رده‌شتی، گه‌لان خوازیارن سیستمێك ئاوا بكه‌ن، سایتی سبه‌ی، 2011/2/24 /

 http://sbeiy.com/article_detail.aspx?ArticleID=4154&AuthorID=484	

رووداوێكی به‌رده‌وام	
جه‌مال حسێن

 
پێش���ر لە‌ وتارێكدا كه‌ لە‌ س���ێ به‌ش پێكهاتبوو، ئه‌وه‌م 
خس���تبووه‌ڕوو كه‌ لە‌دوای رووخانی به‌عس���ه‌وه‌ لە‌ س���اڵی 
2003، كۆمه‌ڵ���گای كوردی، لە‌ رووی بوونیه‌ویه‌وه‌ زۆرترین 
ده‌رفه‌تی ئاڵوگۆڕی به‌س���ه‌رداهاتووه‌، به‌ جۆرێك كه‌ ره‌نگه‌ 
زیاده‌ڕۆیمان نه‌كردبێت ئه‌گه‌ر بڵێن كه‌ چۆن راپه‌ڕین كۆتا‌و 
س���ه‌ره‌تای دوو قۆناغه‌، به‌هه‌مان شێوه‌، رووخانی به‌عس‌و 
ئ���ه‌و ئاڵوگۆڕه‌ ئابووری‌و سیاس���ی‌و كۆمه‌ڵایه‌تیه‌ی‌ به‌دوای 
خۆیدا هێنا تا 2010، كۆتایی به‌ قۆناغێك هێناوه‌‌و بناغه‌ی‌ 
قۆناغێكی تازه‌شی داڕشت كه‌ ده‌توانین بڵێین ده‌ركه‌وترین 
تایبه‌تمه‌ن���دی ئه‌م قۆناغه‌ تازه‌ی���ه‌، بریتیه‌ لە‌ ده‌ركه‌وتنی 

سه‌ره‌تاكانی تاك وه‌كو بونیادێكی س���ه‌ربه‌خۆ، لە‌به‌رامبه‌ر زاڵبوونی روحی ده‌سته‌جه‌معی‌و 
گشتی لە‌ پێشووتردا.

 لە‌كات���ی بوونی مه‌ترس���یه‌كانی به‌عس، هه‌موومان لە‌ناو بۆته‌ی‌ یه‌ك قاڵبی گش���تیدا‌و 
ل���ە‌ ده‌وری دروش���م گه‌لێكی گش���تیدا كۆببووین���ه‌وه‌، ئه‌ركه‌ نه‌ته‌وه‌ییه‌كان ت���ا ئه‌ندازه‌ی 
زیاده‌ڕۆی���ی لە‌دواجاردا ببوو به‌خه‌مێكی هاوبه‌ش‌و خاوه‌نی حیكایه‌تێكی گه‌وره‌بووین، به‌ڵام 
به‌كۆتایی هاتنی ئه‌م مه‌ترس���یه‌، هاوكات لە‌گه‌ڵ كرانه‌وه‌ی‌ كوردس���تان به‌ رووی جیهانداو 
زیادبوونی داهاتی تاكه‌كه‌س‌و ده‌س���تپێكردنی قۆناغێكی تازه‌ی‌ حوكمڕانی لە‌ كوردستاندا، 
به‌ بودجه‌یه‌كی زۆری بێ وێنه‌ لە‌ مێژووی سیاس���ی كوردس���تاندا، به‌ته‌نیشت په‌ڕینه‌وه‌ لە‌ 
په‌یمانێكی كۆمه‌ڵایه‌تی ته‌قلیدیه‌وه‌ بۆ كۆمه‌ڵگای نێتۆرك، هه‌موو ئه‌وانه‌ پرس���یاری ژیانی 
تاكه‌كانی ناو كۆمه‌ڵگای تۆخكرده‌وه‌. سیحری كۆبوونه‌وه‌ به‌ده‌وری حیكایه‌تێكی گه‌وره‌ گۆڕا 

بۆ واقعی حیكایه‌ته‌ رۆژانه‌ییه‌ بچووكه‌كان.
 ئه‌و كۆمه‌ڵگایه‌ش���ی لێكترازاند كه‌ ده‌مانناس���ی‌و لە‌بری ئه‌وه‌ كۆمه‌ڵگایه‌كی ئاڵۆز‌و فره‌ 

ره‌هه‌ند‌و فره‌ كه‌لتووریشی خسته‌وه‌.
 لێره‌وه‌ هه‌س���تكردن به‌ نادادپه‌روه‌ری‌و مه‌ترس���ی گه‌نده‌ڵی، بوونه‌ جێگره‌وه‌ی‌ مه‌ترسی 
به‌عس، چونكه‌ هه‌ردووكیان هه‌ڵگری تایبه‌تمه‌ندی دژایه‌تی ژیانی سروشتی‌و ته‌ندروستی 

تاكن.
 به‌رزبوون���ه‌وه‌ی‌ وش���یاری كۆمه‌ڵگای ئێمه‌ ئه‌گ���ه‌ر تا رووخانی به‌ع���س په‌یوه‌ندیه‌كی 
پته‌وی هه‌بووبێت به‌ كتێب‌و كه‌ره‌س���ته‌ ته‌قلیدییه‌كانی رۆشنبیریه‌وه‌، ئه‌وا ئێستا لە‌ رێگای 
هه‌واڵ���ی كورت‌و ب���ه‌ ته‌كنیكێكی زۆر س���اده‌ ئه‌نجام ده‌درێت، بۆیه‌ ك���ه‌م نین ئه‌و مرۆڤه‌ 

ئاس���اییانه‌ی‌ كه‌ دێنه‌ قسه‌، بێ ئه‌وه‌ی‌ بزانن یان مه‌به‌س���تیان بێت، به‌ساده‌ییه‌كی زۆره‌وه‌ 
ته‌عبیر لە‌ فه‌لس���ه‌فه‌یه‌كی قوڵ ده‌كه‌ن، فه‌لس���ه‌فه‌ی‌ ژیان به‌یه‌كسانی‌و دادپه‌روه‌رانه‌‌و بێ 

جیاوازیكردن. 
كه‌ ئه‌مه‌ش بۆ خۆی ده‌ربڕێكی راس���ته‌وخۆی وش���یاربوونه‌وه‌یه‌كی گشتیه‌، ئاماده‌بوونی 
هه‌مووان���ه‌ بۆ ش���ه‌ڕكردن لە‌پێناو داهاتوویه‌ك���دا، كه‌ ته‌نها په‌یوه‌ندی به‌ ئێس���تای ژیانی 

تاكه‌كانه‌وه‌ نییه‌، به‌ڵكو به‌داهاتووی‌ نه‌وه‌كانیشیان. 
هیگڵ كه‌ باس���ی كۆمه‌ڵ���گای مه‌ده‌نی ده‌كات وه‌ك���و چه‌مكێكی لیبراڵ، ده‌یبه‌س���تێته‌وه‌ 
ب���ه‌ تاكه‌وه‌، به‌و هه‌س���ته‌ی‌ كه‌ لای ئه‌م تاكه‌ مۆدێرنه‌ دروس���ت ده‌بێـت ب���ۆ دابینكردنی 
پێداویس���تیه‌كانی، هه‌ر لە‌م رێگایه‌شه‌وه‌ لە‌گه‌ڵ تاكه‌ زیندووه‌ هاوشێوه‌كانی ریزده‌به‌ستێت 
بۆ دروستكردنی فشار به‌ ئاقاری ئاتاجه‌ فه‌ردانه‌تیه‌كانی. شه‌ڕی ئه‌م لە‌ پێناو گروپێك، یان 
گش���تدا نییه‌، با لە‌ناو سیاقێكیشدا خۆی رێكخستبێت، به‌ڵكو خه‌یاڵی ئه‌و ته‌نها دابینكردنی 

ئه‌و خواستانه‌یه‌ كه‌ هه‌یه‌تی‌و هێزێك یان ده‌سه‌ڵاتێك قۆرغی كردووه‌.
 ئ���ه‌وه‌ی‌ وای لێ���ده‌كات لە‌ناو بۆته‌یه‌ك���ی گش���تیدا ده‌ربكه‌وێت، ئه‌وپ���ه‌ڕی ئه‌نانیه‌ت‌و 

فه‌ردانیه‌ته‌. 
ت���ا ئه‌ندازه‌یه‌كی زۆر ئه‌و خۆپیش���اندانانه‌ی‌ دوای ده‌رخه‌ری ئه‌وه‌ن ك���ه‌ ئێمه‌ لە‌به‌رده‌م 
وش���یاریه‌كی تازه‌داین، وشیاریه‌ك كه‌ لە‌ ژێر زه‌بری ناعه‌دالە‌تی‌و گه‌نده‌ڵی‌و زۆر دیوی تری 

ناشیرنی سیستمی سیاسیمان، گه‌وره‌ بووه‌‌و گه‌شه‌ی كردووه‌.
 بۆیه‌ ته‌نها ناڕه‌زایه‌تی نییه‌، به‌ڵكو رقیش���ه‌، ته‌نها به‌رزكردنه‌وه‌ی‌ داخوازی نییه‌، به‌ڵكو 

په‌لاماردانیشه‌. 
پرسیارێك لێره‌دا كه‌ ده‌بێت هه‌موومان به‌ڕاشكاوی بیخه‌ینه‌ڕوو ئه‌وه‌یه‌، ئایا ده‌سه‌ڵاتدارانی 
ئه‌م وڵاته‌ ئه‌م رووداوه‌ وه‌كو رووداوێكی راگوزه‌ر س���ه‌یر ده‌كه‌ن‌و پێیانوایه‌ به‌ كۆتاییهاتنی 
كۆبوونه‌وه‌كان، كۆتایی پێ دێـت؟ یان نه‌خێر ئه‌مانه‌ ئه‌و رووداوانه‌ واده‌بینن كه‌ ده‌رئه‌نجامی 
كۆمه‌ڵێك هۆكاری ریشه‌یی‌و جدین‌و دواجاریش ته‌نها به‌جۆرێك لە‌ رادیكاڵیه‌ت‌و جورئه‌تێكی 
زۆره‌وه‌ چاره‌سه‌ر ده‌كرێ؟ من بۆ خۆم پێكه‌نینم به‌و هه‌ڵوێسته‌ دێت كه‌ پێیوایه‌ ئه‌وه‌ی‌ هه‌یه‌ 
هه‌ڵتۆقینێكی كاتیه‌‌و به‌رهه‌می پلانێكی سیاس���یه‌‌و پێویستی به‌ ئیداره‌دانێكی )حه‌كیمانه‌( 

هه‌یه‌‌و هیچیتر. 
بێ ئه‌وه‌ی‌ ئه‌مه‌ مانای ئه‌وه‌بدات كه‌ هێزه‌ سیاسییه‌كانی ئۆپۆزسیۆن به‌دوورن لە‌م یاریه‌، 
چونكه‌ ئه‌مانیش به‌هه‌رسێ باڵه‌كه‌یانه‌وه‌، به‌توندی كار لە‌سه‌ر ره‌نیۆهێنانی ئه‌م رووداوانه‌ 

گره‌و ده‌كه‌ن به‌ئامانجی گۆڕینی لە‌ فشارێكی جه‌ماوه‌ریه‌وه‌، بۆ فشارێكی سیاسی رووت.
 هه‌وڵدان بۆ كۆنترۆڵكردنی ئه‌م خۆپیش���اندانانه‌‌و سه‌یركردنیان وه‌ك رووداوی راگوزه‌ر، 
نه‌ك هه‌ر به‌ئه‌ندازه‌یه‌كی بێ سنوور كورتبین‌و تروسكایی ئه‌قڵیان تیا نییه‌، به‌ڵكو به‌شێك 

لە‌ به‌رپرسیاری راسته‌وخۆی ئه‌و رۆژه‌شیان ده‌كه‌وێتـه‌ ئه‌ستۆ. 
ئه‌مانه‌ هه‌مان ئه‌و كه‌س���انه‌ن كه‌ تادوێنێ گوێكانیان ته‌نها بۆ جوانی به‌كارهێناوه‌، نه‌ك 

بۆ گوێپێگرتن، زمانیان ته‌نها بۆ وه‌ڵامدانه‌وه‌ هه‌ڵسوڕاندووه‌، نه‌ك بۆ كه‌شفكردن. 
ئه‌م هه‌ڵوێس���تانه‌، كه‌ هێند ناڕاسته‌ ش���ایه‌نی ئه‌وه‌ نییه‌ پێیانبوترێـت تێگه‌شتنی هه‌ڵه‌، 
چونكه‌ بۆ ئه‌وه‌ی تێگه‌ش���تنێك هه‌ڵه‌بێت لان���ی كه‌می زانیاری‌و وردبوون���ه‌وه‌‌و تێفكرینی 

پێویسته‌، كه‌ لە‌م حاڵه‌ته‌یاندا به‌ته‌واوی‌ غائیبه‌.
 بۆیه‌ ئه‌م هه‌ڵوێستانه‌ لە‌ باشترین وه‌سفكردندا ئه‌وه‌یه‌ بڵێین هه‌ڵوێستێكی خوارن. تاكه‌ 
ئومێد ئه‌وه‌یه‌ كه‌ س���ه‌ركردایه‌تی سیاس���ی كوردی، هاتبێته‌ ئه‌و بڕوایه‌ی‌ كه‌ ئیدی قس���ه‌‌و 

به‌ڵێن، ناتوانێ كه‌ره‌سته‌ی ئیداره‌دانی ئه‌م وڵاته‌بن، به‌ڵكو گوێگرتن‌و بیركردنه‌وه‌.
 بۆیه‌ بۆ ده‌رچوون لە‌و قه‌یرانه‌ پێویسته‌ هه‌نگاوی جدی‌و جه‌ریئانه‌ بنرێت بۆ ئاشتكردنه‌وه‌ی 

شه‌قام. 
ئه‌مه‌ش ناكرێت ئه‌گه‌ر ده‌س���ه‌ڵاتی سیاس���ی ئێمه‌، پێش هه‌موو شتێك هێڵێكی راست‌و 
ره‌وان نه‌كێش���ێت بۆ جیاكردنه‌وه‌ی‌ سنووری كاری حیزبی‌و كاری حكومه‌ت، چونكه‌ مه‌عقول 
نییه‌ تائێستا كه‌سێك مابێت دوودڵ بێت لە‌و راستیه‌ حیزب چه‌ند لە‌ خه‌باتی شاخدا خاوه‌نی 
ده‌س���كه‌وت‌و سه‌روه‌ریه‌، به‌هه‌مان ئه‌ندازه‌ش لە‌ حوكمڕانی شاردا به‌رپرسی ئیفلیجی كاری 

حكومیه‌.
 بۆ هاوڵاتیه‌كی ئاس���ایی ره‌نگه‌ جێ���ی بایه‌خێكی ئه‌وتۆ نه‌بێت ك���ه‌ حیزب چۆن مووچه‌ 
دابه‌شده‌كات‌و ئالیه‌ته‌كانی به‌رگرتنی لە‌ گه‌نده‌ڵی تاچه‌ند كارایه‌، به‌ڵام كه‌ موڵكی حیزب‌و 
حكومه‌ت تێكه‌ڵ ده‌بێت، كه‌ داهاتی حیزب لە‌ میزانیه‌ی گشتیه‌وه‌ سه‌رچاوه‌ده‌گرێـت، هه‌موو 
رقێك لە‌ حكومه‌ت، به‌ فلته‌ری رق لە‌ حیزبدا تێده‌په‌ڕێت. ئێمه‌ هه‌رچه‌نده‌ لە‌ كوردس���تاندا 
ته‌نها یه‌ك حكومه‌تی ره‌س���میمان هه‌یه‌، به‌ڵام به‌ئه‌ندازه‌ی‌ حیزبه‌كان حكومه‌تی فیعلیمان 
هه‌ی���ه‌، به‌تایبه‌ت حكومه‌ت -مه‌به‌س���تم حیزبه‌ك���ه‌-ی یه‌كێتی‌و پارتی، كه‌ خاوه‌ن س���وپا‌و 

ئاسایش‌و بودجه‌‌و داهاتی خۆیانن.
 ئه‌گه‌ر بڕیاربێت به‌ كورتترین وشه‌ ته‌عبیر لە‌ چاره‌سه‌ری ئه‌و ته‌نگژه‌یه‌ بكه‌ین كه‌ ئه‌مڕۆ 
دۆخی سیاسی كوردستان پێیدا تێده‌په‌ڕێت، ناچارین بڵێین )جیاكردنه‌وه‌ی‌ حیزب‌و حكومه‌ت(، 
به‌ڵام ئه‌م ده‌ربڕینه‌ چه‌ند كورته‌، ئه‌وه‌نده‌ش دوور‌و درێژ‌و تولە‌ڕێگای لێ ده‌بێته‌وه‌، ئه‌گه‌ر 
بڕیاربێت لە‌ دۆخی قسه‌كردنه‌وه‌ بێینه‌ده‌ره‌وه‌ بۆ دۆخی كردار، چونكه‌ من یه‌كێكم لە‌وانه‌ی‌ 
به‌توندی بڕوام به‌وه‌ هه‌یه‌ سیاس���یه‌ت زیاد لە‌هه‌ر شتێكی تر پرۆسه‌یه‌كی پراكتیكیه‌، لانی 
كه‌م بۆ ئه‌وانه‌ی‌ كاری تیاده‌كه‌ن. زۆر كه‌من ئه‌و سیاسه‌تمه‌دارانه‌ی‌ لە‌ وڵاتانی دیموكراسی 
توانای باش���یان هه‌یه‌ بۆ قس���ه‌كردن، به‌پێچه‌وانه‌ی‌ سیاس���یه‌كانی وڵاتانی دواكه‌وتوو كه‌ 

به‌گشتی وتاربێژ‌و قسه‌كه‌ری به‌رده‌وامن. 
به‌كۆتایی هاتنی ئه‌م خۆپیش���اندانانه‌، هه‌تا ئه‌گه‌ر هه‌موویان به‌یانی بچنه‌ ماڵیش���ه‌وه‌، 
هیچ لە‌و راس���تیه‌ كه‌م ناكاته‌وه‌ كه‌ واقعی سیاسی ئێمه‌، پێویستی به‌ گۆڕانكاری ریشه‌یی‌ 
هه‌یه‌، ئه‌و خۆپیشاندان‌و كۆبوونه‌وه‌ی‌ ناڕه‌زایه‌تیانه‌ی‌ ئه‌مڕۆ به‌شێوه‌یه‌كی هێمنانه‌ ته‌عبیر 
لە‌خۆی ده‌كات، به‌چاره‌س���ه‌رنه‌كردنی هۆكاره‌كانی، س���به‌ی‌ به‌ش���ێوه‌یه‌كی توندوتیژ‌و زبر 

دووباره‌ده‌بێت���ه‌وه‌، چونكه‌ هه‌ر هه‌مان ئه‌و ناڕه‌زایه‌تیانه‌ بوو لە‌ هه‌ڵبژاردنه‌كاندا‌و لە‌ رێگای 
سندوقه‌كانی ده‌نگدانه‌وه‌، به‌و شێوه‌یه‌ ده‌ركه‌وت كه‌ بینیمان. 

به‌ش���ێكی تێ نه‌گه‌ش���تنی ئه‌م دنیا تازه‌یه‌ی لە‌ كۆمه‌ڵگای ئێم���ه‌دا ده‌ركه‌وتووه‌‌و خه‌م‌و 
خه‌ونه‌كانی، قه‌تیس���بوونی نوخبه‌ی‌ سیاسی ئێمه‌یه‌ لە‌ خه‌یاڵی گشتی خۆیدا، لە‌و وه‌همه‌دا 

كه‌ هێشتا ده‌كرێت به‌ دروشمی نه‌ته‌وه‌یی‌و گشتی ئه‌و داواكاریه‌ فه‌ردانیانه‌ دوابخرێن. 33
 

33  جه‌مال حسێن، روداوێكی به‌رده‌وام، سایتی خه‌ندان، 2011/3/16 /

 http://xendan.org/drejaWtar.aspx?NusarID=220&Jmara=2660

له‌نێوان به‌رده‌وامی‌ خۆپیشاندان‌و كه‌ڕی ده‌سه‌ڵات، ده‌بێ‌ شتێك بكرێت
عه‌زیز ره‌ئووف	

 
   ئ���ه‌وه‌ی‌ زیاد ل���ه‌ مانگێكه‌ له‌ خۆپیش���اندان‌و ناڕه‌زایی‌و 
كۆبونه‌وه‌ی‌ جه‌ماوه‌ری‌ ده‌یبینین له‌ سلێمانی‌‌و ده‌وروبه‌ری‌، 
ده‌ركه‌وت���ه‌ی‌ س���ه‌رده‌مێكی‌ نوێی���ه‌، كه‌ ئه‌وی���ش به‌ر له‌ 
هه‌رش���تێك نه‌وه‌یه‌كه‌ خه‌ونی‌ گه‌وره‌ی‌ هه‌یه‌‌و شه‌قام چۆڵ 
ناكات‌و تا ئه‌م چركه‌ساته‌ش جوانی‌ هێناوه‌. له‌به‌رامبه‌ریشدا 
ده‌سه‌ڵاتێكی‌ بێباك‌و كه‌ڕ هه‌یه‌؛ یان بێده‌نگه‌ یان له‌ هه‌وڵی‌ 
كپكردنه‌وه‌ی‌ ده‌نگی‌ خۆپیشانده‌راندایه‌، هه‌ردو مامه‌ڵه‌كه‌ش 

كۆمه‌ك به‌ دۆخه‌كه‌ ناكات.
 ده‌سه‌ڵات تا بێده‌نگ بێت توڕه‌یی‌ گه‌نجه‌كان زیاتر ده‌كات‌و 

گه‌ر قسه‌یه‌كیش بكات له‌ رێگه‌ی‌ راگه‌یاندنه‌كانیه‌وه‌، له‌ بێده‌نگیه‌كه‌ی‌ مه‌ترسیدارتره‌.
له‌م دۆخه‌دا ده‌س���ه‌ڵات یه‌ك رێگه‌ی‌ له‌به‌رده‌مدایه‌ ئه‌ویش هه‌وڵی‌ چاكس���ازی‌ بنه‌ڕه‌تی‌‌و 

نیه‌تێكی‌ پاك‌و رۆشنه‌ بۆ جێبه‌جێكردنی‌ داخوازیه‌كانی‌ جه‌ماوه‌ر.
له‌ ئێستادا دۆخه‌كه‌ به‌ قۆناغی‌ مه‌ترسیدارتردا تێده‌په‌ڕێت‌و له‌ هه‌ڵه‌بجه‌ كێشه‌كان گه‌یشته‌ 
ئه‌وه‌ی‌ خوێنی‌ زیاتر بكه‌وێته‌ نێوان خه‌ڵك‌و حكومه‌ت، ئه‌وه‌نده‌ی‌ له‌ روخس���اری‌ گه‌نجه‌كانی‌ 
س���ه‌رای ئازادیش���دا ده‌یخوێنمه‌وه‌ ناكرێت ئه‌م دۆخه‌ هه‌روا به‌رده‌وام بێت‌و ده‌بێت شتێك 
بكرێت، ئه‌و شته‌ش به‌ر له‌ هه‌رشتێك پێویسته‌ ده‌سه‌ڵات پێی‌ هه‌ستێت، چونكه‌ به‌رده‌وامی‌ 

رژانی‌ خوێن له‌ئێستادا به‌ر له‌هه‌ر كه‌سێك، ده‌سه‌ڵات لێی‌ به‌رپرسه‌.
له‌ماوه‌ی‌ ئه‌م مانگه‌دا س���ه‌رۆكی‌ حكومه‌ت‌و س���ه‌رۆكی‌ هه‌رێم‌و سكرتێری‌ یه‌كێتی‌ له‌مه‌ڕ 
روداوه‌كان دواون، وه‌ك له‌ شوێنێكی تریشدا باسم كردوه‌، هه‌رسێكیان هێنده‌ی‌ ده‌یانویست 
خۆیان له‌ كێش���ه‌كان بدزنه‌وه‌ هێنده‌ نیه‌تی‌ ئه‌وه‌یان نه‌بو كه‌ به‌ڕاستی‌ كێشه‌كان چاره‌سه‌ر 

ده‌كه‌ن.
به‌شێوه‌یه‌كی تایبه‌ت سه‌رجه‌م قسه‌كانی‌ سه‌رۆكی‌ هه‌رێم مایه‌پوچ بو، به‌و پێیه‌ی‌ باسی‌ 
س���وتانی‌ جامانه‌ی‌ سوری‌ كرد له‌ س���لێمانی‌‌و باسی‌ رژانی‌ خوێنی‌ نه‌كرد، له‌مه‌شه‌وه‌ بۆمان 
ده‌رده‌كه‌وێت ئێمه‌ له‌به‌رده‌م سه‌ركرده‌گه‌لێكداین هه‌رگیز چاره‌ی‌ خۆیان گرژناكه‌ن بۆ رژانی‌ 

خوێنی‌ هاونیشتیمانیان.
سه‌رۆكی‌ هه‌رێم ده‌ڵێی‌ له‌ ئه‌س���تێره‌یه‌كی‌ تر ده‌ژی‌‌و واده‌زانێ‌ ئێستاش هه‌مو سلێمانی‌ 
جامانه‌ی‌ س���وری‌ له‌سه‌ردایه‌، نازانێ ئێستا پارچه‌ په‌ڕۆیه‌كی‌ سور یان ره‌ش لای‌ هاوڵاتیانی‌ 
ئه‌م ده‌ڤه‌ره‌ هیچ به‌هایه‌كی‌ نیه‌، ئه‌وه‌ نه‌بێت كه‌ لای‌ زۆرێك له‌ گه‌نجانی‌ س���لێمانی‌ هێڵی‌ 
س���ور رژانی‌ خوێنی‌ مه‌ده‌نیه‌ نه‌ك س���وتانی‌ جامانه‌یه‌ك كه‌ له‌س���ایه‌یدا گه‌نده‌ڵی‌ ئه‌نجام 

ده‌درێت‌و خوێنی‌ مه‌ده‌نیه‌كان ده‌رژێت.
قسه‌كانی‌ سه‌رۆكی‌ حكومه‌ت، چ له‌ پارله‌مان‌و چ له‌ده‌ره‌وه‌ی‌ پارله‌مان، جگه‌ له‌ بێده‌سه‌ڵاتی‌ 
ئه‌م پیاوه‌ وه‌ك سه‌رۆكی‌ حكومه‌ت هیچی‌ ترمان پێناڵێت. ئه‌م پیاوه‌ روخۆش‌و پاك‌و خاوێنه‌ 
واده‌زانێت به‌ س���ه‌ردانه‌كانی‌‌و ب���ه‌ ئاماده‌بونی‌ له‌ بۆنه‌كاندا خه‌ڵك له‌خ���ۆی‌ رازی‌ ده‌كات‌و 
پێده‌چێت تاڵه‌بانی‌ پێی‌ وتبێت كه‌ خۆپیش���انده‌ران ماندو ده‌ب���ن‌و ده‌چنه‌وه‌ ماڵه‌وه‌، بۆیه‌ وا 

بێباك بزه‌ی‌ سه‌رلێوی‌ ناكوژێته‌وه‌و به‌رده‌وامه‌ له‌ رسته‌ی‌ )كردار شه‌رته‌(.
 هه‌ر س���ه‌رۆكێكی‌ تر بوایه‌ دوای‌ هاواری‌ زمناكۆ له‌پاڵ دیوارێكی‌ كونكرێتی‌ لقی‌ چواردا‌و 
كوژرانی‌ ئه‌و هه‌مو گه‌نجه‌، لانی‌ كه‌م ده‌ستی‌ له‌كار ده‌كێشایه‌وه‌، به‌ڵام ئه‌م پیاوه‌ پێده‌چێت 
به‌رژه‌وه‌ندی���ه‌ مادییه‌كان���ی‌ له‌مانه‌وه‌یدابێت وه‌ك س���ه‌رۆكی‌ حكومه‌ت‌و له‌وێ���وه‌ چاودێری‌ 

پرۆژه‌كانی‌ شه‌خسی‌ خۆی‌‌و بنه‌ماڵه‌ی‌ تاڵه‌بانی‌ بكات.
قس���ه‌كانی‌ تاڵه‌بانی‌ زۆر تون���د نه‌بون، به‌ڵام كرده‌وه‌كان���ی‌ زۆر توندبون. تاڵه‌بانی‌ هه‌ر 
نه‌گه‌ڕایه‌ته‌وه‌ بۆ كوردستان باشتر بو بۆ یه‌كێتی‌، چونكه‌ به‌ر له‌وه‌ی‌ ئه‌م پیاوه‌ بگه‌ڕێته‌وه‌، 
وه‌زعی‌ یه‌كێتی‌ باش���تر بو، ئه‌وكات ش���ه‌ڕ له‌نێوان ش���ه‌قام‌و پارتیدا بو، به‌ڵام ‌گه‌ڕانه‌وه‌ی‌ 
تاڵه‌بانی‌ ش���ه‌ڕه‌كه‌ی‌ خس���ته‌وه‌ ناو ماڵی‌ یه‌كێتی‌‌و راگه‌یاندنه‌كان���ی‌ پارته‌كه‌ی‌ هاندا توند 
بن له‌به‌رامبه‌ر ئۆپۆزس���یۆن‌و ش���ه‌قام، ئه‌مه‌ جگه‌ له‌وه‌ی‌ هاتنه‌وه‌كه‌ی‌، سوتانی‌ خێمه‌كانی‌ 

به‌رده‌ركی‌ سه‌راشی لێكه‌وته‌وه‌.
هه‌رچۆنێك بێت ئێستا ئێمه‌ بێ ئومیدین له‌وه‌ی‌ كه‌ ئه‌م به‌رپرسانه‌‌و حكومه‌ت به‌ گشتی‌ 

شتێك بكه‌ن‌و خۆپیشانده‌رانیش ماندو نابن‌و به‌رده‌وامن.
 به‌م دۆخه‌دا وا ده‌رده‌كه‌وێت پێویس���ته‌ ش���تێك بكرێت. من نازانم ئه‌و شته‌ چییه‌، به‌ڵام 
پێویس���ته‌ ئۆپۆزسیۆن‌و ش���ه‌قام بگه‌نه‌ خیارێك. چونكه‌ وای‌ بۆ ده‌چم ئه‌م دۆخه‌ به‌رده‌وام 

بێت، به‌ریه‌ككه‌وتن له‌نێوان شه‌قام‌و ده‌سه‌ڵات توندتر ده‌بێت. 34
 

 

34 عه‌زیز ره‌ئووف، له‌نێوان به‌رده‌وامی‌ خۆپیشاندان‌و كه‌ڕی ده‌سه‌ڵات، ده‌بێ‌ شتێك بكرێت، سایتی 

سبه‌ی، 2011/3/24/
 http://www.sbeiy.com/ku/article_detail.aspx?ArticleID=4406&AuthorID=83

هه‌ینی له‌نێوان شیوه‌ن‌و شادیدا	
له‌تیف فاتیح فه‌ره‌ج

 
ئه‌و خۆپیش���اندان‌و هاتنه‌ س���ه‌ر ش���ه‌قامه‌ی سلێمانی‌و 
شار‌و ش���ارۆچكه‌كانی ده‌وروبه‌ری به‌ گه‌رمیانیشه‌وه‌، هه‌ر 
ته‌نیا داواكانیان، داوای ناوچه‌یه‌كی دیاریكراو نییه‌، ئه‌گه‌ر 
توندوتیژیه‌كان ده‌ركه‌ینه‌ ده‌ره‌وه‌، داواكانی خۆپیشانده‌ران 
داوای خه‌ڵكی سه‌رتاسه‌ری كوردستان، واته‌ خه‌ڵكی سلێمانی 
له‌بری خه‌ڵك���ی هه‌ولێریش داوا ده‌ك���ه‌ن، خه‌ڵكی كه‌لار‌و 
چه‌مچه‌ماڵ‌ له‌بری خه‌ڵكی دهۆك‌و زاخۆش داوا ده‌كه‌ن، ئه‌مه‌ 
زنجیره‌ به‌ندی كۆمه‌ڵایه‌تیه‌، كه‌ زۆر جار لێره‌وله‌وێ باس���ی 
ده‌كرێت، من ناڵێم كه‌موكوڕی له‌خۆپیش���اندانه‌كاندا نییه‌، 
ب���ه‌ڵام ئه‌مه‌ ناكاته‌ به‌تایبه‌ت زۆر جار له‌ونبوونی په‌یامی به‌ ئاش���تی گه‌یاندنا، 

ئه‌وه‌ی له‌ شوێنێك خوێن بڕژێ‌و له‌ شوێنێكی دیكه‌ شای‌و لۆغان بێت، كوردستان كه‌ تائێستا 
له‌ 3 پارێزگا تێناپه‌ڕێت‌و ژماره‌ی دانیشتوانیش���ی ب���ه‌لای زۆره‌وه‌ »5« ملیۆن تێده‌په‌ڕێنێ، 
ناكرێ له‌ یه‌ك رۆژدا له‌لایه‌كه‌وه‌ ده‌نگی ته‌ققه‌ بێت‌و له‌لایه‌كی دیكه‌ش���ه‌وه‌ خه‌ڵك نه‌ك به‌ 
ئاڵای كوردس���تانه‌وه‌ بگره‌ به‌ ئاڵای حزبه‌وه‌ رژابنه‌ سه‌رش���ه‌قام، په‌یامی ئاش���تی پێویسته‌ 
په‌یامێكی سه‌رتاس���ه‌ری بێت، گه‌یاندنی ئه‌م په‌یامه‌ به‌وه‌ نابێت كۆمه‌ڵ‌ حزبیانه‌ داپۆشرێ، 
پارتی‌و یه‌كێتی كه‌ زۆرینه‌ی په‌رله‌مانن‌و خاوه‌نی حكومه‌تیشن له‌ هه‌رێمی كوردستان ره‌وا 
نییه‌ له‌م س���ێ پارێزگایه‌دا دووجۆر سیاس���ه‌ت پیاده‌ بكه‌ن، ئه‌و ش���ایی‌و لۆغانه‌ی هه‌ولێر‌و 
دهۆك، ئه‌گه‌ر ش���ایی‌و لۆغانێكی حزبی بێت، به‌تایبه‌ت ئ���ه‌وه‌ له‌ كاتێكدا له‌ كه‌لار لاوێكی 
»15« س���اڵه‌‌و له‌ چه‌مچه‌ماڵ‌ مناڵێكی »11« ساڵه‌ شه‌هید ده‌بن پێویسته‌ ئه‌و حزبه‌ رێگریی 
له‌ كاری وا بكات‌و ئه‌و رۆژه‌ بۆ ئه‌و دوو ش���ه‌هیده‌ جوانه‌مه‌رگه‌ ئاڵای ره‌ش له‌س���ه‌ر باره‌گا 
حزبیه‌كان هه‌ڵبكات، خۆ ئه‌گه‌ر شایی‌و لۆغانه‌كه‌ خۆڕسكانه‌یه‌‌و خه‌ڵكی خۆی پێی هه‌ستاوه‌، 
پێم وا نییه‌ خه‌ڵكی هه‌ولێر‌و دهۆك كه‌ هه‌میش���ه‌ خه‌ڵكی ئه‌و دوو شوێنه‌ به‌وه‌ به‌ناوبانگن 
كه‌ هاوخه‌م‌و خه‌مخۆری خه‌ڵكانی دیكه‌ن خۆیان ئه‌وه‌نده‌ دوورگرتبێت له‌ به‌شه‌كه‌ی دیكه‌ی 
كوردس���تان كه‌ گ���وێ نه‌ده‌نه‌ ئه‌وه‌ی ل���ه‌ جێگایه‌كی دیكه‌ خه‌ڵك خوێنی ل���ێ ده‌ڕژێت. به‌ 
بڕوای من پێویس���ته‌ كوردستانیان له‌سه‌رتاس���ه‌ری ئه‌م هه‌رێمه‌ بۆ شه‌هیده‌كانی رۆژانی 
رابردوو جگه‌له‌وه‌ی س���ێ رۆژ پرس���ه‌ رابگه‌یه‌نن، داوای ئه‌وه‌ش بك���ه‌ن چیتر خوێنی مناڵی 
كورد به‌ده‌ستی كورد نه‌ڕژێت، هه‌ر چۆن له‌م یه‌ك دوو رۆژه‌دا »64« زانای ئایینی له‌ شاری 
هه‌ولێر په‌یامێكی به‌م جۆره‌یان راگه‌یاند س���ێ رۆژ پرس���ه‌ له‌ رێ���ژوان عه‌لیه‌وه‌ تا ده‌گاته‌ 

گه‌رمیان ئه‌حمه‌د كه‌ هیچ یه‌ك له‌و دوانه‌ هێشتا نه‌گه‌یشتبوونه‌ ته‌مه‌نی »18« ساڵ‌.

 كوش���تنی‌ خه‌ڵكیش���ی له‌و ته‌مه‌نه‌دا پێچه‌وانه‌ی هه‌موو یاسا‌و رێساكانی ئه‌رز‌و ئاسمانه‌، 
هه‌موو حزب‌و رێكخراوه‌كانی كوردس���تانیش په‌یتا په‌یتا باس���ی ماف���ی مناڵ‌‌و به‌دیهێنانی 
خه‌ونه‌كانی مناڵان ده‌كه‌ن. ئاش���تی ده‌س���ته‌كۆییه‌كی ئازایانه‌‌و بوێرانه‌ی ده‌وێت، به‌ بڕوای 
من پێویس���ته‌ ئازایه‌تی ئه‌وه‌مان هه‌بێت ئی���دی نه‌یه‌ڵین رێژوان‌و گه‌رمیانه‌كان بدرێنه‌ به‌ر 

رێژنه‌ی گولله‌.35

35 له‌تیف فاتیح فه‌ره‌ج، هه‌ینی له‌نێوان شیوه‌ن‌و شادیدا، سایتی خه‌ندان، 2011/3/1 /

 http://xendan.org/drejaWtar.aspx?NusarID=22&Jmara=2550

دووه‌م/ ئه‌نجام

لە‌ئه‌نجامی ئه‌م لێكۆڵینه‌وه‌یه‌دا گه‌یشتینه‌ ئه‌و ئه‌نجامه‌ی كه‌:
1- خۆپیشاندانه‌كانی به‌رهه‌می ناعه‌دالە‌تی‌و گه‌نده‌ڵی‌و قۆرخكردنی سه‌رجه‌م كایه‌كانی 
حكومه‌ت‌و دامه‌زراوه‌كانه‌ لە‌لایه‌ن هه‌ردوو حیزبی باڵاده‌س���ته‌وه‌، به‌وه‌ی لە‌ماوه‌ی 20 ساڵی 
حوكمرانیاندا، دۆخێكی ناسه‌قامێگیری سیاسی‌و ئابوری‌و كۆمه‌لایه‌تیان خوڵقادووه‌و، هه‌رێمی 
كوردس���تانیان دابه‌شكردووه‌ بۆ كه‌مینه‌یه‌كی ده‌ست رۆیشتوو كه‌ ته‌واویو بودجه‌و سامانی 

ولاتیان لای خۆیان كۆكردۆته‌وه‌، لە‌به‌رامبه‌ر زۆرینه‌یه‌كی هه‌ژار‌و بێكار.
2- خۆپیشاندانه‌كانی تونس‌و میس���رو به‌هاری عه‌ره‌بی كاریگه‌ری راسته‌وخۆیان لە‌سه‌ر 
خۆپیش���اندان‌و ناره‌زاییه‌تیه‌كانی 17ی ش���وبات هه‌بووه‌، به‌وه‌ی ئه‌و هۆكارانه‌ی شۆرش���ی 
میس���رو تونس���ی به‌رپا كرد، لە‌ گه‌نده‌ڵی‌و بێكاری‌و ناعه‌دالە‌تی‌و كۆنترۆڵكردنی دەسەڵات 
لە‌لای���ه‌ن گروپێكی دیاری ك���راوه‌وه‌، هه‌مان بارودۆخی سیاس���ی كۆمه‌لایه‌تی لە‌ هه‌رێمی 

كوردستان بووه‌ هۆی خوڵقاندنی خۆپیشاندانه‌كان. 
3- لە‌م لێكۆڵینه‌وه‌یه‌دا گه‌یشتینه‌ ئه‌و ئه‌نجامه‌ هه‌میشه‌ ده‌سه‌ڵاتداره‌ سته‌مكاره‌كان، بۆ 
به‌گری لە‌ مانه‌وه‌یان ئاماده‌ی خوێن رشتنن‌و هه‌موو لە‌حزه‌یه‌ك ده‌ستیان لە‌سه‌ر په‌لە‌پیتكه‌ی 
تفه‌نگه‌كانیانه‌، شه‌هیدانی 17ی شوبات‌و رۆژانی دواییش باشترین نمونه‌ی ئه‌و راستیه‌ن.

4- هه‌میشه‌و لە‌ درووست بوونی هه‌ر گردبوونه‌وه‌و خۆپیشاندانێكدا ده‌سه‌ڵات به‌ ئاژاوه‌گێر‌و 
تێكدانی بارودۆخی هه‌رێمی كوردس���تان تۆمه‌تباری كردوون، ئه‌ویش لە‌ پێناو ش���ه‌رعیه‌ت 

دان بووه‌ به‌ خوێنرشتن‌و كوشتن‌و توندووتیژیه‌كانی به‌رامبه‌ر به‌ خۆپیشانده‌ران.
5- خۆپیشاندانه‌كان‌و پشودرێژی خۆپیشانده‌ران ده‌ری خست، كه‌ هه‌رگیز دەسەڵات ئاماده‌ 

نیه‌ لە‌ رێگه‌ی خۆپیشاندان‌و ناره‌زاییه‌وه‌ چاكسازی بكات‌و ئاڵوگۆری ده‌سه‌ڵات بكات.
6- كوش���تنی خۆپیشانده‌ران‌و راده‌س���تنه‌كردنی تاوانباران، ئه‌وه‌ی خسته‌ روو كه‌ ئه‌وه‌ی 
فه‌رمانی كوشتنی خۆپیش���انده‌رانی ده‌ركردووه‌ هێزه‌ ئه‌منیه‌كان نیه‌ به‌ڵكو ده‌سه‌ڵاته‌، به‌و 
پێیه‌ی تاوانبارانی بكوژانی خۆپیشانده‌ران تا ئه‌مرۆش به‌ ئازادانه‌ لە‌ كۆبوونه‌وه‌ ره‌سمیه‌كانی 

حیزبه‌كان ده‌رده‌كه‌ون‌و پیشتوانی ده‌كرێن.
7- كۆتای���ی هێن���ا به‌ خۆپیش���اندانه‌كان ل���ە‌ رێی هێزه‌ ئ���ه‌وه‌ی كۆتایی ب���ه‌ روحیه‌تی 
خۆپیش���اندانه‌كان نه‌هێنا، به‌ڵكو رق‌و توره‌یی‌و نیگه‌رانی گه‌نجانی لە‌ شه‌قامه‌وه‌ گواسته‌وه‌ 

ناو روحیان‌و هه‌ركات بێت، ئه‌و ناره‌زاییانه‌ ده‌ته‌قنه‌وه‌. 
8- خۆپیش���اندانه‌كان ئه‌وه‌یان خس���ته‌روو كه‌ س���په‌یس‌و بۆش���اییه‌كی گه‌وره‌ لە‌ نێوان 
هاوڵاتیان‌و دەسەڵاتداراندا هه‌یه‌و خواست‌و داواكاری هاوڵاتیان لە‌ لایه‌كه‌و روی ده‌سه‌ڵاتیش 

لە‌ لایه‌كی دیكه‌یه‌.

سێیه‌م/ پێشنیازو راسپاره‌دان 

1- پێویس���ته‌ حكومه‌ت‌و ده‌زگا په‌یوه‌ندیداره‌كان، بڕیاره‌كانی تایبه‌ت به‌ خۆپیش���انده‌ران 
ده‌ریان كردووه‌ جێبه‌جێی بكه‌ن، چونكه‌ جێبه‌جێنه‌كردنی ئه‌و داواكاریانه‌ لە‌ هه‌ر لە‌حزه‌یه‌كدا 

بێت، لە‌ فۆرم‌و شێوازی نوێدا خۆپیشاندان ده‌خوڵقێنێت.
2- راده‌س���تكردنی تۆمه‌تبارانی بكوژانی خۆپیشاندانه‌كانی 17ی شوبات‌و رۆژانی دوایی، 
چونكه‌ راده‌ستنه‌كردنیان، لە‌لایه‌ك سه‌روه‌ری یاسا لە‌ كوردستان ده‌خاته‌ ژێر پرسیاره‌وه‌و لە‌ 

لایه‌كی دی گیانی تۆڵه‌ سه‌ندنه‌وه‌ لای هاوڵاتیان درووست ده‌كات.
3- هه‌ڵگرتن���ی ئه‌و كۆت‌و به‌ندانه‌ی كه‌ به‌هۆی یاس���ای خۆپیش���اندانه‌كانه‌وه‌ لە‌به‌رده‌م 
خۆپیشانده‌راندا درووس���تی كرده‌وه‌، به‌وه‌ی هه‌میش���ه‌ هاوڵاتیانیان لە‌به‌رامبه‌ر ئه‌و كۆت‌و 
به‌ندانه‌دا به‌ناچاری به‌ بێ مۆڵه‌ت خۆپیش���اندان ده‌كه‌ن، بۆیه‌ لە‌و نێوه‌نده‌دا وه‌زیفه‌ی هێزه‌ 
ئه‌منیه‌كان ون ده‌بێت كه‌ پارێزگاریكردنه‌ لە‌ خۆپیشانده‌ران، ده‌گۆڕێت بۆ رووبه‌رووبونه‌وه‌ی 

خۆپیشانده‌ران‌و توندووتیژی لێده‌كه‌وێته‌وه‌.
4-  پێویس���ته‌ خوێندنه‌وه‌و لێكۆڵینه‌وه‌ی ورد لە‌س���ه‌ر خۆپیش���اندانه‌كانی 17ی شوبات‌و 
رۆژانی دوایی بكرێت، چونكه‌ ئه‌و رووداوانه‌ س���ه‌ره‌رای ئه‌وه‌ی قۆناغێكی نوێی لە‌ مێژووی 
سیاس���ی هه‌رێم هێنایه‌ ئاراوه‌، رووداوێكی ئاسایی نه‌بوون‌و كاریگه‌ری لە‌سه‌ر تاكی كورد 
درووس���ت كردووه‌، به‌وه‌ی دەس���ەڵاتی كوردی لە‌ هه‌موو لە‌حڤه‌یه‌ك���دا ئاماده‌یی بۆ خوێن 

رشتن هه‌یه‌.

چواره‌م/ سه‌رچاوه‌كان
به‌ش���ی زۆری سه‌رچاوه‌كانی ئه‌م لێكۆڵینه‌وه‌یه‌ پشتی به‌ستووه‌ به‌ سایته‌ ئه‌لكترۆنیه‌كان، 
به‌و پێیه‌ی رووداوی خۆپیش���اندانه‌كانی 17ی ش���وبات‌و رۆژانی دوایی به‌ش���ێوه‌ی هه‌واڵ‌و 
راپۆرته‌ هه‌واڵ رۆژانه‌ لە‌و سایتانه‌ بڵاو ده‌بوونه‌وه‌، جگه‌ لە‌و بابه‌تانه‌ی په‌یوه‌ندی به‌ مێژووه‌ 
هه‌یه‌ به‌تایبه‌تیش رووداوی 6ی ئه‌یلولی 1930 كه‌ لە‌ س���ه‌رچاوه‌كاندا پشت به‌ ژماره‌یه‌ك 
كتێب به‌سترا، لە‌به‌ر ئه‌وه‌ی زۆرێك لە‌ سایته‌كان سیستمی ئارشیف كردنیان خراپ بوو، یاخود 
تێكه‌ڵ‌و په‌رش‌و بڵاوبووه‌، بۆیه‌ به‌ناچاری چه‌ند سایتێكی دیاریكراو وه‌رگیراون، به‌تایبه‌تیش 
سایته‌كانی)س���به‌ی، خه‌ندان، لڤین، په‌یامنێر، ...هتد( چونكه‌ ل���ە‌م لێكۆڵینه‌وه‌یه‌دا ته‌واوی 
هه‌واڵ‌و راپۆرتی رۆژ به‌رۆژی ئه‌و س���ایتانه‌ ده‌رهێنراوه‌و سودیان لێبینراوه‌، كه‌ به‌ نزیكه‌ی 

)هه‌زار( هه‌واڵ‌و راپۆرت ئه‌ژمار ده‌كرێن.

7- دیوان���ی قان���ع، كۆكردن���ه‌وه‌ی بوره���ان قان���ع، چاپی چ���واره‌م، س���لێمانی 2001، 

لاپه‌ره‌)284(.
8- دیوان���ی گۆران، ئاماده‌كردن���ی محه‌مه‌دی مه‌لا كه‌ریم، لە‌ چاپخان���ه‌ی كۆڕی زانیاری 

عێراق، چاپی به‌غداد.
9- عه‌لادین س���جادی، شۆرش���ه‌كانی كورد، كوردو كۆم���اری عێراق،چاپخانه‌ی مه‌عالایف، 

چاپی یه‌كه‌م، 1959.
1- نه‌وش���یروان مسته‌فا ئه‌مین، كوردس���تانی عێراق، س���ه‌رده‌می قه‌ڵه‌م‌و موراجه‌عات، 
1928- 1931، چاپ‌و بڵاوكردنه‌وه‌ی، مه‌ڵبه‌ندنی ئاوه‌دانی كوردس���تان به‌رلین – ئه‌ڵمانیا، 

ساڵی 2000. 

دووه‌م/ گۆڤارو رۆژنامه‌كان

1- ئ���اوات محه‌مه‌د ئه‌می���ن، به‌هاری عه‌ره‌بی، زریانێك لە‌ هه‌ڵكردن���دا، گۆڤاری كه‌وانه‌، 
ژماره‌ )7(، شوباتی 2012. 

2- ئه‌حم���ه‌د میره‌، ئێوه‌ لە‌كێ‌ ده‌چن؟ گۆڤاری لڤی���ن، ژماره‌ 155 لە‌ 10 /3/ 2011، دوا 
لاپه‌ڕه‌. 

3- نه‌وش���یروان مس���ته‌فا ئه‌مین، چه‌ند راس���تی‌و به‌ڵگ���ه‌ نامه‌یه‌ك، ل���ە‌ بڵاوكراوه‌كانی 
هه‌فته‌نامه‌ی سلێمانی نوێ، شاره‌وانی سلێمانی، 2002، لاپه‌ره‌ 14. 

4- جه‌مال بابان، رۆژی گه‌ش���ی شه‌ش���ی ئه‌یلول )ش���ه‌ری به‌رده‌ركی س���ه‌را( رۆژنامه‌ی 
كوردستانی نوێ، ژماره‌ )5375( دووشه‌مه‌ 2010/9/6 .

5- كوردستانی نوێ، ژماره‌ )5413( به‌رواری 2011/2/24، ریپۆتاژ، لاپه‌ره‌ 14 – 15 .
6- كاوه‌ محه‌م���ه‌د، تووڕه‌ی���ی ماڵیی ناكرێ، هه‌فته‌نامه‌ی )ئاوێنه‌(دا، گۆش���ه‌ی په‌نجه‌ره‌، 

ژماره‌ )٢٧٣(ی رۆژی 2011/5/3. .
7- رۆژنامه‌ی هاوڵاتی لە‌ ژماره‌ )706( چوارشه‌ممه‌ 2011/2/16

سێیه‌م/ سایته‌كان 
به‌ش���ێك لە‌و لینكانه‌ی س���ایته‌كان كه‌ وه‌رگیراون ته‌نها بۆ وه‌رگرتنی هه‌واڵ وه‌رگیراون 

بۆیه‌، ته‌نها لینكه‌كه‌ داده‌نێین.
1- زه‌ینه‌لعابدین بن عه‌لی، ماڵپه‌ری،ویكیپیدیا/

http://ar.wikipedia.org/wiki/%D8%B2%D98%A%D986%_%D8%A7%D984%%D8%B9%D8%A
7%D8%A8%D8%AF%D98%A%D986%_%D8%A8%D986%_%D8%B9%D984%%D98%A

2- میسر، لە‌ لێواری ئاڵوگۆڕدا، خالیدی حاجی ئه‌حمه‌د، سایتی سبه‌ی، 2011/1/29 /
 http://www.sbeiy.com/(S(3ws4ui3ayhbbwbgt0rjon5d5))/ku/inter_report_detail.
aspx?id=536&cat=1&title=
3- حه‌كی���م ئه‌بوبه‌ك���ر، راپۆرتێكی مه‌یدان���ی لە‌ مه‌یدانی ته‌حریری میص���ره‌وه‌ چۆنیه‌تی 

سه‌ركه‌وتنی ئه‌و شۆڕشه‌ ده‌گێڕێته‌وه‌، سایتی ناوه‌ندی ئه‌یوبی/
 http://aubyc.com/mezhunasi/155-mezhuy-hawcharkhy-islamy/321-maedani-
tahrer

4- ده‌شتی سالار، هه‌رێم مانگێك لە‌ خۆپیشاندان‌و ناڕه‌زایی، سایتی سبه‌ی، 2011/2/9/
http://www.sbeiy.com/ku/Inter_Report_Detail.aspx?id=542&cat=1&title=1 
5- به‌یاننامه‌كه‌ی )1/29( ی گۆران چی به‌دوای خۆیدا هێنا، ساتی سبه‌ی/ 2012/1/28/

http://www.sbeiy.com/Detail.aspx?id=3297&LinkID=14 

6- شۆڕشی فه‌یس بووك، سایتی سبه‌ی، 2011/2/14 /
 http://www.sbeiy.com/ku/newsDetail.aspx?id=33869&cat=1
7- به‌یاننامه‌ی تۆڕی به‌رگری لە‌ ماف‌و ئازادیه‌كانی خه‌ڵك، سایتی خه‌ندان، 2011/2/16/ 
http://xendan.org/dreja.aspx?=hewal&jmara=21710&Jor=1 

8- ئه‌و پێشمه‌رگه‌ دێرینه‌ی بریاری خۆسوتانیدا، سایتی سبه‌ی، 2011/2/16/
 http://www.sbeiy.com/ku/newsDetail.aspx?id=33924&cat=1

9- لە‌سلێمانی جوڵه‌ی شه‌قام په‌ره‌ده‌ستێنێ، سایتی لڤین، 2011/2/16 /
http://www.lvinpress.com/newdesign/Dreje.aspx?Jimare=2609 

10- نێچیرڤان بارزانی‌: په‌نجه‌ی تۆمه‌ت بۆ كه‌س درێژناكه‌ین، سایتی لڤین، 
/2011/2/18

 http://www.lvinpress.com/newdesign/Dreje.aspx?Jimare=2647
11- هیوا ئه‌حمه‌د مسته‌فا، چاوپێكه‌وتنی كه‌ناڵی زاگرۆز، ماڵپه‌ری یوتیوب/

 http://www.youtube.com/watch?feature=player_embedded&v=RmQFc0X9uNo
12- هه‌واڵی خۆپیشاندانه‌كان، سایتی خه‌ندان، 2011/2/17/

 http://xendan.org/dreja.aspx?=hewal&jmara=21745&Jor=1
13- هاتوچۆ لە‌ سلێمانی‌ قه‌ده‌غه‌كرا، ساتی خه‌ندان، 2011/2/17 /

 http://xendan.org/dreja.aspx?=hewal&jmara=21752&Jor=1
14- فازل میرانی، سایتی په‌یامنێر، 2011/2/18 /

 http://www.peyamner.com/PNAnews.aspx?ID=224045
15- به‌رپرسی لقی چوار، ئاژانسی په‌یامنێر، 2011/2/17/

 http://www.peyamner.com/PNAnews.aspx?ID=223957
16- نێچیرڤان بارزانی، ئاژانسی په‌یامنێر، 2011/2/18 /

 http://www.peyamner.com/PNAnews.aspx?ID=224083
17- محه‌مه‌د تۆفیق ره‌حیم، سایتی سبه‌ی، 2011/2/17 /

 http://www.sbeiy.com/ku/newsDetail.aspx?id=33954&cat=1
18- نێچیرڤان بارزانی، ئاژانسی په‌یامنێر، 2011/2/18 /

 http://www.peyamner.com/PNAnews.aspx?ID=224083 
19- روونكردنه‌وه‌كه‌ی‌ د. به‌رهه‌م ساڵح، سایتی خه‌ندان، 2013/7/31 /

 http://xendan.org/dreja.aspx?=hewal&jmara=64133&Jor=1
20- لە‌ 1930/9/6 لە‌ به‌رده‌ركی س���ه‌را چی رویدا؟، په‌یجی س���لێمانی ش���اره‌ حه‌یاته‌كه‌، 

/2011/9/6
 https://www.facebook.com/slemani1/posts/276871622418661

21- محه‌مه‌د مێرگه‌س���ۆری، یاخیبوون���ی مه‌ده‌نی )6(ی ئه‌یلول‌و راگه‌یاندن، به‌ش���ێك لە‌ 
توێژینه‌وه‌ی ئه‌كادیمی، سایتی پوك هۆشیاری، 2011/9/20 /

 http://www.pukhoshiari.com/(A(KLVOkiR_zgEkAAAANTBiODVmMDUtODg5Yy
00MDY4LTljOWEtMjdmMzg2NGMyNDdjwjRvf9dDovxaUAo7mVOKREphWgc1))/
Detail.aspx?id=1398&LinkID=3
22- س���لێمانی: ژم���اره‌ی ژم���اره‌ی برینداره‌كان���ی خۆپیش���اندانه‌كه‌، س���ایتی س���به‌ی، 

/2011/2/19
 http://www.sbeiy.com/ku/newsDetail.aspx?id=34021&cat=1
23- لە‌ خۆپیشاندانه‌كانی‌ دوێنێدا 48 كه‌س برینداربوون، سایتی خه‌ندان، 2011/2/20/

 http://xendan.org/dreja.aspx?=hewal&jmara=21835&Jor=1
24- روداوه‌كانی شاری سلێمانی، سایتی سبه‌ی، 2011/2/21 /

 http://www.sbeiy.com/ku/newsDetail.aspx?id=34084&cat=1
25- زیانه‌كانی‌ كه‌ناڵی‌ نالیا، سایتی خه‌ندان، 2011/2/20 /

 http://xendan.org/Print.aspx?=Hewa&Jmara=21802&Jor=1
26- ئه‌ندامێكی لیژنه‌ی ناوخۆ، سایتی سبه‌ی،2011/2/23/

 http://www.sbeiy.com/ku/newsdetail.aspx?id=34182&cat=1
27- متمانه‌ به‌ كابینه‌كه‌ی‌ دكتۆر به‌رهه‌م ساڵح درایه‌وه‌، سایتی خه‌ندان،2011/3/9/

 http://xendan.org/dreja.aspx?=hewal&jmara=22563&Jor=1
28- سه‌نته‌ری میترۆ، سایتی خه‌ندان، 2011/2/20/

 http://xendan.org/Print.aspx?=Hewa&Jmara=21828&Jor=1
س���ایتی  ده‌كات،  مه‌حك���وم  نالی���ا  كه‌ناڵ���ی‌  س���وتاندنی‌  حكوم���ه‌ت  س���ه‌رۆكی‌   -29

خه‌ندان،2011/2/20/
 http://xendan.org/dreja.aspx?=hewal&jmara=21825&Jor=1

30- په‌یامنێرانی‌ بێسنور، سایستی سبه‌ی، 2011/2/22/
 http://www.sbeiy.com/ku/newsDetail.aspx?id=34151&cat=1

31- ددادگاییكردنی تۆمه‌تبارانی كه‌ناڵی نالیا، سایتی سبه‌ی، 2011/3/17/
 http://www.sbeiy.com/ku/newsDetail.aspx?id=34874&cat=1

32- كه‌لار: رادیۆی ده‌نگ هێرشی كرایه‌ سه‌ر، سایتی ئێن ئاڕتی، 2011/3/6/
 http://nrttv.com/dreje.aspx?jimare=224

33- رۆژنامه‌و ‌سایتی‌ )هاوڵاتی(‌ نوسینگه‌كه‌یان چۆڵكرد، سایتی سبه‌ی، 2011/2/18/
 http://www.sbeiy.com/ku/newsDetail.aspx?id=33971&cat=1

34- س���لێمانی‌: خۆپیشانده‌ران گوڵ‌‌و ش���یرینی‌ ده‌ده‌نه‌ هێزه‌ ئه‌منییه‌كان، سایتی خه‌ندان، 
/2011/2/22

 http://xendan.org/dreja.aspx?=hewal&jmara=21928&Jor=1
35- سه‌رۆكی زانكۆی‌ سلێمانی‌، سایتی سبه‌ی، 2011/2/20/

http://www.sbeiy.com/ku/newsDetail.aspx?id=34052&cat=1 -36
37- له‌تیف فاتیح فه‌ره‌ج، هه‌ینی له‌نێوان شیوه‌ن‌و شادیدا، سایتی خه‌ندان، 2011/3/1 /

http://xendan.org/drejaWtar.aspx?NusarID=22&Jmara=2550
38- زانك���ۆی‌ س���ه‌ڵاحه‌دیین بڕیاری���دا ت���ا 1-4 بكرێت پش���وی‌ زانكۆ، س���ایتی س���به‌ی، 

/2011/2/24
http://www.sbeiy.com/ku/newsDetail.aspx?id=34203&cat=1 -39

40- رێكخراوی‌ هیومان رایتس ۆچ، سایتی سبه‌ی، 2011/2/19/
http://www.sbeiy.com/ku/newsDetail.aspx?id=34014&cat=1 	-41

42- رێكخراوی په‌یامنێرانی بێسنوور، ساتی ریپۆرته‌ر، 2011/2/28 /
 http://en.rsf.org/iraq-death-threats-and-targeted-282011،39637-02-.html

43- ئه‌منستی‌ ئینته‌رناشناڵ، سایتی سبه‌ی، 2011/2/22/
 http://www.sbeiy.com/ku/newsDetail.aspx?id=34149&cat=1

44- لە‌نده‌ن: خۆپیشاندانی‌ ره‌وه‌ندی‌ كورد، سایتی سبه‌ی، 2011/2/18/
1=cat&33976=http://www.sbeiy.com/ku/newsDetail.aspx?id

45- خۆپیشاندانێكی گه‌وره‌ لە‌ ئۆسلۆ، سایتی لڤین،2011/2/25/
 http://www.lvinpress.com/newdesign/Dreje.aspx?Jimare=2834

46- په‌یامی ره‌وه‌ندی كوردیی، سایتی سبه‌ی،2011/2/21/
 http://www.sbeiy.com/ku/newsDetail.aspx?id=34080&cat=1

47- خۆپیشاندانه‌كه‌ی هه‌ڵه‌بجه‌، سایتی سبه‌ی،2011/2/22/
 http://www.sbeiy.com/ku/newsDetail.aspx?id=35013&cat=1

48- كه‌لار: خۆپیشاندان، سایتی خه‌ندان، 2011/2/25/
 http://xendan.org/dreja.aspx?=hewal&jmara=22069&Jor=1

49- خۆپیشاندان لە‌ چه‌مچه‌ماڵ، سایتی سبه‌ی، 2011/2/25/
 http://www.sbeiy.com/ku/newsDetail.aspx?id=34269&cat=1
50- عه‌دن���ان كه‌ریم: خۆپیش���انده‌ران دڵس���ۆزترین چینی ئه‌م گه‌لە‌ن، س���ایتی س���به‌ی، 

/2011/3/14
 http://www.sbeiy.com/(S(j1hmyz1rhbxuxosefdc5f12g))/ku/print/Dosya_
Rozhnama.aspx?ArticleID=1248

51- راس���تییه‌ك بۆ مێ���ژوو وه‌كوو خۆی، كه‌ی‌و چۆن‌و بۆچی چوومه‌ س���ه‌رای ئازادی؟، مه‌لا 
كامه‌ران عه‌لی خواڕه‌حم، سایتی به‌یان، 2013/2/28 /

 http://www.bayanpress.net/Article_Detail.aspx?Articleid=272&AuthorID=141
52- وتارخوێنی‌ به‌رده‌ركی‌ سه‌را، سایتی خه‌ندان، 2011/2/25/

 http://xendan.org/dreja.aspx?=hewal&jmara=22067&Jor=1
53- ئاسایششی سلێمانی، سایتی ئێن ئاڕتی، 2011/4/4 /

 http://nrttv.com/dreje.aspx?jimare=920
54- لیژنه‌ی لێكۆڵینه‌وه‌ لە‌رووداوه‌كانی‌ س���لێمانی یه‌كه‌مین كۆبوونه‌وه‌ی‌ سازكرد، سایتی 

خه‌ندان، 2011/2/23/
 http://xendan.org/dreja.aspx?=hewal&jmara=21991&Jor=1

55- وته‌بێژی‌ ئه‌نجومه‌نی‌ كاتی‌ مه‌یدانی‌ ئازادی‌، سایتی سبه‌ی،2011/2/27 /
 http://www.sbeiy.com/ku/newsDetail.aspx?id=34343&cat=1

56- متمانه‌ به‌ كابینه‌كه‌ی‌ دكتۆر به‌رهه‌م ساڵح درایه‌وه‌، سایتی خه‌ندان، 2011/3/9/ 
1=Jor&22563=http://xendan.org/dreja.aspx?=hewal&jmara

57- كه‌مال كه‌ركوكی‌: خه‌ریك بو ببێت به‌ 66، سایتی سبه‌ی،2011/3/11/
 http://www.sbeiy.com/ku/newsDetail.aspx?id=34718&cat=1

58- وته‌بێژی ئه‌نجومه‌نی‌ كاتی‌ سه‌رای ئازادی‌، سایتی سبه‌ی،2011/3/5/
 http://www.sbeiy.com/ku/newsDetail.aspx?id=34506&cat=1

59- ناسك قادر لە‌ وه‌ڵامی‌ نامه‌كه‌ی‌ تاڵه‌بانیدا، سایتی سبه‌ی،2011/3/17/
 http://www.sbeiy.com/ku/newsDetail.aspx?id=34885&cat=1

60- هێزێكی چه‌كدارخێمه‌كانی مه‌یدانی ئازادیان سوتاند، سایتی لڤین، 2011/3/6/ 
http://www.lvinpress.com/newdesign/Dreje.aspx?Jimare=2962

61- ئه‌نجومه‌نی‌ كاتی‌ سه‌رای‌ ئازادی‌، سایتی سبه‌ی، 2011/3/6/
 http://www.sbeiy.com/ku/newsDetail.aspx?id=34522&cat=1

62- لە‌خۆپیشاندانه‌كه‌ی‌ دوێنێی‌ قه‌زای‌ كۆیه‌، سایتی سبه‌ی،2011/3/8/
 http://www.sbeiy.com/ku/newsDetail.aspx?id=34621&cat=1

63- سلێمانی: 50 خۆپیشانده‌ر بریندار بوون، سایتی سبه‌ی، 2011/4/17/
 http://www.sbeiy.com/ku/newsDetail.aspx?id=35681&cat=1

64- به‌په‌لە‌...سه‌كۆی‌ مه‌یدانی‌ ئازادی‌ سلێمانی‌ سوتێنرا، سایتی لڤین، 2011/4/18/ 
http://www.lvinpress.com/newdesign/Dreje.aspx?Jimare=3414

65- ئاماری‌ برینداره‌كانی‌ دوێنێی‌ سلێمانی‌، سایتی خه‌ندان، 2011/4/19/
 http://xendan.org/dreja.aspx?=hewal&jmara=24111&Jor=1

66- هه‌ولێر؛ لە‌ رێوشوێنێكی ئه‌منی توندا خۆپیشاندان كرا، سایتی سبه‌ی،2011/4/18/
 http://www.sbeiy.com/ku/newsDetail.aspx?id=35704&cat=1

67- سه‌رای‌ ئازادی‌، سایتی سبه‌ی، 2011/4/18/
 http://www.sbeiy.com/ku/newsDetail.aspx?id=35714&cat=1

68- ده‌سه‌ڵات سلێمانی كردوه‌ته‌ سه‌ربازگه‌، سایتی سبه‌ی، 2011/4/19/
 http://www.sbeiy.com/ku/newsDetail.aspx?id=35733&cat=1
69- خوێندكاران‌و مامۆس���تایانی زانكۆی سلێمانی به‌ره‌و دادگا به‌ڕێكه‌وتن، سایتی سبه‌ی، 

/2011/4/19
 http://www.sbeiy.com/ku/newsDetail.aspx?id=35732&cat=1
70- رێبین هه‌ردی لە‌لایه‌ن چه‌كداره‌كانی یه‌كێتییه‌وه‌ ئه‌ش���كه‌نجه‌ دراوه‌، س���ایتی سبه‌ی، 

/2011/4/20
 http://www.sbeiy.com/ku/newsDetail.aspx?id=35780&cat=1
71- چه‌كدارانی یه‌كێتی‌ هه‌ڵیانكوتایه‌ سه‌ر حه‌ره‌می زانكۆ، سایتی سبه‌ی، 2011/4/19/

 http://www.sbeiy.com/ku/newsDetail.aspx?id=35761&cat=1
72- هه‌ڵیانكوتانه‌ س���ه‌ر كۆلێژی‌ زانس���ته‌ كۆمه‌ڵایه‌تیه‌كانی زانكۆی‌ كۆیه‌، سایتی سبه‌ی، 

/2011/4/19
 http://www.sbeiy.com/ku/newsDetail.aspx?id=35731&cat=1

73- رانیه‌؛خۆپیشاندانی جه‌ماوه‌ری‌ به‌ڕێوه‌ده‌چێت، سایتی سبه‌ی،2011/4/19/
 http://www.sbeiy.com/ku/newsDetail.aspx?id=35752&cat=1
74- خۆپیشاندان‌و توندوتیژیی چه‌ند شارێكی‌ تر ده‌گرێته‌وه‌، سایتی لڤین، 2011/4/19/

 http://www.lvinpress.com/newdesign/Dreje.aspx?Jimare=3447
75- لە‌توندوتیژییه‌كانی‌ سلێمانیدا 90 كه‌س برینداربوون، سایتی خه‌ندان،2011/4/19/

 http://xendan.org/dreja.aspx?=hewal&jmara=24137&Jor=1
76- رێكخراوی‌ په‌یامنێرانی بێ سنور، سایتی سبه‌ی، 2011/4/19/

 پێنجه‌م/ پاشكۆكان 
 پاشكۆی ژماره‌ )1( 

به‌یاننامه‌ی بزووتنه‌وه‌ی گۆڕان 
به‌یاننامه‌ی بزوتنه‌وه‌ی گۆڕان ده‌رباره‌ی هه‌لومه‌رجی ئێستای كوردستان

هاونیشتیمانانی سه‌ربه‌رزی كوردستان

وه‌ك هه‌م���وو به‌چ���اوی خۆتان ئه‌بین���ن رۆژی كه‌وتنی رژێمه‌ دیكتات���ۆره‌كان لە‌ زۆربه‌ی 
وڵاته‌ س���ته‌مكار‌و داخراوه‌كانی دنیا‌و ناوچه‌كه‌ ده‌س���تی پێ كردووه‌و ش���ه‌پۆلێكی ناڕه‌زایی 
لە‌پێناو ئازادی‌و دادپه‌روه‌ریدا جه‌م���اوه‌ری وڵاته‌ جیاوازه‌كانی ته‌نیوه. هاوار لە‌پێناو ئازادی‌و 
دادپه‌روه‌ریدا خه‌ڵكی رژاندۆته‌ سه‌ر شه‌قام‌و ترسی خستۆته‌ دڵی هه‌موو سته‌مكاران، لە‌سه‌ر 
ئاستی نێوده‌وڵه‌تیش پایته‌خته‌ گه‌وره‌كانی دنیا پێشوازی لە‌و گۆڕانه‌ دێمۆكراتییه‌ ده‌كه‌ن‌و 

پشتیان كردۆته‌ سته‌مكار‌و دیكتاتۆره‌كان‌.
ئێمه‌ لە‌ كوردس���تان لە‌ كاتێكدا به‌ خۆشحاڵییه‌وه‌ پێشوازی لە‌و شه‌پۆلی گۆڕانه‌ ده‌كه‌ین‌و 
س���ات لە‌ دوای س���ات چاودێری پاش���هاته‌كانی ئه‌كه‌ین، لە‌ هه‌مان كاتدا ب���ه‌ نیگه‌رانییه‌وه‌ 
ده‌ڕوانین���ه‌ خه‌مس���اردیی ده‌س���ه‌ڵاتدارانی ئه‌م���ڕۆی كوردس���تان كه‌ هی���چ هه‌نگاوێكی 
راسته‌قینه‌یان به‌ره‌و دیمۆكراتیزه‌كردنی سیستمی فه‌رمانڕه‌وایی‌و عه‌دالە‌تی كۆمه‌ڵایه‌تی‌و 
دابینكردنی خزمه‌تگوزاری‌و پێداویس���تیه س���اناكانی رۆژانه‌ی خه‌ڵكی كوردستان نه‌ناوه‌، لە‌ 
كاتێكدا خه‌ڵكی كوردستان چاوه‌ڕێ بوون لە‌ دوای راپه‌رینه‌كه‌ی 1991وه‌ جۆرێك سیسته‌می 
حوكمڕان���ی‌و دیموكراس���ی دابمه‌زرێنێ، كه‌ هه‌م���وو ناوچه‌كه‌ ناچار به‌ لاس���اییكردنه‌وه‌ی 
بكات‌و گه‌لی كوردس���تان ببێته‌ پێش���ه‌نگی گۆڕان به‌ره‌و دیمۆكرس���ی‌و دادپه‌روه‌ری، به‌ڵام 
روداوه‌كان���ی دوای راپه‌ری���ن هه‌موو ئ���ه‌و چاوه‌ڕوانیانه‌ی لە‌ناو برد. كوردس���تان نه‌ك هه‌ر 
نه‌یتوانی ئه‌و نمونه‌ دیمۆكراس���یه‌ بێت كه‌ ش���وێنه‌كانی تر ناچار بكات لاس���ایی بكه‌نه‌وه‌. 
به‌ڵكو سیسته‌مێكی حوكمڕانی حیزبی پر لە‌ سته‌مكاری دروست كرد كه‌ بووه‌ته‌ نمونه‌یه‌كی 

خراپی لاساییكردنه‌وه‌. 

هاونیشتیمانانی سه‌ربه‌رزی كوردستان
دوای نزیكه‌ی دوو ساڵ لە‌ ده‌ركه‌وتنی ئه‌زمونی ئۆپۆزیسیۆنی پارلە‌مانی لە‌ كوردستاندا 
خه‌ڵكی كوردستان ئومێدیان وا بوو كه‌ ده‌سه‌ڵاتدارانی هه‌رێم به‌ خۆیاندا بچنه‌وه‌و ده‌ركه‌وتنی 
ئ���ه‌و ئه‌زمون���ه‌ بكه‌نه‌ ده‌رفه‌تێك ب���ۆ دیمۆكراتیزه‌كردن���ی فه‌رمانڕه‌وای���ی‌و دامه‌زراندنی 
سیس���ته‌مێكی پارلە‌مانی راسته‌قینه‌و باش���كردنی گوزه‌رانی هاوڵاتیان‌و دابینكردنی هه‌لی 
كار‌و خۆپێگه‌یاندن بۆ گه‌نجان‌و به‌ نیش���تمانیكردنی مه‌نزومه‌ی ئه‌منی‌و به‌رگریی هه‌رێم‌و 
جیاكردنه‌وه‌ی ده‌س���ه‌ڵاتی حیزب لە‌ ده‌س���ه‌ڵاتی حكومه‌ت. به‌ڵام به‌ پێچه‌وانه‌ی چاوه‌ڕوانی 
خه‌ڵكییه‌وه‌ ده‌سه‌ڵاتداران به‌ به‌رنامه‌ كار ئه‌كه‌ن بۆ نابوتكردنی ده‌زگا نیشتمانیه‌كان لە‌سه‌رو 
هه‌موشیانه‌وه‌ پارلە‌مانی كوردستان كه‌ رۆڵی ره‌قابی خۆی به‌ ته‌واوی لە‌ ده‌ست داوه‌و ئه‌وه‌ 
ساڵ ونیوێك به‌سه‌ر ته‌مه‌نی ئه‌م خولە‌ی پارلە‌ماندا تێ ئه‌په‌ڕێ تا ئێستا ده‌سه‌ڵاتی ئه‌وه‌ی 
نه‌بووه‌ لێپێچینه‌وه‌ لە‌گه‌ڵ تاكه‌ به‌رپرس���ێكی ئه‌م هه‌رێمه‌دا بكا، ته‌نانه‌ت ئه‌و حكومه‌ته‌ی 
كه‌ شه‌رعییه‌تی لە‌ په‌رلە‌رمان وه‌رگرتووه‌ ئاماده‌ نییه‌ ئیعتیراف به‌ ده‌سه‌ڵاتی په‌رلە‌مان بكاو 

وه‌ڵامی پرسیاره‌كانی بداته‌وه. 
ئێمه‌ لە‌ بزوتنه‌وه‌ی گۆڕان چه‌ندین جار به‌ گوتاری نوسراو‌و زاره‌كی، چه‌ندین جار لە‌ رێگه‌ی 
فراكس���یۆنه‌كانمانه‌وه‌ لە‌ كوردستان‌و به‌غدا، ده‌سه‌ڵاتدارانی هه‌ردوو حیزبی فه‌رمانڕه‌وامان 
لە‌ مه‌ترس���ی‌و په‌ره‌سه‌ندنی ئه‌م دۆخه‌ ئاگادار كردۆته‌وه‌، به‌ڵام جار لە‌ دوای جار رووبه‌ڕوی 
خه‌مساردیی زیاتر‌و بێباكیی زیاتر بوینه‌ته‌وه‌. بۆیه‌ ئێستا كاتی ئه‌وه‌ هاتووه‌ بزوتنه‌كه‌مان 
به‌ راش���كاوی‌و به‌ ئ���اگاداری ئێوه‌ ئه‌م داواكاریانه‌‌ پێش���كه‌ش به‌ ده‌س���ه‌ڵاتداران‌و هه‌موو 
هێزه‌ سیاس���یه‌كانی كوردس���تان بكات وه‌ك رێگه‌چاره‌یه‌كی راسته‌قینه‌ بۆ كۆتاییهێنان به‌م 
سیس���ته‌مه‌ حیزبسالاریه‌‌و دامه‌زراندنی سه‌ره‌تایه‌كی تازه‌ی حوكمڕانی كه‌ جێی ره‌زامه‌ندی 

ئێوه‌‌و شانازی هه‌موان بێت:
1- مه‌نعی س���ه‌ركردایه‌تی پارتی‌و یه‌كێتی لە‌ هه‌مو جۆره‌ ده‌س���تێوه‌ردانێ لە‌ كاروباری: 

حكومه‌ت‌و دائیره‌كانی، پارلە‌مان، دادگا، ئاسایش، پێشمه‌رگه‌.
2- مه‌نعی دامه‌زراوه‌كانی ئاس���ایش، زانیاری‌و پاراس���تن‌و پێش���مه‌رگه‌ ل���ە‌ هه‌مو جۆره‌ 
ده‌ستێوه‌ردانێ لە‌ كاری سیاس���ی خه‌ڵك‌و چالاكیه‌ جه‌ماوه‌ریه‌كان، گۆڕینی به‌ڕێوه‌به‌ره‌كانی 

ئه‌م ده‌زگایانه‌ به‌ كه‌سانی بێلایه‌نی پیشه‌یی.
3- هه‌ڵوه‌ش���اندنه‌وه‌ی حكومه‌ت���ه‌ حیزبیه‌ك���ه‌ی ئیس���تای یه‌كێتی‌و پارت���ی‌و پێكهێنانی 

حكومه‌تێكی ئینتیقالی ته‌كنۆكراتی بێلایه‌ن.
4- هه‌ڵوه‌شاندنه‌وه‌ی ئه‌م پارلە‌مانه‌ی ئێستا.

5- ئاماده‌كردنی زه‌مینه‌ی هه‌ڵبژاردنێكی نه‌زیهی بێ ته‌زویر بۆ پارلە‌مانی كوردستان كه‌ 
لە‌3 مانگ تێ نه‌په‌ڕێ.

6- گێڕان���ه‌وه‌ی موڵ���ك‌و ماڵ���ی داگیرك���راوی حكومه‌ت‌و خه‌ڵ���ك لە‌ لای���ه‌ن حیزبه‌كان‌و 
كاربه‌ده‌سته‌كانیه‌وه‌.

7- كێش���انه‌وه‌ی ره‌شنوسی ده‌ستوری هه‌رێم‌و هه‌مو ئه‌و یاس���ایانه‌ی په‌یوه‌ندیدارن به‌ 
سیسته‌می حوكمڕانی وڵاته‌و‌ه‌‌و حه‌واڵه‌كردنیان بۆ پارلە‌مانی داهاتو. 

ئێمه‌ لە‌كاتێكدا ئه‌م خواسته‌ جه‌ماوه‌ریه‌‌ رائه‌گه‌یه‌نین:
داوا لە‌ هه‌موو هێزه‌ سیاسیه‌كانی كوردستان ئه‌كه‌ین پشتگیری خۆیانی بۆ ده‌رببڕن.

داوا لە‌ ده‌سه‌ڵاتدارانی كوردستان ئه‌كه‌ین كه‌ لە‌ ئاستی به‌رپرسیارێتی مێژویی خۆیان دا 
بن بۆ جێبه‌جێكردنی.

 بزوتنه‌وه‌ی گۆڕان
 29 ی 1ی 2011

 پاشكۆی ژماره‌ )2( 
 به‌یاننامه‌ی هاوبه‌شی پ.د.ك‌و ی.ن.ك

گه‌لی ئازادی خوازی كوردستان!
لە‌كاتێك���دا، س���ه‌رۆكی هه‌رێم، په‌رلە‌م���ان‌و حكومه‌تی هه‌رێمی كوردس���تان، هێزه‌كانی 
ئیئتیلافی كوردستانی، لە‌گه‌ڵیاندا، رای گشتی گه‌لە‌كه‌مان‌و رێكخراو‌و سه‌ندیكاو خه‌مخۆرانی 
به‌دیهێنانی ئامانجه‌ به‌دینه‌هاتووه‌كانی كوردس���تان، تێكڕا س���ه‌رقاڵی ئه‌وه‌ین لە‌ به‌غدادی 
پایته‌خت���ی عیراقدا، دوای پێكهێنانی حكومه‌تی نوێی عیراق، به‌ س���ه‌رۆكایه‌تی به‌ڕێز نوری 
مالیكی، ئه‌و )18( خاڵه‌ی لە‌س���ه‌ری رێكه‌وتوین، به‌تایبه‌تی مـاده‌ی )140(ی نـاوچه‌ كێش���ه‌ 
لە‌س���ه‌ره‌كان، ئیتر باشتر بخرێنه‌ بواری جێبه‌جێكردن‌و به‌هۆی یه‌كڕیزی هێزه‌ سیاسیه‌كانی 
كوردس���تانه‌وه‌، رێگه‌ نه‌ده‌ین چیكه‌ جێبه‌جێكردنی داخوازییه‌ ده‌ستووری‌و سیاسییه‌كانمان، 
دوابخرێ. ئه‌مه‌ س���ه‌رباری ئه‌وه‌ی س���ه‌رانی گ���ۆڕان، پوازێكی یه‌ك لایه‌نه‌ی���ان كوتایه‌ ناو 
هاوسه‌نگه‌ری‌و یه‌كڕیزی هێزه‌ كوردستانیه‌كان‌و هه‌ڵوێستی توندڕه‌وانه‌یان لە‌ به‌غداد نواندو 
ئیئتیلافی كوردس���تانیان جێهێشت، به‌ڵام سوربونمان لە‌س���ه‌ر داخوازیه‌كان‌و چه‌سپاندنیان 
لە‌گه‌ڵ زۆربه‌ی هێزه‌ عیراقیه‌كان، دڵنیاییه‌كی سیاسی بۆ دروستكردوین. بۆئه‌وه‌ی سیاسه‌تی 
ته‌فریقه‌ی گۆڕانیش، كه‌مترین زیان به‌ هێزه‌ كوردستانیه‌كان‌و گه‌لە‌كه‌مان بگه‌یه‌نێت، هه‌ر 
سیاسه‌تێكی نه‌رممان به‌رامبه‌ر سه‌رانی گۆڕان نواندو په‌یتاپه‌یتاش هه‌وڵیان لە‌گه‌ڵ دراوه‌، 

كێشه‌كانیان لە‌گه‌ڵدا چاره‌سه‌ر بكرێ، به‌ڵام..
ئه‌ی خه‌ڵكی به‌شه‌ره‌فی كوردستان!

وادی���اره‌ س���ه‌رانی گ���ۆڕان، ئه‌م نه‌رمیه‌و ئه‌م سیاس���ه‌ته‌ پڕ لە‌ هه‌س���تی نیش���تمانی‌و 
نه‌ته‌وایه‌تیه‌ی���ان به‌ خراپ‌و به‌لاوازی لێكداوه‌ته‌وه‌، بۆیه‌، ئه‌م ئێواره‌یه‌، به‌یاننامه‌یه‌كیان بۆ 
دژایه‌تی س���ه‌رۆكایه‌تی هه‌رێم‌و په‌رلە‌مان‌و حكومه‌تی به‌شه‌رعی هه‌ڵبژێردراوی كوردستان 
ده‌ركردووه‌و به‌ڕه‌س���می، به‌ناوی س���ه‌رانی گۆڕانه‌وه‌، داوای هه‌ڵوه‌ش���اندنه‌وه‌ی په‌رلە‌مان‌و 
حكومه‌تی كوردستان ده‌كه‌ن، لە‌ وه‌ڵامی ئه‌م سیاسه‌ته‌ نامه‌سئولانه‌یه‌ی به‌ناو بزووتنه‌وه‌ی 
گۆڕان، هه‌ردوو مه‌كته‌بی سیاس���ی پارتی دیموكراتی كوردس���تان‌و یه‌كێتیی نیش���تمانیی 

كوردستان، رایده‌گه‌یه‌نین كه‌وا:
یه‌كه‌م: س���ه‌رانی گۆڕان، ب���ه‌ تاقی ته‌نها، ئۆباڵ���ی ئه‌م به‌یاننامه‌یه‌و ئه‌م هه‌ڵوێس���ته‌ 
سیاس���ییه‌ی دژایه‌تی شه‌رعیه‌تی په‌رلە‌مان‌و حكومه‌تی كوردستان، ته‌حه‌مول ده‌كه‌ن، هیچ 

لایه‌نێكی تر، لە‌ هێزه‌ كوردستانیه‌كان، لە‌گه‌ڵیاندا نین.
دووه‌م: یه‌كێتیی نیش���تمانیی كوردس���تان‌و پارتی دیموكراتی كوردستان، رایده‌گه‌یه‌نین 
كه‌وا، به‌ته‌واوی توانامان، توانای فراكس���یۆنه‌كه‌مان لە‌ په‌رلە‌م���ان، توانامان لە‌ حكومه‌تی 
كوردس���تان، توانای حزبی، جه‌ماوه‌ری، سیاس���ی‌و په‌یوه‌ندی نێونه‌ته‌وه‌ییمان، دژی هه‌موو 
پیلانێكی ئاژاوه‌گێڕی ده‌وه‌س���تین‌و رێگه‌ ناده‌ین هێزێك���ی كوده‌تاچی، دۆخی ئارامی بازاڕو 
كاس���بی خه‌ڵك، گوزه‌رانی خه‌ڵك، ئاسوده‌یی خه‌ڵك، خۆشبه‌ختی خه‌ڵك.. لە‌سایه‌ی ئه‌زمونی 

دیموكراسی‌و ئازادی‌و ئاسایشی كوردستان تێكبده‌ن.
سێهه‌م: به‌رپرسیارێتی هه‌موو رووداوێكی گه‌وره‌و بچوكی كوردستان، لە‌ناو خه‌ڵك، لە‌ناو 
داموده‌زگاكان، باره‌گاكان، بانكه‌كان، میوان‌و دۆستانی كوردستان، هه‌ر رووداوێك، راسته‌وخۆ، 
یان ناڕاسته‌وخۆ، رووبدات، یه‌كێتی‌و پارتی، راسته‌وخۆ، سه‌رانی گۆڕان به‌ به‌رپرسیار ده‌زانن‌و 

رووبه‌ڕووی سزای یاسایی ئاشكرایان ده‌كه‌ین.
گه‌لی ئه‌زموندیده‌ی كوردستان!

خۆتان ش���ایه‌تن كه‌ یه‌كێتیی‌و پارتی، لە‌ ده‌یان س���اڵی راب���وردوودا، بۆ به‌دیهێنانی ئه‌م 
ده‌س���تكه‌وتانه‌ی كوردس���تان، پشت ئه‌س���تور به‌ گه‌لە‌كه‌مان، چه‌ند ش���ه‌هیدی به‌خشیوه‌و 
چه‌ندیش به‌رگه‌ی رۆژگاره‌ سه‌خته‌كان‌و سیاس���ه‌تی فاشیسته‌كانی گرتووه‌، بۆیه‌، دڵنیاین، 
گه‌لە‌كه‌مان، كه‌ ئه‌نفال‌و كیمیاباران‌و نه‌هامه‌تیه‌كانی ته‌رحیل، ته‌عریب‌و ته‌بعیسیشی دیوه‌، 
هه‌رگیز رێگه‌ نادات، تاقمێكی قین لە‌دڵی ئاژاوه‌گێڕ، ئه‌زمونه‌كه‌مان تێكبدات، به‌دڵنیاییه‌وه‌، 
دڵنیاشتان ده‌كه‌ین، ش���ه‌رعیه‌تی په‌رلە‌مان، حكومه‌ت، هه‌روا ئاسایش، ئازادی‌و ئاسوده‌یی 
خه‌ڵ���ك، به‌هیچ تاقمێكی ئاژاوه‌چی تێكناچێت، به‌ڵكو لە‌م پیلانه‌دا، به‌ئاس���انی پیلانه‌كه‌یان 

تێكده‌شكێت.
جه‌ماوه‌ری دڵسۆزی كوردستان!

سه‌رانی گۆڕان واده‌زانن به‌شێكی خه‌ڵك، بۆ تێكدانی حكومه‌تی كوردستان‌و ئارامی‌و ئازادی 
خه‌ڵك، لە‌ هه‌ڵبژاردندا ده‌نگی پێداون، نازانن ته‌نانه‌ت به‌ش���ی زۆری لایه‌نگرانی خۆش���یان 
لە‌سایه‌ی ئه‌م حكومه‌ته‌دا، ئازادن‌و به‌ئازادی ده‌نگیان به‌وان داوه‌، هه‌ر لە‌ڕێگه‌ی په‌رلە‌مان‌و 
حكوم���ه‌ت‌و گفتوگۆی دڵس���ۆزانه‌ی هێزه‌كانی ئیئتیلافی كوردس���تانه‌وه‌، ئه‌و كه‌موكوڕی‌و 
گیروگرفت‌و كاره‌ ناپه‌س���ه‌ندانه‌ی، جه‌ماوه‌ر لێی نیگه‌رانه‌، چاره‌سه‌ر ده‌كرێن‌و به‌دڵنیاییه‌وه‌ 
چاره‌سه‌ریش���یان ده‌كه‌ین، نه‌ك به‌ ئاژاوه‌و لاس���اری‌و چه‌واش���ه‌كاری، به‌هیواین كۆمه‌ڵانی 
خه‌ڵكی كوردس���تان وریابن‌و چه‌واش���ه‌نه‌كرێن‌و دۆخی وڵاتانی نادیموكراس‌و به‌شمه‌ینه‌تی 
خه‌ڵك، به‌هۆی سیاس���ه‌تی سه‌رانی گۆڕانه‌وه‌، به‌ كوردس���تانی ئازاد‌و دیمكراس‌و ئاوه‌دانه‌ 
به‌راورد نه‌كرێن‌و ده‌س���تخه‌ڕۆ نه‌بن، هه‌ر رێگای دیالۆگ‌و برایه‌تی‌و په‌رۆش���ی پاراس���تنی 
ئه‌زمونه‌كه‌مان‌و په‌ره‌پێدانی، رێگای چاره‌سه‌ركردنی كێشه‌كانه‌ نه‌ك ئاژاوه‌و ئاشوبه‌ نانه‌وه‌ 

لە‌ناو خه‌ڵكدا.
- سه‌ربه‌رزی بۆ شه‌هیدان.

- بژی جه‌ماوه‌ری ئازادیخوازی كوردستان
- بێته‌دی ئامانجه‌كانمان.

- تێكده‌شكێنین پیلانی ئاژاوه‌گێڕان.
مه‌كته‌بی سیاسی مه‌كته‌بی سیاسی
پارتی دیموكراتی كوردستان یه‌كێتیی نیشتمانیی كوردستان
شه‌وی 2011/1/29

 پاشكۆی ژماره‌ )3( 

 راگه‌یه‌نراوی 19 حیزبی كوردستانی 

ده‌قی راگه‌یه‌ندراوه‌كه‌:
ئه‌مرۆ یه‌كشه‌مه‌ 2011/1/30 به‌ سه‌رپه‌رشتی به‌رێز مسعود بارزانی سه‌رۆكی هه‌رێمی 
كوردس���تان‌و ئاماده‌بوونی به‌ڕێزان س���ه‌رۆكی په‌رلە‌مانی كوردستان‌و سه‌رۆكی حكومه‌تی 
هه‌رێم‌و جێگرانیان‌و س���ه‌ركرده‌‌و س���كرتێر‌و نووێنه‌ری هه‌موو هێزه‌ سیاسیه‌كانی هه‌رێمی 
كوردستان، كۆبوونه‌وه‌یه‌ك سه‌باره‌ت به‌و به‌یاننامه‌یه‌ی كه‌ دوێنێ بزووتنه‌وه‌ی گۆران بڵاوی 

كرده‌وه‌ ساز درا‌و لە‌سه‌ر ئه‌م خالانه‌ی خواره‌وه‌ رێك كه‌وتن:
1- ئێم���ه‌ وه‌ك حزب‌و لایه‌ن���ه‌كان دووباره‌ی ده‌كه‌ینه‌وه‌ كه‌ هه‌ر هه‌ولێك بۆ چاكس���ازی‌و 
گۆرانكاری ده‌بێت لە‌ چوارچێوه‌ی پرۆس���ه‌‌و ش���ه‌رعیه‌تی سیاسی‌و یاسایی بێت،‌و پارێزگاری 
لە‌و دام‌و ده‌زگایانه‌ش بێت كه‌ ده‌رئه‌نجامی هه‌لبژاردن‌و ئیراده‌ی ده‌نگده‌رانی كوردس���تانه‌. 
وه‌ هه‌م���وو ش���ێوازێك لە‌ هه‌ر لایه‌كه‌وه‌ بێ���ت ره‌تی ده‌كه‌ینه‌وه‌ كه‌ ببێت���ه‌ هۆی تێكدانی 
باری ئاس���ایش‌و هێمنی‌و به‌یه‌كه‌وه‌ ژیانی ئاش���تی خوازانه‌ی نێوان هێز‌و لایه‌ن‌و سه‌رجه‌م 

پێكهاته‌كانی گه‌لی كوردستان .
2- جه‌خت ده‌كه‌ینه‌وه‌ لە‌س���ه‌ر بایه‌خی نه‌ته‌وه‌یی‌و سیاسی‌و نیشتمانی‌و كار‌و تێكۆشانی 
هاوبه‌ش لە‌ پێناو پاراستنی ده‌س���تكه‌وته‌ نه‌ته‌وه‌یه‌كان‌و مه‌سه‌لە‌ چاره‌نووس سازه‌كان‌و به‌ 

دی هێنانی ئه‌رك‌و ئامانجه‌ نیشتمانیه‌ به‌دیهێنراوه‌كان.
3- جه‌خت ده‌كینه‌وه‌ لە‌سه‌ر بایه‌خی سیاسی‌و نه‌ته‌وه‌یی بوونی موعارزه‌ی یاسایی‌و ئاشتی 
خ���واز‌و په‌رلە‌مانی لە‌ هه‌رێم���دا‌و دانانی به‌یه‌كێ لە‌ دی���ارده‌ پۆزه‌تیڤه‌كانی ئه‌م قۆناغه‌ی 

هه‌رێمی كوردستان .
4- .بوونی كه‌م‌و كورتی‌و كێش���ه‌‌و گه‌نده‌لی‌و نات���ه‌واوی لە‌ بارو دۆخی هه‌رێمدا واقیعه‌‌و 
خوازیاری ئه‌وه‌ین كه‌ حكومه‌ت‌و معارزه‌‌و كۆمه‌لگای مه‌ده‌نی‌و سه‌رجه‌م هێزه‌كان هه‌ریه‌كه‌‌و 
لە‌ پێگه‌ی خۆیه‌وه‌ به‌ش���دار بێت لە‌ به‌ره‌و پێش بردنی ره‌وتی چاكس���ازی‌و كه‌م كردنه‌وه‌ی 
كه‌م‌و كورتیه‌كان‌و باشتر كردنی ئاستی ژیانی هاوڵاتیانی هه‌رێم‌و په‌ره‌پێدان به‌ ئه‌زموونه‌ 

حكومرانی‌و دیموكراسیه‌كه‌ی.
ل���ە‌ كۆتایی دا داوا لە‌س���ه‌رجه‌م هاوڵاتی���ان‌و هێز‌و لایه‌ن���ه‌كان‌و نیش���تمان په‌روه‌رانی 
هه‌رێمه‌كه‌مان ده‌كه‌ین پارێزگاری لە‌ گیانی برایه‌تی‌و پێكه‌وه‌ ژیانی نێوانیان بكه‌ن‌و هوشیاری 
یاس���ایی‌و ئه‌خلاقی خۆیان بپارێزن هه‌روه‌ها هاوڵاتیان‌و چاودێر‌و لایه‌نه‌ په‌یوه‌نداره‌كانیش 

دلنیا ده‌كه‌ینه‌وه‌ لە‌ سه‌قامگیری باری سیاسی‌و ئاسایشی هه‌رێم.

پارتی دیموكراتی كوردستان
یه‌كێتی نیشتمانیی كوردستان

یه‌كگرتووی ئیسلامی كوردستان
كۆمه‌ڵی ئیسلامی كوردستان

حزبی شیوعی كوردستان
حزبی سۆسیالیست دیموكراتی كوردستان

بزوتنه‌وه‌ی ئیسلامی كوردستان
یه‌كێتی نه‌ته‌وه‌یی دیموكراتی كوردستان
بزوتنه‌وه‌ی دیموكراتی گه‌لی كوردستان

بزوتنه‌وه‌ی دیموكراتی توركمانی
پارتی كرێكاران‌و ره‌نجده‌رانی كوردستان

حزبی زه‌حمه‌تكێشانی كوردستان
بزوتنه‌وه‌ی چاكسازیی توركمان

لیستی هه‌ولێری توركمانی
ئه‌نجومه‌نی میللی كلدانی سریانی ئاشووری

پارتی به‌یت نه‌هرێنی دیموكراتی
بزوتنه‌وه‌ی دیموكراتی ئاشووری

پارتی دیموكراتی كلدانی
نوێنه‌ری ئه‌رمه‌نه‌كان لە‌ په‌رلە‌مانی كوردستان

 پاشكۆی ژماره‌ )4( 
 راگه‌یه‌نراوی تۆڕی به‌رگری لە‌ماف‌و ئازادییه‌كانی خه‌ڵك

ده‌قی په‌یامه‌كه‌
په‌یامی پیرۆزبایی بۆ گه‌لی تونسی‌و میسریه‌كان‌و ئاشتی‌و چاكسازی بۆ كوردستان

پاش چه‌ند رۆژێكی كه‌م لە‌ ناره‌زایه‌تی جه‌ماوه‌ری‌و هاتنه‌سه‌رشه‌قامی گه‌لی تونس‌و میسر 
دژ به‌ دیكتاتوره‌كانیان، س���ه‌رئه‌نجام ده‌سه‌ڵاتی س���ته‌مكارو پرچه‌ك لە‌به‌رامبه‌ر توره‌بون‌و 
فش���اری مه‌ده‌نیانه‌ی خه‌ڵك چۆكی داداو س���ه‌رۆكه‌كانیان شاربه‌ده‌ركران‌و خۆری ده‌سه‌ڵاتی 
س���ته‌مكاریان ئاوابوو،بێزاری خه‌ڵك لە‌ خراپی باری گوزه‌ران‌و نه‌بونی ته‌واوی ئازادییه‌كان‌و 
ده‌یان كێش���ه‌ی تری ئابوری‌و كۆمه‌ڵایه‌تی به‌ راده‌یه‌ك زۆربوو كه‌ وه‌ك ره‌ش���ه‌بایه‌كی توره‌ 

ده‌سه‌ڵاتدارانی پێچایه‌ وه‌.
ئێمه‌ وه‌ك به‌شێكی زۆری خه‌ڵكی كوردستان ،جگه‌ لە‌ پیرۆزبای گه‌رممان لە‌و سه‌ركه‌وتنه‌ 
گه‌وره‌یه‌ی گه‌لی راپه‌ریوی تونس‌و میسر ،پشتیوان لە‌ ئیراده‌‌و داخوازیه‌كانی ئه‌وگه‌لە‌ئه‌كه‌ین 
.چونكه‌ ئێمه‌ی خه‌ڵكی كوردستانیش دوچاری هه‌مان قه‌یرانی سیاسی‌و ئابوری‌و كۆمه‌ڵایه‌تی 
هاوشێوه‌ی میسری‌و تونس���یه‌كان بوینه‌ته‌ووه‌، گه‌ر ته‌واو لێكچونێكیش نه‌بێت ئه‌وا بێشك 
خاڵی هاوبه‌ش���ی پر لە‌ مه‌ینه‌تی‌و نه‌خۆشی سیاس���ی به‌رۆكی ئه‌م ده‌سه‌ڵات‌و حكومه‌ته‌ی 

گرتوه‌ته‌وه‌.
ئه‌ی ده‌سه‌ڵاتدارانی هه‌رێمی كوردستان:

لە‌س���ه‌روبه‌ندی ئه‌م گۆرانكاییه‌گه‌ورانه‌ی كه‌ رۆژهه‌ڵاتی ناوه‌راس���تی گرتوه‌ته‌وه‌، ئێمه‌ 
وه‌ك چالاكوانان���ی مه‌ده‌نی‌و خه‌ڵكانی ئازادیخواز‌و خه‌مخۆری ئه‌م وڵاته‌ هۆش���داری به‌په‌لە‌ 
ئه‌ده‌ین���ه‌ ئێوه‌ی ده‌س���ه‌ڵاتدار‌و حكومرانی ئه‌م هه‌رێمه‌، كه‌ هه‌رچ���ی زوتره‌ بكه‌ونه‌خۆتان 
بۆ ئه‌نجامدانی چاكس���ازی ریشه‌یی لە‌ ته‌واوی كایه‌ سیاس���ی‌و ئابوری‌و كۆمه‌ڵایه‌تیه‌كاندا.
وه‌ لە‌ماوه‌یه‌كی زۆركورتدا به‌عه‌مه‌لی وه‌ڵامی داخوازی‌و پرس���یاره‌ چاره‌نوسزازه‌كانی خه‌ڵك 
بده‌نه‌وه‌ كه‌ رۆژانه‌ ئاراسته‌ی ده‌سه‌ڵاتی حاكم‌و حكومه‌ته‌كه‌ی ئێوه‌ی ئه‌كه‌ن . ئێوه‌ ده‌بێت 
لە‌م���ه‌ودوا كۆتای به‌ هه‌ڵخه‌ڵه‌تاندن‌و چه‌واش���ه‌كردنی خه‌ڵك بهێنن‌و ب���ه‌ به‌ڵێنی زاره‌كی 
خه‌ڵك هیوا براونه‌كه‌ن، ئه‌گه‌رنا كه‌ ش���ه‌پۆلی توره‌ی‌و بێزاری خه‌ڵك هاوش���ێوه‌ی تونسی‌و 
میسریه‌كان هه‌ڵی كرد ئیدی هیچ هێز‌و پارتێك ناتوانێت خۆی لە‌به‌ری راگرێت‌و كار لە‌كار 
ئه‌ترازێت. بۆیه‌ ده‌پرسین‌و داواده‌كه‌ین كه‌ ئه‌گه‌ر هه‌رپارت‌و لایه‌نێك خه‌می لە‌ده‌ستچونی 
ئه‌م ده‌سه‌ڵاته‌ خودموختاریه‌‌و لە‌ خه‌می كوردوكوردستاندایه‌ ده‌بێت هه‌رچی زوتره‌ گۆرانكاری 

ریشه‌یی لە‌ولاتدا بكات‌و وه‌ڵامی داخوازیه‌كان خه‌ڵك بداته‌وه‌. 
ئه‌ی پارت‌و بزوتنه‌وه‌ سیاسیه‌كانی كوردستان:

خه‌ڵكی كوردس���تان داواده‌كات كه‌ به‌هۆی ململانێی حیزبایه‌تی‌و سیاس���یانه‌ی خۆتانه‌وه‌، 
هاوش���ێوه‌ی رابوردوو خه‌ڵك نه‌كه‌نه‌ قوربانی دووباره‌ كوردستان نه‌كه‌نه‌وه‌ مه‌یدانی شه‌ر‌و 

كوش���تار . وه‌ داواده‌كه‌ی���ن كه‌ ب���ه‌ ململانێی مه‌ده‌ن���ی‌و دیموكراتیانه‌ هه‌وڵ���ی ئالوگۆری 
ده‌سه‌ڵات‌و به‌دیهێنانی ئامانجه‌كانتان بده‌ن. بۆیه‌ ئێمه‌ وه‌ك چالاكوانانی مه‌ده‌نی‌و خه‌ڵكانی 
ئازادیخ���واز پێتان را ئه‌گه‌یه‌نین كه‌ چیت���ر خه‌ڵك لێتان قبوڵناكات تا دووباره‌ كوردس���تان 
بكه‌نه‌ مه‌یدانی جه‌نگ .وه‌ لە‌ئه‌گه‌ری رودانی هه‌ر توندوتیژیه‌ك ئێوه‌ی ده‌سه‌ڵاتدار‌و حیزب‌و 
بزوتنه‌وه‌ سیاسیه‌كان به‌رپرسیاریه‌تی راسته‌قینه‌ی تاوان‌و روداوه‌ خوێناویه‌كان لە‌ ئه‌ستۆی 
ئێوه‌دا ئه‌بێت.خه‌ڵكی كوردستان‌و كۆمه‌ڵگه‌ی نێوده‌وڵه‌تی چیتر لێتان خۆشنابین .ئاشكراشه‌ 
كه‌ به‌ داوای لێبوردنكردن برینه‌كانی خه‌ڵكی به‌شمه‌ینه‌ت سارێژنابێت . بۆیه‌ هیوادارین وه‌ 
داواكارین كه‌ به‌ شێوازی ناتوندو تیژی خه‌باتی سیاسی ومه‌ده‌نی خۆتان به‌رده‌وامی پێبده‌ن 

. وه‌ كۆتای به‌ هه‌ره‌شه‌‌و زمانزبری خۆتان‌و میدیاكانتان بهێنن .
هاوڵاتیانی به‌رێز:

ئێمه‌ وه‌ك ت���ۆری به‌رگری لە‌ ماف‌و ئازادیه‌كانی خه‌ڵ���ك‌و چالاكوانان مه‌ده‌نی‌و خه‌ڵكانی 
ئازادیخواز به‌هۆی سه‌ركه‌وتنی ئیراده‌ی تونسی‌و میسریه‌كان به‌سه‌ر دیكتاتوره‌كانیاندا، وه‌ 
بۆ هۆشداری دان‌و به‌خه‌به‌رهێنانه‌وه‌ی ده‌سه‌ڵاتداران لە‌ هه‌ڵكردنی ره‌شه‌بای توره‌ی خه‌ڵك لە‌ 
سه‌ر هه‌مان قه‌یران كه‌ به‌رۆكی خه‌ڵكی كوردستانی گرتوه‌، وه‌ بۆ نه‌فره‌ت كردن لە‌ جه‌نگ‌و 
ئه‌گه‌ری دوباره‌ ده‌س���تپێكردنه‌وه‌ی شه‌ری ناوخۆ لە‌ ئه‌نجامی ململانێی حیزبه‌سیاسیه‌كانی 
كوردس���تان، رۆژی 5 شه‌ممه‌ كاتژمێر 2 ی پاشنیوه‌رۆ، به‌رواری 17-2-2011 لە‌به‌رده‌ركی 
س���ه‌رای شاری س���لێمانی، كۆبونه‌وه‌یه‌كی جه‌ماوه‌ری مه‌ده‌نی بۆ راگۆرینه‌وه‌‌و فشارخستنه‌ 
س���ه‌ر ده‌سه‌ڵات وسه‌رجه‌م پارته‌ سیاسیه‌كان س���ازئه‌ده‌ین. به‌هیوای به‌شداری مه‌ده‌نیانه‌‌و 

دوور لە‌توندو تیژی هه‌موولایه‌كتان لە‌ پێناو گه‌یاندنی ئامانجه‌كانمان به‌ده‌سه‌ڵات.

 تۆری به‌رگری لە‌ ماف‌و ئازادییه‌كانی خه‌ڵك /سلێمانی 
2011/2/14 

 پاشكۆی ژماره‌ 5 
 به‌یاننامه‌ی كۆمه‌ڵێك رۆژنامه‌نووس 

ده‌قی به‌یاننامه‌كه‌

خۆ سوتاندن رێگه‌ چاره‌ نیه‌
تكایه‌ سه‌رۆكی هه‌رێم وه‌ڵام

دوای ئه‌وه‌ی هه‌واڵی خۆسوتاندنی پێشمه‌رگه‌یه‌كی دێرینمان بیست‌و ئه‌وه‌ی راگه‌یاندووه‌ 
س���به‌ینێ كاتژمێ���ر چواری پ���اش نیوه‌ڕۆ لە‌ به‌رده‌كی س���ه‌رای ش���اری س���لێمانیدا خۆی 
ده‌سوتینێت، به‌ پێویستمان زانی ئه‌م به‌یاننامه‌یه‌ پێشكه‌شی سه‌رۆكایه‌تی هه‌رێم‌و لایه‌نه‌ 

په‌یوه‌ندیداره‌كان بكه‌ین.
1، هه‌رچ���ی زووت���ره‌ رێگه‌ لە‌ هه‌رج���ۆره‌ كارێكی وه‌ها بگیرێت‌و به‌ ش���ێوه‌یه‌كی دور لە‌ 
تون���د‌و تیژی‌و گوێ لە‌ هاوڵاتیانی كوردس���تان‌و خواس���ته‌كانیان بگیرێت‌و به‌ ده‌م كێش���ه‌ 

هه‌نوكه‌ییه‌كانی هاوڵاتیانی كوردستانه‌وه‌ بێن
2، پێویسته‌ هه‌ردوو لایه‌نی ده‌س���ه‌ڵات‌و ئۆپۆزسیۆن رێگه‌ نه‌ده‌ن هێرشی راگه‌یاندن بۆ 
س���ه‌ر یه‌كتری به‌و راده‌یه‌ چر بكه‌نه‌وه‌ كه‌ دانیش���توانی هه‌رێم بیر لە‌ دووباره‌ كردنه‌وه‌ی 

سیناریۆكانی میسر‌و تونس بكه‌نه‌وه‌،
3، هه‌رێمی كوردس���تان موڵكی هه‌موو دانیش���توانه‌كه‌یه‌تی‌و پارتی ویه‌كێتی كارێكیان 
ك���ردووه‌ كه‌ خه‌ڵكانێك لە‌م وڵات���ه‌دا لە‌ ده‌ره‌وه‌ی ئه‌و دوو ده‌س���ه‌ڵاته‌وه‌ن خۆیان به‌ ناومۆ 
ده‌زانن‌و بێ به‌ش كراون لە‌ هه‌موو داهات‌و س���ه‌رچاوه‌یه‌كی ئه‌م هه‌رێمه‌، ده‌بێت ئه‌و دوو 
هێزه‌ رێگه‌چاره‌یه‌ك بگرنه‌ به‌ر كه‌ هه‌موو هاوڵاتیان خۆیان به‌ هاونیشتیمانی ئه‌م هه‌رێمه‌ 

بزانن،
4، ده‌بێت لێكۆڵینه‌وه‌ بكرێت بۆ كێش���ه‌كانی ئه‌و هاوڵاتیه‌‌و هه‌موو هاوشێوه‌كانی‌و رێگه‌ 
نه‌درێت به‌ هۆی جیاوازی حیزبایه‌تی‌و بیركردنه‌وه‌ی سیاس���یه‌وه‌ قوت‌و بژێوی هیچ كه‌سێك 

ببڕرێت،
5، لێپرس���راوی یه‌كه‌م ل���ە‌ به‌رامبه‌ر هه‌ر روداوێكدا كه‌ لە‌ كوردس���تاندا بكه‌وێته‌وه‌ هه‌ر 
سێ سه‌رۆكایه‌تیه‌كه‌ی هه‌رێم‌و ئه‌نجومه‌نی وه‌زیران‌و په‌ڕلە‌مان ولایه‌نه‌كانی ئۆپۆزسیۆنه‌‌و 
ده‌بێت به‌ زوترین كات ئه‌و باره‌ گرژه‌ی كوردستان كۆتایی پێ بێت‌و كار نه‌كاته‌ سه‌ر ژیانی 
رۆژانه‌ی خه‌ڵك‌و په‌كخستنی پرۆسه‌ی سیاسی لە‌ كوردستان‌و رێگه‌ی توند‌و چه‌ك نه‌گیرێته‌ 

به‌ر 

 پاشكۆی ژماره‌ 6 
 رونكردنه‌وه‌یه‌ك لە‌ پارێزگاری سلێمانیه‌وه‌ 

 
به‌ناوی‌ خوای‌ گه‌وره‌و میهره‌بان

خوشك‌و برایانی‌ به‌ڕێز...
هاوڵاتیانی‌ شاری‌ سلێمانی‌ خۆشه‌ویست...

لە‌ هه‌رێمی‌ كوردستاندا به‌پێی‌ یاسا هه‌موو كه‌س‌و لایه‌نێك مافی‌ خۆیه‌تی‌ خۆپیشاندان‌و 
كۆبو‌ون���ه‌وه‌ی‌ جه‌ماوه‌ری���ی‌ ئه‌نجامب���دات‌و داوای‌ ماف���ه‌ ره‌واكانی‌ بكات، ه���اوكات ئه‌ركی‌ 
حكوم���ه‌ت‌و لایه‌نه‌ په‌یوه‌ندیداره‌كانیش���ه‌ به‌ده‌نگ ئه‌و داواكاریان���ه‌وه‌ بچن‌و هه‌وڵبده‌ن بۆ 

جێبه‌جێكردنیان،
ئێم���ه‌ش ل���ە‌ پارێزگای‌ س���لێمانی‌ ب���ه‌ هاوڵاتییانی‌ خۆمان���ی‌ راده‌گه‌یه‌نی���ن كه‌ لە‌گه‌ڵ 
خۆپیش���اندان‌و مانگرتن‌و هه‌ر چالاكییه‌كی‌ ترداین، كه‌ به‌پێی‌ یاسا ده‌بێت مۆڵه‌ت وه‌ربگرن 
تاوه‌كو ئێمه‌ش هاوكاربین بۆ به‌دیهێنانی‌ ئامانجی‌ خۆپیشاندانه‌كان‌و بتوانین كاری‌ پێویست 
بكه‌ین بۆ پاراس���تی‌ سه‌لامه‌تیی‌ خۆپیشانده‌ران، به‌ڵام پێویسته‌ خۆپیشاندانه‌كان هێمنانه‌و 
لە‌پێناو به‌رژه‌وه‌ندیی‌ گشتیدا بن، هه‌روه‌ها پێكه‌وه‌ ئارامی‌‌و ئاسایشی‌ شاره‌كه‌مان بپارێزین‌و 
به‌هه‌موو لایه‌كمان رێگه‌ نه‌ده‌ین هیچ كه‌س���ێك ئاراسته‌ی‌ خۆپیش���اندانه‌كان به‌ره‌و كاری‌ 

ئاژاوه‌گێڕیی‌‌و مه‌به‌ستی‌ تر به‌رن، كه‌ زیانی‌ هه‌موومانی‌ تێدایه‌.
به‌ڕێزان...

ئه‌ركی‌ ئێمه‌یه‌ سه‌روماڵتان بپارێزین‌و نه‌هێڵین بارودۆخی‌ ئارامی‌ شاره‌كه‌مان تێكبدرێت، 
لە‌به‌رئه‌وه‌ی‌ كاریگه‌ری‌ خراپی‌ ده‌بێت لە‌سه‌ر باری‌ گوزه‌رانی‌ خه‌ڵك‌و بازاڕ، كه‌ ژیانی‌ رۆژانه‌ی‌ 

دانیشتو‌وانی‌ ئه‌م شاره‌ خۆشه‌ویسته‌ی‌ پێوه‌به‌نده‌.
بۆیه‌ لێره‌وه‌ داوا لە‌هاوڵاتییانی‌ ش���اری‌ س���لێمانی‌‌و رێكخراوه‌كان���ی‌ كۆمه‌ڵگه‌ی‌ مه‌ده‌نی‌‌و 
سه‌رجه‌م لایه‌نه‌ په‌یوه‌ندیداره‌كان ده‌كه‌ین، هاوكارمان بن تا به‌رده‌وام بین لە‌ به‌ره‌وپێشبردنی‌ 
پارێزگاكه‌م���ان‌و پێشكه‌ش���كردنی‌ خزمه‌تگوزاریی‌ زیاترو پاراس���تنی‌ ژیان���ی‌ هاوڵاتییان‌و 

تێكنه‌دانی‌ ئه‌وه‌ی‌ به‌ده‌ستمانهێناوه‌.
هه‌ر شادو سه‌ربه‌رزو سه‌ركه‌وتوو بن....

 لە‌گه‌ڵ رێزدا.....

 پارێزگاری‌ سلێمانی‌
2011/2/17 

 پاشكۆی ژماره‌ 7 
 به‌یاننامه‌ی پارتی دیموكراتی كوردستان 

جه‌ماوه‌ری خۆشه‌ویست خه‌ڵكی كوردستان
ئه‌مڕۆ لە‌لایه‌ن هه‌ندێك حزب‌و رێكخراوی ناسراوه‌وه‌ خۆپیشاندانێك لە‌ناو شاری سلێمانی 
رێكخ���را كه‌ وه‌ك لە‌ داوای رێكخه‌رانی خۆپیش���اندانه‌كه‌ هاتبوو گوایه‌ بۆ ئامانجی هه‌ندێك 
خواست‌و پشتیوانی لە‌ گۆڕانكارییه‌كانی تونس‌و میسر بووه‌ كه‌چی ئاڕاسته‌ی خۆپیشانده‌ران 
به‌ رێنوێنی هه‌ندێك ئاژاوه‌ گێڕ لە‌ دژی باره‌گای لقی چواری پارتی دیموكراتی كوردس���تان 
گۆڕدرا‌و لە‌ناو خۆپیشانده‌رانه‌وه‌ چه‌كدار هه‌بوون‌و دوای به‌ردبارانكردنی باره‌گاكه‌‌و په‌لاماری 

باره‌گای لقی چواریان داوه‌.
لە‌ب���ه‌ر ئه‌وه‌ی دام���وده‌زگا ئه‌منییه‌كانی به‌رپرس رۆڵی خۆیان وه‌ك پێویس���ت نه‌گێڕاوه‌، 
ئه‌و هێزه‌ پاس���اوانه‌ ئاسایشه‌ بچوكه‌ی كه‌ بۆ پارێزگاری لق دانراوه‌ ناچار بوون به‌رگری لە‌ 

باره‌گاكه‌ بكه‌ن. 
لە‌ ئه‌نجامدا به‌داخه‌وه‌ ژماره‌یه‌ك په‌لامارده‌ر به‌ركه‌وتن.

ئه‌وه‌ی شایه‌نی باسه‌ ئێمه‌ چه‌ند رۆژه‌ ئاگادارین جموجۆڵی گومانلێكراوان‌و ئاژاوه‌ گێڕانین 
كه‌ دژی پارتی دیموكراتی كوردستان لە‌ پارێزگای سلێمانی ده‌كرێت. 

لە‌ن���او ئاژاوه‌گێڕه‌كاندا لایه‌نگرانی حزب‌و رێكخراوی ناس���را‌و هه‌ن‌و ئه‌وه‌ی جێگای داخه‌،ـ 
هێزه‌كانی ئاس���ایش‌و پۆلیسی ناو ش���اری س���لێمانی هیچ به‌رگرییان لە‌ باره‌گای لقی4ی 
پارتیمان نه‌كرد‌و لێگه‌ڕان ئاڕاسته‌ی خۆپیشاندانه‌كه‌ به‌ حه‌زی ئاژاوه‌گێڕان بڕوات‌و كۆنتڕۆڵی 

رێڕه‌وی خۆپیشاندانه‌كه‌یان نه‌كرد.
هه‌روه‌ك دیاره‌، به‌پێی یاس���ای رێكخستنی خۆپیشاندان نابێت خۆپیشانده‌ران‌و رێكخه‌رانی 
لە‌دژی داموده‌زگا ره‌س���می‌و حزبییه‌كان بجولێن���ه‌وه‌‌و توندوتیژی به‌كار بێنن كه‌چی ئه‌وه‌ی 

ئه‌مڕۆ لە‌ سلێمانی دژی باره‌گای لقی 4ی پارتیمان كراوه‌ پێچه‌وانه‌ی یاسایی ناوبراوه‌. 
ئێمه‌ لە‌ پارتی دیموكراتی كوردس���تان داوا لە‌ داموده‌زگا فه‌رمییه‌كانی سلێمانی ده‌كه‌ین 
ئه‌من‌و ئاسایش بپارێزێت‌و به‌ ئه‌ركی خۆی هه‌ڵسێت. هه‌روه‌ها داوا لە‌ لایه‌نه‌ سیاسییه‌كان‌و 
جه‌ماوه‌ری خۆشه‌ویس���تی ناوشاری سلێمانی ده‌كه‌ین ئه‌ركی نیشتمانی خۆیان بۆ پاراستنی 
هێمنی‌و سه‌لامه‌تی داموده‌زگا سیاسی‌و حكومییه‌كان به‌جێ بگه‌یه‌نن‌و نه‌یه‌ڵن ئاژاوه‌گێڕان‌و 
گوم���ان لێكراوان دژی به‌رژه‌وه‌ن���دی وڵاته‌كه‌مان پلانی خۆیان جێبه‌ج���ێ بكه‌ن. چونكه‌ لە‌ 

كۆتاییدا ته‌نیا سه‌روسامانی هاووڵاتیان‌و داموده‌زگاكانی زیانمه‌ن ده‌بن. 
جه‌ماوه‌ری خۆشه‌ویس���تی خه‌ڵكی كوردس���تان پاراس���تی ئه‌من‌و ئاس���ایش‌و ده‌ستكه‌وته‌ 
نه‌ته‌وه‌یی���ه‌ دیموكراتییه‌كانمان ئه‌ركی هه‌موو چین‌و توێ���ژ‌و حزب‌و رێكخراوه‌ جیاجیاكانه‌‌و 
چاوه‌ڕوانین جه‌ماوه‌ر به‌ ئه‌ركی خۆی هه‌ڵسێت‌و باره‌گای هه‌موو لایه‌نێكی سیاسی‌و پێكهاته‌ 

جیاجیاكان‌و ده‌زگا حكومییه‌كان بپارێزێت رێگا نه‌دات پشێوی بڵاو ببێته‌وه‌.

ئێم���ه‌ لە‌ پارتی دیموكراتی كوردس���تان داوا لە‌ حكومه‌تی هه‌رێمی كوردس���تان ده‌كه‌ین 
لێژنه‌یه‌ك���ی لێكۆڵینه‌وه‌ پێكبهێنێ���ت‌و به‌زووترین كات ئه‌نجامه‌ك���ه‌ی بخاته‌ چاوی خه‌ڵكی 
كوردستان‌و فیتنه‌گێڕان رووداوه‌كه‌ی ناوشاری سلێمانی ئاشكرا بكات‌و بیخاته‌ ده‌ست یاسا.

هه‌روه‌ه���ا ه���ه‌وڵ ده‌ده‌ین هه‌م���وو توانای خۆمان ب���ۆ كۆنتڕۆڵی وه‌زعه‌كه‌‌و پاراس���تنی 
ده‌سكه‌وته‌كان ته‌رخان بكه‌ین‌و یه‌كڕیزی میللە‌ته‌كه‌مان ده‌پارێزین.

 پارتی دیموكراتی كوردستان 
2011/2/17 

 پاشكری ژماره‌ 8 
 رونكردنه‌وه‌یه‌ك لە‌ نه‌وشیروان مسته‌فاوه‌ 

پاش ئه‌وه‌ی‌ هه‌ندێك لایه‌ن خۆپیشاندانی ئه‌مڕۆی‌ سلێمانیان رێكخست، كۆمه‌ڵێك رووداوی‌ 
ناخۆش���ی‌ لێكه‌وته‌وه‌، ئێمه‌ لە‌كاتێكدا به‌ توندی ئیدانه‌ی هه‌موو جۆره‌ په‌لاماردانێك بۆسه‌ر 
باره‌گا‌و شوێنه‌ فه‌رمییه‌كان ده‌كه‌ین، ئه‌و راستییه‌ دووباره‌ ده‌كه‌ینه‌وه‌ كه‌ ئێمه‌ بزووتنه‌وه‌یه‌كی‌ 
سیاسی‌ مه‌ده‌نین‌و به‌هیچ شێوه‌یه‌ك بڕوامان به‌ توندوتیژی‌‌و هێرشكردنه‌سه‌ر هیچ باره‌گا‌و 
ش���وێنێكی‌ فه‌رمی‌ نییه‌‌و پاراستنی‌ ئاسایش‌و ئارامی‌ وڵات به‌ یه‌كێك لە‌ ئه‌ولە‌ویاتی‌ خۆمان 
ده‌زانی���ن، لە‌مڕووه‌وه‌ بزووتن���ه‌وه‌ی‌ گۆڕان ئاماده‌یی خۆی‌ بۆ ه���اوكاری‌ ده‌زگا فه‌رمییه‌كان 

راده‌گه‌یه‌نێت، 
داوا لە‌ هاوڵاتییانی‌ كوردستان ده‌كه‌ین به‌ گیانێكی‌ به‌رپرسیارانه‌وه‌ كاربكه‌ن‌و رێگه‌نه‌ده‌ن 

هه‌ندێك كه‌سی‌ گێره‌شێوێن ئاسایش‌و ئارامی‌ وڵات بخه‌نه‌ مه‌ترسییه‌وه‌. 

 نه‌وشیروان مسته‌فا 
2011/2/17 

 پاشكۆی ژماره‌ 9 
 راگه‌یاندنی‌ بزوتنه‌وه‌ی‌ گۆڕان لە‌ پارێزگای‌ هه‌ولێر 

 
دوای‌ ئه‌وه‌ی‌ خۆپیش���اندانه‌كه‌ی‌ ئه‌مرۆی‌ شاری‌ س���لێمانی‌ كه‌ لە‌ لایه‌ن تۆڕی‌ به‌رگری‌ لە‌ 
ئازادییه‌كان به‌ مۆڵه‌ت���ی‌ فه‌رمییه‌وه‌ به‌ڕێوه‌چو، به‌ڵام روداوی‌ توندوتیژی‌ به‌ خۆیه‌وه‌ بینی‌، 
ئه‌وه‌ بو لە‌ لایه‌ن چه‌كداره‌كانی‌ لقی‌4ی‌ سلێمانی‌ پارتی‌ دیموكراتی‌ كوردستانه‌وه‌، ته‌قه‌ لە‌ 

خۆپیشاندانه‌كه‌ كرا، كه‌ كوژراوێك‌و زیاتر لە‌50 برینداری لێكه‌وته‌وه‌.
هه‌رزو قسه‌كه‌ری‌ بزوتنه‌وه‌ی‌ گۆڕان رایگه‌یاند، كه‌ هیچ په‌یوه‌ندییه‌كیان به‌و خۆپیشاندانه‌ 
نه‌بوه‌، ته‌نانه‌ت داواش لە‌ئه‌ندام‌و لایه‌نگرانی‌ گۆڕان نه‌كراوه‌ به‌ش���داری‌ لە‌و خۆپیشاندانه‌ 
بكه‌ن، هه‌روه‌ك لە‌لایه‌ن س���كرتێری‌ گش���تی‌ بزوتنه‌وه‌ی‌ گۆڕانیشه‌وه‌، ئه‌وه‌ دوپات كرایه‌وه‌‌و 
داواش���ی‌ لە‌ گش���ت هاوڵاتیانی هه‌رێمی‌ كوردس���تان كرد، كه‌وا به‌ گیانی‌ هه‌س���تكردن به‌ 

لێپرسراوێتی لە‌ئاست روداوه‌كه‌ هه‌ڵسوكه‌وت بكه‌ن .
به‌ڵام به‌ پلانێكی‌ پێش���وه‌خت نه‌خش���ه‌ بۆ كێشراو، گوشارخرایه‌ س���ه‌ر باره‌گای‌ ناوه‌ندی‌ 
بزوتنه‌وه‌ی‌ گۆڕان لە‌ ش���اری‌ هه‌ولێر، لە‌ كاتژمێر 2ی‌ پاشنیوه‌ڕۆ وه‌ هێزه‌كانی‌ ئاسایش به‌ 
بیانوی‌ پاراس���تن‌و پارێزگاریكردنه‌وه‌، باره‌گای‌ بزوتنه‌وه‌ی‌ گۆڕان ئابلوقه‌ ده‌ده‌ن‌و دواتریش 
لە‌ كاتژمێر 5 به‌ دواوه‌، لە‌ به‌رچاوی‌ هێزه‌كانی‌ ئاسایشه‌وه‌، لە‌ لایه‌ن ژماره‌یه‌ك ئۆتۆمۆبیلی‌ 
مۆنیكای‌ جام ره‌ش‌و به‌ پش���تیوانی‌ هه‌وادارانی‌ پارتی‌ دیموكراتی‌ كوردس���تانه‌وه‌، هێرش 
ده‌به‌نه‌ سه‌ر باره‌گای‌ هه‌ولێرو كه‌ناڵی‌ ته‌لە‌فزیۆنی‌ گۆران، ئاگر لە‌ ماتۆری‌ كاره‌با به‌رده‌ده‌ن‌و 
كه‌لوپه‌لو ئامێره‌كانی‌ باره‌گاكه‌ تێكده‌شكێنن، لە‌ ئاست گشت ئه‌و روداوانه‌ بزوتنه‌وه‌كه‌مان 
داوای‌ لە‌ ئه‌ندام‌و لایه‌نگرانی‌ خۆی‌ كرد ئارامی‌ بپارێزن‌و به‌ ش���ێوازێكی‌ مه‌ده‌نی‌‌و دایه‌لۆگ 
كردن هه‌ڵس���وكه‌وت لە‌گه‌ڵ ئه‌و روداوه‌ بكه‌ن، به‌ڵام جێگای‌ نیگه‌رانییه‌، كه‌ ئه‌و سیناریۆیه‌ 
لە‌ ش���ارۆچكه‌ی‌ س���ۆران‌و كۆمه‌ڵگه‌ی‌ بنه‌سا�ڵ�وه‌ش دوباره‌ بۆوه‌، هه‌روه‌ك لە‌ زنجیره‌ی‌ ئه‌و 

روداوانه‌ باره‌گای‌ گۆڕان لە‌ شاری‌ دهۆكیش تاڵانكرا.
دیاره‌ س���وتاندن، تێكوپێكش���كاندنی‌ باره‌گاو تاڵانكردنیان، بۆته‌ جێگای‌ ره‌خنه‌و ناڕه‌زایی‌ 
دانیش���توانی‌ پارێزگای‌ هه‌ولێر‌و ته‌واوی‌ خه‌ڵكی‌ كوردس���تان، ئێمه‌ ل���ە‌ بزوتنه‌وه‌ی‌ گۆڕان 
هۆشیاری‌ ده‌ده‌ینه‌ لایه‌نه‌ به‌رپرس���ه‌كان، ده‌زگاكانی‌ پۆلیس‌و ئاسایش‌و سه‌رجه‌م ئه‌ندام‌و 
هه‌وادارانی‌ حزبه‌كانی‌ ده‌سه‌ڵات، كه‌وا شێوازی‌ توندوتیژی‌‌و داڕشتنی‌ سیناریۆی‌ لە‌و جۆرانه‌، 
لە‌ به‌رانبه‌ر داواكارییه‌كانی‌ خه‌ڵك زه‌مه‌نی‌ به‌سه‌رچوه‌، پێویسته‌ رێز لە‌ ماف‌و داواكارییه‌كانی‌ 
هاوڵاتیان بگرن‌و لە‌ئه‌زمونه‌كانی‌ ئه‌و دوایه‌ی‌ میسرو تونس‌و گه‌لانی‌ ئازادیخوازی‌ ناوچه‌كه‌ 
په‌ندو وه‌ربگرن، جارێكی‌ تر داواده‌كه‌ین، به‌ هۆش���یاری‌‌و هه‌س���تكردن به‌ لێپرس���ینه‌وه‌ لە‌ 
به‌رانبه‌ر ره‌وش���ه‌كه‌ هه‌ڵس���وكه‌ت بكه‌ن، لێنه‌گه‌ڕێن چیتر ئاڵۆزی‌‌و په‌ش���ۆكاوی‌ لێدروست 

بێت.

بزوتنه‌وه‌ی‌ گۆڕان لە‌ پارێزگای‌ هه‌ولێر، لە‌ لایه‌ك هێرش بۆ س���ه‌ر باره‌گاو دامه‌زراوه‌كانی‌ 
بزوتنه‌وه‌كه‌مان به‌ كارێكی‌ ناشارس���تان‌و گێره‌ش���ێوێن ده‌زانێ، هه‌روه‌ها ئه‌و هه‌نگاوه‌ به‌ 
نوخته‌ وه‌رچه‌رخانێكی‌ ترسناك بۆ سه‌ر پرۆسه‌ی‌ دیموكراسی‌‌و ده‌سكه‌وته‌كانی‌ گه‌لە‌كه‌مان 
ده‌بینێ‌، پێویسته‌ بۆ هێوركردنه‌وه‌ی‌ ره‌وش���ه‌كه‌ رێگه‌چاره‌ی‌ مه‌ده‌نی‌‌و یاسایی‌ بگرنه‌ به‌ر‌و 
تاوانباران���ی‌ ئه‌و تاوان‌و روداوانه‌ ئاش���كرا بكرێن‌و بدرێنه‌ دادگایه‌ك���ی‌ بێلایه‌ن، داواش لە‌ 
رای‌ گش���تی‌ كوردس���تان‌و نێونه‌ته‌وه‌یی‌ ده‌كات لە‌ به‌رانبه‌ر ئه‌و ت���اوان‌و روداوانه‌ی‌ كه‌ دور 
لە‌پێوه‌ره‌كانی‌ نێونه‌ته‌وه‌یی‌ ماف‌و ئازادییه‌كان���ی‌ هاوڵاتی ئه‌نجامده‌ده‌رێن، بێده‌نگ نه‌بن‌و 

پشتیوانی‌ داوا ره‌واكانی‌ گه‌لە‌كه‌مان بكه‌ن.

بزوتنه‌وه‌ی‌ گۆڕان لە‌ پارێزگای‌ هه‌ولێر
2011/2/17

 پاشكۆی ژماره‌ 10
 رونكردنه‌وه‌یه‌ك لە‌ وته‌بێژی بزووتنه‌وه‌ی گۆڕانه‌وه‌ 

جه‌ماوه‌ری‌ به‌شه‌ره‌فی‌ كوردستان
هاوڵاتیانی‌ شاری‌ هه‌ڵمه‌ت‌و قوربانی‌

پاش روداوه‌كانی‌ دوێنێ‌و دروستبونی‌ باری‌ نائارامی‌‌و گرژی‌ لە‌ سه‌رئه‌نجامی‌ هه‌ڵه‌شه‌یی‌‌و 
وه‌ڵامدانه‌وه‌ی‌ خه‌ڵكی‌ سیڤیل به‌چه‌ك‌و لێكه‌وتنه‌وه‌ی‌ كوژران‌و بریندارێكی‌ زۆر، هه‌ر دوێنێ 
هێزێك���ی‌ چه‌كداری‌ زۆری‌ پارتی‌ دیموكراتی‌ كوردس���تان لە‌ هه‌مو لاكانه‌وه‌ به‌ره‌و ش���اری‌ 

سلێمانی‌ هاتون.
دیاره‌ كۆبونه‌وه‌ی‌ ئێوه‌ی‌ نیشتیمانپه‌روه‌ر‌و ئاشتیخوازی‌ بێ چه‌ك به‌شێوه‌یه‌كی‌ ئاشتییانه‌‌و 
س���ه‌رده‌میانه‌ نیش���انه‌ی‌ ئه‌وه‌یه‌ كه‌ گه‌لە‌كه‌مان لە‌به‌كارهێنانی‌ توندوت���ژی‌ ناڕازییه‌، بۆیه‌ 
داوام���ان لە‌ ئێوه‌ی‌ به‌ڕێز ئه‌وه‌یه‌ كه‌ به‌م ش���ێوه‌یه‌ ئارامی‌ بپارێزن‌و دان به‌ خۆتاندا بگرن، 
چونكه‌ ئه‌مه‌ ته‌نها رێگای‌ راس���ت‌و دروس���ته‌ بۆ گۆڕانكاری‌ به‌ره‌و چاككردنی‌ بارودۆخه‌كه‌‌و 

خستنه‌سه‌ر سكه‌ی‌ راستی‌‌و عه‌دالە‌ت‌و به‌ره‌و دیموكراتی‌و ئاشتی‌.
هاتنتان بۆ به‌رده‌م گردی‌ زه‌رگه‌ته‌ كارێكی‌ شه‌ره‌فمه‌ندانه‌یه‌‌و مافی‌ ره‌وای‌ هه‌مو تاكێكی‌ 
ئه‌م وڵاته‌یه‌وه‌، كه‌ به‌رێگای‌ ئاش���تی‌‌و هێمنانه‌‌و س���یڤیل داوای‌ چاكسازی‌‌و ئازادی‌‌و بژێوی‌ 
ژیان بكات، به‌ڵام ده‌بێ هه‌مو لایه‌ك ئه‌و راس���تییه‌ بزانین كه‌ ته‌نها راگرتنی‌ ئارامی‌ به‌ره‌و 

به‌دیهێنانی‌ ئامانجه‌كانمان ده‌بات.

 محه‌مه‌د تۆفیق ره‌حیم، وته‌بێژی بزووتنه‌وه‌ی گۆڕان 
 2011/2/18 

 پاشكۆی ژماره‌ 11
 به‌یاننامه‌ی مه‌كته‌بی سیاسی یه‌كێتیی نیشتمانیی كوردستان 

هاوڵاتیانی به‌شه‌ره‌فی كوردستان
دووای نی���وه‌ڕۆی ئه‌م���ڕۆ 2011/2/17 ژماره‌یه‌ك ل���ە‌ هاووڵاتیان لە‌به‌رده‌ركی س���ه‌رای 
س���لێمانی كۆبوونه‌وه‌یه‌كیان ئه‌نجامدا كه‌ پێش���وتر لە‌ رێی پارێزگاری سلێمانیه‌وه‌ مۆڵه‌تی 
ئه‌و كۆبونه‌وه‌یه‌یان وه‌رگرتبوو كه‌ شوێن‌و كاته‌كه‌ی دیاریكراو بوو، هه‌رچه‌نده‌ هه‌ر لە‌دوای 
ده‌ستپێكردنی كۆبوونه‌وه‌كه‌ ژماره‌یه‌كی زۆر دروشمی توندوتیژ‌و هاندان بۆ كاری تێكده‌رانه‌ 

به‌رز ده‌كرایه‌وه‌‌و ده‌وترانه‌وه‌.
س���ه‌رئه‌نجام لە‌ كۆتای���ی كۆبوونه‌وه‌كه‌دا ئاراس���ته‌‌و ئامانجی كۆبوونه‌وه‌كه‌ لە‌ش���وێنی 
رێگه‌ پێدراوی خۆی گۆڕدرا‌و به‌ره‌و گێره‌ش���ێوێنی‌و ئاژاوه‌گێ���ڕی برا‌و چوونه‌ به‌رده‌می لقی 
4 ی پارتی دیموكراتی كوردس���تان‌و بینای مه‌كته‌ب���ی رێكخراوه‌ دیموكراتیه‌كانی یه‌كێتیی 
نیش���تمانیی كوردستان ره‌فتاری نامه‌ده‌نیانه‌‌و گێره‌ش���ێوێنانه‌یان نواند به‌تایبه‌ت به‌رامبه‌ر 
باره‌گای لقی پارتی هاوپه‌یمانمان‌و هه‌روا ئه‌یانویس���ت هه‌ڵبكوتن���ه‌ ناو باره‌گاكه‌‌و ئازاری 
كادران‌و پاسه‌وانانی بده‌ن، پاسه‌وانانی لقیش ناچاربوون به‌رگری لە‌خۆیان بكه‌ن‌و به‌داخه‌وه‌ 
لە‌ ئه‌نجامی په‌ره‌س���ه‌ندنی رووداوه‌كه‌دا ژماره‌یه‌ك لە‌هێرشبه‌ران بۆسه‌ر لقی چوار بریندار 

بوون‌و خۆپیشانده‌رێكیش گیانی لە‌ده‌ستدا.

هاووڵاتیانی خۆشه‌ویست
ب���ه‌ لاڕێدا بردن���ی كۆبوونه‌وه‌ی جه‌م���اوه‌ری مۆڵه‌تپێدراو‌و بردنی به‌ره‌و گێره‌ش���ێوێنی‌و 
ئاژاوه‌، هه‌میش���ه‌ مه‌ترس���ی ئه‌وه‌ی لێ ده‌كرێ كه‌ وه‌ك رووداوه‌كه‌ی ئه‌مڕۆ كاره‌س���اتی لێ 
بكه‌وێت���ه‌وه‌‌و ئارامی‌و ئاسایش���ی وڵات تێك بدا‌و ژیان‌و كاس���بی هاووڵاتیان بخاته‌ به‌رده‌م 
مه‌ترسییه‌وه‌، بۆیه‌ پێویسته‌ لە‌م رووداوه‌دا حكومه‌تی هه‌رێم به‌په‌لە‌ لیژنه‌یه‌ك پێك بهێنێ 
ب���ۆ دۆزینه‌وه‌ی ئاژاوه‌ گێڕان‌و بردنیان بۆ به‌رده‌م یاس���ا، وه‌ك چ���ۆن داواش لە‌ هاووڵاتیان 
ده‌كه‌ین لە‌م قۆناغه‌دا خۆیان لە‌ هه‌ر جۆره‌ كۆبوونه‌وه‌یه‌ك‌و خۆپیشاندانێك به‌ دوور بگرن‌و 
هاوكاریی هێزه‌ ئه‌منییه‌كان بكه‌ن بۆ دۆزینه‌وه‌ی هه‌ر ده‌ستێك كه‌ لە‌پشت گۆڕینی رێڕه‌وی 

كۆبوونه‌وه‌كه‌بێ.

هاووڵاتیانی كوردستان
حزب‌و لایه‌نه‌ سیاسییه‌كان‌و رێكخراوه‌كانی كۆمه‌ڵگای مه‌ده‌نی‌و ده‌زگاكانی راگه‌یاندن.

به‌داخه‌وه‌ كه‌ بارودۆخه‌كه‌ ئه‌م ئاڵۆزییه‌ی به‌خۆوه‌ بینی، بۆیه‌ داوا لە‌ هه‌موولایه‌ك ئه‌كه‌ین، 
كه‌ هۆش���یارانه‌‌و كوردس���تان ویس���تانه‌، مامه‌ڵه‌ لە‌گه‌ڵ ئه‌و بارودۆخه‌ هه‌س���تیاره‌ بكه‌ین‌و 

هه‌موومان پێكه‌وه‌ هه‌وڵ بده‌ین‌و به‌ گیانی پاراستنی یه‌كڕیزی گه‌لە‌كه‌مان‌و ئه‌زموونه‌كه‌ی 
هاوكار بین‌و رێگه‌ نه‌ده‌ین بارودۆخه‌كه‌ ئاڵۆزترببێت‌و كاره‌سات‌و قوربانی تری لێبكه‌وێته‌وه‌، 
با هه‌موومان به‌ گیانی كوردانه‌‌و به‌ په‌رۆش���ه‌وه‌ برایه‌تی گه‌لە‌كه‌مان بپارێزین‌و لە‌هه‌موو 

ئاكار‌و گوفتارێك دووربكه‌وینه‌وه‌ كه‌ رق‌و كینه‌‌و توڕه‌یی لێ به‌رهه‌م بێ.

 مه‌كته‌بی سیاسی
 یه‌كێتیی نیشتمانیی كوردستان
2011/2/17 

 پاشكۆی ژماره‌ 12 
 راگه‌یه‌نراوی كۆبوونه‌وه‌ی مه‌كته‌بی سیاسی یه‌كێتی‌و پارتی 

 
جه‌ماوه‌ری خۆشه‌ویس���تی كوردس���تان: رۆژی 17/2/2011 ژماره‌یه‌ك ئاژاوه‌گێڕ لە‌ شاری 
س���لێمانی بۆ ش���ێواندن‌و لە‌ بار بردنی ئه‌و كه‌ش‌و هه‌وایه‌ هێمنه‌ی كوردس���تان‌و دروست 
كردن���ی بارودۆخێك���ی نالە‌بار كه‌ كاریگه‌ری هه‌بێ لە‌س���ه‌ر بواری كۆمه‌ڵایه‌تی‌و ئاش���تی 
كۆمه‌ڵایه‌تی بخه‌نه‌ مه‌ترس���یه‌وه‌، هه‌روه‌ها بواری ئابوری‌و بازاری كوردستان به‌ شێوه‌یه‌ك 
نیش���ان بدرێ كه‌ ترس‌و دڵه‌راوكێ لە‌ نێو بارزگان‌و وه‌به‌هێنه‌ران دروس���ت بكات لە‌ رووی 
سیاس���یه‌وه‌ ناس���ه‌قامگیری نیش���انی ناوخۆو وڵاتانی بیانی بده‌ن، به‌ پیلانێكی پێشوه‌خته‌ 
په‌لام���اری باره‌گای لقی٤ی پارتی دیموكراتی كوردس���تانیان دا به‌ نیازی بێ حورمه‌تی پێ 
كردن‌و س���ووتاندنی كه‌ به‌ داخه‌وه‌ لە‌ ئاكامی ئ���ه‌م په‌لاماری ئاژاوه‌گێڕان ژماره‌یه‌ك خه‌ڵك 
لە‌ ناو باره‌گای لقی‌٤و س���ه‌ر جاده‌ كوژران‌و بریندار ب���وون. لە‌ روانگه‌ی به‌ خه‌مه‌وه‌ بوون‌و 
پاراستنی س���ه‌رو ماڵی هاووڵاتیان‌و به‌رقه‌رار كردنی ئه‌منیه‌ت، داوا لە‌ حكومه‌تی هه‌رێمی 
كوردستان ده‌كه‌ین ڵێكۆلینه‌وه‌ی وردو جدی لە‌م بابه‌ته‌ بكات‌و ئه‌وانه‌ی پیلانیان داڕشتووه‌و 
ئه‌وانه‌ی بۆنه‌ته‌ ئالیه‌تی ئه‌و پیلانانه‌و ئه‌م ئاژاوه‌یان لە‌ ش���اری خۆشه‌ویس���تی هه‌ڵمه‌ت‌و 
قوربانی دروس���ت كردو بوونه‌ هۆی ناره‌حه‌تی‌و دڵه‌ڕاوكێی جه‌ماوه‌ری كۆڵنه‌ده‌ری شاره‌كه‌ 

راده‌ستی یاسا بكات‌و سزا بدرێن.
كۆبوون���ه‌وه‌ جه‌ختی لە‌ هاوهه‌ڵوێس���تی‌و یه‌ك رێزی كرده‌وه‌ بۆ ئه‌وه‌ی لە‌ س���ایه‌ی ئه‌م 
هاوهه‌ڵوێس���تی‌و یه‌ك رێزیه‌ ئاوات‌و ئامانجه‌ ره‌واكانی گه‌لە‌كه‌مان بێته‌ دی، لە‌ كاتێكدا كه‌ 
بارودۆخی كوردستان‌و ناوچه‌كه‌ لە‌ باره‌ بۆ پاراستنی ده‌سكه‌وته‌كان‌و به‌دیهێنانی ئه‌و ئاوات‌و 
ئامانجانه‌ی تا ئێس���تا به‌دی نه‌هاتوون، ده‌بێ رێگا نه‌ده‌ین رووداوه‌كان به‌ ئاراس���ته‌یه‌ك دا 

به‌رن كه‌ به‌ زیانی گه‌لە‌كه‌مان بێت.
داواش لە‌ حكومه‌تی هه‌رێمی كوردس���تان ده‌كه‌ین لە‌ ئه‌دای به‌رپرساتی دام‌و ده‌زگاكانی 

په‌یوه‌نداره‌كان لێكۆلینه‌وه‌ بكات‌و ئیجرائاتی پێویست وه‌ربگرێ.
داوا لە‌ جه‌ماوه‌ری خۆراگرو كورد په‌روه‌ری ش����اری س����لێمانی‌و هه‌موو كوردس����تان ده‌كه‌ین 
هاوكاری دام‌و ده‌زگا ئه‌منیه‌كان بكه‌ن بۆ به‌رقه‌راری ئه‌من‌و ئاسایشی هاووڵاتیان‌و پاراستنی 
سه‌روه‌ت‌و س����امانیان.هه‌روه‌ها جه‌ماوه‌رو یه‌كێتی نیشتیمانی‌و پارتی دیموكراتی كوردستان‌و 
گشت لایه‌نی سیاسی‌و رێكخراوه‌كانی كۆمه‌ڵگای مه‌ده‌نی رێگا نه‌ده‌ن ناحه‌زان‌و پلانگێڕان درز 
بخه‌نه‌ نێو یه‌ك رێزی‌و ته‌بایی نێو ماڵی كوردستان. ده‌بێ پیلانگێڕان ئه‌وه‌ بزانن بۆ پاراستنی 

ئه‌زمون‌و ده‌سكه‌وته‌كانی گه‌لی كوردستان رێگه‌‌و شوێنی پێویست لە‌به‌ر چاو ده‌گیرێ.
 مه‌كته‌بی سیاسی مه‌كته‌بی سیاسی
 پارتی دیموكراتی كوردستان یه‌كێتی نیشتیمانی كوردستان
 18ی شوباتی 2011

 پاشكری ژماره‌ 13

 رونكردنه‌وه‌یه‌ك لە‌ مه‌كته‌بی‌ سیاسی‌ یه‌كگرتووی‌ ئیسلامی‌ كوردستانه‌وه‌

به‌داخه‌وه‌ گردبونه‌وه‌ جه‌ماوه‌ریه‌كه‌ی‌ ئه‌مڕۆی‌ به‌رده‌ركی‌ سه‌رای‌ سلێمانی‌ پاش سه‌عاتێك 
ل���ە‌ كۆتایی‌ هاتنی‌ گردبونه‌وه‌كه‌ ژماره‌یه‌ك كه‌س���ی‌ گێره‌ ش���ێوێن بونه‌ هۆی‌ كه‌وتنه‌وه‌ی‌ 
توندوتیژی‌‌و هێرش كردنه‌ سه‌ر باره‌گای‌ لقی‌ چواری‌ پارتی‌ دیموكراتی‌ كوردستان‌و كوژران‌و 

برینداربونی‌ ژماره‌یه‌ك هاوڵاتی‌ لێ كه‌وته‌وه‌.
ئێمه‌ لە‌ یه‌كگرتوی‌ ئیسا�ل�می‌ كوردس���تان لە‌كاتێكدا ئ���ه‌و روداوه‌ ئیدانه‌ ده‌كه‌ین،‌و وه‌ك 
ره‌وت‌و ره‌فت���اری‌ هه‌میش���ه‌یی‌ حزبمان دژی‌ به‌كارهێنانی‌ هه‌ر ج���ۆره‌ توندوتیژییه‌كین كه‌ 
ئارامی‌‌و ئاسایش���ی‌ هه‌رێمی‌ كوردستان تێك بدات‌و ببێته‌ هۆی‌ شێوانی‌ باری‌ سه‌قامگیری‌‌و 

بێ حورمه‌تی‌ به‌ داموده‌زگا فه‌رمیه‌كانی‌ هه‌رێم.

 مه‌كته‌بی‌ سیاسی‌ یه‌كگرتووی‌ ئیسلامی‌ كوردستان
2011/2/17 
 كوردستان – هه‌ولێر

 پاشكۆی ژماره‌ 14
 به‌یاننامه‌ی مه‌كته‌بی‌ سیاسی‌ كۆمه‌ڵی ئیسلامی كوردستان 

به‌ناوی خوای گه‌وره‌
لە‌ مه‌ڕ ئه‌و رووداوانه‌ی ئه‌مڕۆ لە‌ شاری سلێمانی هاته‌ ئاراوه‌، وێڕای ده‌ربڕینی نیگه‌رانیمان 
لە‌وباره‌ی���ه‌وه‌، ئێمه‌ هه‌موو لایه‌ك ئ���اگادار ده‌كه‌ینه‌وه‌ كه‌ وه‌كو پێش���تر رێنمایمان دابویه‌ 

ته‌واوی ئۆرگانه‌كانمان كه‌هیچ جۆره‌ به‌شداریه‌كیان لە‌خۆپیشاندانه‌كه‌دا نه‌بێ‌ . 
لە‌گه‌ڵ ئ���ه‌وه‌ی بڕوامانوای���ه‌ خۆپیش���اندانی مه‌ده‌نییانه‌ مافی ه���ه‌ر هاوڵاتییه‌كی ئه‌م 
هه‌رێمه‌یه‌، به‌ڵام هه‌رگیز لە‌گه‌ڵ كاری تیكده‌رانه‌و هه‌ڵكوتانه‌ س���ه‌ر بنكه‌و باره‌گا حكومی‌و 
حزبییه‌كاندا نین‌و سه‌ركۆنه‌ی ئه‌و جۆره‌ كارانه‌ش ده‌كه‌ین كه‌ داواكاری هاوڵاتیان به‌ ئاقارێكی 
ناته‌ندروستدا ده‌به‌ن، هه‌روه‌ك داواكاریشین حیزب‌و لایه‌نه‌ سیاسییه‌كان به‌رپرسانه‌ مامه‌ڵه‌ 
لە‌ گه‌ڵ رووداوه‌كاندا بكه‌ن‌و به‌ ته‌نگ پاراستنی گیانی هاووڵاتیانه‌وه‌ بن، لێره‌شه‌وه‌ پرسه‌و 
سه‌ره‌خۆش���ی خۆمان ئاراس���ته‌ی كه‌س‌و كاری قوربانیان ده‌كه‌ین‌و هیوای چاكبوونه‌وه‌ی به‌ 
په‌لە‌ش ب���ۆ برینداره‌كان ده‌خوازین.و ئومێده‌وارین هه‌م���وو لایه‌ك هه‌وڵی هێوركردنه‌وه‌ی 

بارودۆخه‌كه‌بده‌ین‌و به‌ته‌نگ پاراستنی هێمنی‌و ئاسایشی كوردستانه‌وه‌ بین.

مه‌كته‌بی سیاسی كۆمه‌ڵی ئیسلامی
2011/2/17

 پاشكۆی ژماره‌ 14 
 به‌یاننامه‌ی سه‌رۆكی هه‌رێمی كوردستان 

ئه‌مه‌ش ده‌قه‌كه‌یه‌تی:
به‌ ناوی خوای گه‌وره‌ ومیهره‌بان

وا دیاره‌ ئه‌مڕۆ پێنج شه‌ممه‌ 2011/2/17 هێڕش كراوه‌ته‌ سه‌ر باره‌گای لقی )4(ی پارتی 
دیموكراتی كوردستان لە‌ شاری سلێمانی‌و لە‌ ئه‌نجامدا كوژراو‌و برینداری لێ كه‌وتۆته‌وه‌.

بێگومان ئه‌وه‌ی روون وئاشكرایه‌ كه‌ دوژمنانی گه‌لی كوردستان به‌رده‌وامن لە‌سه‌ر نانه‌وه‌ی 
فیتنه‌ وئاژاوه‌گێڕی، به‌ڵام خه‌ڵكی كوردس���تان هوش���یار‌و به‌ ئاگان‌و گشت پیلان ونه‌خشه‌ی 
گڵاوی ناحه‌زان پووچه‌ڵ ده‌كه‌نه‌وه‌‌و لە‌ پێناو پاراستنی ئه‌زموون‌و ده‌ستكه‌وته‌كانی هه‌رێمی 

كوردستان رووبه‌ڕووی هه‌موو ئاشووب وهه‌ڕه‌شه‌یه‌ك ده‌بنه‌وه‌.
داوا لە‌ هه‌موو لایه‌ك ده‌كه‌ین هێمنانه‌ مامه‌ڵه‌ لە‌گه‌ڵ رووداوه‌كه‌ بكه‌ن‌و ئارامیی كوردستان 
بپارێ���زن‌و داوا لە‌ حكوومه‌تی هه‌رێمیش ده‌كه‌م به‌ زووتری���ن كات لیژنه‌یه‌كی لێكۆڵینه‌وه‌ 
پێكبێن���ی بۆ به‌دواداچوونی رووداوه‌كه‌‌و دۆزینه‌وه‌ی تاوانباران‌و ئه‌وانه‌ی لە‌ پش���ت نانه‌وه‌ی 
ئه‌م فیتنه‌یه‌ بوون، بۆ ئه‌وه‌ی به‌ زووترین كات تاوانباران بدرێنه‌ دادگا‌و به‌ سزای عادیلانه‌ی 

خۆیان بگه‌ن.
هه‌روه‌ها داوا لە‌ گه‌لی كوردستان‌و حكوومه‌تی هه‌رێمی كوردستان ده‌كه‌م كه‌ به‌ ئه‌ركی 
س���ه‌ر شانی خۆیان هه‌ڵبستن‌و هێزه‌ ئه‌منییه‌كانیش كۆنترۆڵی ته‌واوی بارودۆخه‌كه‌ بكه‌ن‌و 
باره‌گای سه‌رجه‌م حزب‌و هێز‌و لایه‌نه‌كان‌و داموده‌زگاكانی حكوومه‌ت بپارێزن، لە‌ به‌ر ئه‌وه‌ی 
به‌هیچ ش���ێوه‌یه‌ك رێگا ناده‌ین فه‌وزا‌و فیتنه‌‌و ئاژاوه‌گێڕیی لە‌ كوردس���تان س���ه‌رهه‌ڵ بدا‌و 

ئه‌من وئاسایشی هه‌رێم‌و ژیان‌و گوزه‌رانی هاوڵاتیانی كوردستان بكه‌وێته‌ مه‌ترسییه‌وه‌.
لە‌ كۆتاییدا ده‌ڵێم كه‌ ته‌بایی‌و یه‌كڕیزیی گه‌لی كوردستان مایه‌ی به‌دیهێنانی ده‌ستكه‌وتی 
گ���ه‌وره‌ بوون، بۆیه‌ ئه‌مڕۆ ئه‌ركی هه‌مووانه‌ ئه‌م یه‌كڕیزییه‌ بپارێزن، راش���یده‌گه‌یه‌نین كه‌ 
به‌ توندیش رووبه‌ڕووی هه‌ر هه‌ڕه‌ش���ه‌یه‌ك ده‌بینه‌وه‌ بیه‌وێ زه‌ره‌ر به‌ كه‌شی سه‌قامگیری 

كوردستان‌و به‌رژه‌وه‌ندییه‌كانی گه‌لی كوردستان بگه‌یه‌نی.

مه‌سعود بارزانی 
سه‌رۆكی هه‌رێمی كوردستان 
2011/2/17

 پاشكۆی ژماره‌ 15 
 ده‌قی به‌یاننامه‌ی سه‌رۆكی حكومه‌تی هه‌رێمی كوردستان 

رۆژی 17-2-2011 لە‌ش���اری سلێمانی خۆپیشاندانێك س���ازكرا كه‌ چه‌ند لایه‌نێك تێیدا 
به‌ش���دار بوون، به‌ڵام به‌شێك لە‌گێره‌ش���ێوێنه‌كانی ناو خۆپیشاندانه‌كه‌ بوونه‌ هۆی ئه‌وه‌ی 
رووداوی نه‌خوازراوی لێ بكه‌وێته‌وه‌و لە‌میانی خۆپیش���اندانه‌كه‌دا به‌ش���ێوه‌یه‌كی چاوه‌ڕوان 

نه‌كراو هێرشیان كرده‌ سه‌ر باره‌گای لقی چواری پارتی دیموكراتی كوردستان.
ئه‌گه‌رچی ش���وێنی دیاركراوی پێش���وه‌خت بۆ خۆپیش���اندانه‌كه‌ به‌گوێ���ره‌ی ئه‌و مۆڵه‌ته‌ 
ره‌س���مییه‌ی لە‌پارێزگای س���لێمانی وه‌ریان گرتبوو، به‌رده‌ركی سه‌رای شاری سلێمانی بوو، 
بۆیه‌ش���ه‌ لایه‌نه‌ ئه‌منییه‌كانی حكومه‌تی هه‌رێم رێوشوێنی ئه‌منیی پێویستیان لە‌شوێنی 
راگه‌یانراوی ئه‌و خۆپیش���اندانه‌ گرته‌ به‌ر، به‌ڵام به‌شێك لە‌خۆپیشانده‌ره‌ گێره‌ شێوێنه‌كان 
هێرش���یان كرده‌ س���ه‌ر باره‌گای لقی4 ی پارتی دیموكراتی كوردستان‌و لە‌ئاكامدا كوژراوو 

چه‌ندین برینداری لێ كه‌وته‌وه‌.
لە‌كاتێكدا حكومه‌تی هه‌رێمی كوردس���تان نیگه‌رانی توندی خۆی سه‌باره‌ت به‌و رووداوه‌‌و 
ئاكامه‌كان���ی راده‌گه‌ینێ���ت، داوا لە‌خه‌ڵكی س���ه‌ربه‌رزی كوردس���تان‌و به‌تایبه‌تیش خه‌ڵكی 
خۆڕاگری شاری سلێمانی‌و سه‌رجه‌م لایه‌نه‌ سیاسییه‌كان ده‌كات، كه‌ به‌گیانی لێپرسراوێتی‌و 
به‌ئاراس���ته‌ی هێور كردنه‌وه‌ی بارودۆخه‌كه‌ هاوكاری حكومه‌ت ب���ن وهه‌موو هه‌وڵه‌كانیان 
بخه‌نه‌ گه‌ڕ، تارێگه‌ نه‌درێت هه‌ندێك خه‌ڵكی گێره‌ ش���ێوێن، لە‌ژێر په‌رده‌ی خۆپیش���اندان‌و 
)كۆبوونه‌وه‌ی جه‌ماوه‌ریدا( گیان‌و ئاسایش‌و ئارامی هاووڵاتییان بخه‌نه‌ مه‌ترسی‌و ناوبانگی 

كوردو كوردستانی خۆشه‌ویستیش لە‌كه‌دار بكه‌ن.
حكومه‌تی هه‌رێمی كوردس���تان دووپاتی ده‌كاته‌وه‌ كه‌ خۆپیش���اندان‌و ئازادی راده‌ربڕین‌و 
كۆبوونه‌وه‌ی جه‌ماوه‌ریی لە‌چوارچێوه‌ی یاس���او به‌شێوازی مه‌ده‌نییانه‌ی دوور لە‌توندو تیژی، 
ماف���ی ره‌وای هه‌م���وو لایه‌كه‌،لە‌هه‌مان كاتیش���دا حكومه‌تی هه‌رێم هه‌م���وو لایه‌ك دڵنیا 
ده‌كاته‌وه‌ كه‌ به‌پش���ت به‌س���تن به‌یاساو بۆ پاراستنی ئه‌و س���ه‌قامگیرییه‌ی لە‌ كوردستاندا 
هه‌یه‌، س���ه‌رجه‌م دام���وده‌زگا په‌یوه‌ندیداره‌كانی راس���پاردووه‌ به‌تون���دی به‌رپه‌رچی هه‌ر 
هه‌وڵێكی گێره‌ش���ێوێنان بده‌نه‌وه‌ كه‌ ببنه‌ هۆی مه‌ترسی بۆ سه‌ر گیان‌و ماڵی هاووڵاتییان، 
لە‌هه‌مان كاتیش���دا حكومه‌تی هه‌رێمی كوردستان لێكۆڵینه‌وه‌ی ورد لە‌م رووداوه‌ی ئه‌مڕۆی 
ش���اری س���لێمانی ده‌كات‌و هه‌ر گێره‌شێوێنێكی به‌رپرس���ی ئه‌م رووداوه‌ رووبه‌ڕووی سزای 

یاسایی توند ده‌كاته‌وه‌. 
 

 حكومه‌تی هه‌رێمی كوردستان 
2011/2/17 

 پاشكۆی ژماره‌ 16 
 ده‌قی به‌یاننامه‌ی 19ی شوباتی سه‌رای ئازادی 

 پاشكۆی ژماره‌ 17 
 به‌یاننامه‌ی‌ بزوتنه‌وه‌ی‌ گۆڕان ده‌رباره‌ی‌ رووداوه‌كانی‌ سێ‌ رۆژی‌ رابردووی‌ كوردستان

لە‌ سۆنگه‌ی‌ هه‌ستكردن به‌ به‌رپرسیارێتی‌ نیشتمانییه‌وه‌، رۆژی‌ 29/ 1/ 2011 بزوتنه‌وه‌ی‌ 
گۆڕان به‌یاننامه‌یه‌كی‌ حه‌وت خاڵی‌ بۆ رای‌ گشتی‌ كوردستان بڵاوكرده‌وه‌، كه‌ تیایدا پرۆژه‌ی‌ 
چاكس���ازیی‌ بنه‌ڕه‌تیی‌ خۆی‌ پێش���كه‌ش به‌ هێزه‌ سیاسییه‌كانی‌ كوردس���تان كرد. ئامانجی‌ 
بزوتنه‌وه‌ی‌ گۆڕان لە‌و پرۆژه‌یه‌ ئه‌وه‌ بوو كوردس���تان لە‌و ته‌نگژه‌ سیاسییه‌ ده‌رباز بكات كه‌ 
بۆ ماوه‌ی‌ چه‌ندین س���اڵه‌ دووچاری‌ هه‌رێمه‌كه‌مان بۆته‌وه‌، لە‌ كاتێكدا ش���ه‌پۆلێكی‌ گۆڕانی‌ 

دیموكراتی‌ ناوچه‌ی‌ خۆرهه‌ڵاتی‌ ناوه‌ڕاستی‌ به‌گشتی‌ ته‌نیوه‌.
ئێم���ه‌ چاوه‌ڕێی‌ وه‌ڵامی‌ دوو حیزبه‌ سیاس���ییه‌ ده‌س���ه‌ڵاتداره‌كه‌ی‌ كوردس���تان بووین كه‌ 
ئه‌وانیش پرۆژه‌ی‌ چاكس���ازیی‌ خۆیان بۆ ئه‌و مه‌به‌س���ته‌ پێش���كه‌ش بكه‌ن‌و لە‌سه‌ر بنه‌مای‌ 
پرۆژه‌ی‌ هه‌موان وتووێژێكی‌ نیش���تمانی‌ جدیی‌ ده‌س���تپێبكه‌ین، به‌ڵام ب���ه‌ به‌یاننامه‌یه‌كی‌ 
لێوانلێ���و لە‌ ته‌خوین‌و جنێ���و وه‌ڵامدراینه‌وه‌. هاوكات هێزی‌ چه‌كدار‌و ده‌بابه‌‌و زرێپۆش���یان 
به‌ ئاراس���ته‌ی‌ باره‌گای‌ س���ه‌ره‌كیی‌ بزوتنه‌وه‌ی‌ گۆڕان جوڵاند، ك���ه‌ ناڕه‌زاییه‌كی‌ جه‌ماوه‌ری‌ 
به‌رفراوان���ی‌ لێكه‌وته‌وه‌‌و جارێكی‌ تر بێئومێدی‌ لای‌ خه‌ڵكی‌ كوردس���تان دروس���تكرده‌وه‌ لە‌ 

هه‌بوونی‌ نیاز‌و ئیراده‌ی‌ چاكسازیی‌ لای‌ ده‌سه‌ڵاتدارانی‌ ئه‌مڕۆی‌ هه‌رێمی‌ كوردستان.
ته‌نه���ا پاش ن���ۆزده‌ رۆژ ل���ە‌ بڵاوكردنه‌وه‌ی‌ به‌یاننامه‌ك���ه‌ی‌ بزوتنه‌وه‌ی‌ گۆڕان، راس���تی‌ 
هه‌بوونی‌ قه‌یرانی‌ گه‌وره‌ لە‌ سیس���تمی‌ سیاس���ی‌ هه‌رێمی‌ كوردس���تان‌و په‌نگخواردنه‌وه‌ی‌ 
ناڕه‌زاییه‌كانی‌ خه‌ڵك به‌ده‌ركه‌وت‌و چه‌ند گروپێكی‌ مه‌ده‌نی‌ خۆڕسكانه‌ خۆپیشاندانیان سازدا، 
به‌ڵام ده‌س���ه‌ڵاتداران لە‌بری‌ وه‌ڵامدانه‌وه‌ی‌ داخوازیه‌كانی‌ شه‌قام به‌شێوه‌یه‌كی‌ شارستانی‌، 
به‌ زه‌بر‌وزه‌ن���گ، به‌كارهێنانی‌ فیش���ه‌ك، لێدانی‌ هاوڵاتیانی‌ بێدیفاع‌و ره‌ش���بگیری‌ وه‌ڵامی‌ 

خۆپیشانده‌رانیان دایه‌وه‌.
لە‌كاتێكدا بزوتنه‌وه‌ی‌ گۆڕان ئیدانه‌ی‌ هه‌ر جۆره‌ ده‌س���تدرێژییه‌ك ده‌كات بۆ سه‌ر موڵك‌و 
ماڵی‌ گش���تی‌‌و تایبه‌ت، بۆ س���ه‌ر ه���ه‌ر داموده‌زگایه‌ك���ی‌ فه‌رمی‌‌و حزبی���ش..، به‌ڵام هیچ 
پاساوێك لە‌به‌رده‌م ده‌س���ه‌ڵاتداراندا نییه‌ بۆ سه‌ركوتكردنی‌ هاوڵاتیان به‌شێوه‌ی‌ خوێناوی‌‌و 
به‌كارهێنان���ی‌ چه‌ك ده‌رهه‌ق به‌ خۆپیش���انده‌ران. ئه‌وه‌ی‌ لە‌ س���ێ‌ رۆژی‌ رابردوودا بینیمان 
په‌نابردنی‌ ده‌سه‌ڵاتدارنی‌ هه‌رێم بوو بۆ: ته‌قه‌كردنی‌ ره‌مه‌كی‌ لە‌ خۆپیشانده‌ران‌و شه‌هید‌و 
برینداركردن���ی‌ ده‌یان هاوڵاتی‌ بێدیفاع، ره‌ش���بگیری‌‌و راوه‌دوون���ان‌و تۆقاندنی‌ هاوڵاتیان، 
به‌خشینه‌وه‌ی‌ تۆمه‌تی‌ بێبنه‌ما‌و ته‌خوین به‌سه‌ر هێزه‌ سیاسییه‌كاندا به‌ تایبه‌تی‌ بزوتنه‌وه‌ی‌ 
گۆڕان، داگیركردن‌و سوتاندن‌و تاڵانكردنی‌ باره‌گاكانی‌ بزوتنه‌وه‌ی‌ گۆڕان لە‌ هه‌ولێر، دهۆك، 
سۆران، بنه‌سڵاوه‌‌و شه‌قڵاوه‌..، جوڵاندنی‌ هێزی‌ چه‌كداری‌ سه‌ر به‌ پارتی‌ دیموكراتی‌ كوردستان 
به‌ره‌و ش���ار‌و چه‌ند ناوچه‌یه‌كی‌ پارێزگای‌ سلێمانی‌ به‌مه‌به‌ستی‌ سه‌ركورتكردن‌و ترساندنی‌ 
هاوڵاتی���ان‌و داگیركردنی‌ باره‌گاكانی‌ بزوتن���ه‌وه‌ی‌ گۆڕان‌و به‌زۆر داخس���تتنی‌ كه‌ناڵه‌كانی‌ 

راگه‌یاندنی‌ كۆمپانیای‌ وشه‌، به‌تایبه‌تی‌ كه‌ناڵی‌ ته‌لە‌فزیۆنی‌ ‌KNNو هێشتنه‌وه‌ی‌ ئه‌و هێزه‌ 
جوڵه‌پێكراوانه‌ لە‌ناو ش���اری‌ س���لێمانیدا، كه‌ بووه‌ مایه‌ی‌ نیگه‌رانی‌‌و بێزاریی‌ خه‌ڵكی‌ ش���ار‌و 

فراوانكردنی‌ بازنه‌ی‌ ناره‌زاییه‌كانیان‌و سه‌رهه‌ڵدانی‌ خۆپیشاندانی‌ فراوانتر لە‌ 19/ 2دا.
لە‌ كاتێكدا بزوتنه‌وه‌ی‌ گۆڕان پرسه‌‌و سه‌ره‌خۆشی‌ خۆی‌ ئاراسته‌ی‌ كه‌سوكاری‌ كاكه‌ رێژوانی‌ 
ته‌مه‌ن 14 س���اڵ‌ ده‌كات، كه‌ یه‌كێك بوو لە‌ قوربانیه‌كان���ی‌ 17/ 2، هیوای‌ چاكبوونه‌وه‌ بۆ 
س���ه‌رجه‌م بریندارانی‌ رووداوه‌كانی‌ سێ‌ رۆژی‌ رابردوو ده‌خوازێت، ئه‌وه‌ دووپاتده‌كاته‌وه‌ كه‌ 
پێویسته‌ لە‌سه‌ر ده‌سه‌ڵاتداران ده‌سبه‌جێ‌ هه‌موو هێماكانی‌ گرژیی‌ دۆخه‌كه‌ هێور بكه‌نه‌وه‌، 

به‌:
- كشاندنه‌وه‌ی‌ هه‌موو هێزه‌ چه‌كداره‌ جوڵه‌ پێكراوه‌كان بۆ باره‌گاكانیان پێش رۆژی‌ 17/ 2.
- ئازادكردنی‌ هه‌موو ئه‌و هاوڵاتیانه‌ی‌ كه‌ زیندانی‌‌و ده‌سبه‌سه‌ركراون لە‌ خۆپیشاندانه‌كاندا.

- دادگاییكردن���ی‌ هه‌موو ئه‌و فه‌رمانده‌‌و چه‌كدارانه‌ی‌ ك���ه‌ ته‌قه‌یان لە‌ هاوڵاتیان كردووه‌، یان 
فه‌رمانی‌ ته‌قه‌كردنیان داوه‌.

- پێكهێنانی‌ لیژنه‌یه‌كی‌ لێكۆڵینه‌وه‌ی‌ سه‌ربه‌خۆ بۆ به‌دواداچوونی‌ ئاشكرای‌ ئه‌و ده‌ستدرێژیانه‌ی‌ 
كرانه‌ سه‌ر باره‌گا حزبییه‌كان لە‌ هه‌ر سێ‌ پارێزگای‌ سلێمانی‌‌و هه‌ولێر‌و دهۆك.

- گوێگرت���ن بۆ داواكانی‌ خۆپیش���انده‌ران‌و ده‌س���تكردن ب���ه‌ جێبه‌جێكردن���ی‌ داواكانیان بێ‌ 
دواكه‌وتن.

هه‌رچی‌ په‌یوه‌ندیی‌ به‌ بزوتنه‌وه‌ی‌ گۆڕانه‌وه‌ هه‌یه‌، ئێمه‌ بڕوامان وایه‌ رووداوه‌كانی‌ س���ێ‌ 
رۆژی‌ رابردوو ده‌ره‌نجامی‌ قه‌یرانێكی‌ سیاسی، ئابوریی‌‌و ئیدارییه‌ كه‌ چه‌ندین ساڵه‌ كه‌ڵه‌كه‌ 
ده‌بێت‌و تا ئێس���تاش هیچ ئیراده‌یه‌كی‌ راس���تگۆیانه‌ لە‌ئارادا نییه‌ بۆ چاره‌سه‌ركردنی‌. ئێمه‌ 
هه‌مان هه‌ڵوێس���تی‌ خۆم���ان دووپاتده‌كه‌ینه‌وه‌ كه‌ لە‌ به‌یاننام���ه‌ی‌ رۆژی‌ 29/ 1/ 2011دا 
رامانگه‌یاندووه‌‌و ده‌ش���كرێ‌ هه‌موان پێكه‌وه‌ ده‌رگای‌ وتوێژێكی‌ نیشتمانی‌ بۆ ئه‌و مه‌به‌سته‌ 
واڵا بكه‌ین لە‌پێناو گه‌ڕانه‌وه‌ی‌ رێز‌و شكۆ بۆ داموده‌زگا نیشتمانییه‌كان لە‌ سایه‌ی‌ سیستمێكی‌ 
په‌رلە‌مانی‌ راس���ته‌قینه‌دا، لە‌پێناو دامه‌زراندنی‌ حكومه‌تێكی‌ خزمه‌تگوزرادا كه‌ گوزارشت لە‌ 
خواس���تی‌ خه‌ڵك بكات نه‌ك خواستی‌ ده‌س���ه‌ڵاتداران، لە‌پێناو هێنانه‌كایه‌ی‌ هه‌رێمێكدا كه‌ 
ده‌سه‌ڵاتی‌ یاسا لە‌سه‌روو هه‌موو ده‌س���ه‌ڵاتێكه‌وه‌ بێت، هه‌رێمێك كه‌ چه‌ك ته‌نها به‌ده‌ست 
هێزه‌ نیش���تمانییه‌ یاس���اییه‌كانه‌وه‌ بێت بۆ پاراس���تنی‌ ئاسایش���ی‌ خه‌ڵك‌و پاراستنی‌ سه‌ر‌و 
س���امانیان نه‌ك ئاسایشی‌ حزب‌و ده‌س���ه‌ڵاداران به‌ته‌نها. ئه‌م داواكارییانه‌ به‌ر لە‌وه‌ی‌ داوای‌ 
بزوتنه‌وه‌ی‌ گۆڕان بن داوای‌ ره‌وای‌ خه‌ڵكی‌ كوردس���تانه‌‌و بڕواشمان به‌ ئیراده‌ی‌ خه‌ڵك پته‌وه‌ 
كه‌ ده‌توانێ‌ به‌ ش���ێوازی‌ مه‌ده‌نی‌‌و دیموكراتی‌، دوور لە‌ توندوتیژی‌، خواست‌و ئیراده‌ی‌ خۆی‌ 

به‌رجه‌سته‌ بكات. 

 بزوتنه‌وه‌ی‌ گۆڕان
2011 /2 /19 

  پاشكۆی ژماره‌ 18 
 به‌یاننامه‌كه‌ی 15 ده‌زگای راگه‌یاندن 

ده‌قی راگه‌یاندنه‌كه‌:
كه‌ناڵی‌ ته‌لە‌فزیۆن‌و رادیۆی‌ نالیا )كه‌ كه‌ناڵێكی‌ سه‌ربه‌خۆیه‌، به‌ره‌به‌یانی‌ 2/20 لە‌سلێمانی‌ 
لە‌لایه‌ن ژماره‌یه‌كی‌ چه‌كداری‌ زۆره‌وه‌ هێرشی‌ كرایه‌ سه‌ر‌و لە‌ئه‌نجامدا كه‌ناڵه‌كه‌ به‌ته‌واوی‌ 
سوتێنرا‌و پاس���ه‌وانێكی‌ بیناكه‌ش به‌س���ه‌ختی‌ بریندار كرا لە‌گه‌ڵ دو كارگوزاری‌ بیانی‌ كه‌ 

دوچاری‌ هه‌ناسه‌ توندی‌ بوبون به‌هۆی‌ دو كه‌ڵی‌ سوتانی‌ بیناكه‌وه‌.
ئاشكرایه‌ كوردستان به‌گش���تی‌‌و پارێزگای‌ سلێمانی‌ ماوه‌ی‌ چه‌ند رۆژێكه‌ به‌ بارودۆخێكی‌ 
ناسروش���تیدا تێپه‌ڕده‌بێت‌و رۆژ به‌ رۆژ ئه‌م بارودۆخه‌ به‌ره‌و خراپتر ده‌ڕوات‌و ده‌ستدرێژی‌ بۆ 
س���ه‌ر گیان‌و ژیان‌و ئازادییه‌كانی‌ خه‌ڵك لە‌ په‌ره‌سه‌ندندایه‌‌و كار گه‌یشتۆته‌ ئه‌و ئاسته‌ی‌ كه‌ 
سه‌رجه‌م ئه‌زمونی‌ هه‌رێم كه‌وتۆته‌ به‌رده‌م هه‌ڕه‌شه‌یه‌كی‌ گه‌وره‌وه‌، ئه‌وه‌ی‌ ئه‌و باردوۆخه‌شی‌ 
به‌ره‌و گرژتر بردوه‌ ده‌ستدرێژی‌ هێزه‌ چه‌كداره‌كانه‌ بۆ سه‌ر مافه‌ دیموكراسییه‌كانی‌ خه‌ڵك‌و 
دوا ده‌س���تدرێژیش هێرش���كردنه‌ س���ه‌ر كه‌ناڵی‌ ته‌لە‌فزیۆن‌و رادی���ۆی‌ نالیایه‌ كه‌ به‌هه‌مو 
پێ���وه‌ره‌كان به‌م ده‌س���تدرێژییه‌ ده‌یانه‌وێت ئه‌و فه‌زا ئازاده‌ی‌ لە‌م ش���اره‌دا بۆ میدیای‌ ئازاد 

هه‌یه‌، به‌رته‌سك بكه‌نه‌وه‌.
 هاوكات ئه‌م روداوه‌ وه‌رچه‌خانێكی‌ مه‌ترس���یداره‌ لە‌ ژیانی‌ دیموكراس���ی‌ ئه‌م هه‌رێمه‌داو 
ده‌ستدرێژییه‌كی‌ راسته‌خۆ‌و ئاشكرایه‌ بۆ سه‌ر سه‌رجه‌م رۆژنامه‌نوسان به‌ئه‌هلی‌‌و حیزبییه‌وه‌‌و 

بۆسه‌ر ئه‌و په‌راوێزه‌ ئازادییه‌ رۆژنامه‌گه‌رییه‌ی‌ لە‌كوردستاندا هه‌یه‌.
ئه‌وه‌ی‌ جێگه‌ی‌ سه‌رنجیشه‌ هێرشكردنه‌ سه‌ر ئه‌م كه‌ناڵه‌ ئیعلامییه‌ لە‌لایه‌ن هێزێكی‌ زۆر‌و 
رێكخراوه‌وه‌ كراوه‌ كه‌ هه‌مو ئاماژه‌كان ئه‌و راستییه‌مان بۆ ئاشكرا ده‌كه‌ن، كه‌ ئه‌و ده‌سته‌ی‌ 

به‌و كاره‌ هه‌ستاون جێگه‌ی‌ پرسیاره‌ كه‌ چۆن لە‌ناو ئه‌م هه‌مو هێزه‌دا ئه‌م كاره‌ كراوه‌.
ماوه‌یه‌كی‌ زۆره‌ رۆشنبیران‌و رۆژنامه‌نوسانی‌ كوردستان داوا ده‌كه‌ن‌و كۆتایی‌ به‌ دیارده‌ی‌ 
ئ���ه‌و هێزه‌ نایاس���اییانه‌ بهێنریت كه‌ لە‌ كوردس���تان ه���ه‌ن‌و هێزی‌ حیزبن‌و ل���ە‌ ده‌ره‌وه‌ی‌ 
سیسته‌می‌ یاسایی‌ حوكمه‌ته‌وه‌ن، به‌ڵام ئه‌و داوایه‌ پشتگوێخرا، ئێستا ئه‌وه‌تا لە‌م قه‌یرانه‌ی‌ 
ئه‌مڕۆی‌ كوردس���تاندا ده‌بین كه‌ ئه‌م هێزه‌ چ ده‌ورێكی‌ نێگه‌تیف���ی‌ هه‌یه‌ لە‌ژیانی‌ خه‌ڵكی‌ 

كوردستاندا. 
ل���ە‌م هه‌لومه‌رج���ه‌دا ئه‌ركی‌ حكوم���ه‌ت‌و داموده‌زگاكانیه‌تی‌ س���ه‌رجه‌م كه‌ن���اڵ‌و ده‌زگا 

میدیایه‌كان‌و گیانی‌ رۆژنامه‌نوسان بپارێزێت.
بۆیه‌ ئه‌م كه‌ناڵانه‌ی‌ كه‌ لە‌خواره‌وه‌ ناویان هاتوه‌ ئه‌م كاره‌ مه‌حكوم ده‌كه‌ین:

1- مه‌كته‌بی‌ راگه‌یاندنی‌ یه‌كێتی‌ نیشتمانی‌ كوردستان
2- رۆژنامه‌ی‌ ئاوێنه‌

3- رۆژنامه‌ی‌ رۆژنامه‌

4- رۆژنامه‌ی‌ چاودێر
5- كه‌ناڵی‌ ئاسمانی‌ په‌یام

6- ده‌زگای‌ خه‌ندان بۆ په‌خش‌و وه‌شاندن
7- كه‌ناڵی‌ ئاسمانی‌ سپێده‌ 

8- گۆڤاری‌ لڤین
9- رۆژنامه‌ی‌ هاوڵاتی‌

10- ته‌لە‌فزیۆن‌و رادیۆی‌ نالیا
11- ته‌لە‌فزیۆنی‌ كه‌ی‌ ئێن ئێن

12- سه‌نته‌ری‌ میترۆ
13- لیژنه‌ی‌ داكۆكی‌ لە‌مافی‌ رۆژنامه‌نوسان

 14- سایتی‌ سبه‌ی
15- ‌راگه‌یانی سه‌ركردایه‌تی پارتی لە‌ سلێمانی‌

 پاشكۆی ژماره‌ 19 
 به‌یاننامه‌ی یه‌كه‌می گروپی زانكۆ 

ئێمه‌ وه‌ خوێندكاری‌ زانكۆی‌ س���لێمانی‌، ده‌رباره‌ی‌ رووداوه‌ خوێناویه‌كه‌ی‌ )17(ی‌ شوباتی‌ 
)2011( به‌رده‌م لقی‌ چواری‌ پارتی‌ دیموكراتی‌ كوردس���تان لە‌ش���اری‌ س���لێمانی‌، هه‌س���ت 
به‌نیگه‌رانیه‌ك���ی‌ گ���ه‌وره‌ ده‌كه‌ن لە‌ تێكدانی‌ ئه‌منیه‌تی‌ ش���ار‌و داگیركردنی‌ ش���ار لە‌لایه‌ن 
چه‌كداران���ی‌ ده‌ره‌وه‌ی‌ جیهازی‌ ئه‌منی‌ پارێزگای‌ س���لێمانییه‌وه‌. لە‌و روه‌وه‌ جگه‌لە‌وه‌ی‌ ئه‌مڕۆ 
»گروپی‌ زانكۆ« وه‌ك گروپێكی‌ فشار راده‌گه‌یه‌نین، هاوكات ده‌سته‌به‌جێ‌ داوا لە‌ سه‌رۆكایه‌تی‌ 
هه‌رێم‌و په‌رلە‌مانی‌ كوردستان‌و حكومه‌تی‌ هه‌رێم ده‌كه‌ین، به‌پیر داواكارییه‌كانی‌ خه‌ڵكه‌وه‌ 

بێن‌و گیانی‌ خۆپیشانده‌ران بپارێزن.
داواكارییه‌كانی‌ ئه‌م قۆناغه‌ی‌ ئێمه‌ بریتین ده‌بن لە‌:

1- جگه‌ ل���ە‌ هێزه‌ ئه‌منیه‌ فه‌رمییه‌كانی‌ س���لێمانی‌، داواده‌كه‌ی���ن هێزه‌كانی‌ زێره‌ڤانی‌‌و 
هێزه‌كانی‌ تری‌ سه‌ر به‌ پارتی‌ دیموكراتی‌ كوردستان لە‌سنوری‌ پارێزگاكه‌ بكشێنه‌وه‌.

2-راگرتنی‌ هه‌ڵس���وكه‌وتی‌ نامرۆڤانه‌، به‌رامبه‌ر خۆپیش���انده‌رانی‌ س���لێمانی‌، به‌تایبه‌تی‌ 
به‌كارهێنانی‌ گولە‌ی‌ زیندوو.

3-هی���چ كه‌ناڵێك���ی‌ راگه‌یاندن حه‌ق به‌خۆی‌ ن���ه‌دات تۆمه‌تی‌ ناڕه‌وا بدات���ه‌ پاڵ خه‌ڵكی‌ 
ئازادیخوازی‌ سلێمانی‌ وه‌كو تاڵان‌و بڕۆ‌و ئاژه‌وه‌گێڕ.

4-داوا ده‌كه‌ین خۆپیشانده‌ران گیانی‌ ئاشتیخوازانه‌ی‌ خۆیان بپارێزن‌و رێز لە‌موڵك‌و ماڵی‌ 
گشتی‌ بگرن.

5- هه‌موو كاردانه‌وه‌یه‌كی‌ نه‌به‌رپرسیارانه‌ به‌رامبه‌ر رۆژنامه‌نووسان لە‌ ده‌ستبه‌سه‌ركردن‌و 
برینداركرن‌و هه‌ڵكوتانه‌ س���ه‌ر‌و ئازاردانیان، ئیدانه‌ ده‌كه‌ین. به‌تایبه‌ت س���وتاندنی‌ كه‌ناڵی‌ 
نالیا‌و بێسه‌روش���وێنكردنی‌ دوو خوێندكاری‌ زانكۆ‌و برینداكردنی‌ خوێندكارێكی‌ راگه‌یاندنی‌ 

زانكۆكه‌مان.
ئ���ه‌م داواكارییان���ه‌ لە‌كاتێك���دا راده‌گه‌یه‌نی���ن ك���ه‌ به‌تامه‌زۆیی���ه‌وه‌ چاوه‌ڕێ���ی‌ وه‌ڵامی‌ 
داواكارییه‌كانی���ن‌و لە‌ئه‌گه‌ری‌ به‌پی���ره‌وه‌ نه‌هاتنی‌، چالاكی‌و جموجۆڵ���ه‌كان ده‌گوازرێته‌وه‌ 

شه‌قام.

 گروپی‌ زانكۆ- 20ی‌ شوباتی‌ 2011

 پاشكۆی ژماره‌ 20 
 یاداشتی یه‌كه‌می مامۆستایانی زانكۆ 
یاداشتی‌ مامۆستایانی‌ زانكۆی‌ سلێمانی‌

)یاداشتی‌ یه‌كه‌م(

»هێڵی‌ سوور، رشتنی‌ خوێنی‌ كورده‌ به‌ده‌ستی‌ كورد«
- خه‌ڵكی‌ سه‌ربه‌رزی‌ كوردستان
- ئه‌نجومه‌نی‌ نوێنه‌رانی‌ عیراق
- سه‌رۆكایه‌تی‌ كۆماری‌ عیراق

- په‌رلە‌مانی‌ كورستان
- سه‌رۆكایه‌تیی هه‌رێمی‌ كوردستان

- حكومه‌تی‌ هه‌رێمی‌ كوردستان
- ئه‌نجومه‌نی‌ دادوه‌ریی هه‌رێمی‌ كوردستان‌و ده‌سته‌ی‌ داواكاری‌ گشتیی

- لایه‌نه‌ سیاسیی‌و رێكخراوه‌ مه‌ده‌نییه‌ حكومیی‌و ناحكومییه‌كانی‌ كوردستان
- ده‌زگاكانی‌ راگه‌یاندن

- رای‌ گشتیی ناوه‌وه‌و ده‌ره‌وه‌

ئێمه‌ وه‌ك به‌ش���ێك لە‌ مامۆستایانی‌ زانكۆی‌ س���لێمانی‌‌و وه‌ك به‌شێكی‌ دانه‌بڕاوو لە‌خه‌م‌و 
خواست‌و ئیراده‌ی‌ خه‌ڵكی‌ كوردستان، به‌بڕوابوونی‌ پته‌ومان به‌خه‌باتی‌ مه‌ده‌نیی‌و سه‌روه‌ریی 
یاس���او رێزگرتن لە‌ ئازادییه‌كانی‌ یه‌كتر، ناس���ۆریی خۆمان بۆ رووداوه‌كانی‌ ‌2/17و رۆژانی‌ 
دوات���ری‌ ده‌رده‌بڕی���ن، خه‌م‌و پ���ه‌ژاره‌ی‌ خۆمان ب���ۆ قوربانییه‌كان راده‌گه‌یه‌نی���ن‌و ئومێدی‌ 
چاكبوونه‌وه‌ بۆ برینداركراوه‌كان ده‌خوازین، هه‌ر توندو تیژیی‌و سوكایه‌تیپێكردنێك به‌هێزه‌ 
سیاسییه‌كان‌و باره‌گاو دامه‌زراوه‌ حكومیی‌و حیزبیی‌و مه‌ده‌نیی‌و مێدیاییه‌كان ره‌تده‌كه‌ینه‌وه‌، 
هه‌رترس‌و تۆقاندن‌و ته‌قه‌كردن‌و باره‌گا س���وتاندن‌و نائارامیی خس���تنه‌وه‌یه‌كیش لە‌لایه‌ن 
هه‌ر كه‌س‌و لایه‌ن‌و هێزێكه‌وه‌ بێت ئیدانه‌ ده‌كه‌ین. رش���تنی‌ خوێنی‌ كورد به‌ده‌ستی‌ كورد، 
به‌هێڵی‌ س���وور‌و گه‌وره‌ترینی‌ حه‌رام���ه‌كان ده‌زانین، مافی‌ راده‌بڕین‌و ك���ۆڕو كۆبوونه‌وه‌و 
خۆپیش���اندانی‌ مه‌ده‌نیانه‌، به‌مافێكی‌ سروشتیانه‌ی‌ هه‌ر كه‌س‌و گروپێك ده‌زانین‌و ئاماده‌ین 
هه‌موو تواناكانی‌ خۆمان لە‌پێناوی‌ یه‌كترقبوڵكردن‌و دیالۆگی‌ جدییانه‌ی‌ به‌رهه‌مدارانه‌ی‌ لە‌ 
كرداردا به‌رجه‌س���ته‌بووانه‌دا بخه‌ینه‌گه‌ڕو قه‌ڵغانی‌ پاراستنی‌ هه‌ر هاووڵاتییه‌كی‌ كوردبین 

لە‌هه‌ر شوێنێكی‌ كوردستاندا بێت. 
 كوردستان به‌قۆناغێكی‌ هه‌ستیاردا ده‌گوزه‌رێت، جیا لە‌هه‌ر كاتێكی‌ تر پێویستی‌ به‌ته‌بایی‌و 
دڵس���ۆزیی‌و كرداری‌ دیموكراس���یانه‌و مه‌ده‌نیانه‌ هه‌یه‌، تا تێكه‌ڵی‌ زه‌لكاوی‌ ئیستیبدادیه‌ت‌و 

خواس���تی‌ پاوانخوازانه‌ی‌ دیكتاتۆریه‌ته‌ هه‌ڵوه‌ریوه‌كان���ی‌ ناوچه‌كه‌و دنیا نه‌بێت، داواخوازین 
هه‌موو لایه‌ك به‌گیانێكی‌ به‌رزی‌ كوردانه‌ی‌ هه‌س���ت به‌به‌رپرس���یارێتییه‌وه‌ مامه‌ڵه‌ لە‌گه‌ڵ‌ 
بارودۆخه‌كاندا بكه‌ن‌و لە‌بری‌ س���ه‌روه‌ریی رابردوو خه‌وی‌ ئاینده‌، خه‌مێكی‌ ئێستای‌ هه‌رێمی‌ 

كوردستان‌و هاووڵاتیانی‌ كوردستان بخۆن، لە‌م روانگه‌یه‌وه‌ داواده‌كه‌ین:

1. لیژنه‌یه‌كی‌ بێلایه‌ن بۆ لێكۆڵینه‌وه‌ لە‌ هه‌موو رووداوه‌كانی‌ س���لێمانی‌‌و هه‌ولێرو دهۆك 
پێكبهێنرێت‌و رووداوو كاره‌ساتی‌ تریان بۆ زیادنه‌كرێت.

2. ده‌ستبه‌جێ‌ هه‌ر بارگرژیی‌و هێزجوڵاندن‌و داگیركردنێك رویانداوه‌ كۆتاییان پێبهێنرێت‌و 
هه‌ر هاووڵاتییه‌ك لە‌سه‌ر خۆپیشاندان ده‌ستگیركراوه‌ ئازادبكرێت.

3. په‌رلە‌مان���ی‌ كوردس���تان رۆڵ���ی‌ به‌رپرس���یارانه‌و مێژووییانه‌ی‌ خ���ۆی‌ بگێڕێت‌و خۆی‌ 
لە‌ڕووداوه‌كان به‌دوور نه‌گرێت‌و هۆڵی‌ په‌رلە‌مان بكاته‌ س���ه‌كۆی‌ دیالۆگ‌و چاره‌س���ه‌ركردنی‌ 
كێشه‌كان‌و ده‌ستبه‌جێ‌ لە‌گه‌ڵ‌ نوێنه‌رانی‌ خۆپیش���انده‌راندا كۆببێته‌وه‌‌و داواكانیان به‌هێند 

وه‌ربگیرێن.
4. حكومه‌تی‌ هه‌رێمی‌ كوردستان ئه‌ركی‌ پاراستنی‌ هه‌موو لایه‌ك وه‌كو یه‌ك جێبه‌جێبكات‌و 
رێ‌ نه‌درێت به‌ پاس���اوی‌ جیاجیا هه‌ر لایه‌نێك به‌ویستی‌ خۆی‌ ده‌ست بۆ هێزه‌ چه‌كداره‌كانی‌ 

كوردستان به‌رێت.
5. شكۆمه‌ندیی بۆ تاك‌و سه‌روه‌ریی بۆ یاساو ماف بۆ زوڵملێكراوان بگه‌ڕێنرێته‌وه‌و سزای‌ 
یاس���ایی به‌سه‌ر هه‌ر كه‌س‌و لایه‌نێكدا جێبه‌جێبكرێت كه‌ س���ه‌روه‌ریی یاساو ئازادییه‌كانی‌ 

تاك‌و هێڵی‌ سوور لە‌م وڵاته‌دا پێشێلده‌كات.
6. رێ‌ ل���ە‌ ه���ه‌ر هێ���رش‌و په‌لاماردانێ���ك بۆ س���ه‌ر كه‌ناڵ���ه‌ جیاجیاكان���ی‌ راگه‌یاندن‌و 
رۆژنامه‌نووس���ان‌و رۆش���نبیران بگیرێت، كه‌لتوری‌ یه‌كترتۆمه‌تباركردن‌و زمانی‌ نه‌ش���یاوی‌ 
زۆرێك لە‌ راگه‌یاندنه‌كان بگۆڕێت به‌ ئاراس���ته‌ی‌ ش���یاوی‌ پاراس���تنی‌ هێمنیی‌و گه‌ڕانه‌وه‌ی‌ 

ئارامیی بۆ تاك‌و خه‌ڵكی‌ كوردستان.
7. چیتر لە‌ژێر هیچ به‌هانه‌و پاس���اوێكدا سوكایه‌تیی به‌خه‌ڵك‌و شاری‌ سلێمانی‌ نه‌كرێت‌و 
هه‌ر كه‌س‌و لایه‌نێك زاتی‌ ئه‌وه‌یانكردووه‌ رووی‌ راسته‌قینه‌ی‌ ئه‌م شاره‌ بشێوێنن كه‌ شاری‌ 
زانس���ت‌و زانكۆو رۆشنبیریی‌و تێكۆشان‌و راپه‌ڕین‌و قوربانیدانه‌، پێویسته‌ ده‌ستبه‌جێ‌ داوای‌ 

لێبوردن لە‌م شاره‌ شكۆمه‌نده‌و خه‌ڵكه‌ جوامێره‌كه‌ی‌ بكه‌ن.

 پاشكۆی ژماره‌ 21 
 یاداشتی دووه‌می مامۆستایانی زانكۆ 

 ده‌قی یاداشته‌كه‌
یاداشتی‌ مامۆستایانی‌ زانكۆی‌ سلێمانی‌

 یاداشتی‌ دووه‌م
خه‌ڵكی‌ سه‌ربه‌رزی‌ كوردستان

په‌رلە‌مانی‌ كوردستان
سه‌رۆكایه‌تی‌ هه‌رێمی‌ كوردستان

حكومه‌تی‌ هه‌رێمی‌ كوردستان
ئه‌نجومه‌نی‌ دادوه‌ری‌ هه‌رێمی‌ كوردستان‌و ده‌سته‌ی‌ داواكاری‌ گشتی‌

لایه‌نه‌ سیاسییه‌كان‌و رێكخراوه‌ مه‌ده‌نییه‌ حكومی‌‌و ناحكومییه‌كان
ده‌زگاكانی‌ راگه‌یاندن

رای‌ گشتی‌ ناوه‌وه‌‌و ده‌ره‌وه‌

 دوابه‌دوای‌ یاداشتنامه‌ی‌ یه‌كه‌ممان، ئێمه‌ وه‌ك به‌رپرسیارێتی‌ مێژوویی‌و ئه‌ركی مه‌ده‌نیمان 
به‌رامبه‌ر كورده‌واریی، به‌ پێویس���تی‌ ده‌زانین لە‌م یاداشتنامه‌یه‌دا به‌شێك لە‌ نه‌خشه‌ڕێگای‌ 
چاره‌س���ه‌ركردنی‌ قه‌یرانه‌كانی‌ ئێس���تاو لە‌مه‌ودوای‌ هه‌رێمی‌ كوردس���تان لە‌ چه‌ند خاڵێكدا 

بخه‌ینه‌ به‌رده‌م په‌رلە‌مان‌و حكومه‌تی‌ هه‌رێمی‌ كوردستان‌و رای‌ گشتی‌.
بۆ ئه‌م مه‌به‌سته‌ش نه‌خشه‌ڕێگاكه‌مان ده‌كه‌ین به‌ سێ‌ به‌شه‌وه‌:
بنه‌ماكان، چاره‌سه‌ره‌ هه‌نووكه‌ییه‌كان، چاره‌سه‌ره‌ ستراتیجییه‌كان.

بنه‌ماكان
1- دووپاتی‌ ده‌كه‌ینه‌وه‌ خۆپیشاندان‌و چالاكییه‌ مه‌ده‌نییه‌كان لە‌ مافه‌ هه‌ره‌ بنچینه‌ییه‌كانی‌ 
هاوڵاتیان���ن، ئه‌گه‌ر ئه‌و چالاكییانه‌یش لە‌ چوارچێوه‌ی‌ حیزبه‌ ئۆپۆزس���یۆنه‌كان یان گروپ‌و 

كه‌سانی‌ سه‌ربه‌خۆ‌و دوور لە‌ حیزب‌و رێكخراوه‌كانی‌ كۆمه‌ڵگای‌ مه‌ده‌نیشدابن.
2- چیتر گه‌نجان‌و خه‌ڵكی‌ خۆپیشانده‌ر به‌ ئاژاوه‌گێر‌و تێكده‌رو فیتنه‌ تۆمه‌تبار نه‌كرێت.

3- ئه‌ركی‌ حكومه‌تی‌ هه‌رێمی‌ كوردس���تانه‌ گیانی‌ خۆپیشانده‌ران‌و سه‌روماڵی‌ هاووڵاتیان 
بپارێزێت.

 چاره‌سه‌ره‌ هه‌نووكه‌ییه‌كان
بێسه‌روش���وێنكراوان‌و  برین���دارو  ك���وژراو‌و  راس���ته‌قینه‌ی‌  ئام���اری‌  راگه‌یاندن���ی‌   -1

قه‌ره‌بووكردنه‌وه‌یان.
2- لە‌لایه‌ن لیژنه‌یه‌كی‌ بێلایه‌ن‌و پیش���ه‌ییه‌وه‌ به‌تایبه‌تی‌ به‌پش���ت به‌س���تن به‌ ده‌سته‌ی‌ 
داواكاری‌ گشتیی به‌دواداچوون بۆ رووداوه‌كان بكرێت‌و هه‌موو ئه‌و كه‌سانه‌ بدرێنه‌ دادگا كه‌ 

ته‌قه‌یان لە‌ خۆپیشانده‌رانی‌ سیڤیل كردووه‌و ئه‌وانه‌شی‌ كه‌ فه‌رمانی‌ ته‌قه‌كردنیان داوه‌. 
3- جگه‌ لە‌ هێزی‌ پۆلیس���ی‌ چالاكییه‌ مه‌ده‌نییه‌كان هیچ هێزێكی‌ تر بۆ هیچ چالاكییه‌كی‌ 

مه‌ده‌نی‌ لە‌ سه‌روشیانه‌وه‌ خۆپیشاندان به‌كارنه‌هێنرێت.
4- هه‌ڵپه‌ساردنی‌ یاسای‌ خۆپیشاندان تا كاتی‌ هه‌مواركردنه‌وه‌ی‌ یان هه‌ڵوه‌شاندنه‌وه‌ی‌.

5- دانیشتنی‌ به‌ په‌لە‌ی‌ نائاسایی‌‌و به‌رده‌وامی‌ په‌رلە‌مانی‌ كوردستان‌و لە‌ نزیكه‌وه‌ بینینی‌ 
خۆپیشانده‌ران‌و شوێنی‌ رووداوه‌كان.

6- ده‌س���ته‌به‌ركردنی‌ ماف���ی‌ گه‌یاندنی‌ ه���ه‌واڵَ‌و زانییاریی���ه‌كان‌و راده‌بڕین لە‌رێگه‌ی‌ 
پاراستنی‌ گیانی‌ رۆژنامه‌نووسان‌و داموده‌زگاكانی‌ راگه‌یاندنه‌وه‌.

7- پاراس���تنی‌ ئیتیك���ی‌ رۆژنامه‌وان���ی‌‌و دووركه‌وتنه‌وه‌ ل���ە‌ زمانی‌ زبرو چه‌واش���ه‌كاری‌‌و 
ش���ه‌ڕانگێزیی‌ لە‌لایه‌ن ده‌زگاكانی‌ راگه‌یاندنانه‌وه‌‌و به‌تاوان ئه‌ژماركردنی‌ هه‌واڵ‌و زانیارییه‌ 

هه‌ڵبه‌ستراوو درۆكان.
8- داوا لە‌ خۆپیش���انده‌رانی‌ خه‌مخۆری‌ چاكس���ازیی‌‌و نیش���تمانپه‌روه‌ر ده‌كه‌ین لە‌ پێناوی‌ 
هێنانه‌دی‌ داوا ره‌واكاندا لایه‌نی‌ هێمنی‌‌و مه‌ده‌نییانه‌ی‌ پرۆس���ه‌كه‌ بپارێزن‌و بزانن كه‌ ئێوه‌ 

خاوه‌نی‌ راسته‌قینه‌ی‌ ئه‌م وڵاته‌ن.

چاره‌سه‌ره‌ ستراتیجییه‌كان
1-چالاككردنی‌ په‌رلە‌مان‌و دانانی‌ میكانیزمێكی‌ كارا به‌ هاوكاری‌ یاساناس���ان‌و كه‌س���انی‌ 
پس���پۆر بۆ كاراكردنی‌ ده‌س���ته‌ی‌ نه‌زاهه‌‌و رۆڵی‌ داواكاری‌ گش���تی‌‌و به‌ دامه‌زراوه‌ییكردنی‌ 

داموده‌زگاكانی‌ حكومه‌تی‌ هه‌رێمی‌ كوردستان. 
2-بنه‌بڕكردنی‌ گه‌نده‌ڵیی‌ به‌ هه‌موو جۆره‌كانییه‌وه‌و لە‌سه‌ر هه‌موو ئاسته‌كان‌و گێڕانه‌وه‌ی‌ 

موڵكی‌ گشتیی‌ بۆ خاوه‌نه‌ راسته‌قینه‌كانی‌ خۆیان.
3-یه‌كخس���تنه‌وه‌ی‌ هێزه‌ جیاوازه‌كانی‌ ناوخۆو پێش���مه‌رگه‌ی‌ كوردس���تان‌و دروستكردنی‌ 

هێزێكی‌ حكومیی‌ كه‌ به‌رپرس بێت لە‌ پاراستنی‌ هه‌رێم‌و سه‌روماڵی‌ هاووڵاتیان.
4- كاراكردنی‌ ده‌س���تبه‌جێی‌ حكومه‌ت‌و ده‌زگا به‌رپرسه‌كان بۆ هێنانه‌دی‌ ئه‌م ئامانجانه‌ی‌ 

سه‌ره‌وه‌ لە‌چوارچێوه‌ی‌ بنه‌ما دیموكراسی‌‌و مه‌ده‌نییه‌كاندا.

 ئه‌گ���ه‌ر لە‌ ماوه‌یه‌كی‌ خێ���رادا وه‌ڵامی‌ جدی‌ داواكاریی���ه‌ هه‌نووكه‌ییه‌كانمان نه‌درێته‌وه‌و 
به‌ڵێنی‌ جێبه‌جێكردنی‌ چاره‌سه‌ره‌ ستراتیجییه‌كانمان پێنه‌درێت، هه‌ڵویستی‌ مه‌ده‌نیانه‌ی‌ تر 

ده‌گرینه‌به‌ر.

مامۆستایانی‌ زانكۆی‌ سلێمانی‌
 2011/2/21
 سلێمانی‌ 

 پاشكۆی ژماره‌ 22 
 په‌یامی د.مه‌ریوان وریا قانیع، بۆ خوێندكاران‌و مامۆستایان‌و كادرانی زانكۆی سلێمانی

خوێندكاران‌و مامۆستایان‌و كادرانی به‌ڕێزی زانكۆی سلێمانی ئازیز،
من گه‌رچی لە‌ زانكۆیه‌كی ئه‌ورپیدا خوێندومه‌‌و لە‌ زانكۆیه‌كی ئه‌وروپیدا مامۆستام، به‌ڵام 
تا ئێس���تاش خۆم به‌ قه‌رزاری ئه‌و زانكۆ ئازیزه‌ ده‌زانم كه‌ لە‌ سه‌ره‌تای ھه‌شتاكانا قوتابی 

بوم تیایدا: زانكۆی سلێمانی.
سه‌ره‌تای ھه‌شتاكان ئه‌م زانكۆیه‌ شوێنی خه‌باتی ژێرزه‌مینی قورس‌و شوێنی پێگه‌یاندنی 
دیدی ره‌خنه‌یی نه‌وه‌ی من بو، ئێمه‌ لە‌ناو فه‌زای ئه‌و زانكۆیه‌دا لە‌وه‌ گه‌یشتین چ غه‌درێكی 
گ���ه‌وره‌ لە‌ كوردبونی ئێمه‌ ده‌كرێت، به‌عس چ ھێزێكی ترس���ناكه‌، مۆدێلی به‌عس���ییانه‌ی 
ده‌س���ه‌ڵات چ ھه‌ڕه‌ش���ه‌یه‌كی گه‌وره‌‌و ھه‌مه‌لایه‌نه‌ بۆس���ه‌ر ماف‌و كه‌رامه‌ت‌و ئینس���انیه‌تی 
ئینس���ان. ئێمه‌ ئه‌و رۆژه‌ فێربوین بۆئه‌وه‌ی ئینس���انییه‌تی خۆمان بپارێزین ده‌بێت لەھ‌ه‌مو 
شتێكدا لە‌ به‌عس جیاوازبین. ئیتر لە‌ خوێندنه‌وه‌ی كتێب‌و نوسراوه‌وه‌ بیگره‌، تا به‌ شێوازی 

قوتابیبون‌و مامۆستابون‌و ته‌نانه‌ت ئاھه‌نگ گێڕان ده‌گات.
ب���ه‌ڵام به‌داخه‌وه‌ دوای تێپه‌ڕینی زیاد لە‌ بیس���ت س���اڵ لە‌ كۆتای���ی ته‌مه‌نی به‌عس لە‌ 

كوردوستاندا، ھێشتا بڕێك لە‌ ئاكار‌و ره‌فتاری به‌عس لە‌ناو زانكۆكانی ئێمه‌دا ماوه‌. 
به‌بۆچونی من ئه‌ركی س���ه‌ره‌كی هه‌مو بزوتنه‌وه‌یه‌كی دیموكراس���ی خوێندكاری‌و هه‌مو 
مامۆستا‌و كادرێكی وش���یار لە‌ناو زانكۆدا بریتییه‌ لە‌سڕینه‌وه‌ی ته‌واوه‌تی هه‌مو ده‌ركه‌وت‌و 
ئاكاره‌كانی به‌عس لە‌ناو زانكۆدا. ئه‌مه‌ش مانای رێگرتن لە‌وه‌ی حیزب ده‌ستبخاته‌ ناو ژیانی 
ناوه‌كی زانكۆه‌وه‌، ده‌ستنیش���انی ئه‌وه‌بكات چۆن زانكۆ به‌ڕێوه‌ببرێت، چۆن كاربكات‌و كێ لە‌ 

كوێ‌و لە‌كام پلە‌‌و پایه‌ی وه‌زیفی‌و زانستیدا ئاماده‌بێت.
لە‌س���ه‌روبه‌ری دروس���تبونی ئه‌و وزه‌ سیاس���ییه‌ نوێ‌و عه‌قڵیه‌ته‌ ره‌خننه‌ییه‌ی ئه‌مڕۆ لە‌ 
كوردوستاندا ئاماده‌یه‌، پێویسته‌ دروشمی یه‌كه‌می خوێندكاران‌و مامۆستایانی زانكۆ ھێنانه‌ 
ده‌ره‌وه‌ی ته‌واوه‌تی زانكۆ بێت لە‌ژێر كۆنترۆڵ‌و چنگی حیزبه‌ سیاس���ییه‌كان. س���ه‌ندنه‌وه‌ی 
ھه‌مو ئیمتیازێك لە‌ قوتابی حیزبی‌و لە‌ ئه‌ندامبون لە‌و رێكخراوانه‌دا كه‌ حیزب به‌ مه‌به‌ستی 

كۆنترۆڵكردن لە‌ناو خوێندكاران‌و زانكۆدا دروستیكردوه‌.

ره‌نگه‌ ئه‌ركێكی دیكه‌ی ئه‌مڕۆكه‌ بریتی بێت لە‌ پێداچونه‌وه‌ به‌ ھه‌ره‌می ئیداری‌و وه‌زیفی 
زانكۆدا‌و سه‌ندنه‌وه‌ی ئه‌و پۆستانه‌ی به‌ ته‌زكیه‌‌و ئینتیمای حیزبی به‌خشراون به‌ كادره‌كانی 

ناو زانكۆ‌و به‌خشینیان به‌ كه‌سانی شایسته‌‌و خاوه‌ن توانا. 
پێموایه‌ داواكاری ژماره‌ یه‌كی قوتابیان‌و كادرانی دیموكراسی ئه‌م زانكۆیه‌ پێویسته‌ ئه‌م 

چاكسازییه‌ ناوه‌كییه‌ی زانكۆ خۆی بێت.
خوێن���دكاران ب���ه‌ر لە‌وه‌ی ماڵ���ی ده‌ره‌وه‌ی زانكۆ چاكبكه‌ن، پێویس���ته‌ زانك���ۆ چاكبكه‌ن. 

سه‌ركه‌وتوبن.
مه‌ریوان وریا قانیع
زانكۆی ئه‌مستردام
 هۆڵه‌ند
2011/2/21 

 پاشكۆی ژماره‌ 23 
ده‌قی نامه‌ی پارلە‌مانتاره‌ سویدییه‌كان 

بۆ به‌ڕێز مه‌سعود بارزانی سه‌رۆكی پارتی دیموكراتی كوردستان‌و سه‌رۆكی 

هه‌رێمی كوردستانی عێراق
ماوه‌ی دو مانگه‌ ‌به‌ به‌رچاوی دنیاوه‌ ناڕه‌زایی خه‌ڵك دژ به‌گه‌نده‌ڵی‌و زوڵم‌و زۆر وڵاته‌كانی 
باكوری ئه‌فریقا‌و رۆژهه‌ڵاتی ناوه‌ڕاستی گرتۆته‌وه‌، بێكاری به‌رفراوان‌و نزمی ئاستی ژیانی 
خه‌ڵك چونه‌ته‌س���ه‌ر باری گرانی‌و نه‌بونی ئازادی‌و زوڵم‌و زۆری ده‌سه‌ڵاتداران، ئه‌وه‌ش وای 
كردوه‌ كه‌خه‌ڵك لە‌و وڵاتانه‌دا چیتر به‌رگه‌نه‌گرن‌و ده‌ڕژێنه‌س���ه‌ر ش���ه‌قامه‌كان بۆ ده‌ربڕینی 

ناڕه‌زایی‌و گۆڕانكاری لە‌ناوچه‌كه‌دا.
وا خۆپیشاندان‌و ناڕه‌زایی جه‌ماوه‌ر گه‌یشته‌ ‌كوردستانی عێراقیش.

رۆژێ 2011/2/17 پلان وابو خۆپیش���اندانێكی هێمنانه‌ ‌لە‌ گۆڕه‌پانی س���ه‌ره‌كی ش���اری 
س���لێمانی رێكخرابا بۆ ده‌ربڕینی ناڕه‌زای���ی دژی گه‌نده‌ڵی، پاش ئه‌وه‌ی خۆپیش���اندانه‌كه‌ 
‌گه‌یش���ته‌به‌رده‌م باره‌گای پارتی دیموكراتی كوردستان، زۆرێك لە ‌گه‌نجه‌كان ده‌ستیان كرد 
به ‌به‌ردگرتنه‌ باره‌گای پارتی دیموكراتی كوردستان كه‌ ‌یه‌كێكه‌ لەحیزبه‌ ‌ده‌سه‌ڵاتداره‌كانی 
هه‌رێم، به‌داخه‌وه‌ چه‌كداره‌كانی ناو ئه‌و باره‌گایه‌ ‌لە‌باتی ئه‌وه‌ی به‌ش���ێوه‌یه‌ك لە‌شێوه‌كان 
هه‌وڵ بده‌ن كه‌ ‌كێش���ه‌كه‌ ‌گه‌وره‌نه‌بێ���ت‌و گه‌نجه‌كان هێور بكه‌نه‌وه‌، به‌ده‌س���تڕێژی گولە‌ 
وه‌ڵامی ب���ه‌ردی گه‌نجه‌كانیان دایه‌وه، ئه‌و روداوه‌ش به‌ڤیدیۆ گیراوه‌‌و به‌ئاش���كرا دیاره‌ كه‌ 

‌لە‌باره‌گای پارتی دیموكراتی كوردستانه‌وه‌ ده‌ستدرێژی گولە‌ ‌لە‌ خۆپیشانده‌ران ده‌كرێت.
به‌پێیی زانیاریه‌كانی رۆژنامه‌ ‌ئازاده‌كانی ئاوێنه‌‌و هاوڵاتی‌و لڤین، چه‌ند گه‌نجێك كوژراون‌و 
زیاتر لە50 كه‌س���یش برینداركراون به‌ ‌گولە‌ی چه‌كدارانی پارتی دیموكراتی كوردس���تان، 

یه‌كێك لە‌و گه‌نجانه ‌ته‌مه‌نی 15 تا 16 ساڵ بوه‌.
ئێمه ‌ئه‌و زه‌برو زه‌نگه ‌زۆره ‌تاوانبار ده‌كه‌ین، كوشتن‌و برینداركردنی گه‌نجی خۆپیشانده‌ر 
مه‌حكوم ده‌كه‌ین كه‌ تاوانه‌كه‌یان ته‌نیا ده‌ر بڕینی ناڕه‌زایی‌و به‌رد گرتنه‌ باڵه‌خانه‌یه‌كه‌ كه 

‌باره‌گای پارته‌كه‌تانه.
داواتان لێده‌كه‌ین كه‌ تاوانبارانی ئه‌و كاره‌ساته‌ی كه‌ لە‌باره‌گای پارتییه‌وه‌ ‌ده‌ستڕێژیان لە‌ 
خه‌ڵك كردوه‌ بدرێنه‌ ‌دادگا، داوا ده‌كه‌ین پارتی دیموكراتی كوردس���تان‌و حكومه‌تی هه‌رێم 

زامنی سه‌لامه‌تی خۆپیشانده‌ران بكه‌ن. 
خه‌ڵك مافی خۆیه‌تی خۆپیش���اندان بكات‌و رای خۆی ده‌ربڕێت لە‌پێناوی مافه‌ گشتیه‌كاندا، 

‌ده‌بێت رێزیشیان لێبگیرێت لە‌لایه‌ن پارته‌كه‌تانه‌وه‌‌و حكومه‌تی كوردستانه‌وه‌.

ناوی په‌رلە‌مانتاره‌ سویدییه‌كان:
لارش ئولین سه‌رۆكی پارتی چه‌پ‌و ئه‌ندامی په‌رلە‌مان

هێلێن لێكانده‌ر ئه‌ندامی په‌رلە‌مان
ئێڤا ئولۆفسۆن ئه‌ندامی په‌رلە‌مان 

یان لیندهۆڵم ئه‌ندامی په‌رلە‌مان
یوسفین برینك ئه‌ندامی په‌رلە‌مان

یاكوب یۆنسۆن ئه‌ندامی په‌رلە‌مان 
ئه‌نیكا لیلیه‌مێت ئه‌ندامی په‌رلە‌مان

هانز لینده‌ ئه‌ندامی په‌رلە‌مان
كێنت پێرسۆن ئه‌ندامی په‌رلە‌مان

ئه‌مینه‌كاكه‌باوه‌ ئه‌ندامی په‌رلە‌مان
جه‌بار ئه‌مین ئه‌ندامی په‌رلە‌مان 
بێنگت بێرگ ئه‌ندامی په‌رلە‌مان 

Torbjörn Björlund
Hillevi Larsson
Hillevi Larsson 

Rossan Dinamarca

ستۆكهۆڵم 2011/02/20

 پاشكۆی ژماره‌ 24 
ده‌قی به‌یاننامه‌ی رێكخراوی كوردۆساید 

 
دوای خۆپیش���اندانه‌ مۆدێرن‌و هێمنانه‌كه‌ی دوێنێی ش���اری س���لێمانی كه‌ تۆری به‌رگری 
لە‌ماف‌و ئازادیه‌كانی خه‌ڵك بۆپشتگیری لە‌راپه‌رینی تونس‌و میسر ئه‌نجامیان دا، به‌شێك لە‌ 
خۆپیشانده‌ران به‌تایبه‌تی گه‌نجانی شاری سلێمانی، به‌ره‌و لقی ٤ پارتی دیموكراتی كوردستان 
به‌ڕێكه‌وتن‌و به‌ردبارانی ئه‌و باره‌گایه‌یان كرد، لە‌ئه‌نجامدا به‌رپرس‌و پاسه‌وانه‌كانی لقی ٤ 

زۆر نامرۆڤانه‌ كوشتارگه‌یه‌كیان بۆ خه‌ڵكی سلێمانی ئه‌نجام دا.
بۆیه‌ لێره‌دا ده‌ڵێێن:

1- لە‌كاتێكدا هیواخوازبوین خۆپیش���انده‌ران به‌هیچ شێوه‌یه‌ك په‌نایان بۆ شێوازی توندو 
تیژی نه‌بردایه‌‌و رێره‌وی مه‌ده‌نیانه‌ی خۆیان په‌ره‌پێبدایه‌، هاوكات زۆر به‌توندی ئیدانه‌ی ئه‌و 
كاره‌ پڕ لە‌تاوانه‌ی لقی ٤ پارتی دیموكراتی كوردس���تان ده‌كه‌ین كه‌ به‌و ش���یوازه‌ هۆڤیانه‌ 
مامه‌ڵه‌ ی لە‌گه‌ل ره‌فتاری هه‌ڵه‌ی خۆپیشانده‌ران كرد‌و كۆمه‌لكوژیه‌كی بۆ خه‌لكی قاره‌مانی 
ش���اری س���لێمانی ئه‌نجامدا، كه‌تائێستا ئاماره‌كان به‌ ش���ه‌هید بونی گه‌نجێك‌و ٥٧ بڕیندار 
ب���اس ده‌كه‌ن. چونكه‌ به‌پێی هه‌موو مافێكی مرۆیی هه‌م���وو دام وده‌زگا چه‌كداریه‌كان بۆ 
بڵاوه‌ پێكردنی خۆپیشانده‌ران ده‌بێت ته‌قه‌ بۆ ئاسمان بكه‌ن‌و هه‌رگیز فیشه‌ك به‌ ئاراسته‌ی 
شه‌هییدبونیان نه‌كرێت . ته‌نانه‌ت ئه‌وا هه‌موومان لە‌میدیاكانی جیهانی ده‌یبینین لە‌گه‌رمه‌ی 
گه‌وره‌ترین خۆپیش���اندانی جه‌ماوه‌ری دژ به‌ روخانی سیس���ته‌مه‌ سیاس���یه‌ دیكتاتۆره‌كانی 

یه‌مه‌ن‌و به‌حرێن‌و لیبیا ئه‌و ژماره‌ شه‌هیدو برینداره‌ی لە‌یه‌ك رۆژدا لێ نه‌كه‌وتۆته‌وه‌ ؟ 
2- پارتی دیموكراتی كوردستان به‌رده‌وام لە‌گه‌ل هه‌ر پارت وڕێكخراوێك كێشه‌‌و ئاڵۆزی 
تێ بكه‌وێت كه‌لتورێكی زۆر مه‌ترس���یداری دژه‌ دیموكراسی ده‌گرێته‌ به‌ر، ئه‌ویش لە‌ڕێگای 
هه‌وادارانی‌و به‌به‌رچاوی دام وده‌زگا حكومه‌یه‌كان باره‌گا حزبه‌كه‌تالان ده‌كات‌و ده‌س���وتێنێ 
. بۆی���ه‌ ئێمه‌ به‌توندی ئ���ه‌و ره‌فتارانه‌ ئیدانه‌ ده‌كه‌ین‌و داوا ده‌كه‌ی���ن لێژنه‌یه‌كی بێلایه‌ن 

لە‌ده‌ره‌وه‌ی ئه‌م ٢ پارته‌ بۆ به‌دواچون به‌رامبه‌ر ئه‌و تاوانانه‌ بێته‌ ئاراوه‌ . 
لە‌كۆتایش���دا پرسه‌ وسه‌رخۆش���ی خۆمان ئاراس���ته‌ی بنه‌ماڵه‌ی ش���ه‌هیدڕێژوانی گه‌نج 
ده‌كه‌ین‌و هی���وای چاكبونه‌وه‌ش بۆ برینداره‌كان ده‌خوازین‌و هیوادرین خۆپیش���انده‌رانیش 
لە‌بڕی په‌نابردن بۆتوندوتیژی به‌ ش���یوازی مه‌ده‌نیان���ه‌ خه‌باتی جه‌ماوه‌ری خۆیان په‌ره‌ پێ 

بده‌ن‌و ده‌زگا ئه‌منیه‌كانیش گیانی هاوڵاتیانی كوردستان بپارێزن.

چاودێری كوردۆساید /چاك 
٢٠١١.٠٢.١٨

 پاشكۆی ژماره‌ 25 
 ده‌قی راگه‌یه‌نراوی یه‌كێتی لاوانی سۆسیال دیموكراتی سوید 

یه‌كێتی لاوانی سۆس���یال دیموكراتی سوید، مه‌حكومی ئه‌و توندوتیژییه‌ زاڵمانه‌یه‌ی 17 
شوباتی مه‌حكوم ده‌كات، لە‌ كاتێكدا كه‌ لاوانی خۆپێشانده‌ر لە‌لایه‌ن چه‌كداره‌كانی باره‌گای 

سه‌ره‌كی PDK ه‌وه‌ لە‌ سلێمانی درانه‌ به‌ر ده‌ستڕێژی گوللە‌.
ئێم���ه‌ دژی هه‌ر ش���ێوه‌ توندوتیژییه‌كی���ن كه‌ لە‌ هه‌ر لایه‌كه‌وه‌ بێ���ت، داوا لە‌ حكومه‌تی 

هه‌رێمی كوردستان ده‌كه‌ین كه‌شێكی دیموكراییانه‌ بۆ گفتوگۆ فه‌راهه‌م بكات.
لاوان هێزێك���ی بزوێنه‌ری پێش���كه‌وتنی كۆمه‌ڵگ���ه‌ن‌و هه‌ر لاوانن كه‌ ل���ە‌زۆر بارودۆخدا 

كاردانه‌وه‌ی خۆیان لە‌به‌رانبه‌ر بێكاری، هه‌ژاری‌و گه‌نده‌ڵیدا پیشانده‌ده‌ن.
كۆمه‌ڵگه‌یه‌كی یه‌كس���ان، ده‌بێت هه‌مو تواناكانی خۆی به‌ لاوان ببه‌خشێت تاكو بتوانێت 

رۆڵ‌و كاریگه‌ری خۆیان ببینن.

Jytte Guteland
سه‌رۆك

Johan Buser
سه‌رۆكی نێونه‌ته‌وه‌یی

Mohamed Hama Ali
رێكخراوی سۆسیال دیموكراتی كورد

Sveriges Socialdemokratiska Ungdomsförbund fördömer det orättfärdiga 
våldet den 17 februari då unga demonstranter besköts med skarp 
ammunition från KDP:s högkvarter i 

Sulaymaniyya. Vi motsätter oss våldsanvändning från alla parter och 
uppmanar de styrande i KRG-regionen att via demokratiska vägar skapa 
förutsättningar för dialog. 

Ungdomar är en drivande kraft i samhällsutvecklingen och är ofta de 
första att reagera på utbredd arbetslöshet، fattigdom och korruption. Ett 
jämlikt samhälle måste ge unga möjlighet till inflytande på lika villkor.

 
Jytte Guteland
Ordförande

Johan Buser 
Internationell ledare

 پاشكری ژماره‌ 25 
په‌یامی هه‌ڵسوڕاوانی خۆپیشاندانی خۆرسكه‌وه‌ بازنه‌ی هه‌ولێر 

سڵاو هاوڵاتیانی به‌شه‌ره‌فی شاری هه‌ولێری هۆلاكۆ به‌زین

دوای روداوه‌كانی وڵاتانی جیهان‌و روخانی دیكاتۆره‌كان، جه‌ماوه‌ری كوردس���تانیش هه‌ڵی 
ئه‌وه‌ی بۆ هه‌ڵكه‌وت كه‌ داوا لە‌ ده‌س���ه‌ڵاتدارانی بكات هه‌س���تن به‌ چاكسازی هه‌مه‌لایه‌نه‌، 
ب���ه‌ڵام به‌داخه‌وه‌ لە‌یه‌كه‌م ده‌رفه‌ت گوڵه‌كان فیش���ه‌ك باران كران‌و ده‌س���ه‌ڵات خه‌ریك بو 
پێشمه‌رگه‌ قاره‌مانه‌كانی دوێنێ‌و میلیش���یاكانی ئه‌مڕۆی به‌گژ خه‌ڵكی كوردستاندا بكاته‌و 

جارێكی تر شه‌ڕێكی ماڵوێرانه‌ لە‌ گه‌ردنمان گرێبدات.
بۆیه‌ وه‌ك خۆپیش���انده‌رانی خۆرس���ك به‌باش���مان زانی لە‌ نزیكترین ده‌رفه‌ت لە‌ بازنه‌ی 
هه‌ولێرش ده‌س���ت بكه‌ین ب���ه‌ چالاك���ی‌و ش���ه‌رمه‌زاری به‌كار‌هێنانی فیش���ه‌ك به‌رامبه‌ر 
هاوخوێنه‌كانمان لە‌ سلێمانی بكه‌ین‌و رۆحی شه‌هید سۆران‌و سه‌رده‌شت‌و رێژوان‌و سوركێو 
ئاس���وده‌ بكه‌ین، به‌ ئه‌نجامدانی خۆپیشاندانیك لە‌ شاری قه‌ڵاو مناره‌ شاره‌ سه‌ربه‌رزه‌كه‌ی 

هه‌ولێر.
بۆیه‌ تكامان وایه‌ لە‌ هه‌مو هاوڵاتیانی به‌ڕێز كه‌ رۆژی هه‌ینی س���ه‌عات ٢ ی پاش���نیوه‌ڕۆ 
رێكه‌وتی ٢٥-٢-٢٠١١ لە‌به‌رده‌م )باخی شار( لە‌ناو بازار واته‌ لە‌به‌رده‌م )بازاری نیشتیمان( 

ئاماده‌بن.
تكایه‌ هێمنی بپارێزن لە‌كاتی خۆپیشاندان

داواكاری چاكسازی ریشه‌یی ئامانجمان ده‌بێت

بژی كورد بژی كوردستان
خۆپیشانده‌رانی خۆرسك بازنه‌ی هه‌ولێر
2011/2/24 

 پاشكری ژماره‌ 26 
 ده‌قی راگه‌یه‌نراوی 17ی رێكخراوو كه‌سایه‌تی هه‌ولێر 

ده‌قی راگه‌یاندراوه‌كه‌:
خۆپیشاندان مافی‌ هاوڵاتیانه‌‌و ئێمه‌ وه‌ك چالاكوانان‌و رۆشنبیران‌و رێكخراوه‌كانی كۆمه‌ڵی 
مه‌ده‌نی لە‌ ش���اری هه‌ولێر، دوای ئه‌نجامدانی كۆبونه‌وه‌و گۆڕینه‌وه‌ی راو سه‌رنج‌و پێشنیار 
ده‌رباره‌ی بارودۆخی كوردستان به‌ گش���تی‌و شاری هه‌ولێر به‌تایبه‌تی، به‌هۆی دروستبونی 
كه‌ش���ێكی نائاس���ایی ل���ە‌ هه‌ولێ���ر، وه‌ك ئه‌ركێكی مه‌ده‌ن���ی‌و نیش���تیمانی بڕیارماندا به‌ 
دروستكردنی تۆڕێكی مه‌ده‌نی به‌ناوی )تۆڕی ئاشتی(، بۆ پاراستنی ئاشتی‌و روبه‌روبونه‌وه‌ی 

هه‌ر حاڵه‌تێكی لە‌ ناكاو كه‌ لە‌ شاری هه‌ولێردا.
1- پاڵپشتی بریاره‌كانی په‌رلە‌مانی كوردستان ده‌كه‌ین كه‌ لە‌ ٢٤-٢-٢٠١١ بڵاوكرایه‌وه‌‌و 
داوای دیاریكردنی كاتێكی دیاریكراو ده‌كه‌ین بۆ جێبه‌جێكردنی ئه‌و بڕیارانه‌ وده‌ستپێكردنی 

چاكسازی راسته‌قینه‌‌و كردارییانه‌.
2- دوای كۆبون���ه‌وه‌ی په‌رلە‌مان، چاوه‌ڕوانبوین بارودۆخی س���لێمانی هێور بێته‌وه‌، به‌ڵام 
پێچه‌وانه‌ی ئه‌و حاڵه‌ته‌ تێبینی ده‌كرێت به‌ جۆرێك هه‌ولێریش پشێوی تێكه‌وتوه‌و قوتابیانی 
زانك���ۆ نێردراونه‌ته‌وه‌ ماڵه‌وه‌و هاتوچۆ لە‌ بازگه‌كانی هه‌ولێر نا ئاس���ایی بوه‌. لێره‌وه‌ داوای 
كردن���ه‌وه‌ی زانكۆ‌و په‌یمانگاكان ده‌كه‌ین‌و داوای ئاس���ایی كردن���ه‌وه‌ی هاتوچۆی بازگه‌كان 

ده‌كه‌ین.
3- خۆپیش���اندان مافێكی سروشتی هاوڵاتیانه‌، ئێمه‌ پش���تیوانی هه‌مو خۆپیشاندانێكی 
مه‌ده‌نییان���ه‌ ده‌كه‌ی���ن‌و رایده‌گه‌یه‌نین ئێم���ه‌ وه‌ك ریكخراوه‌كانی كۆمه‌ڵ���ی مه‌ده‌نی، وه‌ك 

تیمێكی ئاشتی‌و هێمنی پارێز لە‌ خزمه‌تی شاری هه‌ولێردا ده‌بین.
4- ره‌تكردنه‌وه‌ی هه‌مو جۆره‌ توندوتیژییه‌ك كه‌ لە‌ هه‌ر لایه‌كه‌وه‌ روبدات.

5- ئه‌م تۆڕه‌ كراوه‌یه‌وه‌و هه‌مو رێكخراو‌و كه‌س���ایه‌تییه‌كانی شاری هه‌ولێر ده‌توانن بێنه‌ 
ناویه‌وه‌‌و پشتگیری خۆیان ده‌رببڕن.

PDA 1- كۆمه‌ڵه‌ی خه‌ڵك بۆ گه‌شه‌پێدان
2- سه‌نته‌ری گه‌شه‌پیدانی چالاكی لاوان

٣- كۆمه‌ڵگه‌ی لاوانی هه‌ولێر
٤- ئه‌نستیتیوتی كوردستان بۆ مافه‌كانی مرۆڤ

٥- سنه‌ته‌ری رۆشنبیری راژان
٦- گروپی دارۆژ

٧- رێكخراوی گه‌شه‌پێدانی قوتابیانی كوردستان
٨- ناوه‌ندی ئاینده‌ بۆ پرسه‌كانی گه‌نج

٩- ‌سه‌ڵاح سدیق سه‌عید- مامۆستای كۆلیژی ئه‌ده‌بیات
١٠- هیوا حه‌مید باجه‌لان – چالاكوان

١١- هێمن ساڵح ئیسماعیل - یاساناس
١٢- رابه‌ر ته‌ڵعه‌ت – چالاكوانی كۆمه‌ڵگه‌ی مه‌ده‌نی

١٣- عه‌لی مه‌حمود- چاودێری كوردۆساید
١٤- خه‌تاب عه‌زیز سلێمان- چالاكوانی كۆمه‌ڵی مه‌ده‌نی

١٥- عه‌بدوڵا خالید- رۆژنامه‌نوس
١٦- سه‌نگه‌ر یوسف- چالاكوانی كۆمه‌ڵی مه‌ده‌نی
17- كارزان عه‌زیز – چالاكوانی كۆمه‌ڵی مه‌ده‌نی

٢٤-٢-٢٠١١

 پاشكۆی ژماره‌ 27 
 راگه‌یه‌نراوی‌ دوه‌می‌ گروپی‌ سه‌رده‌شت عوسمان 

به‌ناوی‌ ئازادی‌ یه‌وه‌ نیشتیمانتان كرد به‌ زیندان
به‌ڵێن بوو بن به‌ رووناكی‌ كه‌چی‌ رۆژتان لێمان تۆران

جاران سرووده‌كانی‌ ئای‌ خوایه‌ وه‌ته‌ن ئاوابێ‌ چه‌نێ‌ جوان بوو
گه‌رچی‌ كوردستانمان نه‌بو، به‌ڵام ناو دڵی‌ هه‌مومان كوردستان بو

ئه‌و ئاڵایه‌ی كه‌ هه‌ڵتان كرد ئێستاكه‌ ئه‌شه‌كێته‌وه‌ 
به‌ڵام لە‌ ژێر ئه‌م ئاڵاشا نیشتیمان هه‌ر ئه‌تلێته‌وه‌

 قوتابیانی‌ خۆشه‌ویستی‌ زانكۆی‌ صلاح الدین دیاره‌ ئه‌م ده‌سه‌ڵاته‌ گوێ‌ بۆ هیچ داوایه‌كی‌ 
شه‌قام‌و كۆمه‌ڵگای‌ خۆی‌ ناگرێت وه‌ لە‌ كۆبوونه‌وه‌ی‌ په‌رلە‌مانی‌ كوردستانیش ئه‌وه‌ی‌ باسی‌ 
نه‌كرابێت خوێنی‌ گه‌نجانی‌ ش���اری‌ سلێمانی‌‌و چاره‌س���ه‌ر نه‌كردنی‌ ناعه‌دالە‌تی بووه‌ ته‌نیا 
كۆبوونه‌وه‌یه‌ك���ی‌ به‌په‌لە‌ی‌ ئه‌منی‌ بووه‌‌و هیچی‌ تر بۆیه‌ داواتان لێ‌ ده‌كه‌ین رۆژی‌ هه‌ینی‌ 
بێ‌ گوێدانه‌ ده‌وامی‌ زانكۆو وه‌هه‌روه‌ها بڵاوه‌ پێكردنی‌ هێزه‌كانی‌ ئاسایش���ی‌ پارتی‌ لە‌ نێو 
خۆپیش���انده‌ران‌و رێنموونی‌ كردنیان بۆ دامركاندنه‌وه‌ی‌ ئه‌و شۆرش���ه‌ی‌ كه‌ دروس���ت بووه‌ 
ئه‌م���ه‌ گه‌وره‌ترین هه‌لە‌ بۆ گه‌ڕاندنه‌وه‌ی‌ مافه‌ زه‌وت كراوه‌كانی‌ هه‌ولێر‌و گه‌ڕاندنه‌وه‌ی‌ ئه‌و 
موڵك‌و ماڵ‌و س���ه‌روه‌ت‌و س���امانه‌ی‌ كه‌ لە‌ رێگه‌ی‌ زه‌وییه‌كانی‌ ئه‌م شاره‌ وه‌ده‌ستیان هێناوه‌ 
وه‌ به‌ لایه‌نی‌ ئۆپۆزس���یۆنیش ده‌لێین كه‌ ئه‌مرۆ رۆژی‌ ئه‌وه‌یه‌ پش���ت لە‌ جه‌ماوه‌ر نه‌كه‌ن‌و 
ئه‌ن���دام په‌رلە‌مان���ه‌كان بێن لە‌گه‌ڵ به‌ره‌ی‌ گه‌ل بكه‌ون ئێمه‌ بۆ ئ���ه‌وه‌ ده‌نگمان به‌ ئێوه‌دا 
لە‌به‌رئه‌وه‌ی‌ ئه‌م ده‌س���ه‌ڵاته‌ ماوه‌ی‌ بیست س���اڵه‌ به‌ درۆ ئێمه‌ی‌ راگرتووه‌ چیتر خۆمان پێ‌ 
هه‌ڵ ناخه‌ڵتێت گرنگترین ش���ت ئه‌وه‌یه‌ كه‌ پش���تگیری‌ خۆتان بۆ ئه‌م جه‌ماوه‌ره‌ دڵسۆزه‌ی‌ 
چاكسازی‌ رابگه‌یه‌نن چونكه‌ ده‌سه‌ڵات پشتی‌ بته‌كانی‌ خۆی‌ گرتووه‌ . ده‌نگی‌ زوڵم لێكراوی‌ 
ش���اری‌ هه‌ولێر به‌ تایبه‌تی‌ رووی‌ لە‌ بزووتنه‌وه‌ی‌ گۆرانه‌ تكایه‌ وه‌رن ببنه‌ پش���ت‌و په‌نا بۆ 
رۆژی‌ هه‌ینی‌ لە‌ بازاری‌ ئازادی‌ نیشتیمان . لێره‌وه‌ ده‌مانه‌وێ‌ روومان لە‌ مامۆستایانی‌ ئاینی‌ 
بكه‌ین مامۆس���تایانی‌ به‌ڕێز تكایه‌ رۆژی‌ هه‌ینی‌ لە‌ وتاری‌ هه‌ینی‌ به‌ خۆتان‌و موس���لمانانی‌ 
مزگ���ه‌وت بچن بۆ به‌رده‌م بازاری‌ ئازادی‌ نیش���تمان ئه‌مرۆ ئه‌ركی‌ جوامێرانه‌ی‌ چاكس���ازی‌ 
ئێوه‌یه‌ هه‌روه‌ك چۆن خۆتان ده‌لێن پێش���ڕه‌وی‌ چاكسازین وه‌رن بۆ بازاری‌ ئازادی‌ نیشتیمان 
ت���ا گه‌نجانی‌ زانكۆ به‌ قه‌ڵه‌مكانیان مێژووی‌ پڕ س���ه‌روه‌ری‌ ئێوه‌ بۆ تاهه‌تایه‌ بینووس���نه‌وه‌ 
باشترین مێژووی‌ پڕ س���ه‌روه‌ری‌ ئێوه‌ بۆ نه‌وه‌ی‌ نوێی‌ ئه‌مرۆ پێویسته‌ تا بۆ سه‌ده‌یه‌كی‌ تر 

پێشره‌وی‌ كردنی‌ ئه‌م میللە‌ته‌ بگرنه‌ ئه‌ستۆ
 بژی‌ كوردو كوردستان
برۆن بۆ بازاری‌ ئازادی‌ نیشتیمان 
تا رێگر بین لە‌ خراپه‌كانی‌ دژ به‌ ئه‌زموونی‌ خه‌ڵك كوردستان

  پاشكۆی ژماره‌ 28 
ده‌قی راگه‌یه‌نراوی پ.د. عه‌لی قه‌ره‌داغی 

ده‌قی راگه‌یه‌نراوه‌كه‌
الحم���د للە رب العالمین والعاقبه‌ للمتقین ولا عدوان إلا علی‌ الضالمین والصلاة‌ والسا�ل�م 

علی‌ المبعوث رحمه‌ للعالمین وعلی‌ الە وصحبه اجمعین

لە‌نزیكه‌وه‌ چاودێری‌ خۆپیشاندانه‌كانی‌ ئه‌م دواییه‌ی‌ سنوری‌ پارێزگاری‌ سلێمانی‌ ده‌كه‌م‌و 
زۆر نیگه‌ران بووم به‌و رووداوانه‌ی‌ لە‌كوش���تنی‌ چه‌ند گه‌نجێ���ك‌و برینداربونی‌ ده‌یانی‌ تر‌و 
زیان گه‌یاندن به‌هه‌ندێك ش���وێنی‌ تر روویدا. لە‌م روانگه‌یه‌وه‌ لە‌ئاس���تی‌ هه‌ست كردن به‌ 
به‌رپرس���یارێتی‌ خۆم به‌رامبه‌ر به‌گه‌لە‌ك���ه‌م ده‌مه‌وێت ل���ە‌رووی‌ ئامۆژگارییه‌وه‌ دوو په‌یام 

ئاڕاسته‌ بكه‌م، یه‌كه‌میان بۆ به‌رپرسان‌و ئه‌و تریان بۆ گه‌نجانی‌ خۆپیشانده‌ر.
په‌یامی‌ یه‌كه‌مم بۆبه‌رپرسان:-

پێویس���ته‌ به‌ر پرس���ان لە‌كوردس���تان بزانن كه‌جیهان گۆڕاوه‌، ئیتر هیچ ش���تێك نه‌ماوه‌ 
كه‌لە‌گه‌نجان بشاردرێته‌وه‌ لە‌ سامان ودارایی‌‌و جۆره‌ها شتی‌ تر، ئێستا شتێك نه‌ماوه‌ كه‌گه‌نجان 
لێی‌ بترسن، ئه‌ویش به‌هۆی‌ ئازادی‌‌و ته‌كنیكی‌ راگه‌یاندنی‌ هاوچه‌رخ‌و پێشكه‌وتوو، گه‌نجان 
ده‌یانه‌وێت به‌هره‌مه‌ند بن لە‌ئه‌و س���ه‌روه‌ت‌و سامانه‌ی‌ كه‌ لە‌وڵاته‌كه‌یاندا هه‌یه‌‌و به‌شداربن 
لە‌چۆنیه‌ت���ی‌ به‌ڕێوه‌بردنیدا، لە‌به‌رئه‌وه‌ی‌ من داوا لە‌به‌رپرس���ان ده‌ك���ه‌م كه‌به‌وپه‌ڕی‌ رێز‌و 
خۆشه‌ویس���تیه‌وه‌ گوێ بۆ داواكارییه‌كانی‌ گه‌نجان بگرن‌و به‌وپه‌ڕی‌ جدیه‌وه‌ بۆیان جێبه‌جێ 
بكه‌ن، هه‌روه‌ها داوا لە‌به‌رپرسان ده‌كه‌م كه‌پلانێكی‌ ستراتیجی‌ ورد دابڕێژن بۆ چاره‌سه‌ری‌ 

ئه‌و بارودۆخه‌ی‌ كه‌هه‌یه‌ به‌م شێوه‌یه‌یی‌ خواره‌وه‌:-
1- چاره‌س���ه‌ركردنی‌ گه‌نده‌ڵی‌ به‌هه‌موو ده‌نگ‌و ش���ێوه‌كانی‌‌و كۆتایی‌ هێنان به‌ده‌س���ت 
وه‌ردان لە‌ كاروباری‌ حكومه‌ت لە‌ لایه‌ن حیزبه‌كانه‌وه‌، ئه‌مه‌ش بۆ ئه‌وه‌ی‌ س���امانی‌ گه‌ل بۆ 

گه‌ل بێت‌و به‌شێوه‌یه‌كی‌ دادپه‌روه‌رانه‌ش به‌سه‌ر خه‌ڵكدا دابه‌شبكرێت.
2- دانانی‌ پلانێكی‌ س���تراتیجی‌‌و قۆناغبه‌ندی‌ بۆ گه‌ش���ه‌پێدانێكی‌ سه‌رتاپاگیری‌، ئه‌مه‌ش بۆ 
ئه‌وه‌ی‌ پلانی‌ راپه‌ڕینێكی‌ پیشه‌س���ازی‌‌و كش���توكاڵی‌‌و بازرگانی‌‌و گه‌ش���ت‌و گوزاری‌ ده‌س���ت پێ 
بكه‌ین، بۆ پێش خس���تنی‌ كوردس���تان و، دابین كردنی‌ خۆش گوزه‌رانی‌ ب���ۆ هه‌موو تاكه‌كانی‌ 

كۆمه‌ڵگه‌كه‌مان.
3- جیاكردنه‌وه‌ی‌ ته‌واوی‌ هه‌رس���ێ ده‌سه‌ڵاته‌كانی‌ یاس���ادانان‌و جێبه‌جێكردن‌و دادوه‌ری‌، 

هه‌روه‌ها بنیات نانی‌ ده‌سه‌ڵاتی‌ راگه‌یاندنی‌ ئازادو سه‌ربه‌خۆ.
4- كه‌ڵ���ك وه‌رگرتن لە‌هه‌موو توانا زانس���تیه‌كان‌و ئه‌زمونه‌ س���ه‌ركه‌وتوه‌كان، بۆ ئه‌وه‌ی‌ 
كوردس���تان بكه‌ینه‌ مێرگی‌ ئارامی‌و ئاسایشو گه‌شه‌پێدان‌و پێشكه‌وتن. هه‌روه‌ها بۆ ئه‌وه‌ی‌ 

كوردستان بكه‌ینه‌ ئه‌زمونێك كه‌خه‌ڵكی‌ تر چاوی‌ لێ بكات لە‌هه‌موو بوارێكدا.

په‌یامی‌ دووه‌مم بۆ گه‌نجان:
من پش���تیوانی‌ لە‌داوا ره‌واكانتان ده‌كه‌م، لە‌گه‌ڵتاندام لە‌خۆپیشاندان به‌شێوه‌ی‌ ئاشتیانه‌‌و 
مه‌ده‌نیانه‌‌و شارس���تانیانه‌. خۆپیش���اندان مافێكی‌ ش���ه‌رعی‌‌و رێگه‌پێدراوه‌. به‌ڵكو جۆرێكه‌ 

لە‌بانگه‌واز‌و فه‌رمان كردن به‌چاكه‌، به‌مه‌رجێك لە‌چوارچێوه‌ی‌ ئاشتیانه‌ ده‌رنه‌چێت.
به‌ڵام داواش���تان لێ ده‌كه‌م كه‌ ئێوه‌ پێشه‌نگ بن لە‌رێپێوانێكی‌ شارستانیانه‌دا، پارێزگاری‌ 

لە‌ئاسایشی‌ كۆمه‌ڵایه‌تی‌‌و پارێزگاری‌ لە‌موڵك‌و سامانی‌ گشتی‌‌و تایبه‌تی‌ بكه‌ن.
هه‌روه‌ها هه‌ردوولا لە‌ده‌سه‌ڵات‌و خۆپیشانده‌ران ئاگادار ده‌كه‌مه‌وه‌. كه‌خۆیان لە‌توندوتیژی‌‌و 
رش���تنی‌ خوێنی‌ یه‌كتر بپارێزن. چونكه‌ مه‌ترسیدارترین ش���ت لە‌ئیسلامدا رشتنی‌ خوێنی‌ 
كه‌سێكه‌ به‌ناهه‌ق. لە‌ئیسا�ل�مدا مرۆڤ به‌نرخترین شته‌ لە‌بونه‌وه‌ردا، كوشتنی‌ مسوڵمانێك 
ل���ە‌لای‌ خوای‌ گه‌وره‌ گه‌وره‌تره‌ لە‌تێكدانی‌ كه‌عبه‌ی‌ پیرۆز. خوای‌ گه‌وره‌ ده‌فه‌رموێت}ممَن قَتَلَ 

نَفْسًا بِغَيْرِ نَفْسٍ اوْ فَسَادٍ فِي الارضِ فَكَانَمَا قَتَلَ النَاسَ جَمِيعًا { )32( سوره‌ المائده‌
واته‌ هه‌ركه‌سێك به‌ناهه‌ق كه‌سێك بكوژێت یان گه‌نده‌ڵی‌ لە‌سه‌ر زه‌ویدا بڵاوبكاته‌وه‌ وه‌ك 

ئه‌وه‌ وایه‌ هه‌موو دانیشتوانی‌ سه‌ر زه‌وی‌ كوشتبێت.
هه‌روه‌ه���ا ده‌فه‌رموێت:}ؤمَن يَقْتُلْ مُؤْمِنًا مُتَعَمِدًا فَجَزَيَ‌ؤُهُ جَهَنَمُ خَالدًِا فِيهَا ؤغَضبَ اللهُ عَليَْهِ ؤلعََنَهُ 

ؤاعَدَ لهَُ عَذابًا عَضيمًا{ )93( سوره‌ النسا‌و
هه‌روه‌ها پێغه‌مبه‌ری‌ خوا لە‌فه‌رموده‌یه‌كدا ده‌فه‌رموێت )لە‌ناو چونی‌ هه‌موو جیهان به‌لای‌ 

خواوه‌ ئاسانتره‌ لە‌وه‌ی‌ خوێنی‌ كه‌سێكی‌ مسوڵمان بڕێژیت(.
لە‌كۆتایدا داوا لە‌هه‌موو لایه‌ك ده‌كه‌م كه‌پارێزگاری‌ لە‌ئه‌و ده‌س���تكه‌وتانه‌ بكه‌ن كه‌گه‌لی‌ 
كوردمان لە‌هه‌رێمی‌ كوردس���تان به‌ده‌س���تی‌ هێناوه‌. پارێزگاری‌ كردن لە‌م ده‌ستكه‌وتانه‌‌و 
به‌ره‌وپێش بردنیان ئه‌رك‌و به‌رپرس���یارێتی‌ هه‌موو لایه‌ك���ه‌، هه‌روه‌ها گوێ پێنه‌دان‌و زیان 

گه‌یاندن پێیان مه‌ترسیه‌ بۆ ئاینده‌یی‌ هه‌مومان.
لە‌به‌رئه‌وه‌ داوا لە‌گه‌نجانو به‌رپرس���ان ده‌كه‌م كه‌گفتوگۆیه‌كی‌ ج���دی‌‌و بنیاتنه‌ر ئه‌نجام 
بده‌ن، چونكه‌ ته‌نها گفتوگۆ‌و لە‌یه‌كتر تێگه‌یش���تنی‌ شارستانیانه‌ رێگه‌ی‌ چاره‌سه‌ری‌ گرفت‌و 
كێشه‌كانه‌، لە‌م رێگه‌یه‌شه‌وه‌ ده‌توانین قه‌یرانه‌كان چاره‌سه‌ر بكه‌ینو بگه‌ینه‌ ئه‌و ئامانجانه‌ی‌ 

كه‌خزمه‌ت به‌گه‌لی‌ كوردمان ده‌كات لە‌ئێستاو ئاینده‌دا.
داوا لە‌خ���وای‌ گه‌وره‌ ده‌ك���ه‌م كه‌گه‌لی‌ كوردمان بپارێزێت لە‌هه‌موو ناخۆش���ی‌‌و قه‌یران‌و 
به‌ڵایه‌ك‌و خۆش���ی‌‌و ئارامی‌ بگه‌ڕێنێته‌وه‌ بۆ گش���ت لایه‌ك‌و پشتیوانتان بێت بۆ گرتنه‌به‌ری‌ 
رێگه‌ی‌ به‌ده‌ستهێنانی‌ چاكس���ازی‌‌و خۆشگوزه‌رانی‌‌و گێڕانه‌وه‌ی‌ س���ه‌ربه‌رزی‌و كه‌رامه‌ت بۆ 

گه‌لی‌ كوردمان لە‌ هه‌رێمی‌ كوردستان.
السلام علیكم ورحمه‌ اللە وبركاته‌

برای‌ دڵسۆزتان
پڕۆفیسۆر دكتۆر عه‌لی‌ قه‌ره‌داغی‌
2011/2/23

 پاشكۆی ژماره‌ 29 
به‌یاننامه‌ی لقی سلێمانی یه‌كێتی زانایانی ئایینی 

ئه‌مه‌ی‌ خواره‌وه‌ ده‌قه‌كه‌یه‌تی‌: 
1- كاركردن بۆ هێوركردنی بارودۆخه‌كه‌.

2- گوێگرتن‌و جێبه‌جێكردنی سه‌رجه‌م داواكاریه‌كانی‌ جه‌ماوه‌ری‌ خۆپیشانده‌ر.
3- ئازادكردنی س���ه‌رجه‌م گیراوه‌كان لە‌ ناو‌ خۆپیش���اندانه‌كان‌و هه‌ڵوه‌شانه‌وه‌ی‌ فه‌رمانی‌ 

ده‌ستگیركردن.
4- قه‌ره‌بوكردنه‌وه‌ی‌ زیانلێكه‌وتوان‌و داوای‌ لێبوردنكردن لێیان.

5- گه‌ڕاندنه‌وه‌ی‌ سه‌رجه‌م ئه‌و هێزانه‌ی‌ هێنراون بۆ سلێمانی‌. )لە‌لایه‌ن پارتی دیموكراتی 
كوردستانه‌وه‌(

6- دانانی‌ لیژنه‌یه‌كی بێلایه‌ن بۆ لێكۆڵینه‌وه‌ لە‌ روداوه‌كه‌ی‌ 17ی‌ شوبات‌و لێكۆڵینه‌وه‌كردنی 
ورد لە‌و باره‌یه‌وه‌.

7- جه‌ماوه‌ر به‌شێوه‌ی شارستانی‌‌و سه‌رده‌میانه‌ داواكانیان بخه‌نه‌ڕو.
8- دامو ده‌زگاكانی‌ حكومه‌ت‌و لایه‌نه‌كان به‌ هێمنی مامه‌ڵه‌ لە‌گه‌ڵ روداوه‌كاندا بكه‌ن.

به‌یاننامه‌ی لقی سلێمانی یه‌كێتی زانایانی ئایینی ئیسلامی كوردستان
2011/2/20 

پاشكۆی ژماره‌ 30 
ده‌قی به‌یاننامه‌ی 68 زانای ئایینی شاری هه‌ولێر

ده‌قی به‌یاننامه‌كه‌‌و فه‌تواكه‌‌و ناوی زانایانی‌ ئاینی‌:

بسم اللە‌ الرحمن الرحیم 

حوكمی ش���ه‌رعی خۆپیشان دان لە‌درێژه‌ی ئه‌م گۆڕانكاریانه‌ی كه‌ رۆژهه‌‌ڵاتی ناوه‌ڕاستی 
گرتۆته‌وه‌، لە‌خۆپیش���اندان‌و راده‌ربڕین دیاره‌ كوردس���تانیش لە‌م رووداوانه‌ بێ به‌ش نیه‌، 
دوای ئ���ه‌وه‌ی روداوه‌كان���ی وڵاتانی تونس، میس���ر، لیبیا بۆ هه‌موو جیه‌انی س���ه‌لماند كه‌ 
ئه‌وه‌ی كاریگه‌ری زۆری لە‌س���ه‌ر چی���ن‌و توێژه‌كان هه‌یه‌وئاڕس���ته‌كان ده‌گۆڕێت، مه‌یدانی 
داواكاری ح���ه‌ق ومافه‌كان به‌هێزده‌كات، وا لەده‌س���ه‌ڵاتداران ده‌كات گوێ لە‌ داخوازیه‌كانی 
گه‌ل بگرن: حوكمی ش���ه‌رعی زاناكان وتاری مامۆس���تاكانی ئاینین، به‌پێ ی ئه‌وه‌ی رێژه‌ی 
زۆری به‌ش���داربوانی خۆپیشناده‌ران خه‌ڵكی موسوڵمانن‌و زیاتر پابه‌ندن به‌فه‌توای شه‌رعی، 
بۆئه‌وه‌ی هه‌ر هه‌ڵوێس���ت وهه‌نگاوێك بنێن لە‌چوارچێوه‌ی شه‌رع بێ، ئه‌و رووداو وقه‌یران‌و 
كێشه‌ گه‌ورانه‌ی لە‌جیهانی نوێدا رووده‌ده‌ن به‌سیاسی‌و ده‌ستوور تاڕاده‌یه‌ك چاره‌سه‌ر نابێت 
بۆیه‌ په‌نا ده‌بردرێته‌ به‌ر مامۆس���تایانی ئاینی بۆ چاره‌س���ه‌ر كردنیان‌و چاره‌سه‌ره‌كه‌ ده‌بێته‌ 
مه‌ڕجه‌ع دواتر ده‌بێته‌ به‌رژه‌وه‌ندیه‌كی گش���تی بۆ س���ه‌لامه‌تی هاوڵاتیان وخاك ونیشتیمان 
لە‌لایه‌ك و، پشت گیری كردنی مه‌زڵوم وهه‌‌ژارو بێ باوك وماف خوراوان لە‌لایه‌كی تره‌وه‌. 

حوكمی شه‌رعی خوپشاندان
 1. گومان لە‌وه‌دانیه‌ لە‌هه‌ر س���ه‌رده‌مێك نیشانه‌كانی خوای په‌روه‌ردگار ده‌بێ ده‌ركه‌ون 
ودووب���اره‌ ببنه‌وه‌ بۆ قه‌بووڵ بوونی دووعای مه‌زڵومه‌كان ولە‌ناوچوونی س���ته‌مكاران، بۆیه‌ 
لە‌ڕوانگه‌ی شه‌ریعه‌تی خوای مه‌زن هه‌‌موو سته‌ملێكراوو ماف خوراوێك مافی خۆیه‌تی داوای 

مافه‌ڕه‌واكانی خۆی بكات وهه‌وڵی لادانی سته‌م بكات.

حوكمی كوشتنی هاوڵاتی 
2.خوای گه‌وره‌ بوون���ه‌وه‌ری بۆ مرۆڤه‌كان رام كردووه‌ ولە‌خزمه‌تی داناون لە‌به‌ر گه‌وریی 
وڕێزی مرۆڤ ،كه‌واته‌ مرۆڤ لە‌بوونه‌وه‌ر گه‌وره‌تره‌ ئه‌مه‌ش وای كردووه‌ كوشتن وئازاردانی 

قه‌ده‌غه‌و حه‌ڕام بێ بۆیه‌ رشتنی خوێنی تاكێك به‌ناهه‌ق سزای بكوژه‌كه‌ ئه‌مه‌یه‌: 
پێغه‌مبه‌ری���ش )صل���ی اللە‌ علیه‌ وس���لم(ده‌فه‌رموێ: ئه‌بێ س���زای ئه‌و بك���وژه‌ چی بێ 
كه‌كه‌س���ێك لە‌سه‌رداوای ره‌وای خۆی بكوژێ ،بۆیه‌ئێمه‌ وه‌كو زانایانی ئاینی داوا لە‌ برایانی 
ئاس���ایش وپۆلی���س وزێره‌ڤانی‌و س���ه‌جه‌م دام وده‌زگاكانی حكومه‌ت ده‌كه‌ین‌و ده‌س���تیان 

به‌خوێنی گه‌لە‌كه‌ی خۆیان س���ورنه‌كه‌ن‌و خۆیان دووچاری س���زای خ���وا نه‌كه‌ن . پێغه‌مبه‌ر 
د.خ( فه‌رموویه‌تی ته‌نانه‌ت به‌ نیو وش���ه‌ش به‌ش���داری كوشتنی كه‌سێك بكه‌ی مه‌حرومی 

لە‌ره‌حمی خوا. 
3-گه‌لی كورد بۆ ماوه‌ی س���ه‌ده‌یه‌كه‌ كه‌وتۆته‌ ژیر داگیر كاری‌و زوڵم لێ كردن لە‌لایه‌ن 
زلە‌ێزه‌كانه‌وه‌ وه‌ك گۆش���تی خێر دابه‌ش كراوه‌ به‌س���ه‌ر وڵاتانی درواس���ی به‌درێژایی ئه‌م 
س���ه‌ده‌یه‌ میللە‌تی كورد خه‌باتی كردوه‌و كۆڵی نه‌داوه‌ تاگه‌یش���تووته‌ ئه‌م ماڵ‌و س���امان‌و 
به‌ره‌ه‌مه‌، بۆیه‌ پاراس���تنی كه‌لو په‌لو موڵكی گش���تی‌و س���ه‌رجه‌م دام‌و ده‌زگا حكومیه‌كان 

پێویسته‌ لە‌سه‌ر هه‌موو تاكێكی ئه‌م وڵاته‌.

لە‌كۆتاییدا: زانایانی ئایینی لە‌هه‌موو كات‌و ته‌نگه‌شه‌كان خه‌مخۆری گه‌ل‌و ولاتیان بوینه‌‌و 
پالپشتی هه‌موو سته‌ملێكراوێكیان كردووه‌‌و به‌یانی حه‌قیان راگه‌یاندووه‌.

كۆمەڵێك لە‌زانایانی ئایینی شاری هه‌ولێر‌و ده‌روبه‌ری

ژماره‌ ناوی مامۆستاكان مزگه‌وته‌كان 
1 م.ملا حارس ابراهیم محمد امین عبداللە‌ قوربانی

2 م.ملا امیر زاهیر حمد باداوانی كۆن
3 م.ملا بلال مه‌لۆ برخا سید قاسم 

4 م.ملا علی عبداللە‌ خه‌تی احمد هه‌رنی 
5 م.ملا زرار محمد صادق حاجی عبداللە‌ 

6 م.ملا نیزامه‌دین یونس عزیز حاجی یونس
7 م.ملا نادر ره‌شید سمایل كانی كورده‌یی خالید ی كوڕی وه‌لید

8 م.ملا سید عدنان سید مه‌ناف سید حسێن 
9 م.ملا عماد الدین فائز عبداللە‌ شێخی چۆلی 

10 م.ملا عبدالصمد بالیسانی گوڵستان 
11 م.ملا عبدالخاڵق محمد روناكی رۆناكی 

12 م.ملا عیسا عبابكر عوسمان صحابه‌ 
13 م.ملا فتحی جرجیس زراری عوزێری 

14 م.ملا خیراللە‌ حسن حاجی جمال
15 م.ملا یوسف عزیز احمد گوڵستان 

16 م.ملا سیروان كریم رشید خدر سواره‌
17 م.ملا فواد علی عبداللە‌ صلاح الدین ایوبی 
18 م.ملا عبدالغفور عمر سلیم جاجی جوامێر 

19 م.ملا نجم الدین حسن محمد داره‌توو 
20 م.ملا ئازاد محمد علی په‌ركانه‌ 

21 م.ملا اسماعیل علی محمد ده‌ێمات 
22 م.ملا ابراهیم حكیم حمه‌ ره‌ش حاجی عبداللە‌ ده‌رمانه‌وه‌یی

23 م.ملا زریان عزیز علی حاجی به‌ه‌جه‌ت 
24 م.ملا عبیداللە‌ عبابكر حمد امین نانه‌كه‌لی 

25 م.ملا عوسمان علی اسماعیل به‌یداخ 
26 م.ملا زید صابر قادر دوسته‌په‌ 

27 م.ملا یوسف عبدالرحمان حوسێن حاجی صالح 
28 م.ملا باپیر شاكر ابوبكر حاجی جواد 
29 م.ملا عبدللە‌ ابراهیم فرحان صحابه‌ 

30 م.ملا حسن یوسف قادر حاجی خدر
31 م.ملا عبدالصبور شجیع رسول شامامه‌ر 

32 م.ملا نامق خسرۆ محمد باوه‌ خه‌لان
33 م.ملا عادل خدر یوسف دۆڵی سماقولی 
34 م.ملا محمد صدیق اسماعیل شێخ بایز

35 م.ملا ناصر عوسمان محمد باغه‌مره‌ 
36 م.ملا محمد عبدالوهاب یحیا قه‌ته‌وی
37 م.ملا برهم ابراهیم عمر سومه‌ریان

38 م.ملا سامی شێرزاد حمید كۆڕێ 
39 م.ملا ده‌رسیم ابراهیم نوری حاجی سه‌عید 

40 م.ملا فرمان خرابه‌یی ماجیداوه‌ 
41 م.ملا یعقوب حسێن عبدالكریم عه‌تیه‌خان

42 م.ملا زێوه‌ر احمد صالح خه‌لیفان 
43 م.ملا كامه‌ران سه‌لام رسوڵ خه‌لیفان

44 م.ملا بڕوا عبداللە‌ حسن بێستانه‌ 
45 م.ملا زانا ته‌ها احمد مه‌لا عبداللە‌
46 م.ملا علی خدر حمد بێتواته‌ی تازه‌

47 م.ملا محمد جبار میرزا امیر المومنین 
48 م.ملا ادریس كریم كاریتانی اللە‌ اكبر 

49 م.ملا اسماعیل نجم الدین سوسه‌یی عوزرێری 
50 م.ملا موزه‌فه‌ر زیاد علی سامی گه‌ردی 
51 م.ملا نامق محمد اسماعیل سه‌ركارێز 

52 م.ملا سلیم شوشكه‌یی عبداللە‌ دزه‌یی
53 م.ملا فورسه‌ت محمد موسته‌فا باتاس

54 م.ملا خالید عومه‌ر گه‌ردی حاجی برایم گه‌ردی 
55 م.ملا فتح اللە‌ رسول حسێن صلاح الدین ایوبی خه‌لیفان 

56 م.ملا سید مسلیم سید اسماعیل سێ به‌ردان 
57 م.ملا محمد شێخ عبداللە‌ زیخانی حاجی لائقه‌ 

58 م.ملا نوزاد ابوبكر رسول فیرده‌و س 
59 م.ملا قوربانی حمید محمد دوبرای مامزاوه‌ 

60 م.ملا لوقمان مه‌لا به‌هائه‌دین خه‌ته‌یی سید غریب
61 م.ملا فاتح سولێمان حمد حاجی یه‌حیا

62 م.ملا عبدالوه‌هاب حسێ عبداللە‌ دوبرا 
63 م.ملا صالح حسێن محمود ستریان 

64 م.ملا خدر حه‌مه‌د احمد حاجی احمد 
65 م.ملا یونس پیرداود ره‌سول باسرمه‌ 

66 م.ملا ره‌وه‌ند عبدالرحمان بلە‌ 
67 م.ملا احمد محیدین خالید صابر علگه‌

68 م.ملا شوان صالح عبداللە‌ گوندی كۆڕێ

 پاشكری ژماره‌ 31 
ده‌قی كه‌مپینی رۆشنبیران‌و رۆژنامه‌نووسان 

ده‌قی‌ كه‌مپه‌ینه‌كه‌:
سزادانی مامۆستایانی ئاینی لە‌سه‌ر ده‌ربڕینی بیروڕا، سزادانی هه‌مومانه‌

دوای پڕۆتێسته‌كانی ١٧ی شوبات ئه‌مساڵ، مامۆستایانی ئاینی كوردستان به‌شێوه‌یه‌كی 
به‌رچ���او پش���تیوانیی خۆنیش���انده‌ران‌و داخوازیه‌كانیان بون. ئه‌مه‌ش، لە‌لایه‌ك، نیش���انه‌ی 
به‌رفراوانی خۆنیش���اندانه‌كان‌و لە‌خۆگرتنی داوا ره‌واكانیان���ه‌ لە‌لایه‌ن زۆرینه‌وه‌؛ لە‌لایه‌كی 
تره‌وه‌، نیشانی ده‌دات كه‌ مامۆستایانی ئاینی جێنه‌ماون لە‌ به‌شداربون لە‌ پڕۆسه‌ی كرانه‌وه‌ی 

كۆمه‌ڵ‌و پڕكردنه‌وه‌ی كه‌لێنی نێوان خۆیان‌و چین‌و توێژه‌كانی تری كۆمه‌ڵ. 
وه‌ستانی شانبه‌شانی مامۆس���تایانی ئاینیی لە‌گه‌ڵ رۆشنبیران، رۆژنامه‌نوسان، گه‌نجان‌و 
هاوڵاتیان���ی تری كوردس���تان، وێنه‌یه‌كی جوانتری به‌ خۆنیش���انده‌ران‌و داخوازیه‌كانیان دا. 
ئێم���ه‌، ئه‌و ج���ۆره‌ پێكه‌وه‌ژیان‌و هاڕمۆنی���ه‌ به‌ رویه‌كی گه‌ش‌و نوێی كۆمه‌ڵی كوردس���تان 
ده‌زانین. دڵشادیش���ین به‌وه‌ی كه‌ مامۆس���تایانی ئاینی ناچنه‌ ژێر ركێڤی به‌رژه‌وه‌ندیه‌كانی 

ده‌سه‌ڵاته‌وه‌.
ئێمه‌ سه‌ره‌ڕای راگه‌یاندنی پشتیوانی‌و هاوسۆزیی خۆمان بۆ مامۆستایانی ئاینیی، هاوكات 
دژایه‌تیی توندی خۆمان بۆ ئه‌و هه‌ڕه‌شه‌‌و ئازاردان‌و گرتن‌و لە‌سه‌ركارلادانانه‌ راده‌گه‌یه‌نین 

كه‌ دژی مامۆستایانی ئاینی لە‌ كوردستاندا ئه‌نجامدراون‌و ده‌درێن.
لە‌ باوه‌ڕی قوڵمانه‌وه‌ به‌ مافه‌ س���ه‌ره‌تایه‌كانی م���رۆڤ پێداده‌گرین لە‌وه‌ی كه‌ نابێت هیچ 

كه‌سێك به‌ هۆكاری بیروباوه‌ڕ یان بۆچونی جودا ده‌ستبه‌سه‌ر بكرێت یان ئازار بدرێت. 
گوتاره‌كانی مامۆستایانی ئاینی، هێنده‌ی ئێمه‌‌و كه‌سانی تریش ئاگادارن، به‌هیچ جۆرێك 
س���نوری ده‌ربڕینی بیروڕایان نه‌به‌زاندوه‌‌و هیچ هانده‌رێك نه‌بون بۆ ئاشوبنانه‌وه‌. جا بۆیه‌ 
هه‌م���و ئه‌و مامۆس���تا ئاینیانه‌ی كه‌ ده‌ستبه‌س���ه‌رن، به‌لای ئێمه‌وه‌ به‌ ه���ۆكاری بیروباوه‌ڕ 
ده‌ستبه‌س���ه‌رن. ئه‌مه‌ش دیاره‌ ده‌سه‌ڵاتی كوردستان ده‌خاته‌ دوڕیانێكه‌وه‌؛ یان ده‌بێت ببێت 
به‌ ده‌سه‌ڵاتێكی هاوچه‌رخ‌و به‌شێك لە‌ كۆمه‌ڵگه‌ی نێونه‌ته‌وه‌یی دیموكرات یان ده‌بێت بچێته‌ 
ریزی ده‌س���ه‌ڵاتێكه‌وه‌ كه‌ لە‌ گیانه‌ڵادایه‌ لە‌ چه‌ش���نی قه‌زافی، عه‌لی عه‌بدوڵا ساڵح‌و به‌شار 

ئه‌سه‌د.

سه‌رباری ئه‌مانه‌ش ته‌نیا كۆنتراكتێكی قانونی لە‌نێوان ده‌سه‌ڵاتی كوردستان‌و خه‌ڵكه‌كه‌یدا، 
ده‌س���توری ده‌نگپێداروی عێراقه‌. گه‌ر ده‌س���ه‌ڵاتی كوردس���تان مافه‌ ده‌ستوریه‌كانی خه‌ڵك 

پێشێل بكات، شه‌رعیه‌تی لە‌ده‌ست ده‌دات.
هه‌ر پێش���ێلكارییه‌ك كه‌ به‌رامبه‌ر مامۆستایه‌كی ئاینی بكرێت لە‌سه‌ر ده‌ربڕینی بیروڕای 
جیاواز لە‌وه‌ی ده‌سه‌ڵات یان حیزبه‌ ده‌سه‌ڵاتداره‌كان، پێشێلكارییه‌ به‌رامبه‌ر هه‌مو هاوڵاتیه‌ك، 
پێش���ێلكاریه‌ به‌رامب���ه‌ر مافه‌كانی م���رۆڤ‌و ئازادیی راده‌ربڕین؛ پێش���ێلكردنی ده‌س���توری 

عێراقه‌. 
ده‌ستبه‌سه‌ركردنی مامۆستا كامه‌ران‌و مامۆستا محه‌مه‌د نه‌سڕوڵا، ته‌قه‌كردن‌و هه‌ڕه‌شه‌كردن 
لە‌ مامۆستایانی تر، هیچ جیاوازییه‌كی نییه‌ لە‌گه‌ڵ ئه‌و هه‌ڕه‌شه‌‌و تیرۆركردنانه‌ی لە‌ چه‌ند 

ساڵی رابردودا به‌رامبه‌ر رۆشنبیران، رۆژنامه‌نوسان‌و خه‌ڵكانی ئازادیخواز ئه‌نجامدراون.
ئێمه‌ فشارخستنه‌ سه‌ر مامۆستایانی ئاینی‌و هه‌مو توێژ‌و بڕگه‌كانی كۆمه‌ڵ بۆ وازهێنان 
لە‌ داواكانی خه‌ڵك، بۆ ده‌س���تبه‌رداربوون لە‌ ده‌ربڕین���ی بیروباوه‌ڕی جیاواز یان ئه‌نجامدانی 
كۆڕ‌و كۆبونه‌وه‌ به‌ هه‌وڵی نه‌زۆك‌و مه‌ترس���یدار ده‌بینین لە‌س���ه‌ر كۆمه‌ڵی كوردستان، كه‌ 

به‌ره‌و ئاكارێكی نادیار‌و بگره‌ خوێناویشمان ده‌بات.

1. دكتۆر رێبوار فه‌تاح، به‌ڕیتانیا
2. قادر نارد، سوێد

3. مه‌ریوان وریا قانع، هۆڵه‌ندا
4. كه‌مال چۆمانی، هه‌رێمی كوردستان

5. مه‌سعود عه‌بدولخالق، هه‌رێمی كوردستان
6. شوان محه‌مه‌د، هه‌رێمی كوردستان

7. ئاسۆس هه‌ردی، هه‌رێمی كوردستان
8. هه‌ڵگورد سه‌مه‌د، فه‌ڕه‌نسا

9. سارا موكری، به‌ڕیتانیا
10. سالح میراوده‌لی، به‌ڕیتانیا

11. هیوا ئه‌حمه‌د، به‌ڕیتانیا
12. بیلال سه‌ید ئه‌حمه‌د، ئه‌مریكا

13. سیروان ره‌شید، هه‌رێمی كوردستان
14. هێمن لەۆنی، هه‌رێمی كوردستان

15. لوقمان حاجی كه‌ریم، به‌ڕیتانیا
16. خانزاد ره‌شید، به‌ڕیتانیا

17. هه‌ڤاڵ نه‌ژاد، هه‌رێمی كوردستان
18. كامه‌ران محه‌مه‌د، هه‌رێمی كوردستان

19. شوان رابه‌ر، هه‌رێمی كوردستان
20. سۆران عومه‌ر، هه‌رێمی كوردستان
21. نه‌ژاد جه‌لال، هه‌رێمی كوردستان

22. گۆران دوكانی، ئه‌مریكا
23. گۆران عوسمان، هه‌رێمی كوردستان
24. موئمین زه‌ڵمی، هه‌رێمی كوردستان

25. محه‌مه‌د به‌ختیار، هه‌رێمی كوردستان
26. بارام سوبحی، هه‌رێمی كوردستان

27. دلشاد هه‌رته‌لی، هه‌رێمی كوردستان
28. ئیحسان مه‌لا فوئاد، هه‌رێمی كوردستان

پاشکۆی ژماره‌ 32
ده‌قی به‌یاننامه‌ی مامۆستایانی ئایینی هه‌ولێر 

ده‌قی‌ یاداشتنامه‌كه‌: 
دوای ئ���ه‌و بارودۆخه‌ی لە‌ كوردس���تان روی���دا به‌ داخه‌وه‌ لە‌ بری ئ���ه‌وه‌ی‌ په‌لە‌ بكرێت لە‌ 
ئه‌نجامدانی‌ چاكس���ازی‌‌و به‌ده‌مه‌وه‌چون���ی داخوازیه‌ ره‌واكانی خۆپیش���انده‌ران‌و هاوڵاتیان، 
كه‌چی فشاره‌كان لێره‌‌و لە‌وێ به‌رده‌وامه‌ به‌ تایبه‌ت لە‌ سه‌ر مامۆستایانی ئاینی‌و وتاربێژان 
ك���ه‌ هه‌رده‌م لە‌گه‌ڵ خه‌م‌و ئ���ازار‌و داخوازیه‌ ره‌واكانی خه‌ڵكی كوردس���تان بون، به‌تایبه‌ت 
لە‌م دواییانه‌دا چه‌ند زانایه‌ك لە‌ س���نوری پارێزگای هه‌ولێر لە‌سه‌ر وتار لادراون‌و هه‌ڕه‌شه‌ی 

كوشتنیان لێكراوه‌‌و لە‌ مزگه‌وت دورخراونه‌ته‌وه... هتد.
بۆی���ه‌ ئێمه‌ وه‌ك ئه‌و زانایانه‌ی ناوم���ان لە‌ خواره‌وه‌ هاتوه‌ ئه‌م یاداش���تنامه‌یه‌ ده‌خه‌ینه‌ 

به‌رده‌م لایه‌نه‌ په‌یوه‌ندیداره‌كان‌و رای گشتی. 
یه‌كه‌م: پش���تگیری لە‌ هه‌مو داخوازیه‌ ره‌واكانی خه‌ڵكی كوردستان ده‌كه‌ین‌و داوای په‌لە‌ 

كردن لە‌ جێبه‌جێ كردنیان ده‌كه‌ین‌و هه‌مو جۆره‌ توندوتیژیه‌ك ره‌ت ده‌كه‌ینه‌وه‌.
دوه���ه‌م: ئیدانه‌ی هه‌م���و توندوتیژیه‌ك ده‌كه‌ی���ن به‌رامبه‌ر مامۆس���تایانی ئاینی وه‌ك 

)هه‌ڕه‌شه‌ی كوشتن‌و لادان لە‌ وتار‌و ده‌ستگیركردنی نایاسایی(. 
س���ێهه‌م: وێڕای پش���تگیریمان بۆ ئه‌و مامۆس���تایانه‌ی كه‌ لادراون یاخود هه‌ڕه‌ش���ه‌یان 
لێكراوه‌ یاخود زیندانی كراون داوا لە‌ به‌رپرس���ان‌و لایه‌ن���ه‌ په‌یوه‌ندی داره‌كان ده‌كه‌ین، كه‌ 
بیانگه‌ڕێننه‌وه‌ بۆ ش���وێنی خۆیان‌و رێگری‌ بكه‌ن لە‌ دوباره‌ بونه‌وه‌ی ئه‌و جۆره‌ توندوتیژی‌و 

سوكایه‌تیانه‌، به‌پێچه‌وانه‌وه‌ هه‌ڵوێست‌و رێوشوێنی مه‌ده‌نیانه‌ی تر ده‌گرینه‌به‌ر. 
مْعَ وَهُوَ شَهِيدٌ«  »إنَِّ فِي ذَلكَِ لذَِكْرَي لمَِن كَانَ لهَُ قَلْبٌ أوَْ ألَْقَي السَّ

لە‌ خواره‌وه‌ ناوی ئه‌و مامۆستایانه‌ هاتوه‌ كه‌ واژویان لە‌سه‌ر ئه‌م یاداشتنامه‌یه‌ كردوه‌...

1- مامۆستا مه‌لا صابر صالح گه‌ردی
2- مامۆستا مه‌لا نادر رسول خضر
3- مامۆستا مه‌لا انور محمد غفور

.......-4

...........

...........
200- مامۆستا مه‌لا حارس ابراهیم

201- مامۆستا مه‌لا زكی‌ سیف الدین مه‌لا

 پاشكۆی ژماره‌ 33
 راگه‌یه‌نراوی حكومه‌تی هه‌رێم سه‌باره‌ت به‌ داواكاری خۆپیشانده‌ران 

ئه‌مه‌ی خواره‌وه‌ ده‌قی راگه‌یندراوه‌كه‌ی حكومه‌تی هه‌رێمه‌:
راگه‌یاندراوێك لە‌ نوسینگه‌ی سه‌رۆكی حكومه‌تی هه‌رێمی كوردستانه‌وه‌

دوای ئه‌وه‌ی وه‌فدێكی په‌رلە‌مانی كوردس���تان لە‌گه‌ڵ )ئه‌نجومه‌نی كاتی سه‌رای ئازادی( 
كه‌ نوێنه‌رایه‌تی خۆپیشانده‌رانی سلێمانی ده‌كه‌ن كۆبووه‌وه‌و یاداشتێكی لە‌ خۆپیشانده‌ران 
وه‌رگرت كه‌ ئاڕاسته‌ی په‌رلە‌مان‌و سه‌رۆكایه‌تی حكومه‌تی هه‌رێمی كوردستانیان كردووه‌. 

ئه‌مڕۆ ده‌قی ئه‌و یاداشته‌ درایه‌ س���ه‌رۆكی حكومه‌تی هه‌رێمی كوردستان‌و به‌ڕێزی ئه‌م 
راگه‌یاندراوه‌ی خواره‌وه‌ی ئاڕاسته‌ی خۆپیشانده‌ران كرد.

ئه‌مڕۆ ده‌قی ئه‌و یاداشته‌ی كه‌ لە‌لایه‌ن )ئه‌نجومه‌نی كاتی سه‌رای ئازادی( كه‌ نوێنه‌رایه‌تی 
خۆپیشانده‌رانی سلێمانی ده‌كه‌ن به‌ده‌ستمان گه‌یشت، ئێمه‌ به‌گه‌رمی پێشوازی لە‌ خواسته‌ 
ره‌واكان���ی ناو یاداش���ته‌كه‌تان ده‌كه‌ی���ن‌و رای ده‌گه‌یه‌نی���ن كه‌ خۆپیش���اندانی مه‌ده‌نیانه‌ 
مافێكی سروش���تی‌و ئاسایی هه‌ر تاكێكی ئه‌م كۆمه‌ڵگایه‌یه‌و ئه‌م خۆپیشاندان‌و كۆبوونه‌وه‌ 
جه‌ماوه‌ریان���ه‌ به‌س���ه‌رچاوه‌یه‌كی گرنگ ده‌زانی���ن بۆ بره‌ودان به‌ چاكس���ازی‌و مكۆمكردنی 
دامه‌زراوه‌ ش���ه‌رعیه‌كانی هه‌رێمی كوردس���تان، وه‌ مه‌به‌س���تمانه‌ لە‌ڕێگ���ه‌ی نوێنه‌رایه‌تی 
خۆپیشانده‌رانه‌وه‌ زیاتر گوێبیستی خواست‌و داخوازییه‌كانی خه‌ڵك بین‌و پێكه‌وه‌ به‌شداربین 

لە‌ داڕشتنی به‌رنامه‌یه‌كی چاكسازی هه‌مه‌لایه‌ن بۆ حوكمڕانیه‌كی باشتر لە‌ كوردستان.
س���ه‌باره‌ت به‌و داواكاریانه‌ی لە‌ یاداش���ته‌كه‌دا هاتووه‌، هه‌ندێكیان داواكاریی ئێس���تان‌و 
به‌شێكیان پێویستی به‌پلان‌و داڕشتنی به‌رنامه‌ی درێژخایه‌ن هه‌یه‌، رای ده‌گه‌یه‌نین به‌راوێژ 
لە‌گه‌ڵ ئه‌نجومه‌نی خۆپیش���انده‌ران‌و لە‌ڕێگه‌ی دامه‌زراوه‌ شه‌رعییه‌كانی هه‌رێمه‌وه‌ به‌جدی 
هه‌ڵسه‌نگاندنی بابه‌تیانه‌ بۆ هه‌موو داواكاریه‌كان ده‌كه‌ین‌و خواستی هاوڵاتیانی كوردستان 
به‌خواستێكی ره‌وا ده‌بینین‌و داواكاریه‌كانیان لە‌ په‌رۆشیی‌و خه‌مخۆریان بۆ ئاینده‌یه‌كی گه‌شتر 
بۆ كوردس���تان ده‌خوێنینه‌وه‌، بۆیه‌ خۆپیش���انده‌ران به‌ خه‌ڵكانی په‌رۆش بۆ میللە‌ته‌كه‌مان 
ده‌زانین‌و داوایان لێده‌كه‌ین رێگه‌ نه‌ده‌ن ده‌س���تی ئاژاوه‌ شێوازی مه‌ده‌نیانه‌ی خۆپیشاندان‌و 

كۆبونه‌وه‌ جه‌ماوه‌ریه‌كانیان تێك بدات.
ئێمه‌ به‌ هه‌ماهه‌نگی لە‌گ���ه‌ڵ په‌رلە‌مان لیژنه‌یه‌كی لێكۆڵینه‌وه‌مان پێكهێناوه‌و نامانه‌وێ 
پێش ئه‌نجامی لێكۆڵینه‌وه‌كان بكه‌وین، به‌ دڵنیاییه‌وه‌ رایده‌گه‌یه‌نین ئه‌نجامی لێكۆڵینه‌وه‌ی 
لێژنه‌كان ده‌بنه‌ بنه‌مای سه‌روه‌ركردنی یاسا لە‌مامه‌ڵه‌كردنمان لە‌گه‌ڵ رووداوه‌كان، پێشتریش 
رام���ان گه‌یاندووه‌‌و دوپاتی ده‌كه‌ین���ه‌وه‌ رێگه‌نادرێ لە‌ ده‌ره‌وه‌ی بڕیاری یاس���ا هیچ كه‌س 
به‌هۆی به‌شداریكردنی لە‌ خۆپیشاندان‌و هه‌ر كۆبونه‌وه‌یه‌كی جه‌ماوه‌ری بخرێته‌ زیندانه‌وه‌، 
هه‌ر كه‌س���ێكیش به‌و هۆیانه‌وه‌ ده‌ستگیر كرابوون هه‌موویان ئازاد كراون وه‌ هیچ هێزێكی 

ناپێویست لە‌و شوێنانه‌ی پێشتر دانرابوون نه‌ماون‌و گه‌ڕاونه‌ته‌وه‌ جێ‌و رێی خۆیان. 

س���ه‌باره‌ت به‌ باره‌گای حیزبه‌ سیاسیه‌كانی كوردستان لە‌ ناو شاره‌كاندا، ئه‌وه‌ی په‌یوه‌ندی 
به‌ موڵك‌و مومته‌لە‌كاتی حكومه‌ته‌وه‌ هه‌یه‌ ئێمه‌ بڕیارمان ده‌ركردووه‌‌و سه‌قفێكی زه‌مه‌نیمان 
دیاریك���ردووه‌ بۆ ئ���ه‌وه‌ی هه‌ر باره‌گایه‌ك���ی حیزبی لە‌ بینایه‌ی حكومی���دا بیگه‌ڕێننه‌وه‌ بۆ 
حكوم���ه‌ت‌و بخرێته‌وه‌ خزمه‌تی وه‌زاره‌ته‌كان، كه‌ به‌ش���ێكیان موڵكی په‌روه‌رده‌ بوون‌و ده‌بێ 

بكرێنه‌وه‌ به‌ خوێندنگاو قوتابخانه‌.
ده‌رباره‌ی چونمان بۆ په‌رلە‌مان، كۆبونه‌وه‌ی ده‌وری لە‌ نێوان سه‌رۆكایه‌تییه‌كان‌و حكومه‌ت‌و 
لیژنه‌كان���ی په‌رلە‌ماندا به‌رده‌وام هه‌بووه‌، پێش���تریش چوینه‌ته‌ په‌رلە‌مان‌و به‌ش���ی زۆری 
وه‌زیره‌كان لە‌و دانیشتنانه‌ی په‌رلە‌ماندا كه‌ په‌یوه‌ست بووبێت به‌وان به‌شداریان كردووه‌، وه‌ 
لە‌ بڕیاره‌ 17 خاڵیه‌كه‌ی په‌رلە‌ماندا ئه‌م خواس���ته‌و به‌شێكیتر لە‌ داواكاریی خۆپیشانده‌ران 
هاتووه‌، ئه‌وكات رامان گه‌یاند‌و ئێستاش ده‌ڵێین هه‌ركات پێویست بكات ده‌چینه‌ په‌رلە‌مان‌و 
مه‌به‌س���تمانه‌ په‌رلە‌مان چاودێرێكی كارابێت به‌س���ه‌ر دامه‌زراوه‌ حوكمڕانیه‌كانی هه‌رێمی 

كوردستانه‌وه‌.
ده‌رب���اره‌ی ئ���ه‌و نیگه‌رانیه‌تان ل���ە‌ هه‌ندێ كه‌س‌و لای���ه‌ن‌و كه‌ناڵی میدیای���ی كه‌ گوایه‌ 
خۆپیش���انده‌رانیان به‌ گێره‌ش���ێوێن‌و ئاژاوه‌گێڕ ناوب���ردووه‌، ئێمه‌ ته‌ئكی���د ده‌كه‌ینه‌وه‌ كه‌ 
خۆپیش���اندان‌و كۆبون���ه‌وه‌ی جه‌ماوه‌ری مه‌ده‌نیان���ه‌ مافێكی س���ه‌ره‌كی هاوڵاتیانه‌‌و رێز لە‌ 

خواست‌و داخوازیه‌كانتان ده‌گرین‌و به‌خه‌ڵكی په‌رۆش‌و دڵسۆزتان زانیووه‌و ده‌زانین.
لە‌ كۆتایدا رایده‌گه‌یه‌نین به‌دواداچون بۆ هه‌موو یاداشته‌كان‌و خواسته‌ ره‌واكانی هاوڵاتیان 
ده‌كه‌ین‌و ده‌مانه‌وێ هه‌موومان پێكه‌وه‌ ئه‌ركی چاكس���ازی ئیداری‌و حوكمڕانی وڵاته‌كه‌مان 
بگرینه‌ ئه‌ستۆ‌و پێكه‌وه‌ به‌شداربین لە‌ پاراستنی یه‌كڕیزی خه‌ڵكی كوردستان‌و گه‌شه‌پێدانی 

دیموكراسی‌و پرۆسه‌ی سیاسی لە‌ هه‌رێمی كوردستان.
نوسینگه‌ی سه‌رۆكی حكومه‌تی هه‌رێمی كوردستان
2011/3/1
سلێمانی

 پاشكۆی ژماره‌ 34 
 راگه‌یه‌نراوی ئه‌نجومه‌نی كاتی مه‌یدانی ئازادی 

 
ئه‌مه‌ش ده‌قی راگه‌یندراوه‌كه‌یه‌:

ڕاگه‌یاندن:
پاش ئه‌وه‌ی رۆژی 2011/2/28 وه‌فدێكی ره‌سمی په‌رلە‌مانی كوردستان هاتنه‌ مه‌یدانی 
ئ���ازادی‌و كۆمه‌ڵێك لە‌ داواكاری���ه‌ هه‌نووكه‌یی‌و بنه‌ڕه‌تیه‌كانی جه‌م���اوه‌ری ناڕازی خه‌ڵكی 
كوردس���تان خوێندرانه‌وه‌‌و ته‌سلیمیانكرا، ئه‌مڕۆ به‌رواری 1/ 3 كاتژمێر 4:00 ی پاشنیوه‌ڕۆ 

وه‌ڵامی حكومه‌تی هه‌رێمی كوردستان راگه‌یه‌ندرا.
لە‌به‌رئ���ه‌وه‌ی لە‌ خاڵی س���ێهه‌می داواكاری���ه‌ هه‌نووكه‌ییه‌كاندا هاتووه‌ ك���ه‌ هه‌ریه‌ك لە‌ 
حكومه‌ت‌و په‌رلە‌مان‌و س���ه‌رۆكی هه‌رێم به‌ڕه‌سمی به‌هه‌ندوه‌رگرتنی گشت داواكاریه‌كانی 
خۆپیش���انده‌ران‌و جێبه‌جێكردنیان رابگه‌یه‌نن، ئێمه‌ به‌ باشی ده‌زانین چاوه‌ڕێی هه‌ڵوێستی 
په‌رلە‌مان‌و س���ه‌رۆكی هه‌رێ���م بكه‌ین تا هه‌ڵوێس���تی كۆتایی‌و ئاش���كرای ئه‌نجومه‌نه‌كه‌ 
رابگه‌یه‌نین. ئه‌گه‌ر چی حكومه‌ت ده‌ستپێش���خه‌ری كردووه‌ لە‌ ده‌ربڕینی س���ه‌رنج لە‌ سه‌ر 
داخوازی���ه‌كان، به‌ڵام ئێمه‌ وه‌ك ئه‌نجومه‌نی كاتی مه‌یدان���ی ئازادی رایده‌گه‌یه‌نین كه‌ ئه‌و 
راگه‌یاندن���ه‌ی س���ه‌رۆكایه‌تی حكومه‌تی هه‌رێ���م وه‌ڵامی داواكاری���ه‌ هه‌نوكه‌ییه‌كانی نێو 

به‌یاننامه‌ی ئه‌نجومه‌نه‌كه‌ نییه‌.
كاتژمێ���ر 5 ی پاش���نیوه‌ڕۆی 3/2 دانراوه‌ وه‌ك دوا واده‌ بۆ وه‌ڵام���ی كۆنكرێتی‌و عه‌مه‌لی 
حكومه‌ت‌و په‌رلە‌مان‌و سه‌رۆكایه‌تی هه‌رێم. لە‌ دوای ئه‌و واده‌یه‌وه‌ لە‌ راگه‌یاندنێكی فه‌رمیدا 
ورده‌كاری راو س���ه‌رنج‌و هه‌ڵوێس���تی ئه‌نجومه‌نی كاتی مه‌یدانی ئازادی‌و شه‌قامی كوردی 

ده‌خرێته‌ به‌رده‌م رای گشتی.
 

 ئه‌نجومه‌نی كاتی مه‌یدانی ئازادی
2011/3/1 

 پاشكۆی ژماره‌ 35 
 راگه‌یه‌نراوی ئه‌نجومه‌نی كاتی مه‌یدانی ئازادی 

 رونكردنه‌وه‌یه‌ك لە‌ ئه‌نجومه‌نی‌ كاتی‌ مه‌یدانی‌ ئازادی‌ بۆ هاونیشتمانیانی‌ كوردستان
رونكردنه‌وه‌یه‌ك بۆ هاونیشتمانیانی‌ كوردستان:

پ���اش ئ���ه‌وه‌ی‌ ئه‌م���ڕۆ 2011/3/2 كاتژمێ���ر 5 پاش���نیوه‌ڕۆ دوا واده‌ بو بۆ هه‌ر س���ێ‌ 
سه‌رۆكایه‌تیه‌كانی‌ حكومه‌تی‌ هه‌رێم، په‌رلە‌مان‌و سه‌رۆكایه‌تی‌ هه‌رێم، ئێمه‌ وه‌ك نجومه‌نی‌ 

كاتی‌ مه‌یدانی‌ ئازادی‌ رایده‌گه‌یه‌نین: 
1. سه‌رباری‌ ده‌ستپێشخه‌ری‌ سه‌رۆكایه‌تی‌ حكومه‌تی‌ هه‌رێم لە‌ ده‌ربڕینی‌ چه‌ند سه‌رنجێك، 
هی���چ یه‌ك لە‌ س���ه‌رۆكایه‌تیه‌كان نه‌یانتوانی‌ لە‌ واده‌ی‌ دیاریك���راودا وه‌ڵامی‌ كۆنكرێتی‌ به‌ 
داواكاریه‌ هه‌نوكه‌ییه‌كان بده‌نه‌وه‌. ئه‌مه‌ ته‌نها بێڕێزی‌ نیه‌ به‌رامبه‌ر جه‌ماوه‌ری‌ خرۆش���اوی‌ 
كوردس���تان‌و خوێنی‌ رژاوی‌ لاوانی‌ كورد به‌ ده‌ست چه‌كداره‌كانی‌ حیزبه‌ ده‌سته‌ڵاتداره‌كان، 
به‌ڵكو ئاماژه‌یه‌كی‌ ئاش���كرایه‌ به‌ ناكارایی‌ هه‌ریه‌ك لە‌و سه‌رۆكایه‌تیانه‌ لە‌ مامه‌ڵه‌ كردنیان 

لە‌گه‌ڵ قه‌یرانی‌ سیاسی‌‌و هه‌لومه‌رجی‌ كتوپڕ.
2. ئێمه‌ ده‌سته‌ڵات ئاگادار ده‌كه‌ینه‌وه‌و جه‌ماوه‌ریش دڵنیا ده‌كه‌ینه‌وه‌ كه‌ به‌رده‌وام ده‌بین 

لە‌ ناڕه‌زایه‌تی‌ ده‌ربڕین .
3. جه‌ماوه‌ری‌ خرۆش���اوی‌ كوردستان چۆن توانی‌ قۆزاخه‌ی‌ بێده‌نگی‌ جه‌ماوه‌ریی‌ به‌رامبه‌ر 
به‌ ناعه‌دالە‌تی‌ كۆمه‌ڵایه‌تی‌‌و قۆرخكردنی‌ ده‌س���ه‌ڵات‌و ئه‌م فۆرمه‌ حیزبیه‌ لە‌ سیاسه‌تكردن 
بشكێنێت، به‌ هه‌مان ش���ێوه‌ ده‌توانێت فۆرمی‌ جیاواز‌و تاكتیكی‌ جۆراوجۆر به‌كاربهێنێت بۆ 

به‌رده‌وام بون لە‌ داكۆكیكردن لە‌ داواكاریه‌ ره‌واكانی.

خۆپیشاندان به‌رده‌وامه‌ 
ئه‌نجومه‌نی‌ كاتی‌ مه‌یدانی‌ ئازادی‌
2011/3/2

 پاشكۆی ژماره‌ 36 
په‌یامی سه‌رۆكی هه‌رێمی كوردستان 

ده‌قی په‌یامه‌كه‌:
به‌ناوی خوای‌ گه‌وره‌و میهره‌بان، گه‌لی‌ كوردس���تانی‌ تێكۆش���ه‌ر، خوش���ك‌و برایانی ئازیز، 
جارێكی تر سه‌ره‌خۆش���ی خۆم ئاراس���ته‌ی‌ كه‌سوكاری‌ ش���ه‌هیدان ده‌كه‌م‌و ته‌مه‌ننای‌ شیفا 
ده‌كه‌م بۆ برینداره‌كان‌و داوا لە‌ دیوانی‌ سه‌رۆكایه‌تی‌ هه‌رێم ده‌كه‌م هه‌رچی پێویست بێت 

بۆ موعالە‌جه‌كردنی برینداره‌كان ئه‌نجامی بده‌ن.
من زۆر خۆشحاڵم گه‌نجه‌كانمان گه‌شتونه‌ته‌ ئاستێك به‌شێوه‌یه‌كی ئاشتیانه‌و شارستانیانه‌ 
داواكانیان ئاراس���ته‌ی‌ په‌رلە‌مان‌و حكومه‌ت‌و سه‌رۆكی‌ هه‌رێم‌و هه‌مو لایه‌نه‌كان ده‌كه‌م، وه‌ 
هه‌روه‌ها پێش���نیاری‌ زۆر چاك‌و به‌ قیمه‌ت، ئه‌مه‌ش ده‌لیلی پێگه‌یشتنی گه‌نجه‌كانمانه‌، كه‌ 
ئه‌وپه‌ڕی‌ خۆش���ی‌و ش���ادیه‌ بۆ من. وه‌ دڵنیابن كه‌س به‌ قه‌د من ئێوه‌ی‌ خۆش ناوێت. ئێوه‌ 
رۆڵه‌ی‌ ئه‌م گه‌لە‌ن، رۆڵه‌ی‌ ئه‌م نیش���تمانه‌ن، ئایینده‌ لە‌سه‌ر شانی‌ ئێوه‌یه‌، وه‌ ئه‌و ئامانه‌ته‌ 

ئێوه‌ ئه‌بێ به‌ ئه‌نجامی‌ بگه‌یه‌نن به‌ سه‌ركه‌وتویی.
به‌رێزان، خۆپیش���اندان مافێكی سروش���تیه‌، ئه‌بێ گه‌لی‌ ئێمه‌ ئازاد بێت لە‌ خۆپیشاندان، 
لە‌ راده‌ربڕینی‌ ئێش‌و ئازاره‌كانی‌، من نامه‌وێت لە‌ كوردس���تانێكدا بژیم میلە‌تی كورد تێیدا 
س���ه‌رفراز‌و ئازاد نه‌بێت. ته‌نها تكای‌ من ئه‌وه‌یه‌، تكایه‌كی برایانه‌، بۆ پاراس���تنی‌ سومعه‌ی‌ 
خۆتان، وڵاته‌كه‌تان، مه‌هێڵن ئه‌و خۆپیشاندانه‌ توندوتیژی‌ لێبكه‌وێته‌وه‌. مادام ده‌رفه‌تی‌ ئه‌وه‌ 
هه‌یه‌ هه‌رچی ده‌تانه‌وێت بیڵێن، هه‌رچی بیرورایه‌ك ده‌تانه‌وێت ده‌ری ببڕن، ئومێده‌وارن رێگه‌ 

نه‌درێت توندوتیژی‌ به‌ هیچ جۆرێك روبدات بۆ پاراستنی سومعه‌ی‌ خۆتان‌و وڵاته‌كه‌تان. 
ده‌نگ���م لە‌گه‌ڵ ئه‌و ده‌نگه‌دای���ه‌ داوای‌ چاكس���ازی ده‌كات، داوای‌ عه‌دالە‌تی كۆمه‌ڵایه‌تی‌ 

ده‌كات.
 خوش���ك‌و برایانی به‌رێز؛ دوای‌ گه‌ڕانه‌وه‌م دیراس���ه‌تێكی ت���ه‌واوی‌ وه‌زعه‌كه‌مان كردوه‌، 
گه‌ش���تمه‌ ئه‌و قه‌ناعه‌ته‌ كه‌ ده‌بێت موعالە‌جه‌یه‌كی ئه‌ساسی بكرێت نه‌ك به‌ موسه‌كینات، 
داوا ده‌ك���ه‌م لە‌ په‌رلە‌مان‌و حكومه‌ت ئه‌و 17 خاڵه‌ی‌ په‌رلە‌مان جێبه‌جێ بكه‌ن‌و هه‌ر خاڵێكی 
دیكه‌ش په‌س���ه‌ند بكرێت‌و پێش���نیار بكرێت كه‌ لە‌ خزمه‌تی هه‌رێمی‌ كوردس���تان‌و خه‌ڵكی 

هه‌رێمدا بێت.
 ده‌بێت پرۆس���ه‌ی‌ چاكس���ازی‌، به‌جدی حكومه‌ت به‌رده‌وام بێت لە‌س���ه‌ری‌، وه‌داواكارم لە‌ 
حكومه‌ت‌و په‌رلە‌مان هه‌رچی زوت���ره‌ هه‌ڵبژاردنی ئه‌نجومه‌نی پارێزگاكان ئه‌نجامبده‌ن‌و لە‌ 
ئێستاوه‌ ئاماده‌سازی بۆ بكه‌ن، به‌ڵام موعالە‌جه‌ی‌ ئه‌ساسی به‌ره‌ئی من ئه‌وه‌یه‌ بگه‌ڕێنینه‌وه‌ 

بۆ ره‌ئی گه‌ل، چونكه‌ مه‌رجه‌عیه‌تی‌ ئێمه‌ خه‌ڵكی كوردستانه‌و به‌س.
من داوا لە‌ په‌رلە‌مان ده‌كه‌م لە‌گه‌ڵ لایه‌نه‌كان مه‌ش���وه‌ره‌ت بكات دیراسه‌تی‌ ئه‌نجامدانی‌ 

هه‌ڵبژاردنی گشتی‌ پێشوه‌خت بكات، وه‌ میلە‌ت ره‌ئی خۆی‌‌و حوكمی خۆی‌ بدات.
خوشك‌و برایان، من لە‌ به‌هاری‌ ساڵی‌ 1991 داوای‌ هه‌ڵبژاردنم كرد، چونكه‌ من ویستومه‌ 

ئێوه‌ ئازادبن‌و ئێوه‌ بڕیار لە‌ چاره‌نوس���ی خۆتان بده‌ن، س���ه‌ربه‌رزم به‌وه‌ی‌ رۆڵم هه‌بوه‌ لە‌ 
چه‌س���پاندنی دیموكراس���ی لە‌ كوردستان، وه‌ سیس���ته‌مێكمان داناوه‌ كه‌ نه‌ سه‌رۆكی مه‌دا 
عوم���ری‌ هه‌یه‌، نه‌ حیزبی حاكمی‌ هه‌ی���ه‌، نه‌ په‌رلە‌مانی‌ دائیم هه‌یه‌؛ ئه‌مڕۆ میلە‌تی دائیم 
هه‌ی���ه‌، وه‌ ئه‌و میلە‌ته‌ مه‌رجه‌عمانه‌ بۆیه‌ ده‌بێت بگه‌ڕێینه‌وه‌ بۆ ئه‌و مه‌رجه‌عیه‌ته‌، وه‌ خۆی‌ 

بڕیارو حوكمی خۆی‌ بدات، والسلام علیكم.
 مه‌سعود بارزانی 
 سه‌رۆكی هه‌رێمی كوردستان
2011/3/3 

 پاشكۆی ژماره‌ 37 
به‌یاننامه‌ی روناكبیران ناوچه‌ی باڵه‌كایه‌تی

ده‌قی‌ به‌یاننامه‌كه‌:
بۆ گشت چین‌و توێژه‌كانی‌ هه‌رێمی‌ كوردستان

ه���ه‌ر وه‌كو خۆتان ده‌زانن ناوچ���ه‌ی‌ باڵه‌كایه‌تی‌ قوربانییه‌كی‌ ئێجگار زۆری‌ بۆ شۆڕش���ه‌ 
یه‌ك ل���ە‌دوای‌ یه‌كه‌كانی‌ نه‌ته‌وه‌كه‌مان داوه‌، ئێمه‌ لە‌وه‌ په‌ش���یمان نین، چونكه‌ بۆ ئازادیی‌ 
خۆم���ان قوربانیماندا، ئێس���تاش ئاماده‌ین بۆ ئازادی���ی خۆمان بجه‌نگێی���ن، گیانمان فیدا 
بكه‌ین، دوای به‌رده‌وامبونی‌ خۆراگری‌ جه‌م���اوه‌ری‌ تێنوی‌ ئازادیی ده‌ڤه‌ری‌ باڵه‌كایه‌تی‌‌و به‌ 
تایبه‌ت ش���ارۆچكه‌ی‌ چۆمانی‌ س���ه‌ر به‌ پارێزگای‌ هه‌ولێر، به‌ پێویستمانزانی‌ لە‌ رێگه‌ی‌ ئه‌م 
به‌یاننامه‌وه‌ ده‌نگمان بخه‌ینه‌ پاڵ ده‌نگتان‌و لە‌ ته‌كتان‌و لە‌ خه‌متان بین. به‌شداربونی‌ گشت 
چین‌و توێژه‌كان ل���ە‌م به‌یاننامه‌یه‌ كه‌ به‌ ئیراده‌یه‌كی‌ پته‌وه‌وه‌ واژۆیانكردوه‌، گه‌واهی‌ ئه‌وه‌ 
ده‌دات كه‌ رۆژێك لە‌ رۆژان لە‌ هه‌وڵی‌ ئه‌وه‌دان ده‌رفه‌تی‌ ئه‌وه‌ بره‌خس���ێت به‌ ئازادیی‌ بێنه‌ 
سه‌رش���ه‌قام‌و داوای‌ ئه‌و مافانه‌ بكه‌ن كه‌ به‌دیهێن���ه‌ری‌ ئازادیی‌و لە‌ ناوبردنی‌ تۆتالیتارین. 
هه‌ر بۆیه‌ ویس���تمان هه‌ڵوێس���ت‌و داواكارییه‌كانمان بۆ ئه‌و ره‌وش���ه‌ی‌ كه‌ ئێستا هه‌رێمی‌ 

كوردستان تێی‌ كه‌وتوه‌ به‌م خاڵانه‌ی‌ خواره‌وه‌ بخه‌ینه‌ڕو:
1_لە‌گ���ه‌ڵ هه‌مو خۆپیش���اندانێكی‌ هێمنانه‌یه‌ن ل���ە‌ پاڵ ئازادیی‌و ش���ێوازی‌ مه‌ده‌نیانه‌، 
س���ه‌رۆكی‌ هه‌رێم‌و حكومه‌تی‌ كوردس���تان ئاماژه‌ی���ان به‌م خاڵه‌ داوه‌. ب���ه‌ڵام كاردانه‌وه‌ی‌ 
ده‌سه‌ڵات پێچه‌وانه‌ی‌ ئه‌م شێوازه‌ مه‌ده‌نییه‌ بو. ده‌سه‌ڵات لە‌مه‌دا گوللە‌ی‌ به‌ تاریكییه‌وه‌ نا. 

وه‌ك چۆن لە‌ به‌رده‌م لقی‌ چوارو شوێنه‌كانی‌ تر بینیمان.
2- كچ‌و كوڕانی‌ ده‌ڤه‌ری‌ باڵه‌كایه‌تی‌ به‌ هه‌مو ش���ێوه‌یه‌ك دژی‌ هه‌ره‌شه‌ی‌ ده‌سه‌ڵات‌و فۆبیا 
مه‌ترسییه‌دارییه‌كانیه‌تی‌ كه‌ لە‌ ئیستا دا بونته‌ هەره‌شه‌ بەسەر هه‌مو تاكێكی‌ ئەم ناوچه‌یه‌.

3- زۆرب���ه‌ی‌ خه‌ڵكی‌ چۆمان بێزاربوه‌ ل���ە‌وه‌ی‌ كه‌ هێزی ده‌ره‌كی‌‌و بیان���ی‌ لە‌ نێو چۆمان 
چاودێرییه‌كی‌ توندیان داناوه‌ لە‌سه‌ر هاوڵاتییان به‌ سه‌یاره‌ی‌ بێ ژماره‌‌و جام ره‌ش، ئه‌مه‌ش 
هێنده‌ی‌ دیكه‌ ترسی‌ خستۆته‌ دڵی‌ هاوڵاتییان لە‌ به‌رامبه‌ر رودانی‌ توندوتیژی‌ لە‌و ناوچانه‌ی‌ 

كه‌ لە‌ ژێر ده‌سه‌ڵاتی‌ پارتیدان.
4_پێمان وایه‌ ده‌س���ه‌ڵات متمانه‌ی‌ خۆی‌ لای‌ خه‌ڵكی‌ كوردس���تان لە‌ ده‌ستداوه‌، لە‌و رۆژه‌ی‌ 

كه‌ توندوتیژی‌ به‌رامبه‌ر به‌ خۆپیشانده‌ران به‌كارهات.
5_ناوچه‌ی‌ باڵه‌كایه‌تی‌ كه‌ رێگیایه‌كی‌ هه‌ر گرنگ‌و ستراتیجی‌ بێدا تێپه‌ڕده‌بێت ئه‌ویش رێگای‌ 
)هاملتۆن(ــه‌، كه‌ داهاتێكی‌ زۆری‌ بۆ حكومه‌تی‌ هه‌رێمی‌ كوردستان هه‌یه‌، به‌ڵام لە‌ به‌رامبه‌ر 

ئه‌و داهاته‌ كه‌مترین خزمه‌تگوزای‌ پێویست كه‌ لە‌ ئاستی‌ ناوچه‌كه‌ماندابێت نه‌كراوه‌.

*)46( لە‌ روناكبیران ئاماده‌یی خۆیان به‌ واژوكردن ده‌ڕبری‌ بۆ پشتگیری‌ ئه‌م به‌یاننامه‌یه‌.

پاشكۆی ژماره‌ 38 
به‌یاننامه‌ی‌ لاوانی‌ بلێ‌و بارزان

به‌رێزان خۆپیشانده‌رانی گۆره‌پانی ئازادی لە‌ سلێمانی‌
مێژوو: 16 ئازاری‌ 2011

 بۆ:
- خۆپیشانده‌ران‌و شۆرشگێرانی گۆره‌پانی ئازاد

- كه‌ناڵه‌كانی راگه‌یاندن
- سه‌رجه‌م خۆنیشانده‌رانی شار‌و شارۆچه‌كه‌كانی كوردستان

- رێكخراوه‌كانی كۆمه‌ڵگه‌ی مه‌ده‌نی
- ناوه‌نده‌ رۆشنبیریه‌كان

 به‌رێزان‌و ئازادیخوازانی گۆره‌پانی ئازادی‌و س���ه‌رجه‌م ش���ار‌و شارۆچكه‌كانی كوردستان، 
ئێمه‌ وه‌ك گه‌نجان‌و لاوانی ده‌ڤه‌ری بارزان به‌ هه‌موو ش���ێوه‌یه‌ك پش���تیوانی‌‌و پش���تگیری 
هه‌وڵه‌كانتان ده‌كه‌ین، ئێمه‌ به‌هۆی بارودۆخی سیاسی‌و كۆمه‌ڵایه‌تی سنوره‌كه‌مان ناتوانین 
درێژه‌ به‌و شۆڕشه‌ ئازادیخوازیه‌ی ئێوه‌ بده‌ین، به‌ڵام دڵنیاتان ده‌كه‌ین كه‌ ئێمه‌ لە‌گه‌ڵتانین، 
تكایه‌ بمانبورن كه‌ ناتوانین به‌ شێوه‌ی ئاشكرا پشتیوانی خۆمان ده‌ربڕین، چونكه‌ ته‌نانه‌ت 
ده‌ركردنی ئه‌م به‌یاننامه‌یه‌ ده‌بێته‌ هۆی دروس���تكردنی مه‌ترس���ی بۆس���ه‌ر ژیانی‌ لاوان‌و 
گه‌نجانی سنوره‌كه‌، به‌ڵام ئێمه‌ لە‌روانگه‌ی هه‌ستكردنمان به‌ دۆخه‌كه‌ گوێمان لە‌ هه‌ڕه‌شه‌و 

چاوسوركردنه‌كان نییه‌.
خۆشه‌ویس���تانی گۆڕه‌پانی ئ���ازادی ئێمه‌ لە‌ س���ه‌ره‌تای خۆنیش���اندانه‌كان‌و به‌هۆی ئه‌و 
توندوتیژیه‌ی لە‌ خۆنیش���انداه‌كان كه‌وته‌وه‌، وه‌ به‌هۆی ئه‌وه‌ی راگه‌یاندنه‌كانی حیزبه‌كانی 
ده‌س���ه‌ڵات لە‌ حه‌ملە‌یه‌كی‌ راگه‌یاندنی‌ چرو پردا ده‌س���تیان به‌ چه‌واشه‌كاری كرد، وایان لە‌ 
ئێمه‌ گه‌یاند كه‌ گوایه‌ ئێوه‌ی ئازادیخواز ده‌س���تی ئێران‌و ش���ۆڤێنی‌و نه‌یارانی كوردتان لە‌ 

پشته‌!!
ئێمه‌ لە‌ س���ه‌ره‌تاوه‌ گومانم���ان لە‌مه‌ هه‌بوو، به‌ڵام ده‌رفه‌تی ترم���ان نه‌بوو تا لە‌ نیه‌ت‌و 
مه‌را‌مه‌ ئاش���تیخوازانه‌كانی ئێوه‌ بگه‌ین، تا ئه‌وكاته‌ی چه‌ند دۆس���تێكی نزیك س���ه‌ردانی 
مه‌یدانه‌كه‌یان كرد‌و به‌دروستی ئامانجی‌ شۆڕشه‌ مه‌زنه‌كه‌ی ئێوه‌یان به‌ ئێمه‌ راگه‌یاند، كه‌ 

به‌ دروستی ئێوه‌ خه‌مخۆری واقیعه‌كه‌ن‌و ئێوه‌ن پارێزه‌ری ئه‌م ئه‌زمونه‌.
ئاشتیخوازانی گۆڕه‌پانی ئازادی ئێمه‌ هیوادارین ئه‌م په‌یامه‌ی ئێمه‌ لە‌رێگه‌ی ئه‌نجومه‌نی‌ 
كاتی مه‌یدانی ئازادیی���ه‌ میدیاكانه‌وه‌ بخوێنرێته‌وه‌ تا بزانن كه‌ ئێمه‌ وه‌ك گه‌نجان‌و لاوانی 
بلێ‌و ب���ارزان پش���تیوانتانین، ئاواته‌خوازین ئێمه‌ش رۆژێك بتوانی���ن وه‌ك ئێوه‌ به‌ ئازادی 

رایخۆمان ده‌رببڕین.
به‌ڕێزان ده‌مانه‌وێت ئێوه‌ی خۆشه‌ویست جیاكاریه‌ك لە‌نێوان بارزانیه‌كان‌و ئه‌وه‌ی هه‌ندێك 
ده‌س���ه‌ڵاتدار به‌ن���اوی بارزانیه‌كانه‌وه‌ ده‌یكه‌ن ل���ە‌ یه‌ك جیا بكه‌نه‌وه‌، چونكه‌ هه‌ڵوێس���ت‌و 

بۆچونه‌كان���ی ئه‌وان ته‌عبیر ل���ە‌ بارزانیه‌كان ناكات، به‌ڵكو ئه‌وان بگره‌ لە‌س���ه‌ر قوربانی‌‌و 
مه‌ینه‌تی بارزانیه‌كان گه‌یشتونه‌ته‌ ئه‌و مسته‌وایه‌‌و ئێستاش جگه‌ لە‌ خۆیان به‌ خه‌می هیچ 

كه‌سێكی‌ تره‌وه‌ نین. 
ده‌زانین ره‌نگه‌ زۆر كه‌س پێیوا بێت كه‌ ناوچه‌ی بارزان كه‌ زیاتر لە‌ 300 گوند لە‌خۆده‌گرێت، 
س���ه‌رجه‌م پێداویستیه‌كانی بۆ دابینكرابێت،‌و خه‌ڵكه‌كه‌ی هیچ كێشه‌یه‌كی‌ نه‌بێت! به‌ڵام لە‌ 
راس���تیدا ئه‌مه‌ وانیه‌، ئه‌وه‌ی ك���ه‌ كراوه‌ ته‌نیا بۆ ئه‌و گروپه‌ بچوك���ه‌ی بارزانیه‌كانه‌ كه‌ لە‌ 
ده‌س���ه‌ڵاتدان لە‌گه‌ڵ‌ ده‌ست‌و پێوه‌نده‌كانیان، ته‌رخانكراوه‌، ئێمه‌ وه‌ك چۆن قوربانی ده‌ستی 
به‌عس بوین، ئێستاش قوربانی‌ ده‌ستی ناو‌و ناوبانگی ئه‌تكراوی خۆمانین، كه‌ ناوچه‌كه‌مان 
لە‌لایه‌ن گروپێكه‌وه‌ ده‌س���تی به‌سه‌ردا گیراوه‌‌و نه‌فه‌سی‌ ئازادی‌ لێبرێنراوه‌، ئه‌وه‌ی كه‌بونی 

نیه‌ لە‌م ده‌ڤه‌ره‌ ئازادییه‌، ئه‌وه‌ی كه‌ هه‌یه‌ بریتیه‌ به‌عس به‌ڵام لە‌ فۆرمێكی كوردیدا.
ئاشتیخوازانی گۆڕه‌پانی ئازادی‌و سه‌رجه‌م شاره‌كانی تر، ئێمه‌ وه‌ك گه‌نجانی بلێ‌و بارزان 
زۆر ل���ە‌ ش���ه‌هیدكردن‌و برینداركردنی براكانمان لە‌ س���لێمانی‌و ناوچه‌كانی تر نیگه‌رانین، 
به‌تایبه‌ت ئه‌م كاره‌ دڕندانه‌ به‌ ده‌س���تی چه‌كداری كورد ئه‌نجامدراوه‌،‌و ئه‌و هێزه‌ش���ی ئه‌م 

كاره‌ی كردووه‌ زۆر بێباكه‌ لە‌ ئاستی‌ خوێنی لاوانی كورد.
 ئێمه‌ وه‌ك نه‌وه‌ی نوێ ی بارزانیه‌كان دڵنیاتان ده‌كه‌ینه‌وه‌ كه‌ شۆڕشه‌ مه‌زنه‌كه‌ی ئێوه‌ لە‌ 
دڵی هه‌مووماندایه‌، به‌ پیر‌و لاوان‌و رۆشنبیر‌و جوتیاره‌وه‌ رۆژانه‌ چاودێری خۆپیشاندانه‌كان‌و 
چالاكیه‌كانی ئێوه‌ ده‌كه‌ین، س���ات به‌س���ات لە‌گه‌ڵتانین، تكایه‌ هه‌رگی���ز كۆڵمه‌ده‌ن، تكایه‌ 
ئه‌م شۆڕش���ه‌ با دووباره‌ ئازادكردنه‌وه‌ی گه‌لی كورد بێت لە‌ده‌س���ت حوكمی گروپ‌و تاقمی‌ 
س���ته‌مكاری كورد، كه‌ ته‌نیا ش���تێك به‌ده‌س���تیه‌وه‌ مابێت كه‌ بازرگانی پێوه‌ بكات خوێنی 
ئێمه‌یه‌ وه‌ك نه‌وه‌ی نوێ. ئیتر س���ه‌ركه‌وتوبن‌و خودای گه‌وره‌ پش���تیوانتانبێت لە‌م شۆرشه‌ 

پیرۆزه‌دا.
گروپێك لە‌ گه‌نجانی بلێ‌و بارزان
كوردستان- بلێ

پاشكۆی ژماره‌ 39 
به‌یاننامه‌ی گه‌نجانی ئامێدی 

ئه‌ڤه‌ ژی‌ ده‌قێ‌ وێ‌ به‌یاننامێ‌ یه‌:

به‌یاننامه‌
ئ���ه‌م وه‌كو كۆم���ه‌كا گه‌نجێن قه‌زا ئامێدیێ‌ پش���ته‌ڤانیه‌كا ته‌م���ام ل هه‌می‌ داخوازیێن 
ره‌وایێن خۆنیشانده‌رێن س���ه‌رایا ئازادی‌ ل باژێرێ سلێمانیێ‌ دكه‌ین، ژبه‌ر كو ل به‌هدینان 
ئه‌م نه‌ش���ێین ب ئازادانه‌ هه‌لویس���تێ‌ خۆ دیار كه‌ین‌و خۆنیش���اندانا بكه‌ین ژ به‌ر فشارێن 
ده‌ستهه‌ڵاتێ‌، لە‌ورا مه‌ ئه‌ڤ به‌یاننامه‌ ده‌ركر‌و مه‌ بڕیاردایه‌ ئه‌ڤ ساڵه‌ پشكداریێ‌ د جه‌ژن‌و 
س���ه‌یرانێت نه‌ورۆزێ‌ دا نه‌كه‌ین وه‌كو ده‌ربرینا خه‌م‌و په‌ژاره‌یا خۆ بۆ كه‌س‌و كارێن هه‌ر 8 

شه‌هیدێن ئازادیێ‌ ورێز گرتن ل خوینا وان.
هه‌روه‌س���ان داخوازێ‌ ژ ده‌س���تهه‌ڵاتێ‌ دكه‌ین كو داخوازیێن خۆنیشانده‌ران ب جه بینیت، 
چونكه‌ داخوازیێن وان یێن مه‌ هه‌می‌ خه‌لكێ‌ كوردستانێ‌ نه‌، نه‌ بتنێ‌ یێن خه‌لكێ‌ سلێمانیێ‌، 

به‌لێ‌ ژ به‌ر كاودانێت به‌هدینان رێك ب مه‌ ناهێته‌ دان خۆنیشاندانان بكه‌ین.
خۆنیش���انده‌رێن ئازادی خواز ل س���ه‌رایا ئازادیێ‌ ل س���لێمانیێ‌، ئه‌م ب دل‌و جان ل گه‌ل 
هه‌وه‌داینه‌‌و هیڤی دارین هه‌ر دبه‌رده‌وام بن ل س���ه‌ر داخوازیێن خه‌لكێ‌ كوردستانێ‌ هه‌تا 

سه‌ركه‌فتن ب ده‌ستڤه‌ دهێت.

كۆمه‌كا گه‌نجێن قه‌زا ئامێدیێ‌
2011\3\20

 پاشكۆی ژماره‌ 40 
به‌یاننامه‌ی گه‌نجانی هه‌ریر‌و باتاس 

ئه‌مه‌ش ده‌قی‌ به‌یاننامه‌كه‌یه‌:

ئێمه‌ وه‌ك كۆمه‌ڵێك گه‌نجی‌ هه‌ریر‌و باتاس لە‌سۆنگه‌ی‌ هه‌ستكردنمان به‌ به‌رپرسیاریه‌تی‌ 
نیشتمانی‌‌و نه‌ته‌وه‌یی‌‌و ئه‌خلاقی‌‌و لە‌ژێر دروشمی‌ )ئێمه‌ش ناژین به‌بێ‌ سلێمانی‌ – گه‌نده‌ڵی‌ 
تلیاك���ی‌ گه‌لانه‌( پش���تگیری‌ خۆمان بۆ ئه‌و هه‌زاران ده‌نگه‌ زوڵاڵ���ه‌ی‌ كه‌ رۆژانه‌ لە‌مه‌یدانی‌ 
ئازادی‌ سلێمانی‌ خۆپیش���اندان ئه‌نجامده‌ده‌ن راده‌گه‌یه‌نین‌و پێتان ده‌ڵێین كه‌ ئێوه‌ به‌ته‌نها 
نین‌و به‌هه‌مو ش���ێوه‌یه‌ك لە‌گه‌ڵتانداین چونكه‌ ئازارمان یه‌ك���ه‌، ئامانجمان یه‌كه‌، ئاواتمان 

یه‌كه‌.
دڵمان لە‌گه‌ڵ دڵتاندایه‌ بۆ بناتنانی‌ وڵاتێكی‌ پر لە‌ژیان‌و ئاشتی‌‌و خۆشگوزه‌رانی‌ پڕ لە‌نان‌و 

ئازادی‌ به‌جۆرێك كه‌زۆرترین دادی‌ كۆمه‌ڵایه‌تی‌ تێدا ده‌سته‌به‌ر بێت.
هاوڕاین لە‌گه‌ڵتاندا كه‌ ئیتر ده‌س���ه‌ڵاتی‌ گه‌نده‌ڵ‌و سه‌ركرده‌ هیچ پێنه‌ماوه‌كان‌و سیاسیه‌ 
پیره‌كان كه‌ لە‌كات‌و هه‌لومه‌رج‌و گۆڕانكاریه‌ گه‌وره‌كانی‌ دونیا‌و ده‌وروبه‌ر تێناگه‌ن، چیتریش 
ناتوانن به‌ش���ێواز‌و میكانیزم‌و پێودانگه‌ كۆنه‌كان سیاس���ه‌ت‌و حوكم بكه‌ن‌و جڵه‌وی‌ ئاینده‌ 

بكه‌ن.
لە‌گه‌ڵتانداین بۆ روبه‌ڕوبونه‌وه‌ی‌ گه‌نده‌ڵی‌ لە‌ هه‌مو جومگه‌كانی‌ ده‌س���ه‌ڵات‌و قۆرغكردنی‌ 
كاری‌ سیاس���ی‌‌و دزینی‌ س���امانی‌ گه‌ل‌و مه‌حس���وبیه‌ت‌و به‌ره‌نگاربونه‌وه‌ی‌ نادادپه‌روه‌ری‌‌و 

ده‌سه‌ڵاتی‌ ملەوڕ.
وه‌به‌توندی‌ ته‌قه‌كردن‌و كوش���تنی‌ هاوڵاتیان به‌ده‌ستی‌ ئه‌و ده‌سه‌ڵاته‌‌و حكومه‌ت ئیدانه‌‌و 
مه‌حكوم ده‌كه‌ین داواكاریش���ین لە‌ به‌دادگا گه‌یاندنی‌ ئه‌و سیاس���یه‌یانه‌ی‌ كه‌ رێگا ده‌ده‌ن 

ته‌قه‌ لە‌هاوڵاتیان‌و هاوته‌مه‌نه‌كانمان بكرێت.
لە‌ كۆتاییدا هیوادارین كه‌ هه‌رچی‌ زوه‌ خۆری‌ ئازادی‌ لە‌ هه‌مو شاره‌كانی‌ هه‌رێم هه‌ڵبێت‌و 

كۆتایی‌ به‌ شه‌وه‌زه‌نگی‌ گه‌نده‌ڵی‌‌و ئه‌و ده‌سه‌ڵاته‌ چه‌وسێنه‌ر‌و تۆتیالیتاره‌ بێت.

 پاشكری ژماره‌ 41 
ده‌قی نامه‌ی 50 كه‌سایه‌تی كوردستانی ئێران 

پاشكۆی ژماره‌ 42 
پرۆژه‌ی ئۆپۆزسیۆن بۆ چاكسازی 

پڕۆژه‌ی‌ هاوبه‌شی‌ ئۆپۆزسیۆن بۆ چاكسازیی سیاسی‌ لە‌ هه‌رێمی‌ كوردستان
بۆ به‌ڕێزان/ سه‌رۆكی هه‌رێمی كوردستان

 سه‌رۆكایه‌تی به‌رلە‌مانی‌ كوردستان 
 سه‌رۆكایه‌تی ئه‌نجومه‌نی وه‌زیران 

بابه‌ت / پرۆژه‌ی‌ هاوبه‌شی ئۆپۆزسیۆن بۆ چاكسازی سیاسی لە‌هه‌رێمی كوردستان
بفه‌رموون لە‌گه‌ڵ‌ پرۆژه‌ی‌ هاوبه‌شی ئۆپۆزسیۆن بۆ چاكسازی لە‌هه‌رێمی كوردستان.

لە‌گه‌ڵ‌ رێزدا.
 1. بزوتنه‌وه‌ی‌ گۆڕان

2. یه‌كگرتووی‌ ئیسلامی كوردستان
3. كۆمه‌ڵی ئیسلامی كوردستان / عێراق. 

 سلێمانی
2011/3/3

 وێنه‌یه‌ك بۆ :
1. به‌ڕێز مه‌كته‌بی سیاسی پارتی دیموكراتی كوردستان.

2. به‌ڕێز مه‌كته‌بی سیاسی یه‌كێتی نیشتیمانی كوردستان. 
 

به‌ناوی‌ خوای‌ گه‌وره‌و میهره‌بان
 پڕۆژه‌ی‌ هاوبه‌شی‌ ئۆپۆزسیۆن بۆ چاكسازیی سیاسی‌ لە‌ هه‌رێمی‌ كوردستان

****************************************
1.گێڕانه‌وه‌ی‌ ره‌شنوس���ی‌ ده‌س���تور بۆ په‌رلە‌مانی‌ كوردس���تان به‌مه‌به‌ستی‌ پێداچونه‌وه‌و 

په‌سه‌ندكردنی‌ به‌ ته‌وافقی‌ نێوان فراكسیۆنه‌كانی‌ په‌رلە‌مان )ئۆپۆزسیۆن‌و كوردستانی‌( .
2. پێك هێنانی‌ كۆمسیۆنی‌ باڵای‌ هه‌ڵبژاردنه‌كانی‌ هه‌رێم لە‌كه‌سانی‌ بێ‌ لایه‌ن به‌سازانی‌ 

نێوان فراكسیۆنه‌كانی‌ ده‌سه‌ڵات‌و ئۆپۆزسیۆن .
3. پێ���ك هێنانی‌ ده‌س���ته‌ی‌ نه‌زاهه‌ی‌ هه‌رێم لە‌كه‌س���انی‌ س���ه‌ربه‌خۆ به‌س���ازانی‌ نێوان 

فراكسیۆنه‌كانی‌ نێوان ده‌سه‌ڵات‌و ئۆپۆزسیۆن‌و لێ پێچینه‌وه‌ لە‌گه‌نده‌ڵكاران .
4. ده‌ركردنی‌ یاسایه‌كی‌ تایبه‌ت به‌ قه‌ڵاچۆكردنی‌ گه‌نده‌ڵی‌ .

5. هه‌مواركردن���ه‌وه‌ی‌ په‌ی���ڕه‌وی‌ ناوخۆیی‌ په‌رلە‌مان به‌ ته‌وافقی‌ نێوان فراكس���یۆنه‌كان 
)ئۆپۆزسیۆن‌و كوردستانی‌( 

6. هه‌مواركردنه‌وه‌ی‌ یاسای خۆپیشاندان به‌ ته‌وافقی‌ نێوان فراكسیۆنه‌كان )ئۆپۆزسیۆن‌و 
كوردستانی‌(

7. یه‌كخس���تنه‌وه‌و به‌ پیشه‌یی‌ كردنی‌ هه‌ردوو ده‌زگای‌ ئاسایش به‌جۆرێ ده‌سه‌ڵاتی‌ جێ‌ 
به‌جێ‌ كردنی‌ نه‌مێنێت‌و بگه‌ڕێته‌وه‌ سه‌ر وه‌زاره‌تی‌ ناوخۆ .

8. یه‌كخستنه‌وه‌و به‌ پیشه‌یی‌ كردنی‌ ده‌زگاكانی‌ ئاسایشی‌ ناوخۆ )وه‌زاره‌تی‌ ناوخۆ( .
9. یه‌كخستنه‌وه‌و به‌ پیش���ه‌یی‌ كردنی‌ هێزی‌ پێشمه‌رگه‌ی‌ كوردستان لە‌ دامه‌زراوه‌یه‌كی‌ 

سه‌ربازی‌ نا حزبی‌ .
10. چه‌سپاندنی‌ بێ‌ لایه‌نه‌یی‌ سه‌ربه‌خۆیی‌ ده‌سه‌ڵاتی‌ دادوه‌ری‌‌و پێداچونه‌وه‌ به‌ پێكهاته‌ی‌ 

ئێستای‌ ئه‌نجومه‌نی‌ باڵانی‌ دادوه‌ری‌‌و دادگای‌ ته‌میز .
11. ئه‌كتیڤ كردنی‌ ده‌زگای‌ داواكاری‌‌و گشتی‌‌و جیاكردنه‌وه‌ی‌ لە‌ وه‌زاره‌تی‌ داد‌و گرێ‌ دانی‌ 

به‌ ئه‌نجومه‌نی‌ باڵای‌ داد وه‌ری‌ یه‌وه‌ .
12. گێڕانه‌وه‌ی‌ موڵك‌و ماڵی‌ گش���تی‌ كه‌ حزب‌و لایه‌ن‌و كه‌سانی‌ ده‌ست رۆشتوو ده‌ستیان 

به‌سه‌ردا گرتووه‌ .
13. گۆڕینی‌ ده‌زگای‌ )زانیاری‌ + پاراس���تن + دژه‌ تیرۆر( لە‌ ده‌زگای‌ تایبه‌تی‌ حزبیه‌وه‌و بۆ 
ده‌زگایه‌كی‌ ئاسایش���ی‌ نه‌ته‌وه‌یی‌ لە‌س���ه‌ر بنچینه‌ی‌ پیشه‌یی‌‌و بێ‌ لایه‌نی‌ سه‌ربه‌خۆی‌ سه‌ر 

به‌سه‌رۆكایه‌تی‌ ئه‌نجومه‌نی‌ وه‌زیران بێت .
14. رێكخس���تنه‌وه‌ی‌ په‌یوه‌ندی‌ نێوان حزب‌و حكومه‌ت به‌جۆرێ‌ كه‌ هه‌موو جۆره‌ ده‌س���ت 

تێوه‌ردانێكی‌ حزبی‌ به‌كاروباری‌ حكومه‌ت‌و ده‌سه‌ڵاته‌ ده‌ستورییه‌كان كۆتایی‌ پێ‌ بێت .
15.گۆڕینی‌ وه‌زیرو وه‌كیل وه‌زیره‌كانی‌ )پێشمه‌رگه‌ + ناوخۆ + دارایی‌ + سامانه‌ سروشتی‌ 

یه‌كان( به‌كه‌سانی‌ سه‌ربه‌خۆو ته‌كنۆكرات .
16. چه‌س���پاندنی‌ س���ه‌ربه‌خۆیی‌ زانكۆكان‌و ناوه‌نده‌كانی‌ خوێندنی‌ ب���اڵا‌و كۆتای‌ هێنانی‌ 

هه‌موو جۆره‌ ده‌ست تێوه‌ردانێكی‌ حزبی‌ .
17. ئاش���كراكردنی‌ سه‌رجه‌م س���ه‌رچاوه‌كانی‌ داهات‌و دابه‌ش كردنه‌وه‌ی‌ به‌ شێوه‌یه‌كی‌ 

عادیلانه‌و رون‌و ته‌واو لە‌ بودجه‌دا .
18. هه‌مواركردنه‌وه‌ی‌ یاس���ایی‌ ئه‌نجومه‌نی‌ پارێزگاكان‌و پێدانی‌ ده‌س���ه‌ڵاتێكی‌ زۆرتر لە‌ 

ئه‌نجومه‌نی‌ پارێزگا لە‌ پێناو هێنانه‌دی‌ سه‌ره‌تای‌ لامه‌ركه‌زی‌ ئیداری‌ .
19.قه‌ده‌غه‌كردنی‌ كاری‌ حزبی‌ به‌هه‌موو شێوه‌یه‌كانیه‌وه‌، لە‌ناو دام‌و ده‌زگاكانی‌ وه‌زاره‌تی‌ 

پێشمه‌رگه‌و ناوخۆ .
20. بڕین���ی‌ یارمه‌تی‌ دارایی‌ داموده‌گا راگه‌یاندنه‌كانی‌ حزبه‌ ده‌س���ه‌ڵاتداره‌كان‌و میدیای‌ 
سێبه‌رو هه‌موو ئه‌و رێكخراوانه‌ش لە‌ژێرناوی‌ كۆمه‌ڵگای‌ مه‌ده‌نیه‌وه‌ سامانی‌ گشتی‌ به‌فیڕۆ 

ده‌ده‌ن .
21. لە‌م���اوه‌ی‌ ی���ه‌ك مانگدا یاس���او بڕیاری‌ تایب���ه‌ت به‌هه‌ریه‌ك لە‌م خاڵانه‌ی‌ س���ه‌ره‌وه‌ 

ده‌ربكرێت‌و لە‌ماوه‌ی‌ دوو مانگیشدا جێبه‌جێ بكرێن، لە‌ڕۆژی‌ راگه‌یاندنی‌ ئه‌م پڕۆژه‌یه‌وه‌.
22. لە‌حاڵه‌تی‌ جێبه‌جێ‌ نه‌بونی‌ ئه‌م خاڵانه‌ی‌ س���ه‌ره‌وه‌ لە‌ماوه‌ی‌ دیاری‌ كراودا كه‌ لە‌خاڵی‌ 
)21( دا هاتووه‌ سه‌رۆكی‌ هه‌رێم بڕیاری‌ هه‌ڵبژاردنی‌ پێش وه‌خت رابگه‌یه‌نێت‌و حكومه‌تێكی‌ 

یه‌كێتی‌ نیشتمانی‌ سه‌رپه‌رشتی‌ ئه‌و قۆناغه‌و هه‌ڵبژاردنه‌كان بكات .
 
1. بزوتنه‌وه‌ی‌ گۆڕان
2. یه‌كگرتووی ئیسلامی كوردستان
3. كۆمه‌ڵی ئیسلامی كوردستان / عێراق
2011/3/3 

 پاشكۆی ژماره‌ 43 
په‌یامی ئه‌نجومه‌نی كاتی مه‌یدانی ئازادی 

په‌یامێك لە‌ جه‌ماوه‌ری‌ خۆپیش���انده‌ری‌ كوردستانه‌وه‌ بۆ هه‌رسێ‌ لایه‌نی‌ ئۆپۆزسیۆنی‌ ناو 
په‌رلە‌مان

سڵاوی‌ ئازادی وخۆڕاگری‌ خۆپیشانده‌رانی‌ كوردستانتان لێبێت...
لای‌ هه‌م���وان ئاش���كرایه‌ كه‌ زیاتر لە‌ مانگێك���ه‌ لە‌گ���ه‌ڵ روداوه‌ خوێناوییه‌كانی‌ 17/ ‌2و 
رۆژان���ی‌ دوایی‌ جه‌ماوه‌ری‌ كوردس���تان لە‌ خۆپیش���اندانی‌ به‌رده‌وامدای���ه‌‌و داواكارییه‌كانی‌ 
پێش���كه‌ش به‌ ده‌س���ه‌ڵاته‌كانی‌ هه‌رێمی‌ كوردستان كردوه‌، تائێس���تا په‌رلە‌مان‌و حكومه‌تی‌ 
هه‌رێمی‌ كوردس���تان‌و س���ه‌رۆكی‌ كۆمار وه‌ڵامه‌كانیان بۆ داوای‌ خۆپیش���انده‌ران لە‌ ئاستی‌ 
وتاری‌ پش���تگیری‌ زیاتر نییه‌‌و تا ئێس���تا هیچ هه‌نگاوێكی‌ عه‌مه‌ل���ی‌ نه‌نراوه‌ بۆ لانی‌ كه‌م 
جێبه‌جێكردنی‌ داواكارییه‌ هه‌نوكه‌ییه‌كان، لێره‌وه‌ ئێمه‌ دوپاتی‌ ده‌كه‌ینه‌وه‌ كه‌ ده‌س���ه‌ڵات لە‌ 
هه‌رێمی‌ كوردستان شه‌رعیه‌تی‌ یاسایی‌‌و نیشتمانی‌ خۆی‌ ئه‌و كاته‌ لە‌ده‌ستدا كه‌ هاوڵاتیانی‌ 
لە‌سه‌ر مافێكی‌ سروشتی‌ خۆیان كه‌ خۆپیشاندانه‌ دایه به‌ر ده‌ستڕێژی‌ گوللە‌. ناكرێ‌‌و ناشێت 
ده‌س���ه‌ڵاتێك كه‌ به‌رپرسه‌ لە‌خوێنڕشتنی‌ هاوڵاتیان به‌ نوێنه‌ری‌ شه‌رعی‌ خه‌ڵكی‌ كوردستان 
دابنرێت، دڵنیایین كه‌ هه‌مو مرۆڤێكی‌ خاوه‌ن ویژدان لە‌ ئاست ئه‌و تاوانانه‌دا بێ‌هه‌ڵوێست 
نابێت. لێره‌وه‌ ئێمه‌ لە‌م قۆناغه‌ مێژویه‌ پڕبه‌رپرس���یارێتیه‌دا بانگه‌وازی‌ نیشتمانپه‌روه‌ریتان 
ئاراسته‌ ده‌كه‌ین كه‌ وه‌ك چۆن تائێستا پشتیوانی‌ داواكاری‌ خۆپیشانده‌رانتان كردوه‌، بازنه‌ی‌ 

ئه‌م پشتگیرییه‌تان به‌ هێزتر‌و فراوانتر بكه‌ن ئه‌ویش به‌:-
1-هه‌ڵپه‌س���اردنی‌ ئه‌ندامێتیان لە‌ په‌رلە‌مانی‌ كوردس���تان‌و ده‌ستلە‌كاركێشانه‌وه‌ی‌ هه‌مو 

ویژدان زیندوان كه‌ هه‌ر پۆست‌و وه‌زیفه‌یه‌كیان لە‌ناو ئه‌م ده‌سه‌ڵاته‌دا هه‌یه‌.
2- ره‌تكردنه‌وه‌ی‌ هه‌ر دانوس���تانێك لە‌نێوان ئۆپۆزسیۆن‌و ده‌سه‌ڵاتدا وه‌ك هه‌ڵوێستێكی‌ 
نیش���تمانی‌‌و مێژویی‌ به‌رامبه‌ر بێباكی‌ ده‌سه‌ڵات لە‌مه‌ڕ ئه‌م دۆخه‌ مێژویه‌دا تا به‌دیهێنانی‌ 

داواكاریه‌ هه‌نوكه‌ییه‌كانی‌ خۆپیشانده‌ران.
ئه‌مانه‌ش وه‌ك فش���ارێكی‌ راس���ته‌قینه‌ لە‌پێناو ملكه‌چكردنی‌ ده‌سه‌ڵات بۆ جێبه‌جێكردنی‌ 

لانی‌ كه‌می‌ داواكارییه‌هه‌نوكه‌ییه‌كان كه‌ دیارترینیان:
1- دادگایكردنی‌ تاوانبارانی‌ كوشتن‌و برینداركردنی‌ خۆپیشانده‌ران.

2- گواستنه‌وه‌ی‌ هێز‌و باره‌گا حیزبیه‌كان بۆ ده‌ره‌وه‌ی‌ شارو شارۆچكه‌كان.
3- هه‌ڵگرتنی‌ ئابڵوقه‌ی‌ س���ه‌ربازی‌‌و باری‌ نائاسایی‌ سه‌ر شار‌و شارۆچكه‌كانی‌ كوردستان 

به‌مه‌به‌ستی‌ ده‌سته‌به‌ركردنی‌ مافی‌ ئازادی‌ راده‌ربڕین وداواكردنی‌ مافه‌ ره‌واكانیان.
ئه‌م هه‌ڵوێس���ته‌ لە‌ لایه‌ن ئۆپۆزس���یۆنه‌وه‌ هانده‌رێك ده‌بێت بۆ كه‌سانی‌ ویژدان زیندوی‌ 
نێو ده‌س���ه‌ڵات كه‌ ئه‌وانیش هه‌نگاوی‌ عه‌مه‌لی‌ هه‌ڵبگرن بۆ داكۆكیكردن لە‌ داخوازیه‌كانی‌ 

شه‌قامی‌ ناڕازی‌ لە‌ كوردستان. 

ئه‌و كات ئه‌گه‌ر ده‌س���ه‌ڵات نه‌یه‌ته‌ پای‌ جێبه‌جێكردنی‌ ئه‌م داواكاریه‌ هه‌نوكه‌ییانه‌، ئه‌وا 
خه‌ڵك ناچار ده‌بێت دروش���می‌ بڕوخێ‌ به‌رزبكاته‌وه‌، لە‌و كاته‌شدا هه‌مو لایه‌نه‌ێكی‌ سیاسی‌ 

لە‌ به‌رده‌م گه‌ل‌و مێژو‌و یاسادا لێپرسراو ده‌بن به‌رامبه‌ر به‌رئه‌نجامه‌كانی‌.
چاوه‌ڕێی‌ هیمه‌تی‌ نیشتیمانیتانین

ئه‌نجومه‌نی‌ كاتی‌ مه‌یدانی‌ ئازادی
2011\3\26 

پاشكۆی ژماره‌ 44 
 راگه‌یه‌ندراوی كۆتایی كۆبونه‌وه‌ی باڵای هاوبه‌شی هه‌ر سێ‌ لایه‌نی ئۆپۆزسیۆن

به‌ناوی‌ خوای‌ به‌خشنده‌ی‌ میهره‌بان
هاوڵاتیانی سه‌ربه‌رزی كوردستان

بۆ ده‌رچون لە‌و قه‌یرانه‌ی ئێستا هه‌رێمی كوردستانی پێدا تێده‌په‌ڕێت، رۆژی‌ 2011/3/3 
هه‌ر س���ێ‌ لایه‌نی‌ ئۆپۆزیسیۆن لە‌ كوردس���تان پرۆژه‌یه‌كی‌ هاوبه‌شی‌ چاكسازییان لە‌ )22( 
خاڵدا راگه‌یاند‌و ئاراس���ته‌ی‌ س���ه‌رۆكایه‌تی‌ هه‌رێم‌و حكومه‌ت‌و په‌رلە‌م���ان‌و هه‌ردو حیزبی‌ 
ده‌س���ه‌ڵاتداریان كرد. لە‌ هه‌مان پرۆژه‌دا‌و لە‌ خاڵی‌ كۆتاییدا ماوه‌ی‌ یه‌ك مانگ به‌ده‌س���ه‌ڵات 
درابو كه‌ وه‌ڵامی‌ فه‌رمیی‌ ئۆپۆزسیۆن بداته‌وه‌‌و یاسا‌و رێسای‌ تایبه‌ت به‌ چاكسازی‌‌و ناوه‌ڕۆكی‌ 

پرۆژه‌كه‌ ده‌ربكات و، دو مانگیش بۆ جێ‌ به‌جێكردنی‌ ئه‌و یاسا‌و بڕیارانه‌ دیاریكرابو. 
ئێس���تاش دوای‌ تێپه‌ڕین���ی‌ زیاتر لە‌ مانگێ���ك‌و واده‌ی‌ دیاریكراو، به‌داخ���ه‌وه‌ حیزبه‌كانی‌ 
ده‌س���ه‌ڵات لە‌و ماوه‌یه‌دا س���ه‌ره‌ڕای ئاڵۆزی‌‌و گرژیی‌ بارودۆخی‌ كوردستان، وه‌ڵامی‌ فه‌رمیی‌ 
ئۆپۆزس���یۆنیان نه‌دایه‌وه‌‌و، هه‌نگاویان به‌ره‌و جێبه‌جێكردنی‌ خاڵه‌كانی‌ پرۆژه‌كه‌ نه‌نا به‌ڵكو 

ئه‌م پرۆژه‌یه‌شیان وه‌ك هه‌مو پرۆژه‌كانی‌ تر پشتگوێ‌ خست.
ئێستاش دوای‌ ئه‌و واده‌یه‌ هه‌ر سێ‌ لایه‌نی‌ ئۆپۆزسیۆن كۆبونه‌وه‌‌و جارێكی‌ تر به‌ به‌نده‌كانی‌ 
پرۆژه‌كه‌دا چونه‌وه‌‌و به‌ بێ‌ جیاوازیی‌ راوبۆچون لە‌سه‌ر پڕۆژه‌یه‌كی هاوبه‌ش‌و هه‌نگاوه‌كانی‌ 

داهاتو بۆ چاكسازی‌ پێكهاتن و، رێككه‌وتن لە‌سه‌ر ئه‌م خاڵانه‌ی‌ لای خواره‌وه‌:
1. پێویس���تیی هه‌ڵوه‌ش���اندنه‌وه‌ی‌ حكومه‌ت ‌و، دامه‌زراندن���ی‌ حكومه‌تێكی‌ ئینتیقالی‌ كه‌ 

لە‌سه‌ر بناغه‌ی‌ »توافق« پێكبێت. 
2. ئه‌ركی‌ بنه‌ره‌تیی‌ ئه‌م حكومه‌ته‌ بریتی‌ بێت لە‌:

• ئه‌نحامدانی‌ چاكسازیی‌ بنچینه‌یی‌‌و هه‌مه‌لایه‌نه‌ وه‌ك لە‌خاڵه‌كانی‌ )1 بۆ 20( ی‌ پرۆژه‌ی‌ 
هاوبه‌شی‌ ئۆپۆزسیۆندا هاتوه‌. 

• زه‌مینه‌س���ازكردن بۆ هه‌ڵبژاردنێكی‌ ئازاد‌و پاك‌و بێگه‌رد لە‌سایه‌ی‌ بێلایه‌نیی‌ حكومه‌ت‌و 
داموده‌زگا ره‌س���میه‌كان‌و رێگرتن لە‌ هه‌مو شێوازێكی‌ ته‌زویر‌و ده‌ستێوه‌ردانی‌ نایاسایی‌ كه‌ 

ده‌رفه‌تی‌ یه‌كسان بۆ سه‌رجه‌م لایه‌نه‌ به‌شداره‌كانی‌ هه‌ڵبژاردن بڕه‌خسێنێت.
3. لایه‌نه‌كان���ی ئۆپۆزس���یۆن لە‌هه‌ر دیالۆگێك���ی‌ ئاینده‌دا لە‌گه‌ڵ حزب���ه‌ حوكمڕانه‌كان 
سه‌باره‌ت به‌و پرسانه‌ی‌ لە‌م به‌یاننامه‌یه‌دا هاتوه‌ به‌هاوبه‌شی‌‌و ئه‌جێندای‌ هاوبه‌ش به‌شداری‌ 

ده‌كه‌ن.
ئه‌گه‌ر چی‌ ئه‌م داوایانه‌ داوای‌ ئێمه‌یه‌ وه‌ك سێ‌ لایه‌نی‌ ئۆپۆزسیۆن، به‌ڵام لە‌هه‌مان كاتدا 
پێمان وایه‌ كه‌ داواكاری‌ به‌شێكی‌ زۆری‌ خه‌ڵكی‌ كوردستان‌و شه‌قامی‌ ناڕازییه‌، به‌تایبه‌تیش 
هه‌م���و ئ���ه‌و هاوڵاتیانه‌ی‌ كه‌ لە‌س���ه‌رای‌ ئازادیی‌ س���لێمانی‌‌و ش���ار‌و ش���ارۆچكه‌كانی‌ تری‌ 
كوردس���تان زیاتر لە‌ )45( رۆژه‌ بێ‌ پسانه‌وه‌ لە‌پاڵ‌ داوا هه‌نوكوییه‌كانیاندا داوای‌ چاكسازی‌ 

سیاس���ی‌‌و قه‌ڵاچۆكردنی‌ گه‌نده‌ڵ���ی‌‌و دابین كردنی‌ عه‌دالە‌تی‌ كۆمه‌ڵایه‌تی‌‌و باش���تركردنی‌ 
خزمه‌تگوزارییه‌كان‌و فراوانكردنی‌ ماف‌و ئازادیه‌ گشتییه‌كانی‌ خه‌ڵكی‌ كوردستان‌و پاراستنی‌ 

كه‌رامه‌تی‌ هاوڵاتی‌ كوردستانی‌ ده‌كه‌ن.
هه‌رسێ لایه‌نیش دوپاتیانكرده‌وه‌ كه‌ به‌ده‌مه‌وه‌چونی‌ داواكانی‌ جه‌ماوه‌ر‌و شه‌قامی‌ ناڕازی‌ 

ئه‌ركی‌ حكومه‌تێكی‌ به‌رپرسیاره‌‌و زه‌مینه‌ی‌ چاره‌سه‌ره‌كانیش سازتر ده‌كات.

كۆمه‌ڵی‌ ئیسلامیی‌ كوردستان یه‌كگرتوی‌ ئیسلامیی‌ كوردستان بزوتنه‌وه‌ی‌ گۆڕان
2011/ 4/5 

 پاشكۆی ژماره‌ 45 
 راگه‌یه‌نراوی یه‌كێتی‌و پارتی 

»بــه‌نـــاوی خوای گــه‌وره‌و میــهره‌بــان
هاوڵاتیانی خۆشه‌ویست:

رۆژی 2011/4/5 هــه‌رسێ لایه‌نی ئۆپۆزسیۆن لە‌ كۆبونه‌وه‌یه‌كی هاوبه‌شیاندا رایانگه‌یاند 
كه‌:

* داوای هـه‌ڵوه‌ش���اندنه‌وه‌ی حـكومه‌تی هـه‌رێم‌و دامـه‌زراندن���ی حكومه‌تێكی ئینتیقالی 
ئه‌كه‌ن لە‌سه‌ر بناغه‌ی ته‌وافق.

* پرۆژه‌ی 22 خاڵییه‌كه‌ی پێشتریان بــۆ چاكسازی دوپات ده‌كــه‌نه‌وه‌.
* داوای هـه‌ڵبژاردنی پێش وه‌خـت ده‌كه‌ن بۆ په‌رلە‌مان.

بۆ لێكۆڵینه‌وه‌ لە‌و راگه‌یاندنه‌ی ئۆپۆزس���یۆن، هه‌ردو مه‌كته‌بی سیاسی ی.ن.ك‌و پ.د.ك 
رۆژی 2011/4/7 كۆبون���ه‌وه‌، لە‌ وه‌ڵامی ئه‌و داخوازییه‌ سیاس���ییانه‌دا، به‌ خه‌ڵكی هه‌رێمی 
كوردستان‌و حیزب‌و هێزه‌كانی كوردستان‌و گه‌لی عیراق‌و نه‌ته‌وه‌ی كوردو كۆڕو كۆبونه‌وه‌ی 

نێوده‌وڵه‌تی‌و چاودێران به‌ بارودۆخی هه‌رێمه‌وه‌ راده‌گه‌یه‌نین:
لە‌ كاتی خۆیدا وه‌ڵامی هه‌مان پێشنیارو ئه‌و خاڵانه‌مان داوه‌ته‌وه‌ كه‌ خۆی لە‌ پابه‌ند بون 
به‌ 17 خاڵه‌كه‌ی په‌رلە‌مان‌و به‌رنامه‌ی س���ه‌رۆكی هه‌رێم وبڕیاره‌كانی س���ه‌رۆكی حكومه‌ت 
ئه‌نوێنێ، بۆ چاكس���ازی‌و چاره‌س���ه‌ری كێش���ه‌كان كه‌، ئێمه‌ لامان وایه‌ جێگه‌ی ره‌زامه‌ندی 

سه‌رجه‌م كۆمه‌ڵانی خه‌ڵكی كوردستانه‌.
لە‌ گه‌ڵ ئه‌وه‌شدا ئێمه‌ ئاماده‌ین لە‌سه‌ر ئه‌م خاڵانه‌ دانیشین تا ئیتیفاقی لە‌سه‌ر ده‌كه‌ین، 
به‌ڵام هه‌ر رۆژه‌و زیاد كردنی داخوازییه‌كی دیكه‌ لە‌لایه‌ن ئۆپۆزسیۆنه‌وه‌ مانای په‌كخستنی 

دیالۆگه‌، چونكه‌ دیاره‌ مه‌به‌ست لای ئۆپۆزسیۆن مه‌رامی سیاسییه‌ نه‌ك چاكسازیی.
مه‌س���ه‌لە‌ی هه‌ڵوه‌شاندنه‌وه‌ی حكومه‌تی هه‌رێمیش به‌و ش���ێوه‌یه‌ی ئه‌وان داوای ده‌كه‌ن 
به‌ نایاس���ایی‌و ناشه‌رعی‌و ناده‌ستوری ده‌زانین بۆیه‌ پێكهێنانی حكومه‌تێكی ئینتیقالی ره‌ت 

ده‌كه‌ینه‌وه‌، چونكه‌ هیچ پێویستییه‌كی سیاسی‌و یاسایی‌و ده‌ستوری نه‌هاتۆته‌ پێشه‌وه‌.
ئێمه‌ هه‌میش���ه‌ لە‌س���ه‌ر بنه‌مای دیموكراتی‌و به‌ گیانی هه‌س���تكردن به‌ مه‌س���ئولیه‌تی 
نیش���تیمانی ئاماده‌بوینه‌ لە‌ هۆڵی په‌رلە‌مان كێشه‌كان چاره‌سه‌ر بكه‌ین به‌ڵام ئۆپۆزسیۆن 
هۆڵی په‌رلە‌مانیان جێ هێشتوه‌و كه‌وتونه‌ته‌ چالاكی سه‌ر شه‌قام‌و لە‌وێوه‌ لە‌گه‌ڵ په‌رلە‌مان‌و 

حكومه‌ت ده‌دوێن.
به‌ كۆمه‌ڵانی خه‌ڵكی كوردستان راده‌گه‌یه‌نین كه‌ هه‌رسێ لایه‌نی ئۆپۆزسیۆن چاكسازیی‌و 
پێش���كه‌وتنی كومه‌ڵ‌و س���ه‌قامگیربونی ئاش���تی‌و ئارامییان ناوێ، به‌ڵكو مه‌رامی سیاسیی 
دوریان هه‌یه‌، ئه‌ویش گه‌یش���تنه‌ به‌ ده‌س���ه‌ڵات كه‌ دیاره‌ هه‌ر پارت‌و گروپێكی سیاس���ی، 
هه‌قی خۆیه‌تی چاوی لە‌ گه‌یشتن به‌ ده‌سه‌ڵات بێ، به‌ڵام به‌ ره‌چاوكردنی مه‌رجه‌ یاسایی‌و 

ده‌ستوریی‌و ئه‌خلاقی سیاسی‌و په‌یماننامه‌ نیشتمانییه‌كان، به‌ ده‌ستوری عیراقیشه‌وه‌.
هاونیشتمانانی كوردستان:

1- بۆ گه‌یشتن به‌ ده‌سه‌ڵات هه‌میشه‌ دو رێگا هه‌یه‌:
ا - رێگای شه‌رعی‌و رێزنان لە‌ شه‌رعیه‌تی ده‌ستوری‌و یاسایی كه‌ لە‌ ئه‌نجامی هه‌ڵبژاردندا 

خۆی ده‌نوێنێ.
هه‌مولایه‌ك ئاگادارن كه‌ تا ئێس���تا لە‌ هه‌رێمدا لە‌س���ه‌ر ئاستی س���ه‌رۆكایه‌تی هه‌رێم‌و 
په‌رلە‌م���ان‌و ئه‌نجومه‌ن���ی پارێزگاكاندا هه‌ڵبژاردن���ه‌كان ئازادانه‌ به‌ڕیۆه‌چ���وه‌‌و حكومه‌تی 
هه‌رێمیش كه‌ لە‌ كه‌ش���وهه‌وایه‌كی ئ���ازاددا متمانه‌ی په‌رلە‌مانی كوردس���تانی وه‌رگرتوه‌، 
بڕیاریشه‌ لە‌ 2011/9/10 هه‌ڵبژاردنی تازه‌ بۆئه‌نجومه‌نی پارێزگا‌و قه‌زا‌و ناحیه‌كان بكرێت، 
ئه‌و كات مه‌یدانه‌كه‌ كراوه‌یه‌ بۆ هه‌ركه‌س���ێ بیه‌وێ پێش���بڕكێی ئازاد‌و ئه‌خلاقیانه‌ بكات‌و 
بتوانێ بیباته‌وه‌، هه‌ربۆیه‌ش دوپاتی ده‌كه‌ینه‌وه‌ كه‌ پش���ت به‌ یاس���ا‌و ده‌س���تور‌و متمانه‌ی 
هاوڵاتیانی خۆشه‌ویس���ت، پێش���نیاری هه‌ڵوه‌ش���اندنه‌وه‌ی حكوم���ه‌ت‌و ده‌زگاكانی دیكه‌ش 

ره‌تده‌كه‌ینه‌وه‌.
ب - رێگه‌ی دوه‌می گه‌یش���تن به‌ ده‌سه‌ڵات رێگه‌ی كوده‌تاو خوێنڕشتن‌و ئاژاوه‌‌و یاخیبونه‌ 

لە‌ شه‌رعیه‌ت‌و ده‌ستور‌و خواست‌و ئێراده‌ی خه‌ڵكی خۆڕاگری كوردستان.
ئێمه‌ لە‌ پێناو پاراس���تنی مافی یاس���ایی خه‌ڵك‌و ده‌س���كه‌وته‌كانی گه‌لی كوردس���تان، بۆ 

گه‌یشتن به‌ ده‌سه‌ڵات دور لە‌ رێگه‌ی سندوقی ده‌نگدان، به‌ توندیی ره‌تده‌كه‌ینه‌وه‌.
خه‌ڵكی هه‌رێمی كوردس���تان‌و گش���ت عیراق‌و نه‌ته‌وه‌ی كورد‌و رای گش���تی نێوده‌وڵه‌تی 
ئاگادار ده‌كه‌ینه‌وه‌، كه‌ ش���ێوه‌ی جوڵانه‌وه‌ی ئۆپۆزسیۆن لە‌ هه‌فته‌كانی دواییدا ئاڕاسته‌كان 

به‌ره‌و توندوتیژیی زیاتر ده‌به‌ن.
بۆی���ه‌ لێره‌دا بنك���ه‌ی حیزبه‌كانمان‌و هاوڵاتیان هۆش���یار‌و وریا ده‌كه‌ین���ه‌وه‌ به‌رامبه‌ر به‌ 
مه‌ترس���یی داهاتوی نزیك، كه‌ ش���وێن په‌نجه‌ی هه‌ندێ لایه‌نی بیانی پێوه‌دیاره‌، ئه‌مه‌ش 
لە‌ كاتێكدایه‌ هه‌وڵ‌و كۆش���ش چڕكراوه‌ته‌وه‌ ب���ۆ جێبه‌جێكردنی ماده‌ی )140( كه‌ ناتوانین 

هه‌ندێ جموجۆڵی ئۆپۆزسیۆن لە‌ نیازی هه‌ندێ شوفێنیست جیا بكه‌ینه‌وه‌.
2- ئۆپۆزسیۆن تا ئێستا به‌ ناهه‌ق به‌رده‌ركی سه‌رای شاری سلێمانی پاوان كردوه‌، گوایه‌ 
هه‌وڵ���ده‌دات راپه‌ڕین رێكبخات، لە‌ كاتێكدا به‌پێی یاس���ا‌و به‌رژه‌وه‌ندی���ی گه‌ل، ئه‌وان ئه‌و 
مافه‌یان نه‌ماوه‌، چونكه‌ هه‌رچییه‌كیان ویس���ت گوتیان، داموده‌زگاكانی هه‌رێمیش وه‌ڵامی 
داواكارییه‌ ره‌واكانی خۆپیش���انده‌رانیان داوه‌ته‌وه‌‌و چه‌ندین بڕیاری پێویستیش���یان داوه‌ كه‌ 

به‌شێكه‌ لە‌ به‌رنامه‌ی كاری خۆیان.
بێگوم���ان ج���اده‌ موڵكی هیچ پارت‌و لایه‌نێك به‌ ته‌نیا نیی���ه‌، خه‌ڵكیش دیلی كه‌س نییه‌، 
هه‌ر هاوڵاتییه‌ك لە‌ هه‌ر ش���ۆین‌و جێگایه‌كدابێ به‌پێی یاس���ا ئازاده‌، ئۆپۆزس���یۆن مافیان 
نیی���ه‌ ئارامی‌و ژیان‌و بژێویی خه‌ڵك بش���ێوێنن، هه‌ر بۆیه‌ش ده‌ڵێین خه‌ڵ���ك ئازاد بهێڵن، 
گه‌رنا ده‌س���ه‌ڵات رێگه‌‌و ش���ێوه‌‌و توانای خۆی هه‌یه‌ بۆ پاراس���تنی مافی هه‌موان، به‌ مافی 

خۆپیشانده‌رانی ئۆپۆزسیۆنیشه‌وه‌.
3- لە‌ دونیای دیموكراسیدا ده‌سه‌ڵاتی شه‌رعی‌و یاسایی مافێكی ته‌واوی هه‌یه‌ بۆ به‌رگری 

لە‌ خۆی‌و ده‌زگاكانی وماف‌و ئازادیی خه‌ڵك.
لێره‌دا ده‌ڵێین: هێشتا ده‌رفه‌تی لێكگه‌یشتن‌و رێككه‌وتن‌و پێكه‌وه‌كاركردن ماوه‌، هیوادارین 
هه‌مو لایه‌ك به‌ ره‌چاوكردنی به‌رژه‌وه‌ندیی خه‌ڵك‌و چه‌س���پاندنی یاس���ا‌و ئاش���تی‌و ئارامی‌و 

چاكسازیی‌و په‌ره‌پێدانی دیموكراسی به‌سه‌ر كۆسپه‌كاندا سه‌ركه‌وین«.

یه‌كێتی نیشتمانی كوردستان - پارتی دیموكراتی كوردستان
2011/4/7

پاشكۆی ژماره‌ 46 
نامه‌ی فراكسیۆنه‌كانی ئۆپۆزسیۆن 

لایه‌نه‌ ئۆپۆزسیۆنه‌كانی‌ كوردستان نامه‌یه‌كی‌ 13 خاڵیان‌ ئاراسته‌ی‌ جیهان كرد
به‌رێز/ په‌رلە‌مانی‌ یه‌كێتی‌ ئه‌ورپا
به‌رێز/په‌رلە‌مانی‌ وڵاتانی‌ جیهان
به‌رێز/ ئه‌منیستی‌ ئینتر ناشناڵ

به‌رێز/ رێكخراوی‌ نه‌ته‌وه‌یه‌كگرتوه‌كان.
به‌رێز/ كۆنگره‌ی‌ وڵاتانی‌ ئیسلامی‌

به‌رێز/ كۆمكاری‌ وڵاتانی‌ عه‌ره‌ب
دوای‌ سڵاو...

 ئێمه‌ لە‌ كاتێكدا ئه‌م نامه‌یه‌ ئاراس���ته‌ی‌ به‌رێزتان ده‌كه‌ین، پرۆس���ه‌ی‌ دیموكراس���ی‌ لە‌ 
هه‌رێمی‌ كوردس���تاندا ئاراس���ته‌یه‌كی‌ پێچه‌وانه‌ی‌ وه‌رگرتوه‌، لە‌ پێشلكردنی‌ پرنسیبه‌كانی‌ 
ئازادی‌ بیروڕا، ئازادی‌ خۆپیشاندان، س���ه‌روه‌ری‌ یاسا، بێ‌ لایه‌نی‌ دام‌و ده‌زگاكانی‌ حكومه‌ت 
لە‌ ململانێ‌ سیاس���یی‌‌و كۆمه‌ڵاتییه‌كان، فه‌رامۆش���كردنی‌ بنه‌ماكان���ی‌ مافی‌ مرۆڤ لە‌ هه‌ر 
مامه‌ڵه‌یه‌كی‌ دام‌و ده‌زگاكانی‌ حكومه‌ت لە‌گه‌ڵ جوڵه‌ی‌ دیموكراس���ی‌ هاوڵاتیاندا، كه‌ بوه‌ته‌ 
مایه‌ی‌ دروس���ت بونی‌ توندوتیژی‌ رێكخراو‌و دامه‌زاراوه‌یی‌ حكومی‌ به‌رانبه‌ر هاوڵاتیان، واته‌ 
پرۆسه‌ی‌ سیاسی‌ لە‌ هه‌رێمی‌ كوردستاندا خاڵی‌ كراوه‌ته‌وه‌ لە‌ ناوه‌رۆكی‌ دیموكراسی‌، بۆیه‌ ئه‌م 
ره‌وش���ه‌ نێگه‌تیڤه‌ی‌ هه‌رێمی‌ كوردستان پێدا تێپه‌رده‌بێت خوازیاری‌ هاوكاری‌‌و هه‌ماهه‌نگی‌ 
دۆس���تان‌و خه‌مخۆرانی‌ پرۆسه‌ی‌ دیمكراسیه‌، به‌ تایبه‌ت لە‌ سه‌رده‌می‌ جیهانگیریدا ئیراده‌ی‌ 
ده‌ولی‌ رۆلێكی‌ بناغه‌یی‌ گرنگ ده‌بینێت لە‌ نه‌خش���ه‌ی‌ سیاسی ده‌وڵه‌تان‌و هێنانه‌دی‌ خه‌ونی‌ 

ئازادی‌‌و دیموكراسی‌ گه‌لان.
بۆیه‌ ئێمه‌ په‌رلە‌مانتارانی‌ ئۆپۆزس���یۆن لە‌ په‌رلە‌مانی‌ كوردستان ئه‌م راپۆرته‌ ئاراسته‌ی‌ 
به‌رێزتان ده‌كه‌ین، به‌ مه‌به‌س���تی‌ ئاگاداربونتان لە‌ ره‌وشی‌ سیاسی‌ هه‌رێمی‌ كوردستان بۆ 
ئه‌وه‌ی‌ رۆڵ‌و هیمه‌ت‌و توانای‌ خۆتان به‌كار بهێنن لە‌ هه‌رێمه‌كه‌ماندا بۆ ئه‌وه‌ی‌ لە‌مه‌ زیاتر 
پرۆس���ه‌ی‌ دیموكراسی‌ به‌ ئاراس���ته‌ی‌ هه‌ڵه‌دا نه‌برێ‌‌و هاوڵاتیان‌و كۆمه‌ڵگه‌كه‌مان نه‌كرێنه‌ 

قوربانی‌ ویسته‌ نادیموكراسیه‌كان.

ئه‌مه‌ش چه‌ند نمونه‌یه‌كه‌ لە‌ پێشلكاری یه‌كان:
1- لە‌ رۆژی‌ 2011/2/17 دا لە‌ پاش ئه‌وه‌ی‌ خۆپیشاندان دژ به‌ گه‌نده‌ڵی‌ كرا، لە‌ به‌رده‌م 
باره‌گای‌ )پ.د.ك( لە‌ س���لێمانی‌ ته‌قه‌ لە‌ خۆپیش���انده‌ران كراو منداڵێكی‌ ته‌مه‌ن 17س���اڵان 
)رێژوان عه‌لی‌( كوژراو 72 كه‌سیش برینداربون هه‌ندێك لە‌ برینداره‌كان برینیان سه‌خته‌‌و 

وه‌ به‌ كه‌م ئه‌ندامی‌ ده‌مینێنه‌وه‌.

2- ژم���اره‌ی‌ كوژراوه‌كان لە‌ چه‌ند رۆژی‌ دواتر گه‌یش���ته‌ 9 كه‌س ك���ه‌ زۆربه‌یان گه‌نجن، 
تا نوس���ینی‌ ئه‌م نامه‌یه‌ زیات���ر لە‌ 200 بریندار هه‌یه‌ به‌پێ‌ی‌ راپۆرتی‌ نه‌خۆش���خانه‌كانی‌ 

سلێمانی‌‌و شار‌و دێكانی‌ ده‌وروبه‌ری‌.
3- س���وتاندانی‌ كه‌ناڵی‌ ئاس���مانی‌ نالیا NRT، كه‌ هه‌مو به‌ڵگ���ه‌كان ئاماژه‌ به‌وه‌ ده‌كه‌ن 

ده‌سه‌ڵاتی‌ پارتی‌‌و یه‌كێتی‌ لە‌ پشتی‌ سوتاندنیه‌وه‌ن.
4- هه‌ڵكوتانه‌ س���ه‌ر خۆپیشانده‌رانی‌ به‌رده‌ركی‌ س���ه‌راو سوتاندنی‌ چادره‌كانیان‌و گرتنی‌ 

زیاتر لە‌ 25 چالاكوان.
5- لێدانی‌ ئه‌ندام په‌رلە‌مانی‌ لیس���تی‌ گۆڕان )بورهان رش���ید گوڵه‌( به‌ قۆناغه‌ ته‌فه‌نگ 
لە‌لایه‌ن پاس���ه‌وانه‌كانی‌ ئه‌ندام په‌رلە‌مانی‌ لیس���تی‌ پارتی‌ لە‌ ناو بین���ای‌ په‌رلە‌ماندا، ئه‌م 

كه‌یسه‌ لە‌ مێدیا لۆكاڵی‌‌و عه‌ربیه‌كان ئاماژه‌ی‌ پێكراوه‌.
6- ناردنی‌ هه‌ڕه‌شه‌ی‌ كوشتن به‌ SMS بۆ په‌رلە‌مانتارانی‌ ئۆپۆزسیۆن لە‌ لایه‌ن ده‌زگاكانی‌ 
ده‌سه‌ڵاته‌وه‌. ئه‌و ژماره‌ ته‌لە‌فۆنانه‌ی‌ هه‌رشه‌كانی‌ لێوه‌كراوه‌ زانراون‌و پۆلیس‌و دادگایان لێ 

ئاگاداركراوه‌ته‌وه‌.
7- سوتاندنی‌ باره‌گای‌ بزوتنه‌وه‌ی‌ گۆڕان لە‌ ناوچه‌ی‌ هه‌ولێر‌و دهۆك‌و سۆران‌و شه‌قڵاوه‌.

8- لێدان‌و تۆقاندانی‌ مێدیاكاران به‌ تایبه‌تی‌ لە‌ كه‌نه‌ڵه‌كانی‌ ئۆپۆزس���یۆن )knn، سپیده‌، 
په‌یام(

9- داخس���تنی‌ ده‌رگا‌و هۆڵی‌ په‌رلە‌مان به‌س���ه‌ر په‌رلە‌مانتاراندا به‌ شێوه‌یه‌كی‌ نایاسایی‌ 
لە‌ لایه‌ن س���ه‌رۆكی‌ په‌رلە‌مانه‌وه‌‌و پاش ئه‌وه‌ی‌ به‌كارهێنانی‌ هێزی‌ چه‌كدار لە‌ناو حه‌وشه‌ی‌ 

په‌رلە‌ماندا، بۆ ترساندن‌و هه‌ڕه‌شه‌ لە‌ ئه‌ندامانی‌ په‌رلە‌مانتارانی‌ ئۆپۆزسیۆن.
10- لە‌ به‌رواری‌ 2011/3/31 لە‌ قه‌زای‌ كه‌لار س���ه‌ر به‌ پارێزگای‌ س���لێمانی‌ به‌ به‌رنامه‌ 
دارێژراو لە‌لایه‌ن به‌پرس���انی‌ حزب‌و حكومه‌تی‌ س���ه‌ر به‌ )ی‌.ن.ك( ده‌زگا ئه‌منیه‌كان لە‌ ناو 
خۆپیشانده‌راندا هێرش ده‌كه‌نه‌ سه‌ر په‌رلە‌مانتارانی‌ كوردستان‌و عێراق‌و ئه‌ندام په‌رلە‌مانێك 
ب���ه‌ ناوی‌ )نه‌ریمان عه‌بدولا قادر( بریندار ده‌كرێت، ده‌درێ���ت لە‌ په‌رلە‌مانتارێكی‌ عێراق به‌ 

ناوی‌ )سه‌ردار عه‌بدوڵا( به‌ به‌ڵگه‌ هه‌مو راستیه‌كان لە‌ لامانه‌.
11- س���ه‌رباری‌ ئه‌مان���ه‌ جێبه‌جێنه‌كردن���ی‌ بڕیاره‌كانی‌ په‌رلە‌مانی‌ كوردس���تان لە‌لایه‌ن 

حكومه‌تی‌ هه‌رێمه‌وه‌، كه‌ لە‌ دو كۆبونه‌وه‌دا لە‌ ‌2011/2/23و لە‌ 2011/3/17 دران.
12- هه‌روه‌ه���ا په‌رلە‌مان���ی‌ كوردس���تان به‌ دواداچون���ی‌ نه‌كرد ب���ۆ بڕیاره‌كانی‌ هه‌ردو 
كۆبونه‌وه‌كه‌ی‌ خۆی‌‌و، ئه‌و پێش���ێلكاریانه‌ی‌ لە‌لایه‌ن ده‌زگا ته‌نفیزیه‌كانه‌وه‌ كران، سه‌باره‌ت 

به‌ بڕیاره‌كان.
13- لە‌ب���ری‌ ده‌س���تگیركردنی‌ تۆمه‌تباران ژماره‌یه‌ك لە‌ هه‌لس���وڕاوان خۆپیش���انده‌ران 

مامۆستایان ئاینی‌‌و رۆشنبیران ده‌ستگیركران.
فراكسیۆنی‌ گۆڕان فراكسیۆنی‌ یه‌كگرتو فراكسیۆنی‌ كۆمه‌ڵ
2011/4/ 10

 پاشكۆی ژماره‌ 47 

رونكردنه‌وه‌ی ئه‌نجومه‌نی كاتی مه‌یدانی ئازادی 

رونكردنه‌وه‌ی ئه‌نجومه‌نی‌ كاتی‌ مه‌یدانی‌ ئازادی‌ سلێمانی‌ سه‌باره‌ت به‌روداوه‌كانی‌ دوێنێ‌ 
ئێواره‌ی‌ ٢٠١١/٠٤/١٧ لە‌كاتێكدا لە‌مه‌یدانی‌ ئازادی‌ شه‌سته‌مین رۆژی‌ خۆپیشاندانه‌كانمان 
به‌ڕێده‌خس���ت هێزێكی‌ زۆری‌ ئاسایش، پۆلیس���ی‌ چالاكیه‌ مه‌ده‌نیه‌كان، ده‌مامكداره‌كان لە‌ 
شه‌قامی‌ پیره‌مێرد‌و ده‌وربه‌ری‌ مه‌یدانی‌ ئازادی‌ به‌چڕی‌ كۆببونه‌وه‌‌و ئه‌و شه‌قامه‌یان به‌ته‌واوی‌ 
كۆنترۆڵ كردبو، س���یمای‌ شار‌و ده‌وروبه‌ری‌ مه‌یدانه‌كه‌ میللیتاریزه‌ كرابو، ئه‌مه‌ش بوه‌ هۆی‌ 
رودانی‌ پێكدادان لە‌نێوان به‌ش���ێك لە‌خۆپیش���انده‌ران لە‌گه‌ڵ ئه‌و هێزان���ه‌دا، ته‌قه‌كردنی‌ 
هێ���زه‌ چه‌كداره‌كان لە‌ خه‌ڵكی‌ توڕه‌‌و ناڕازی‌، په‌لاماردانی‌ خۆپیش���انده‌ران توندوتیژی‌ زۆری‌ 
لێكه‌وته‌وه‌‌و س���ه‌ره‌نجام زیات���ر لە‌ ٥٥ كه‌س به‌گولل���ە‌‌و به‌ردو جۆرێك���ی‌ تایبه‌ت لە‌گازی‌ 

فرمێسكڕێژ برینداربون...
دواتر هێزه‌ چه‌كداره‌كان هه‌روه‌كو چۆن به‌ش���ێوه‌ی‌ پێش���و لە‌هه‌وڵی‌ داڕشتنی‌ سیناریۆی‌ 
جۆراوج���ۆر بون بۆ لێدانی‌ مه‌یدان���ی‌ ئازادی‌، رودانی‌ ئه‌م پێكدادانه‌یان به‌فرس���ه‌تزانی‌ بۆ 
هێرش���كردنه‌ س���ه‌ر مه‌یدانه‌ك���ه‌‌و به‌ته‌قه‌كردن لە‌ خۆپیش���انده‌ران، ته‌ق���ه‌ی‌ هه‌وایی‌ زۆر 
لە‌مه‌یدانی‌ ئازادی‌ نزیكبونه‌وه‌‌و بۆ نانه‌وه‌ی‌ ترس، دڵه‌راوكێ‌، پشێوی‌ چه‌ندین بۆمبی‌ گازی‌ 
فرمێس���ك رێژیان بۆ بڵاوه‌پێكردن لە‌ دژی‌ خۆپیش���انده‌ران به‌كارهێنا، لە‌ئه‌نجامدا توانیان 
پشێوی‌ لە‌مه‌یدانه‌كه‌دا دروستبكه‌ن، سه‌دان كه‌س به‌هۆی‌ ئه‌و گازه‌وه‌ لە‌و شوێنه‌ بریندارببن، 

لە‌نێویاندا چه‌ندین ئه‌ندامی‌ ئه‌نجومه‌نی‌ كاتی‌ ئازادی‌ تیادایه‌...
روداوه‌كانی‌ دوێنێ‌ بۆ جارێكی‌ تر س���یمای‌ ئه‌م ده‌س���ه‌ڵاته‌ دزێوه‌ی‌ به‌هاونیش���تمانیانی‌ 
كوردس���تان نیش���اندا. بۆیه‌ ئێمه‌ بۆ جارێكی‌ تر س���وربونی‌ خۆمان لە‌س���ه‌ر خۆپیشاندان، 
كۆبونه‌وه‌ لە‌مه‌یدانی‌ ئازادی‌ دوپات ده‌كه‌ینه‌وه‌‌و بانگه‌وازی‌ هاونیش���تمانیان، هه‌مو خه‌ڵكی‌ 

شاره‌كه‌ ده‌كه‌ین كه‌سبه‌ینێ لە‌مه‌یدانی‌ ئازادی‌ كۆده‌بینه‌وه‌‌و به‌رده‌وام ده‌بین.
هه‌روه‌ها داوا لە‌ ده‌س���ه‌ڵاتداران ده‌كه‌ین ده‌س���ت لە‌میللیتاریزه‌كردنی‌ شار‌و ده‌وروبه‌ری‌ 
مه‌یدانی‌ ئازادی‌ هه‌ڵگرن، ئیس���تفزازی‌ خۆپیش���انده‌ران نه‌كه‌ن، وه‌ڵامی‌ راس���ته‌قینه‌‌و دور 
لە‌چه‌واش���ه‌كاری‌ به‌خۆپیش���انده‌ران بده‌نه‌وه‌، ده‌ست لە‌ په‌لامارو پێش���یلكردنی‌ مافه‌كانی‌ 

هاونیشتمانیان هه‌ڵگرن...

ئه‌نجومه‌نی‌ كاتی‌ مه‌یدانی‌ ئازادی‌

 پاشكۆی ژماره‌ 48 
راگه‌یه‌نراوی ئه‌نجومه‌نی كاتی مه‌یدانی ئازادی 

ده‌قی‌ راگه‌یه‌ندراوه‌كه‌:
فۆبیای‌ ده‌سه‌ڵات

رۆژانی‌ هه‌ڤده‌و هه‌ژده‌ی‌ نیسان ده‌سه‌ڵاتدارانی‌ هه‌رێم لە‌ هێرشه‌ یه‌ك لە‌ دوای‌ یه‌كه‌كانیان 
بۆ س���ه‌ر خۆپیشانده‌رانی‌ كوردستان لە‌ س���لێمانی‌‌و هه‌ولێر‌و كه‌ڵكه‌ سماق، بۆ چه‌ندهه‌مین 
جار س���ه‌لماناندیان، كه‌ ئه‌وان ته‌نها به‌ یه‌ك زمانی‌ په‌یوه‌ندیكردن ئاش���نان ئه‌ویش زمانی‌ 

توندوتیژی‌و نواندنی‌ زه‌برو زه‌نگه‌. 
هێنانی‌ هێز لە‌ هه‌ولێره‌‌و ناوچه‌كانی‌ دیكه‌ی‌ كوردستانه‌وه‌ بۆ سه‌ركوتی‌ هاونیشتمانیان لە‌ 
سلێمانی‌ باس لە‌ شكستی‌ بیست ساڵه‌ی‌ ئه‌م ده‌سه‌ڵاته‌ ده‌كات. سوتاندنی‌ سه‌كۆی‌ مه‌یدانی‌ 
ئازادی‌ هه‌وڵی‌ ده‌سه‌ڵاته‌ بۆ خنكاندنی‌ ده‌نگی‌ ئازادی‌ خه‌ڵكی‌ ناڕازی‌ كوردستان، ئێمه‌ ماوه‌ی‌ 
شه‌س���ت رۆژ لە‌ هه‌وڵی‌ ئه‌وه‌داین ده‌س���ه‌ڵات فێری‌ مه‌ده‌نیه‌ت بكه‌ین به‌ڵام ئه‌وان بێباكانه‌ 
ده‌س���تیان لە‌ س���ه‌ر په‌لە‌پیتكه‌ی‌ تفه‌نگه‌كانیان هه‌ڵنه‌گرت‌و س���ور بون لە‌ سه‌ر سه‌ركوتی‌ 
ده‌نگه‌ ئازاد‌و ئازاكانی‌ كوردس���تان. سه‌رباری‌ پێداگریمان لە‌ س���ه‌ر داخوازییه‌ ره‌واكانمان‌و 
كاركردن بۆ جێبه‌جێكردنی‌ ناوه‌ڕۆكی‌ ئه‌و نه‌خشه‌ڕێگایه‌ی‌ لە‌ 2011/04/10 خرایه‌ به‌رده‌م 
رای‌ گشتی‌، ئێمه‌ وه‌ك خۆپیشانده‌ران به‌رده‌وام ده‌بین‌و بانگهێشتی‌ هاونیشتمانیانی‌ خۆڕاگر 
ده‌كه‌ین كه‌ په‌یوه‌ست بن به‌م بزوتنه‌وه‌ كۆمه‌ڵایه‌تیه‌ مه‌ده‌نیه‌وه‌ لە‌پێناو گه‌ڕاندنه‌وه‌ی‌ رێز بۆ 
هاوڵاتیانی‌ ئه‌م هه‌رێمه‌. ته‌قه‌كردن لە‌ خۆپیشانده‌رانی‌ مه‌ده‌نی‌‌و ره‌شبگیری‌ خۆپیشانده‌ران‌و 
رشتنی‌ غازی‌ خنكێنه‌ر‌و رێگری‌ لە‌ گواستنه‌وه‌ی‌ برینداران بۆ نه‌خۆشخانه‌‌و سوتاندنی‌ ماڵ‌و 
س���ه‌یاره‌ی‌ به‌شداربوان لە‌ خۆپیش���اندانه‌كاندا‌و ده‌ستدرێژی‌ كردنه‌ س���ه‌ر رۆژنامه‌نوسان‌و 
ترساندنی‌ شۆفێری‌ پاسه‌كانی‌ شار‌و ش���ارۆچكه‌كانی‌ هه‌رێم بۆ نه‌گواستنه‌وه‌ی‌ هاوڵاتیان، 
سه‌رجه‌میان پێشیلكاری‌ مافه‌كانی‌ مرۆڤه‌‌و هاونیشتمانیان لە‌م هه‌رێمه‌دا بڕیاریانداوه‌ چیدی‌ 

ئه‌م سوكایه‌تیانه‌ قبوڵ نه‌كه‌ن. 
هه‌روه‌ه���ا به‌ پێویس���تی‌ ده‌زانین ئه‌و راس���تیه‌ دوباره‌ بكه‌ینه‌وه‌ كه‌ ئه‌وه‌ ش���ه‌قامه‌ ئه‌م 
ئه‌نجومه‌نه‌ به‌ڕێوه‌ ده‌بات، بۆیه‌ لێره‌وه‌ رایده‌گه‌یه‌نین كه‌ دوابڕیار ده‌گه‌ڕێته‌وه‌ بۆ ش���ه‌قام‌و 

هه‌موان پێكه‌وه‌ بڕیاری‌ درێژه‌دان به‌ چالاكیه‌ مه‌ده‌نیه‌كانمان ده‌ده‌ین.
 بژی‌ ئازادی‌...بڕوخێ‌ سته‌مكاری‌

ئه‌نجومه‌نی‌ كاتی‌ مه‌یدانی‌ ئازادی‌
2011/04/18

 پاشكۆی ژماره‌ 49 
راگه‌یه‌نراوی ئه‌نجومه‌نی كاتی مه‌یدانی ئازادی 

ئه‌مه‌ش ده‌قی‌ روونكردنه‌وه‌كه‌یه‌:
روونكردنه‌وه‌ی لیژنه‌ی ئه‌منی شاری سلێمانی سه‌باره‌ت 

به‌رووداوه‌كانی ئه‌مڕۆی سلێمانی
جه‌ماوه‌ری خۆشه‌ویستی كوردستان

هاووڵاتیانی شه‌ره‌فمه‌ندی شاری سلێمانی
هه‌مووتان ئه‌و راس���تیه‌ ب���اش ده‌زانن بۆ ماوه‌ی دوو مانگه‌ هێزه‌كانی پۆلیس���ی چالاكیه‌ 
مه‌ده‌نیه‌كان‌و ئاسایش���ی ناوخ���ۆو ده‌زگا په‌یوه‌ندیداره‌كانی تر به‌و په‌ڕی س���نگفراوانیه‌وه‌ 
مامه‌ڵه‌ لە‌گه‌ڵ خۆپیشانده‌رانی سلێمانی‌و هه‌ندێ شاری تری ده‌وروبه‌ری ده‌كه‌ن، سه‌ره‌ڕای 
نواندنی توندوتیژی به‌رامبه‌ر هێزه‌كانی پۆلیس‌و شه‌هیدكردن‌و برینداركردنی ژماره‌یه‌كی 
زۆریان، لە‌لایه‌ن كه‌سانێك كه‌ به‌پێی به‌رنامه‌یه‌كی دیاریكراو كار بۆ ئه‌وه‌ ده‌كه‌ن ئاراسته‌ی 
خۆپیشاندانه‌كان به‌ره‌و توندوتیژی‌و نانه‌وه‌ی پشێوی‌و ئاژاوه‌ ببه‌ن تائێستا دانمان به‌خۆماندا 
گرتووه‌، به‌ڵام دیاره‌ هه‌ندێ كه‌س ده‌یانه‌وێت خوێنی گه‌نج‌و لاوی كورد‌و هێزه‌كانی پۆلیس 

باجی مه‌رامی گڵاوی ئه‌وان بێت.
بۆ رێگه‌ گرت���ن لە‌نیازو به‌رنامه‌ی ئه‌وانه‌ی ده‌یانه‌وێت لە‌پش���ت رژان���ی خوێنی خه‌ڵك‌و 
تێكچوونی ش���یرازه‌ی ژیان‌و گوزه‌رانی ش���اری س���لێمانی‌و ته‌واوی كوردستان، ده‌سكه‌وتی 
سیاس���ی بچننه‌وه‌‌و مه‌رامی ئاگرینی خۆیان وه‌دیبێنن، بڕیارماندا به‌هیچ ش���ێوه‌یه‌ك رێگه‌ 
نه‌درێت خۆپیشاندانی بێ مۆڵه‌ت لە‌هیچ جێگه‌یه‌كی شاری سلێمانی‌و هه‌رشارو شارۆچكه‌یه‌ك 
ئه‌نج���ام بدرێت، هه‌ر ك���ه‌س‌و لایه‌نێكیش به‌پێچه‌وانه‌ی ئه‌م بڕیاره‌و ل���ە‌ده‌ره‌وه‌ی قانوون 

هه‌ڵسوكه‌وت بكات، ئه‌وا بێ دووڵی لە‌رێگه‌ی قانوون‌و دادگاوه‌ رووبه‌ڕوی سزا ده‌كرێته‌وه‌.
خه‌ڵكی خۆشه‌ویستی شاری سلێمانی

ئێوه‌ خۆتان شاهیدی ئه‌و راستیه‌ن كه‌ به‌ده‌ستی ئه‌نقه‌ست كار بۆ ئه‌وه‌ ده‌كرێت ئارامی‌و 
ئاسایش���ی ش���اره‌كه‌تان، ژیان‌و گوزه‌ران‌و كاروكاسبیتان، س���ه‌لامه‌تی رۆڵه‌و كه‌سوكارتان 
بخرێته‌ به‌رده‌م مه‌ترسی‌و بكرێته‌ باجی ویستی گومانلێكراوی چه‌ند كه‌سێك كه‌دیاره‌ ئاشی 
به‌رژوه‌ندی���ان به‌رژانی خوێن���ی رۆڵه‌كانی ئێوه‌ ده‌گه‌ڕێت، ئێمه‌ بۆ رێگه‌گرتن لە‌و كه‌س���ه‌ 
گومانلێكراوانه‌، بۆ په‌كخس���تنی خه‌ونی ئه‌وانه‌ی چاویان به‌ئازادی‌و بوژانه‌وه‌ی كوردس���تان 
هه‌ڵنایه‌ت، رێوش���وێنی قانوون���ی یه‌كلاكه‌ره‌وه‌ ده‌گرینه‌ به‌رو كۆتایی ب���ه‌و دۆخه‌ نالە‌باره‌ 
دێنین كه‌ به‌تایبه‌ت به‌رۆكی شاری سلێمانی گرتوه‌و نه‌ك هه‌ر گرفت‌و ئاسته‌نگی بۆ ژیانی 
ئاسایی هاووڵاتیانی دروس���ت كردووه‌، به‌ڵكو خه‌ریكه‌ پێده‌نێته‌ قۆناغێكی مه‌ترسیداری پڕ 
لە‌توندوتیژی‌و هێرشكردنه‌ سه‌ر هێزه‌كانی پۆلیس كه‌ئه‌ركیان پارێزگاریكردنی ئه‌منیه‌ت‌و 

ژیانی ئێوه‌یه‌

هاووڵاتیانی خۆشه‌ویس���تی سلێمانی، ئه‌و كه‌س‌و لایه‌نه‌ نه‌یارانه‌ به‌ئازادی‌و ئارامی ئێوه‌، 
مه‌به‌ستیانه‌ دۆخێكی وانالە‌بار بۆ ئێوه‌ دروست بكه‌ن، لە‌بری داواكردنی خزمه‌تگوزاری زیاترو 
بوژانه‌و ئاوڕلێدانه‌وه‌ی خێراتر لە‌پێداویس���تیه‌كانتان‌و بره‌ودان به‌پرۆسه‌ی‌ چاكسازی‌، داوای 
ئاس���ایش‌و سه‌لامه‌تی ژیانی خۆتان‌و منداڵ‌و كه‌س���وكارتان بكه‌ن كه‌ئه‌مڕۆ لە‌كوردستاندا 
به‌رقه‌راره‌و پێویس���ت به‌باس لێوه‌ كردن ناكات، هه‌ر بۆ ئه‌م مه‌به‌س���ته‌ گومانلێكراوه‌ش���ه‌ 
ده‌یانه‌وێت به‌لێشاو خه‌ڵك لە‌شارو ناوچه‌كانی تره‌وه‌ بێننه‌ ناو شاره‌ ئازیزه‌كه‌ی ئێوه‌، لە‌كاتێكدا 
ئه‌و خه‌ڵكانه‌ی به‌پاس ره‌وانه‌ی سلێمانی ده‌كرێن لە‌شاره‌كانی خۆیان خۆپیشاندنیان كردوه‌و 
ئازادیشن لە‌ئه‌نجامدانی به‌گوێره‌ی قانوون، بۆیه‌ به‌خاتری ئه‌وه‌ی خوێنی ئێوه‌و رۆڵه‌كانتان، 
س���ه‌لامه‌تی خۆتان خێزان‌و كه‌سوكارتان لە‌سه‌ره‌وه‌ی هه‌موو به‌رژوه‌ندی‌و ئیعتیبارێكه‌وه‌یه‌، 
چیتر رێگه‌ ناده‌ین لە‌ده‌ره‌وه‌ی قانون لە‌ژێر ناوی خۆپیش���انداندا كار بۆ تێكدانی ژیانی ئێوه‌ 
بكرێت، لە‌هه‌مان كاتیش���دا دووپاتی ده‌كه‌ینه‌وه‌ كه‌مافی خۆپیشاندانی هێمنانه‌و مۆڵه‌ت بۆ 
وه‌رگیراو، مافێكی مس���ۆگه‌ری هه‌ر كه‌س���ێكه‌و به‌هه‌موو توانایه‌كه‌وه‌ به‌رگری لێده‌كه‌ین‌و 
زه‌مینه‌ش���ی بۆ ده‌ڕه‌خس���ێنین، لە‌هه‌مان كات���دا جه‌خت لە‌جێبه‌جێكردنی ئ���ه‌و رێنمایه‌ش 
ده‌كه‌ین���ه‌وه‌ كه‌ئه‌مڕۆ لە‌لایه‌ن س���ه‌رۆكی حكومه‌تی هه‌رێمی كوردس���تانه‌وه‌ ده‌رچووه‌ بۆ 
پابه‌ندبوونی هێزه‌كانی پۆلیس‌و ئاسایش بۆ مسۆگه‌ركردنی ئازادی خۆپیشاندانی قانوونی‌و 
پارێزگاریكردن لە‌گیانی هاووڵاتیان‌و به‌رژوه‌ندی گشتی، كه‌دوور لە‌توندوتیژی‌و ته‌قه‌كردن‌و 

لە‌چوارچێوه‌ی قانوون‌و رێنمایه‌ كارپێكراوه‌كان، به‌ره‌نگاری هه‌ر توندوتیژیه‌ك ببنه‌وه‌. 
لیژنه‌ی ئه‌منی شاری سلێمانی
19ی‌ نیسانی‌ 2011 

پاشكۆی ژماره‌ 50 
راگه‌یه‌نراوی ئه‌نجومه‌نی كاتی مه‌یدانی ئازادی 

ده‌قی‌ راگه‌یه‌ندراوه‌كه‌: 
تیرۆری‌ هێزه‌ چه‌كداره‌كان:

ئه‌م���ڕۆ چه‌كداره‌كان���ی‌ هه‌ردو حیزبی‌ بنه‌ماڵه‌ پاش به‌ س���ه‌ربازگه‌كردنی‌ س���لێمانی‌ لە‌ 
هه‌وڵی‌ بێده‌نگكردنی‌ ده‌نگی‌ ناڕازی‌ خه‌ڵكی‌ خۆپیشانده‌ری‌ كوردستان هێرشیان كرده‌ سه‌ر 
خۆپیش���انده‌ران‌و به‌ ده‌یه‌ها هاوڵاتییان بریندار‌و ده‌ستگیر كرد. به‌ سه‌ربازگه‌ كردنی‌ شار‌و 
ش���ارۆچكه‌كانی‌ كوردستان لە‌ لایه‌ن هێزی‌ كوردیه‌وه‌، نه‌ك لە‌ لایه‌ن دوژمنانی‌ كورد، ته‌نها 
یه‌ك ش���یكاری‌ هه‌ڵده‌گرێت ئه‌ویش خیانه‌تی‌ نیش���تمانیه‌. لە‌ به‌رئه‌نجامی‌ ئه‌م هێرش���انه‌ 
مه‌یدانی‌ ئ���ازادی‌ كراوه‌ به‌ مۆڵگه‌ی‌ چه‌ك���داره‌كان، هاوكارانمان رێبی���ن ئه‌حمه‌د هه‌ردی‌‌و 
هه‌ڵس���وڕاوانی‌ گروپی‌ زانكۆ‌و به‌ ده‌یه‌ها خۆپیش���انده‌رانی‌ مه‌یدانی‌ ئازادی‌ س���وكایه‌تیان 
پێكراوه‌‌و ده‌س���تگیركراون. ئێمه‌ به‌ ده‌س���ه‌ڵات ده‌ڵێین به‌م كردارانه‌ت���ان ته‌نها باڵه‌خانه‌ی‌ 
تاوانه‌كانتان به‌رزتر ده‌كه‌نه‌وه‌‌و هاونیشتمانیان لە‌ خۆتان توڕه‌تر ده‌كه‌ن، لێره‌وه‌ بانگهێشتی‌ 
ئ���ه‌و كه‌س���انه‌ ده‌كه‌ین كه‌ ده‌س���ه‌ڵات كردونی‌ به‌ پاس���ه‌وانی‌ ده‌زگا س���ه‌ركوتكاره‌كانیان 
كه‌ بكش���ێنه‌وه‌ لە‌ پارێزگاریك���ردن‌و پیاده‌كردنی‌ سیاس���ه‌ته‌ چه‌وته‌كانی‌ ئه‌م ده‌س���ه‌ڵاته‌ 
شكس���تخواردوه‌‌و به‌ش���داری‌ بكه‌ن لە‌ ئازادكردن‌و پارێزگاریكردن لە‌ ئاسایش‌و سه‌لامه‌تی‌ 
هاونیش���تمانیان. ئێوه‌ش ده‌سه‌ڵات ده‌ست لە‌م جه‌ور‌و س���ته‌م‌و سه‌ركوته‌ هه‌ڵبگرن‌و هێزه‌ 
چه‌كداره‌ نا ش���ه‌رعیه‌كانتان لە‌ شار‌و ش���ارۆچكه‌كان ببه‌نه‌ ده‌ره‌وه‌‌و ده‌ستگیركراوه‌كان ئازاد 

بكه‌ن، چه‌ندمان ده‌كوژن‌و چه‌ندمان ده‌گرن؟ 
ئێم���ه‌ هه‌م���و لایه‌ك دڵنیا ده‌كه‌ینه‌وه‌ كه‌ ب���ه‌رده‌وام ده‌بین لە‌ داكۆكیك���ردن لە‌ ئازادی‌‌و 

سه‌روه‌ری‌ ئینسانی‌ كورد‌و به‌ شێوازی‌ جۆراوجۆر دژی‌ ئه‌م سته‌مكاریه‌ ده‌جه‌نگین. 
سه‌ربه‌رزی‌ بۆ ده‌نگی‌ ئازادیخوازان

سه‌رشۆڕی‌ بۆ ده‌سه‌ڵاتی‌ شكستخواردوی‌ حیزبی‌ بنه‌ماڵه‌

 ئه‌نجومه‌نی‌ كاتی‌ مه‌یدانی‌ ئازادی‌ 
 2011/04/19 

 پاشكۆی ژماره‌ 51 
 به‌یاننامه‌ی سێ لایه‌نه‌كه‌ی ئۆپزسیۆن 

به‌ناوی خوای به‌خشنده‌‌و میهره‌بان
هاوڵاتیانی به‌ڕێزی كوردستان

ه���ه‌روه‌ك رونه‌ لە‌ چه‌ند رۆژی رابردودا چه‌ندین رۆش���نبیر‌و زان���ای ئاینی‌و رۆژنامه‌وان‌و 
چالاكوانی مه‌ده‌نی‌و مامۆس���تایانی زانكۆ‌و خوێندكاران‌و كاس���بكاران‌و هاوڵاتیانی مه‌ده‌نی 
لە‌لایه‌ن داموده‌زگا ئه‌منی‌و چه‌كداره‌كانی س���ه‌ر به‌ هێزه‌ ده‌سه‌ڵاتداره‌كان دوچاری گرتن‌و 

ئه‌شكه‌نجه‌دان‌و پێشێلكردنی مافه‌كانیان بونه‌وه‌. 
ئێمه‌ لە‌ ئۆپۆزسیۆن لە‌م دۆخه‌دا جه‌خت لە‌سه‌ر ئه‌م خاڵانه‌ی خواره‌وه‌ ده‌كه‌ین:

1. كۆكردنه‌وه‌ی هێزی س���ه‌ربازی لە‌ شاری سلێمانی‌و شار‌و ش���ارۆچكه‌كانی تر جارێكی 
ت���ر ئه‌وه‌ی س���ه‌لماند كه‌ ئه‌م هێزانه‌ لە‌لای���ه‌ن یه‌كێتی‌و پارتیه‌وه‌ ب���ۆ به‌رژه‌وه‌ندی خۆیان 
به‌كارده‌هێن���ن، ئه‌و راس���تیه‌ش ده‌رده‌خات كه‌ ئه‌و هێزانه‌ بێلایه‌ن نی���ن، بۆیه‌ جارێكی تر 
دوپات���ی داواكانی ناو پڕۆژه‌ سیاس���یه‌كه‌ی هه‌رس���ێ لایه‌نی ئۆپۆزس���یۆن ده‌كه‌ینه‌وه‌ كه‌ 

داواكرابو هێزه‌كان بكرێنه‌ هێزی نیشتمانی نه‌ك هێزی حیزبه‌كان.
2.پێویس����ته‌ س����ه‌رجه‌م ئه‌و هێزانه‌ی هێنراونه‌ته‌ ناو شار‌و ش����ارۆچكه‌كان بگه‌ڕێندرێته‌وه‌ 
ش����وێنی خۆیان‌و دۆخی س����ه‌پاوی رانه‌گه‌یاندراوی لە‌ حاڵه‌تی لە‌ناكاو كۆتایی پێبێت‌و رێز لە‌ 
مافه‌ سیاس����ی‌و مه‌ده‌نیه‌كانی هاوڵاتیان‌و لە‌وانه‌ش مافی ئازادی راده‌ربڕین‌و خۆپیش����اندان، 

بگیرێن.
3. پێویس����ته‌ س����ه‌رجه‌م ئه‌و كه‌س����انه‌ی تاكو ئێس����تا لە‌ زیندانه‌كاندا ماون‌و لە‌ سۆنگه‌ی 
پێش����ێلكردنی مافی خۆپیش����اندانه‌وه‌ ده‌س����تگیركراون، به‌ربدرێن‌و لێپێچینه‌وه‌ی یاسایش لە‌ 
هه‌مو ئه‌و به‌رپرس‌و كه‌س����انه‌ بكرێت كه‌ لە‌ پشت ئه‌شكه‌نجه‌دانی هاوڵاتیانه‌وه‌ن‌و قه‌ره‌بوی 

مادی‌و مه‌عنه‌ویش بكرێنه‌وه‌.
4. ئێمه‌ دوپاتیده‌كه‌ینه‌وه‌ كه‌ به‌ سه‌ربازگه‌كردنی شاره‌كان‌و هێز كۆكردنه‌وه‌‌و به‌كارهێنانی 
توندوتیژی دژ به‌ هاوڵاتیان‌و ئاماژه‌ به‌ هه‌ڕه‌شه‌كردن دژ به‌ هێزه‌ سیاسیه‌كان دۆخی كوردستان 
به‌ره‌و ئاڵۆزی ده‌بات‌و ئه‌گه‌ری ده‌رهاویشته‌ی خراپ‌و توڕه‌كردنی زیاتری جه‌ماوه‌ری لێده‌كرێت‌و 

هه‌رچیش لە‌م روه‌وه‌ روبدات ئۆباڵی ده‌خه‌ینه‌ ئه‌ستۆی هێزه‌ حوكمرانه‌كانی كوردستان.
5. سه‌باره‌ت به‌و ده‌نگۆیانه‌ی باس لە‌ ده‌ستدرێژیكردنه‌ سه‌ر باره‌گا‌و ده‌زگاكانی راگه‌یاندن‌و 
به‌رپرس‌و چالاكوانانی هێزه‌ ئۆپۆزسیۆنه‌كان ده‌كات، ئێمه‌ پاراستنی ئاسایشی سه‌رجه‌م ئه‌و 
شوێن‌و كه‌سانه‌ ده‌خه‌ینه‌ ئه‌ستۆی ده‌زگا به‌رپرسه‌كان‌و ده‌ستدرێژیش بۆ سه‌ر هه‌ر لایه‌نێكیان 

ده‌ستدرێژیه‌ بۆ سه‌ر لایه‌نه‌كانی تر وه‌ به‌رپرسن لە‌ هه‌ر كاردانه‌وه‌یه‌ك‌و په‌رچه‌كردارێك.
لیژنه‌ی هه‌ماهه‌نگی ئۆپۆزسیۆن
2011/4/20

 پاشكۆی ژماره‌ 52 
به‌یاننامه‌ی ژماره‌یه‌ك دادوه‌ری پارێزگای سلێمانی 

 

ده‌قی‌ راگه‌یه‌ندراوی‌ دادوه‌ره‌كان:
بۆ رای‌ گشتی‌ جیهان‌و هه‌رێمی‌ كوردستان

به‌رێزان: سه‌رۆكی‌ هه‌رێمی‌ كوردستان
سه‌رۆكی‌ په‌رلە‌مان

 سه‌رۆكی‌ ئه‌نجومه‌نی‌ وه‌زیران 
 سه‌رۆكی‌ ئه‌نجومه‌نی‌ دادوه‌ری‌

 سه‌رۆكی‌ دادگای‌ تێهه‌ڵچونه‌وه‌ی‌ ناوچه‌ی‌ سلێمانی‌
س���ه‌باره‌ت به‌و روداوانه‌ی‌ لە‌ ‌2011/2/17و دواتر لە‌ ناو ش���اری‌ س���لێمانی‌‌و چه‌ند شار‌و 
ش���ارۆچكه‌یه‌كی‌ پارێزگای‌ س���لێمانی‌ رویاندا، لە‌و كاته‌وه‌‌و تائێستا ئه‌وه‌ی‌ به‌ زه‌قی‌ به‌سه‌ر 
كه‌ش���ی‌ ژیان‌و رێزگرتنی‌ یاساوه‌ دیاره‌ بریتیه‌ لە‌ هه‌ڵكشانی‌ بێشوماری‌ به‌كارهێنانی‌ هێزی‌ 
سه‌ربازی‌‌و توندوتیژی‌‌و پێشێلكردنی‌ كه‌رامه‌تی‌ مرۆڤی‌ كورد به‌ چه‌ندین شێوازی‌ نایاسایی‌و 

نامرۆڤانه‌‌و بێبایه‌خكردنی‌ یاسا‌و رۆڵی‌ دادگا لە‌ كێشه‌كاندا. 
ئێم���ه‌ وه‌ك دادوه‌ر‌و پیاوانی‌ چه‌س���پاندنی‌ یاس���ا‌و په‌رۆش���ی بنیاتنانی‌ ده‌وڵه‌تی‌ یاس���ا‌و 
به‌رجه‌س���ته‌كردنی‌ دادپه‌روه‌ی‌، س���ه‌باره‌ت ب���ه‌و روداوه‌ نه‌خوازراوانه‌‌و پاڵپش���ت به‌ بنه‌ما 
نێوده‌وڵه‌تیه‌كانی‌ مافه‌كانی‌ مرۆڤ‌و یاسا كارپێكراوه‌كانی‌ هه‌رێم سه‌باره‌ت به‌ قه‌ده‌غه‌كردنی‌ 
ده‌ستگیركردنی‌ تۆمه‌تباران به‌بێ‌ بڕیاری‌ دادگا‌و قه‌ده‌غه‌كردنی‌ هه‌مو شێوه‌یه‌كی‌ توندوتیژی‌ 
ده‌رونی‌‌و جه‌سته‌یی، به‌ ئه‌ركی‌ خۆمانی‌ ده‌زانین رای‌ گشتی‌ كوردستان‌و ده‌سه‌ڵاتی‌ سیاسی 
هه‌رێمی‌ كوردستان لە‌ هه‌مو ئه‌و پێشێلكاریانه‌ی‌ به‌رامبه‌ر هاوڵاتیان ده‌كرێت‌و لە‌ ئاراسته‌ی‌ 
روداوه‌كان به‌ره‌و دۆخێكی‌ مه‌ترس���یدار، ئاگادار بكه‌ینه‌وه‌، هه‌روه‌ها لە‌ رێزگرتن لە‌ یاس���ا‌و 
بێلایه‌نی‌ دادگاكان‌و دورخس���تنه‌وه‌یان لە‌وه‌ی‌ به‌كاربهێنرێن وه‌ك به‌ش���ێك لە‌ درێژه‌دان به‌ 
بارودۆخی‌ ئێستا، ئه‌ویش به‌ چاوپۆشینی‌ ده‌سه‌ڵاتداران لە‌و هه‌مو بێرێزیه‌ی‌ به‌رامبه‌ر دادگا‌و 
دادوه‌ران ده‌كرێت، كه‌ دیاریترینیان بریتین لە‌ ده‌س���تگیركردنی‌ نایاسایی‌و ئه‌شكه‌نجه‌دانی‌ 
هاوڵاتیان‌و جێبه‌جێكردنی‌ ژماره‌یه‌كی‌ بڕیاره‌كانی‌ دادگا‌و جێبه‌جێنه‌كردنی‌ ژماره‌یه‌كی‌ تریان 
واته‌ جێبه‌جێكردنی‌ بڕیاره‌كان به‌ شێوه‌یه‌كی‌ ئینتیقائی. ئێمه‌ ئه‌م روداوانه‌ به‌ پێشێلكردنی‌ 
بنه‌ماكانی‌ مافی‌ مرۆڤ‌و یاس���ا كارپێكراوه‌كان‌و بێرێزی‌ به‌رامبه‌ر یاسا‌و دادگاكان ده‌زانین‌و 

لە‌م روه‌وه‌ هه‌ڵوێستی‌ نیشتمانی‌‌و یاسادۆستی‌ خۆمان لە‌م خاڵانه‌دا راده‌گه‌یه‌نین:
1-رێزگرتنی‌ یاس���ا لە‌لایه‌ن ده‌س���ه‌ڵاتدارانی‌ هه‌رێم���ه‌‌و راده‌س���تكردنی‌ تۆمه‌تباران بۆ 

دادگاكان، جگه‌ لە‌ دادگاكان هیچ لایه‌نێك بۆی‌ نه‌بێت لێپرسینه‌وه‌ لە‌ هیچ كه‌سێك بكات.
2-رێز گرتن لە‌ بڕیاره‌كانی‌ دادگا‌و جێبه‌جێكردنیان به‌بێ‌ جیاوازی‌‌و لە‌كاتی‌ خۆیدا.

 3-وازهێنان لە‌ ده‌ستگیركردنی‌ هاوڵاتیان به‌بێ‌ بڕیاری‌ دادگا، لە‌كاتی‌ ده‌سگیركردنی‌ لە‌ 
تاوانی‌ بینراودا ده‌بێت راسته‌وخۆ بدرێته‌ دادگای‌ لێكۆڵینه‌وه‌.

4-به‌كارنه‌هێنانی‌ ئه‌شكه‌نجه‌دان‌و شێوازی‌ تری توندوتیژی‌ به‌رامبه‌ر ده‌ستگیركراوان.
5-رێزگرتن لە‌ یاسای‌ خۆپیشاندان بۆ مامه‌ڵه‌كردن لە‌گه‌ڵ‌ خۆپیشاندسه‌ران‌و ته‌نها هێزی‌ 
پۆلیس بۆی‌ هه‌بێت سه‌رپه‌رشتی‌ خۆپیشاندانه‌كان بكات وه‌ك لە‌ ماده‌ی‌ )حه‌وته‌م/ سێهه‌م( 

لە‌ یاسای‌ خۆپیشانده‌كاندا هاتوه‌.

دادوه‌ر كه‌مال ره‌زا ئه‌حمه‌د
 دادوه‌ر سه‌روه‌ر عه‌لی‌ جه‌عفه‌ر
 دادوه‌ر سۆان ئیبراهیم عارف
 دادوه‌ر ته‌ها عمر ره‌شید
 دادوه‌ر ئیسماعیل عومه‌ر ئه‌حمه‌د
 دادوه‌ر تۆفیق نامق
سلێمانی‌ 2011/4/21

 پاشكۆی ژماره‌ 53 
 چوار بریاره‌كه‌ی سه‌رۆكی هه‌رێم 

 پاشكۆی ژماره‌ 54 
 چوار بریاری سه‌رۆكایه‌ت ئه‌نجومه‌نی وه‌زیران 

